
რეზიუმე 

2024 წელს სოციალურ უფლებათა ევროპულმა კომიტეტმა (ECSR) შეაფასა ზომები, 
რომლებიც ქარტიის მხარე სახელმწიფოებმა მიიღეს ცხოვრების ღირებულების 
კრიზისის საპასუხოდ. მიმოხილვა ეფუძნება ევროპის სოციალური ქარტიის ხელმო-
მწერი 41 სახელმწიფოს მიერ წარდგენილ სპეციალურ (ad hoc) ანგარიშებს1 და ითვა-
ლისწინებს სხვა დაინტერესებული მხარეებისგან მოწოდებულ ინფორმაციას.2

2022 წლის დასაწყისში რუსეთის აგრესიულმა ომმა უკრაინის წინააღმდეგ სერიოზუ-
ლად დააზარალა გლობალური ბაზრები, სპეკულაციური ფაქტორების3 შედეგად კი 
მკვეთრად გაიზარდა საკვებისა და ენერგორესურსების ფასები. ამან ინფლაციური 
წნეხი წარმოშვა ცხოვრების ღირებულების ისედაც სწრაფად მზარდ პირობებში. 
ცხოვრების ღირებულების კრიზისი მოჰყვა კოვიდ-19-ის პანდემიის კრიზისს, მისი 
შედეგები კი კიდევ უფრო გაამწვავა გვიანი 2000-იანი წლების ფინანსური თუ ეკო-
ნომიკური კრიზისების მემკვიდრეობამ. 

2024 წელს ინფლაცია ნაწილობრივ შემცირდა, თუმცა საარსებო პროდუქტებისა და 
მომსახურების ღირებულება კრიზისამდე არსებულ დონეს არ დაჰბრუნებია. შესაბა-
მისად, მდგომარეობა კვლავ კრიტიკულია მილიონობით ადამიანისთვის, განსაკუთ-
რებით, მოწყვლადი ჯგუფებისთვის, რომლებიც შემოსავლის მნიშვნელოვან ნაწილს 
აუცილებელ/პირველად საჭიროებებზე ხარჯავენ.

ECSR-ის მიერ კოლექტიური საჩივრების პროცედურით მიღებული გადაწყვეტილებე-
ბისა და ანგარიშგების პროცედურით მიღებული დასკვნებისგან განსხვავებით, სპე-
ციალური ანგარიშების განხილვისას სამართლებრივად არ ფასდება სახელმწიფო 
პოლიტიკის შესაბამისობა ქარტიით ნაკისრ ვალდებულებებთან. ასეთ დროს კომი-
ტეტი უფრო ზოგადად მიმოიხილავს ზომებს, რომლებიც მხარე სახელმწიფოებმა 
მიიღეს ცხოვრების ღირებულების კრიზისზე რეაგირებისთვის და ავლენს კარგი 
პრაქტიკის მაგალითებს (არსებობის შემთხვევაში). ამავდროულად, ECSR წარმოგვი-
დგენს ფართო სამართლებრივ ანალიზს ქარტიის მოთხოვნებზე ისეთ სიტუაციებში, 
როცა პირველადი საჭიროებების ხარჯები მნიშვნელოვნად აღემატება ოჯახების 
საშუალო შემოსავალს. გარდა ამისა კომიტეტი გამოსცემს რეკომენდაციებსა და სა-
ხელმძღვანელო პრინციპებს, რომლებიც სახელმწიფოებმა უნდა გამოიყენონ, რათა 
მომავალში მსგავს კრიზისზე რეაგირება შეესაბამებოდეს ქარტიას.

ECSR-ის ანალიზის სტრუქტურა ეფუძნება კონკრეტულ კითხვებს, რომლებიც წინა-
სწარ გაეგზავნათ მხარე სახელმწიფოებს. ამრიგად, მიმოხილვა იყოფა ხუთ თემა-
ტურ თავად, რომლებიც უკავშირდება ქარტიით დაცულ კონკრეტულ უფლებებს: სო-
ციალური დაცვა, დასაქმება და ხელფასები, საცხოვრებელი, ენერგორესურსები და 
საკვები, ცხოვრების ღირებულების კრიზისით განსაკუთრებულად დაზარალებული 
ჯგუფები. მიმოხილვა სრულდება განმარტებითი განცხადებით, რომელიც ნორმა-
ტიულ ენაზე ასახავს ქარტიით გათვალისწინებულ ძირითად ვალდებულებებს ცხო-
ვრების ღირებულების კრიზისში.

სოციალური დაცვა

სოციალური დაცვა მოიცავს ქარტიის რამდენიმე უფლებას და, ძირითადად, უკავ-
შირდება  მე-12, მე-13 და მე-14 მუხლებს. ამგვარად, ECSR-მა ყურადღება გაამახვილა 
სოციალური უზრუნველყოფის შეღავათების (შემდეგში - სოციალური შეღავათები) 
და სოციალური დახმარების ადეკვატურობაზე.

1	 ერთ მხარე სახელმწიფოს (ალბანეთი) ანგარიში არ წარმოუდგენია. 
2	 სოციალური პარტნიორები, სამოქალაქო ორგანიზაციები და ადამიანის უფლებათა დაცვის ინ-

სტიტუტები.
3	 https://www.maff.go.jp/j/press/y_kokusai/kikou/attach/pdf/220311_6-2.pdf

http://rm.coe.int/appendix-ad-hoc-report-questions/1680abb137
https://www.maff.go.jp/j/press/y_kokusai/kikou/attach/pdf/220311_6-2.pdf


6

ქარტია მხარე სახელმწიფოებს ავალდებულებს ყველა საჭირო ზომის მიღებას სო-
ციალური უზრუნველყოფისა და სოციალური დახმარების ადეკვატური დონის შესა-
ნარჩუნებლად, მათ შორის, რეგულარული კორექტირებით (საჭიროების შესაბამი-
სად), რათა ითვალისწინებდეს ინფლაციის დონეს. 

ECSR აღნიშნავს, რომ ცხოვრების ღირებულების კრიზისში არაერთმა მხარე სახელ-
მწიფომ გამოყო დამატებითი სახსრები შემოსავლის ჩამნაცვლებელი შეღავათე-
ბისა და სხვა დამხმარე/მხარდამჭერი ზომების უზრუნველსაყოფად კრიზისით და-
ზარალებული პირებისა თუ ოჯახებისთვის. ბევრ შემთხვევაში ეს ზომები, დადებითი 
შედეგების მიუხედავად, ერთჯერადი ან დროებითი იყო, ცხოვრების ღირებულების 
კრიზისი კი ამ დახმარებების შემდეგაც გაგრძელდა და კვლავ მძიმედ აისახა სიღა-
რიბის რისკქვეშ მყოფ ჯგუფებზე.

ECSR სახელმწიფოებისთვის გასცემს რეკომენდაციებს: შემოიღონ სოციალური და-
ცვის ზომები, რომლებიც გავრცელდება საზოგადოების ყველა წევრზე და დააკომპე-
ნსირებს ცხოვრების ხარჯების ზრდას; უზრუნველყონ სოციალური შეღავათებისა 
და სოციალური დახმარების რეგულარული ინდექსაცია; საჭიროების შემთხვევაში, 
გაითვალისწინონ სპეციალური კორექტირება, რათა სიღარიბის რისკქვეშ მყოფ 
ჯგუფებს შეუნარჩუნდეთ მსყიდველუნარიანობა; გადაწყვეტილების მიღების პრო-
ცესებში ჩართონ ის პირები და ჯგუფები, რომლებიც ყველაზე მეტად დააზარალა 
კრიზისმა. გარდა ამისა, გადამწყვეტი მნიშვნელობა აქვს სოციალური შეღავათებისა 
და სოციალური დახმარების მიღების პროცედურის გამარტივებას. 

დასაქმება და ხელფასები

ECSR-ის ანალიზის საგანია დასაქმებულთა უფლება შრომის სამართლიან ანაზღაუ-
რებაზე (მუხლი 4§1). ცხოვრების ღირებულების კრიზისმა და თანმდევმა ინფლაცი-
ურმა წნეხმა მნიშვნელოვნად შეამცირა ხელფასების რეალური ღირებულება, რაც 
გამოწვევად იქცა დასაქმებულთათვის, განსაკუთრებით მათთვის, ვინც დაბალანა-
ზღაურებად სამუშაოს ასრულებს. 

ECSR აღნიშნავს, რომ კრიზისის დროს, იმ სახელმწიფოებში, სადაც მოქმედებს კანო-
ნით გათვალისწინებული მინიმალური ხელფასი, ხშირად მიმართავდნენ ავტომა-
ტური ინდექსაციის მექანიზმს, ან მინიმალური ხელფასის რეგულარულ გადახედვას, 
ხოლო სადაც არ არსებობს ასეთი სამართლებრივი სტანდარტი, ინდექსაცია ხშირად 
ეფუძნებოდა კოლექტიურ მოლაპარაკებებს.

თუმცა, ECSR მიუთითებს, რომ რიგმა სახელმწიფოებმა კრიზისის საწყის ეტაპზე ვერ 
შეინარჩუნეს მინიმალური ხელფასის რეალური ღირებულება. მიმოხილვაში ხაზგა-
სმულია ეროვნული ხელისუფლების მტკიცე და დროული მოქმედების მნიშვნელობა, 
მინიმალურ ხელფასზე მცხოვრები ოჯახებისთვის ცხოვრების სტანდარტის შესანა-
რჩუნებლად. ECSR-ის რეკომენდაციებს შორის არის ის, რომ: მინიმალური ხელფა-
სის წმინდა მაჩვენებელი შეადგენდეს წმინდა ეროვნული საშუალო ხელფასის, სულ 
მცირე, 60%-ს; ასევე, სერიოზული ძალისხმევა იქნეს გაღებული სოციალური დიალო-
გის, განსაკუთრებით, კოლექტიური მოლაპარაკებების წასახალისებლად ცხოვრების 
ღირებულების კრიზისში.

საცხოვრებელი

ბევრ მხარე სახელმწიფოში ცხოვრების ღირებულების კრიზისმა გააღრმავა უკვე 
არსებული საბინაო კრიზისი. ქარტიის 31-ე და მე-16 მუხლებით გარანტირებული სა-
ცხოვრებლის უფლების ის ასპექტები, რომლებიც განსაკუთრებულ ყურადღებას მო-
ითხოვს კრიზისის პირობებში, მოიცავს საცხოვრებლის ფასის ზრდასთან გამკლავე-
ბას და უსახლკარობის პრევენციას. 

ECSR აღნიშნავს სხვადასხვა ზომას, რომლებიც სახელმწიფოებმა მიიღეს საცხო-
ვრებლის ხელმისაწვდომობის გასაუმჯობესებლად და უსახლკარობის რისკების 
შესამცირებლად. მათ შორისაა: ქირის მაქსიმალური ზღვრის დაწესება; საცხოვრებ-
ლისთვის გამოყოფილი შეღავათების გაზრდა; და ინიციატივების განხორციელება 
სოციალურ საცხოვრებელთა რაოდენობის გასაზრდელად.

თუმცა, მხარე სახელმწიფოთა მიერ მიღებულმა ზომებმა, ხშირ შემთხვევაში, სათა-
ნადოდ ვერ გადაჭრა საცხოვრებლის უფლებასთან დაკავშირებული პრობლემები. 
შესაბამისად, ECSR ხაზს უსვამს, რომ ცხოვრების ღირებულების კრიზისში და მის შე-
მდეგ, მხარე სახელმწიფოებმა რეგულარულად უნდა განახორციელონ შესაბამისი 
ინტერვენციები საკმარისი ოდენობის სოციალური საცხოვრებლების უზრუნველსა-
ყოფად და უსახლკარობის პრევენციაზე მიმართული ზომების მისაღებად. კომიტეტი 
ასევე აღნიშნავს, რომ აუცილებელია, სახელმწიფოს მიერ გატარებული ზომები ითვა-
ლისწინებდეს საბინაო შეღავათებს, რომლებიც შეესაბამება საცხოვრებელი ადგი-
ლების ღირებულებას და გათვლილია ყველაზე მოწყვლად ჯგუფებზე, რომელთაც არ 
აქვთ შესაბამისი საცხოვრებლის ქონის საშუალება. ასევე აუცილებელია ზომების 
მიღება ბინის ქირის დავალიანებით გამოწვეული გამოსახლების ასაცილებლად.

ენერგორესურსები და საკვები

ენერგორესურსების ადეკვატური, სტაბილური, უსაფრთხო და უწყვეტი ხელმისა-
წვდომობა ქარტიით გარანტირებული მთელი რიგი უფლებების რეალიზაციის წი-
ნაპირობაა (მაგ: როგორიცაა მუხლები 11, 15, 16, 27, 23, 30 და 31). ECSR ხაზს უსვამს 
ენერგეტიკული სიღარიბის მკვეთრ ზრდას ქარტიის მხარე სახელმწიფოებში. ამა-
ვდროულად, სათანადო და მდგრადი საკვების მიუწვდომლობა პირდაპირ ახდენს 
უარყოფით გავლენას ქარტიით დაცულ რამდენიმე უფლებაზე. განსაკუთრებით პრო-
ბლემურია ის, რომ სიღარიბეში მყოფ ინდივიდებსა და ოჯახებს ხშირად ექმნებათ 
ბარიერები საკვებზე ხელმისაწვდომობის კუთხით, რაც კიდევ უფრო ზრდის მათ მო-
წყვლადობას. 2023 წელს საკვები პროდუქტების ფასები, ზოგ შემთხვევაში, ხელფა-
სებზე შვიდჯერ სწრაფად იზრდებოდა.

სახელმწიფოთა მიერ კრიზისის საპასუხოდ მიღებულ ზომებს შორის იყო ზედა 
ზღვრის დაწესება ენერგორესურსების ფასზე, ასევე, ერთჯერადი გადახდების, საგა-
დასახადო შეღავათებისა და მიზნობრივი დახმარებების შემოღება დაბალშემოსა-
ვლიანი პირებისთვის, ენერგორესურსების ხარჯებთან გასამკლავებლად. საკვების 
მიმართულებით მიღებულ ზომებს შორის აღინიშნა ფასის ზედა ზღვრის დაწესება 
ძირითად პროდუქტებზე, კვების ვაუჩერების დარიგება და დღგ-ის შემცირება გარ-
კვეულ პროდუქციაზე. 

მიუხედავად იმისა, რომ ენერგორესურსებისა და საკვების მიმართ მიღებულ ზომებს 
გარკვეული დადებითი გავლენა ჰქონდა, ბევრ შემთხვევაში ეს ზომები დროებითი ან 
ერთჯერადი იყო, ცხოვრების ღირებულების კრიზისის შედეგები კი გრძელდებოდა 
ამ ზომების დასრულების შემდეგაც. შეშფოთების საგანია მიზნობრივი დახმარების 
არარსებობა ყველაზე მოწყვლადი ჯგუფებისთვის, გადაჭარბებულად დაყრდნობა 
დახმარების უკიდურეს ფორმებზე (როგორიცაა უფასო სასადილოები ან საკვების 
ბანკები) და განაცხადის წარდგენის ზედმეტად რთული პროცესები გარკვეული ფო-
რმის მხარდაჭერის მისაღებად (საკვებსა და ენერგორესურსებთან დაკავშირებული 
შეღავათების ჩათვლით). 

ECSR ხაზს უსვამს, რომ მხარე სახელმწიფოებმა უნდა მიიღონ შესაბამისი ზომები 
ენერგეტიკულ სიღარიბეში მყოფი ოჯახების რაოდენობის შესაფასებლად და შე-
იმუშაონ შესაბამისი ინდიკატორები. გარდა ამისა, რეგულარულად უნდა შეაფასონ 
ენერგორესურსებთან დაკავშირებული ხარჯების გავლენა უფლებათა რეალიზაცი-
აზე, განსაკუთრებით, მოწყვლადი ჯგუფებისა და დაბალშემოსავლიანი ოჯახების 
შემთხვევაში. ასეთი შეფასება დაუყოვნებლივ უნდა ჩატარდეს, როცა იკვეთება ენე-

რგორესურსების ფასების ზრდასთან დაკავშირებული განსაკუთრებული გამოწვე-
ვები. სხვა რეკომენდაციებს შორისაა: დახმარების მისაღები პროცედურების გამა-
რტივება; მოწყვლადი და დაბალშემოსავლიანი ჯგუფებისთვის ენერგიის შეწყვეტის 
აკრძალვა; მიზნობრივი პოლიტიკის გატარება; ინკლუზიური სტრატეგიების მიღება 
განახლებადი ენერგიის სისტემებზე სამართლიანად გადასვლისთვის; და მხარდამ-
ჭერი ზომების მიღება საცხოვრებელი კორპუსების ენერგოეფექტურობის გასაუმჯო-
ბესებლად.  

ECSR ხაზს უსვამს, რამდენად მნიშვნელოვანია უფასო სასკოლო კვების პროგრამე-
ბის გაფართოება და დახმარების უკიდურესი ფორმების (როგორიცაა საკვების ბა-
ნკები) გამოყენების შეწყვეტა საკვებზე ხელმისაწვდომობისათვის და სასურსათო 
დაუცველობის დასაძლევად.

ჯგუფები, რომლებიც განსაკუთრებით მოწყვლადნი არიან ცხოვრების ღირებულების 
კრიზისის მიმართ, ან მეტად დაზარალდნენ მისი შედეგებით. 

ქარტია საგანგებო ყურადღებას უთმობს გარკვეულ ჯგუფებს, რომლებიც განსაკუთ-
რებით დაზარალდნენ ცხოვრების ღირებულების კრიზისით. მათ შორის მოიაზრე-
ბიან: დაბალშემოსავლიანი ოჯახები (მაგ: მარტოხელა მშობლები, უმუშევარი პი-
რები, უსახლკაროები, სიღარიბისა და სოციალური გარიყულობის რისკქვეშ მყოფი 
პირები), ბავშვები და ახალგაზრდები, შშმ პირები, ხანდაზმულები, ლგბტქი პირები, 
მარგინალიზებული ჯგუფები, ეთნიკური უმცირესობები, ბოშები და მიგრანტი ოჯა-
ხები. წინამდებარე მიმოხილვაში ECSR ყურადღებას ამახვილებს ოთხ ჯგუფზე: დაბა-
ლშემოსავლიანი ოჯახები, ბავშვები, შშმ პირები და ხანდაზმულები. 

კომიტეტი აღნიშნავს, რომ კრიზისის შედეგების შესამსუბუქებლად, სახელმწიფოთა 
უმრავლესობამ გაატარა მრავალი ღონისძიება, როგორიცაა ერთჯერადი დახმა-
რებებისა და ენერგოგრანტების გაცემა, ფასების ზედა ზღვრის დაწესება, საგადა-
სახადო შეღავათების შემოღება, სოციალური შეღავათების გაზრდა, ახალი დახმარე-
ბების/შეღავათების დაწესება, შეღავათების ინდექსაცია და საკვები პროდუქტებით 
დახმარება. თუმცა, კომიტეტმა სუსტი მხარეებიც გამოავლინა სახელმწიფოთა მიერ 
მიღებულ ზომებში: კერძოდ, ხშირად, ეს ღონისძიებები ძალიან მოკლევადიანი იყო, 
ან მიზნობრიობას მოკლებული; გარდა ამისა, პრობლემად დასახელდა მოწყვლადი 
ჯგუფების ნაკლები ჩართულობა საკონსულტაციო და მონაწილეობით პროცესებში, 
რაც ქარტიის მოთხოვნათა ნაწილია.

ECSR იძლევა რეკომენდაციას, რომ მხარე სახელმწიფოებმა მეტად გამოიყენონ 
ადამიანის უფლებებზე ზემოქმედების შეფასებები; შეაგროვონ ყოვლისმომცველი 
რაოდენობრივი და ხარისხობრივი მონაცემები ცხოვრების ღირებულების კრიზი-
სის გავლენაზე, განსაკუთრებით, მოწყვლადი ჯგუფების შემთხვევაში; გააუმჯობესონ 
დახმარების მიზნობრიობა; პრიორიტეტად განსაზღვრონ საშუალო და გრძელვადი-
ანი ზომები; უზრუნველყონ იმ ჯგუფების დროული, შინაარსიანი და ინკლუზიური კონ-
სულტაციები/მონაწილეობა, რომლებიც ყველაზე მეტად დააზარალა კრიზისმა. 

განმარტებითი განცხადება: სოციალური უფლებები და ცხოვრების ღირებულების 
კრიზისი

სპეციალური ანგარიშების განხილვის საფუძველზე, ECSR-მა მიიღო განმარტებითი 
განცხადება. სწორედ ამ ავტორიტეტულ ინტერპრეტაციას დაეყრდნობა მომავალი 
სამართლებრივი შეფასებები, თუ რა მოთხოვნებს უნდა აკმაყოფილებდნენ მხარე 
სახელმწიფოები ქარტიით გათვალისწინებულ უფლებათა ეფექტიანად დასაცავად 
ცხოვრების ღირებულების კრიზისში.

ECSR-მა არაერთხელ განაცხადა, რომ კონკრეტული კრიზისების არსებობა არ ამცი-
რებს მხარე სახელმწიფოთა მიერ ქარტიით ნაკისრ ვალდებულებებს. ეს ვალდებუ-

ლებები უნდა მოქმედებდეს ადამიანის უფლებათა გზამკვლევის სახით, რომლის 
მიხედვითაც მიიღება გადაწყვეტილებები კანონმდებლობაზე, პოლიტიკასა და რე-
სურსების განაწილებაზე ცხოვრების ღირებულების კრიზისთან დაკავშირებით. აღ-
ნიშნული გადაწყვეტილებები უნდა ითვალისწინებდეს არა მხოლოდ კრიზისის უშუ-
ალო ზეგავლენას ქარტიის უფლებებზე, არამედ კრიზისამდე არსებულ სოციალურ, 
პოლიტიკურ და ეკონომიკურ პირობებსაც, რომლებმაც გაამძაფრეს მისი უარყოფითი 
გავლენა სოციალურ უფლებებზე.4 სახელმწიფოთა მიერ გატარებული ზომები არ 
უნდა შემოიფარგლებოდეს მხოლოდ კრიზისის პერიოდით: ისინი უნდა გაგრძელდეს 
მანამ, სანამ ნარჩუნდება კრიზისის პირდაპირი თუ არაპირდაპირი შედეგები. ამ შე-
დეგების შეფასებისა და საპასუხო ზომების დაგეგმვა-განხორციელების პროცესში 
მხარე სახელმწიფოებმა უნდა გამოიყენონ გენდერზე ორიენტირებული მიდგომა.

და ბოლოს, ECSR ხაზგასმით აღნიშნავს, რომ ქარტიით დაცულ უფლებათა უზრუნვე-
ლყოფა ყველა ადამიანისთვის ხელს უწყობს როგორც ეკონომიკურ აღდგენას და 
სოციალურ სამართლიანობას, ისე დემოკრატიული სტაბილურობის განმტკიცებას 
ევროპის წინსვლის პროცესში. 

4	  განცხადება: Covid-10 და სოციალური უფლებები. 

https://rm.coe.int/statement-of-the-ecsr-on-covid-19-and-social-rights/1680a230ca

შესავალი

1.	 იმისათვის, რომ მხარე სახელმწიფოებს დახმარებოდა სოციალურ უფლებათა 
დაცვაში ევროპის სოციალური ქარტიით (ESC ან „ქარტია“) ნაკისრ ვალდებულებათა 
შესაბამისად, ევროპის საბჭოს მინისტრთა კომიტეტმა 2022 წელს დაამტკიცა რე-
ფორმათა პაკეტი.5 ითვალისწინებს რა ფაქტს, რომ ამ უფლებათა განხორციელება 
საჭიროებს მორგებას ცვალებად რეალობასა და გარემოებებზე, ამ პაკეტით შემო-
ღებული ერთ-ერთი ინოვაცია სოციალურ უფლებათა ევროპულ კომიტეტს (ECSR ან 
„კომიტეტი“) საშუალებას აძლევს, ყურადღება გაამახვილოს ახალ ან კრიტიკულ 
საკითხებზე, რომლებსაც აქვთ ფართო, ურთიერთგადამკვეთი ფარგლები ან საე-
რთოევროპული განზომილება, და  ყველა მხარე სახელმწიფოსგან მოითხოვოს სპე-
ციალური ანგარიშების წარდგენა ასეთი საკითხების გადასაჭრელად მიღებულ ზო-
მებზე.6

2.	 2023 წელს, კომიტეტისა და სამთავრობო კომიტეტის ერთობლივი კონსულ-
ტაციით, გადაწყდა, სპეციალური ანგარიშების პირველი ციკლის თემა ყოფილიყო 
„სოციალური უფლებები და ცხოვრების ღირებულების კრიზისი“. იმ დროისათვის 
ცხოვრების ღირებულების კრიზისი (პერიოდი, როცა აუცილებელ საჭიროებათა ხარ-
ჯები ბევრად აღემატება ოჯახის საშუალო შემოსავლებს)7 ჯერ კიდევ არ ჰქონდა 
დეტალურად განხილული კომიტეტს ან ადამიანის უფლებათა მონიტორინგის სხვა 
ორგანოს, რომელიც ფლობს მანდატს სოციალურ უფლებათა სფეროში. ამ მხრივ,  
დღემდე არაფერი შეცვლილა. აღინიშნა, რომ ქარტიით გათვალისწინებულ უფლე-
ბათა ფარგლებსა და გამოყენებასთან დაკავშირებულმა გაურკვევლობამ შესაძლოა 
გავლენა იქონიოს მხარე სახელმწიფოთა უნარზე, ბოლომდე შეასრულონ ქარტიით 
ნაკისრი ვალდებულებები. შესაბამისად, გადაწყდა კომიტეტის სასწრაფოდ ჩართვა 
ამ საკითხში. ცხოვრების ღირებულების კრიზისზე კონცენტრირება მას საშუალებას 
მისცემდა, ზოგადად მიმოეხილა მხარე სახელმწიფოებში არსებული მდგომარეობა 
და განესაზღვრა ქარტიის გამოყენება ასეთ კონტექსტში. ეს გააადვილებდა იმ კრი-
ტერიუმთა ჩამოყალიბებას, რომელთა მეშვეობითაც კომიტეტი მომდევნო ეტაპზე 
შეაფასებდა, აკმაყოფილებს თუ არა კონკრეტული მხარე სახელმწიფოს მდგომარე-
ობა ქარტიის მოთხოვნებს ცხოვრების ღირებულების როგორც მიმდინარე, ისე მომა-
ვალი კრიზისების პირობებში.

3.	 2022 წლის დასაწყისში რუსეთის აგრესიულმა ომმა უკრაინის წინააღმდეგ სერი-
ოზულად დააზარალა გლობალური ბაზრები, სპეკულაციური ფაქტორების8 შედეგად 
კი მკვეთრად გაიზარდა საკვებისა და ენერგორესურსების ფასები. ამან ინფლაცი-
ური წნეხი წარმოშვა ცხოვრების ღირებულების ისედაც სწრაფად მზარდ პირობებში. 
ცხოვრების ღირებულების კრიზისი მოჰყვა კოვიდ-19-ის პანდემიის კრიზისს, მისი 
შედეგები კი კიდევ უფრო გაამწვავა გვიანი 2000-იანი წლების ფინანსური თუ ეკონო-
მიკური კრიზისების მემკვიდრეობამ. შესაბამისად, კომიტეტი ცხოვრების ღირებუ-
ლების კრიზისს განიხილავს არა დამოუკიდებელი სოციალურ-ეკონომიკური შოკის 
სახით, არამედ მრავალმხრივი კრიზისის ნაწილად, ანუ იმ ურთიერთდაკავშირებული 
კრიზისების თანმდევად, რომელთა თანაარსებობა და ურთიერთქმედება კიდევ 
უფრო ამწვავებს საერთო გავლენას ქარტიით დაცულ უფლებებზე. 

5	 რეფორმის პაკეტი წარმოდგენილია დოკუმენტში CM(2022)114-final.
6	 დამატებითი ინფორმაცია ქარტიის რეგულარულ, კანონით დაწესებულ ანგარიშგების პროცე-

დურასა და კოლექტიური სარჩელების პროცედურაზე, იხ: ევროპის სოციალური ქარტიის ანგა-
რიშგების სისტემა – სოციალური უფლებები და კოლექტიური სარჩელები – სოციალური უფლე-
ბები.

7	 ცხოვრების ღირებულების კრიზისი – როგორ მოქმედებს ეს ინდივიდის ჯანმრთელობასა და 
ცხოვრებაზე? გამოკითხვა იტალიაში, გერმანიაში, შვედეთსა და გაერთიანებულ სამეფოში – 
PMC

8	 https://www.reuters .com/business/energy/year-russia-turbocharged-global-energy-
crisis-2022-12-13/

https://www.coe.int/en/web/european-social-charter/reform-process-of-the-european-social-charter
https://www.coe.int/en/web/european-social-charter/reform-process-of-the-european-social-charter
https://www.reuters.com/business/energy/year-russia-turbocharged-global-energy-crisis-2022-12-13/
https://www.reuters.com/business/energy/year-russia-turbocharged-global-energy-crisis-2022-12-13/


11

4.	 კომიტეტის დაკვირვებით, 2023 წლისთვის მცირე გაუმჯობესება აღინიშნა ზემო-
აღწერილ სოციალურ-ეკონომიკურ მდგომარეობაში. ევროპის ეკონომიკური პროგ-
ნოზის (2023 წლის შემოდგომა) თანახმად, ინფლაციამ დარეგულირება დაიწყო გარე 
შოკების შესუსტების ფონზე, ხოლო შიდა ინფლაციური ფაქტორების ეტაპობრივი 
შემსუბუქება, სავარაუდოდ, 2%-მდე დაიყვანს ინფლაციას 2025 წლისთვის.9

5.	 მიუხედავად იმისა, რომ 2022 წლის პიკის შემდეგ ინფლაციის დონე შემცირდა, 
მისი მთლიანი მაჩვენებელი 2021 წლიდან კვლავაც გავლენას ახდენს მრავალი 
ოჯახის მდგომარეობაზე.10 მეტიც, მართალია, 2024 წლის პირველ ნახევარში ბევრ 
მხარე სახელმწიფოში შემცირდა ინფლაცია, არაერთ აუცილებელ პროდუქტზე ფასი 
კვლავაც იზრდებოდა.11 შესაბამისად, ცხოვრების ღირებულების კრიზისის გავლენა 
კვლავ სერიოზული დაბრკოლებაა ქარტიით გარანტირებულ უფლებათა რეალიზა-
ციისთვის.

ცხოვრების ღირებულების კრიზისზე რეაგირება სოციალურ უფლებათა ეფექტი-
ანი განხორციელებით

6.	 ქარტია ითვალისწინებს სოციალურ უფლებათა ფართო და ყოვლისმომცველ ჩა-
მონათვალს, ეს კი მკაფიო ჩარჩოს ქმნის სამართლებრივი, პოლიტიკური და ფინან-
სური გადაწყვეტილებების მისაღებად, რათა უფლებათა მფლობელ თითოეულ პირს 
შეეძლოს ღირსეულად ცხოვრება, სოციალური ჩართულობის, აქტიური მოქალაქეო-
ბისა და თანასწორობის საფუძველზე. კომიტეტს წარსულშიც არაერთხელ განუცხა-
დებია, რომ კონკრეტული კრიზისების არსებობამ არ უნდა შეამციროს სახელმწი-
ფოთა მიერ ქარტიით ნაკისრი ვალდებულებები.12

7.	 ცხოვრების ღირებულების კრიზისი საფრთხეს უქმნის სოციალური სამართლია-
ნობისა13 და სოლიდარობის პრინციპებს, რომლებიც დევს ქარტიის საფუძველში; ის 
ამწვავებს სოციალურ უთანასწორობებს და ზღუდავს ადამიანთა შესაძლებლობას, 
სრულფასოვნად ისარგებლონ თავიანთი უფლებებით, საცხოვრებლის, ჯანდაცვის, 
განათლების, შრომისა და სოციალური დაცვის სფეროებში. კრიზისმა განსაკუთრე-
ბულად უარყოფითი გავლენა იქონია ჯგუფებზე, რომლებიც ისედაც სოციალურად 
დაუცველნი ან მარგინალიზებულნი არიან, როგორც საზოგადოებაში, ისე საზოგა-
დოებებს შორის. მათ მიეკუთვნებიან დაბალშემოსავლიანი ოჯახები (მაგ: ერთმშო-
ბლიანი ოჯახები, უმუშევარი პირები, უსახლკაროები, სიღარიბისა და სოციალური 
გარიყვის რისკქვეშ მყოფი ოჯახები), ბავშვები, ახალგაზრდები, შშმ პირები, ხანდაზ-
მულები, ლგბტქი პირები, მარგინალიზებული თემები, ეთნიკური უმცირესობები, ბო-
შები და მიგრანტი ოჯახები. წინამდებარე სპეციალური მიმოხილვის ფარგლებში, 
კომიტეტმა განსაკუთრებული ყურადღება გაამახვილა ცხოვრების ღირებულების 
კრიზისის ზეგავლენაზე დაბალშემოსავლიან ოჯახებთან, ბავშვებთან, შშმ პირებსა 
და ხანდაზმულებთან მიმართებით.

8.	 ქალებზე არაპროპორციულ ზემოქმედებას ახდენს ცხოვრების ღირებულების 
კრიზისი, რასაც ნათლად აჩვენებს ეს მიმოხილვაც. საქმე ის არის, რომ ქალებს, 

9	 ევროპის ეკონომიკური პროგნოზი, 2023 წლის შემოდგომა – ევროკომისია (europa.eu).
10	 ანალიზი: ინფლაციის შენელება ნიშნავს, რომ მომხმარებლები უკეთეს მდგომარეობაში 

არიან?
11	 ევროზონის მაკროეკონომიკური პროგნოზები ევროსისტემის ანალიტიკოსთა მხრიდან, 2024 

წლის დეკემბერი.
12	 ზოგადი შესავალი, დასკვნები XIX-2 (2009) და ECSR-ის განცხადება Covid-19-ისა და სოციალური 

უფლებების შესახებ, მიღებული 2021 წლის 24 მარტს.
13	 ტერმინი „სოციალური სამართლიანობა“ განმარტებულია ევროპის საბჭოს მინისტრთა კო-

მიტეტის CM/Rec(2014)1 რეკომენდაციის მიხედვით: „სოციალური სამართლიანობა ნიშნავს 
საზოგადოებას, რომელიც ეფუძნება თანასწორობასა და სოლიდარობას, აკმაყოფილებს ძი-
რითად საჭიროებებს, რედისტრიბუციის მექანიზმებით ესწრაფვის უთანასწორობათა შემცი-
რებას და კოლექტიურად უზრუნველყოფს პირობებს, რომლებიც ხელს შეუწყობს თითოეული 
ინდივიდისა და მისი უნარების განვითარებას.“

როგორც წესი, შედარებით დაბალი შემოსავალი და ნაკლები ქონება აქვთ სახელ-
ფასო და საპენსიო სხვაობის გამო, შესაბამისად, უფრო მაღალია მათი სიღარიბისა 
და სოციალური გარიყვის რისკი. ქალები აგრძელებენ არაანაზღაურებადი ზრუნვის 
არაპროპორციული ტვირთის ზიდვას, რაც მათ უზღუდავს რესურსებზე წვდომას და 
ართმევს შესაძლებლობას, თავი დაიცვან ცხოვრების ღირებულების კრიზისის უა-
რყოფითი გავლენისგან.14 შესაბამისად, ამ კრიზისის ზეგავლენის შეფასებისას და 
შესაბამის ღონისძიებათა შემუშავება-განხორციელებისას, სახელმწიფოებმა უნდა 
გამოიყენონ გენდერულად მგრძნობიარე მიდგომა.

9.	 ცხოვრების ღირებულების კრიზისზე რეაგირების ზომებში განსაკუთრებული ყუ-
რადღება უნდა მიექცეს და პრიორიტეტი მიენიჭოს სოციალურად მოწყვლად ჯგუ-
ფებს/პირებს. 2021 წელს, COVID-19-ის კრიზისის კონტექსტში, კომიტეტმა მკაფიოდ 
აღნიშნა: მხარე სახელმწიფოებმა უნდა უზრუნველყონ, რომ კრიზისების საპასუხოდ 
მიღებული ზომები, მათ შორის, ეკონომიკური და სოციალური პოლიტიკის კუთხით, 
არ იწვევდეს პირდაპირ ან ირიბ დისკრიმინაციას სოციალურ უფლებათა რეალიზა-
ციის პროცესში (როგორც განსაზღვრულია ქარტიის E მუხლში).15

10.	 ცხოვრების ღირებულების კრიზისი ხასიათდება როგორც პირდაპირი, ისე ირიბი 
გავლენების ფართო სპექტრით. ბევრი მათგანი აგრძელებს არსებობას და აფერხებს 
ქარტიით გარანტირებულ უფლებათა სრულფასოვან რეალიზაციას. სწორედ ამი-
ტომ, კრიტიკულად მნიშვნელოვანია კონკრეტული მითითებების არსებობა, თუ რო-
გორ უნდა შეძლონ სახელმწიფოებმა ქარტიით დადგენილ უფლებათა ეფექტიანად 
განხორციელება ცხოვრების ღირებულების კრიზისის პირობებში.

11.	 ამ დოკუმენტში მითითებულ ქარტიის პრინციპებსა და დებულებებზე დაყრდნო-
ბით, პოლიტიკის შემქმნელმა პირებმა უნდა შეიმუშაონ სტრატეგიები და ზომები, 
რომლებიც შეამცირებს ცხოვრების ღირებულების კრიზისის შედეგებს და ყვე-
ლასთვის უზრუნველყოფს წვდომას ქარტიით დადგენილ უფლებათა რეალიზაცი-
ისთვის საჭირო პროდუქტებსა და მომსახურებებზე. წინამდებარე დოკუმენტში წა-
რმოდგენილი რეკომენდაციები და მითითებები სახელმწიფოებისთვის უნდა იქცეს 
ჩარჩოდ, რათა ცხოვრების ღირებულების სამომავლო კრიზისები იმთავითვე გადა-
იჭრას ქარტიის შესაბამისი მიდგომით. ქარტიაზე ხელმოწერით, სახელმწიფოებმა 
იკისრეს ვალდებულება, რომ ქარტიით დადგენილ უფლებათა ეფექტიანი რეალიზა-
ციისთვის საჭირო პირობები უზრუნველყონ ყველა შესაბამისი გზით და ნებისმიერ 
პერიოდში.16 კრიზისის პერიოდები სწორედ ის დროა, როდესაც ბენეფიციარები ყვე-
ლაზე მეტად საჭიროებენ უფლებათა დაცვას. კომიტეტი მიიჩნევს, რომ სოციალურ 
უფლებებსა და მათი განხორციელების მექანიზმებში ინვესტირება – მაქსიმალურად 
ხელმისაწვდომი რესურსების გამოყენებით – შეამცირებს კრიზისის უარყოფით გა-
ვლენას და ხელს შეუწყობს უფრო სწრაფ აღდგენას.17

სპეციალური (ad hoc) ანგარიშგების პროცესი

12.	 კომიტეტმა ქარტიის მხარე სახელმწიფოებს  კონკრეტული კითხვები გაუგზავნა 
ცხოვრების ღირებულების კრიზისის შესახებ, იმ ინფორმაციის შესაგროვებლად, 
რომელიც მისცემდა საკითხის ზოგადი მიმოხილვის საშუალებას. კითხვები ეხე-
ბოდა ზომებს, რომლებიც სახელმწიფოებმა მიიღეს ხელფასების (ქარტიის მე-4 მუ-
ხლი), სოციალური შეღავათებისა (მუხლები 11 და 12) და სოციალური დახმარების 
(მუხლები 13 და 14) კორექტირებისათვის, ცხოვრების ღირებულების ზრდის გათ-

14	 ევროპარლამენტის 2024 წლის 18 იანვრის რეზოლუცია ცხოვრების ღირებულების 
ზრდისა და ენერგეტიკული კრიზისის გავლენის გენდერული ასპექტების შესახებ 
(2023/2115(INI)).

15	 განცხადება Covid-19-ისა და სოციალური უფლებების შესახებ.
16	 ECSR, ზოგადი შესავალი, დასკვნები XIX-2 (2009).
17	 იხ. პანდემიის კონტექსტში: ECSR-ის განცხადება Covid-19-ისა და სოციალური უფლებების შესა-

ხებ, მიღებული 2021 წლის 24 მარტს.

http://rm.coe.int/appendix-ad-hoc-report-questions/1680abb137

ვალისწინებით. კომიტეტმა ინფორმაცია მოითხოვა იმ ნაბიჯებზეც, რომლებიც გა-
დაიდგა ენერგორესურსებისა და საკვების გაძვირების საპასუხოდ, ასევე, იმ პირთა 
დასაცავად, რომლებიც მიეკუთვნებიან მოწყვლად და სიღარიბის მაღალი რისკის 
ქვეშ მყოფ ჯგუფებს (მუხლები 15, 16,17, 23, 30 და 31). კომიტეტი ასევე დაინტერე-
სდა, გადაგეს თუ არა სახელმწიფოებმა ნაბიჯები საპასუხო ზომების შემუშავებისას 
ცხოვრების ღირებულების კრიზისით ყველაზე დაზარალებულ პირებსა და მათი 
ინტერესების დამცველ ორგანიზაციებთან კონსულტაციების გასავლელად და პრო-
ცესში მათი ჩართულობისთვის. ყველა სახელმწიფოს ეთხოვა პასუხის გაცემა ყველა 
კითხვაზე, მიუხედავად იმისა, ჰქონდათ თუ არა რატიფიცირებული ქარტიის შესაბა-
მისი მუხლები. ამის მიზანი იყო, კომიტეტს მაქსიმალურად სრულყოფილი სურათი 
მიეღო ყველა მხარე სახელმწიფოში არსებულ მდგომარეობაზე ცხოვრების ღირებუ-
ლების კრიზისში.

13.	 წინამდებარე მიმოხილვის თემატური თავები, ზოგადად, შეესაბამება კითხვებს, 
რომლებიც ECSR-მა დაუსვა სახელმწიფოებს. თუმცა, კომიტეტმა გადაწყვიტა, ცალკე 
თავიც დაემატებინა საცხოვრებლის შესახებ, ვინაიდან არაერთმა სახელმწიფომ 
წარმოადგინა ანგარიშში ინფორმაცია იმ ზომებზე, რომლებიც მიიღეს საცხოვრე-
ბელთან დაკავშირებულ პრობლემათა შესამსუბუქებლად ცხოვრების ღირებულების 
კრიზისის პირობებში.

14.	 სპეციალური ანგარიში წარადგინა ქარტიის ყველა მხარე სახელმწიფომ, ერთის 
გარდა.18 კომიტეტის რეგლამენტის 21A მუხლის შესაბამისად, ECSR-მა მიიღო მესამე 
მხარეთა კომენტარებიც კონკრეტულ სახელმწიფოთა ანგარიშების შესახებ, მათ 
შორის, 24 სოციალური პარტნიორის, არასამთავრობო ორგანიზაციის, ადამიანის 
უფლებათა ეროვნული ინსტიტუტისა და თანასწორობის ორგანოსგან.19 თითოეული 
ქვეყნისგან მიღებული ინფორმაცია შეჯამდა I დანართში. ამ მიმოხილვებს ახლავს 
ბმულები, რომლებზეც სრულად არის წარმოდგენილი შესაბამისი ანგარიშები. II და-
ნართში წარმოდგენილია ჩამონათვალი, მესამე მხარეებისგან მიღებული კომენტა-
რების ბმულებით.

15.	 სპეციალური ანგარიშების განხილვისა და მესამე მხარეთა კომენტარების გათ-
ვალისწინების შემდეგ, ECSR-მა შეიმუშავა წინამდებარე მიმოხილვა. კომიტეტის მი-
ზანია იმ ზომების ზოგადი მიმოხილვა, რომლებიც მხარე სახელმწიფოებმა მიიღეს 
ცხოვრების ღირებულების კრიზისზე რეაგირებისათვის, და კარგი პრაქტიკის მაგა-
ლითების გამოვლენა (არსებობის შემთხვევაში). მიმოხილვა ასევე მოიცავს ფართო 
სამართლებრივ ანალიზს ქარტიის მოთხოვნებზე ისეთ სიტუაციებში, როდესაც პირ-
ველადი საჭიროებების ხარჯები ბევრად აღემატება ოჯახის საშუალო შემოსავალს. 
და ბოლოს, დოკუმენტი შეიცავს რეკომენდაციებსა და სახელმძღვანელო მითითე-
ბებს ეროვნული ხელისუფლებისა და დაინტერესებული მხარეებისთვის, თუ როგორ 
უნდა უპასუხონ ეფექტიანად ასეთ ვითარებაში შექმნილ გამოწვევებს ქარტიის შე-
საბამისად. მიმოხილვის ძირითადი ელემენტია განმარტებითი განცხადება ცხო-
ვრების ღირებულების კრიზისებისა და სოციალური უფლებების შესახებ20, რომელიც 
ასახავს, თუ რა მოეთხოვებათ მხარე სახელმწიფოებს ქარტიით გათვალისწინებულ 
უფლებათა ეფექტიანად დასაცავად ცხოვრების ღირებულების კრიზისში.

18	 ალბანეთი ერთადერთი სახელმწიფოა ევროპის სოციალური ქარტიის 42 მხარე ქვეყანას შო-
რის, რომელმაც სპეციალური ანგარიში არ წარმოადგინა. ლიხტენშტაინი, მონაკო, სან-მარინო 
და შვეიცარია ევროპის საბჭოს წევრი ის სახელმწიფოები არიან, რომლებსაც ჯერ არ აქვთ რა-
ტიფიცირებული ქარტია და, შესაბამისად, არ წარუდგენიათ სპეციალური ანგარიში.

19	 ევროპის პროფკავშირთა კონფედერაციამ (ETUC) და ლგბტქი პირთა საერთაშორისო ასოცია-
ციის ევროპის განყოფილებამ (ILGA-Europe) კომენტარები წარადგინეს სხვადასხვა მხარე სა-
ხელმწიფოს შესახებ.

20	 სოციალურ უფლებათა ევროპული კომიტეტის განმარტებითი განცხადებები ავტორიტეტული 
წყაროა ქარტიით გათვალისწინებულ უფლებათა და ვალდებულებათა გასააზრებლად. ეს გა-
ნმარტებები მნიშვნელოვან მითითებებს იძლევა მხარე სახელმწიფოთა ვალდებულებების 
მოცულობასა და ბუნებაზე ქარტიის სხვადასხვა დებულების შესაბამისად, ასევე, მათ გამოყე-
ნებაზე კონკრეტულ საკითხებსა ან კონტექსტთან მიმართებით

16.	 აღსანიშნავია, რომ დოკუმენტი ამომწურავად არ მიმოიხილავს ცხოვრების ღი-
რებულების კრიზისის გავლენებს და ევროპის საბჭოს ყველა მხარე სახელმწიფოს 
მიერ მიღებულ ზომებს. კომიტეტის ჩართულობის მასშტაბი და სიღრმე შეზღუდული 
იყო სახელმწიფოთა მიერ სპეციალურ ანგარიშებში წარდგენილი ინფორმაციის ხა-
რისხითა და მოცულობით, ასევე, მათთვის დასმული კითხვებით, რომლებიც აუცი-
ლებლად უნდა შემოფარგლულიყო. კომიტეტი აღიარებს მტკიცებულების არსებო-
ბას, რომ ცხოვრების ღირებულების კრიზისმა არაპროპორციული გავლენა იქონია 
სხვადასხვა ჯგუფზე, მათ შორის, ახალგაზრდებსა და მიგრანტებზე, რაც ამ მიმოხილ-
ვაში სათანადოდ არ გაშუქებულა.

17.	 რაც შეეხება სტრუქტურას: სპეციალური მიმოხილვა იწყება შესავლით, რომელ-
საც მოჰყვება ხუთი თემატური თავი (სოციალური დაცვა, დასაქმება და ხელფასები, 
საცხოვრებელი, ენერგორესურსები და საკვები, ცხოვრების ღირებულების კრიზისით 
განსაკუთრებულად დაზარალებული ჯგუფები). შეფასება მთავრდება განმარტებითი 
განაცხადით და შემაჯამებელი შენიშვნებით.

სოციალური დაცვა

შესავალი

18.	 სოციალური დაცვა ქარტიის ფუნდამენტური ელემენტია. მისი მიზანია, საზოგა-
დოების ყველა წევრს – ყველაზე დაუცველ და სოციალურად გარიყულ პირთა ჩათ-
ვლით – ჰქონდეს ღირსეული დონის ცხოვრება, სადაც დაცული იქნება მათი ღირსება, 
კეთილდღეობა და განვითარება.

19.	 სოციალურ დაცვაში ერთიანდება: სიღარიბისა და სოციალური გარიყულობისგან 
დაცვა; შესაბამისი სოციალური უზრუნველყოფა; სათანადო სოციალური და სამედიცინო 
დახმარების გაწევა ყველასთვის, ვისაც ის სჭირდება; წვდომა შესაბამისი ხარისხის 
ეფექტიან სოციალურ სერვისებზე; და ოჯახების მხარდამჭერი ზომების მიღება, როგო-
რიცაა წვდომა ოჯახებისა და ბავშვებისთვის განკუთვნილ შესაბამის შეღავათებზე.21

20.	 ქარტიის პერსპექტივიდან, სოციალური დაცვა მოიცავს არა მხოლოდ მე-12 (სო-
ციალური უზრუნველყოფის უფლება) და მე-13 (სოციალური და სამედიცინო დახმა-
რების უფლება) მუხლებში განსაზღვრულ უფლებებს, არამედ მე-11 (ჯანმრთელობის 
დაცვის უფლება) და მე-14 (სოციალური უზრუნველყოფის სამსახურებით სარგებლო-
ბის უფლება) მუხლებს, მე-15 მუხლის (შშმ პირთა დამოუკიდებლობის, სოციალური 
ინტეგრაციისა და საზოგადოებრივ ცხოვრებაში მონაწილეობის უფლება) გარკვეულ 
ელემენტებს, ასევე, მე-16 (ოჯახის უფლება სოციალურ, სამართლებრივ და ეკონო-
მიკურ დაცვაზე), მე-17 (ბავშვებისა და ახალგაზრდების უფლება სოციალურ, იური-
დიულ და ეკონომიკურ დაცვაზე), 23-ე (ხანდაზმულ პირთა უფლება სოციალურ და-
ცვაზე), 30-ე (სიღარიბისა და სოციალური გარიყულობისგან დაცვის უფლება) და 31-ე 
(უფლება საცხოვრებელზე) მუხლებს.

21.	 იმ კითხვების გათვალისწინებით, რომლებიც ქარტიის მხარე სახელმწიფოებს 
დაესვათ ცხოვრების ღირებულების კრიზისის კონტექსტში, წინამდებარე ანგარი-
შის ეს ნაწილი ყურადღებას ამახვილებს სოციალური შეღავათებისა და სოციალური 
დახმარების ადეკვატურობაზე.

22.	 სადაც მაღალი ინფლაცია მნიშვნელოვნად ამცირებდა სოციალური შეღავათე-
ბისა და სოციალური დახმარების (საოჯახო, საპენსიო, საბავშვო და სოციალურ და-
ცვასთან დაკავშირებული სხვა შეღავათები) რეალურ ღირებულებას, შემცირებულმა 
მსყიდველუნარიანობამ შეამცირა ამ დახმარების მიმღებთა შესაძლებლობა, და-
ეფარათ პირველადი საჭიროებები. ეს შეეხო როგორც შემოსავლის ჩანაცვლებისა 
და ხარჯების კომპენსირებისთვის გაცემულ სოციალურ შეღავათებს, ისე სოციალურ 
დახმარებას, რამაც პირდაპირი უარყოფითი გავლენა მოახდინა სოციალურ დაცვა-
სთან დაკავშირებულ უფლებათა რეალიზებაზე. 

23.	 ცხოვრების ღირებულების კრიზისმა ნათლად აჩვენა, რომ პირველად საჭირო-
ებებზე ფასების ზრდა, სათანადო მაკორექტირებელი/მაკომპენსირებელი ზომების 
გარეშე, აუარესებს სოციალურ დაცვასთან დაკავშირებული უფლებებით სარგებლო-
ბას (განსაკუთრებით იმ პირებისთვის, რომლებიც ყველაზე მეტად საჭიროებენ დახ-
მარებას) და, შედეგად, ზრდის მათი სოციალური გარიყულობის რისკს.

24.	 ქარტიით გარანტირებული სოციალური დაცვის უფლებების უზრუნველყოფა სა-
ხელმწიფოებს ავალდებულებს არა მხოლოდ ისეთი ქმედებებისგან თავშეკავებას, 
რომლებიც ამცირებს ან აზიანებს ამ უფლებებით სარგებლობას, არამედ ყველა 
საჭირო ზომის მიღებას სოციალური უზრუნველყოფისა და სოციალური დახმარე-
ბის ადეკვატური დონის შესანარჩუნებლად. ეს მოიცავს ისეთი ნაბიჯების გადადგ-
მასაც, რომლებიც უზრუნველყოფს შეღავათებისა და დახმარების დონის შესაბამი-

21	  სოციალურ უფლებათა ევროპული კომიტეტის პრაქტიკის მიმოხილვა, 2022 წელი, გვ.10.

სობას ინფლაციის მაჩვენებლებთან. აღნიშნული განსაკუთრებით მნიშვნელოვანია 
მათთვის, ვინც ყველაზე მეტად საჭიროებს დახმარებას (ე. ი. დაბალშემოსავლიანი 
პირებისთვის), რადგან რეალური ინფლაციის მაჩვენებელი ხშირად ამ ადამიანე-
ბისთვის უფრო მაღალია, ვიდრე ფართო საზოგადოებისთვის. მხარე სახელმწიფოთა 
უმოქმედობა სოციალური უზრუნველყოფისა და დახმარების ადეკვატური დონის შე-
სანარჩუნებლად, შესაძლოა, არღვევდეს ქარტიას. ამ კონტექსტში, სახელმწიფოთა 
მიერ გადასადგმელ ნაბიჯებს შორისაა ისეთი პოლიტიკის შემუშავება, რომელიც 
დააბალანსებს საკვებზე, საცხოვრებელზე, ენერგორესურსებსა და სხვა აუცილებელ 
პროდუქტებზე ფასების ზრდის უარყოფით ზემოქმედებას. ეს კრიტიკულად მნიშვნე-
ლოვანია სიღარიბისა და სოციალური გარიყულობის რისკქვეშ მყოფი პირებისთვის, 
რომლებიც შემოსავლის უფრო დიდ ნაწილს სწორედ ენერგორესურსებზე, საცხო-
ვრებელსა და საკვებზე ხარჯავენ.

25.	 მხარე სახელმწიფოთა მიერ გადადგმული ნაბიჯები არ უნდა შემოიფარგლოს 
მხოლოდ კრიზისის პერიოდით და უნდა მოიცავდეს ისეთ სიტუაციებსაც, როდესაც 
ფასები იზრდება ინფლაციის კლების მიუხედავად. საგანგებო და სპეციალური ღო-
ნისძიებები (როგორიცაა ერთჯერადი ფულადი დახმარებები ან სოციალური დახმა-
რების გაზრდა) მნიშვნელოვან როლს ასრულებს მოკლევადიან პერიოდში კრიზისის 
გავლენის დაძლევაში, თუმცა მნიშვნელოვანია, სახელმწიფოთა რეაგირება არ შემო-
იფარგლებოდეს ასეთი ხანმოკლე ზომებით. მათ  უნდა აღმოფხვრან სოციალურ უფლე-
ბებთან დაკავშირებული პროდუქტებისა და სერვისების დიზაინსა და მიწოდებაში 
არსებული ხარვეზებიც, მათ შორის, განპირობებული მკაცრი ეკონომიკური პოლიტი-
კით, რომელიც ხელს უწყობს ან აძლიერებს ასეთი კრიზისების უარყოფით შედეგებს.22

26.	 სოციალური უზრუნველყოფის უფლების კონტექსტში, კომიტეტი მიუთითებს, რომ 
ქარტიის 12§1 მუხლის თანახმად, როდესაც სოციალური შეღავათი ითვალისწინებს 
შემოსავლის ჩანაცვლებას, მისი მოცულობა გონივრულად უნდა შეეფარდებოდეს 
წინა შემოსავალს და არ ჩამოსცდეს სიღარიბის ზღვარს, რომელიც განისაზღვრება 
მედიანური გათანაბრებული შემოსავლის 50%-ით.23 მისი გამოთვლისას კომიტეტი 
ეყრდნობა Eurostat-ის სიღარიბის რისკის ზღვრულ მაჩვენებელს.24 თუმცა, როდესაც 
შემოსავლის ჩამნაცვლებელი შეღავათი მერყეობს მედიანური გათანაბრებული შე-
მოსავლის 40%-50%-ს შორის, გათვალისწინებულია სხვა სოციალური შეღავათებიც, 
თუ ასეთი რამ ხელმისაწვდომია.25 თუ შემოსავლის ჩამნაცვლებელი შეღავათის მი-
ნიმალური დონე მედიანური გათანაბრებული შემოსავლის (ან სიღარიბის ზღვრული 
მაჩვენებლის) 40%-ზე დაბალია, მისი გაერთიანება სხვა შეღავათებთან ვერ უზრუნ-
ველყოფს სიტუაციის შესაბამისობას ქარტიასთან.26

27.	 კომიტეტი ასევე მიუთითებს, რომ ქარტიის მე-13 მუხლის შესაბამისად, „დახმა-
რება“ უნდა იყოს „შესაფერისი“, ანუ ინდივიდს აძლევდეს ღირსეული ცხოვრების 
საშუალებას და ეფექტიანად ფარავდეს მის ძირითად საჭიროებებს.27 დახმარების 
დონის შესაფასებლად, კომიტეტი ითვალისწინებს საბაზისო შეღავათებს, დამატე-
ბით შეღავათებს და ქვეყანაში მოქმედ სიღარიბის ზღვარს. ქარტიის კონტექსტში, 
სიღარიბის ზღვარი განისაზღვრება მედიანური გათანაბრებული განკარგვადი შემო-
სავლის 50%-ით, რაც გამოითვლება Eurostat-ის სიღარიბის რისკის ზღვრულ მაჩვე-
ნებლებზე დაყრდნობით.28

22	 ზოგადი შესავალი, დასკვნები 2009; განცხადება Covid-19-ისა და სოციალური უფლებების შესა-
ხებ.

23	 ფინეთის სოციალურ უფლებათა საზოგადოება ფინეთის წინააღმდეგ, საჩივარი №88/2012, არ-
სებითი გადაწყვეტილება, 2014 წლის 9 სექტემბერი, §63; დასკვნები 2017, ანდორა.

24	 დასკვნები XXI-2 (2017), გაერთიანებული სამეფო.
25	 დასკვნები 2013, უნგრეთი.
26	 ფინეთის სოციალურ უფლებათა საზოგადოება ფინეთის წინააღმდეგ, საჩივარი №88/2012, არ-

სებითი გადაწყვეტილება, 2014 წლის 9 სექტემბერი, §§59-64; დასკვნები 2021, მალტა.
27	 დასკვნები XIX-2 (2009), ლატვია.
28	 დასკვნები XIX-2 (2009), ლატვია.

28.	 თუმცა, სოციალური შეღავათებისა და სოციალური დახმარების არსებული სქე-
მები ყოველთვის ვერ უზრუნველყოფს ადეკვატური დონის შეღავათებს, ქარტიის 
მე-12, მე-13 და მე-16 მუხლების მიზნების ჭრილში; ასევე, ყოველთვის ვერ აღწევს 
ყველაზე ღარიბ და მოწყვლად ჯგუფებამდე. შეღავათებზე წვდომის პირობები შესაძ-
ლოა ზედმეტად რთული იყოს და ქმნიდეს გამორიცხვის შესაძლებლობას (მაგ: მოი-
თხოვდეს ფორმალურ კავშირს შრომის ბაზართან ან რეგისტრირებული მისამართის 
წარდგენას, აწესებდეს ასაკობრივ ზღვარს, ან გამორიცხავდეს გარკვეული კატეგო-
რიის დასაქმებულებს). ცხოვრების ღირებულების კრიზისის გავლენამ სოციალური 
უზრუნველყოფისა და სოციალური დახმარების მიმღებ პირებზე, შესაძლოა, კიდევ 
უფრო გაამძაფროს კომიტეტის მიერ მანამდე მიღებული დასკვნები, რომელთა მი-
ხედვითაც, კრიზისამდე პერიოდში არაერთი მხარე სახელმწიფო არ შეესაბამებოდა 
ქარტიის მოთხოვნებს მე-12, მე-13 და მე-16 მუხლების ნაწილში.29

29.	 კომიტეტს მანამდეც არაერთხელ აღუნიშნავს, რომ ქარტიის მე-12 და მე-16 მუ-
ხლების შესაბამისად, შეღავათების დონე საჭიროებისამებრ უნდა დაკორექტირდეს, 
რათა არ ჩამორჩეს ინფლაციას.30 ეს წესი ერთნაირად ვრცელდება იმ დახმარებაზე/
შეღავათებზე, რომლებსაც ითვალისწინებს მუხლები 13, 17, 23 და 30. სოციალური 
შეღავათები და სოციალური დახმარება საჭიროებს რეგულარულ ინდექსაციას/კო-
რექტირებას, ცხოვრების რეალური ღირებულების შესაბამისად. ფასების მკვეთრი 
მატების პირობებში, რაც შეინიშნებოდა ცხოვრების ღირებულების კრიზისის დროს, 
დროული ინდექსაცია/კორექტირება აუცილებელია. ასევე საჭიროა, ინდექსაცია/
კორექტირება შესაძლებელი იყოს ინფლაციის მსგავს მოვლენათა საპასუხოდაც, 
რომლებიც გავლენას ახდენს რეალურ საოჯახო შემოსავლებზე.

30.	 კომიტეტი აღნიშნავს, რომ სოციალურ დაცვასთან დაკავშირებული ზომების 
ეფექტიანობა რეგულარულად უნდა შეფასდეს, ყველა დაინტერესებული მხარის ჩა-
რთულობით, რათა მიღებული ზომები იყოს შესაბამისი. 

31.	 კომიტეტი მიიჩნევს, რომ მაღალი ინფლაციის პირობებში, შესაძლოა საჭირო 
გახდეს იმ ზღვრული მაჩვენებლების გადახედვა, რომლებსაც ტრადიციულად იყე-
ნებს ხოლმე შეღავათებისა და დახმარებების დონეთა შესაბამისობის შესაფასებ-
ლად. ეს განსაკუთრებულად ეხება შემთხვევებს, როდესაც ინფლაციას ახლავს ფა-
სების მკვეთრი ზრდა პირველად საჭიროებებზე, როგორიცაა ენერგორესურსები, 
საკვები და საცხოვრებელი. ცხოვრების ღირებულების კრიზისის პირობებში სოცია-
ლური შეღავათებისა და დახმარების არსებული დონე შესაძლოა აკმაყოფილებდეს 
ქარტიის მე-12 და მე-13 მუხლებისთვის დადგენილ ზღვრებს (კომიტეტის პრეცედე-
ნტული სამართლის შესაბამისად), თუმცა უკმარი აღმოჩნდეს ბენეფიციართა ღირსე-
ული ცხოვრებისთვის და მათი საჭიროებების დასაკმაყოფილებლად.

32.	 კომიტეტი აღნიშნავს, რომ ცხოვრების ღირებულების კრიზისის დროს, არაერ-
თმა მხარე სახელმწიფომ, ადეკვატური სოციალური შეღავათებისა (მუხლი 12) და 
სოციალური და სამედიცინო დახმარების (მუხლი 13) ვალდებულებათა შესაბამისად, 
დამატებითი საბიუჯეტო რესურსები გამოყო შემოსავლის ჩამნაცვლებელი შეღავა-
თებისთვის, ასევე, დახმარებისა და მხარდაჭერის სხვა ფორმებისთვის, რომლებიც 
მიმართულია კრიზისით დაზარალებული პირებისა და ოჯახების საჭიროებათა დაკ-
მაყოფილებაზე (იხ. ქვემოთ).

33.	 ცხოვრების ღირებულების კრიზისის პირობებში, კომიტეტი შეფასებისას გაით-
ვალისწინებს, მიიღეს თუ არა მხარე სახელმწიფოებმა დამატებითი  ზომები (სოცი-
ალურ დაცვასთან დაკავშირებული სტანდარტული ზღვრული მაჩვენებლების გამო-
ყენების მიღმა) სოციალური შეღავათებისა და დახმარების ადეკვატურის დონის 
შესანარჩუნებლად, რათა ბენეფიციარებმა შეძლონ ღირსეული დონის ცხოვრება და 

29	 დასკვნები 2021, დასკვნები 2023.
30	 მე-16 მუხლის კონტექსტში, იხ. მაგალითად: დასკვნები XVII-1 (2004), ნიდერლანდები (არუბა).

ინდივიდუალური საჭიროებების დაფარვა.31 ასეთი ზომებს შორის უნდა იყოს: მიზ-
ნობრივი ან საჭიროებაზე დაფუძნებული პოლიტიკის მიღება დაბალშემოსავლიანი 
ოჯახებისა და სოციალურად დაუცველი ჯგუფებისთვის; სოციალური უზრუნველყო-
ფისა და დახმარების რეგულარულად გაზრდა; ზომების მიღება, რომ ეს შეღავათები 
და დახმარება შეესაბამებოდეს ცხოვრების ღირებულების კრიზისს; სოციალური უზ-
რუნველყოფისა და სოციალური დახმარების ინდექსაცია/კორექტირება ცხოვრების 
ღირებულების ცვლილებათა შესაბამისად. 

კითხვები და მხარე სახელმწიფოთა პასუხები
34.	 კომიტეტმა სახელმწიფოებს დაუსვა ორი ძირითადი კითხვა, რომლებიც ეხე-
ბოდა სოციალურ შეღავათებსა და სოციალურ დახმარებას. კერძოდ, მან მოითხოვა 
ინფორმაცია ამ სისტემებში 2021 წლის შემდეგ განხორციელებულ ცვლილებებზე, 
მათ შორის, შეღავათებისა და დახმარების დონეთა დეტალებზე, ასევე, ხდება თუ 
არა სოციალური უზრუნველყოფისა და დახმარების ინდექსაცია ცხოვრების ღირებუ-
ლების შესაბამისად. კომიტეტმა ასევე მოითხოვა ინფორმაცია შემოსავლის ჩამნა-
ცვლებელი შეღავათების (მაგ. პენსიების) ინდექსაციაზე და ბოლოს როდის მოხდა 
შეღავათებისა და დახმარების კორექტირება/ინდექსაცია. დასასრულს, კომიტეტმა 
ითხოვა ინფორმაცია იმ ნაბიჯებზეც, რომლებიც სახელმწიფოებმა გადადგეს საპა-
სუხო ზომების შემუშავებისას, ცხოვრების ღირებულების კრიზისით ყველაზე დაზა-
რალებულ პირებსა და/ან მათი ინტერესების დამცველ ორგანიზაციებთან კონსულ-
ტაციების გასავლელად და მათი მონაწილეობისათვის. 

35.	 მიღებული პასუხების საფუძველზე, კომიტეტი აღნიშნავს, რომ მხარე სახელმწი-
ფოებმა გაატარეს მთელი რიგი ზომები, რათა სოციალური შეღავათებისა და სოცი-
ალური დახმარების მიმღებ პირებს შესძლებოდათ ცხოვრების ხარჯების დაფარვა. 
განსაკუთრებით აღსანიშნავია ერთჯერადი ფულადი დახმარებების გაცემა კონკრე-
ტული ჯგუფებისთვის, გარკვეული შეღავათების ოდენობის გაზრდა და ახალი შეღა-
ვათების შემოღება. 

36.	 ერთჯერადი ფულადი დახმარება, ძირითადად, განკუთვნილი იყო პენსიონერე-
ბის, ბავშვიანი ოჯახებისა და შეზღუდული შესაძლებლობის მქონე პირებისთვის, 
მათი მდგომარეობის სწრაფად შესამსუბუქებლად. შეღავათების განგრძობადი 
ზრდაც, ძირითადად, იმავე ჯგუფებს შეეხო (ხანდაზმულები, ბავშვიანი ოჯახები და 
შშმ ბავშვები).

37.	 კომიტეტი მიუთითებს, რომ მაღალი ინფლაციის პირობებში, სოციალური უზრუნ-
ველყოფისა და სოციალური დახმარების სისტემებმა უნდა შეინარჩუნოს იმ პირთა 
მსყიდველუნარიანობა, რომლებიც იღებენ შესაბამის შეღავათებს. აღნიშნული მი-
ზანი მიიღწევა შეღავათების დროულად გაზრდით, რასაც დაერთვის ერთჯერადი, 
მიზნობრივი ფულადი დახმარებები კონკრეტული ჯგუფებისთვის. შესაბამისად, ზო-
გადად, ერთჯერადი ფულადი დახმარებები დადებითი ნაბიჯია, განსაკუთრებით, რო-
დესაც შეღავათები რეგულარულად იზრდება. 

სოციალური შეღავათებისა და/ან სოციალური დახმარების მიმღებ პირთა ერთ-
ჯერადი დახმარების გაცემის მაგალითები:

–	 2021 წლის ბოლოდან, ავსტრიაში უმუშევრობის დაზღვევის ფონდმა ერთჯერადი 
გადახდების სახით გასცა სამი სახის დახმარება, რომლებიც მიზნად ისახავდა კო-
ვიდ-19-ის პანდემიით გამოწვეული განსაკუთრებული საჭიროებების დაფარვას და 
ცხოვრების ღირებულებისა და ენერგორესურსების ფასების ზრდის კომპენსირებას.

31	 ფინეთის სოციალურ უფლებათა საზოგადოება ფინეთის წინააღმდეგ, საჩივარი №88/2012, არ-
სებითი გადაწყვეტილება, 2014 წლის 9 სექტემბერი, §§59-64; დასკვნები 2017, ანდორა; დასკვ-
ნები XXI-2 (2017), გაერთიანებული სამეფო; დასკვნები 2013, უნგრეთი; დასკვნები 2021, მალტა; 
დასკვნები XIX-2 (2009), ლატვია.

–	 ბოსნია და ჰერცეგოვინაში 2022 წლის დეკემბერში 187,247 უმუშევარმა პირმა 
მიიღო ერთჯერადი ფინანსური დახმარება, 100 მარკის ოდენობით (დაახლოებით 
50.8 ევრო).

–	 ხორვატიაში 2023 წლის ბოლოსთვის პენსიონერებზე გაიცა ერთჯერადი ფინა-
ნსური დახმარება, 50-დან 160 ევრომდე, პენსიის ოდენობის შესაბამისად. 2022 
წელს ანალოგიური ოდენობის ერთჯერადი დახმარება მისცეს პენსიონერებს მო-
ნტენეგროსა და სერბეთში. საბერძნეთში მოწყვლად კატეგორიაში შემავალ პე-
ნსიონერებს სპეციალური ფულადი დახმარება გადაეცათ 2021 წელს, ასევე, 2022 
წლის აღდგომას და შობას. ამასთანავე, 2022 წელს ყველა პენსიონერმა მიიღო 
ერთჯერადი დახმარება. მოლდოვის რესპუბლიკაში 2022 წლის 1 ოქტომბრიდან 
შემოიღეს ერთჯერადი ფულადი დახმარება, 1,500 ლეის ოდენობით (დაახლოე-
ბით 79 ევრო), იმ პენსიონერებისა და სოციალური დახმარების ბენეფიციართათ-
ვის, რომელთა თვიური შემოსავალი არ აღემატება 5,000 ლეის (დაახლოებით 263 
ევროს). დიდ ბრიტანეთში 2023-2024 წლების ზამთარში პენსიონერებს გადაეცათ 
300 ფუნტი სტერლინგი (დაახლოებით 350 ევრო).

–	 ჩეხეთში 18 წლამდე ასაკის ბავშვებმა, რომელთა ოჯახების წლიური შემოსავალი 
არ აღემატება მილიონ ჩეხურ კრონას (დაახლოებით 39,690 ევროს), ერთჯერადი 
დახმარება მიიღეს 5,000 კრონის ოდენობით (დაახლოებით 198 ევრო). ირლანდი-
აში Increase for a Qualified Child-ის ბენეფიციარებმა 2023 წლის ნოემბერში მი-
იღეს ერთჯერადი დახმარება – 100 ევრო თითოეული ბავშვისთვის. ამასთანავე, 
სტანდარტული საბავშვო შეღავათების მიმღებმა პირებმა 2023 წლის ივნისში 
თითო ბავშვზე მიიღეს100 ევრო, 2023 წლის დეკემბერში კი – გაორმაგებული თა-
ნხა.

–	 საფრანგეთში 2022 წლის სექტემბერში სპეციალური ერთჯერადი დახმარება 
(სასკოლო სეზონის დაწყების ბონუსი), 100 ევროს ოდენობით, გადაეცათ მინიმა-
ლური სოციალური შეღავათისა და/ან საბინაო სუბსიდიის მიმღებ ოჯახებს, ასევე, 
სტიპენდიატ სტუდენტებს.

–	 პორტუგალიაში 2022 წელს ყველაზე მოწყვლადმა ოჯახებმა მიიღეს ორი ერთ-
ჯერადი ფულადი დახმარება, 60 ევროს ოდენობით, ასევე, ახალი ერთჯერადი ფუ-
ლადი დახმარება, 240 ევროს ოდენობით, თითოეულ ოჯახზე.

–	 2022-2023 წლებში კვიპროსში, ნორვეგიასა და გაერთიანებულ სამეფოში  სხვა-
დასხვა სოციალური შეღავათის ბენეფიციარებმა მიიღეს ერთჯერადი დახმარება, 
100-დან 257 ევრომდე.

შეღავათების ზრდის მაგალითები:
–	 აზერბაიჯანში 2021-დან 2023 წლამდე ასაკობრივი პენსიის ოდენობა თითქმის 

გაორმაგდა, ხოლო მშობიარობის ერთჯერადმა დახმარებამ გადააჭარბა ორმაგ 
ზრდას. იმავე პერიოდში, ბულგარეთში მინიმალური ასაკობრივი პენსია თითქმის 
გაორმაგდა.

–	 დანიაში „ინფლაციასთან ბრძოლის შეთანხმება“ (2023) მცირე აქტივების მქონე 
პენსიონერებისთვის ითვალისწინებდა დამატებით ფინანსურ დახმარებას, 1.12 
მილიარდი დანიური კრონის ოდენობით (დაახლოებით 150 მილიონ ევროს); და-
მატებითი 300 მილიონი კრონა (დაახლოებით 40 მილიონი ევრო) გამოიყო სო-
ციალური დახმარების სისტემაში რეგისტრირებული ფინანსურად მოწყვლადი 
ოჯახებისთვისაც. მოლდოვის რესპუბლიკაში მინიმალური ასაკობრივი პენსია გა-
ორმაგდა. პოლონეთში 2021-2023 წლებში მინიმალური პენსია გაიზარდა 1,250.88 
ზლოტიდან (დაახლოებით 288 ევრო) 1,588.44-მდე (დაახლოებით 366 ევრო). თურ-
ქეთში მინიმალური ასაკობრივი პენსია 2022-დან 2023 წლამდე თითქმის ორჯერ 
გაიზარდა.

–	 ესტონეთში მარტოხელა პირის, ოჯახის პირველი წევრისა და 14 წლამდე ბავშვის 
თვიური საარსებო შემწეობა180-დან 240 ევრომდე გაიზარდა, ხოლო მეორე და შე-
მდგომი ოჯახის წევრებისთვის – 120-დან 160 ევრომდე.

–	 ირლანდიაში ორსულობისა და მშობიარობის, მამობის, შვილად აყვანისა და მშო-
ბლის შეღავათები 2023 წლის იანვრიდან 4.8%-ით გაიზარდა, ხოლო 2024 წლის 
იანვრიდან – კიდევ 4.6%-ით. მარტოხელა მშობლისთვის განკუთვნილი შეღავათი 
2023 წლის იანვრიდან  5.8%-ით გაიზარდა.

–	 ბულგარეთში 2021-2023 წლებში 2 წლამდე ბავშვის აღსაზრდელი დახმარება გა-
ორმაგდა. რუმინეთში, იმავე პერიოდში, ზოგიერთი ბავშვისთვის განკუთვნილი 
დახმარება 214 ლეიდან (დაახლოებით 43 ევრო) 256 ლეიმდე (დაახლოებით 51 
ევრო) გაიზარდა, ორ წლამდე ასაკის ბავშვთა და 18 წლამდე შშმ არასრულწლოვა-
ნთა დახმარება – 427 ლეიდან (დაახლოებით 86 ევრო) 631 ლეიმდე (დაახლოებით 
127 ევრო), ბავშვის აღზრდის მინიმალური დახმარება – 1,250 ლეიდან (დაახლოე-
ბით 251 ევრო) 1,496 ლეიმდე (დაახლოებით 300 ევრო), ხოლო გარანტირებული მი-
ნიმალური შემოსავლის თვიური ოდენობა – 142 ლეიდან (დაახლოებით 29 ევრო) 
170 ლეიმდე (დაახლოებით 34 ევრო). ლიეტუვაში 2021-დან 2024 წლამდე ბავშვზე 
გაცემული შეღავათი 60.06 ევროდან 85.75 ევრომდე გაიზარდა. სლოვაკეთის რეს-
პუბლიკაში ბავშვის სოციალური შეღავათის ოდენობა გაიზარდა 25.88 ევროდან 
(2021) 60 ევრომდე (2023). უკრაინაში 2022 წლის იანვრიდან მნიშვნელოვნად გა-
იზარდა იმ ბავშვთა მხარდაჭერა, რომლებიც იტანჯებიან მძიმე დაავადებებით. 

ახალი შეღავათებისა და დახმარებების შემოღების მაგალითები:
–	 2022 წელს ბოსნია და ჰერცეგოვინაში, რესპუბლიკა სერპსკაში, შემოიღეს დახმა-

რება იმ უმუშევარი მშობლებისთვის, რომლებსაც ჰყავთ ოთხი ან მეტი შვილი და 
მათგან ერთზე მაინც არის 18 წლამდე ასაკის.

–	 პოლონეთში 2024 წლის იანვრიდან ახალ შემწეობას იღებენ შშმ პირები, რომ-
ლებსაც განსაკუთრებულად უჭირთ დამოუკიდებლად ცხოვრება. მისი ოდენობა 
მერყეობს თვეში 636 ზლოტიდან (დაახლოებით 146 ევრო) 3,495 ზლოტამდე (და-
ახლოებით 805 ევრო).

შეღავათების ინდექსაცია

38.	კომიტეტი მიუთითებს, რომ ქარტიის მე-12 მუხლის თანახმად, მხარე სახელ-
მწიფოებს ევალებათ სოციალური შეღავათების რეგულარული კორექტირება, ცხო-
ვრების ღირებულების ზრდის კომპენსირებისათვის (ინდექსაცია).32 როგორც ზემოთ 
აღინიშნა, ქარტიის მე-16 მუხლის მიხედვით, შეღავათების ოდენობა საჭიროებისა-
მებრ უნდა დაკორექტირდეს, რათა არ ჩამორჩეს ინფლაციის დონეს.33 სოციალური 
შეღავათების გადახედვისა/კორექტირების ზოგად ვალდებულებას ადგენს სხვა 
საერთაშორისო ინსტრუმენტებიც, მათ შორის, სოციალური უზრუნველყოფის ევრო-
პული კოდექსი34, შრომის საერთაშორისო ორგანიზაციის №102 კონვენცია სოცია-
ლური უზრუნველყოფის შესახებ (მინიმალური სტანდარტები)35 და საერთაშორისო 
პაქტი ეკონომიკური, სოციალური და კულტურული უფლებების შესახებ.36

32	 ფინეთის სოციალურ უფლებათა საზოგადოება ფინეთის წინააღმდეგ, საჩივარი №172/2018, 
არსებითი გადაწყვეტილება, 2022 წლის 14 სექტემბერი, §71; Sindacato autonomo Pensionati 
Or.S.A. იტალიის წინააღმდეგ, საჩივარი №187/2019, არსებითი გადაწყვეტილება, 2023 წლის 17 
ოქტომბერი, §113.

33	 დასკვნები XVII-1 (2004), ნიდერლანდები (არუბა).
34	 სოციალური უზრუნველყოფის ევროპული კოდექსი, ნაწილი 11.
35	 კონვენციის 71-ე მუხლი და შრომის საერთაშორისო ორგანიზაციის ექსპერტთა კომიტეტის 

მიერ შემუშავებული პრინციპები, 2011 ( §§180–199).
36	 სოციოლოგიური უფლების საერთაშორისო პაქტის მე-9 მუხლი და ეკონომიკური, სოციალური 

და კულტურული უფლებების კომიტეტის №19 ზოგადი კომენტარი სოციალური დაცვის უფლე-
ბის შესახებ.

39.	 შეღავათების რეგულარული ინდექსაციის ვალდებულება კომიტეტს განხილული 
აქვს მხოლოდ ქარტიის მე-12 და მე-16 მუხლების ჭრილში, თუმცა მიიჩნევს, რომ 
იგივე ვალდებულება ვრცელდება ქარტიის 13, 17, 23 და 30 მუხლებით გათვალისწი-
ნებულ სოციალურ დახმარებაზეც.

40.	 მიღებული პასუხების საფუძველზე, შეღავათების ინდექსაციის/ კორექტირების 
კუთხით, სახელმწიფოებმა, ძირითადად, ინფორმაცია წარმოადგინეს პენსიებზე და 
არ გაუთვალისწინებიათ სოციალური უზრუნველყოფის სხვა შეღავათები ან დახმა-
რებები. ვინაიდან უმრავლესობამ ყურადღება პენსიებზე გაამახვილა, უმეტეს შემ-
თხვევაში, კომიტეტს გაუჭირდა შეფასება, ხდება თუ არა სხვა შეღავათების/დახმა-
რებების ინდექსაცია. 

41.	 ინდექსაციის ყველაზე გავრცელებული ფორმებია (განსაკუთრებით, პენსიების 
კონტექსტში): ინდექსაცია მომხმარებლის ფასების მიხედვით, ხელფასების მიხედ-
ვით, ამ ორის კომბინაციით, ან სხვა სპეციფიკური სისტემებით.

–	 ინდექსაცია შეიძლება ეფუძნებოდეს სხვადასხვა პრინციპს: მაგალითად, ზო-
გიერთი მხარე სახელმწიფოს მითითებით, მათი ინდექსაცია ეფუძნება ხელფა-
სების დონეს (აზერბაიჯანი37, დანია38, ლიტვა39, ნიდერლანდები40), ხოლო სხვა 
ქვეყნები ინდექსაციას აყრდნობენ მომხმარებლის ფასებს/ინფლაციის დონეს 
(ავსტრია41, ანდორა42, ბელგია43, საქართველო44, საფრანგეთი45, უნგრეთი46, 
მოლდოვის რესპუბლიკა47, ესპანეთი48, თურქეთი49), ან ამ ორის კომბინაციას 
(ბულგარეთი50, ხორვატია51, ჩეხეთის რესპუბლიკა52, ფინეთი53, ისლანდია54, 
ლატვია55, მალტა56, მონტენეგრო57, ჩრდილოეთ მაკედონია58, ნორვეგია59, პო-
ლონეთი60, სლოვაკეთის რესპუბლიკა61, სლოვენია62).

37	 ინდექსაცია ეფუძნება საშუალო თვიური ხელფასის ზრდის მაჩვენებელს.
38	 ინდექსაცია ეფუძნება ორი წლის წინანდელ ხელფასის დინამიკას.
39	 ინდექსაცია ეფუძნება ხელფასების ფონდის ზრდას ეკონომიკაში (გამოითვლება, საშუალოდ, 

ბოლო სამი წლის, მიმდინარე წლისა და შემდეგი სამი წლის პროგნოზების მიხედვით).
40	 ინდექსაცია უკავშირდება კანონმდებლობით განსაზღვრულ მინიმალურ ხელფასს.
41	 ინდექსაცია ეფუძნება სამომხმარებლო ფასების ინდექსს.
42	 ინდექსაცია ეფუძნება სამომხმარებლო ფასების ინდექსს.
43	 ინდექსაცია ეფუძნება სამომხმარებლო ფასების ინდექსს.
44	 ინდექსაცია არ უნდა ჩამორჩეს ინფლაციის დონეს.
45	 ინდექსაცია ეფუძნება სამომხმარებლო ფასების ინდექსს.
46	 ინდექსაცია ეფუძნება ინფლაციას.
47	 ინდექსაცია ეფუძნება სამომხმარებლო ფასების ინდექსს.
48	 ინდექსაცია ეფუძნება სამომხმარებლო ფასების ინდექსს.
49	 ინდექსაცია ეფუძნება ინფლაციას.
50	 ფორმულა მოიცავს სამომხმარებლო ფასების ინდექსის ზრდის 50%-ს და სადაზღვევო შემოსა-

ვლის ზრდის 50%-ს, წინა კალენდარული წლის განმავლობაში.
51	 ინდექსაცია ეფუძნება სამომხმარებლო ფასების ინდექსსა და ხელფასებს.
52	 ინდექსაცია ეფუძნება ინფლაციასა და რეალური ხელფასების ზრდას.
53	 ინდექსაცია ეფუძნება საპენსიო ინდექსისა და ხელფასების კოეფიციენტის ცვლილებებს.
54	 ინდექსაცია ეფუძნება ხელფასების დინამიკას, მაგრამ არ უნდა ჩამორჩეს ფასების დონეს, 

ცხოვრების ღირებულების ინდექსის შესაბამისად.
55	 ინდექსაცია ეფუძნება სამომხმარებლო ფასების ინდექსსა და ხელფასებს.
56	 ინდექსაცია ეფუძნება ეროვნული საშუალო ხელფასის ზრდის 70%-სა და ინფლაციის დონის 

30%-ს.
57	 ინდექსაცია ეფუძნება სამომხმარებლო ფასების ინდექსისა და საშუალო ხელფასის ცვლილე-

ბას წინა კვარტალში.
58	 ინდექსაცია ეფუძნება სამომხმარებლო ფასების ინდექსსა და ხელფასებს.
59	 ინდექსაცია ეფუძნება ცხოვრების ღირებულებისა და ხელფასების თანაბარ წილებს.
60	 ინდექსაცია ეფუძნება წინა კალენდარული წლის სამომხმარებლო ფასების საშუალო წლიურ 

ინდექსს და, დამატებით, მოიცავს, სულ მცირე, 20%-ს წინა წლის საშუალო ხელფასის რეალური 
ზრდიდან.

61	 ინდექსაცია ეფუძნება სამომხმარებლო ფასების ინდექსსა და ხელფასებს.
62	 ინდექსაცია ეფუძნება როგორც ხელფასების დინამიკას (60%), ისე ინფლაციას (40%).

–	 არსებობს ინდექსაციის სპეციალური ეროვნული სისტემებიც, რომლებიც არ 
ეფუძნება ხელფასებისა თუ ინფლაციის დონეს, ან მათ კომბინაციას (მაგ: ბოსნია 
და ჰერცეგოვინაში,63 ესტონეთში64, გერმანიაში65, საბერძნეთში66, ლუქსემბუ-
რგში67, პორტუგალიაში68, სერბეთში69, შვედეთში70, გაერთიანებულ სამეფოსა71 
და უკრაინაში72).

–	 მხარე სახელმწიფოთა უმრავლესობაში პენსიები ინდექსირდება ყოველწლი-
ურად (ანდორა, ავსტრია, აზერბაიჯანი, ბულგარეთი, კვიპროსი, ჩეხეთის რეს-
პუბლიკა, დანია, ესტონეთი, ფინეთი, საფრანგეთი, გერმანია, საბერძნეთი, უნ-
გრეთი, ისლანდია, იტალია, ლატვია, ლიტვა, ლუქსემბურგი, მალტა, მოლდოვის 
რესპუბლიკა, ნორვეგია, პოლონეთი, პორტუგალია, სერბეთი, სლოვაკეთის რეს-
პუბლიკა, სლოვენია, ესპანეთი, შვედეთი, გაერთიანებული სამეფო, უკრაინა), 
ან წელიწადში ორჯერ (ხორვატია, ნიდერლანდები, ჩრდილოეთ მაკედონია, 
თურქეთი). ზოგ სახელმწიფოში ინდექსაციას არ აქვს რეგულარული სახე (საქა-
რთველოში დიდი ხანია არ ჩატარებულა სოციალური დახმარებებისა და პენსიე-
ბის გარკვეული კატეგორიების ინდექსაცია, მაღალი ინფლაციისა და ცხოვრების 
ღირებულების კრიზისის მიუხედავად; ინდექსაცია არარეგულარული პრაქტიკაა 
ირლანდიასა და რუმინეთშიც).

–	 გარკვეულ სახელმწიფოებში ინდექსაცია ავტომატური პროცესია. მაგალითად, 
ბელგიაში პენსიები და გარკვეული შეღავათები ავტომატურად იზრდება, თუ 
ინდექსი გადასცდება განსაზღვრულ ზღვარს, ხოლო საფრანგეთმა ავტომატური 
ინდექსაციის მექანიზმები დანერგა სოციალური უზრუნველყოფის, მათ შორის, 
შემოსავლის ჩამნაცვლებელი შეღავათებისთვის. 

42.	 ამ კონტექსტში, კომიტეტი მიიჩნევს, რომ მხარე სახელმწიფოები უნდა ესწრა-
ფოდნენ ყველა ტიპის სოციალური შეღავათისა და სოციალური დახმარების ინდექ-
საციას/კორექტირებას, განსაკუთრებით, როცა საქმე ეხება ქარტიის მე-12 მუხლით 
განსაზღვრულ შემოსავლის ჩამნაცვლებელ შეღავათს, მე-13 მუხლით გათვალისწი-
ნებულ სოციალურ დახმარებას და მე-16 მუხლით დადგენილ შეღავათს ოჯახე-
ბისთვის. სოციალური დაცვის შემადგენელი ყველა დახმარების ინდექსაცია ხელს 
შეუწყობს ისეთი მექანიზმის ჩამოყალიბებას, რომელიც, სულ მცირე, გარკვეული დო-
ნით პასუხობს შემოსავლისა და ხელფასების საერთო დონის არსებით ცვლილებებს 
ცხოვრების ღირებულების კრიზისში.

43.	 კომიტეტი კიდევ ერთხელ უსვამს ხაზს, რომ ცხოვრების ღირებულების კრიზი-
სის დროს კრიტიკულად მნიშვნელოვანია ყველაზე დაზარალებულ პირთა მონაწი-
ლეობა და კონსულტაციები გადაწყვეტილების მიღების პროცესში, განსაკუთრებით 
ისეთ საკითხებზე, რომლებიც შეეხება მათ სოციალურ დაცვასთან დაკავშირებულ 
უფლებებს.

63	 ინდექსაცია ეფუძნება ფასებსა და მშპ-ის ზრდას.
64	 ინდექსაცია ეფუძნება წინა წლის სამომხმარებლო ფასების ინდექსის ცვლილებას (20%) და 

სოციალური გადასახადის საპენსიო დაზღვევის ნაწილიდან შემოსავლის ცვლილებას (80%).
65	 ინდექსაცია ეფუძნება ხელფასებსა და სხვა ფაქტორებს (მაგ: ასაკობრივი პენსიის ხარჯებისა 

და პენსიონერთა და გადამხდელთა თანაფარდობის ცვლილებებს).
66	 ინდექსაცია ეფუძნება მშპ-ის ზრდისა და სამომხმარებლო ფასების ინდექსის კომბინაციას.
67	 პერიოდული ინდექსაცია ეფუძნება ხელფასებს, არაპერიოდული კი – ფასებს.
68	 ინდექსაცია ეფუძნება სამომხმარებლო ფასების ინდექსს (საცხოვრებლის გამოკლებით), 

ასევე, მშპ-ისა და პენსიის დონეებს.
69	 სამმაგი საკეტის მექანიზმი.
70	 ინდექსაცია ეფუძნება საშუალო შემოსავლის განვითარებას მინუს 1.6%-ს, ხოლო გარანტირე-

ბული პენსია ინდექსირდება ფასების შესაბამისად.
71	 სამმაგი საკეტის მექანიზმი.
72	 ინდექსაცია ეფუძნება სამომხმარებლო ფასების ინდექსს, ასევე, იმ საშუალო ხელფასს, რომ-

ლიდანაც იხდიან სადაზღვევო შენატანებს და რომელიც გათვალისწინებულია პენსიის გა-
მოთვლისას, და სხვა კრიტერიუმებს.

მიღებული ზომების ძლიერი და სუსტი მხარეები
44.	 ზოგადად, ცხოვრების ღირებულების კრიზისში სახელმწიფოთა მიერ სოციალური 
დაცვის სფეროში მიღებული ზომები მიზნად ისახავდა შეღავათებისა და დახმარე-
ბის მიმღებ პირთა მსყიდველუნარიანობის გაზრდას პირველად საჭიროებებთან 
მიმართებით (და, შესაბამისად, ცხოვრების ღირსეული დონის უზრუნველყოფას). ეს 
ზომები, ზოგადად, შეიძლება დადებითად  შეფასდეს.

45.	 მიღებულ ზომებს ჰქონდა რამდენიმე ძლიერი მხარე, მაგალითად, რეგულარული 
შეღავათების ზრდა (როგორიცაა ბავშვთა დახმარება შოტლანდიაში), შემოსავლის 
ზღვრული ოდენობის გადახედვა (ლიეტუვაში), ან ახალი მიზნობრივი დახმარების შე-
მოღება, როგორიცაა მინიმალური საარსებო შემწეობა (ესპანეთში). კომიტეტი ასევე 
მიიჩნევს, რომ გარკვეული შეღავათების ინდექსაცია ინფლაციის შესაბამისად, გან-
საკუთრებულად პოზიტიური ნაბიჯია ქარტიით გათვალისწინებული უფლებებით სა-
რგებლობისათვის. მაგალითად, ეს მიდგომა დაინერგა ავსტრიაში, საქართველოში 
(სადაც შემოიღეს პენსიის ინდექსაციის წესი და ის დაუკავშირეს ინფლაციის მაჩვე-
ნებელს), ლუქსემბურგში (სადაც 2022 წლის იანვრიდან შემოიღეს ოჯახზე გაცემული 
დახმარების ინდექსაციის ახალი წესი და ის დაუკავშირეს ცხოვრების ღირებულების 
ცვლილებებს) და რუმინეთში (სადაც ბავშვზე გაცემული დახმარება 2023 წლიდან 
ყოველწლიურად ინდექსირდება საშუალო წლიური ინფლაციის მიხედვით). რამდე-
ნიმე სახელმწიფომ მიიღო გადაწყვეტილება დამატებითი ან საგანგებო ინდექსა-
ციის დანერგვაზე მაღალი ინფლაციის პირობებში. მაგალითად, ბოსნია და ჰერცე-
გოვინაში პენსიები დამატებით დაკორექტირდა 2023 წლის აპრილსა (5.15%) და 
მაისში (3.9%).  2022 წლის 1 ივნისიდან ლიეტუვამ, ინფლაციის უკიდურესად მაღალი 
დონიდან გამომდინარე, 5%-იანი ინდექსაცია დაამატა სოციალური დაზღვევით გათ-
ვალისწინებული პენსიის ყოველწლიურ ინდექსაციას. 2023 წელს მონტენეგრომ 
პენსიები საგანგებოდ დააკორექტირა 2.55%-ით. სერბეთში 2022 და 2023 წლებში 
განხორციელდა პენსიების საგანგებო ინდექსაცია (შესაბამისად, 9% და 5.5%-ით). 
სლოვაკეთის რესპუბლიკაში 2023 წელს, ფასების განსაკუთრებულ ზრდაზე რეაგი-
რებისათვის, დაინერგა ინდექსაციის საგანგებო ფორმულა.

46.	 სხვა დადებითი მაგალითებია: შემოსავლის ზღვრული ოდენობის გაუქმება ბავ-
შვის ფულადი დახმარების წინასწარ გადახდასთან დაკავშირებით, რაც უნგრეთში 
შემოიღეს 2022 წელს და, შედეგად, მნიშვნელოვნად გაიზარდა დახმარების მიმ-
ღებთა წრე; ნორვეგიის გადაწყვეტილება, რომლის თანახმადაც, 2022 წლიდან ბა-
ვშვთა საყოველთაო შეღავათები აღარ შედის ფულად სოციალურ დახმარებაში; 
წვდომის გაფართოება გარკვეულ შეღავათებზე (როგორიცაა ბავშვის მოვლის დახ-
მარება), მაგალითად, ბოსნია და ჰერცეგოვინაში.

47.	 რაც შეეხება კონსულტაციებს ცხოვრების ღირებულების კრიზისით ყველაზე და-
ზარალებულ ჯგუფებთან, კომიტეტი აღნიშნავს, რომ ჩეხეთში ეს ჯგუფები ჩართეს 
სოციალური ინკლუზიის/ჩართულობის კომისიაში. დანიაში კანონპროექტზე, რომე-
ლიც შეეხება ინფლაციასთან დაკავშირებულ დახმარებას ფინანსურად მოწყვლადი 
ოჯახებისთვის, გარე კონსულტაციები გაიმართა შესაბამის დაინტერესებულ მხარე-
ებთან. საბერძნეთში 2022 წლის ივნისიდან ხუთი სამუშაო ჯგუფი რეგულარულად იკ-
რიბება ფართო მონაწილეობის ფორმატით, რათა შეაგროვოს ინფორმაცია, დაგეგ-
მოს და გადასინჯოს  მოქმედებები და შეიმუშაოს წინადადებები ანდა პოლიტიკის 
ზომები შემდეგი მიზნობრივი ჯგუფებისთვის: შეზღუდული შესაძლებლობის მქონე 
პირები, ბავშვები, ხანდაზმულები, უსახლკარო პირები, უსახლკარობის პირობებში 
მცხოვრები ოჯახები, და ბოშები. ნორვეგიაში ბავშვებისა და ოჯახების წარმომადგე-
ნელ არასამთავრობო ორგანიზაციებთან რეგულარულად იმართებოდა შეხვედრები, 
სადაც მათ შეეძლოთ საკუთარი ხედვების/რეკომენდაციების წარდგენა ცხოვრების 
ღირებულების კრიზისის დასაძლევ გზებზე. პოლონეთში დიალოგი ფოკუსირებული 
იყო იმ პირთა მხარდაჭერაზე, რომლებიც ყველაზე მეტად დააზარალა ცხოვრების 
ღირებულების კრიზისმა.

48.	 ამავდროულად, კომიტეტი აღნიშნავს, რომ მართალია, არაერთ შემთხვევაში, 
მიღებულმა ზომებმა დადებითი გავლენა იქონია, თუმცა ისინი იყო ერთჯერადი ან 
დროებითი, ცხოვრების ღირებულების კრიზისი კი გრძელდებოდა ამ ზომების დას-
რულების შემდეგაც და კვლავ ახდენდა გავლენას სიღარიბის რისკქვეშ მყოფ ჯგუ-
ფებზე. ეს აისახა მესამე მხარეთა მიერ წარმოდგენილ კომენტარებშიც.

49.	 მაგალითად, საქართველოში „სოციალური სამართლიანობის ცენტრი“ აკრიტი-
კებს ერთჯერადი ფულადი დახმარების გადახდას გარკვეული მოწყვლადი ჯგუფე-
ბისთვის და აღნიშნავს, რომ მათ ხანგრძლივი მხარდაჭერა სჭირდებათ. ირლანდი-
ური ორგანიზაცია The Wheel მიუთითებს, რომ ერთჯერადი დამატებითი ფულადი 
დახმარების პაკეტი უკმარი აღმოჩნდა გრძელვადიანი მხარდაჭერისათვის. ორგა-
ნიზაციის აზრით, ირლანდიაში მოწყვლად პირთა დაცვა შესაძლებელია მხოლოდ 
ფულადი სოციალური დახმარების ბენჩმარკინგით, რათა ის რეალურად ასახავდეს 
ცხოვრების ღირებულებას. 

50.	 კომიტეტი აღნიშნავს, რომ ერთჯერადი თანხები შესაძლოა გადაუდებელ დახ-
მარებას უწევდეს სიღარიბის ყველაზე მაღალი რისკის ქვეშ მყოფ პირებს, თუმცა 
პრობლემის გადაჭრის ერთადერთ გზად არ უნდა ჩაითვალოს: ასეთი ფულადი დახ-
მარების პარალელურად, რეგულარულად უნდა გაიზარდოს სხვა შეღავათებისა და/
ან დახმარების დონეც. 

51.	 კომიტეტი ასევე აღნიშნავს, რომ სოციალური შეღავათების შემცირება და მათი 
ინდექსაციის გაყინვა 2024-დან 2027 წლამდე (ფისკალურ მდგრადობაზე დაყრდნო-
ბით), განსაკუთრებით საგანგაშოა, ვინაიდან ვერ უზრუნველყოფს ამ შეღავათების 
შესაბამისობას ცხოვრების ღირებულებასთან. ამაზე მიუთითებენ ფინეთის ბავშვთა 
კეთილდღეობის ცენტრალური კავშირი, ადამიანის უფლებათა ლიგა, სოციალურ 
უფლებათა საზოგადოება, მენერჰეიმის ბავშვთა კეთილდღეობის ლიგა, სოციალური 
საკითხებისა და ჯანდაცვის ფედერაცია (SOSTE) და ადამიანის უფლებათა ცენტრი. 
ეს ორგანიზაციები აცხადებენ, რომ ეროვნულ საპენსიო ინდექსზე მიბმული სოცია-
ლური შეღავათების დონის გაყინვა 2023 წლის დონეზე, მძიმე გავლენას მოახდენს 
მოწყვლად სოციალურ-ეკონომიკურ მდგომარეობაში მყოფ პირებსა და ჯგუფებზე. 
მათი შეფასებით, 2024 წელს სოციალურ დახმარებაზე დამოკიდებულ პირთა რაო-
დენობა, დაახლოებით, 65,000-ით გაიზრდება. ინდექსაციის გაყინვის პერიოდი 2027 
წელს დასრულდება, თუმცა შემცირებული ოდენობები შესაძლოა აღარ შეიცვალოს, 
რადგან არ არსებობს 2027 წლის შემდგომი „გაყინვის“ საკომპენსაციო გეგმა. ამავე 
მიზეზით, სლოვაკეთის რესპუბლიკაში მინიმალური პენსიების ინდექსაციის გა-
ყინვა 2021–2022 წლებში ასევე განიხილება სახელმწიფოს უარყოფითი პრაქტიკის 
მაგალითად ცხოვრების ღირებულების კრიზისში.

52.	 კომიტეტი ასევე აღნიშნავს, რომ მესამე მხარეებმა კრიტიკულად შეაფასეს სო-
ციალური შეღავათებისა და სოციალური დახმარების ინდექსაცია/კორექტირება. 
მაგალითად, ლატვიის სახალხო დამცველის მითითებით, მხოლოდ პენსიები ინდექ-
სირდება მომხმარებლის ფასების ინდექსის ცვლილებათა შესაბამისად. მოლდოვის 
სახალხო დამცველის აპარატი აცხადებს, რომ ბოლო წლებში მომხმარებლის ფასე-
ბის მკვეთრი ზრდის ფონზე, პენსიების ინდექსაცია უფრო მაღალი უნდა იყოს, რა-
დგან არსებული ვერსია ვერ აბალანსებს ფასების ზრდას. მოლდოვის თანასწორო-
ბის საბჭოს მითითებით, პენსიის ინდექსაცია მისი განსაზღვრის წელს, ვერ მოგვცემს 
გამოანგარიშებული ოდენობის ტოლფას პენსიას, რადგან წლის განმავლობაში მისი 
მსყიდველუნარიანობა შეიძლება მნიშვნელოვნად შემცირდეს. გალისიის პროფკავ-
შირთა კონფედერაცია (ესპანეთი) აცხადებს, რომ ბოლო 15 წლიდან 8 წლის განმა-
ვლობაში პენსიების წლიური ზრდა ჩამორჩებოდა საშუალო ინფლაციის დონეს, რაც 
ამცირებდა პენსიონერთა მსყიდველუნარიანობას. Human Rights Watch მიუთითებს, 
რომ გაერთიანებულ სამეფოში კანონით დადგენილი შეღავათების ნომინალური 
ზრდა 2023 წელს, ვერ ანაზღაურებს წინა ოთხწლიანი „გაყინვის“ ეფექტს. ესექსის 
უნივერსიტეტის ადამიანის უფლებათა ცენტრი აღნიშნავს, რომ სოციალური შეღა-



25

ვათების არაადეკვატური კორექტირება უარყოფითად აისახება ოჯახების დახმარე-
ბაზეც და ჯანდაცვის ხელმისაწვდომობაზეც, რითაც საფრთხე ექმნება სოციალური 
უზრუნველყოფის უფლებას გაერთიანებულ სამეფოში. ცენტრის შეფასებით, „საყო-
ველთაო კრედიტი“ (Universal Credit) 2023 წელს ყველაზე დაბალი იყო, რის შედეგა-
დაც მოსახლეობის 66%-ის ძირითადი საჭიროებები დაუკმაყოფილებელი დარჩა. 
„სოციალური სამართლიანობის ცენტრის“ თანახმად, საქართველოს სოციალური 
დაცვის სისტემა ფულად დახმარებას ითვალისწინებს სიღარიბეში მცხოვრები ოჯა-
ხებისთვის, თუმცა 16 წელს ზემოთ პირთა დახმარების ოდენობა 2015 წლიდან არ გა-
ზრდილა, ინფლაციის ზრდის მიუხედავად. კომიტეტი აღნიშნავს, რომ სლოვაკეთის 
რესპუბლიკაში ბავშვის შეღავათების კორექტირების მექანიზმის გაუქმება 2022 
წელს ასევე სუსტი მიდგომაა ცხოვრების ღირებულების კრიზისის საპასუხო ზომების 
ჭრილში. ანალოგიურად, სუსტი მიდგომის მაგალითია  მხოლოდ პენსიების ინდექსა-
ცია ლატვიაში, რადგან სხვა სოციალური შეღავათები და სოციალური დახმარებები 
ვერ ითვალისწინებს ცვლილებებს  ცხოვრების ღირებულებაში. 

53.	 მესამე მხარეთა მიერ გამოთქმული კრიტიკა ასევე მოიცავდა სოციალურ შეღავა-
თებზე წვდომას და მათი განაწილების წესებს. კომიტეტი აღნიშნავს, რომ ზოგადად, 
ახალი შეღავათების დანერგვა ცხოვრების ღირებულების კრიზისის დროს დადები-
თად უნდა შეფასდეს, თუმცა ასეთ შეღავათებზე წვდომის გადაჭარბებულად მკაცრი 
პირობები შესაძლოა სახელმწიფოს მიერ მიღებული ზომების არაეფექტიანობაზე 
მიუთითებდეს. ამ კონტექსტში, ესპანეთის პროფკავშირთა კონფედერაციები და 
დასაქმებულთა გენერალური კავშირი აცხადებენ, რომ მინიმალური საარსებო შე-
მოსავლის სისტემის დანერგვა წინ გადადგმული ნაბიჯია სოციალური უზრუნველყო-
ფის კომპლექსური სისტემის განვითარებაში, თუმცა ამ რეგულაციის ხარვეზები და 
პრაქტიკული განხორციელების პრობლემები ხშირად იწვევს დახმარებაზე უარის 
თქმას იმ პირებისთვის, რომლებსაც ის ყველაზე მეტად სჭირდებათ. ფინეთის ბა-
ვშვთა კეთილდღეობის ცენტრალური კავშირი, ადამიანის უფლებათა ლიგა, სოცი-
ალურ უფლებათა საზოგადოება, მენერჰეიმის ბავშვთა კეთილდღეობის ლიგა და 
სოციალური საკითხებისა და ჯანდაცვის ფედერაცია ხაზს უსვამენ იმ ძირითად პო-
ლიტიკურ რეფორმებს, რომლებიც ასუსტებს უმუშევრობისგან დაცვას. მათ შორისაა 
დახმარების მისაღები პირობების გამკაცრება და მოლოდინის პერიოდების გაზრდა. 
თურქეთში მოქმედი „17 მაისის ასოციაციის“ მითითებით, არსებობს სტრუქტურული 
ბარიერები, რომლებიც ლგბტქი პირებს უზღუდავს სოციალური დახმარების მიღე-
ბას, რადგან ქორწინებაში მყოფი წყვილებისგან განსხვავებით, ერთნაირსქესიან პა-
რტნიორებში ერთი მათგანი ვერ ისარგებლებს მეორის სოციალური შეღავათებითა 
და დახმარებით. ორგანიზაცია The Open Space Association/Deep Poverty Network 
(თურქეთი) აცხადებს, რომ შეღავათების განაწილების კრიტერიუმები არ ასახავს 
დაუცველი ჯგუფების განსაკუთრებულ საჭიროებებს, რადგან არ ითვალისწინებს 
სხვადასხვა ჯგუფის უნიკალურ მდგომარეობას და ყველა მათგანი ფასდება ერთი-
ანი, სტანდარტიზებული კრიტერიუმებით.

54.	 მესამე მხარეთა კომენტარები ხაზს უსვამს შეღავათების უკმარ დონეს. მაგა-
ლითად, მოლდოვის თანასწორობის საბჭო აღნიშნავს, რომ შშმ პირთა შეღავათები 
აღემატება საარსებო მინიმუმის ოდენობას. ბელგიის Service de lutte contre la pauvreté, 
la précarité et l’exclusion sociale-ის მითითებით, ქვეყანაში სოციალური ინტეგრაციის 
შემოსავლის დაგეგმილი ზრდა სრულად ვერ მოხერხდა, რის გამოც ის კვლავ რჩება 
ევროპაში მოქმედი სიღარიბის რისკის ზღვრული მაჩვენებლის ქვემოთ. კომიტეტი 
აღნიშნავს, რომ ცხოვრების ღირებულების კრიზისის პირობებში, ამ შემოსავლის და-
გეგმილ ზრდაში განცდილმა მარცხმა შეამცირა თავად ზომის ეფექტიანობა, რადგან 
აღნიშნული შეღავათის მიმღები ყველაზე დაზარალებულ პირები ვერ ახერხებდნენ 
პირველადი საჭიროებების დაკმაყოფილებას.

55.	 კომიტეტი ასევე ითვალისწინებს მესამე მხარეთა კრიტიკულ შეფასებებს, რომ-
ლებიც უკავშირდება დაინტერესებული მხარეთა კონსულტაციებსა და მონაწილე-

ობას ცხოვრების ღირებულების კრიზისის შედეგების შემსუბუქებაში. მაგალითად, 
ფინეთის ბავშვთა კეთილდღეობის ცენტრალური კავშირი, ადამიანის უფლებათა 
ლიგა, სოციალურ უფლებათა საზოგადოება, მენერჰეიმის ბავშვთა კეთილდღეო-
ბის ლიგა და სოციალური საკითხებისა და ჯანდაცვის ფედერაცია აღნიშნავენ, რომ 
სოციალური შეღავათების შემცირებაზე მიმართული სამართლებრივი რეფორმები 
გატარდა იმ პირებისა და ჯგუფების მონაწილეობის გარეშე, რომლებზეც ყველაზე 
მეტად აისახა ცხოვრების ღირებულების კრიზისი. ამასთან, მათ წარმომადგენელ 
ორგანიზაციებსაც მნიშვნელოვნად შეეზღუდათ მონაწილეობა. რამდენიმე ორგანი-
ზაციამ, რომლებიც წარმოადგენენ სოციალური შეღავათების შემცირებით დაზარა-
ლებულ ჯგუფებს, საერთოდ ვერ მიიღო ინფორმაცია კონსულტაციის პროცესზე. ფი-
ნეთის ადამიანის უფლებათა ცენტრმა ხაზი გაუსვა, რომ დაინტერესებულ მხარეებს, 
კანონპროექტთა შემუშავების ეტაპზე, უკიდურესად მცირე დრო მიეცათ საკუთარი 
შეფასებების წარსადგენად (მაქსიმუმ ხუთი დღე). მოლდოვის სახალხო დამცველის 
აპარატის განცხადებით, ბუნდოვანია, რა მოცულობით იყვნენ ჩართულნი ყველაზე 
დაზარალებული ჯგუფები კრიზისის საპასუხო ზომების შემუშავებაში.

დასკვნები და რეკომენდაციები

56.	 კომიტეტი მიიჩნევს, რომ ცხოვრების ღირებულების კრიზისის დროს და მისი და-
სრულების შემდეგ, მხარე სახელმწიფოები რეგულარულად უნდა ახორციელებდნენ 
ინტერვენციებს, რათა სოციალური შეღავათებისა და სოციალური დახმარების მინი-
მალურმა დონემ შეინარჩუნოს რეალური ღირებულება და მსყიდველუნარიანობა. ეს 
შეიძლება საჭიროებდეს კომიტეტის მიერ დადგენილი ზღვრული ოდენობების გადა-
ჭარბებასაც (იხ. ზემოთ). შესაბამისად, მხარე სახელმწიფოებმა უნდა:

–	 გაატარონ სოციალური დაცვის ღონისძიებები, რომლებიც სარგებელს მოუტანს 
საზოგადოების ყველა წევრს და დააკომპენსირებს ცხოვრების ღირებულების 
ზრდას;

–	 დროებით გაზარდონ სოციალური შეღავათებისა და სოციალური დახმარების 
ოდენობები, რათა სწრაფად დააკმაყოფილონ სიღარიბის რისკქვეშ მყოფ პირთა 
საჭიროებები ცხოვრების ღირებულების კრიზისის პირობებში;

–	 დააწესონ დამატებითი შეღავათები და დახმარებები, რათა დაბალშემოსავლი-
ანი პირები/ჯგუფები არ დარჩნენ საჭირო დაცვის გარეშე;

–	 რეგულარულად განახორციელონ სოციალური შეღავათებისა და სოციალური 
დახმარების ინდექსაცია ცხოვრების ღირებულების მიხედვით და, საჭიროებისას, 
საგანგებოდ დააკორექტირონ ისინი, რათა სიღარიბის რისკქვეშ მყოფ პირებს შე-
უნარჩუნდეთ მსყიდველუნარიანობა ცხოვრების ღირებულების კრიზისის პირო-
ბებში;

–	 გაამარტივონ სოციალურ შეღავათებსა და სოციალურ დახმარებაზე წვდომის პი-
რობები იმ ჯგუფებისთვის, რომლებსაც ცხოვრების ღირებულების კრიზისისას 
ყველაზე მეტად ექმნებათ სიღარიბის რისკი, რათა შემცირდეს იმ პირთა რაოდე-
ნობა, რომლებიც ვერ იღებენ შესაბამის დახმარებას;

–	 უზრუნველყონ ცხოვრების ღირებულების კრიზისით ყველაზე დაზარალებული პი-
რებისა და ჯგუფების მონაწილეობა/კონსულტაციები იმ გადაწყვეტილებათა მი-
ღების პროცესში, რომლებიც შეეხება სოციალური შეღავათებისა და სოციალური 
დახმარების განაწილებას.

დასაქმება და ხელფასები

შესავალი

57.	 ქარტიის 4§1 მუხლი აღიარებს ყველა დასაქმებული პირის უფლებას სამა-
რთლიან ანაზღაურებაზე, რომელიც მათთვის და მათი ოჯახებისთვის უზრუნვე-
ლყოფს ცხოვრების ღირსეულ დონეს. ეს უფლება ვრცელდება ყველა დასაქმებულზე, 
მათ შორის, საჯარო მოხელეებზე, სახელმწიფო, რეგიონულ და მუნიციპალურ სტრუქ-
ტურებში ხელშეკრულებით დასაქმებულ პირებზე, ასევე, იმ პროფესიულ სფეროებსა 
ან პოზიციებზე, რომლებსაც არ ფარავს კოლექტიური ხელშეკრულება.73 „ცხოვრების 
ღირსეული დონის“ კონცეფცია მოიცავს არა მხოლოდ ძირითად მატერიალურ საჭი-
როებებს, როგორიცაა საკვები, ტანსაცმელი და საცხოვრებელი, არამედ იმ რესურ-
სებსაც, რომლებიც აუცილებელია კულტურულ, საგანმანათლებლო და სოციალურ 
ცხოვრებაში სრულფასოვანი მონაწილეობისათვის.74

58.	 იმისათვის, რომ მინიმალური ხელფასი სამართლიანად ჩაითვალოს ქარტიის 
4§1 მუხლის შესაბამისად, ის არ უნდა იყოს წმინდა ეროვნული საშუალო ხელფასის 
60%-ზე დაბალი. კომიტეტი მინიმალური ხელფასის სამართლიანობას აფასებს წმი-
ნდა ხელფასის, ანუ გადასახადებისა და სოციალური შენატანების გამოკლებით მი-
ღებული თანხის მიხედვით.75 თუ წმინდა მინიმალური ხელფასი მერყეობს წმინდა 
საშუალო ხელფასის 50%-60%-ს შორის, სახელმწიფო ვალდებულია, დაასაბუთოს, 
რომ ეს ხელფასი რეალურად უზრუნველყოფს ცხოვრების ღირსეულ დონეს. თუ წმი-
ნდა მინიმალური ხელფასი წმინდა საშუალო ხელფასის 50%-ზე დაბალია, ის ცალსა-
ხად უსამართლოდ მიიჩნევა. 

59.	 ცხოვრების ღირებულების კრიზისმა მნიშვნელოვნად იმოქმედა სამართლიანი 
ანაზღაურების უფლებით სარგებლობაზე. ინფლაციის ზრდამ შეამცირა ხელფასების 
რეალური ღირებულება, რამაც კიდევ უფრო გაართულა პირველადი საჭიროებების 
(ენერგორესურსები, საკვები და საცხოვრებელი) ხელმისაწვდომობა, განსაკუთრე-
ბით, დაბალანაზღაურებადი მუშაკებისთვის. მინიმალური ხელფასების რეალური 
ღირებულების მკვეთრი ვარდნის პირობებში, რაც ახასიათებს ცხოვრების ღირებუ-
ლების კრიზისს, კრიტიკულად მნიშვნელოვანია, სახელმწიფოებმა თავიანთი ერო-
ვნული სისტემები შეუსაბამონ ქარტიის 4§1 მუხლს: კერძოდ, დააწესონ წმინდა მი-
ნიმალური ხელფასი, სულ მცირე, წმინდა ეროვნული საშუალო ხელფასის 60%-ის 
ოდენობით. ეს ერთადერთი გზაა, რომ მინიმალური ანაზღაურება სამართლიანად 
ჩაითვალოს კრიზისის პერიოდში. ამასთან, სახელმწიფოებმა უნდა გაითვალისწი-
ნონ, რომ ქალები გადაჭარბებულად არიან წარმოდგენილნი დაუცველ სამუშაო 
ადგილებზე (არასტანდარტული და არამყარი ხელშეკრულებებით, რომლებიც ითვა-
ლისწინებს არასრულ განაკვეთს, დროებით ან არაფორმალურ დასაქმებას), ასევე, იმ 
დასაქმებულთა შორის, რომლებიც მინიმალურ ანაზღაურებას იღებენ.76

60.	 შრომის საერთაშორისო ორგანიზაციის 2022–2023 წლების გლობალურ ანგა-
რიშზე დაყრდნობით (ILO Global Wage Report) 77, კომიტეტი აღნიშნავს, რომ ინფლა-
ციის ზრდამ ბევრ სახელმწიფოში რეალური ხელფასების ზრდა უარყოფით მაჩვე-
ნებლებამდე დაიყვანა. ანგარიშის მიხედვით, ცხოვრების ღირებულების ზრდას 
ყველაზე მძიმე გავლენა აქვს დაბალშემოსავლიან დასაქმებულებსა და მათ ოჯა-

73	 დასკვნები XX-3 (2014), საბერძნეთი.
74	 დასკვნები 2010, განცხადება 4§1 მუხლის განმარტების შესახებ.
75	 დასკვნები XIV-2 (1998), განცხადება 4§1 მუხლის განმარტების შესახებ.
76	 ევროპარლამენტის 2024 წლის 18 იანვრის რეზოლუცია ცხოვრების ღირებულების ზრდისა და 

ენერგეტიკული კრიზისის გავლენის გენდერული ასპექტების შესახებ (2023/2115(INI)).
77	 შრომის საერთაშორისო ორგანიზაცია (ILO), გლობალური ანაზღაურების ანგარიში 

2022-2023: ინფლაციისა და COVID-19-ის გავლენა ხელფასებსა და მსყიდველუნარია-
ნობაზე.

ხებზე, ვინაიდან ისინი განკარგვადი შემოსავლის შედარებით დიდ ნაწილს ხარჯავენ 
პირველადი მოხმარების პროდუქტებსა და სერვისებზე, რომელთა ფასები, ზოგადად, 
უფრო სწრაფად იზრდება, ვიდრე არააუცილებელი პროდუქტების. ინფლაციამ მნიშ-
ვნელოვნად შეამცირა მინიმალური ხელფასის მსყიდველუნარიანობა. ეროვნულ ხე-
ლისუფლებათა მხრიდან კორექტირების მიუხედავად, მინიმალური ხელფასის რეა-
ლური ღირებულება ბევრ ქვეყანაში მაინც შემცირდა.78

61.	 Eurostat-ის 2022 წლის მონაცემებით, ევროკავშირის 27 წევრ სახელმწიფოში 
წლიურმა ინფლაციის დონემ 10.4% შეადგინა, თუმცა რამდენიმე სახელმწიფოში 
ინფლაციის მაჩვენებელი მნიშვნელოვნად მაღალი იყო. ეს განსაკუთრებულად შე-
ინიშნებოდა უნგრეთში (25%), ლატვიასა (20.7%) და პოლონეთში (15%). ევროპის 
პროფკავშირთა კონფედერაციის (ETUC) 79 მონაცემებით, რეალური მინიმალური ხელ-
ფასები ბევრ ქვეყანაში მკვეთრად შემცირდა. ETUC მიუთითებს, რომ Eurostat-ის მონა-
ცემების თანახმად, ყველაზე დაბალანაზღაურებად დასაქმებულებს ევროპაში ხელ-
ფასები 19%-მდეც კი შეუმცირდათ 2022 წელს, რაც მიმდინარე საუკუნეში რეალური 
მინიმალური ხელფასების ყველაზე მკვეთრი ვარდნა იყო.80 ამგვარმა ტენდენციებმა 
მძიმე გავლენა მოახდინა მინიმალური ანაზღაურების მქონე დასაქმებულთა მდგო-
მარეობაზე მთელ ევროპაში, რომლებსაც, ხშირ შემთხვევაში, კრიზისამდეც უჭირ-
დათ ძირითადი საჭიროებების დაკმაყოფილება. მსყიდველუნარიანობის კლების 
შედეგად, მინიმალურ ხელფასზე დასაქმებულებს კიდევ უფრო შეუმცირდათ პირვე-
ლადი საჭიროებების დაფარვის შესაძლებლობა, რის შედეგადაც ბევრი მათგანი ვერ 
სარგებლობდა ქარტიის 4§1 მუხლით განსაზღვრული ღირსეული დონის ცხოვრებით.

62.	 ევროპული კომისიის ანგარიშის (Labour Market and Wage Developments in Europe 
– Annual Review 2023) 81 თანახმად, რეალური ანაზღაურების შემცირება შენელდა 
ხელფასების უფრო ძლიერი ზრდისა და ინფლაციის გონივრული დონის შენარჩუნე-
ბის შედეგად. თუმცა, ანგარიში ასევე მიუთითებს, რომ მდგომარეობა კვლავ გაურკვე-
ველია და არსებობს რისკი, რომ ეკონომიკური ზრდის შენელება შეამცირებს მოთხო-
ვნებს შრომის ბაზარზე, რაც კიდევ უფრო მძიმედ დააწვება ხელფასების დონეს. 
ამავდროულად, მაღალი ინფლაციის შედეგად, შესაძლოა ნომინალური ხელფასები 
გაიზარდოს, თუმცა რეალური შემოსავალი შემცირდეს. ანგარიში ასახავს ცხოვრების 
ღირებულების კრიზისის სოციალურ შედეგებსაც – ფინანსური გაჭირვების მაჩვენებ-
ლის მკვეთრ ზრდას დასაქმებულთა შორის და მატერიალური და სოციალური დეპრი-
ვაციის მაჩვენებლის82 მკვეთრ მატებას ევროკავშირის მასშტაბით. 

63.	 Eurostat-ის მიხედვით, ევროკავშირის 27 წევრ ქვეყანაში წლიური ინფლაციის 
დონე 2023 წლის დეკემბერში 3.4%-ს შეადგენდა, 2024 წლის აგვისტოსთვის კი 2.4%-
მდე შემცირდა. ამ კონტექსტში, შეიძლება ითქვას, რომ მინიმალური ხელფასების 
ზრდისა და ინფლაციის კლების პარალელურად, 2024 წელს ცხოვრების ღირებულე-
ბასთან დაკავშირებული ზოგადი მდგომარეობა გარკვეულწილად გაუმჯობესდა.

64.	 კომიტეტი აღნიშნავს, რომ მართალია, 2023 წლიდან შეინიშნება ინფლაციის 
შემცირების ტენდენცია, თუმცა ცხოვრების ღირებულების კრიზისი გრძელდება და 
მინიმალური ხელფასის რეალური ღირებულება მნიშვნელოვნად მცირდება. ამ პი-
რობებში, ქარტიით გათვალისწინებული სამართლიანი მინიმალური ხელფასის უზ-
რუნველყოფა კვლავ უმნიშვნელოვანეს ამოცანად რჩება.

78	 ILO, გლობალური ანაზღაურების ანგარიში 2022-2023: ინფლაციისა და COVID-19-ის გავლენა 
ხელფასებსა და მსყიდველუნარიანობაზე.

79	 კანონით დადგენილი მინიმალური ხელფასის ღირებულების ისტორიული ვარდნა | ETUC.
80	 კანონით დადგენილი მინიმალური ხელფასის ღირებულების ისტორიული ვარდნა | ETUC.
81	 ევროპული კომისია, დასაქმებისა და სოციალურ საკითხთა გენერალური დირექტორატი, შრო-

მის ბაზრისა და ხელფასების განვითარება ევროპაში – ყოველწლიური მიმოხილვა 2023, ევრო-
კავშირის პუბლიკაციების ოფისი, ლუქსემბურგი, 2023.

82	 ცხოვრების პირობები ევროპაში – მატერიალური გაჭირვება და ეკონომიკური წნეხი – სტა-
ტისტიკური ანალიზი.



29

კითხვები და მხარე სახელმწიფოთა პასუხები

65.	 კომიტეტმა მხარე სახელმწიფოებს დაუსვა კონკრეტული კითხვები, მიმდინარე-
ობდა თუ არა კანონით დადგენილი მინიმალური ხელფასის რეგულარული ინდექ-
საცია/კორექტირება ცხოვრების ღირებულების მიხედვით და მიიღეს თუ არა დამა-
ტებითი ზომები მინიმალური ხელფასის მსყიდველუნარიანობის შესანარჩუნებლად 
2021 წლის ბოლოდან.

66.	 მიღებული პასუხების საფუძველზე, კომიტეტი აღნიშნავს, რომ სახელმწიფოები, 
სადაც არსებობს კანონით დადგენილი მინიმალური ხელფასი, იყენებენ ორ ძირი-
თად პოლიტიკას: ავტომატურ ინდექსაციას, ან რეგულარულ გადახედვას.

67.	 პირველი მიდგომა გულისხმობს მინიმალური ხელფასის ავტომატურ ინდექსა-
ციას ცხოვრების ღირებულების (ინფლაციის) მიხედვით. მაგალითად, ბელგიაში, გა-
რანტირებული მინიმალური ხელფასი ავტომატურად უკავშირდება სამომხმარებლო 
ფასების ინდექსს („ჯანმრთელობის გათანაბრებული ინდექსი“). საფრანგეთში 
ავტომატური კორექტირება სავალდებულოა, როდესაც სამომხმარებლო ფასების 
ინდექსი (არ მოიცავს თამბაქოს), ბოლო გადახედვის შემდეგ, სულ მცირე 2%-ით იზ-
რდება. ეს მექანიზმი ამოქმედდა 2021, 2022 და 2023 წლებში. გარდა ამისა, მთავრო-
ბას ნებისმიერ დროს შეუძლია მინიმალური ხელფასის გაზრდა იმაზე მეტად, ვიდრე 
ითვალისწინებს ავტომატური ინდექსაცია, რასაც ეწოდება „დამატებითი ზრდა“ 
(boost).

68.	 რაც შეეხება სახელმწიფოთა უმრავლესობის მიერ გამოყენებულ მეორე ღონის-
ძიებას: მინიმალური ხელფასი გადაიხედება ყოველწლიურად, ან ორ წელიწადში 
ერთხელ – მთავრობის დადგენილებით, სოციალურ პარტნიორებთან კონსულტაციით 
და ცხოვრების ღირებულების/სამომხმარებლო ფასების ინდექსისა თუ საერთო 
ეკონომიკური მდგომარეობის გათვალისწინებით. მინიმალური დისკუსიები ხელ-
ფასის კორექტირებაზე წარიმართება სოციალურ პარტნიორებს შორის, სამმხრივი 
შეხვედრების ფორმატში. გერმანიაში მინიმალური ხელფასის კომისია გასცემს 
რეკომენდაციებს ხელფასის ზრდის შესახებ და აფასებს, რა ოდენობის მინიმალური 
ხელფასი უზრუნველყოფს დასაქმებულთა ადეკვატურ დაცვასა და სამართლიან 
კონკურენციას და არ დააზიანებს დასაქმების დონეს. ინფლაცია მნიშვნელოვანი 
ფაქტორია, რომლის მიხედვითაც ფასდება დაცვის ადეკვატურობა. გერმანიაში მი-
ნიმალური ხელფასის რეალური ზრდა 2022 წელს იყო, დაახლოებით, 0%. უნგრეთში 
საჯარო სექტორში დასაქმებულთა ხელფასები მნიშვნელოვნად გაიზარდა (2022 
წელს – 19.4%-ით), მაღალი ინფლაციის საპასუხოდ. შესაბამისად, ამ ქვეყანამ 2022 
წელს მიაღწია მინიმალური ხელფასის რეალურ ზრდას.

69.	 სახელმწიფოებში, სადაც არ არსებობს კანონით დადგენილი მინიმალური ხელ-
ფასი – მაგალითად, დანიაში – ინფლაციის კრიზისის საპასუხოდ, სოციალურ პარტ-
ნიორებს შორის მიღწეული შეთანხმებით, 2023–2025 წლებში საათობრივ ანაზღა-
ურებას დაემატა 4.50 დანიური კრონა (დაახლოებით €0.60) წელიწადში. ფინეთში 
კოლექტიური მოლაპარაკებები ჩატარდა ორ ტალღად: 2021–2022 და 2022–2023 
წლებში. 2022 წლისთვის ხელფასების შეთანხმებული ზრდა სექტორების მიხედვით 
მერყეობდა 1.8%-დან 2.0%-მდე, 2023–2024 წლებისთვის კი ეს მაჩვენებელი შეადგე-
ნდა, დაახლოებით, 6.1%-ს.

მიღებული ზომების ძლიერი და სუსტი მხარეები

70.	 მხარე სახელმწიფოებისგან მიღებული პასუხებიდან გამომდინარე, კომიტეტი 
აღნიშნავს, რომ ყველა სახელმწიფომ მიიღო გარკვეული ზომები ინფლაციური წნე-
ხის შესამსუბუქებლად და საოჯახო მსყიდველუნარიანობის შესანარჩუნებლად, თუ-
მცა ამ ზომების წარმატება განსხვავდებოდა, განსაკუთრებით 2022 წელს.

71.	 2022 წელს საფრანგეთი, ბელგია და გერმანია შეიძლება მივიჩნიოთ დადებით 
მაგალითებად, რადგან ამ სახელმწიფოებმა მოახერხეს მინიმალური ხელფასის რე-
ალური ღირებულებისა და, შესაბამისად, მსყიდველუნარიანობის შენარჩუნება, მიუ-
ხედავად მნიშვნელოვანი ინფლაციური წნეხისა.

72.	 თუმცა, იმ ზომებთან ერთად, რომლებიც შეიძლება დადებითად ჩაითვალოს 
მსყიდველუნარიანობის მკვეთრი გაუარესების არიდების გამო, სახელმწიფოთა ზო-
გიერთი საპასუხო ქმედება ნაკლებეფექტიანი იყო ისეთი სამართლიანი ანაზღაუ-
რების უზრუნველსაყოფად, რომელიც დასაქმებულებსა და მათ ოჯახებს მისცემდა 
ღირსეული დონის ცხოვრების საშუალებას. მათი ნაწილი მოიცავს შემთხვევებს, 
როდესაც სახელმწიფომ ვერ მიიღო ადეკვატური ზომები კრიზისის საწყის ეტაპზე 
მინიმალური ხელფასის რეალური ღირებულების შესანარჩუნებლად. მაგალითად, 
ჩეხეთში, სადაც მინიმალური ხელფასის გაზრდამდე მთავრობა ატარებს სამმხრივ 
მოლაპარაკებებს და ითვალისწინებს როგორც ხელფასებისა და სამომხმარებლო 
ფასების ტენდენციებს, ისე ეკონომიკურ მაჩვენებლებსა და შრომის ბაზრის მდგო-
მარეობას, 2022 წელს მაინც აღინიშნა მინიმალური ხელფასის რეალური შემცირება, 
დაახლოებით, 10%-ით, რაც გამოწვეული იყო 16.6%-იანი მაღალი ინფლაციით. ესტო-
ნეთში სოციალური პარტნიორები ყოველ შემოდგომაზე, თანხმდებიან მომდევნო 
წლის მინიმალური ხელფასზე, ავტომატური ინდექსაცია კი არ არსებობს. 2022 წელს 
ნომინალური ზრდა შეადგენდა 11.98%-ს, თუმცა ინფლაციის დონე იყო 22%, რის 
გამოც დაფიქსირდა რეალური ზრდის მკვეთრად უარყოფითი მაჩვენებელი (-10%). 
ნიდერლანდებში მინიმალური ხელფასი წელიწადში ორჯერ კორექტირდება, კო-
ლექტიური ხელშეკრულებებში ასახული ხელფასების საშუალო ზრდის შესაბამისად. 
2022 წელს ნომინალური მინიმალური ხელფასის ზრდა შეადგენდა 3.3%-ს, ხოლო 
ინფლაცია – 9.9%-ს. შესაბამისად, რეალური ზრდის მაჩვენებელი იყო -6.6%. მალტაში 
მინიმალური ხელფასი გაიზარდა 1%-ით, ხოლო ინფლაციის მაჩვენებელი იყო 6.1%, 
რაც ნიშნავს -5.1%-იან რეალურ კლებას. ესპანეთში ნომინალური ზრდა იყო 5.2%, 
ხოლო ინფლაცია – 10%, რის გამოც რეალური კლების მაჩვენებელი იყო -4.7%. მსგა-
ვსი ტენდენციები გამოიკვეთა სხვა ქვეყნებშიც, მათ შორის, პოლონეთში (-6.7%), 
სლოვენიასა (-5.8%) და ლიეტუვაში (-6.7%). დაგვიანებულმა რეაგირებამ ინფლა-
ციის ზრდაზე მნიშვნელოვანწილად შეამცირა მინიმალური ხელფასის რეალური ღი-
რებულება და, შესაბამისად, დააზიანა დასაქმებულთა უფლება ისეთ ანაზღაურებაზე, 
რომელიც ამ ადამიანებსა და მათ ოჯახებს უზრუნველყოფდა ღირსეული დონის ცხო-
ვრებით, როგორც მოითხოვს ქარტიის 4§1 მუხლი.

73.	 კომიტეტის დაკვირვებით, 2022 წელს ცხოვრების ღირებულების მკვეთრი ზრდის 
შემდეგ, 2023 და 2024 წლებში სახელმწიფოები უფრო პროაქტიულად რეაგირებდნენ 
კრიზისზე.

74.	 2022 წელს საოჯახო მსყიდველუნარიანობის მკვეთრი ვარდნის დასაბალანსებ-
ლად, ბევრმა სახელმწიფომ მიიღო საგანგებო ზომები კანონით დადგენილი მინიმა-
ლური ხელფასების გასაზრდელად. ამ ღონისძიებების ნაწილი შეიძლება პოზიტიურ 
პრაქტიკად ჩაითვალოს. ლატვიის მთავრობამ მინიმალური ხელფასი 2023 წლის 
იანვარში  24%-ით გაზარდა, ხოლო 2024 წელს – დამატებით 13%-ით. გერმანიაში 
მინიმალური ხელფასი 2023 წლის იანვარში 15%-ით გაიზარდა, ლიეტუვაში – 15%-
ით, პოლონეთში – 16%-ით, ხოლო სლოვენიაში – 12%-ით. მალტაში მინიმალურმა 
ხელფასმა 2024 წელს 11%-ით მოიმატა. ნიდერლანდებში, ცხოვრების ღირებულე-
ბის კრიზისზე საპასუხოდ, კანონით დადგენილი მინიმალური ხელფასი, დამატებით, 
8.05%-ით გაიზარდა 2023 წლის 1 იანვარს. პოლონეთში, 2024 წლის იანვარში, მინიმა-
ლური ხელფასის წლიური ნომინალური ზრდის მაჩვენებელმა  31% შეადგინა. რუმი-
ნეთში მთავრობამ 2023 წელს მინიმალური ხელფასი 17.6%-ით გაზარდა. სერბეთში 
მინიმალური ხელფასი 2024 წელს 18%-ით გაიზარდა. ესპანეთში, 2024 წლის პირველ 
ნახევარში, მინიმალური ხელფასად განისაზღვრა 1,323 ევრო, რაც, 2023 წლის პირ-
ველი ნახევრის მაჩვენებელთან შედარებით, 13.4%-იან ზრდაზე მიუთითებს.

75.	 საპასუხო ზომებმა, რომლებიც მხარე სახელმწიფოებმა 2022 წელს და შემდგომ 
მიიღეს ცხოვრების ღირებულების კრიზისზე რეაგირებისათვის, ცხადყო, რომ აუ-
ცილებელია სახელმწიფოთა თანმიმდევრული და დროული ძალისხმევა, რათა მი-
ნიმალური ხელფასის მქონე ოჯახებს შეუნარჩუნდეთ ცხოვრების ღირსეული დონე. 
ამასთან დაკავშირებით, კომიტეტი მიუთითებს, რომ ესპანეთის სპეციალურ ანგა-
რიშზე გაკეთებულ კომენტარებში ქვეყნის შრომითი კომისიების პროფკავშირთა 
კონფედერაცია (CCOO) და მუშაკთა გენერალური კავშირი (UGT) ყურადღებას ამახ-
ვილებენ იმ კრიტიკულ ასპექტებზე, რომლებმაც შეიძლება საფრთხე შეუქმნას 
ცხოვრების ღირსეული დონის ეფექტიანად შენარჩუნებას მინიმალური ხელფასის 
მქონე დასაქმებულთათვის. მათი აზრით, ცხოვრების ღირსეული  დონის უზრუნველ-
საყოფად, მინიმალური ხელფასი ყოველწლიურად უნდა განისაზღვროს როგორც რე-
ტროსპექტიული, ისე პერსპექტიული კუთხით, რადგან ხელფასი თვიურად გაიცემა 
წელიწადში ერთხელ დადგენილი ოდენობის საფუძველზე, მაშინ, როდესაც ცხოვრე-
ბის ღირებულება წლის განმავლობაში დინამიკურად იცვლება. თუ რამდენად შეძ-
ლეს დასაქმებულებმა ეკონომიკური შესაძლებლობის შენარჩუნება, მხოლოდ მას 
შემდეგ გაირკვევა, რაც ცნობილი გახდება რეალური მონაცემები სამომხმარებლო 
ფასების ინდექსის ცვლილებაზე.  

76.	 კომიტეტი აღნიშნავს, რომ ქვემოთ, საცხოვრებლის, ენერგორესურსებისა და 
საკვების შესახებ სექციებში, წარმოდგენილია დამატებითი ზომები, რომლებიც სა-
ხელმწიფოებმა მიიღეს პირველად საჭიროებებთან მიმართებით მსყიდველუნარია-
ნობის შესანარჩუნებლად.

დასკვნები და რეკომენდაციები

77.	 COVID-19-ის პანდემიის კონტექსტში, კომიტეტმა განაცხადა, რომ მხარე სახე-
ლმწიფოებს მოეთხოვებათ მინიმალური ხელფასის რეგულარული კორექტირება.83 
აკვირდება რა სახელმწიფოთა მდგომარეობას ცხოვრების ღირებულების კრიზისში 
მინიმალური ხელფასის ცვლილების კუთხით, ECSR მიიჩნევს, რომ მინიმალური ხელ-
ფასის კორექტირება ყველაზე მნიშვნელოვანი საშუალებაა დაბალანაზღაურებად 
დასაქმებულთა მსყიდველუნარიანობის დასაცავად. ეს უნდა გაკეთდეს ავტომატური 
ინდექსაციით, ან სხვა ფორმით, როგორიცაა რეგულარული კორექტირება, რათა 
ხელფასები ითვალისწინებდეს ინფლაციის რეალურ და მთლიან დინამიკას და უზ-
რუნველყოფდეს ცხოვრების ღირსეულ დონეს, 4§1 მუხლის მიზნებისთვის.84 მყარი 
მინიმალური ხელფასები, დიდი ალბათობით, გავლენას მოახდენს შრომის ბაზარზე 
არსებულ სხვა ხელფასებზე და, შესაბამისად, საოჯახო მსყიდველუნარიანობაზე ზო-
გადად.85 ამასთან, კომიტეტი კიდევ ერთხელ მიუთითებს სამართლიანი მინიმალური 
ხელფასის სტანდარტზე, რომელიც დაცულია ქარტიის 4§1 მუხლით და მხარე სახე-
ლმწიფოებს ავალდებულებს, რომ მინიმალური ხელფასი მნიშვნელოვნად არ ჩამო-
უვარდებოდეს საშუალო ხელფასს.

78.	  ECSR ასევე მიუთითებს, რომ ქარტიის მე-6 მუხლის თანახმად, კოლექტიური მო-
ლაპარაკების უფლების განხორციელება არსებითი საფუძველია შრომითი უფლე-
ბების რეალიზაციისთვის, როგორიცაა უფლება სამართლიან ანაზღაურებაზე. შე-
საბამისად, კომიტეტი მიიჩნევს, რომ ძლიერი სოციალური დიალოგი, მათ შორის, 
კოლექტიური მოლაპარაკება, მნიშვნელოვანი ინსტრუმენტია ცხოვრების ღირე-
ბულების კრიზისის დასაძლევად, განსაკუთრებით, როცა მინიმალური ხელფასი არ 
არის კანონით დადგენილი, ან მხოლოდ სექტორულ დონეზე მოქმედებს. სოციალურ 

83	  განცხადება Covid-19-ისა და სოციალური უფლებების შესახებ.
84	  მართალია, არსებობს შიში, რომ ამან შეიძლება გამოიწვიოს ხელფასების სპირალური ზრდა, 

როგორც ცალკეული ქვეყნების, ისე შედარებითი კვლევები აჩვენებს, რომ ეს შიში უსაფუძ-
ვლოა (მაგ. იხ: IMF-ის კვლევა, IMF-ის სამუშაო დოკუმენტი 22/221 (ვაშინგტონი, აშშ: IMF, 2022)).

85	  გაეროს გენერალური ასამბლეა, უკიდურესი სიღარიბე და ადამიანის უფლებები, გენერალური 
მდივნის შენიშვნა, 2023 წლის 13 ივლისი.

პარტნიორთა ინფორმირებული, შინაარსიანი და კონსტრუქციული მოლაპარაკებები 
ანაზღაურების დონის კორექტირებაზე, მნიშვნელოვან როლს ასრულებს ხელფა-
სებზე ინფლაციური წნეხის შემცირებასა და დასაქმებულთა მსყიდველუნარიანო-
ბის შენარჩუნებაში. 

79.	 შესაბამისად, კომიტეტი მიიჩნევს, რომ ქარტიასთან შესაბამისობისათვის, მხარე 
სახელმწიფოებმა, ცხოვრების ღირებულების კრიზისის კონტექსტში, უნდა მიიღონ 
შემდეგი ზომები:

–	 მინიმალური ხელფასის კორექტირება ცხოვრების ღირებულების შესაბამისად 
აქციონ რეგულარულ და უწყვეტ პროცესად, რათა მაქსიმალურად ზუსტად ასახოს 
რეალური ცვლილებები ცხოვრების ღირებულებაში და მინიმუმამდე შეამციროს 
დანაკარგები მინიმალური ხელფასის რეალურ ღირებულებაში. 

–	 უზრუნველყონ, რომ წმინდა მინიმალური ხელფასის დონე არ იყოს ეროვნულ დო-
ნეზე განსაზღვრული წმინდა საშუალო ხელფასის 60%-ზე ნაკლები;

–	 მიუხედავად იმისა, მოქმედებს თუ არა ქვეყანაში კანონით დადგენილი მინიმა-
ლური ხელფასი, სერიოზული ძალისხმევა გაიღონ სოციალური დიალოგის, მათ 
შორის, კოლექტიური მოლაპარაკებების წასახალისებლად ცხოვრების ღირებუ-
ლების კრიზისების დროს.

საცხოვრებელი

შესავალი

80.	 საცხოვრებლის/საბინაო ხარჯები საოჯახო ბიუჯეტის დანახარჯების ყველაზე 
მსხვილი კატეგორიაა შემოსავლის მქონე ყველა ჯგუფისთვის.86 ცხოვრების ღირე-
ბულების კრიზისის ერთ-ერთი ძირითადი თავისებურება იყო ის, რომ პირველადი 
საჭიროებების ფასების ზრდამ ირიბად იმოქმედა ოჯახების შესაძლებლობაზე, და-
ეფარათ საცხოვრებელთან დაკავშირებული ხარჯები. ვინაიდან საცხოვრებლის/
საბინაო ხარჯები ათწლეულების განმავლობაში მუდმივად იზრდება და უსწრებს 
შემოსავლების ზრდის ტემპს OECD-ის ქვეყნების უმრავლესობაში87, ცხოვრების ღი-
რებულების კრიზისმა კიდევ უფრო გაამწვავა უკვე არსებული საბინაო კრიზისი, რაც 
განსაკუთრებულად მძიმედ აისახა დაბალშემოსავლიან კერძო მოიჯარეებსა და იმ 
მოწყვლად პირებზე, რომლებიც იხდიან იპოთეკურ სესხს.

81.	 ქარტიის 31-ე მუხლი უზრუნველყოფს უფლებას ადეკვატურ და ხელმისაწვდომ 
საცხოვრებელზე და მხარე სახელმწიფოებს ავალდებულებს ზომების მიღებას უსა-
ხლკარობის პრევენციისათვის, ასევე, გამოსახლების რისკის შესამცირებლად. ამის 
მისაღწევად, სახელმწიფოს ევალება, ხელი შეუწყოს მოწყვლადი ჯგუფების წვდო-
მას საცხოვრებელზე, როგორებიც არიან: დაბალშემოსავლიანი პირები, უმუშევრები, 
ოჯახები მარტოხელა მშობლით, ახალგაზრდები, შშმ პირები, მათ შორის, ფსიქიკური 
პრობლემის მქონე ადამიანები.88 საცხოვრებლის უფლებას იცავს ქარტიის მე-16 მუ-
ხლიც, რომელიც ითვალისწინებს ოჯახების სოციალურ, სამართლებრივ და ეკონო-
მიკურ დაცვას.

82.	 2023 წელს, საცხოვრებლის ხარჯების წილი საოჯახო განკარგვად შემოსავლებში, 
საშუალოდ, 19.7%-ს შეადგენდა ევროკავშირის მასშტაბით. ეს მაჩვენებელი სამი 
წელი ზედიზედ იზრდებოდა, დაწყებული 2020 წლიდან, რა დროსაც ის უტოლდე-
ბოდა 18.5%-ს.89 სიღარიბის ზღვარს ქვემოთ მცხოვრები ოჯახებისთვის ეს წილი 2023 
წელს იყო 38.2%, ხოლო 2020 წელს – 36.9%. საცხოვრებელზე მიმართული შემოსა-
ვლის წილი 2023 წელს განსაკუთრებით მაღალი იყო შემდეგ ქვეყნებში: საბერძნეთი 
(62.4%), დანია (57.0%), ფინეთი (40.5%), ავსტრია (41.6%), უნგრეთი (42.1%), ნიდერლა-
ნდები (45.3%), გერმანია (45.8%), ჩეხეთი (46.7%), შვედეთი (48.1%) და ლუქსემბურგი 
(48.9%).

83.	 ევროკავშირის მასშტაბით, ბინის ქირის საშუალო ფასების ინდექსი 2010-დან 
2021 წლამდე  14.8%-ით გაიზარდა. ეს ზრდა გაგრძელდა 2021-2023 წლებშიც და 
ევროკავშირის რეგიონში შეადგენდა 5.3%-ს. ზოგ ქვეყანაში აღინიშნა განსაკუთრე-
ბულად მკვეთრი მატება: სლოვენიაში ქირა გაიზარდა 40.39%-ით, ლიტვაში – 36.47%-
ით, პოლონეთში – 34.1%-ით, ხოლო ესტონეთში – 29.16%-ით. ქარტიის იმ მხარე ქვეყ-
ნებს შორის, რომლებიც არ არიან ევროკავშირის წევრები, ქირის ფასების ყველაზე 
მაღალი ზრდა გამოიკვეთა მონტენეგროში (+37.34%), სერბეთსა (+43.5%) და თურ-
ქეთში (+232.87%).90

86	 ცხოვრების ღირებულებისა და საბინაო კრიზისთან გამკლავება ქალაქებში, OECD-ის რეგიო-
ნული განვითარების დოკუმენტები, 2023.

87	 ცხოვრების ღირებულებისა და საბინაო კრიზისთან გამკლავება ქალაქებში, OECD-ის რეგიო-
ნული განვითარების დოკუმენტები, 2023.

88	 დასკვნები 2003, იტალია.
89	 Eurostat (2024). საცხოვრებლის ხარჯების წილი განკარგვად შემოსავალში, ოჯახის ტიპისა 

და შემოსავლის მქონე ჯგუფის მიხედვით [მონაცემთა ნაკრები]. https://doi.org/10.2908/ILC_
MDED01.

90	  Eurostat (2024). ჰარმონიზებული სამომხმარებლო ფასების ინდექსი - წლიური მონაცემები (სა-
შუალო ინდექსი და ცვლილების მაჩვენებელი) [მონაცემთა ნაკრები]. https://doi.org/10.2908/
PRC_HICP_AIND.

84.	 იპოთეკური სესხის, ქირის ან კომუნალური გადასახადების დავალიანება კიდევ 
ერთი მაჩვენებელია, რომ საცხოვრებლის ხარჯები კრიზისამდეც ზედმეტად მაღალი 
იყო. ევროკავშირში ისეთ ოჯახებში მცხოვრებ ადამიანთა წილი, რომლებსაც დაგრო-
ვებული ჰქონდათ იპოთეკის, ქირის ან კომუნალური გადასახადების დავალიანება, 
2010 წელს 12.4% იყო, ხოლო 2019 წლისთვის 8.2%-მდე შემცირდა, ამავე პერიოდში 
ბინებისა და ქირის ფასების სტაბილური ზრდის მიუხედავად.91 თუმცა, 2019 წლიდან 
ამ მაჩვენებელმა კვლავ ზრდა დაიწყო და 2023 წელს 9.3%-ს მიაღწია. ამავე წელს 
ყველაზე მაღალი მაჩვენებლები დაფიქსირდა საბერძნეთში (47.3%), ბულგარეთში 
(18.8%), რუმინეთსა (14.4%) და კვიპროსში (14.3%), ყველაზე დაბალი კი – ნიდერლა-
ნდებში (2.6%), ჩეხეთში (2.9%), ბელგიასა (4.6%) და იტალიაში (5%). ქარტიის იმ მხარე 
ქვეყნებს შორის, რომლებიც არ არიან ევროკავშირის წევრები, 2023 წელს ყველაზე 
მაღალი მაჩვენებელი გამოვლინდა თურქეთში (47.3%).

85.	 Eurofound მიუთითებს, რომ ცხოვრების ღირებულების კრიზისმა მნიშვნელოვანი 
გავლენა იქონია ადამიანთა ფინანსურ მდგომარეობაზე, მათ შორის, საცხოვრებლის 
კუთხით.92 ორგანიზაციის 2022 წლის ონლაინკვლევის (Living, working and Covid-19) 
თანახმად, რესპონდენტთა 53%-ის ოჯახი 2022 წლის გაზაფხულზე ძლივს ახერხებდა 
ყოველდღიური ხარჯების დაფარვას, რაც მკვეთრ ზრდაზე მიუთითებს 2021 წლისა 
(45%) და პანდემიის დასაწყისის მონაცემებთან (47%) შედარებით. 2023 წელს უსახ-
ლკარობა გაიზარდა ირლანდიაში, გაერთიანებულ სამეფოსა (ინგლისში) და ნიდერ-
ლანდებში, თუმცა შემცირდა ფინეთში.93 ინგლისში ოფიციალური სტატისტიკა აჩვე-
ნებს, რომ 2022 წელს ღამით ქუჩაში მყოფ ადამიანთა რაოდენობა მეორე წელი იყო, 
იზრდებოდა.94

86.	 ქარტიის კონტექსტში, საცხოვრებელი ფინანსურად ხელმისაწვდომად მიიჩნევა 
მაშინ, როდესაც ოჯახს შეუძლია, გადაიხადოს როგორც საცხოვრებელთან დაკავ-
შირებული საწყისი ხარჯები (იპოთეკური სესხის პირველადი შენატანი, დეპოზიტი, 
წინასწარი ქირა), ისე მიმდინარე იპოთეკური გადასახადები, ქირა და სხვა ხარჯები 
(კომუნალური, მოვლა-პატრონობის, მართვის), გრძელვადიან პერსპექტივაში. ამა-
ვდროულად, მან უნდა შეძლოს ცხოვრების მინიმალური დონის შენარჩუნება, იმ სა-
ზოგადოების სტანდარტთა შესაბამისად, რომელშიც ცხოვრობს.95 იმის დასადასტუ-
რებლად, რომ საცხოვრებლის ფასი ხელმისაწვდომია არასაკმარისი სახსრების/
რესურსების მქონე პირებისთვის, მხარე სახელმწიფოებმა უნდა აჩვენონ, რომ სოცი-
ალური საცხოვრისის მაძიებელთა ხელმისაწვდომობის კოეფიციენტი შეესაბამება 
მათი შემოსავლის დონეს.96 კერძოდ, ქარტიის 31§3 მუხლის შესაბამისად, მხარე სა-
ხელმწიფოები ვალდებულნი არიან, შემოიღონ საბინაო შეღავათების კომპლექსური 
სისტემები, რათა დაიცვან მოსახლეობის დაბალშემოსავლიანი და მოწყვლადი ნა-
წილი და უზრუნველყონ ადეკვატური ოდენობის ფინანსურად ხელმისაწვდომი სა-
ცხოვრებლები.97 ეს ვალდებულებები განსაკუთრებულად აქტუალურია ცხოვრების 
ღირებულების კრიზისის პირობებში. კომიტეტი წარსულშიც მიუთითებდა, რომ ევრო-
პაში სოციალური საცხოვრისების რაოდენობა იკლებს და არ არის უზრუნველყო-
ფილი ადეკვატური სამართლებრივი გარანტიები იმ მეიჯარეებისთვის, რომლებიც, 

91	 Eurostat (2024). დავალიანება (იპოთეკის ან ქირის, კომუნალური გადასახადების ან განვადე-
ბის) 2003 წლიდან დღემდე [მონაცემთა ნაკრები]. https://doi.org/10.2908/ILC_MDES05.

92	 Eurofound, ცხოვრება, სამუშაო და COVID-19, 2022 წლის ელექტრონული გამოკითხვა.
93	  OECD-ის ხელმისაწვდომი საცხოვრებლის მონაცემთა ბაზა. HC3.1. უსახლკარობის მდგომარეო-

ბაში მყოფი მოსახლეობა [მონაცემთა ნაკრები]. http://oe.cd/ahd.
94	 დეპარტამენტი რეგიონული განვითარებისა, საცხოვრებლისა და თემების საკითხებზე. უსახ-

ლკარობის მიმოხილვა ინგლისში: 2022 წლის შემოდგომა, გამოქვეყნებული 2023 წლის 28 თე-
ბერვალს.

95	 დასკვნები 2003, შვედეთი.
96	 უსახლკაროებთან მომუშავე ეროვნულ ორგანიზაციათა ევროპული ფედერაცია (FEANTSA) 

სლოვენიის წინააღმდეგ, საჩივარი №53/2008, არსებითი გადაწყვეტილება, 2009 წლის 8 
სექტემბერი, §72.

97	 დასკვნები 2003, შვედეთი; დასკვნები 2019, საბერძნეთი.

მაღალი საბინაო ხარჯების გამო, დგანან გამოსახლების რისკის წინაშე. კომიტეტის 
თანახმად, სწორედ ეს ორი ფაქტორი განაპირობებს საბინაო კრიზისს, განსაკუთრე-
ბით, საცხოვრებლის ფინანსური ხელმისაწვდომობის კუთხით.98

87.	 კომიტეტის თანახმად, უსახლკაროდ მიიჩნევიან პირები, რომლებიც, სამა-
რთლებრივი თვალსაზრისით, არ ფლობენ სახლს ან სხვა ფორმის ადეკვატურ სა-
ცხოვრებელს, ქარტიის 31§1 მუხლის შესაბამისად.99 ქარტია მხარე სახელმწიფოებს 
ავალდებულებს, რომ თანდათან შეამცირონ უსახლკარობა, მისი აღმოფხვრის მიზ-
ნით, და მიიღონ ზომები ადამიანთა უსახლკაროდ დარჩენის ასაცილებლად.100 გარდა 
ამისა, უნდა არსებობდეს პროცედურები, რომლებიც შეამცირებს გამოსახლების 
რისკს და უზრუნველყოფს, რომ გამოსახლების შემთხვევაში, პროცესი წარიმართოს 
შესაბამის პირთა ღირსეული მოპყრობით.101 ასეთი პირების სამართლებრივი დაცვა, 
სხვა საკითხებთან ერთად, უნდა მოიცავდეს მათთან კონსულტაციებს, ალტერნატი-
ული გადაწყვეტის მოსაძიებლად. წარსულში კომიტეტმა ქარტიის 31§2 მუხლის და-
რღვევად მიიჩნია გამოსახლებათა მაღალი ოდენობა, სახელმწიფო უწყებებს შორის 
კოორდინაციის დაბალი დონე, გამოსახლების პრევენციისთვის გატარებული ფინა-
ნსური ზომების არაადეკვატურობა102 და გადაჭარბებული დამოკიდებულება დროე-
ბით ან გარდამავალი ტიპის საცხოვრებლებზე, რომლებიც არ სთავაზობს რეალურ 
პერსპექტივას სტაბილურ და ნორმალურ საცხოვრებელზე წვდომისათვის.103

მხარე სახელმწიფოთა მიერ წარმოდგენილი ინფორმაცია

88.	 როგორც ამ ანგარიშის შესავალში აღინიშნა, მხარე სახელმწიფოებმა წარადგი-
ნეს ინფორმაცია იმ მიზნობრივი კითხვების პასუხად, რომლებიც ეხებოდა ცხოვრე-
ბის ღირებულების კრიზისზე რეაგირების ღონისძიებებს. ერთ-ერთი ასეთი კითხვა 
უკავშირდებოდა ზომებს, რომლებიც ქვეყნებმა მიიღეს სიღარიბესთან ბრძოლის კო-
ორდინირებული მიდგომის დანერგვისათვის (ქარტიის 30-ე მუხლის შესაბამისად), 
მათ შორის, საცხოვრებელზე წვდომის ხელშეწყობით, რაც სოციალური და ეკონომი-
კური უფლებების ნაწილია. მხარე სახელმწიფოებმა საცხოვრებელსა და ცხოვრების 
ღირებულების კრიზისთან დაკავშირებული ინფორმაცია/ანალიზი წარმოადგინეს 
სხვა შეკითხვების საპასუხოდაც, მათ შორის, რომლებიც შეეხებოდა ცვლილებებს 
სოციალურ შეღავათებში და საბაზისო საჭიროებათა დასაკმაყოფილებლად მიღე-
ბულ ზომებს. ამ მონაცემთა საფუძველზე, კომიტეტმა გამოავლინა საცხოვრებლის 
უფლების კონკრეტული ასპექტები, რომლებიც განსაკუთრებულ ყურადღებას მოი-
თხოვს ცხოვრების ღირებულების კრიზისის პირობებში, კერძოდ, ზომები, რომელთა 
მიზანია მზარდ საბინაო ხარჯებზე რეაგირება და უსახლკარობის პრევენცია. 

89.	 მხარე სახელმწიფოებმა თავიანთ სპეციალურ ანგარიშებში განსაზღვრეს სხვა-
დასხვა ტიპის ზომები, რომლებიც მიემართებოდა საცხოვრებლის ხელმისაწვდო-
მობას და უსახლკარობის რისკის შემცირებას.104 მათ შორის იყო დროებითი ღო-
ნისძიებები, რომლებიც მიზნად ისახავდა, შეემცირებინა საბინაო ხარჯების ზრდის 
გავლენა საოჯახო ბიუჯეტზე და მოიცავდა ერთჯერად ფინანსურ დახმარებას, იპო-

98	 საერთაშორისო მოძრაობა „ATD მეოთხე მსოფლიო“ საფრანგეთის წინააღმდეგ, საჩივარი 
№33/2006, არსებითი გადაწყვეტილება, 2007 წლის 5 დეკემბერი, §§83, 100.

99	 დასკვნები 2003, იტალია.
100	 დასკვნები 2003, იტალია.
101	 დასკვნები 2003, შვედეთი.
102	 საერთაშორისო მოძრაობა „ATD მეოთხე მსოფლიო“ საფრანგეთის წინააღმდეგ, ციტირებული 

ზემოთ, §§ 80-83.
103	 უსახლკაროებთან მომუშავე ეროვნულ ორგანიზაციათა ევროპული ფედერაცია (FEANTSA) სა-

ფრანგეთის წინააღმდეგ, საჩივარი №39/2006, არსებითი გადაწყვეტილება, 2007 წლის 5 დეკე-
მბერი, §107.

104	 არასაკმარის საცხოვრებლებთან გასამკლავებელი ღონისძიებები, ძირითადად, უკა-
ვშირდებოდა მხარდამჭერ ზომებს, რომლებიც მიმართული იყო ენერგოხარჯების 
ზრდის მოგვარებაზე (იხ. მაგალითები ზემოთ წარმოდგენილ თავში).

http://rm.coe.int/appendix-ad-hoc-report-questions/1680abb137

თეკური სესხის გადახდაში მხარდაჭერას და ქირის სუბსიდირებას. 2022 წელს ესტო-
ნეთმა დაიწყო იპოთეკური სესხების სუბსიდირება, ხოლო პორტუგალიამ  რამდე-
ნიმე დროებითი ზომა შემოიღო იპოთეკის გადამხდელთა მხარდასაჭერად. მათ 
შორის იყო მოწყვლადი ოჯახებისთვის სესხის პროცენტის სუბსიდირება (2023 წლის 
მარტი), ასევე, იპოთეკური გადახდების შემცირება და გაყინვა ორი წლის ვადით 
(2023 წლის სექტემბერი). 2022 წელს ავსტრიაში (შტაიერმარკი) სრულწლოვან ბე-
ნეფიციართათვის შემოიღეს ერთჯერადი ფინანსური დახმარება მზარდი საბინაო 
ხარჯების დასაფარად (მაქსიმალურ დონე +20%), გარკვეული პირობების დაკმაყო-
ფილების შემთხვევაში. 2023 წელს დანიამ დამატებით გამოყო 350 მილიონი კრონა 
(დაახლოებით 47 მილიონი ევრო) იმ მოიჯარეთა ქირის სუბსიდირებისთვის, რომლე-
ბიც გამოსახლების რისკის წინაშე იდგნენ, ქირის ან კომუნალური გადასახადების 
გადაუხდელობის გამო. 

90.	 რიგმა სახელმწიფოებმა დააწესეს ქირის ზღვრული ოდენობა (ძირითადად, დრო-
ებით). საფრანგეთმა კონტინენტურ ნაწილში ქირის ზრდის ზედა ზღვარი 3.5%-ით შე-
ზღუდა, ხოლო კორსიკაზე – 2%-ით. შეზღუდვა იმოქმედებს 2024 წლის 31 მარტამდე. 
2022 წლის მარტში ესპანეთმა დააწესა ქირის ზრდის დროებითი ზღვარი – 2%, რათა 
შეერბილებინა სამომხმარებლო ფასების ინდექსის ზრდის გავლენა. თურქეთმა 
დროებით შეცვალა სამოქალაქო კოდექსის ის დებულება, რომელიც ქირის ზრდას  
სამომხმარებლო ფასების ინდექსთან აკავშირებს. ამ გარდამავალი დებულების 
თანახმად, იჯარის განახლების პერიოდში (2022 წლის 11 ივნისიდან 2023 წლის 1 
ივლისამდე) ქირის ზრდა არ უნდა აღემატებოდეს წინა წლის ქირის 25%-ს. ნიდერ-
ლანდებში მიიღეს გადაწყვეტილება, რომ სოციალური საცხოვრისის ქირა წელი-
წადში ერთხელ გაიზარდოს და არ აღემატებოდეს კოლექტიურ ხელშეკრულებებში 
განსაზღვრული საშუალო ხელფასის ზრდას. დაბალშემოსავლიან მეიჯარეთათვის, 
რომლებიც ქირაობენ საბინაო ასოციაციების მფლობელობაში არსებული ბინებს, 
დადგინდა მაქსიმალური ზღვარი – 575 ევრო, 12 თვის განმავლობაში. 

91.	 ზოგიერთმა სახელმწიფომ გაზარდა საბინაო შეღავათები. ჩეხეთში 2022 წელს 
მიიღეს შეთანხმება საბინაო შემწეობის წლიური ზრდის შესახებ, რაც უკავშირდე-
ბოდა ამ შეღავათის დასაანგარიშებლად გამოყენებული ნორმატიული საცხოვრებ-
ლის ხარჯების ზრდას. ისლანდიაში 2022 წლის 1 ივნისიდან საბინაო შეღავათი 
10%-ით გაიზარდა, ხოლო დასაქმებით მიღებული შემოსავლის ის ნაწილი, რომლის 
გათვალისწინებითაც გამოითვლება საბინაო შეღავათი, გაიზარდა 3%-ით, სოცია-
ლური შეღავათების ზრდის შესაბამისად. ნიდერლანდებმა საბინაო შეღავათის გაზ-
რდა გაითვალისწინა მსყიდველუნარიანობის გასაზრდელ  ღონისძიებათა პაკეტში, 
რომელიც 2024 წელს მიიღო დაბალშემოსავლიანი და საშუალოშემოსავლიანი ოჯა-
ხების დასახმარებლად. აღსანიშნავია, რომ ნორვეგიაში ჯერ კიდევ 2017 წლიდან 
მოქმედებს საბინაო შეღავათის ინდექსირება სამომხმარებლო ფასების ცვლილე-
ბათა მიხედვით. ეს ზომა განსაკუთრებით მნიშვნელოვანი აღმოჩნდა ცხოვრების ღი-
რებულების კრიზისზე რეაგირებისთვის. 

92.	 რიგი ზომების ამოცანა იყო ყველაზე მოწყვლადი ოჯახების მიზნობრივი მხა-
რდაჭერის გაუმჯობესება. ავსტრიაში დაბალშემოსავლიანმა ოჯახებმა მიიღეს დახ-
მარება საბინაო ხარჯების დასაფარად (ქირის, იპოთეკის ან სარემონტო სესხის). 
ოჯახებს, რომლებსაც უძღვება მარტოხელა მშობელი, ან ჰყავთ სამი და მეტი არა-
სრულწლოვანი შვილი, დაენიშნათ დამატებითი სოციალური დახმარება, ან  შეღა-
ვათიანი პირობები დაუწესდათ წმინდა შემოსავლის გამოანგარიშებისას. გარდა 
ამისა, გატარდა საკანონმდებლო ცვლილებები, რომელთა თანახმადაც გარკვეული 
ტიპის საცხოვრებლები (მაგ: თერაპიული სახლები ან ქალთა თავშესაფრები) ამო-
ირიცხა „საოჯახო მეურნეობის“ განმარტებიდან. შედეგად, ასეთ დაწესებულებებში 
მცხოვრებ პირებს მიეცათ სრული ოდენობის დახმარებით სარგებლობის უფლება 
(მანამდე იღებდნენ მაქსიმუმ 70%-ს). 2023 წლის 1 ივლისს ლატვიამ გადახედა შე-
მოსავლის მინიმალურ ზღვარს, რომელიც გამოიყენება საბინაო შეღავათების გა-



37

მოსაანგარიშებლად, რათა პენსიონერებისა და შშმ პირთა ოჯახებისთვის გაეზარდა 
მატერიალური მხარდაჭერა. კვიპროსმა ახალგაზრდა წყვილებისა და ახალგაზრდე-
ბისთვის შემოიღო საჭიროებაზე დაფუძნებული საბინაო სუბსიდია.

93.	 ზოგიერთმა მხარე სახელმწიფომ წარმოადგინა ინფორმაცია არსებულ ან ახალ 
ინიციატივებზე, რომელთა მიზანია სოციალური საცხოვრისების რაოდენობის გა-
ზრდა – როგორც ახლის აშენება, ისე არსებული ერთეულების განახლება-გარემო-
ნტება. მაგალითად, კვიპროსის ანგარიშში აღწერილია რამდენიმე ინიციატივა, 
მათ შორისაა: პროგრამა „განაახლე – გააქირავე“, რომელიც მიზნად ისახავს მიტო-
ვებული ბინების ინტეგრირებას ქირავნობის ბაზარში; ურბანული განვითარების 
წამახალისებელი მექანიზმების გაფართოება; ბინების გეგმარებისა და მშენებ-
ლობის წამახალისებელი (Built to Rent) სქემა; სოციალური საცხოვრისების აშენება 
დევნილთა დასახლებებში არსებულ მიწის ნაკვეთებზე; და „დაბალშემოსავლიანი 
ოჯახებისთვის ნაკვეთების განაწილების გეგმის“ აღდგენა. უნგრეთმა წარმოადგინა 
ინფორმაცია ღონისძიებებზე, რომელთა მიზანია სეგრეგირებულ საცხოვრისებში 
მყოფი დაუცველი ჯგუფების სოციალური ინტეგრაცია – ახალი გასაქირავებელი სო-
ციალური საცხოვრისების აშენებით, არსებულის გარემონტებით და საცხოვრებელი 
მობილობის წახალისებით. 

მიღებული ზომების ძლიერი და სუსტი მხარეები 

94.	 ქარტიის 31§3 მუხლის თანახმად, საცხოვრებლის ფინანსური ხელმისაწვდომის 
უზრუნველყოფა შესაძლებელია ისეთი ზომების ერთობლიობით, რომლებიც ითვა-
ლისწინებს მიწოდებასაც და მოთხოვნასაც. როგორც აღინიშნა, ზოგიერთი სახელ-
მწიფოს ანგარიშში წარმოდგენილია იმ ღონისძიებათა ფართო სპექტრი, რომელთა 
მიზანია ფინანსურად ხელმისაწვდომი საცხოვრებლების რაოდენობის (ინვენტარის) 
გაზრდა, დამატებითი შენობების აშენებით და არსებულის განახლებით. ამასთან, 
კომიტეტი აღნიშნავს, რომ სლოვაკეთის ადამიანის უფლებათა ეროვნული ცენტრის 
კომენტარების თანახმად, ქვეყანაში შეჩერდა გასაქირავებელი ბინების რაოდენობის 
გაზრდისა და ახალი სოციალური საცხოვრისების აშენების გეგმის განხორციელება. 

95.	 სოციალური საცხოვრისების რაოდენობის გაზრდა გრძელვადიან ძალისხმევას 
მოითხოვს, ცხოვრების ღირებულების კრიზისი კი დაუყოვნებლივ ქმედებებს საჭი-
როებს, განსაკუთრებით, დაბალშემოსავლიანი ოჯახების დასაცავად. კომიტეტის 
თქმით, ღონისძიებები, როგორიცაა საბინაო სუბსიდიების გაზრდა, დამატებითი ფი-
ნანსური დახმარების დანერგვა, ყველაზე მოწყვლადი ჯგუფების დაფარვის გაუმჯო-
ბესება, არსებული შეღავათების უკეთ ათვისება, ან ქირის ზედა ზღვრის დაწესება, 
ზემოთ წარმოდგენილი მაგალითების მიხედვით, ხელს უწყობს ამ მიზნის მიღწევას. 
მეორე მხრივ, რეგრესული პოლიტიკა, როგორიცაა საბინაო სუბსიდიების გაყინვა ან 
შემცირება, ცხოვრების ღირებულების კრიზისის პირობებში, სავარაუდოდ, გააუარე-
სებს ყველაზე მოწყვლადი ოჯახების საბინაო მდგომარეობას და ისინი ვერ შეძლე-
ბენ საბინაო ხარჯების დაფარვას. ამ კუთხით, კომიტეტი მიუთითებს არაერთი მესამე 
მხარის შენიშვნაზე, რომ ფინეთმა 2023 წლიდან აამოქმედა მკაცრი ეკონომიკური 
ზომები, რომლებიც, სხვა საკითხებთან ერთად, ითვალისწინებდა საბინაო  მხარდა-
ჭერის შემცირებას.105 თავის მხრივ, შოტლანდიის ადამიანის უფლებათა კომისარმა 
კომიტეტს აცნობა, რომ ქვეყანაში საბინაო ბიუჯეტის შემცირება ძირს უთხრის არსე-
ბულ ძალისხმევას, რომელიც მიემართება სიღარიბის შემცირებასა და შესაბამისი 
საცხოვრებლის უზრუნველყოფას.

105	  ცხოვრების ღირებულების კრიზისზე კომენტარები წარმოადგინეს შემდეგმა ორგანიზაციებმა: 
ბავშვთა კეთილდღეობის ცენტრალური კავშირი, ფინეთის ადამიანის უფლებათა ლიგა, ფინე-
თის სოციალურ უფლებათა საზოგადოება, მანერჰეიმის ბავშვთა კეთილდღეობის ლიგა და ფი-
ნეთის სოციალური საკითხებისა და ჯანდაცვის ფედერაცია; ფინეთის ადამიანის უფლებათა 
ცენტრი; ევროპის პროფკავშირთა კონფედერაცია.

96.	 კომიტეტი ასევე მიუთითებს, რომ ცხოვრების ღირებულების კრიზისმა უფრო 
მეტი მოწყვლადი ოჯახი დააყენა გამოსახლებისა და უსახლკარობის რისკის ქვეშ. 
იგიმიიჩნევს, რომ მხარე სახელმწიფოებმა ძალისხმევა უნდა მიმართონ გამოსა-
ხლების არიდებაზე, განსაკუთრებით, როდესაც ეს გამოწვეულია საბინაო ხარჯების 
გადაუხდელობით. გამოსახლებამდე აუცილებლად უნდა განიხილებოდეს ყველა შე-
საძლო ალტერნატივა, მათ შორის, ახალი მექანიზმების შექმნა და არსებულის გამო-
ყენება, რომლებიც ხელს შეუწყობს დავალიანების გასტუმრებას. ამ მიზნის მისაღ-
წევად, ზოგიერთმა სახელმწიფომ დანერგა ვალზე კონსულტაციისა და მორიგების 
პროცედურები. გამოსახლებაზე მორატორიუმის დაწესება შესაბამის ოჯახებს საშუ-
ალებას მისცემს, „ამოისუნთქონ“ და ისე მოძებნონ გამოსავალი.106 კომიტეტი ხაზს 
უსვამს, რომ თუ გამოსახლება გარდაუვალია, სახელმწიფომ ყველა შემთხვევაში 
უნდა უზრუნველყოს შესაბამისი ალტერნატიული საცხოვრებელი, რათა ოჯახები და 
ინდივიდები დაიცვას უსახლკარობისგან. ამ კუთხით, კომიტეტი მიუთითებს ესპა-
ნეთის მიერ მიღებულ ზომებზე ქირით მცხოვრებ პირთა გამოსახლების/ბინის ჩა-
მორთმევის შემთხვევებში: კერძოდ, სადაც არსებობდა ალტერნატიული საცხოვრე-
ბელი, აღნიშნული პროცედურები შეჩერდა 2023 წლის 30 ივნისამდე, რაც დადებითი 
პრაქტიკის მაგალითია. ეს სქემა მესაკუთრეს აძლევდა შესაბამისი კომპენსაციის 
მიღების შესაძლებლობას (ქირისა და მიმდინარე ხარჯებისთვის), გამოსახლების 
შეჩერების გაუქმებამდე, რისთვისაც უნდა წარედგინა დასაბუთებული განცხადება. 

დასკვნები და რეკომენდაციები

97.	 კომიტეტი მიიჩნევს, რომ ცხოვრების ღირებულების კრიზისის დროს და მის შემ-
დგომ, სახელმწიფოები რეგულარულად უნდა იღებდნენ ზომებს, რათა არსებობდეს 
საკმარისი ოდენობის ფინანსურად ხელმისაწვდომი სოციალური საცხოვრებლები 
და გატარდეს უსახლკარობის პრევენციისთვის საჭირო ღონისძიებები. შესაბამი-
სად, მხარე სახელმწიფოებმა უნდა: 

-	 მიიღონ ზომები ქირის ხელმისაწვდომობისთვის, მათ შორის, საჭიროებისამებრ, 
დააწესონ საბინაო შეღავათები და დაარეგულირონ ქირა, მუდმივ ან დროებით 
საფუძველზე; 

-	 საბინაო შეღავათი შეუსაბამონ საცხოვრებლის რეალურ ხარჯებს და მიმართონ 
იმ ჯგუფებზე, რომლებსაც ყველაზე მეტად არ აქვთ წვდომა ადეკვატურ საცხო-
ვრებელზე; 

-	 შექმნან სოციალური საცხოვრისების საკმარისი „მარაგი“, არსებულის შენარჩუ-
ნება-განახლებით და ახლის აშენებით; სოციალური საცხოვრისის განაწილები-
სას უპირატესობა მიანიჭონ ყველაზე მოწყვლად ოჯახებს;

-	 მიიღონ ზომები გამოსახლების პრევენციისთვის, როდესაც ეს გამოწვეულია სა-
ცხოვრებელი ხარჯების დავალიანებით: მაგალითად, მორატორიუმი დააწესონ 
გამოსახლებაზე და შემოიღონ ვალზე მორიგების პროცედურები; გამოსახლება 
დაუშვან მხოლოდ უკიდურეს შემთხვევაში; გამოსახლების შემთხვევაში, დაზარა-
ლებული ოჯახები უზრუნველყონ ალტერნატიული საცხოვრებლით. 

106	  Eurofound (2023), ხელმიუწვდომელი და არასაკმარისი საცხოვრებლები ევროპაში, ევროკავ-
შირის პუბლიკაციების ოფისი, ლუქსემბურგი, გვ. 32-35. მოიცავს ვალის მართვისა და რეგული-
რების პროცედურების მაგალითებს რამდენიმე მხარე სახელმწიფოდან.

ენერგორესურსები და საკვები

შესავალი

98.	 ენერგორესურსებისა და საკვების ფასების მკვეთრი მატება ცხოვრების ღირებუ-
ლების კრიზისის პირობებში განსაკუთრებით მძიმედ აისახება მოწყვლად ჯგუფებზე, 
მათ შორის, დაბალშემოსავლიან ოჯახებზე, ბავშვიან ოჯახებზე, ხანდაზმულებსა და 
შშმ პირებზე. ხშირად, ამ ჯგუფების წარმომადგენლებს უწევთ არჩევანის გაკეთება 
სახლის გათბობასა და სხვა პირველადი საჭიროებების დაკმაყოფილებას შორის, 
როგორიცაა საკვები ან ჯანდაცვა107, ეს კი არღვევს ქარტიით გათვალისწინებულ 
უფლებებს.

ენერგორესურსები

99.	 ენერგორესურსების ფასების მკვეთრი მატება ცხოვრების ღირებულების კრიზი-
სის დროს მასშტაბურად ზრდის ენერგეტიკულ სიღარიბეს. კომიტეტის მითითებით, 
ეს არის მდგომარეობა, როდესაც ოჯახს არ შეუძლია საყოფაცხოვრებო ენერგეტი-
კული საჭიროებების დაკმაყოფილება.108 ენერგეტიკული სიღარიბის საკითხებზე 
მომუშავე ევროპული ჰაბის თანახმად (EPAH, ყოფილი ენერგეტიკული სიღარიბის 
ობსერვატორია), „სათანადო გათბობა, გაგრილება, განათება და ენერგია საყოფა-
ცხოვრებო ტექნიკისთვის მიეკუთვნება აუცილებელ სერვისებს, ენერგოეფექტური 
საცხოვრებლის, თერმული კომფორტისა და მოქალაქეთა ჯანმრთელობის უზრუნ-
ველსაყოფად.“ ენერგეტიკული სიღარიბის პირობებში მცხოვრები ოჯახები მოკლე-
ბულნი არიან ამ სერვისების მიღების შესაძლებლობას. ამდენად, უფრო მაღალი ენე-
რგეტიკული საჭიროების მქონე ოჯახები (მათ შორის, სადაც ცხოვრობენ ბავშვები, 
შშმ პირები და ხანდაზმულები) მეტად განიცდიან ენერგეტიკულ სიღარიბესა და მის 
შედეგებს.109

100.	 Eurofound-ის მონაცემებით, 2022 წლის ივლისში ევროკავშირის წევრ სახელ-
მწიფოებში ენერგორესურსების ხარჯები, საშუალოდ, 42%-ით იყო გაზრდილი. დაა-
ხლოებით 35 მილიონ ადამიანს გაუჭირდა ენერგორესურსების ხარჯების დაფარვა 
ან შეეზღუდა წვდომა ხარისხიან ენერგომომსახურებაზე, დაბალი შემოსავლების 
გამო. ადამიანთა 16%-ს ჰქონდა კომუნალური დავალიანება (Eurostat-ის მონაცემები, 
2022 წელს – 7%). 

101.	 ევროპის პროფკავშირთა ინსტიტუტის 2022 წლის სექტემბრის ანალიზის მი-
ხედვით, ევროკავშირის ქვეყნების უმეტესობაში დაბალანაზღაურებად პირთა წლი-
ური ენერგოხარჯები 2022 წელს მათი ერთი თვის ხელფასს აღემატებოდა. დაახლო-
ებით 9.5 მილიონ დასაქმებულს ცხოვრების ღირებულების კრიზისის დაწყებამდეც 
უჭირდა კომუნალური გადასახადების გადახდა.110 2022 წლის ივლისისთვის, გაზისა 
და ელექტროენერგიის ფასები, წინა წელთან შედარებით, 38%-ით გაიზარდა მთელ 
ევროპაში. შედეგად, ევროკავშირის 16 წევრ სახელმწიფოში მინიმალური ხელფასის 
მქონე დასაქმებულებს უწევდათ, ერთი თვის ანაზღაურება (ან მეტი) გადაედოთ, რომ 
სახლში შუქი და გათბობა ჰქონოდათ.111

102.	 Eurostat-ის მონაცემებით, ევროკავშირის მასშტაბით, 2022 წელს 41 მილიონზე 

107	  ევროკავშირის ფუნდამენტურ უფლებათა სააგენტო, ანგარიში  ფუნდამენტური უფლებების შე-
სახებ, 2024, გვ. 28 და შემდეგ.

108	  ევროკავშირის ენერგეტიკული სიღარიბის საკონსულტაციო ჰაბის ანგარიში – „ინკლუზიური 
ენერგეტიკული ტრანზიციისკენ ევროპაში“.

109	  ევროკომისიის რეკომენდაცია (EU)2023/2407 ენერგეტიკული სიღარიბის შესახებ, 2023 წლის 
20 ოქტომბერი.

110	  ევროპის პროფკავშირთა კონფედერაციის კომენტარები ცხოვრების ღირებულების კრი-
ზისთან დაკავშირებით, გვ. 26.

111	  იქვე. 

მეტი ადამიანი (მოსახლეობის 9.3%) ვერ ახერხებდა საცხოვრებლის სათანადოდ 
გათბობას. ეს მაჩვენებელი 2021 წელს 6.9% იყო. მდგომარეობა ქვეყნებს შორის გან-
სხვავდებოდა. ყველაზე მაღალი მაჩვენებლები გამოვლინდა ბულგარეთში (22.5%), 
კვიპროსზე (19.2%), საბერძნეთში (18.7%), ლიეტუვასა და პორტუგალიაში (17.5%), 
ესპანეთში (17.1%) და რუმინეთში (15.2%). შედარებით დაბალი იყო მაჩვენებლები 
ფინეთში (1.4%), ლუქსემბურგში (2.1%), სლოვენიაში (2.6%), ავსტრიაში (2.7%), ჩე-
ხეთში (2.9%), შვედეთსა (3.3%) და ესტონეთში (3.4%).

103.	 ელექტროენერგიისა და ბუნებრივი აირის ტარიფები 2023 წელს შემცირდა, 
თუმცა მაინც მაღალი დარჩა და აღემატებოდა პანდემიამდე არსებულ დონეს 
(Statista).112 Eurostat-ის თანახმად, ენერგორესურსების ფასები 2023 წელს შემცირდა, 
თუმცა 2024 წელს ისევ გაიზარდა მცირედით.113

104.	 მონაცემები მიუთითებს, რომ შედარებით დაბალი საშუალო შემოსავლის 
გამო, ქალები ენერგეტიკული სიღარიბის უფრო მაღალი რისკის წინაშე დგანან, ვი-
დრე კაცები. პანდემიისას Eurofound-ის გამოკითხვებმა აჩვენა, რომ ქალებს უფრო 
ხშირად ჰქონდათ კომუნალური (ენერგორესურსების) დავალიანება, 2022 წლის 
გაზაფხულზე კი, როცა ენერგორესურსების ფასებმა მკვეთრად მოიმატა რუსეთ-უკ-
რაინის ომის ფონზე, ეს მაჩვენებელი განსაკუთრებულად გაიზარდა.114 მეტიც, ენე-
რგეტიკულმა კრიზისმა და ენერგოხარჯების მაღალმა წილმა ქალების საერთო შე-
მოსავლებში უარყოფითი გავლენა იქონია მათ ფინანსურ დამოუკიდებლობაზე, რაც 
ქალებს ხელს უშლის ოჯახში ძალადობისა ან პარტნიორის ძალადობისგან თავდაღ-
წევაში, მით უფრო, როცა ფინანსურად პარტნიორზე არიან დამოკიდებულნი.115

105.	 გრძელვადიან პერსპექტივაში, ენერგეტიკული გამოწვევები უფრო დიდხანს 
გაგრძელდება, ვიდრე ცხოვრების ღირებულების მიმდინარე კრიზისი. ეს გამოწვე-
ულია სხვადასხვა ფაქტორით, როგორიცაა: ენერგორესურსების ფასების მუდმივი 
მერყეობა; თანდათანობით უარის თქმა წიაღისეულ საწვავზე; და  მწვანე ეკონომი-
კაზე გადასვლის მიმდინარე პროცესი.116 ენერგიის მიწოდების დივერსიფიკაციისა 
და სუფთა ენერგიის წარმოებისათვის, კრიტიკულად მნიშვნელოვანია, შემცირდეს 
წიაღისეულ საწვავზე დამოკიდებულება და დაჩქარდეს სუფთა ენერგიაზე გადასვლა, 
რაც ენერგოუსაფრთხოების გაუმჯობესების მთავარ პირობად რჩება. განახლებადი 
ენერგიის სისტემებზე გადასვლა მნიშვნელოვან ინვესტიციებს მოითხოვს ახალ 
ინფრასტრუქტურასა და  ტექნოლოგიებში117, რადგან წიაღისეული საწვავის სწრაფ 
ამოღებას მოხმარებიდან შეიძლება მოჰყვეს ენერგორესურსების დეფიციტი, განსა-
კუთრებით, იმპორტირებულ გაზსა და ქვანახშირზე დამოკიდებულ ქვეყნებში.118

106.	 კომიტეტი მიიჩნევს, რომ სტაბილური, უწყვეტი და უსაფრთხო წვდომა ადე-
კვატურ ენერგორესურსებზე წინაპირობაც არის და მნიშვნელოვანი ელემენტიც 

112	 ევროკავშირის შერჩეულ ქვეყნებში ელექტროენერგიის საშუალო საბითუმო ფასები 2020 
წლის იანვრიდან 2024 წლის ოქტომბრამდე და ბუნებრივი აირის ფასების ინდექსი მთელ მსო-
ფლიოში 2022 წლის ნოემბრიდან 2024 წლის ნოემბრამდე (www.statista.com).

113	 Eurostat, ელექტროენერგიის ფასების სტატისტიკა, ელექტროენერგიის ფასების განვითარება 
საყოფაცხოვრებო მომხმარებლებისთვის, ევროკავშირი, 2008-2024.

114	 Eurofound, ცხოვრების ღირებულების კრიზისი და ენერგეტიკული სიღარიბე ევროკავშირში: 
სოციალური გავლენა და პოლიტიკის პასუხები, European Foundation for the Improvement of 
Living and Working Conditions (europa.eu).

115	 ევროპარლამენტის 2024 წლის 18 იანვრის რეზოლუცია ცხოვრების ღირებულების ზრდისა 
და ენერგეტიკული კრიზისის გავლენის გენდერული ასპექტების შესახებ (2023/2115(INI)); 
Eurofound, ცხოვრების ღირებულების კრიზისი და ენერგეტიკული სიღარიბე ევროკავშირში: 
სოციალური გავლენა და პოლიტიკის პასუხები, 2022, გვ. 1.

116	 იხ. ევროპარლამენტი, ენერგეტიკული კრიზისის ოთხი გამოწვევა ევროკავშირის სტრატეგი-
ული ავტონომიისთვის, ევროპარლამენტის კვლევითი სამსახური, 2023.

117	 ევროკომისიის კომუნიკაცია REPowerEU გეგმის შესახებ (SWD(2022)230 final).
118	 სოციალური კლიმატის ფონდი, რომელზეც შეთანხმდნენ ევროკავშირის საბჭო და ევროპარ-

ლამენტი, რათა დაუცველ ოჯახებს, მიკროსაწარმოებსა და ტრანსპორტის მომხმარებლებს და-
ეხმარონ „მწვანე ტრანზიციის“ ფასებთან გამკლავებაში. 

ქარტიით გათვალისწინებული რამდენიმე უფლების რეალიზაციისთვის. მათ შორი-
საა: უფლება საცხოვრებელზე (მუხლები 31 და 16), ჯანმრთელობის დაცვის უფლება 
(მუხლი 11), ოჯახის უფლება სოციალურ, იურიდიულ და ეკონომიკურ დაცვაზე (მუ-
ხლი 16), ხანდაზმულთა უფლებები (მუხლი 23), შეზღუდული შესაძლებლობის მქონე 
პირთა უფლებები (მუხლი 15), ბავშვებისა და ახალგაზრდების უფლება სოციალურ, 
იურიდიულ და ეკონომიკურ დაცვაზე, მათ შორის, განათლებაზე (მუხლი 17). კომიტე-
ტის შეფასებით, ქარტია მხარე სახელმწიფოებს ავალდებულებს როგორც პოზიტი-
ური, ისე ნეგატიური ვალდებულებების შესრულებას, რაც გულისხმობს სტაბილური, 
უწყვეტი და უსაფრთხო ენერგიის ხელმისაწვდომობის უზრუნველყოფას.

107.	 გათბობისა და კვებისთვის საჭირო ენერგიაზე წვდომა კომიტეტმა, ძირითა-
დად, განიხილა შესაბამისი საცხოვრებლის უფლების ჭრილში (მუხლები 31 და 16), 
რაც გულისხმობს წვდომას შესაბამისი სტანდარტის საცხოვრებელსა და ძირითად 
სერვისებზე.119 სტაბილური, უწყვეტი და უსაფრთხო ენერგორესურსების უზრუნვე-
ლყოფა თავშესაფრისა და საცხოვრებლის კონტექსტში, ქარტიის 31-ე და მე-16 მუ-
ხლებით გათვალისწინებულ ვალდებულებათა არსებითი ნაწილია.120

108.	 ენერგორესურსებზე წვდომა შეიძლება მნიშვნელოვან გავლენას ახდენდეს 
მე-11 მუხლის (ჯანმრთელობის დაცვის უფლება) რეალიზაციაზეც. წყლის, ელექტრო-
ენერგიისა და გათბობის არქონა სერიოზულ ირიბ გავლენას ახდენს ჰიგიენასა და 
სანიტარიაზე, ასევე, ფიზიკური და ფსიქიკური ჯანმრთელობის სერვისებზე, კლინი-
კური და პრევენციული სერვისების ჩათვლით.121 შესაბამისად, კომიტეტი მიიჩნევს, 
რომ ადეკვატური ენერგორესურსები აუცილებელია ჯანმრთელობასთან დაკავშირე-
ბული საჭიროებების დასაკმაყოფილებლად. 

109.	 კომიტეტი ასევე ხაზს უსვამს მჭიდრო კავშირს ენერგეტიკულ უფლებებსა 
და გარემოსდაცვით/კლიმატურ სამართლიანობას შორის. ცხოვრების ღირებულე-
ბის კრიზისი კიდევ უფრო ამძიმებს კლიმატის ცვლილების არათანაბარ გავლენას 
მარგინალიზებულ ჯგუფებზე, რადგან ენერგორესურსების ფასების ზრდა ზღუდავს 
მათ წვდომას სუფთა და მდგრად ენერგიაზე. შესაბამისად, სამართლიანი გადასვლა 
განახლებად ენერგიაზე აუცილებელია როგორც კლიმატის ცვლილების შედეგების 
შესამსუბუქებლად, ისე სოციალურად დაუცველი ჯგუფების ფინანსური ტვირთის შე-
სამცირებლად, რათა ყველას ჰქონდეს  სტაბილური წვდომა ენერგორესურსებზე.122

საკვები

110.	 რაც შეეხება საკვები პროდუქტების ღირებულებას, Eurostat-ის მონაცემებით, 
გლობალურ დონეზე მათი ფასების ზრდა დაიწყო 2020 წლის შუა პერიოდიდან, რო-
დესაც Covid-19-ის პანდემიამ მწვავედ იმოქმედა მიწოდების ჯაჭვზე. ენერგორესურ-
სების ღირებულების ზრდამ ასევე გააძლიერა წნეხი საკვების ფასებზე.123 ევროკავ-
შირის მასშტაბით, 2021 წელს საკვებისა და უალკოჰოლო სასმელების ღირებულება 

119	 შესაბამისი საცხოვრებელი, სხვა საკითხებთან ერთად, გულისხმობს მდგრად წვდომას ბუნებ-
რივ და საერთო რესურსებზე, სუფთა სასმელ წყალზე, ენერგიაზე საკვების მოსამზადებლად, 
გასათბობად და განათებისთვის, სანიტარიასა და სარეცხ საშუალებებზე, ასევე, საკვების შე-
სანახ საშუალებებზე (ადამიანის უფლებათა საერთაშორისო ფედერაცია (FIDH) ირლანდიის 
წინააღმდეგ, საჩივარი №110/2014, არსებითი გადაწყვეტილება, 2017 წლის 12 მაისი, §118).

120	 იქვე, §118 და გაეროს ეკონომიკური, სოციალური და კულტურული უფლებების კომი-
ტეტი, ზოგადი კომენტარი №4, §8(b).

121	  საერთაშორისო იურისტთა კომისია (ICJ) და ევროპული საბჭო ლტოლვილთა და ემიგრანტთა 
საკითხებში (ECRE) საბერძნეთის წინააღმდეგ, საჩივარი №173/2018, გადაწყვეტილება დასა-
შვებობისა და შუალედური ზომების შესახებ, 2019 წლის 23 მაისი, §14.

122	 იხ. გაეროს კლიმატის ცვლილების ექსპერტთა მთავრობათაშორისი ჯგუფის ანგარიში: IPCC, 
2022: კლიმატის ცვლილების შემამსუბუქებელი ზომები, III სამუშაო ჯგუფის ანგარიში.

123	 ევროკომისია, ენერგორესურსების მაღალი ფასების ეკონომიკური და დისტრიბუციული გა-
ვლენა ევროკავშირში მცხოვრებ ოჯახებზე, სამუშაო დოკუმენტების სერია სამართლიანი ტრა-
ნზიციის შესახებ, 2023 წლის მაისი, გვ. 30.

1.6%-ით გაიზარდა, ხოლო 2022 წელს – 11.6%-ით (Eurostat, Key Figures on the European 
Food Chain, 2022). Eurostat-ის თანახმად, 2022 წელს ევროკავშირის მოსახლეობის 
8.3%-ს არ შეეძლო, ყოველ მეორე დღეს მიეღო ხორცი, თევზი ან ვეგეტარიანული ანა-
ლოგი, რაც 1%-ით აღემატება 2021 წლის მაჩვენებელს (7.3%).124

111.	 2022 წელს ასევე თვალსაჩინო იყო განსხვავება მთლიან მოსახლეობასა და 
სიღარიბის რისკის ქვეშ მყოფ მოსახლეობას შორის, სათანადო საკვებზე ფინანსური 
წვდომის კუთხით. ევროკავშირის ქვეყნებში, სიღარიბის რისკქვეშ მყოფ მოსახლეო-
ბაში, სათანადო კვების პრობლემების ყველაზე მაღალი მაჩვენებელი გამოვლინდა  
ბულგარეთში (44.6%), რუმინეთსა (43.0%) და სლოვაკეთში (40.5%), ყველაზე დაბალი 
კი – ირლანდიაში (5.0%), ლუქსემბურგში (5.1%) და კვიპროსზე (5.6%).125 ევროპის 
პროფკავშირთა კონფედერაციის ინფორმაციით, რომელიც ეყრდნობა Eurostat-
ის 2023 წლის მონაცემებს, ნოემბერში საკვების პროდუქტების ფასები, უმეტესად, 
კვლავაც ხელფასებზე შვიდჯერ სწრაფად იზრდებოდა.126

112.	 სათანადო და მდგრადი საკვების მიუწვდომლობა პირდაპირ გავლენას ახ-
დენს ქარტიით დაცულ რამდენიმე უფლებაზე, კერძოდ, ჯანმრთელობის დაცვის (მუ-
ხლი 11), განათლებისა (მუხლი 17) და სიღარიბისა და სოციალური გარიყულობისგან 
დაცვის (მუხლი 30) უფლებებზე. ცხოვრების ღირსეული დონე, რაც გულისხმობს სა-
მართლიან ანაზღაურებას და სოციალურ დაცვას, ვერ მიიღწევა, თუ ყველასთვის არ 
იქნება გარანტირებული სათანადო და მდგრადი საკვები.127

113.	 სათანადო საკვებზე წვდომა მჭიდროდ უკავშირდება ჯანმრთელობას, ვინა-
იდან კვებას გადამწყვეტი როლი აქვს როგორც ფიზიკური, ისე ფსიქიკური ჯანმრ-
თელობის შენარჩუნებაში. არასრულფასოვანი კვება იწვევს ჯანმრთელობის მნიშ-
ვნელოვან პრობლემებს, მათ შორის, განვითარების შეფერხებას და ქრონიკულ 
დაავადებებს. შესაბამისად, ჯანმრთელობის დაცვის უფლების რეალიზება (გარა-
ნტირებული ქარტიის მე-11 მუხლით) საჭიროებს სასურსათო უსაფრთხოების უზრუნ-
ველყოფას უფლებათა მფლობელთათვის. გარდა ამისა, მხარე სახელმწიფოებს ევა-
ლებათ, შეძლებისდაგვარად აღმოფხვრან ჯანმრთელობის გაუარესების მიზეზები, 
მათ შორის, ისეთი პოლიტიკის გატარებით, რომელიც  ყველა პირისთვის უზრუნვე-
ლყოფს წვდომას სრულფასოვან და ჯანსაღ საკვებზე.128

114.	 კომიტეტი აღნიშნავს, რომ სიღარიბეში მცხოვრები ინდივიდები და ოჯახები 
ხშირად აწყდებიან დაბრკოლებებს სათანადო საკვებზე წვდომის კუთხით, რაც კი-
დევ უფრო ზრდის მათ მოწყვლადობას. კომიტეტმა არაერთხელ აღნიშნა, რომ სი-
ღარიბესა და სოციალურ გარიყულობაში ცხოვრება ხელყოფს ადამიანის ღირსებას, 
შესწორებული ქარტიის 30-ე მუხლი კი მხარე სახელმწიფოებს ავალდებულებს სი-
ღარიბისა და სოციალური გარიყულობისგან დაცვის უფლების რეალიზებას, ისეთი 
ზომების მიღებით, რომელთა მიზანია სოციალურ უფლებებზე წვდომის დამაბრკო-
ლებელი ფაქტორების პრევენცია და აღკვეთა, განსაკუთრებით, დასაქმების, საცხო-
ვრებლის, პროფესიული მომზადების, განათლების, კულტურისა და სოციალური თუ 
სამედიცინო დახმარების კუთხით.129 ეს ვალდებულება ვრცელდება საკვებზეც.

124	 Eurostat, ყოველ მეორე დღეს ხორცის, ქათმის, თევზის (ან ვეგეტარიანული ანალოგის) მირთმე-
ვის შეუძლებლობა, 2024 წლის ოქტომბერი.

125	 იქვე.
126	 Eurostat, კვერცხის, კარაქის, ზეთისა და კარტოფილის ფასების დინამიკა ევროკავშირში, 2023 

წლის ნოემბერი.
127	 იხ. პუნქტები 27, 31 და 33 „ცხოვრების ღირსეული დონის“ შესახებ სოციალური დაცვის კო-

ნტექსტში; და პუნქტები 57-58 და 76 – მინიმალური ხელფასის კონტექსტში.
128	 კომიტეტი აღნიშნავს, რომ საკვებზე წვდომის უფლება ასახულია ეკონომიკური, სოციალური 

და კულტურული უფლებების საერთაშორისო პაქტის მე-11 მუხლში, რომელიც რატიფიცირე-
ბული აქვს ევროპის საბჭოს წევრ ყველა სახელმწიფოს და მათ ეკისრებათ ამ მუხლის დაცვის, 
პატივისცემისა და განხორციელების ვალდებულება.

129	 განცხადება 30-ე მუხლის განმარტების შესახებ (დასკვნები 2013, ციტირებული განმარტებითი 
განცხადება 30-ე მუხლის შესახებ, დასკვნები 2003).

115.	 ქარტიის მე-17 მუხლი130 ადგენს სახელმწიფოთა პოზიტიურ ვალდებულებას, 
მიიღონ ყველა საჭირო ზომა, რათა ბავშვებმა ეფექტიანად განახორციელონ თავია-
ნთი უფლება ისეთ გარემოში გაზრდაზე, რომელიც ხელს შეუწყობს მათი პიროვნული, 
ფიზიკური და მენტალური შესაძლებლობების განვითარებას.131 კომიტეტი მიიჩნევს, 
რომ სასურსათო დაუცველობა132 ბავშვებს ართმევს ამ უფლებით სარგებლობის შე-
საძლებლობას. გარდა ამისა, ის ზეგავლენას ახდენს განათლების უფლებაზეც, რა-
დგან სულ უფრო მეტი ბავშვი მიდის სკოლაში  მშიერი, რაც პირდაპირ აისახება მათ 
აკადემიურ მიღწევებზე. შესაბამისად, კრიტიკულად მნიშვნელოვანია სკოლაში კვე-
ბის პროგრამების არსებობა და გაფართოება.

კითხვები და მხარე სახელმწიფოთა პასუხები

116.	  კომიტეტმა ყველა მხარე სახელმწიფოს სთხოვა ინფორმაციის წარდგენა 
სპეციალურ ზომებზე, რომლებიც მიიღეს 2021 წლის ბოლოდან, რათა მოქალაქეებს 
შესძლებოდათ ენერგორესურსებსა და საკვებთან დაკავშირებული ხარჯების დაფა-
რვა (მაგ: ენერგორესურსების, საწვავისა და საკვების ხარჯების სუბსიდირებით). კო-
მიტეტი ინფორმაციას ითხოვდა იმ ზომებზეც, რომლებიც გატარდა სიღარიბესთან 
ბრძოლის კოორდინირებული მიდგომის დასანერგად (ქარტიის 30-ე მუხლის შესაბა-
მისად), ასევე, დახმარების უკიდურეს ფორმაზე დამოკიდებულების შესამცირებლად 
(როგორიცაა საკვების ბანკები ან უფასო სასადილოები).

117.	  მხარე სახელმწიფოებმა მიიღეს სხვადასხვა ზომა, რათა შეემცირებინათ 
ენერგორესურსებისა და საკვების ფასების ზრდის გავლენა საოჯახო მეურნეობებზე. 
ქვემოთ წარმოდგენილია მაგალითების არაამომწურავი ჩამონათვალი: 

ენერგორესურსები

ფასების ზღვრული ოდენობის დაწესება
–	 ჩეხეთში ენერგეტიკის შესახებ კანონში 2023 წელს შევიდა შესწორება, რომ-

ლითაც მთავრობას მიენიჭა ელექტროენერგიისა და ბუნებრივი აირის ფასების 
დადგენის უფლებამოსილება. 2023 წლის იანვრიდან დეკემბრამდე, ოჯახების 
მიერ ელექტროენერგიისა და ბუნებრივი აირის მოხმარება დაცული იყო ფასების 
ზღვრული ოდენობით. 

–	 უნგრეთში საცალო ბაზარზე საწვავის გასაყიდად დაწესდა მაქსიმალური ფასი – 
ერთ ლიტრზე 480 ფორინტი (დაახლოებით 1.20 ევრო).

–	 საფრანგეთში, 2021 წლის სექტემბერში, გამოცხადდა „ფასების ფარი“ (price 
shield), რომლითაც ბუნებრივ აირზე ტარიფები „გაიყინა“ 2021 წლის ოქტომბრის 
დონეზე. აღნიშნული ტარიფი მოქმედებდა 2021 წლის ნოემბრიდან 2022 წლის 31 
დეკემბრამდე. მთავრობამ ტარიფები კიდევ ერთხელ „გაყინა“ 2023 წლის იანვა-
რი-ივნისის პერიოდში. ელექტროენერგიის შემთხვევაში, „ფასების ფარი“ მოქმე-
დებდა 2022 წლის 1 თებერვლიდან 2024 წლის 31 იანვრამდე. 

–	 სერბეთში, 2023 წლის აპრილში, მიიღეს რეგლამენტი, რომელიც ითვალისწი-
ნებდა გაზის ფასის დროებით შეზღუდვას და ბუნებრივი აირის ფასში სხვაობის 
კომპენსაციას. 

130	 იხ. მაგალითად, დასკვნები 2017, მუხლი 17§1, რუმინეთი.
131	 ERRC და MDAC ჩეხეთის რესპუბლიკის წინააღმდეგ, სარჩელი №157/2017, არსებითი გადაწყვე-

ტილება, 2020 წლის 17 ივნისი, §134.
132	 იხ. დასკვნები 2023, მუხლი 17§1.

ერთჯერადი დახმარებები/ენერგოგრანტები:
–	 ავსტრიაში პროგრამა, სახელწოდებით Housing Umbrella, ითვალისწინებდა ორი 

სახის ფულად დახმარებას: ერთჯერად თანხას კომუნალური დავალიანების და-
საფარად და ყოველწლიურ ერთჯერად დახმარებას სამომავლო ენერგოხარჯე-
ბისთვის. 

–	 ბელგიაში 2021 წლის ბოლოდან ხელმისაწვდომი გახდა სხვადასხვა სახის ენე-
რგოგრანტი, კერძოდ: 300 ევროს ბონუსი ოჯახებისთვის, რომლებიც დიდი ოდე-
ნობით დიზელს ან პროპანს იყენებენ საცხოვრებლის გასათბობად; 80 ევროს ბო-
ნუსი ყველაზე მოწყვლადი ოჯახებისთვის; და 100 ევროს დახმარება ყველასთვის, 
ვინც ბინაში ელექტროენერგიას მოიხმარს. 

–	 საფრანგეთში 2021 წლის აგვისტოდან  ენერგოგრანტები გაიცემა ოჯახებისთვის, 
მათი შემოსავლის გათვალისწინებით. 

–	 გერმანიაში, 2023 წლის მარტში, ენერგოხარჯების დასაფარად, ყველა დასაქმე-
ბულსა და პენსიონერს გადაეცა 300 ევრო, ხოლო სტუდენტებსა და პროფესიული 
სასწავლებლების მოსწავლეებს – 200 ევრო. ამასთან, 2022 წლის დეკემბერში 
ამოქმედდა პროგრამა „გადაუდებელი დახმარება დეკემბერში“, რომლის ფარგ-
ლებშიც მოსახლეობამ ისარგებლა ერთჯერადი შეღავათით და ამ წელს უფასოდ 
მოიხმარა ბუნებრივი აირი და გათბობა.  

–	 ირლანდიაში, 2022 წლის მარტში, მაისსა და ნოემბერში, ასევე, 2023 წლის ნოე-
მბერში, ერთჯერადი დახმარებები გაიცა ყველა პირზე, რომლებიც იღებდნენ სა-
წვავის დახმარებას. 

–	 მოლდოვის რესპუბლიკაში 2022 წლიდან მოწყვლადი ჯგუფები ზამთრის პერი-
ოდში იღებენ ერთჯერად დახმარებას,  ენერგოხარჯების დასაფარად (საშუალოდ, 
500 ლეის/დაახლოებით, 26 ევროს).

–	 სლოვაკეთის რესპუბლიკაში, 2022 წლის ივნისსა და ნოემბერში, გაჭირვებულმა 
ოჯახებმა ორჯერ მიიღეს ერთჯერადი 100-ევროიანი დახმარება. 

გადასახადების შემცირება:
–	 ბელგიაში, 2022 წლის გაზაფხულიდან 2023 წლის მარტამდე, დროებით შემცირდა 

დამატებითი ღირებულების გადასახადი ელექტროენერგიასა და გაზზე და გახდა 
6%. 

–	 კვიპროსში ელექტროენერგიის მოხმარებაზე დაწესებული დღგ-ის განაკვეთი 
19%-დან 5%-მდე შემცირდა იმ მომხმარებლებისთვის, რომლებიც მოწყვლად 
ჯგუფში შედიან.

–	 ფინეთში ელექტროენერგიაზე დღგ-ის განაკვეთი 2022 წლის დეკემბრიდან 2023 
წლის აპრილამდე 24%-დან 10%-მდე შემცირდა. 

–	 გერმანიაში, 2022 წლის ოქტომბრიდან 2023 წლის დეკემბრამდე, გაზზე დღგ-ის 
განაკვეთი 7%-მდე შემცირდა. 

–	 იტალიაში ბენზინსა და საწვავზე აქციზის შემცირება გაგრძელდა 2023 წლის 31 
დეკემბრამდე.

–	 ლიეტუვაში საცხოვრებელ ფართში გასათბობად გამოყენებული დენზე, გაზსა და 
ცხელ წყალზე გადახდილი დღგ გადამხდელებს უკან დაუბრუნდათ, ხოლო კომპა-
ნიებმა, რომლებიც ენერგორესურსებს ინტენსიურად მოიხმარენ, საგადასახადო 
მხარდაჭერა მიიღეს. 

–	 ნიდერლანდებში 2022 წელს მთავრობამ შეამცირა ენერგორესურსების მოხმა-
რებაზე დაწესებული დღგ (21%-დან 9%-მდე) და საწვავსა და დიზელზე დაწესე-
ბული სააქციზო გადასახადი. 

–	 პოლონეთში, 2022 წლის თებერვლიდან დეკემბრამდე, ინფლაციასთან საბრძოლ-
ველად მიღებული პაკეტის ფარგლებში, შემცირდა ბუნებრივ აირზე (0%-მდე), 
ელექტროენერგიასა (5%-მდე) და თერმოენერგიაზე (5%-მდე) დაწესებული დღგ. 

–	 თურქეთმა 8%-დან 1%-მდე დაწია საკვებზე დაწესებული დღგ და შეამცირა 
ელექტროენერგიასა და საწვავზე დაწესებული გადასახადები. 

დახმარება დაბალშემოსავლიანი ოჯახებისთვის:
–	 ავსტრიაში, ენერგოხარჯების დასაფარად, მოწყვლადმა ჯგუფებმა მიიღეს ორი 

ერთჯერადი ფულადი დახმარება, თითოეული 300 ევროს ოდენობით. 

–	 ბულგარეთში „მოწყვლადი ოჯახების მხარდაჭერის პროგრამა“ ითვალისწი-
ნებდა დანამატებს იმ ოჯახებისთვის, რომლებიც იღებენ შემწეობას, „ოჯახების 
დახმარების“ კანონის საფუძველზე.

–	 დანიაში ხანდაზმულ პირებს, რომლებსაც აქვთ მცირე ქონება და შედარებით და-
ბალი დამატებითი შემოსავალი, 2023 წელს გადაეცათ სპეციალური დახმარება, 
ორ ეტაპად.

–	 ესტონეთში სახელმწიფომ ელექტროენერგიის მოხმარებისა და გათბობის ხარ-
ჯები 80%-მდე აუნაზღაურა იმ ოჯახებს, რომელთა წმინდა შემოსავალი დადგენილ 
ზღვარს არ აღემატება. სახელმწიფომ ნაწილობრივ დაფარა მოხუცთა სახლების 
ენერგოხარჯებიც.

–	 საფრანგეთში, 2023 წლის იანვარში, დაბალშემოსავლიან ოჯახებში მცხოვრებმა 
მუშაკებმა, რომლებიც სამსახურში საკუთარი სატრანსპორტო საშუალებით და-
დიან, დახმარება მიიღეს საწვავის შესაძენად. 

–	 საქართველოში სოციალურად დაუცველი ოჯახების ერთიან ბაზაში რეგისტრი-
რებულ ოჯახებს, რომელთა მიერ თვიურად მოხმარებული ელექტროენერგია არ 
აღემატება 200 კვტ-ს, სახელმწიფომ გამოუყო სუბსიდია მოხმარებული ელექტ-
როენერგიისთვის. 

–	 ლუქსემბურგში 2023 წელს გატარდა ღონისძიება „ენერგობონუსი დაბალშემოსა-
ვლიანი ოჯახებისთვის“ და ყველა ოჯახმა, რომლებიც იღებდნენ საარსებო მინი-
მუმის შემწეობას, მიიღო ერთჯერადი ბონუსიც, არანაკლებ 200 ევროს ოდენობით.

–	 მოლდოვის რესპუბლიკაში 2021 წლის ბოლოს მთავრობამ დანერგა სუბსიდირე-
ბის მექანიზმი, რათა აენაზღაურებინა ბუნებრივი აირისა და თბოენერგიის ფასთა 
სხვაობა ზამთრის პერიოდში (2021 წლის ნოემბერი-დეკემბერი; 2022 წლის იანვა-
რი-მარტი). 

საკვები
118.	 მხარე სახელმწიფოებმა მიუთითეს სხვადასხვა დროებითი თუ მუდმივ-
მოქმედი ზომის შესახებ, რომლებიც მიიღეს მოსახლეობის დასახმარებლად სა-
კვების ხარჯებთან გამკლავებაში. კომიტეტი აღნიშნავს, რომ ენერგოხარჯების 
ასანაზღაურებელ ზომებთან შედარებით, სახელმწიფოებმა გაცილებით ნაკლები 
ინფორმაცია წარმოადგინეს იმ ზომებზე, რომელთა მიზანი იყო სათანადო საკვების 
უზრუნველყოფა მოწყვლადი ჯგუფებისთვის: 

–	 2022 წლის ოქტომბერში, საკვებზე ფასების ზრდასთან დაკავშირებით, საფრა-
ნგეთმა შეიმუშავა მომხმარებელთა გადახდისუნარიანობის მხარდამჭერი ღო-

ნისძიებები: კერძოდ, დროებით გააფართოვა იმ პროდუქტების ჩამონათვალი, 
რომელთა შეძენაც შესაძლებელია საკვების ვაუჩერებით; განახლდა „ერთევრო-
იანი კვების“ სქემა სტუდენტებისა და სხვა სამიზნე ჯგუფებისთვის; სუპერმარ-
კეტებში შეიქმნა „ინფლაციასთან ბრძოლის“ განყოფილება. ამ ზომებით, შესაძ-
ლებელი გახდა ყოველდღიური მოხმარების პროდუქტების შეღავათიან ფასად 
შეთავაზება, რათა მთელი ქვეყნის მასშტაბით შემსუბუქებულიყო ინფლაციური 
წნეხი პირველად საჭიროებებზე. 

–	 უნგრეთმა ძირითად პროდუქტებზე დააწესა ფასების ზღვარი, რომელიც 2022 
წლის თებერვლიდან 2023 წლის ივნისამდე მოქმედებდა. 

–	 საბერძნეთში მიიღეს კანონმდებლობა, რომელიც სუპერმარკეტებში ინფლაცი-
ისგან იცავდა განსაზღვრული კატეგორიის პროდუქტებს, ე. წ. „საოჯახო კალათას“. 
ეს ღონისძიება დროებითი სახის იყო.

–	 გერმანიაში ძირითადი საჭიროების პროდუქტებზე დაწესდა დღგ-ს შემცირე-
ბული განაკვეთი – 7%. 

–	 ხორვატიამ მიიღო გადაწყვეტილება კონკრეტული საკვების ფასზე კონტროლის 
დაწესების შესახებ, რის შედეგადაც ცხრა სახეობის პროდუქტზე ფასები შეი-
ზღუდა. 

–	 მალტაში, 2024 წლის იანვარში, მთავრობამ დანერგა ფასების სტაბილიზების 
სქემა, რომელიც ითვალისწინებს რეკომენდებული საცალო ფასის, სულ მცირე, 
15%-ით შემცირებას იმპორტირებული საბაზისო საკვები პროდუქტების 15 კატე-
გორიაზე. 

–	 სერბეთში 2021 წლის ბოლოს მიიღეს რეგულაცია ძირითადი საკვების ფასების 
შეზღუდვაზე, რაც ძალაში იყო 2022 წლის სექტემბრამდე.

–	 პოლონეთში 0%-იანი დღგ დაწესდა რიგ პროდუქტებზე (მათ შორის, ხორცზე, 
თევზზე, რძეზე, რძის ნაწარმზე, კვერცხზე და ა.შ.). აღნიშნული განაკვეთი მოქმე-
დებდა 2024 წლის 1 იანვრიდან 31 მარტამდე.

–	 პორტუგალიაში 0%-მდე შემცირდა დღგ-ის განაკვეთი 46 სახეობის პროდუქტის-
გან შემდგარ ძირითად სასურსათო კალათაზე. ღონისძიების მიზანი იყო ფასების 
შემცირება და სტაბილიზაცია, ასევე, საკვებთან დაკავშირებული ხარჯების შე-
კვეცა. ღონისძიება ძალაში დარჩა 2023 წლის ბოლომდე.

–	 ესპანეთში, 2023 წლის პირველ ნახევარში, დღგ შემცირდა ახალ და ძირითად სა-
კვებ პროდუქტებზე. 

მიღებული ზომების ძლიერი და სუსტი მხარეები:

119.	 კომიტეტი აღნიშნავს, რომ სახელმწიფოთა მიერ მიღებულმა ზომებმა, ზო-
გადად, დადებითი შედეგი გამოიღო: მოქალაქეებმა შეძლეს ენერგოხარჯებთან გა-
მკლავება და ქარტიით გარანტირებული უფლებებით სარგებლობა. მაგალითად, 
ლიეტუვაში, 2022 წელს, გათბობასთან დაკავშირებული ფინანსური დახმარების მიმ-
ღებთა საშუალო რაოდენობამ, 2021 წელთან შედარებით, 45%-ით მოიმატა, ხოლო 
საშუალო თვიური დახმარება ერთ მოქალაქეზე 71%-ით გაიზარდა. ლატვიაში სოცი-
ალური დახმარების მიმღებ პირთა ყოველწლიური გამოკითხვა მიუთითებდა საკვებ-
თან დაკავშირებული მხარდაჭერის მაღალ დონეზე, რამაც მნიშვნელოვნად შეუწყო 
ხელი სასურსათო დაუცველობის შემცირებას. 

120.	 კომიტეტი აღნიშნავს, რომ ენერგოეფექტურობის გასაუმჯობესებლად მიღე-
ბულმა ზომებმა (გრანტები, საგადასახადო შეღავათები, ფასდაკლებები და სესხები, 

ბინების თბოიზოლაციისა და ენერგოეფექტური გათბობის სისტემების მხარდა-
ჭერა) ასევე შეამცირა ენერგიის მოხმარება და ენერგორესურსების მერყევ ფასებზე 
დამოკიდებულება. მაგალითად, სერბეთის მთავრობამ მიიღო რეგულაცია, რომელიც 
ელექტროენერგიის საფასურზე 20%-40%-იან ფასდაკლებას  ითვალისწინებს იმ მო-
ქალაქეებისთვის, რომლებმაც, წინა წელთან შედარებით, 5%-ზე მეტად შეამცირეს 
მოხმარება. 2022 წელს თვიურად, საშუალოდ, მილიონზე მეტმა ოჯახმა ისარგებლა ამ 
შეღავათით. გერმანიაში ეკონომიკის სამინისტრომ გამოყო გრანტები მიკრო, მცირე 
და საშუალო საწარმოებისთვის, ასევე, მეწარმეებისა და კოოპერატივებისთვის, 
რათა შეეძინათ საჭირო აღჭურვილობა/დანადგარები წარმოების ენერგოეფექტია-
ნობისა და ეკოლოგიური პარამეტრების გასაუმჯობესებლად.

121.	 რიგ ქვეყნებში მოქალაქეებისთვის გამარტივდა შეღავათებზე წვდომა: 
კერძოდ, მათ აღარ მოეთხოვებოდათ ფორმალური განაცხადის შეტანა ან ადმი-
ნისტრაციული პროცედურების გავლა, რაც ხშირად ხელშემშლელი ფაქტორი იყო. 
მაგალითად, ჩეხეთში ელექტროენერგიის ერთჯერადი სუბსიდირება ავტომატურად 
მოხდა, ისე, რომ მოქალაქეებს არ დასჭირდათ განცხადებების წარდგენა. ავსტრი-
აში, პროგრამა Steiermark-Bonus-ის ფარგლებში, დამატებითი დახმარება ავტომა-
ტურად მიიღეს იმ ოჯახებმა, რომლებიც გათბობისთვის განკუთვნილი დახმარებით 
სარგებლობდნენ. ლუქსემბურგში საარსებო შემწეობის მიმღებმა პირებმა ავტომა-
ტურად მიიღეს ერთჯერადი დახმარება (200-დან 400-მდე), განცხადების წარდგენის 
გარეშე. სერბეთში, გაზრდილი სოციალური დახმარებით მოსარგებლე პირებმა და 
იმ პენსიონერებმა, რომელთა პენსიის ოდენობაც გარკვეულ თანხაზე ნაკლები იყო, 
ავტომატურად მიიღეს ფასდაკლება ელექტროენერგიის გადასახადზე.

122.	 რაც შეხება ზომებს, რომლებიც გატარდა სასურსათო ხარჯების შესამცირებ-
ლად, საკვების ხელმისაწვდომობისათვის და სასურსათო დაუცველობასთან გასამ-
კლავებლად, კომიტეტი აღნიშნავს, რომ შესაბამისმა ღონისძიებებმა, სავარაუდოდ, 
დადებითი გავლენა იქონია (იხ. ზემოთ მოყვანილი მაგალითები). გარდა ამისა, კომი-
ტეტი გამოყოფს დადებითი პრაქტიკის რამდენიმე მაგალითს: შოტლანდიაში 2023 
წლის ივნისში მიღებული ინიციატივა Cash-First Plan მიზნად ისახავს საკვების ბან-
კებზე დამოკიდებულების შემცირებას. ეს ინიციატივა განსაზღვრავს კრიზისზე რეა-
გირების გასაუმჯობესებელ ზომებს მომდევნო სამი წლის განმავლობაში და მიზნად 
ისახავს სასურსათო პაკეტებზე დამოკიდებულების შემცირებას. დაგეგმილ ზომებს 
შორისაა: ახალი, 1.8-მილიონევროიანი Cash-First პროგრამის ამოქმედება, კრიზისის 
დროს სწრაფ ფულად დახმარებაზე წვდომისათვის; უწყვეტი ინვესტირება შოტლა-
ნდიის კეთილდღეობის ფონდში; და ადგილობრივი თემების მიერ მართული, ღირსე-
ბაზე დაფუძნებული ინიციატივების მხარდაჭერა სასურსათო დაუცველობაზე რეაგი-
რებისთვის. 

123.	 2022 წელს შოტლანდიის მთავრობამ მიიღო საკანონმდებლო ზომები სასურ-
სათო დაუცველობის გადასაჭრელად. გარდა ამისა, ქვეყანაში გაფართოვდა უფასო 
სასკოლო კვების პროგრამა, რომელიც, როგორც აღნიშნა კომიტეტმა, ასოცირდება 
უკეთესი ჯანმრთელობისა და განათლების შედეგებთან. ანალოგიურად, ირლანდია-
შიც გაფართოვდა სასკოლო კვების პროგრამა: 2023 წლის სექტემბერში ცხელი კვე-
ბის პროგრამამ დაწყებითი კლასის 60,000-ზე მეტი მოსწავლე მოიცვა. დამატებით, 
2023 წლის დეკემბერში კიდევ 900 დაწყებით სკოლას შესთავაზეს აღნიშნულ პროგ-
რამაში ჩართვა 2024 წლის აპრილიდან.

124.	 თუმცა, არაერთ შემთხვევაში, გატარებული ღონისძიებები იყო დროებითი 
ან ერთჯერადი (იხ. ზემოთ), ცხოვრების ღირებულების კრიზისის შედეგები კი გრძე-
ლდებოდა ამ ღონისძიებათა დასრულების შემდეგაც. აღნიშნულ საკითხზე არაერ-
თმა მესამე მხარემ გაამახვილა ყურადღება წარმოდგენილ კომენტარებში. კერძოდ, 
ბელგიაში ეს იყო Service de la lutte contre la pauvreté et la précarité, ფინეთში – ადა-
მიანის უფლებათა ცენტრი, ხოლო შოტლანდიაში – ადამიანის უფლებათა კომისარი. 

ევროპის პროფკავშირთა კონფედერაციის (ETUC) განცხადებით, დროებითი ზომები 
ეფუძნება მოლოდინს, რომ ინფლაციური წნეხი და ენერგორესურსების ფასები სა-
ბოლოოდ დარეგულირდება, თუმცა ხანგრძლივი კრიზისის პირობებში, დროებითმა 
ღონისძიებებმა შესაძლოა საპირისპირო შედეგი გამოიღოს. ამიტომ, საჭიროა უფრო 
სისტემური მიდგომების დანერგვა. ETUC-ის შეფასებით, ენერგოკრიზისი ევროპაში 
სტრუქტურული პრობლემაა და, შესაბამისად, სტრუქტურულ გადაწყვეტილებებს სა-
ჭიროებს მოთხოვნისა და მიწოდების კუთხით. 

125.	 გარდა ამისა, გატარებულ ღონისძიებათა ნაწილი იყო საყოველთაო და არ ფო-
კუსირდებოდა საზოგადოების ყველაზე მოწყვლად ჯგუფებზე. რამდენიმე წყარომ133 
ხაზგასმით აღნიშნა კვლევების ნაკლებობა ყველაზე მოწყვლად ჯგუფებზე ზემოქმე-
დების შესახებ. 

126.	 კომიტეტი  შეშფოთებას გამოთქვამს ზოგიერთ დახმარებაზე განაცხადის წარ-
დგენის რთული პროცედურის გამო, მათ შორისაა საკვებსა და ენერგორესურსებთან 
დაკავშირებული შეღავათები. არაერთ შემთხვევაში, ელექტრონული უნარ-ჩვევები 
აუცილებელი პირობა იყო განაცხადის შესავსებად, რამაც, სავარაუდოდ, შეამცირა 
დახმარების მიმღებთა რაოდენობა. ამასთანავე, მკაცრმა კრიტერიუმებმა, რო-
მელთა გაგებაც ხშირად რთულია, შესაძლოა უარყოფითად იმოქმედოს განაცხადის 
გაკეთების მოტივაციაზე. ამის მაგალითია მოლდოვის რესპუბლიკა, სადაც, მესამე 
მხარის კომენტარების თანახმად, განმცხადებელმა უნდა წარადგინოს ინფორმაცია 
ბოლო ექვსი თვის შემოსავლებზე (თუ მის საკუთრებაშია იპოთეკით შეძენილი უძ-
რავი ქონება – შესაბამისი საკადასტრო ნომერიც).134 მსგავსი პროცედურული თუ სხვა 
ბარიერები ამცირებს ქარტიით გათვალისწინებული დახმარების ეფექტიანობას. 
კომიტეტი მხარეებს შეახსენებს, რომ ქარტიის მე-14 მუხლთან (რომლითაც გარა-
ნტირებულია სოციალური უზრუნველყოფის სამსახურებით სარგებლობის უფლება) 
დაკავშირებული პრეცედენტული სამართლის თანახმად, შეღავათების ეფექტიანო-
ბისა და მისაწვდომობის შესაფასებლად, იგი განიხილავს ასეთ შეღავათებზე წვდო-
მის მარეგულირებელ წესებს.135 ამასთან, პირმა, რომელიც მიმართავს სოციალურ 
სამსახურს, უნდა მიიღოს საჭირო კონსულტაცია და რჩევები, რათა საკუთარი საჭი-
როებისამებრ ისარგებლოს არსებული სერვისებით.136 

127.	 კომიტეტი აღნიშნავს, რომ რიგ მესამე მხარეთა კომენტარების თანახმად, 
რამდენიმე სახელმწიფომ პრაქტიკაში გაზარდა დახმარების უკიდურესი ფორმების 
დაფინანსება (როგორიცაა საკვების ბანკები), ნაცვლად იმისა, შეემცირებინა ამგვარ 
დახმარებაზე დამოკიდებულება. გაერთიანებული სამეფოს ანგარიშში მოხსენებუ-
ლია დაფინანსების პაკეტი ორგანიზაციებისთვის, რომლებიც აწვდიან ერთი ან მეტი 
სახის გადაუდებელ დახმარებას, მათ შორის, საკვები პროდუქტების სახით. როგორც 
Human Rights Watch აღნიშნავს, მიუხედავად იმისა, რომ ასეთი ზომები მნიშვნელო-
ვანია გადაუდებელ საჭიროებათა დასაკმაყოფილებლად, ისინი ვერ ამცირებს და-
მოკიდებულებას დახმარების უკიდურეს ფორმებზე. ანალოგიურად, ფინეთის ადა-
მიანის უფლებათა ცენტრმა  შეშფოთება გამოხატა ქვეყნის მთავრობის გეგმებთან 
მიმართებით, რომ სიღარიბესთან საბრძოლველად, შექმნას სასურსათო დახმარე-
ბის გამცემ ორგანიზაციათა მუდმივი დაფინანსების სისტემა, ნაცვლად ღირსეული 
სოციალური დაცვის სისტემის უზრუნველყოფისა.

128.	 კომიტეტი მიიჩნევს, რომ დახმარების უკიდურესი ფორმების გრძელვადიანი 
დაფინანსება (იხ. ზემოთ) და ინსტიტუციონალიზაცია, ნაცვლად იმისა, პრიორიტეტუ-
ლად დაინერგოს ზომები, რომელთა მეშვეობითაც ადამიანებს ამგვარი დახმარება 
აღარ დასჭირდებათ, რეგრესული ნაბიჯია ქარტიით გარანტირებული უფლებებით 

133	 ევროკავშირის ფუნდამენტურ უფლებათა სააგენტო, ანგარიში ფუნდამენტური უფლებების შე-
სახებ, 2024, გვ. 34.

134	 მოლდოვის რესპუბლიკის სახალხო დამცველის კომენტარები.
135	 იხ. განცხადება 14§1 მუხლის განმარტების შესახებ, დასკვნები 2009.
136	 იქვე.

სარგებლობისათვის. კომიტეტი სახელმწიფოებს შეახსენებს, რომ ევროპის სოცია-
ლური ქარტია გულისხმობს გადასვლას დახმარების ტრადიციული კონცეფციიდან 
(რომელიც უკავშირდება ქველმოქმედების მორალურ ვალდებულებას)137 ადამიანის 
უფლებებზე დაფუძნებულ მიდგომაზე, მათ მიმართ, ვისაც ეს სჭირდება. 

დასკვნები და რეკომენდაციები

129.	 კომიტეტი მიიჩნევს, რომ ქარტია მხარე სახელმწიფოებს აკისრებს როგორც 
პოზიტიურ, ისე ნეგატიურ ვალდებულებებს, რომ უზრუნველყონ   მდგრადი, სტაბი-
ლური, უწყვეტი და უსაფრთხო წვდომა ადეკვატურ ენერგორესურსებზე და საკმა-
რისი წვდომა სათანადო საკვებზე. 

130.	 იმ პირობებში, როდესაც ენერგორესურსებზე ფასების ზრდა მნიშვნელოვნად 
ზრდის ოჯახების ხარჯებს და აძვირებს პირველადი მოხმარების პროდუქტებსა და 
მომსახურებებს, ფინანსური წნეხი განსაკუთრებულად მატულობს მოწყვლად პი-
რებზე. შესაბამისად, სახელმწიფოებმა უნდა მიიღონ შემდეგი ზომები (არა მხოლოდ 
ცხოვრების ღირებულების კრიზისის დროს, არამედ მისი შედეგების სრულად აღმო-
ფხვრამდე):
–	 შეაფასონ ენერგოხარჯების გავლენა მომხმარებლებზე, განსაკუთრებით, მო-

წყვლად ჯგუფებსა და დაბალშემოსავლიან ოჯახებზე. ეს შეფასება უნდა ჩაატა-
რონ რეგულარულად, ასევე, დაუყოვნებლივ, თუ აღინიშნება ხარჯების ზრდასთან 
დაკავშირებული განსაკუთრებული გამოწვევები; 

–	 შეაფასონ ენერგოსიღარიბეში მყოფი ოჯახების რაოდენობა, პროცესში შესაბა-
მისი ინდიკატორების გამოყენებით. ეს მნიშვნელოვანია მიზნობრივი პოლიტი-
კისა და მხარდამჭერი მექანიზმების შემუშავება-დანერგვისათვის, რათა შემსუ-
ბუქდეს მოწყვლადი ოჯახების ფინანსური ტვირთი, განსაკუთრებით, ეკონომიკური 
გაჭირვების დროს;

–	 აკრძალონ მოწყვლადი/დაბალშემოსავლიანი ჯგუფების გათიშვა ენერგომომა-
რაგების სერვისებიდან, როდესაც ასეთი წვდომა აუცილებელია  ენერგიის სტა-
ბილური, უწყვეტი და უსაფრთხო ხელმისაწვდომობისათვის, ქარტიით დაცულ 
უფლებათა სარგებლობის მიზნით;

–	 მიიღონ მდგრადი ზომები მოწყვლადი/დაბალშემოსავლიანი ჯგუფების მხარდა-
საჭერად (მიზნობრივი ფინანსური დახმარება, შეღავათიანი ენერგეტიკული ტარი-
ფები, ეროვნული საგარანტიო მექანიზმები, აუცილებელი საკვები პროდუქტების 
ხელმისაწვდომობა და სხვა), რათა მათ ნებისმიერ დროს შეძლონ ენერგეტიკული 
და კვებითი საჭიროებების დაკმაყოფილება, განსაკუთრებით კი – ეკონომიკური 
გაჭირვების პერიოდში;

–	 გაამარტივონ მხარდაჭერის პირობები და მიღების წესები მიზნობრივ დახმარე-
ბაზე განცხადების წარდგენის პროცედურაში, რათა შემცირდეს ასეთი დახმარე-
ბის ვერმიღების მაჩვენებელი;

–	 შეიმუშაონ მიზნობრივი პოლიტიკა და ინკლუზიური სტრატეგიები განახლებად 
ენერგოსისტემებზე სამართლიანად გადასვლისათვის, რომლებიც პრიორიტეტს 
მიანიჭებს მოწყვლადი/დაბალშემოსავლიანი ჯგუფების ფინანსურ და ფიზიკურ 
ხელმისაწვდომობას. ამ პროცესმა უნდა მოიცვას სუბსიდიების დაწესება, განა-
ხლებად ენერგიაზე წვდომის ხელშეწყობა და მოკლევადიანი კრიზისული რეაგი-

137	  დასკვნები I (1969). რაც შეეხება შეღავათების დონეს ქარტიის 13§1 მუხლის კონტექსტში, კო-
მიტეტმა დაადგინა, რომ მე-13 მუხლი აღკვეთს დახმარების ტრადიციულ კონცეფციას, რომე-
ლიც ეფუძნება ქველმოქმედების მორალურ ვალდებულებას. ხელშემკვრელ მხარეებს აქვთ 
დახმარების გაწევის არა მხოლოდ უფლებამოსილება, არამედ ვალდებულებაც, რომლის შეს-
რულება შესაძლოა სასამართლომ განიხილოს (დასკვნები 2021).

რებიდან მდგრად და გრძელვადიან მხარდაჭერაზე გადასვლა. ამავდროულად, 
მხარი უნდა დაუჭირონ ენერგოეფექტიანობის გაუმჯობესებას, როგორც საცხო-
ვრებელ ფართებში, ისე საწარმოებში; 

–	 რეგულარულად შეაფასონ ზემოთ ჩამოთვლილი ზომების გავლენა, სამოქალაქო 
საზოგადოებასთან კონსულტაციებით, განსაკუთრებით კი – ყველაზე დაზარალე-
ბული ჯგუფებისა და მათი წარმომადგენელი ორგანიზაციების ჩართულობით;

–	 გააფართოონ უფასო სასკოლო კვების პროგრამები; 

–	 აღმოფხვრან გრძელვადიანი ან ინსტიტუციონალიზებული დამოკიდებულება 
დახმარების უკიდურეს ფორმებზე, როგორიცაა საკვების ბანკები,  სოციალური 
დაცვის სათანადო ზომების უზრუნველყოფით.

ჯგუფები, რომლებიც განსაკუთრებით დააზარალა 
ცხოვრების ღირებულების კრიზისმა

შესავალი

131.	 კომიტეტი ითვალისწინებს, რომ ზოგიერთი ჯგუფი მხარე სახელმწიფოებში 
განსაკუთრებით მოწყვლადია ცხოვრების ღირებულების კრიზისის მიმართ, ან მე-
ტად ზარალდება მისი შედეგებით. მათ მიეკუთვნებიან დაბალშემოსავლიანი ოჯა-
ხები (მაგ: მარტოხელა მშობლის ოჯახები, უმუშევრები, უსახლკაროები, სიღარიბისა 
და სოციალური გარიყულობის რისკქვეშ მყოფი პირები), ბავშვები, ახალგაზრდები, 
შშმ პირები, ხანდაზმულები, ლგბტქი პირები, მარგინალიზებული თემები, ეთნიკური 
უმცირესობები, ბოშები და მიგრანტი ოჯახები. ამ ჯგუფებს შორის ქალები არაპრო-
პორციულად დააზარალა ცხოვრების ღირებულების კრიზისმა, რაც აისახა წინამდე-
ბარე მიმოხილვაში. 

132.	 ქარტია განსაკუთრებულ ყურადღებას უთმობს მარგინალიზებული და მო-
წყვლადი ჯგუფების დაცვას და  მხარე სახელმწიფოებს ავალდებულებს არათანაზო-
მიერი და განსხვავებული მოპყრობის პრევენციას, ქარტიის E მუხლით განსაზღვრული 
თანასწორობის პრინციპის შესაბამისად. გარდა ამისა, ქარტია ითვალისწინებს ბა-
ვშვებისა და ოჯახების (მუხლები 7, 16 და 17), შეზღუდული შესაძლებლობის მქონე 
პირებისა (მე-15 მუხლი) და ხანდაზმულების (23-ე მუხლი) კომპლექსურ, სპეციფიკურ 
დაცვას და განსაზღვრავს შესაბამის სახელმწიფოს ვალდებულებებს, მათ შორის, 
ცხოვრების ღირებულების კრიზისის პერიოდში. ქარტია პირდაპირ აღიარებს სიღა-
რიბისა და სოციალური გარიყულობისგან დაცვის უფლებასაც (30-ე მუხლი), რაც არ-
სებითად მნიშვნელოვანია მარგინალიზებული და მოწყვლადი ჯგუფების დასაცავად 
ცხოვრების ღირებულების კრიზისში.

133.	 მხარე სახელმწიფოებისგან ამ სპეციალური მიმოხილვის ფარგლებში მიღე-
ბული ინფორმაციის საფუძველზე, კომიტეტის ფოკუსში მოექცა ცხოვრების ღირებუ-
ლების კრიზისის ზეგავლენა დაბალშემოსავლიან ოჯახებზე, ბავშვებზე, შეზღუდული 
შესაძლებლობის მქონე პირებსა და ხანდაზმულებზე.138

134.	 მხარე სახელმწიფოთა ანგარიშებსა და სიღარიბის რისკის მაჩვენებლებში 
(AROP) წარმოდგენილი სტატისტიკური ინფორმაცია მიუთითებს, რომ ცხოვრების 
ღირებულების კრიზისმა განსაკუთრებულად დააზარალა დაბალშემოსავლიანი ოჯა-
ხები, ბავშვები, შეზღუდული შესაძლებლობის მქონე პირები და ხანდაზმულები.139 
თუმცა, Eurofound-ის 2022 წლის კვლევის თანახმად, ევროკავშირის წევრ სახელმწი-
ფოთა მიერ ინფლაციის ზრდის შესარბილებლად გატარებული ზომების, დაახლო-
ებით, 2/3 არ არის ორიენტირებული კონკრეტულ ჯგუფებზე.140 ეს ხდება ზოგიერთი 
ჯგუფის განსაკუთრებული მოწყვლადობის პირობებში, რაც ზრდის მათი სიღარიბისა 
ან სოციალური გარიყულობის რისკს და მოითხოვს მიზნობრივ მოქმედებებს ამ ადა-
მიანთა ეფექტიანად დასაცავად კრიზისის პერიოდში.141

135.	 როგორც შესავალში აღინიშნა, კრიზისებმა არ უნდა შეამციროს ქარტიით 

138	 როგორც აღინიშნა ამ სექციის შესავალში, კომიტეტი აღიარებს, რომ ცხოვრების ღირებულე-
ბის კრიზისმა არაპროპორციული გავლენა მოახდინა სხვა ჯგუფებზეც, რომლებიც აქ განხი-
ლული არ არის.

139	 იხ. ქვემოთ, შესაბამისი სექციები ამ ჯგუფების შესახებ.
140	  EUROFOUND, გვ. 8: ცხოვრების ღირებულების კრიზისი და ენერგეტიკული სიღარიბე ევროკავ-

შირში: სოციალური გავლენა და პოლიტიკის პასუხები | European Foundation for the Improvement 
of Living and Working Conditions (europa.eu).

141	 FRA, ადამიანის უფლებათა ანგარიში 2024, ცხოვრების ღირებულების კრიზისისა და სიღარი-
ბის ზრდის გავლენა ევროკავშირში, გვ. 28-44.

აღიარებული უფლებების დაცვა.142 კომიტეტი მიიჩნევს, რომ მხარე სახელმწიფო-
ებს ევალებათ ყველა აუცილებელი ნაბიჯის გადადგმა ქარტიით გათვალისწინებულ 
უფლებათა ეფექტიანად უზრუნველყოფისათვის, როდესაც ბენეფიციარებს ყვე-
ლაზე მეტად სჭირდებათ დაცვა. ეს განსაკუთრებულად ეხება ჯგუფებს, რომლებიც 
ყველაზე მოწყვლადნი არიან ცხოვრების ღირებულების კრიზისის მიმართ, ან მეტად 
დაზარალდებიან მისი შედეგებით.

კითხვები და მხარე სახელმწიფოთა პასუხები

136.	 როგორც წინა სექციებში აღიწერა (იხ. ქვეთავები: სოციალური დაცვა, და-
საქმება და ხელფასები, საცხოვრებელი, ენერგორესურსები და საკვები), მხარე სა-
ხელმწიფოებმა წარმოადგინეს ინფორმაცია იმ ზომებზეც, რომლებიც ხელს უწყობს 
ქარტიით გათვალისწინებული უფლებებით სარგებლობას როგორც ზოგადი მოსა-
ხლეობის, ისე ცხოვრების ღირებულების კრიზისით ყველაზე დაზარალებული ჯგუ-
ფების მიერ. ასეთი ზომების მაგალითია ერთჯერადი ფულადი დახმარება, ან პენსი-
ონერების, ბავშვიანი ოჯახებისა თუ შშმ პირების შეღავათების მუდმივი ზრდა. 

137.	 კომიტეტმა ასევე მოითხოვა უახლესი ხელმისაწვდომი მონაცემები სიღა-
რიბის რისკის მაჩვენებელზე (AROP) მთლიან მოსახლეობაში, ასევე, ბავშვებს, სი-
ღარიბის რისკქვეშ მყოფ ოჯახებს, შშმ პირებსა და ხანდაზმულებს შორის.143 გარდა 
ამისა, იგი დაინტერესდა AROP-ის ბოლო ხუთი წლის დინამიკით და მომავალი წლე-
ბის პროგნოზებით.144 ამ კუთხით წარმოდგენილ სტატისტიკურ მონაცემებთან მიმა-
რთებით, კომიტეტი აღნიშნავს, რომ ევროკავშირის ქვეყნების უმეტესობა იყენებს 
EU SILC-ის სტატისტიკას, ნაწილი კი ეყრდნობა თავიანთ მეთოდოლოგიებზე დაფუძ-
ნებულ გამოთვლებს. ზოგმა სახელმწიფომ ხაზი გაუსვა, რომ 2019 წელს EU SILC-ის 
სტატისტიკაში AROP-ის შესახებ აღინიშნა წყვეტა მონაცემთა შეგროვების მეთოდის 
ცვლილების გამო, რაც შეუძლებელს ხდის 2019 წლამდე და მის შემდგომ არსებული 
მდგომარეობის შედარებას.

138.	 მთლიან მოსახლეობასთან დაკავშირებით, ზოგ სახელმწიფოს არ წარმოუ-
დგენია ინფორმაცია AROP-ის შესახებ. მიღებული ინფორმაციის საფუძველზე, კო-
მიტეტი აღნიშნავს, რომ ქვეყნების უმეტესობაში სიღარიბის რისკის მაჩვენებელი 
სტაბილურია, თუმცა მაღალი. გამონაკლისია მოლდოვის რესპუბლიკა, სადაც AROP 
მნიშვნელოვნად გაიზარდა. მხარე სახელმწიფოთა მიერ მე-8 შეკითხვაზე გაცემული 
პასუხებიდან ჩანს, რომ 2018/2019 წლიდან 2021/2022 წლამდე, ზოგ ქვეყანაში AROP 
მაღალი იყო (მაგ: მოლდოვის რესპუბლიკა – 2018 წელს 23%, 2022 წელს – 31.1%; ლა-
ტვია – 2018 წელს 22.9%, 2021 წელს – 22.5%; სერბეთი – 2018 წელს 24.3%, 2021 წელს 
– 21.2%).

139.	 მხარე სახელმწიფოთა უმეტესობამ საკუთარ ანგარიშებში მიუთითა, რომ 
AROP-ის დინამიკის პროგნოზირება მომავალი წლებისთვის შეუძლებელია, თუმცა 
რამდენიმე ქვეყანამ ივარაუდა მისი შემცირება. მაგალითად, ესტონეთი  მის შემცი-
რებას ვარაუდობს 65 წელს ზემოთ პირთა პენსიების გაზრდის გამო; უნგრეთი – ეკო-
ნომიკური ზრდისა და რეალური ხელფასების ზრდის გათვალისწინებით; ლიეტუვა 
– პენსიების მატებისა და სხვა ბოლოდროინდელი ზომების საფუძველზე. ბულგარე-
თის მიერ წარმოდგენილი ანგარიშის მიხედვით, მოსალოდნელია სიღარიბის დონის 
ზრდა, ეკონომიკური სტაგნაციის, მაღალი ინფლაციის, დაბალი შემოსავლებისა და 
ცხოვრების ღირებულების ზრდის გამო.

142	 იხ. შესავალი §6, ECSR, ზოგადი შესავალი, დასკვნები 2009.
143	 იხ. კითხვა № 8, რომელიც კომიტეტმა მხარე სახელმწიფოებს დაუსვა წინამდებარე სპეცია-

ლური მიმოხილვის ფარგლებში. 
144	 იქვე.

დაბალშემოსავლიანი ოჯახები

140.	 ენერგორესურსების, საკვების, საცხოვრებლისა და ბავშვზე ზრუნვის მზარდმა 
ხარჯებმა განსაკუთრებულად იმოქმედა დაბალშემოსავლიან ოჯახებზე. ასეთი ოჯა-
ხების შემოსავლის უმეტესი წილი მიმართულია საკვებზე, საცხოვრებელსა და კომუ-
ნალურ გადასახადებზე, რაც მათ უფრო მოწყვლადს ხდის ინფლაციისადმი.145

141.	 როგორც აღინიშნა, ცხოვრების ღირებულების კრიზისში ენერგორესურსების 
გაძვირების შედეგად, მრავალი ოჯახი ენერგეტიკულ სიღარიბეში აღმოჩნდა. მი-
უხედავად იმისა, რომ ინფლაცია და ენერგორესურსების ღირებულება შემცირდა, 
კრიზისის შედეგები კვლავ სერიოზულ გავლენას ახდენს ბევრ ჯგუფზე, განსაკუთრე-
ბით, დაბალშემოსავლიან ოჯახებზე.146 სიღარიბეში მცხოვრები პირები და ოჯახები 
ხშირად აწყდებიან სათანადო საკვებზე წვდომის ბარიერებს, განსაკუთრებით, ცხო-
ვრების ღირებულების კრიზისის დროს.147 გარდა ამისა, ცხოვრების ღირებულების 
კრიზისმა დაბალშემოსავლიანი ოჯახების შემთხვევაში მნიშვნელოვნად გაზარდა 
საცხოვრებლის დაკარგვისა და უსახლკარობის რისკი.148

142.	 კომიტეტის თხოვნით, მხარე სახელმწიფოებმა წარმოადგინეს მონაცემები 
2018/2019–2021/2022 წლების AROP-ის მაჩვენებლებზე, რომლებიც ცხადყოფს, რომ 
ზოგ ქვეყანაში მნიშვნელოვნად გაიზარდა სიღარიბის რისკი ერთმშობლიან ოჯა-
ხებში, თუმცა ყველა სახელმწიფომ არ წარმოადგინა ინფორმაცია ასეთი ოჯახების 
AROP-ზე. იმ ქვეყნებს შორის, რომლებმაც წარმოადგინეს ეს მონაცემები, ყველაზე 
დიდი ზრდა მარტოხელა მშობელთა ოჯახებში გამოიკვეთა მონტენეგროსა (2019 
წელს – 35.4%, 2022 წელს – 47.9%) და სლოვაკეთის რესპუბლიკაში (2018 წელს – 
36.7%, 2022 წელს – 45.9%). AROP-ის ყველაზე მაღალი მაჩვენებლები აღირიცხა ეს-
პანეთში (2022 წელს – 49.2%), მონტენეგროსა (2022 წელს – 47.9%) და სლოვაკეთის 
რესპუბლიკაში (2022 წელს – 45.9%). ასეთი ზრდა და სტაბილურად მაღალი მაჩვე-
ნებლები სერიოზულ კითხვებს აჩენს ერთმშობლიანი ოჯახებისთვის ქარტიით გათ-
ვალისწინებულ უფლებათა განხორციელების მიმართ, ვინაიდან, ამ მონაცემთა თა-
ნახმად, ცხოვრების ღირებულება კიდევ უფრო ამწვავებს სირთულეებს, რომელთა 
წინაშეც ეს ოჯახები ისედაც დგანან თავიანთი უფლებებით სარგებლობისას (როგო-
რიცაა ოჯახის დაცვის უფლება (მე-16 მუხლი), უფლება საცხოვრებელზე (მე-16 და 
მე-31 მუხლები), სოციალური უზრუნველყოფა და სოციალური დაცვა (მე-12 მუხლი), 
ჯანმრთელობის უფლება (მე-11 მუხლი) და განათლების უფლება (მე-17 მუხლი)).

143.	 Eurofound-ის გამოკითხვის თანახმად, მარტოხელა დედები და ქალები უფრო 
ხშირად აწყდებიან სირთულეებს კომუნალური გადასახადების გადახდასთან დაკავ-
შირებით, ვიდრე ნებისმიერი სხვა ჯგუფი. მარტოხელა დედების თითქმის ნახევარი 
(44%) და მარტოხელა ქალების 31% ასეთ გამოწვევებს პროგნოზირებს მომდევნო 
სამი თვის განმავლობაში. შედარებისთვის, ეს მაჩვენებელი მარტოხელა კაცებში 
26%-ია (ETUC, 15.11.2022). 149 ქალები, როგორც წესი, ქმნიან მოსახლეობის ყველაზე 
ღარიბ სეგმენტს, სიღარიბეში მცხოვრები 1.3 მილიარდი ადამიანის 70%-ით.150

145	  ევროკავშირის ფუნდამენტურ უფლებათა სააგენტო, ანგარიში  ფუნდამენტური უფლებების შე-
სახებ, 2024, გვ. 28 და შემდგომ.

146	 იხ. ამ მიმოხილვის სექცია ენერგეტიკის შესახებ.
147	 იხ. ამ მიმოხილვის სექცია საკვების შესახებ. 
148	 იხ. ამ მიმოხილვის სექცია საცხოვრებლის შესახებ.
149	 ETUC-ის მიერ წარდგენილი კომენტარები ცხოვრების ღირებულების კრიზისის შესახებ, გვ. 23. 

ETUC, „არათანაბარი ანაზღაურება ნიშნავს, რომ ქალებზე ყველაზე მეტად აისახება ენერგორე-
სურსების ფასები“ (15.11.2022).

150	 გენდერული უსაფრთხოების პროექტი, „შეუძლია თუ არა მსოფლიოს ღარიბების 70%-ს ქალთა 
საერთაშორისო დღის აღნიშვნა?“ 2022 წლის მარტი.

144.	 როგორც წინა სექციებში აღინიშნა, სახელმწიფოებმა სხვადასხვა ზომა მიი-
ღეს, რათა შეემსუბუქებინათ ცხოვრების ღირებულების კრიზისის გავლენა ოჯახებზე. 
ქვემოთ წარმოდგენილია იმ ზომების არაამომწურავი ჩამონათვალი, რომლებიც გა-
ტარდა დაბალშემოსავლიანი, მათ შორის, ერთმშობლიანი ოჯახებისთვის.151

145.	 მაგალითად, ავსტრიაში მოწყვლადმა ჯგუფებმა ენერგოხარჯების დასაფა-
რად მიიღეს ორი ერთჯერადი ფულადი დახმარება, თითო 300 ევროს ოდენობით. 
ბულგარეთში, „მოწყვლადი ოჯახების მხარდაჭერის“ ინიციატივის ფარგლებში, და-
მატებითი დახმარება გაეწიათ ოჯახებს, რომლებიც „ოჯახის შემწეობის“ კანონის თა-
ნახმად იღებდნენ ყოველთვიურ დახმარებას. ესტონეთში სახელმწიფომ 80%-მდე 
დაუფარა ელექტროენერგიისა და გათბობის გადასახადები იმ ოჯახებს, რომელთა 
წმინდა შემოსავალი განსაზღვრულ ზღვარს ქვემოთ იყო. ამასთანავე, სახელმწიფო 
ნაწილობრივ ფარავდა მოხუცთა სახლების მიერ მოხმარებული ელექტროენერგიის 
ხარჯებს. საფრანგეთში, 2023 წლის იანვრიდან, საწვავისთვის განკუთვნილი დახმა-
რებით ისარგებლეს დაბალშემოსავლიან ოჯახებში მცხოვრებმა დასაქმებულებმა, 
რომლებიც საკუთარ ავტომობილს იყენებდნენ სამსახურში მისასვლელად. ლუქ-
სემბურგში 2023 წელს ამოქმედდა „ენერგობონუსი დაბალშემოსავლიანი ოჯახე-
ბისთვის“, რომლის მიხედვითაც, საარსებო შემწეობით მოსარგებლე ოჯახები მიიღე-
ბენ ერთჯერად დანამატს, არანაკლებ 200 ევროს ოდენობით.

146.	 საქართველოში „სოციალურად დაუცველი ოჯახების ერთიან მონაცემთა ბა-
ზაში“ რეგისტრირებულ ოჯახებს სახელმწიფო უფარავს მოხმარებული ელექტროე-
ნერგიის გადასახადს, თუ ის არ აღემატება 200 კილოვატსაათს. პორტუგალიაში ყვე-
ლაზე მოწყვლადმა ოჯახებმა 2022 წელს ორჯერ მიიღეს  ფინანსური დახმარება, 60 
ევროს ოდენობით, ასევე, ახალი სუბსიდია – 240 ევრო თითოეულ ოჯახზე. ჩეხეთში, 
იმ ოჯახების 18 წლამდე ბავშვებმა, რომელთა წლიური შემოსავალიც არ აღემატება 
მილიონ ჩეხურ კრონას (€39,690), მიიღეს ერთჯერადი ფულადი დახმარება, 5,000 ჩე-
ხური კრონის ოდენობით (€198). ირლანდიაში, 2023 წლის ნოემბერში, „კვალიფი-
ციური ბავშვის დანამატით“ მოსარგებლე ოჯახებს მისცეს ერთჯერადი დახმარება, 
თითოეულ ბავშვზე 100 ევროს ოდენობით. 2023 წლის ივნისში, არასრულწლოვანთა 
შემწეობის მიმღებ ოჯახებს თითოეულ ბავშვზე გამოუყვეს ერთჯერადი დახმარება, 
100 ევროს ოდენობით, რომელიც 2023 წლის დეკემბერში გაორმაგდა. საბერძნეთში 
კანონმდებლობით დაწესდა ე. წ. „საოჯახო კალათა“, რომელიც გარკვეულ საკვებ 
პროდუქტებს იცავს ინფლაციისგან. 

147.	 2022 წელს, ბოსნია და ჰერცეგოვინაში, სერბთა რესპუბლიკამ შემოიღო კა-
ნონი იმ უმუშევარ მშობელთა მხარდაჭერის შესახებ, რომლებსაც ჰყავთ ოთხი ან 
მეტი შვილი და, სულ მცირე, ერთი არასრულწლოვანი. ხორვატიაში განხორციელდა 
საკანონმდებლო ცვლილებები, რათა გაზრდილიყო გარკვეული შეღავათები, მათ 
შორის, არასრულწლოვანთა შემწეობა, გარანტირებული მინიმალური კომპენსაცია, 
საბინაო ხარჯების კომპენსაცია, მშობელთა კომპენსაცია და სხვა. ლუქსემბურგში 
აღდგა საოჯახო შემწეობის ინდექსაცია, ცხოვრების ღირებულების ცვლილებათა 
მიხედვით. სხვა მაგალითებია: მინიმალური საარსებო შემოსავლის შემოღება  ეს-
პანეთში და შემოსავლის ზღვრული მაჩვენებლების გადახედვა ლატვიაში. ესტო-
ნეთში მარტოხელების, ოჯახის პირველი წევრისა და 14 წლამდე ასაკის ბავშვისთვის 
საარსებო შემწეობა 180-დან 240 ევრომდე გაიზარდა, ხოლო მეორე და შემდგომი 
ოჯახის წევრებისთვის – 120-დან 160 ევრომდე. ირლანდიამ 2023 წლის იანვრიდან 
4.8%-ით გაზარდა დედობის, მამობის, შვილად აყვანისა და მშობლის შემწეობები, 
ხოლო 2024 წლის იანვრიდან – დამატებით 4.6%-ით. 2023 წლის იანვრიდან  5.8%-ით 
მოიმატა ერთმშობლიანი ოჯახის შემწეობამაც.

151	  დამატებითი მაგალითებისთვის, იხ. ამ მიმოხილვის წინა სექციები.

148.	 კომიტეტი აღნიშნავს, რომ მხარე სახელმწიფოებმა სხვადასხვა ზომა მიიღეს 
ოჯახების, მათ შორის, დაბალშემოსავლიანი ოჯახების დასახმარებლად და მხარდა-
საჭერად ცხოვრების ღირებულების კრიზისის შედეგებთან გამკლავებაში. ამ ზომებს 
შორის არის ერთჯერადი ფულადი დახმარების, ენერგეტიკული გრანტების, ფასების 
ზღვრისა თუ საგადასახადო შეღავათების დაწესება, სოციალური შეღავათების გაზ-
რდა, ახალი შემწეობების/დანამატების შემოღება, არსებულ შემწეობათა ინდექსა-
ცია და საკვების ხარჯების შემსუბუქება.152

149.	 კომიტეტი მიუთითებს, რომ ზოგიერთი მხარე სახელმწიფოს მიერ გატარე-
ბული ზომები – როგორიცაა რეგულარული სოციალური შეღავათების გაზრდა, ახალი 
შეღავათების შემოღება, კონკრეტული შეღავათების ინდექსაცია ინფლაციის მი-
ხედვით, კრიტერიუმების გადახედვა არსებული შეღავათების ხელმისაწვდომობის 
გასამარტივებლად ან არეალის გასაფართოებლად – შეიძლება განსაკუთრებით სა-
სარგებლო იყოს ქარტიით გათვალისწინებული უფლებებით სარგებლობისათვის.153

150.	 აღსანიშნავია, რომ დაბალშემოსავლიანი ოჯახების დასახმარებლად მიღე-
ბული მრავალი ზომა შეიცავდა ერთჯერად ფულად დახმარებებს, ენერგეტიკულ 
გრანტებს, დროებით საგადასახადო შეღავათებს, ფასების ზედა ზღვრის დაწესებას, 
შემწეობების დროებით ზრდას ცხოვრების ხარჯების შესამსუბუქებლად და სხვა ნა-
ბიჯებს, რომლებიც თავისი ბუნებით დროებითია და მიზნად ისახავს კრიზისის ზე-
მოქმედების შერბილებას – დაუყოვნებლივ, ან მოკლევადიან პერსპექტივაში. მიუ-
ხედავად იმისა, რომ ამ ზომებმა შეიძლება დადებითი როლი შეასრულოს კრიზისის 
დროს დაბალშემოსავლიანი ოჯახების დახმარებაში, კომიტეტი მიიჩნევს, რომ მხარე 
სახელმწიფოები არ უნდა შემოიფარგლონ მსგავსი მოკლევადიანი ღონისძიებებით. 
პირიქით, უნდა შემუშავდეს კომბინირებული ზომები, რომლებიც მოიცავს უფლე-
ბებზე დაფუძნებულ, გრძელვადიან ღონისძიებებსაც და მოკლევადიან, დროებით 
ნაბიჯებსაც კრიზისის პირობებში დაბალშემოსავლიანი ოჯახების დასახმარებლად. 

151.	 ამ  სისუსტეს ხაზი გაესვა რამდენიმე მესამე მხარის, მათ შორის, საქართვე-
ლოს „სოციალური სამართლიანობის ცენტრის“, The Wheel-ისა (ირლანდია) და შოტ-
ლანდიის ადამიანის უფლებათა კომისიის მოსაზრებებშიც. ეს უკანასკნელი აღნიშ-
ნავს, რომ დაბალშემოსავლიანი ოჯახების ერთჯერადი ფულადი დახმარებები არ 
კმარა სისტემაში სხვა მიმართულებით არსებულ შემცირებათა დასაბალანსებლად, 
რაც ადამიანებს ტოვებს კრიზისული ფონდების ამარად, ან აიძულებს დამატებითი 
ვალის აღებას. 

ბავშვები

152.	 ცხოვრების ღირებულების კრიზისს ახლავს ბავშვთა სიღარიბისა და სოცია-
ლური გარიყულობის წარმოქმნის ან გამწვავების რისკი, რაც უარყოფით გავლენას 
ახდენს ქარტიით გათვალისწინებული მრავალფეროვანი უფლებებით სარგებლო-
ბაზე. მხარე სახელმწიფოთა მიერ ცხოვრების ღირებულების კრიზისის საპასუხოდ 
მიღებული ზომების ეფექტიანობა მნიშვნელოვან გავლენას ახდენს ბავშვთა მიერ 
უფლებებით სარგებლობაზე, რომლებსაც ითვალისწინებს ქარტიის მე-7, მე-16, მე-17 
მუხლები (ბავშვების, ახალგაზრდებისა და ოჯახების უფლება სოციალურ, იურიდიულ 
და ეკონომიკურ დაცვაზე), მე-11 მუხლი (ჯანმრთელობის დაცვის უფლება), 30-ე მუ-
ხლი (სიღარიბისა და სოციალური გარიყულობისგან დაცვის უფლება) და 31-ე მუხლი 
(უფლება საცხოვრებელზე).

152	  დეტალურად აღწერისთვის, იხ. ამ მიმოხილვის წინა სექციები.
153	  იხ. ამ მიმოხილვის სექცია სოციალური დაცვის შესახებ.

153.	 ბავშვთა სიღარიბე მრავალგანზომილებიანი ფენომენია, რომლის ფესვებიც 
ოჯახის სიღარიბიდან მოდის. შესაბამისად, დაბალშემოსავლიანი ოჯახები, ერთმ-
შობლიანი ოჯახები (ძირითადად, ქალებითა და მათი შვილებით), მრავალშვილიანი, 
დაუცველი ოჯახები, სოციალურად დაუცველ რეგიონებში მცხოვრები ოჯახები, ეთნი-
კურ უმცირესობათა ოჯახები და ოჯახები შშმ ბავშვით ან მშობლით, განსაკუთრებული 
რისკის ქვეშ არიან სიღარიბისა და სოციალური გარიყულობის თვალსაზრისით და 
მაღალია შანსი, რომ სიღარიბე თაობიდან თაობას გადაეცეს.154 ეს განსაკუთრებით 
მნიშვნელოვანია ცხოვრების ღირებულების კრიზისის კონტექსტში.

154.	 ევროკავშირის მონაცემებით, სიღარიბეში მცხოვრებ ბავშვთა რაოდენობა ზე-
დიზედ სამი წლის განმავლობაში იზრდებოდა. Eurostat-ის მონაცემებით, 2022 წელს 
სიღარიბის რისკქვეშ მყოფი 18 წლამდე ბავშვების წილი შეადგენდა 24.7%-ს, მაშინ, 
როცა ეს მაჩვენებელი 2021 წელს იყო 24.4%, 2020 წელს – 24% და 2019 წელს – 22.8%. 
ეს ნიშნავს, რომ ამჟამად ევროკავშირში 19.9 მილიონი ბავშვი ცხოვრობს სიღარიბის 
რისკის ქვეშ, რაც 1.5 მილიონით აღემატება პანდემიამდელი პერიოდის (2019 წლის) 
მაჩვენებელს.155

155.	 ცხოვრების ღირებულების კრიზისი ზეგავლენას ახდენს ოჯახების უნარზე, 
დააფარონ შვილების განათლებისა და მოვლის ხარჯები. განათლების ხარჯებს – 
განსაკუთრებით, სასკოლო მასალებისა და ტრანსპორტის ღირებულებას – უმეტეს 
ქვეყნებში, ფაქტობრივად, ოჯახი ფარავს, რაც სკოლის მიტოვების ერთ-ერთი მთა-
ვარი მიზეზია.156 ევროპის პროფკავშირთა კონფედერაციის განცხადებით, საბაზისო 
სასკოლო ნივთების ღირებულება ევროპაში ხელფასებზე ორჯერ სწრაფად იზრდება. 
ბევრ წევრ სახელმწიფოში ასევე ხელფასებზე სწრაფად მატულობს ბავშვთა სახე-
ლმძღვანელოების, ტანსაცმლის, ფეხსაცმლისა და კალკულატორების ღირებულე-
ბაც, რაც კიდევ უფრო ამძიმებს მოსახლეობის იმ ნაწილის მდგომარეობას, რომე-
ლიც ცდილობს ცხოვრების ღირებულების კრიზისთან გამკლავებას.157 რაც შეეხება 
ბავშვზე ზრუნვის სერვისებს, მესამე მხარეთა მოსაზრებებში ხაზგასმულია მზარდი 
ხარჯები: მაგალითად, 2024 წელს ჩატარებული გამოკითხვის შედეგად, შოტლანდი-
აში მცხოვრები ყოველი 5 დედიდან 4-მა (83.7%) განაცხადა, რომ ბავშვზე ზრუნვის 
ღირებულება უტოლდება ან აღემატება მათ შემოსავალს.158

156.	 ქარტიის მე-17 მუხლი მხარე სახელმწიფოებს უწესებს საჭირო ზომების მიღე-
ბის პოზიტიურ ვალდებულებას, რათა ბავშვებმა ეფექტიანად ისარგებლონ ისეთ გა-
რემოში გაზრდის უფლებით, რომელიც ხელს შეუწყობს მათი პიროვნული, ფიზიკური 
და გონებრივი შესაძლებლობების განვითარებას.159 სახელმწიფოებმა, რომლებსაც 
მიღებული აქვთ ქარტიის 17§1 მუხლი, უნდა გაატარონ ყველა შესაბამისი და საჭირო 
ზომა, რათა ბავშვებმა და ახალგაზრდებმა, მშობლების უფლებებისა და მოვალეობე-
ბის გათვალისწინებით, მიიღონ საჭირო მზრუნველობა, დახმარება, განათლება და 

154	 ევროპარლამენტის რეზოლუცია, 2023 წლის 21 ნოემბერი, „უთანასწორობის შემცირება და 
სოციალური ჩართულობის ხელშეწყობა კრიზისის დროს ბავშვებისა და მათი ოჯახებისთვის“ 
(2023/2066(INI)).

155	 ETUC-ის მიერ წარდგენილი კომენტარები ცხოვრების ღირებულების კრიზისის შესახებ, გვ. 23. 
იხ. ETUC, „ბავშვთა სიღარიბე მესამე წელია იზრდება“, 28.09.2023; ასევე FRA ანგარიში 2024, გვ. 
27.

156	 ევროპარლამენტის რეზოლუცია, 2023 წლის 21 ნოემბერი – „უთანასწორობის შემცირება და 
სოციალური ჩართულობის ხელშეწყობა კრიზისის დროს ბავშვებისა და მათი ოჯახებისთვის“ 
(2023/2066(INI)).

157	 ETUC-ის მიერ წარდგენილი კომენტარები ცხოვრების ღირებულების კრიზისის შესახებ; იხ. 
ETUC, „ანაზღაურება ვერ ფარავს სკოლის ხარჯებს“, 2023 წლის სექტემბერი.

158	 შოტლანდიის ადამიანის უფლებათა კომისიის მიერ წარმოდგენილი მასალა ცხოვრების ღი-
რებულების კრიზისის შესახებ.

159	 ევროპის ბოშათა უფლებების ცენტრი (ERRC) და ფსიქიკური დარღვევების ადვოკატირების ცე-
ნტრი (MDAC) ჩეხეთის რესპუბლიკის წინააღმდეგ, სარჩელი №157/2017, არსებითი გადაწყვე-
ტილება, 2020 წლის 17 ივნისი, §134.

მომზადება.160 მხარე სახელმწიფოთა ეს ვალდებულება მჭიდროდ უკავშირდება ზო-
მებს, რომლებიც მიმართულია ბავშვთა სიღარიბისა და სოციალური გარიყულობის 
შემცირებასა აღმოფხვრაზე. ქარტიით დადგენილი ეს სტანდარტები და ვალდებუ-
ლებები თანაბრად ვრცელდება იმ სიტუაციებზეც, როდესაც ბავშვთა სიღარიბე და 
სოციალური გარიყულობა გამოწვეული ან გამწვავებულია ცხოვრების ღირებულე-
ბის კრიზისით.

157.	 ბავშვთა სიღარიბის გავრცელება – მონეტარულად იქნება განსაზღვრული/გა-
ზომილი, თუ მრავალგანზომილებიანი ფაქტორების მიხედვით – მნიშვნელოვნად აჩ-
ვენებს სახელმწიფოს ძალისხმევის ეფექტიანობას ბავშვებისა და ახალგაზრდების 
სოციალური, იურიდიული და ეკონომიკური დაცვის უფლების უზრუნველსაყოფად 
(ქარტიის მე-17 მუხლის შესაბამისად).  სიღარიბის კონცეპტუალიზაციასა და გაზო-
მვასთან დაკავშირებული მიდგომის შესაბამისად, რომელიც ECSR-მა მიიღო ქარტიის 
30-ე მუხლის ფარგლებში, მე-17 მუხლის მიზნებისთვის, კომიტეტი ბავშვთა სიღარი-
ბეს განიხილავს როგორც შემოსავლის, ისე მრავალგანზომილებიანი პერსპექტივი-
დან (განმარტებითი განცხადება, 2013, მუხლი 30). აღნიშნული გაგება ასახულია იმ 
ინდიკატორებსა და ელემენტებში, რომელთაც კომიტეტი ითვალისწინებს მხარე 
სახელმწიფოთა მე-17 მუხლთან შესაბამისობის შეფასებისას. იმ ქვეყნებისთვის, 
რომლებსაც მე-17 მუხლი არ მიუღიათ, ბავშვთა სიღარიბის საკითხი განიხილება ქა-
რტიის 30-ე მუხლის ჭრილში (დასკვნები 2019, მე-17 მუხლი).

158.	 კომიტეტი ხაზგასმით აღნიშნავს, რომ ბავშვის უფლებებზე დაფუძნებული მი-
დგომა ბავშვთა სიღარიბისა და სოციალური გარიყულობის მიმართ, რაც განსაკუთ-
რებით მნიშვნელოვანია ცხოვრების ღირებულების კრიზისის პირობებში, მოითხოვს 
არა მხოლოდ ასეთ კრიზისებზე რეაგირებისათვის აუცილებელი ზომების მიღებას, 
არამედ ამ ზომების ეფექტიანობის (ან არარსებობის) პრაქტიკაში დადასტურება-
საც.161  აღნიშნული მიდგომა მხარე სახელმწიფოებს ასევე ავალდებულებს ბავშვთა 
ჩართვას სიღარიბესა და სოციალურ გარიყულობასთან ბრძოლის ინიციატივებში. 
მნიშვნელოვანია აღინიშნოს, რომ მხოლოდ ბავშვთა სიღარიბესთან დაკავშირე-
ბული ზომების მიღება და მათთვის სახსრების გამოყოფა არ იკმარებს ქარტიის 30-ე 
და მე-17 მუხლებთან შესაბამისობისთვის, თუ ამ ზომების ზეგავლენა შეზღუდული ან 
არასათანადო იქნება.162 ეს ვალდებულება კრიზისის პირობებშიც უნდა შესრულდეს.

159.	 როგორც აღინიშნა, კომიტეტმა მხარე სახელმწიფოებს სთხოვა განახლე-
ბული ინფორმაციის წარდგენა AROP-ის შესახებ 2018/2019–2021/2022 წლებში. ამ 
ინფორმაციის თანახმად, აღნიშნული მაჩვენებლები ბავშვების მიმართ  რამდენიმე 
ქვეყანაში გაიზარდა, მათ შორისაა: ბულგარეთი, საბერძნეთი, უნგრეთი, სლოვაკეთის 
რესპუბლიკა და ესპანეთი. რამდენიმე სახელმწიფოს მიერ წარმოდგენილი ინფორ-
მაცია მიუთითებს, რომ ბავშვების შემთხვევაში AROP შემცირდა. ასეთ მაგალითებს 
შორისაა: ლიეტუვა: 23.9% – 2018 წელს, 17.8% – 2022 წელს; რუმინეთი: 32% – 2018 
წელს, 27% – 2022 წელს; მონტენეგრო: 32.4% – 2018 წელს, 28.4% – 2022 წელს; ხორვა-
ტია: 19.7% – 2018 წელს, 16% – 2022 წელს.

160.	 კომიტეტი აღნიშნავს, რომ მართალია, AROP-ის მაჩვენებლები ზოგ მხარე სა-
ხელმწიფოში შემცირდა, თუმცა ბევრ შემთხვევაში ეს მოხდა ბავშვთა სიღარიბის 
ისედაც ძალიან მაღალი დონის ფონზე, რაც შეშფოთებას აჩენს ქარტიის მე-17 მუ-
ხლის განხორციელებასთან მიმართებით.163

160	 ევროპის ბოშათა უფლებების ცენტრი (ERRC) და ფსიქიკური დარღვევების ადვოკატირების ცე-
ნტრი (MDAC) ჩეხეთის რესპუბლიკის წინააღმდეგ, სარჩელი №157/2017, არსებითი გადაწყვე-
ტილება, 2020 წლის 17 ივნისი, §134.

161	 აიფ ნოლანი, „ბავშვის დაცვა სიღარიბისგან. უფლებების როლი ევროპის საბჭოში“, 2019 წლის 
ნოემბერი, გვ. 11.

162	 იქვე.
163	 ECSR-მა 2023 წლის დასკვნებში დაადგინა, რომ რამდენიმე ქვეყანაში არსებული მდგომარეობა 

არ შეესაბამებოდა ქარტიის მე-17 მუხლს, რადგან ბავშვთა სიღარიბის რისკი მეტისმეტად მა-
ღალი იყო.

სახელმწიფოთა მიერ მიღებული ზომების მაგალითები

161.	 ზოგიერთმა სახელმწიფომ შემოიღო ახალი მიზნობრივი შეღავათები, როგო-
რიცაა Scottish Child Payment გაერთიანებულ სამეფოში (2022), ან ბავშვთა აღზრ-
დის შემწეობა ჩეხეთში (2021). სხვა სახელმწიფოებმა გაზარდეს ბავშვის შემწეო-
ბები (მაგ. ლიეტუვამ – 2023 წლიდან), ან დააწესეს მათი ყოველწლიური ინდექსაცია 
ინფლაციის საშუალო მაჩვენებლის მიხედვით (მაგ. რუმინეთში – 2023 წლიდან). ბუ-
ლგარეთში ორ წლამდე ასაკის ბავშვის აღზრდის შემწეობა 2021-დან 2023 წლამდე 
ორჯერ გაიზარდა.

162.	 უნგრეთში 2022 წელს გაუქმდა ბავშვის დახმარების მისაღებად მოქმედი შე-
მოსავლის ზღვარი, რამაც მეტ ადამიანს მისცა მისი მიღების შესაძლებლობა. სხვა 
ზომების მაგალითებიდან აღსანიშნავია, რომ ნორვეგიაში, 2022 წლიდან, ფინან-
სური სოციალური დახმარების მიზნებისთვის აღარ გაანგარიშდება ბავშვებისთვის 
განკუთვნილი საყოველთაო შეღავათები. ამავე წლიდან, ბოსნია და ჰერცეგოვინაში 
გაიზარდა ისეთი შეღავათების მიმღებთა წრე, როგორიცაა ბავშვზე ზრუნვის შემწე-
ობა.

163.	 ესპანეთმა ინფორმაცია წარმოადგინა იმ ზომებზეც, რომლებიც მიზნად ისა-
ხავს ბავშვთა სიღარიბის შემცირებას. მათ შორისაა: ბავშვთა და ახალგაზრდობის 
სამინისტროს შექმნა 2023 წელს და „ბავშვთა ევროპული გარანტიების განხორციე-
ლების ეროვნული სამოქმედო გეგმის (2022–2030)“ მიღება 2022 წელს. ეს გეგმა ით-
ვალისწინებს სამიზნე ნიშნულებს 2030 წლამდე ბავშვებსა და მოზარდებში სიღარი-
ბისა და სოციალური გარიყულობის შესამცირებლად. 

164.	 სხვა მხარე სახელმწიფოებმა ბავშვიანი ოჯახებისთვის შემოიღეს ერთჯერადი 
შემწეობები/ფინანსური დახმარებები, მათი საჭიროებების დასაკმაყოფილებლად. 
კომიტეტი ასეთი დახმარების მაგალითებს გამოყოფს ჩეხეთში, ირლანდიაში, საფრა-
ნგეთში, პორტუგალიასა და ბოსნია და ჰერცეგოვინაში.164 საფრანგეთში, 2022 წლის 
სექტემბერში, სახელმწიფომ გასცა „სასკოლო სეზონის დაწყების ბონუსი“, 100 ევროს 
ოდენობით თითოეულ ოჯახზე. ეს დახმარება გადაეცათ მინიმალური სოციალური შე-
ღავათისა და/ან საბინაო შემწეობის მიმღებ პირებს, ასევე, სტიპენდიატ სტუდენტებს.

მიღებული ზომების ძლიერი და სუსტი მხარეები

165.	 კომიტეტი აღნიშნავს, რომ ზოგიერთი ღონისძიება – მათ შორის, ახალი, მიზ-
ნობრივი შეღავათების შემოღება, ბავშვებზე გაცემული დახმარებების გაზრდა, ან 
ცვლილებების შეტანა ხელმისაწვდომობის წესებში, რის შედეგადაც მეტ პირს მი-
ეცა გარკვეულ შეღავათებზე წვდომის საშუალება – შესაძლოა, განსაკუთრებულად 
უწყობდეს ხელს ბავშვის უფლებებით სარგებლობას, ქარტიის შესაბამისად.

166.	 კომიტეტი ხაზგასმით მიუთითებს, რომ მე-17 და 30-ე მუხლების კონტექსტში, 
ბავშვთა სიღარიბის შეფასება მოიცავს როგორც შემოსავლების დონეს, ასევე სი-
ღარიბის მრავალგანზომილებიან გაგებას. შესაბამისად, კომიტეტი მიიჩნევს, რომ 
ქარტიის მე-17 და 30-ე მუხლები მხარე სახელმწიფოებს აკისრებს პოზიტიურ ვა-
ლდებულებას, მიიღონ ყველა საჭირო ზომა, რათა ბავშვებს რეალურად შეეძლოთ 
სარგებლობა სიღარიბისა და სოციალური გარიყულობისგან დაცვით ცხოვრების ღი-
რებულების ზრდის პირობებში. ამის გაკეთება შეიძლება სხვადასხვა ზომის მეშვე-
ობით, რომლებიც უზრუნველყოფს, რომ ბავშვიან ოჯახებს და თავად ბავშვებს ჰქო-
ნდეთ საჭირო სახსრები/რესურსები განათლებაზე, ბავშვთა მოვლის სერვისებზე, 
ჯანდაცვაზე, საკვებსა და სათანადო საცხოვრებელზე წვდომისთვის. სახელმწიფოთა 

164	 ამგვარ დახმარებათა დამატებითი მაგალითებისა და დეტალური ინფორმაციისთვის, იხ. 
სექცია სოციალური დაცვის შესახებ. 

მიერ ცხოვრების ღირებულების კრიზისის საპასუხოდ მიღებული ზომების ეფექტი-
ანობა პირდაპირ აისახება ბავშვთა მიერ უფლებებით სარგებლობაზე, რომლებსაც 
ითვალისწინებს ქარტიის 7, 11, 16, 17, 30 და 31 მუხლები. 

167.	 კომიტეტი  სახელმწიფოებს შეახსენებს, რომ ქარტიის მე-12 მუხლის თანახ-
მად, მათ ევალებათ სოციალური შეღავათების ინდექსაცია165, ე. ი. მათი რეგულა-
რული კორექტირება ცხოვრების ხარჯების ზრდის შესაბამისად. ეს ვალდებულება 
ვრცელდება ბავშვების შეღავათებზეც. ამასთან, კომიტეტი აღნიშნავს, რომ მესამე 
მხარის კომენტარებში რამდენჯერმე ხაზგასმით აღინიშნა, რომ ბავშვების შეღავა-
თები არასაკმარისი და/ან არასათანადოა, რაც მიუთითებს ცხოვრების ღირებულე-
ბის კრიზისის საპასუხოდ მიღებულ ზომათა სუსტ მხარეებზე. 

168.	 მაგალითად, ფინეთში, რამდენიმე სამოქალაქო ორგანიზაცია, მათ შორის, ბა-
ვშვთა კეთილდღეობის ცენტრალური კავშირი, ადამიანის უფლებათა ლიგა, სოცია-
ლურ უფლებათა საზოგადოება, მენერჰეიმის ბავშვთა კეთილდღეობის ლიგა და ფი-
ნეთის სოციალური საკითხებისა და ჯანდაცვის ფედერაცია (SOSTE), მიიჩნევენ, რომ 
მთავრობის მიერ დაგეგმილი შეღავათების ზრდა (ბავშვთა შეღავათების კანონში 
შეტანილი ცვლილების გზით) ვერ აკომპენსირებს 2023 წელს საოჯახო შეღავათების 
შემცირებისა და ინდექსაციის შეჩერების უარყოფითი ეფექტს. ფინეთის ჯანმრთე-
ლობისა და კეთილდღეობის ინსტიტუტის მონაცემებით, ამ შეღავათების შემცირება 
მნიშვნელოვნად ასუსტებს საბაზისო უსაფრთხოებას და მკვეთრად ზრდის სიღარი-
ბის და შემოსავლების უთანასწორობის რისკს. მოსალოდნელია, რომ 2027 წლისთვის 
სიღარიბის რისკქვეშ მყოფ პირთა რაოდენობა გაიზრდება 94,000-ით (+1.7%), მათ 
შორის, ბავშვების – 12,000-ით (+1.1%). SOSTE-ის გამოთვლებით, ამ სამართლებრივი 
რეფორმების კუმულაციური ეფექტი დაბალშემოსავლიან პირთა რაოდენობას 2024 
წელს გაზრდის 68,000-ით, მათ შორის, 17,000-მდე იქნება ბავშვი. 

შეზღუდული შესაძლებლობის მქონე პირები

169.	 ასეთ პირებსა და მათი ოჯახებზე ცხოვრების ღირებულების კრიზისი არაპ-
როპორციულ გავლენას ახდენს.166 კვლევების მიხედვით, შშმ პირებს მრავალი სა-
ხის დამატებითი ხარჯი აქვთ, შეზღუდული შესაძლებლობიდან გამომდინარე, რაც 
მნიშვნელოვან ფინანსურ ტვირთად აწვებათ როგორც მათ, ისე ოჯახებს, ამცირებს 
მათ გადახდისუნარიანობას და ზრდის სიღარიბეში ცხოვრების რისკს. ასეთი დამა-
ტებითი ხარჯები შეიძლება იყოს პირდაპირიც (მაგ: დამხმარე მოწყობილობებისა 
და საცხოვრებლის ადაპტაციისთვის) და არაპირდაპირი/ალტერნატიულიც და უკა-
ვშირდებოდეს როგორც საყოველთაო (მაგ: საკვები ან ჯანდაცვა), ისე კონკრეტულად 
შშმ პირებისთვის განკუთვნილ სერვისებსა თუ რესურსებს.167  ამ დამატებით ხარჯებს 
პირდაპირი გავლენა აქვს შშმ პირთა ეკონომიკურ კეთილდღეობაზე, ცხოვრების ხა-
რისხსა და სოციალურ ჩართულობაზე.168 კვლევები ასევე აჩვენებს, რომ, სხვა ოჯა-
ხებთან შედარებით, შშმ პირები მეტ ენერგორესურსებს საჭიროებენ და ენერგიის 
დიდ წილს ხშირად იყენებენ ისეთი ძირითადი საჭიროებების დასაკმაყოფილებ-
ლად, როგორიცაა საკვები, გაზი და ელექტროენერგია (რაც, თავის მხრივ, ინფლაცი-
აზე მოქმედი მთავარი ფაქტორებია).169  შესაბამისად, შშმ პირებს ხშირად უხდებათ 

165	 ფინეთის სოციალურ უფლებათა საზოგადოება ფინეთის წინააღმდეგ, სარჩელი №172/2018, 
არსებითი გადაწყვეტილება, 2022 წლის 14 სექტემბერი, §71; Sindacato autonomo Pensionati 
Or.S.A. იტალიის წინააღმდეგ, სარჩელი №187/2019, არსებითი გადაწყვეტილება, 2023 წლის 17 
ოქტომბერი, §113.

166	 Eurostat, „შშმ პირების სტატისტიკა – სიღარიბე და შემოსავლის უთანასწორობა“, 2023.
167	 ბირტა, მ., ზოიომი, ე., ვოჰლგემუტი, ფ. და გიულშენი, ს., მიზნობრივი ზომები შშმ პირებისთვის, 

ცხოვრების ღირებულების კრიზისის დასაძლევად, ევროპარლამენტი, ევროკავშირის შიდა პო-
ლიტიკის გენერალური დირექტორატი, ბრიუსელი, 2023.

168	 იქვე.
169	 იქვე.

დანახარჯების შემცირება მათთვის აუცილებელ პროდუქტებსა და სერვისებზე, რის 
გამოც მათი საჭიროებები ვერ კმაყოფილდება.170

170.	 ქარტიის მე-15 მუხლი ეფუძნება შშმ პირთა თანასწორ მოქალაქეობას. შესა-
ბამისად, მათი ფუნდამენტური უფლებებია: „დამოუკიდებლობა, სოციალური ინტე-
გრაცია და საზოგადოებრივ ცხოვრებაში მონაწილეობა“, დისკრიმინაციის გარეშე. ეს 
მუხლი ვრცელდება ყველა შშმ პირზე, შეზღუდული შესაძლებლობის ბუნების, ასევე, 
მათი წარმოშობისა ან ასაკის მიუხედავად.171  კომიტეტი მიიჩნევს, რომ ქარტიის მე-
15 მუხლის თანახმად, მხარე სახელმწიფოები ვალდებულნი არიან, გაატარონ მიზ-
ნობრივი ზომები შშმ პირთა სპეციფიკური საჭიროებების გასათვალისწინებლად, 
რათა მათ ეფექტიანად ისარგებლონ დამოუკიდებლობის, სოციალური ინტეგრაცი-
ისა და საზოგადოებრივ ცხოვრებაში მონაწილეობის უფლებით, ცხოვრების ღირე-
ბულების კრიზისის პირობებში. ეს ვალდებულება მოქმედებს განათლების (15§1), 
დასაქმებისა და სამუშაო შესაძლებლობების (15§2), საცხოვრებლის, მობილობის, 
ტრანსპორტისა და კომუნიკაციის (15§3) ჭრილში. მე-15 მუხლს, ასევე, თანასწორი და 
აქტიური მოქალაქეობის იმ ხედვას, რომელსაც  აღნიშნული მუხლი ეფუძნება, მნიშ-
ვნელოვანი როლი აქვს ცხოვრების ღირებულების კრიზისზე სახელმწიფოს რეაგი-
რების ფორმირებაში.

171.	 კომიტეტი მიუთითებს, რომ შშმ პირებში სიღარიბის გავრცელება – მონეტარუ-
ლად იქნება განსაზღვრული/გაზომილი, თუ მრავალგანზომილებიანი ფაქტორების 
მიხედვით – მნიშვნელოვნად  აჩვენებს სახელმწიფოს ძალისხმევის ეფექტიანობას 
შშმ პირთა დამოუკიდებლობის, სოციალური ინტეგრაციისა და საზოგადოებრივ ცხო-
ვრებაში მონაწილეობის უფლების უზრუნველსაყოფად.172 სახელმწიფოს ვალდებუ-
ლება, ხელი შეუწყოს შშმ პირთა სრულ სოციალურ ჩართულობას და საზოგადოებრივ 
ცხოვრებაში მონაწილეობას, მჭიდროდ უკავშირდება ზომებს, რომლებიც მიმართუ-
ლია ამ პირთა სიღარიბის შემცირებასა და აღმოფხვრაზე.173 შესაბამისად, როდესაც 
კომიტეტი აფასებს სახელმწიფოთა მიერ 15§3 მუხლით გათვალისწინებული ვალდე-
ბულებების შესრულებას, ითვალისწინებს შშმ პირთა სიღარიბის დონეს.174 ქარტიის 
ეს სტანდარტები და მე-15 მუხლით გათვალისწინებული ვალდებულებები ძალაში 
რჩება მაშინაც, როდესაც შშმ პირთა სიღარიბე და სოციალური გარიყულობა გამო-
წვეული ან გამწვავებულია ცხოვრების ღირებულების კრიზისით.

172.	 ევროკავშირის დონეზე, Eurostat-ის 2022 წლის მონაცემებით, შშმ პირებს სიღა-
რიბის ან სოციალური გარიყულობის უფრო მაღალი რისკი ექმნებათ (28.8%), ვიდრე 
შეზღუდვის არმქონე პირებს (18.3%).175 ევროპარლამენტის დაკვეთით მომზადებული 
კვლევის თანახმად, შშმ პირები განიხილებიან ზოგადი კატეგორიის მოწყვლად ჯგუ-
ფებად/ოჯახებად, რაც ნიშნავს, რომ მათ წინაშე არსებული სპეციფიკური რისკები 
და საჭიროებები სათანადოდ არ არის ასახული შესაბამის პოლიტიკის ინიციატი-
ვებში.176

173.	 კომიტეტმა სახელმწიფოებს სთხოვა განახლებული მონაცემების წარდგენა 
შშმ პირთა სიღარიბის რისკის მაჩვენებელზე (AROP) 2018/2019–2021/2022 წლებში. 

170	 ბირტა, მ., ზოიომი, ე., ვოჰლგემუტი, ფ. და გიულშენი, ს., მიზნობრივი ზომები შშმ პირებისთვის, 
ცხოვრების ღირებულების კრიზისის დასაძლევად, ევროპარლამენტი, ევროკავშირის შიდა პო-
ლიტიკის გენერალური დირექტორატი, ბრიუსელი, 2023.

171	 განცხადება COVID-19-ისა და სოციალური უფლებების შესახებ. ასევე, იხ. Autism-Europe საფრა-
ნგეთის წინააღმდეგ, სარჩელი №13/2002, არსებითი გადაწყვეტილება, 2003 წლის 4 ნოემბერი, 
§48.

172	 დასკვნები 2020, ანდორა.
173	 დასკვნები 2020, ანდორა.
174	 დასკვნები 2020, ანდორა.
175	 Eurostat, „შშმ პირების სტატისტიკა – სიღარიბე და შემოსავლის უთანასწორობა“, 2023.
176	 ბირტა, მ., ზოიომი, ე., ვოჰლგემუტი, ფ. და გიულშენი, ს., მიზნობრივი ზომები შშმ პირებისთვის, 

ცხოვრების ღირებულების კრიზისის დასაძლევად, ევროპარლამენტი, ევროკავშირის შიდა პო-
ლიტიკის გენერალური დირექტორატი, ბრიუსელი, 2023.

ამ მონაცემთა თანახმად, AROP მნიშვნელოვნად არის გაზრდილი რამდენიმე ქვეყა-
ნაში, როგორიცაა მოლდოვის რესპუბლიკა (25.8% – 2018 წელს, 41.2% – 2022 წელს), 
ავსტრია (31% – 2018 წელს, 40% – 2022 წელს) და მალტა (23.6% – 2018 წელს, 29% 
– 2022 წელს). ეს ზრდის შეშფოთებას ქარტიის მე-15 მუხლის შესრულებასთან მიმა-
რთებით – კერძოდ, თუ რამდენად ეფექტიანია სახელმწიფოს ძალისხმევა შშმ პირთა 
დამოუკიდებლობის, სოციალური ინტეგრაციისა და საზოგადოებრივ ცხოვრებაში 
მონაწილეობის უფლებათა უზრუნველსაყოფად. მეორე მხრივ, ზოგ ქვეყანაში, როგო-
რიცაა გერმანია, ჩეხეთი და გაერთიანებული სამეფო, ეს მაჩვენებელი შემცირებუ-
ლია. რამდენიმე ქვეყანაში AROP კვლავ სტაბილურად მაღალია. მაგალითად, ესპა-
ნეთში 2022 წელს შშმ პირთა 30% სიღარიბის ან სოციალური გარიყულობის რისკის 
ქვეშ იყო, მაშინ, როცა შეზღუდვის არმქონე პირებში ეს მაჩვენებელი 22.7%-ს შეა-
დგენდა. ანგარიშის მიხედვით, შშმ დასაქმებულთა წლიური საშუალო შემოსავალი 
2021 წელს შეადგენდა 21,544.2 ევროს – 17.2%-ით ნაკლებს შეზღუდვის არმქონე და-
საქმებულთა შემოსავალთან შედარებით (26,030 ევრო).

სახელმწიფოთა მიერ მიღებული ზომების მაგალითები

174.	 კომიტეტი მიუთითებს, რომ მხოლოდ რამდენიმე მხარე სახელმწიფომ წა-
რმოადგინა ინფორმაცია ზომებზე, რომლებიც შშმ პირთა საჭიროებების საპასუხოდ 
მიიღეს ცხოვრების ღირებულების კრიზისში. ქვემოთ წარმოდგენილია ამ ზომების 
არაამომწურავი ჩამონათვალი:177

–	 კვიპროსში, ნორვეგიასა და გაერთიანებულ სამეფოში შშმ პირებმა, რომლებსაც 
ჰქონდათ წვდომა სხვადასხვა შეღავათზე, 2022-2023 წლებში მიიღეს ერთჯერადი 
ფინანსური დახმარება, 100-257 ევროს ფარგლებში.

–	 პოლონეთში, 2024 წლის იანვრიდან, შშმ პირები იღებენ შემწეობას დამოუკიდე-
ბელ ცხოვრებაში დასახმარებლად – ყოველთვიურად, 636 პოლონური ზლოტიდან 
(დაახლოებით 146 ევრო) 3,495 ზლოტამდე (დაახლოებით 805 ევრო). 

–	 ლატვიაში, 2023 წლის 1 ივლისს, კორექტირება შევიდა მინიმალური შემოსავლის 
ზღვრულ მაჩვენებელში, რომელიც გამოიყენება საბინაო შეღავათის გასაანგარი-
შებლად. ამის მიზანი იყო საპენსიო ასაკის ადამიანთა და შშმ პირთა ოჯახების 
მატერიალური მხარდაჭერის გაზრდა. 

175.	 კომიტეტი სხვა წყაროებიდანაც იღებს ინფორმაციას სახელმწიფოთა მიერ 
გატარებულ გარკვეულ ზომებზე.178 მაგალითად, გერმანიაში 2021 წელს გაორმაგდა 
შშმ პირთა მხარდასაჭერად მოქმედი საგადასახადო შეღავათი (მაქსიმალური ოდე-
ნობაა 7,400 ევრო). საფრანგეთში, 2022 წლის ივლისიდან, შშმ პირთა პენსია 4%-ით 
გაიზარდა და შშმ დასაქმებულების/დამსაქმებლებისთვის ამოქმედდა სპეციალური 
დახმარების პროგრამები, მათ შორის, შშმ პირთა დასაქმების ფინანსური ხელშეწყო-
ბის პროგრამა. სლოვენიაში შშმ პირთა დანამატის მიმღებმა პირებმა 2022 წელს 
ორჯერ მიიღეს ენერგოვაუჩერი, 150 ევროს ოდენობით.

მიღებული ზომების ძლიერი და სუსტი მხარეები

176.	 კომიტეტი აღნიშნავს, რომ მხარე სახელმწიფოებმა სხვადასხვა ღონისძიება 
გაატარეს შშმ პირებისთვის. ქვეყნები, სადაც უკვე არსებობდა შშმ პირთა სპეცია-
ლური სოციალური შეღავათები, მათი გაზრდით ან რესტრუქტურიზაციით შეეცადნენ 
იმ დამატებითი ხარჯების კომპენსირებას, რომლებიც აქვთ შშმ პირებსა და მათ ოჯა-

177	 უფრო დეტალური ინფორმაციისთვის, იხ. ამ მიმოხილვის წინა სექციები.
178	 ბირტა, მ., ზოიომი, ე., ვოჰლგემუტი, ფ. და გიულშენი, ს., მიზნობრივი ზომები შშმ პირებისთვის, 

ცხოვრების ღირებულების კრიზისის დასაძლევად, ევროპარლამენტი, ევროკავშირის შიდა პო-
ლიტიკის გენერალური დირექტორატი, ბრიუსელი, 2023, გვ. 61-63.

ხებს (საფრანგეთი, გერმანია). ზოგმა სახელმწიფომ შეცვალა შშმ პირთა შეღავათე-
ბით სარგებლობის კრიტერიუმები, რათა გაემარტივებინა მათზე წვდომა. მნიშვნე-
ლოვანია, რომ პირებს, რომლებიც სირთულეებს აწყდებიან, შესთავაზონ მოქნილი 
პირობები ან დახმარება. კერძოდ, განაცხადის წარდგენის პროცედურის გამარტივება 
ან მის შევსებაში მხარდაჭერა მეტ პირს დაეხმარება საჭირო დახმარების მიღებაში. 

177.	 სხვა ღონისძიებათა მაგალითებია: ერთჯერადი დახმარებები შშმ პირე-
ბისთვის (კვიპროსი, ნორვეგია, გაერთიანებული სამეფო), მზრუნველის გრანტი 
შშმ ბავშვთა მშობლებისთვის (მალტა), ან სხვა ტიპის შემწეობები და ენერგოვაუჩე-
რები (სლოვენია).

178.	 კომიტეტი ასევე აღნიშნავს, რომ ზოგიერთმა სახელმწიფომ გაატარა ზოგადი, 
ერთჯერადი ღონისძიებები, რომლებიც შშმ პირებს მხარს უჭერდა არა სტატუსიდან 
გამომდინარე, არამედ როგორც ზოგადი პოპულაციის ნაწილს, ან მოწყვლად ჯგუ-
ფებს/ოჯახებს.179 მაგალითად, ავსტრიაში, ცხოვრების ღირებულების კრიზისის საპა-
სუხოდ მიღებული სხვადასხვა ფედერალური და რეგიონული პროგრამა მიმართული 
იყო სოციალური დახმარების მიმღებ პირებსა და შშმ პირებზე, რომელთაც, სავარა-
უდოდ, აქვთ დაბალი შემოსავლები და, შესაბამისად, უფლება სოციალურ დახმარე-
ბაზე.180 კომიტეტი აღნიშნავს, რომ ამ ტიპის ზომებმა მართლაც გაუწია მხარდაჭერა 
მოწყვლად ჯგუფებს, თუმცა არსებობს რისკი, რომ შშმ პირთა სპეციფიკური საჭირო-
ებები გაუთვალისწინებელი დარჩება, თუკი  მათ განიხილავენ მხოლოდ ფართო კა-
ტეგორიის – „მოწყვლადი ჯგუფების/ოჯახების“ ნაწილად. 

179.	 გარდა ამისა, მესამე მხარის კომენტარებში ყურადღება გამახვილდა ფინან-
სური დახმარების უკმარ დონეზე, რაც მიუთითებს მიღებული ზომების სუსტ მხარე-
ებზე. მაგალითად, მოლდოვის რესპუბლიკის თანასწორობის საბჭო შეშფოთებას გა-
მოთქვამს იმის გამო, რომ შშმ პირთა დახმარება ვერ ფარავს საარსებო მინიმუმს და 
სტატუსთან დაკავშირებულ ხარჯებს. გაერთიანებულ სამეფოში შოტლანდიის ადა-
მიანის უფლებათა კომისიამ შეშფოთება გამოხატა იმის გამო, რომ საწვავთან დაკავ-
შირებული სიღარიბე განსაკუთრებულ რისკს უქმნის შშმ პირებსა და ხანდაზმულებს, 
რომელთაც აქვთ სპეციფიკური ენერგოსაჭიროებები (მაგ. სპეციალური აპარატურის 
გამოსაყენებლად). თავის განცხადებაში კომისიამ მოიხმო 2022 წლის ნოემბრის გა-
მოკითხვა, რომლის თანახმადაც, შშმ პირთა 41% ვერ ახერხებდა საცხოვრებლის სა-
თანადოდ გათბობას.181

180.	 კომიტეტი მხარე სახელმწიფოებს შეახსენებს, რომ ქარტიის 15§3 მუხლის 
მიხედვით, შშმ პირები და მათი წარმომადგენელი ორგანიზაციები უნდა მონაწილე-
ობდნენ პოზიტიურ ქმედებათა დაგეგმვისა და მუდმივი გადახედვის პროცესში, და 
უნდა არსებობდეს შესაბამისი ფორმატი, რომელიც მისცემთ ამის საშუალებას.182 
შშმ პირებისა და მათი წარმომადგენელი ორგანიზაციების კონსულტაციები და ჩა-
რთულობა აუცილებელია პოლიტიკის შემუშავების, განხორციელებისა და მონიტო-
რინგის პროცესებშიც, განსაკუთრებით, ცხოვრების ღირებულების კრიზისის დროს.

181.	 კომიტეტი აღნიშნავს, რომ მესამე მხარის კომენტარები მიუთითებს გარ-
კვეულ ხარვეზებზე იმ ჯგუფებისა თუ მათი წარმომადგენლების კონსულტაციებსა და 
ჩართულობასთან მიმართებით, რომლებიც ყველაზე მეტად დაზარალდნენ ცხოვრე-
ბის ღირებულების კრიზისით. მაგალითად, ფინეთთან დაკავშირებით, რამდენიმე სა-

179	 იხ. სექცია სოციალური უზრუნველყოფის შესახებ. 
180	 ბირტა, მ., ზოიომი, ე., ვოჰლგემუტი, ფ. და გიულშენი, ს., მიზნობრივი ზომები შშმ პირებისთვის, 

ცხოვრების ღირებულების კრიზისის დასაძლევად, ევროპარლამენტი, ევროკავშირის შიდა პო-
ლიტიკის გენერალური დირექტორატი, ბრიუსელი, 2023, გვ. 61–63.

181	 Resolution Foundation-ის მიერ მთელ გაერთიანებულ სამეფოში ჩატარებული მასშტაბური 
კვლევა, „სიღარიბის კვლევა შოტლანდიის სოფლებში“, ანგარიში, Cross Party Group on Poverty 
inquiry into rural poverty - The Poverty Alliance, გვ. 24.

182	 დასკვნები 2020, სერბეთი; დასკვნები 2005, ნორვეგია.

მოქალაქო ორგანიზაცია (ბავშვთა კეთილდღეობის ცენტრალური კავშირი, ფინეთის 
ადამიანის უფლებათა ლიგა, სოციალურ უფლებათა საზოგადოება, მანერჰეიმის ბავ-
შვთა კეთილდღეობის ლიგა და სოციალური საკითხებისა და ჯანდაცვის ფედერაცია) 
აცხადებს, რომ 2023 წელს სოციალური შეღავათების შემცირებაზე მიმართული სამა-
რთლებრივი რეფორმები გატარდა იმ პირებისა და ჯგუფების მონაწილეობის გარეშე, 
რომლებიც ყველაზე მეტად დააზარალა კრიზისმა. კომიტეტისთვის მოწოდებული 
ინფორმაციის თანახმად, მნიშვნელოვნად შეიზღუდა წარმომადგენელ ორგანიზაცი-
ათა ჩართულობაც. რამდენიმე ასეთი ორგანიზაცია, რომლებიც წარმოადგენდნენ შე-
ღავათების შემცირებით დაზარალებულ ჯგუფებს (შშმ პირთა ორგანიზაციების ჩათ-
ვლით), საერთოდ არ იყო ინფორმირებული საკონსულტაციო პროცესზე. ეს ფაქტორი 
მნიშვნელოვნად უზღუდავდა მათ საკუთარი პოზიციის გამოხატვის შესაძლებლობას. 

ხანდაზმული პირები

182.	 ევროპის პროფკავშირთა კონფედერაციის მიერ 2022 წლის სექტემბერში 
გამოქვეყნებული ანალიზის თანახმად, ევროკავშირში მილიონობით ხანდაზმული 
ღრმა ენერგეტიკულ სიღარიბეში აღმოჩნდა პენსიების რეალური ღირებულების ვა-
რდნის შედეგად, რაც გამოწვეული იყო ცხოვრების ღირებულების კრიზისით.183 ხა-
ნდაზმულები ისედაც მიეკუთვნებოდნენ ჯგუფს, რომელიც ყველაზე ხშირად აწყდება 
სირთულეებს კომუნალური გადასახადების გადახდაში, 2019 წელს კი თითქმის ყო-
ველი მეათე ვერ ახერხებდა საკუთარი სახლის სათანადოდ გათბობას.184 ენერგიის 
ტარიფების ზრდა განსაკუთრებულად შეეხო ხანდაზმულებს, ვინაიდან ისინი მეტ 
დროს ატარებენ შინ. მონაცემების მიხედვით, 2022 წელს პენსიების რეალური ღი-
რებულება 19%-ით შემცირდა, რადგან ინდექსაციამ ფეხი ვერ აუწყო ინფლაციას.185 
ევროკავშირში, დაახლოებით, 17.7 მილიონი ხანდაზმული (65 წლის ზემოთ ასაკის) 
– ხანდაზმული მოსახლეობის მეხუთედი – სიღარიბის რისკის ქვეშ იყო 2021 წელს.186

183.	 ქარტიის 23-ე მუხლი მხარე სახელმწიფოებს ავალდებულებს, რომ ხანდაზ-
მულებს ჰქონდეთ წვდომა სათანადო სახსრებზე/რესურსებზე, რომლებიც მისცემთ 
შესაძლებლობას, ღირსეულად იცხოვრონ და აქტიურად ჩაერთონ საზოგადოებრივ, 
სოციალურ თუ კულტურულ ცხოვრებაში. ეს ვალდებულება ძალაში რჩება ცხოვრე-
ბის ღირებულების კრიზისშიც.

184.	 კომიტეტმა მხარე სახელმწიფოებს სთხოვა განახლებული ინფორმაციის წა-
რმოდგენა AROP-ის შესახებ 2018/2019–2021/2022 წლებში.187 მოწოდებული ინფორ-
მაციის თანახმად, შშმ პირებთან მიმართებით AROP-ის მაღალი მაჩვენებელი გამო-
იკვეთა რამდენიმე სახელმწიფოში, როგორიცაა: ესტონეთი (2019 წელს – 43.7%, 2023 
წელს – 46.8%), მოლდოვის რესპუბლიკა (2018 წელს – 25.4%, 2022 წელს – 43.9%), ლა-
ტვია (2018 წელს – 47.9%, 2021 წელს – 40.5%). AROP-ის მაჩვენებელი ყველაზე მეტად 
გაიზარდა მოლდოვის რესპუბლიკაში (2018-2022 წლებში – 25.4%-დან 43.9%-მდე), 
ირლანდიაში (2018-2022 წლებში – 11.4%-დან 19%-მდე) და მალტაში (2018-2022 
წლებში – 25.4%-დან 30%-მდე). ეს ზრდა და მაღალი მაჩვენებლების შენარჩუნება  სე-
რიოზულ კითხვებს აჩენს ქარტიის 23-ე მუხლის განხორციელებასთან მიმართებით, 
რომელიც შეეხება ხანდაზმულ პირთა ღირსეული ცხოვრებისა და საზოგადოებრივ, 
სოციალურ თუ კულტურულ ცხოვრებაში აქტიური მონაწილეობისთვის საჭირო სათა-
ნადო სახსრებს.

183	 ETUC-ის მიერ წარდგენილი კომენტარები ცხოვრების ღირებულების კრიზისის შესახებ, გვ. 24.
184	 Eurostat
185	 ETUC-ის მიერ წარდგენილი კომენტარები ცხოვრების ღირებულების კრიზისის შესახებ, გვ. 

24; იხ. ETUC, „პენსიის ღირებულება შემცირდა 19%-ით – სიცოცხლე საფრთხეშია ამ ზამთარს“, 
30.09.2022.

186	 იქვე. 
187	 იხ. კითხვა N 8, რომელიც კომიტეტმა მხარე სახელმწიფოებს დაუსვა წინამდებარე მიმოხილვის 

ფარგლებში. 

სახელმწიფოთა მიერ მიღებული ზომების მაგალითები

185.	 როგორც წინა სექციებში აღინიშნა, მხარე სახელმწიფოებმა მიიღეს სხვადას-
ხვა ზომა, რათა შეემსუბუქებინათ ცხოვრების ხარჯების კრიზისის გავლენა ხანდაზ-
მულ პირებზე. ქვემოთ წარმოდგენილია არაამომწურავი მაგალითები, რომელთა 
უმეტესობაც უკავშირდება პენსიის ან სხვა სახის ფინანსური მხარდაჭერის/დახმა-
რების გაცემას ხანდაზმულებისთვის.188

186.	 ხორვატიაში, 2023 წლის ბოლოს, პენსიონერებზე გაიცა ერთჯერადი ფულადი 
დახმარება, 50-დან 160 ევრომდე, მათი პენსიის ოდენობის შესაბამისად. ასეთივე მო-
ცულობის ერთჯერადი ფულადი დახმარება პენსიონერებზე გაიცა მონტენეგროსა 
და სერბეთშიც, 2022 წელს. საბერძნეთში მოწყვლადი კატეგორიის პენსიონერებმა 
ფინანსური დახმარება მიიღეს 2021 წელს, ასევე, 2022 წლის აღდგომასა და შობას, 
ხოლო 2022 წელს ერთჯერადი ფინანსური დახმარება გაიცა ყველა პენსიონერზე. 
მოლდოვის რესპუბლიკაში, 2022 წლის ოქტომბრიდან, სახელმწიფო პენსიისა და 
სოციალური შემწეობის მიმღებმა პირებმა, რომელთა ყოველთვიური შემოსავალი 
არ აღემატებოდა 5,000 მოლდოვურ ლეის (დაახლოებით 263 ევროს), ისარგებლეს 
ერთჯერადი ფინანსური მხარდაჭერით, 1,500 ლეის ოდენობით (დაახლოებით 79 
ევრო). გაერთიანებულ სამეფოში, 2023/2024 წლის ზამთარში, პენსიონერებმა მი-
იღეს დახმარება, 300 გირვანქა სტერლინგის ოდენობით (დაახლოებით 350 ევრო). 
დანიაში, 2022 და 2023 წლებში, მცირე აქტივების მფლობელ პენსიონერებზე გაიცა 
გადასახადებისგან გათავისუფლებული ერთჯერადი დახმარება, 2,500 კრონის ოდე-
ნობით (ჯამში 5,000 კრონა), ნაადრევი პენსიის მიმღებთ კი ერთჯერადი დახმარების 
სახით მისცეს 2,000 კრონა, რომელიც ასევე გათავისუფლებული იყო გადასახადე-
ბისგან. 

მიღებული ზომების ძლიერი და სუსტი მხარეები

187.	 კომიტეტმა მხარე სახელმწიფოებს სთხოვა განახლებული ინფორმაციის წა-
რდგენა AROP-ის მონაცემებზე 2018/2019–2021/2022 წლებში. მოწოდებული ინფორ-
მაციის თანახმად, ხანდაზმული პირები მიეკუთვნებიან იმ ჯგუფებს, რომლებიც ყვე-
ლაზე მეტად დააზარალა ცხოვრების ღირებულების კრიზისმა. 

188.	 კომიტეტი აღნიშნავს, რომ სახელმწიფოებისგან მიღებული ინფორმაციის 
თანახმად,  გატარებული ზომები უმეტესწილად დროებითი იყო. მართალია, ერთ-
ჯერადი დახმარება ხანდაზმულებს გარკვეულ შვებას აძლევს მოკლევადიან პერი-
ოდში, თუმცა კომიტეტი მიიჩნევს, რომ საჭიროა უფრო გრძელვადიანი, სისტემური 
და უფლებებზე დაფუძნებული მიდგომები ხანდაზმულ პირებთან მიმართებით, გა-
ნსაკუთრებით, ცხოვრების ღირებულების კრიზისის მიმდინარე შედეგების გათვა-
ლისწინებით. 

189.	 კომიტეტი აღნიშნავს, რომ არაერთმა სამოქალაქო ორგანიზაციამ გაუსვა 
ხაზი პენსიების არადამაკმაყოფილებელ დონეს და საპენსიო პოლიტიკაში არსებულ 
ხარვეზებს. მაგალითად, ევროპის პროფკავშირთა კონფედერაცია მიუთითებს, რომ 
ცხოვრების ღირებულების ზრდა (ძირითადად, ენერგორესურსებთან მიმართებით, 
თუმცა ასევე საზოგადოებრივ და კერძო (სოციალურ) საცხოვრებელზეც), არაპროპო-
რციულად აისახა ხანდაზმულ პირებზე. ფინეთის არასამთავრობო ორგანიზაციათა 
შეფასებით, ეროვნულ საპენსიო ინდექსზე მიბმული სოციალური შეღავათების გა-
ყინვა 2023 წლის დონეზე, მძიმე გავლენას იქონიებს მოწყვლად სოციალურ-ეკონო-
მიკურ მდგომარეობაში მყოფ ინდივიდებსა და ჯგუფებზე. შედეგად, სოციალური დახ-
მარების მაძიებელთა რაოდენობა 2024 წელს დაახლოებით 65,000-მდე გაიზრდება. 
„ღია სივრცის ასოციაცია/ღრმა სიღარიბის ქსელი“ (თურქეთი) აცხადებს, რომ სო-

188	  დამატებითი მაგალითებისთვის, იხ. ამ მიმოხილვის წინა სექციები.

ციალური შეღავათების განსაზღვრის კრიტერიუმები არ პასუხობს დაუცველი ჯგუფე-
ბის სპეციფიკურ საჭიროებებს, ინდექსაციის არსებული სისტემა კი მნიშვნელოვნად 
ამცირებს პენსიების მსყიდველუნარიანობას. მოლდოვის სახალხო დამცველის მი-
თითებით, მიმდინარე ინდექსაციის დონე არ კმარა ფასების მკვეთრი ზრდის ფონზე: 
კერძოდ, პენსიების ინდექსაცია ვერ ანაზღაურებს ინფლაციით გამოწვეულ ფასების 
მატებას. ამასთან, ლატვიის სახალხო დამცველის ოფისის თანახმად, სოციალურ გა-
დარიცხვებს შორის მხოლოდ პენსიებია მიბმული სამომხმარებლო ფასების ინდექ-
სის ცვლილებებზე.

190.	 პენსიების ინდექსაციის მეთოდთან მიმართებით, სერბეთის ავტონომიური 
პროფკავშირების კონფედერაცია მიუთითებს, რომ 2023 წელს ქვეყანაში შემოიღეს 
ე. წ. მოდიფიცირებული „შვეიცარიული ფორმულა“, რომელიც ითვალისწინებს პენ-
სიების წილს მშპ-ში. თუმცა, მათივე თქმით, ინდექსაციის ეს მეთოდი ვეღარ უზრუნ-
ველყოფს პენსიების ადეკვატურობას, რადგან საშუალო პენსია მნიშვნელოვნად ჩა-
მოუვარდება ქვეყანაში არსებულ საშუალო ხელფასს (გადასახადებისა და საპენსიო 
შენატანების გარეშე).189

191.	 გალისიის პროფკავშირთა კონფედერაცია მიიჩნევს, რომ ესპანეთში ინდექ-
საცია ვერ უნარჩუნებს პენსიებს მსყიდველუნარიანობას. ამასთანავე, პროფკავში-
რთა კონფედერაციისა და დასაქმებულთა გენერალური კავშირის თანახმად, მიუხე-
დავად იმისა, რომ მინიმალური საარსებო შემოსავლის დაწესება წინგადადგმული 
ნაბიჯია ყოვლისმომცველი სოციალური უზრუნველყოფის სისტემისკენ, რეგულირე-
ბის ხარვეზიანმა სტრუქტურამ და პრაქტიკული განხორციელების პროცესმა არაერ-
თგვაროვნება და არასტაბილურობა გამოიწვია.

192.	 კომიტეტი სახელმწიფოებს შეახსენებს, რომ პენსიებისა და სხვა სახის სახე-
ლმწიფო შეღავათების დონე საკმარისი უნდა იყოს ხანდაზმულ პირთა ღირსეული 
ცხოვრებისა და საზოგადოებრივ, სოციალურ თუ კულტურულ ცხოვრებაში აქტიური 
მონაწილეობისათვის.190 ამასთან, როდესაც კომიტეტი აფასებს სათანადო სახ-
სრებს/რესურსებს 23-ე მუხლის ფარგლებში, იგი ითვალისწინებს ხანდაზმულთათ-
ვის გარანტირებულ სოციალური დაცვის ზომებს შემოსავლის ისეთი დონის შესანა-
რჩუნებლად, რომელიც მათ მისცემს ღირსეული ცხოვრებისა და საზოგადოებრივ, 
სოციალურ თუ კულტურულ ცხოვრებაში აქტიური მონაწილეობის საშუალებას.191 
კერძოდ, განიხილება პენსიები (როგორც შენატანებით, ისე შენატანების გარეშე), 
ყველა იმ დამატებით ფულად დახმარებასთან ერთად, რომლებიც ხელმისაწვდომია 
ხანდაზმულებისთვის.192

193.	 კომიტეტი ითვალისწინებს ხანდაზმულ პირთა განსაკუთრებულ მოწყვლა-
დობას და საჭიროებებს, რომლებიც უკავშირდება ცხოვრების ღირებულების ზრდის 
სირთულეებს. ქარტიის 23-ე მუხლის თანახმად, მხარე სახელმწიფოებს ევალებათ 
მიზნობრივი ზომების მიღება ხანდაზმულ პირთა კონკრეტულ საჭიროებებზე რეაგი-
რებისთვის, რათა მათ შეძლონ ღირსეულად ცხოვრება და აქტიური მონაწილეობა 
საზოგადოებრივ, სოციალურ და კულტურულ ცხოვრებაში, ცხოვრების ღირებულების 
კრიზისის დროსაც და შემდგომ პერიოდშიც. აღნიშნული ღონისძიებები უნდა დაი-
გეგმოს, დამტკიცდეს, გატარდეს და შეფასდეს იმ ხანდაზმულებისა და მათი წარმო-
მადგენელი ორგანიზაციების მონაწილეობით/კონსულტაციებით, რომლებსაც ეხება 
ისინი. 

189	  ETUC-ის კომენტარები ცხოვრების ღირებულების კრიზისის შესახებ, გვ. 58-59.
190	  დასკვნები 2013, განცხადება 23-ე მუხლის განმარტების შესახებ – სათანადო სახსრები ხა-

ნდაზმულთათვის.
191	  იქვე.
192	  იქვე. 

დასკვნები და რეკომენდაციები

194.	 იმისათვის, რომ ქარტიით გათვალისწინებული უფლებები დაცული იყოს 
ცხოვრების ღირებულების კრიზისით განსაკუთრებულად დაზარალებული ჯგუფე-
ბისთვის, მხარე სახელმწიფოებმა უნდა მიიღონ შემდეგი ზომები: 

–	 გამოავლინონ, განსაზღვრონ და მონიტორინგი გაუწიონ ჯგუფებს, რომლებიც გან-
საკუთრებით მოწყვლადნი არიან ცხოვრების ღირებულების კრიზისის მიმართ, ან 
მეტად დაზარალდებიან მისი შედეგებით;193

–	 შეაფასონ ცხოვრების ღირებულების კრიზისის გავლენა თანასწორობასა და ადა-
მიანის უფლებებზე; 

–	 შეაგროვონ ყოვლისმომცველი რაოდენობრივი და თვისობრივი მონაცემები, თუ 
როგორ აისახება ცხოვრების ღირებულების კრიზისი კონკრეტულ ჯგუფებზე, მათ 
შორის, ჩაშლილი სქესის, რასის, შშმ სტატუსის, ასაკის, ოჯახური მდგომარეობისა 
და შემოსავლის მიხედვით. ეს მონაცემები უნდა გამოიყენებოდეს კრიზისზე რეა-
გირების ღონისძიებათა შემუშავება-განხორციელებისთვის.

–	 შეიმუშაონ და დანერგონ მიზნობრივი ღონისძიებები განსაკუთრებულად დაზა-
რალებული ჯგუფებისთვის, ქარტიაზე დაფუძნებული და უფლებებზე ორიენტირე-
ბული მიდგომის გათვალისწინებით;

–	 მიიღონ უფლებებზე დაფუძნებული საშუალო და გრძელვადიანი ზომები ცხოვრე-
ბის ღირებულების კრიზისის გრძელვადიანი შედეგების აღმოსაფხვრელად და 
არ შემოიფარგლონ მხოლოდ მოკლევადიანი ღონისძიებებით, როგორიცაა ერთ-
ჯერადი/სპეციალური (ad hoc) ფულადი დახმარებები და დროებით გაზრდილი 
სოციალური შეღავათები;194

–	 გაამარტივონ მიზნობრივი დახმარების მიღების პროცედურები და უზრუნველყონ 
შესაბამისი მხარდაჭერა, რათა შემცირდეს ასეთი დახმარების ვერმიღების მაჩ-
ვენებელი;

–	 შეიმუშაონ გენდერულად მგრძნობიარე პოლიტიკა, ცხოვრების ღირებულების 
კრიზისის საპასუხოდ;

–	 უზრუნველყონ ყველაზე დაზარალებული ჯგუფებისა და/ან მათი წარმომადგენ-
ლების დროული, შინაარსიანი და ინკლუზიური კონსულტაციები/მონაწილეობა 
ამ ჯგუფებისთვის განკუთვნილ ღონისძიებათა დაგეგმვის, განხორციელებისა და 
შეფასების პროცესში.

193	 ETUC-ის კომენტარები ცხოვრების ღირებულების კრიზისის შესახებ, გვ. 5.
194	 იხ. ამ მიმოხილვის სექციები სოციალური დაცვისა და ენერგორესურსების შესახებ. 

განმარტებითი განცხადება სოციალური უფლებებისა 
და ცხოვრების ღირებულების კრიზისის შესახებ 

ევროპის სოციალური ქარტია („ESC“ ან „ქარტია“) ითვალისწინებს სოციალურ უფლე-
ბათა ფართო და სრულ სპექტრს, რომელიც ქმნის კანონების, პოლიტიკისა და რესუ-
რსების განაწილების მკაფიო ჩარჩოს, რათა უფლებათა მფლობელებმა იცხოვრონ 
ღირსეულად, სოციალური ინკლუზიის/ჩართულობის, აქტიური მოქალაქეობისა და 
საყოველთაო თანასწორობის საფუძველზე. სოციალური სამართლიანობის მიღ-
წევა195 უაღრესად მნიშვნელოვანია დემოკრატიული სტაბილურობისა და უსაფრ-
თხოებისთვის.196 სოციალურ უფლებათა ეფექტიანად განხორციელება არა მხოლოდ 
იცავს უფლებათა მფლობელებს სტრუქტურული დისბალანსისა და სოციალურ-ეკო-
ნომიკური უთანასწორობისგან, არამედ ხელს უწყობს მათი სიღარიბისა და სოცია-
ლური გარიყულობის შემცირებას და საცხოვრებელი პირობების გაუმჯობესებას. 
ამასთანავე, ეს ეხმარება სოციალურ კრიზისებზე რეაგირებას და მათი შედეგების 
შერბილებას, განსაკუთრებით, ისედაც მოწყვლად ჯგუფებზე ასეთი კრიზისების 
არაპროპორციული უარყოფითი გავლენის დაბალანსებით. 

ცხოვრების ღირებულების კრიზი, ანუ პერიოდი, როდესაც პირველადი საჭიროებების 
ხარჯები მნიშვნელოვნად აჭარბებს საშუალო საოჯახო შემოსავლებს, მრავალი მიმა-
რთულებით პირდაპირ და ირიბად აისახა ქარტიით დაცულ უფლებათა ეფექტიან გა-
მოყენებასა და განხორციელებაზე და ეს გავლენა დიდწილად ნარჩუნდება, ინფლა-
ციის შემცირების მიუხედავად. 

ცხოვრების ღირებულების კრიზისმა საფრთხე შეუქმნა ქარტიით დამკვიდრებულ 
სოციალური სამართლიანობისა და სოლიდარობის პრინციპებსაც, გააღრმავა რა სო-
ციალური უთანასწორობა და შეაფერხა ინდივიდთა შესაძლებლობა, ისარგებლონ 
თავიანთი უფლებებით შრომის, სოციალური დაცვის, საცხოვრებლის, განათლებისა 
და ჯანდაცვის სფეროებში. კრიზისმა განსაკუთრებულად უარყოფითად იმოქმედა 
იმ ჯგუფების უფლებებზე, რომლებიც ისედაც დაუცველ ან მარგინალიზებულ მდგო-
მარეობაში იყვნენ. მათ შორის არიან: დაბალშემოსავლიანი ოჯახები (მაგ: ერთმშო-
ბლიანი ოჯახები, უმუშევარი პირები, უსახლკაროები, სიღარიბისა და სოციალური 
გარიყულობის რისკქვეშ მყოფი პირები), ბავშვები, ახალგაზრდები, შშმ პირები, ხა-
ნდაზმულები, ლგბტქი პირები, მარგინალიზებული თემები, ეთნიკური უმცირესობები, 
ბოშები და მიგრანტი ოჯახები. ცხოვრების ღირებულების კრიზისის შედეგები მოი-
ცავს დისკრიმინაციის შემთხვევებს როგორც სოციალურ-ეკონომიკური სტატუსის 
ნიშნით, ისე მრავლობითი და ინტერსექციური ფორმებით, რა დროსაც სოციალურად 
დაუცველი ადამიანები ერთდროულად განიცდიან არაპროპორციულ ზემოქმედებას 
სხვა დაცული ნიშნების საფუძველზე (მაგ. რასა, კანის ფერი, სქესი, ჯანმრთელობის 
მდგომარეობა ან სხვა ნიშნები, როგორიცაა შეზღუდული შესაძლებლობა ან ხანდაზ-
მულობა), ეს კი არღვევს ქარტიის E მუხლს.

ცხოვრების ღირებულების კრიზისის შედეგები არაპროპორციულად აისახა ქალებ-
ზეც, რადგან მათი შემოსავალი და ქონება კვლავაც მნიშვნელოვნად ჩამოუვარდება 
კაცებისას, რასაც განაპირობებს გენდერული სახელფასო სხვაობა და მისგან მო-
მდინარე სხვაობა პენსიებში. ქალები გადაჭარბებულად არიან წარმოდგენილნი 

195	 ტერმინი „სოციალური სამართლიანობა“ განმარტებულია ევროპის საბჭოს მინისტრთა კო-
მიტეტის CM/Rec(2014)1 რეკომენდაციის მიხედვით: „სოციალური სამართლიანობა ნიშნავს 
საზოგადოებას, რომელიც ეფუძნება თანასწორობასა და სოლიდარობას, აკმაყოფილებს ძი-
რითად საჭიროებებს, რედისტრიბუციის მექანიზმებით ესწრაფვის უთანასწორობათა შემცი-
რებას და კოლექტიურად უზრუნველყოფს პირობებს, რომლებიც ხელს შეუწყობს თითოეული 
ინდივიდისა და მისი უნარების განვითარებას.“

196	 ევროპის საბჭოს სახელმწიფოებისა და მთავრობების მეთაურთა რეიკიავიკის დეკლარაცია – 
„გაერთიანებულნი ჩვენი ღირებულებების გარშემო“.

არასტაბილურ სამუშაოებზე (როგორიცაა ნახევარგანაკვეთური სამუშაო, დროებითი 
სამუშაო, არაფორმალური დასაქმება), ასევე, მინიმალური ხელფასის მქონე პირთა 
შორის, შესაბამისად, გაცილებით მეტადაც ექცევიან სიღარიბისა და სოციალური გა-
რიყულობის რისკის ქვეშ. ქალებს კვლავ  ეკისრებათ არაანაზღაურებადი ზრუნვის 
არაპროპორციულად დიდი ტვირთი, რაც მათ ნაკლებ სახსრებს უტოვებს ცხოვრების 
ღირებულების კრიზისის უარყოფითი გავლენისგან თავდასაცავად.197 გენდერულად 
მგრძნობიარე მიდგომის გამოყენება არსებითია როგორც ცხოვრების ღირებულების 
კრიზისის გავლენათა შეფასებისას, ისე საპასუხო ზომების დაგეგმვა-განხორციელე-
ბის პროცესში. 

ქარტიაზე მიერთებით, სახელმწიფოებმა იკისრეს ყველა შესაბამისი ზომის მიღე-
ბის ვალდებულება ისეთი პირობების შესაქმნელად, სადაც ნებისმიერ დროს იქნება 
შესაძლებელი ქარტიით დაცულ უფლებათა ეფექტიანად რეალიზება.198 კომიტეტმა 
არაერთხელ განმარტა, რომ ეკონომიკური, ჯანდაცვითი თუ სხვა ტიპის კრიზისების 
არსებობა არ ამცირებს მხარე სახელმწიფოთა მიერ ქარტიით ნაკისრ ვალდებულე-
ბებს.199 შესაბამისად, მთავრობებს ევალებათ ყველა აუცილებელი ნაბიჯის გადა-
დგმა ქარტიით გათვალისწინებულ უფლებათა ეფექტიანად უზრუნველყოფისათვის 
იმ პერიოდში, როცა ბენეფიციარებს ყველაზე მეტად სჭირდებათ დაცვა.200 კერძოდ, 
მიღებული ზომები სათანადო ყურადღებას უნდა უთმობდეს და პრიორიტეტულად 
განიხილავდეს სოციალურად ყველაზე მოწყვლად ჯგუფებსა და პირებს; ამასთანავე, 
ზომები უნდა ითვალისწინებდეს გენდერული უთანასწორობის დაძლევას. სოცია-
ლურ უფლებათა გაძლიერებაში ინვესტირება ამცირებს კრიზისის უარყოფით შედე-
გებს და აჩქარებს აღდგენის პროცესს.201 ეს განსაკუთრებით აქტუალურია ცხოვრე-
ბის ღირებულების კრიზისის პირობებში.

სოციალური დაცვა

სოციალური დაცვა ქარტიის ფუნდამენტური ელემენტია. მისი მიზანია, საზოგადოე-
ბის ყველა წევრს – ყველაზე დაუცველ და სოციალურად გარიყულ პირთა ჩათვლით 
– შეეძლოს ღირსეული დონის ცხოვრება, სადაც დაცული იქნება მათი ღირსება, კე-
თილდღეობა და განვითარება. 

სოციალური დაცვაში ერთიანდება სიღარიბისა და სოციალური გარიყულობისგან 
დაცვა, კერძოდ: შესაბამისი სოციალური უზრუნველყოფა, შესაბამისი სოციალური 
და სამედიცინო დახმარება ყველასთვის, ვისაც ის ესაჭიროება; წვდომა შესაბამისი 
ხარისხის ეფექტიან სოციალურ სერვისებზე; და ოჯახების მხარდამჭერი ზომების 
მიღება, როგორიცაა  წვდომა ოჯახებისა და ბავშვებისთვის განკუთვნილ შესაბამის 
შეღავათებზე.202

ქარტიით დაცულ უფლებათა კონტექსტში, სოციალური დაცვა არ შემოიფარგლება 
მხოლოდ მე-12 (სოციალური უზრუნველყოფის უფლება) და მე-13 (სოციალური და სა-
მედიცინო დახმარების უფლება) მუხლებით: ის ასევე მოიცავს მე-11 (ჯანმრთელობის 
დაცვის უფლება), მე-14 (სოციალური უზრუნველყოფის სამსახურებით სარგებლობის 
უფლება), მე-15 (შეზღუდული შესაძლებლობის მქონე პირთა დამოუკიდებლობის, სო-
ციალური ინტეგრაციისა და საზოგადოებრივ ცხოვრებაში მონაწილეობის უფლება), 

197	 ევროპარლამენტის 2024 წლის 18 იანვრის რეზოლუცია ცხოვრების ღირებულების ზრდისა და 
ენერგეტიკული კრიზისის გავლენის გენდერული ასპექტების შესახებ (2023/2115(INI)).

198	 ECSR, ზოგადი შესავალი, დასკვნები XIX-2 (2009).
199	 ECSR, ზოგადი შესავალი, დასკვნები XIX-2 (2009); ECSR, განცხადება COVID-19-ისა და სოცია-

ლური უფლებების შესახებ, მიღებული 2021 წლის 24 მარტს.
200	  იქვე.
201	 ECSR, განცხადება COVID-19-ისა და სოციალური უფლებების შესახებ, მიღებული 2021 წლის 24 

მარტს.
202	 სოციალურ უფლებათა ევროპული კომიტეტის პრაქტიკის კრებული, გვ.10.

მე-16 (ოჯახის უფლება სოციალურ, იურიდიულ და ეკონომიკურ დაცვაზე), მე-17 (ბა-
ვშვებისა და ახალგაზრდების უფლება სოციალურ, იურიდიულ და ეკონომიკურ და-
ცვაზე), 23-ე (ხანდაზმულ პირთა უფლება სოციალურ დაცვაზე), 30-ე (სიღარიბისა და 
სოციალური გარიყულობისგან დაცვის უფლება) და 31-ე (უფლება საცხოვრებელზე) 
მუხლებს. 

როდესაც მაღალი ინფლაცია მნიშვნელოვნად ამცირებს სოციალური შეღავათებისა 
და სოციალური დახმარების (ოჯახების, ხანდაზმულებისა და ბავშვებისთვის განკუთ-
ვნილი სოციალური დაცვისა თუ მისი სხვა ფორმების) რეალურ ღირებულებას, შეღა-
ვათების მიმღებთა გადახდისუნარიანობა იკლებს და აღარ კმარა პირველადი საჭი-
როებების დასაფარად. ეს საკითხი აქტუალურია როგორც სოციალური შეღავათების 
(შემოსავლის ჩამნაცვლებელი ან ხარჯების საკომპენსაციო გასაცემლების), ისე სო-
ციალური დახმარების შემთხვევაში.

ცხოვრების ღირებულების კრიზისმა ცხადად წარმოაჩინა, რომ პირველად საჭირო-
ებებზე ფასების ზრდა, შესაბამისი საკომპენსაციო ან საკორექციო ზომების გარეშე, 
ამცირებს ქარტიით გარანტირებულ უფლებათა რეალიზაციას სოციალური დაცვის 
სფეროში, განსაკუთრებით იმ პირებისთვის, რომლებსაც ეს უფლებები ყველაზე მე-
ტად სჭირდებათ. შედეგად, ეს ადამიანები დგებიან სოციალური გარიყულობის სა-
ფრთხის წინაშე.

ქარტიით გარანტირებული სოციალური დაცვის უფლებების უზრუნველყოფა სახელ-
მწიფოებს ავალდებულებს არა მხოლოდ ისეთი ქმედებებისგან თავშეკავებას, რომ-
ლებიც ამცირებს ან აზიანებს ამ უფლებებით სარგებლობას, არამედ ყველა საჭირო 
ზომის მიღებას სოციალური უზრუნველყოფისა და სოციალური დახმარების ადეკვა-
ტური დონის შესანარჩუნებლად. ეს მოიცავს ისეთი ნაბიჯების გადადგმასაც, რომლე-
ბიც უზრუნველყოფს შეღავათებისა და დახმარების დონის შესაბამისობას ინფლა-
ციის მაჩვენებლებთან. აღნიშნული განსაკუთრებით მნიშვნელოვანია მათთვის, ვინც 
ყველაზე მეტად საჭიროებს დახმარებას (ე. ი. დაბალშემოსავლიანი პირებისთვის), 
რადგან რეალური ინფლაციის მაჩვენებელი ხშირად ამ ადამიანებისთვის უფრო მა-
ღალია, ვიდრე ფართო საზოგადოებისთვის. მხარე სახელმწიფოთა უმოქმედობა სო-
ციალური უზრუნველყოფისა და დახმარების ადეკვატური დონის შესანარჩუნებლად, 
შესაძლოა არღვევდეს ქარტიას.

ნაბიჯები, რომლებიც მხარე სახელმწიფოებმა უნდა გადადგან ცხოვრების ღირებუ-
ლების კრიზისში სოციალური დაცვის უფლებებთან დაკავშირებულ გამოწვევათა 
დასაძლევად, მოიცავს კონკრეტულ ზომებს, რომელთა მიზანია საკვების, საცხო-
ვრებლის, ენერგორესურსებისა და სხვა ძირითადი საჭიროებების ფასების ზრდის 
უარყოფითი ზეგავლენის კომპენსირება. ასეთი ზომები არ უნდა შემოიფარგლოს 
მხოლოდ კრიზისის პერიოდით და უნდა მოქმედებდეს მაშინაც, როცა ფასების ზრდა 
გრძელდება ინფლაციის შემცირების მიუხედავად. ეს განსაკუთრებით მნიშვნელო-
ვანია იმ პირებისთვის, რომლებიც სიღარიბისა და/ან სოციალური გარიყულობის 
რისკქვეშ არიან და შემოსავლის შედარებით დიდ ნაწილს ხარჯავენ საცხოვრე-
ბელზე, ენერგორესურსებსა და საკვებზე. ასევე აუცილებელია, აღმოიფხვრას ხარვე-
ზები სოციალურ უფლებებთან დაკავშირებული პროდუქტებისა თუ მომსახურებების 
დიზაინსა და მიწოდებაში, მათ შორის, გამოწვეული მკაცრი ფისკალური პოლიტი-
კით203, რომლებიც ამწვავებს კრიზისის შედეგებს.204

კომიტეტმა ადრეც მიუთითა, რომ ქარტიის მე-12 და მე-16 მუხლებით გათვალისწი-
ნებული სოციალური შეღავათები საჭიროებისამებრ  უნდა დაკორექტირდეს, რათა 
არ ჩამორჩეს ინფლაციის დონეს.205 ეს ვალდებულება თანაბრად ვრცელდება მე-13, 
მე-17, 23-ე და 30-ე მუხლებით გათვალისწინებულ დახმარებებსა და შეღავათებზეც. 

203	  ზოგადი შესავალი, დასკვნები 2009.
204	  განცხადება COVID-19-ისა და სოციალურ უფლებების შესახებ.
205	  მე-16 მუხლის კონტექსტში, იხ. მაგალითად, დასკვნები XVII-1 (2004), ნიდერლანდები (არუბა).

საჭიროა სოციალური შეღავათებისა და სოციალური დახმარების რეგულარული 
ინდექსირება/კორექტირება ცხოვრების რეალური ღირებულების მიხედვით. ფასე-
ბის მკვეთრი ზრდის პირობებში, რაც ახასიათებს ცხოვრების ღირებულების კრიზისს, 
დროული ინდექსაცია/კორექტირება გადამწყვეტია. ასევე აუცილებელია, ნებისმი-
ერი ამგვარი ინდექსაცია/კორექტირება ოპერატიულად პასუხობდეს მოვლენებს 
(მაგ. ინფლაციის ზრდას), რომლებიც გავლენას ახდენს ოჯახის რეალურ შემოსა-
ვალზე.

გარდა ამისა, როდესაც მიიღება გადაწყვეტილებები სოციალური შეღავათებისა და 
დახმარებების განაწილებასა თუ ოდენობაზე, პროცესი უნდა მოიცავდეს ყველაზე 
დაზარალებულ პირებთან კონსულტაციებს და მათ არსებით მონაწილეობას. ამასთა-
ნავე, სოციალური დაცვის ღონისძიებათა ეფექტიანობის რეგულარული შეფასები-
სას, პროცესში უნდა ჩაერთოს ყველა შესაბამისი დაინტერესებული მხარე. 

რაც შეეხება ტრადიციულ ზღვრულ მაჩვენებლებს206, რომლებიც გამოიყენება ქა-
რტიის მე-12 და მე-13 მუხლებით გათვალისწინებული შეღავათებისა და დახმარებე-
ბის ადეკვატურობის შესაფასებლად, კომიტეტი მიიჩნევს, რომ მაღალი ინფლაციის 
პირობებში, ასეთი ზღვრული მაჩვენებლები შეიძლება საჭიროებდეს გადახედვას, 
განსაკუთრებით, როცა ინფლაცია მოიცავს საკვების, ენერგორესურსების და საცხო-
ვრებლის ფასების ზრდას. ცხოვრების ღირებულების კრიზისის პირობებში, არსე-
ბული ზღვრული მაჩვენებლები შესაძლოა აღარ  კმაროდეს იმისთვის, რომ უფლე-
ბის მფლობელებმა შეძლონ ღირსეულად ცხოვრება და თავიანთი საჭიროებების 
დაკმაყოფილება. შესაბამისად, სახელმწიფო რეგულარულად უნდა ჩაერიოს, რათა 
სოციალური შეღავათებისა და სოციალური დახმარების მინიმალურმა დონემ შეი-
ნარჩუნოს რეალური ღირებულება და მსყიდველუნარიანობა  მაღალი ინფლაციის 
პირობებში. 

ამ მიზნით, კომიტეტი იმსჯელებს, გადადგეს თუ არა სახელმწიფოებმა დამატებითი 
ნაბიჯები ქარტიით გათვალისწინებული სოციალური დაცვის უფლებებით სარგებ-
ლობისათვის. ამ ნაბიჯებს შორისაა: დაბალშემოსავლიანი ოჯახებისა თუ სოციალუ-
რად და ეკონომიკურად დაუცველი ჯგუფების მიზნობრივი მხარდაჭერა; სოციალური 
შეღავათებისა და სოციალური დახმარებების რეგულარული ზრდა; ზომების მიღება 
იმისთვის, რომ შეღავათები და დახმარებები ითვალისწინებდეს ცხოვრების ღირე-
ბულების კრიზისს; და სოციალური შეღავათებისა და დახმარებების ინდექსაცია/
გადახედვა. გარდა ამისა, უნდა გამარტივდეს მათი მიღების პირობები იმ ჯგუფე-
ბისთვის, რომლებიც სიღარიბის ყველაზე მაღალი რისკის ქვეშ არიან ცხოვრების 
ღირებულების კრიზისის პირობებში.

206	 12§1 მუხლის მიხედვით, როდესაც შეღავათი ითვალისწინებს შემოსავლის ჩანაცვლებას, მისი 
მოცულობა გონივრულად უნდა შეეფარდებოდეს პირის წინა შემოსავალს და არ ჩამოსცდეს სი-
ღარიბის ზღვარს, რომელიც განისაზღვრება მედიანური გათანაბრებული შემოსავლის 50%-ით 
(ფინეთის სოციალურ უფლებათა საზოგადოება ფინეთის წინააღმდეგ, სარჩელი №88/2012, არ-
სებითი გადაწყვეტილება, 2014 წლის 9 სექტემბერი, §63). როდესაც შემოსავლის ჩამნაცვლე-
ბელი შეღავათი მერყეობს მედიანური გათანაბრებული შემოსავლის 40%-50%-ს შორის, გათ-
ვალისწინებულია სხვა შესაბამისი შეღავათებიც (დასკვნები 2013, უნგრეთი). თუ შემოსავლის 
ჩამნაცვლებელი მინიმალური დახმარება მედიანური გათანაბრებული შემოსავლის 40%-ზე 
(ან სიღარიბის ზღვრულ მაჩვენებელზე) ნაკლებია, მისი გაერთიანება სხვა დახმარებებთან  
ვერ უზრუნველყოფს სიტუაციის შესაბამისობას ქარტიასთან (ფინეთის სოციალურ უფლებათა 
საზოგადოება ფინეთის წინააღმდეგ, სარჩელი №88/2012, არსებითი გადაწყვეტილება, 2014 
წლის 9 სექტემბერი, §§59-63). 13§1 მუხლის მიხედვით, დახმარების დონის შესაფასებლად, 
კომიტეტი ითვალისწინებს საბაზისო შეღავათებს, დამატებით შეღავათებსა და სიღარიბის 
ზღვარს (რომელიც განისაზღვრება მედიანური გათანაბრებული განკარგვადი შემოსავლის 
50%-ით და გამოითვლება Eurostat-ის სიღარიბის რისკის ზღვრის საფუძველზე) (დასკვნები XIX-
2 (2009), ლატვია).

დასაქმება და ხელფასები

ქარტიის 4§1 მუხლი აღიარებს ყველა დასაქმებული პირის უფლებას სამართლიან 
ანაზღაურებაზე, რომელიც მათთვის და მათი ოჯახებისთვის უზრუნველყოფს ცხო-
ვრების ღირსეულ დონეს. ეს უფლება ვრცელდება ყველა დასაქმებულზე, მათ შორის, 
საჯარო მოხელეებზე, სახელმწიფო, რეგიონულ და მუნიციპალურ სტრუქტურებში 
ხელშეკრულებით დასაქმებულ პირებზე, ასევე, იმ პროფესიულ სფეროებსა ან პოზი-
ციებზე, რომლებსაც არ ფარავს კოლექტიური ხელშეკრულება.207 „ცხოვრების ღირ-
სეული დონის“ კონცეფცია მოიცავს არა მხოლოდ ძირითად მატერიალურ საჭიროე-
ბებს, როგორიცაა საკვები, ტანსაცმელი და საცხოვრებელი, არამედ იმ რესურსებსაც, 
რომლებიც აუცილებელია კულტურულ, საგანმანათლებლო და სოციალურ ცხოვრე-
ბაში სრულფასოვანი მონაწილეობისთვის.208

ცხოვრების ღირებულების კრიზისს მნიშვნელოვანი გავლენა აქვს სამართლიანი 
ანაზღაურების უფლებით სარგებლობაზე. როდესაც მაღალი ინფლაციის პირობებში 
ხელფასების რეალური ღირებულება მცირდება, ენერგომოხმარების, საკვებისა და 
საბინაო ხარჯების დაფარვა ხშირად განსაკუთრებულ გამოწვევებს უქმნის დაბალა-
ნაზღაურებად სამუშაოებზე დასაქმებულებს. 4§1 მუხლის შესრულებულად, ხელფა-
სის დონე აუცილებლად უნდა ითვალისწინებდეს ცხოვრების ღირებულებას.

იმისათვის, რომ მინიმალური ხელფასი სამართლიანად ჩაითვალოს 4§1 მუხლის 
შესაბამისად, ის არ უნდა იყოს ეროვნული წმინდა საშუალო ხელფასის 60%-ზე ნა-
კლები. კომიტეტი მინიმალური ხელფასის სამართლიანობას აფასებს წმინდა ხელ-
ფასის, ანუ გადასახადებისა და სოციალური შენატანების გამოკლებით მიღებული 
თანხის მიხედვით.209 თუ წმინდა მინიმალური ხელფასი მერყეობს ეროვნული წმინდა 
საშუალო ხელფასის 50%-60%-ს შორის, სახელმწიფო ვალდებულია, დაასაბუთოს, 
რომ ასეთი ანაზღაურება უზრუნველყოფს ცხოვრების ღირსეულ დონეს. თუ წმინდა 
მინიმალური ხელფასი წმინდა საშუალო ხელფასის 50%-ზე დაბალია, ის ცალსახად 
უსამართლოდ მიიჩნევა.

მინიმალური ხელფასების რეალური ღირებულების საგრძნობი შემცირების ფონზე, 
რაც ახასიათებს 2022 წლის შემდგომ ცხოვრების ღირებულების კრიზისს, კრიტიკუ-
ლად მნიშვნელოვანია, რომ ეროვნულ დონეზე მინიმალური ხელფასების დონე შეე-
საბამებოდეს ქარტიის 4§1 მუხლს – კერძოდ, წმინდა მინიმალური ხელფასი არ უნდა 
იყოს  წმინდა  საშუალო ხელფასის 60%-ზე ნაკლები. მხოლოდ ეს უზრუნველყოფს მი-
ნიმალური ხელფასის სამართლიანობას კრიზისის პირობებში. ამასთან, სახელმწი-
ფოებმა უნდა გაითვალისწინონ, რომ ქალები გადაჭარბებულად არიან წარმოდგე-
ნილნი არასტაბილურ და ატიპურ სამუშაოებზე (როგორიცაა ნახევარგანაკვეთური 
სამუშაო, დროებითი სამუშაო, არაფორმალური დასაქმება), ასევე, მინიმალური ხელ-
ფასის მქონე პირთა შორის.210

კომიტეტი სახელმწიფოებს შეახსენებს, რომ Covid-19-ის პანდემიის კონტექსტში 
მან უკვე აღნიშნა, რომ აუცილებელია, სახელმწიფოებმა გადახედონ ანაზღაურების 
მინიმალურ დონეს.211 კომიტეტის შეფასებით, მინიმალური ხელფასის რეგულირება 
ის ძირითადი მექანიზმია, რომელიც იცავს დაბალშემოსავლიან დასაქმებულთა 
მსყიდველუნარიანობას და, შესაბამისად, შესაძლებლობას, ისარგებლონ ცხოვრე-
ბის ღირსეული დონით, მათ შორის, ცხოვრების ღირებულების კრიზისის პირობებში. 

207	 დასკვნები 2010, განცხადება 4§1 მუხლის განმარტების შესახებ.
208	 დასკვნები XIV-2 (1998), განცხადება 4§1 მუხლის განმარტების შესახებ.
209	 დასკვნები XIV-2 (1998), განცხადება 4§1 მუხლის განმარტების შესახებ.
210	 ევროპარლამენტის 2024 წლის 18 იანვრის რეზოლუცია ცხოვრების ღირებულების ზრდისა და 

ენერგეტიკული კრიზისის გავლენის გენდერული ასპექტების შესახებ (2023/2115(INI)).
211	 განცხადება COVID-19-ისა და სოციალური უფლებების შესახებ, მიღებული 2021 წლის 24 მა-

რტს.

ეს რეგულირება უნდა მოხდეს ავტომატური ინდექსაციით ან სხვა გზებით, როგორი-
ცაა რეგულარული გადახედვები, რათა ხელფასები რეალურად ასახავდეს ინფლა-
ციის დინამიკას და, შესაბამისად, უზრუნველყოფდეს ცხოვრების ღირსეულ დონეს, 
ქარტიის 4§1 მუხლის შესაბამისად. მაღალი მინიმალური ხელფასები, სავარაუდოდ, 
დადებითად იმოქმედებს შრომის ბაზარზე არსებულ სხვა ხელფასებზეც და, ამგვა-
რად, ზოგადად გააუმჯობესებს ოჯახების მსყიდველუნარიანობას.212 მინიმალური 
ხელფასის ინდექსაცია ცხოვრების ღირებულების მიხედვით უნდა იყოს რეგულა-
რული და უწყვეტი პროცესი, რათა რეალურად ასახავდეს ფასების ცვლილებას.

კომიტეტი სახელმწიფოებს შეახსენებს იმასაც, რომ ქარტიის მე-6 მუხლით გან-
საზღვრული კოლექტიური მოლაპარაკების უფლების რეალიზაცია მნიშვნელო-
ვანი წინაპირობაა შრომითი უფლებების, მათ შორის, სამართლიანი ანაზღაურების 
უფლების განსახორციელებლად. შესაბამისად, მისი აზრით, ძლიერი სოციალური 
დიალოგი, მათ შორის, კოლექტიური მოლაპარაკებები, მნიშვნელოვანი ინსტრუმე-
ნტია ცხოვრების ღირებულების კრიზისის დასაძლევად, განსაკუთრებით, როცა მი-
ნიმალური ხელფასი არ არის კანონით დადგენილი, ან მხოლოდ სექტორულ დონეზე 
მოქმედებს. სოციალურ პარტნიორთა შორის კონსტრუქციული, ინფორმირებული და 
მიზანმიმართული მოლაპარაკებები ანაზღაურებაში კორექტივების შეტანაზე, მნიშ-
ვნელოვანი საშუალებაა ინფლაციური წნეხის შესამსუბუქებლად და ხელფასების 
რეალური ღირებულების შესანარჩუნებლად.

საცხოვრებელი

საცხოვრებლის/საბინაო ხარჯები საოჯახო ბიუჯეტის დანახარჯების ყველაზე 
მსხვილი კატეგორიაა  შემოსავლის მქონე ყველა ჯგუფისთვის.213 ცხოვრების ღირე-
ბულების კრიზისის ძირითადი ასპექტი იყო ის, რომ პირველადი საჭიროებების გა-
ძვირებამ თანმდევი გავლენა იქონია ოჯახების ბიუჯეტსა და მათ შესაძლებლობაზე, 
გაეკონტროლებინათ საცხოვრებლის ხარჯები. ფინანსურად ხელმისაწვდომი სა-
ცხოვრებლის უზრუნველყოფა და უსახლკარობის პრევენცია ქარტიით დადგენილი 
ვალდებულებაა და განსაკუთრებულ ყურადღებას საჭიროებს ცხოვრების ღირებუ-
ლების კრიზისის კონტექსტში.

ქარტიის 31§3 და მე-16 მუხლები იცავს უფლებას ფინანსურად ხელმისაწვდომ სა-
ცხოვრებელზე. კომიტეტმა განმარტა, რომ საცხოვრებელი ფინანსურად ხელმისა-
წვდომად მიიჩნევა მაშინ, როდესაც ოჯახს შეუძლია, გადაიხადოს როგორც საცხო-
ვრებელთან დაკავშირებული საწყისი ხარჯები (იპოთეკური სესხის პირველადი 
შესატანი, დეპოზიტი, წინასწარი ქირა), ასევე მიმდინარე იპოთეკური გადასახადები, 
ქირა და/ან სხვა ხარჯები (კომუნალური, მოვლა-პატრონობის და მართვის), გრძე-
ლვადიან პერსპექტივაში. ამავდროულად, მან უნდა შეეძლოს ცხოვრების ღირსე-
ული დონის შენარჩუნება, იმ საზოგადოების სტანდარტთა შესაბამისად, რომელშიც 
ცხოვრობს.214 აქედან გამომდინარე, მხარე სახელმწიფოებმა უნდა დაადასტურონ, 
რომ სოციალური საცხოვრებლის ყველაზე ღარიბ მაძიებელთა ფინანსური ხელმი-
საწვდომობის კოეფიციენტი შეესაბამება მათი შემოსავლის დონეს.215 უფრო კონ-
კრეტულად, ქარტიის 31§3 მუხლის თანახმად, სახელმწიფოებმა უნდა შემოიღონ 
საბინაო შეღავათების კომპლექსური სისტემები, რათა დაიცვან მოსახლეობის და-
ბალშემოსავლიანი და მოწყვლადი ნაწილი და უზრუნველყონ ადეკვატური ოდენო-

212	 გაეროს გენერალური ასამბლეა, უკიდურესი სიღარიბე და ადამიანის უფლებები, გენერალური 
მდივნის შენიშვნა, 2023 წლის 13 ივლისი.

213	 ცხოვრების ღირებულებისა და საბინაო კრიზისის დაძლევა ქალაქებში, OECD-ის რეგიონული 
განვითარების დოკუმენტები, 2023.

214	 დასკვნები 2003, შვედეთი.
215	 უსახლკაროებთან მომუშავე ეროვნულ ორგანიზაციათა ევროპული ფედერაცია (FEANTSA) 

სლოვენიის წინააღმდეგ, სარჩელი №53/2008, არსებითი გადაწყვეტილება, 2009 წლის 8 სექტე-
მბერი, §72.

ბის ფინანსურად ხელმისაწვდომი საცხოვრებლები.216 აღნიშნული ვალდებულებები 
ძალაში რჩება ცხოვრების ღირებულების კრიზისის პირობებშიც, რა დროსაც სახელ-
მწიფოებს მოეთხოვებათ ერთობლივი ღონისძიებების გატარება საბინაო სფეროში 
მოთხოვნასა და მიწოდებასთან მიმართებით. 

კომიტეტმა ადრე მიუთითა, რომ სოციალურ საცხოვრებელთა კლება ევროპის მას-
შტაბით, ასევე, არაადეკვატური სამართლებრივი გარანტიები იმ მოიჯარეთა დასა-
ცავად, რომლებიც გამოსახლების რისკის წინაშე დგანან გადაჭარბებული საბინაო 
ხარჯების გამო, საბინაო კრიზისის გამომწვევი ორი ფაქტორია, განსაკუთრებით, სა-
ცხოვრებლის ფინანსური ხელმისაწვდომობის კუთხით.217 ეს ფაქტორები პირდაპირ 
აზიანებს ქარტიით გათვალისწინებული მრავალმხრივი დაცვის მექანიზმების რეა-
ლიზაციას, მათ შორის, მე-16 და 31-ე მუხლების ფარგლებში. აღნიშნული მოქმედებს 
ცხოვრების ღირებულების კრიზისის პირობებშიც.

ცხოვრების ღირებულების კრიზისი საჭიროებს გადაუდებელი ზომების მიღებას იმ 
სტრესის შესამსუბუქებლად, რომელსაც დაბალშემოსავლიანი ოჯახები განიცდიან 
საბინაო ხარჯების დაფარვისას. ამ კონტექსტში, მხარე სახელმწიფოებმა უნდა შეი-
მუშაონ პოლიტიკა, რომელიც საცხოვრებლის ფასს ხელმისაწვდომს გახდის იმ პირე-
ბისთვის, რომლებსაც არ აქვთ საკმარისი სახსრები. ამგვარი ზომები მოიცავს ქირის 
ფინანსური ხელმისაწვდომობის უზრუნველყოფასაც, შესაბამისი დახმარებებისა და 
რეგულაციების მეშვეობით (როგორც მუდმივი, ისე დროებითი). სახელმწიფოებმა 
უნდა გადახედონ საბინაო შემწეობებსაც, რათა ისინი შეესაბამებოდეს რეალურ სა-
ბინაო ხარჯებს და მოიცავდეს ყველაზე დაუცველ ჯგუფებს. მეორე მხრივ, მათ თავი-
დან უნდა აიცილონ რეგრესული ზომები, როგორიცაა საბინაო შემწეობის გაყინვა ან 
შემცირება ცხოვრების ღირებულების კრიზისისას (რაც კიდევ უფრო ამძაფრებს სა-
ბინაო სიტუაციას ყველაზე მოწყვლადი ჯგუფებისთვის, რადგან, სავარაუდოდ, ისინი 
ვერ შეძლებენ საბინაო ხარჯების დაფარვას). 

ცხოვრების ღირებულების კრიზისი ზრდის რისკს, რომ მეტი მოწყვლადი ოჯახი გა-
მოსახლდება საკუთარი სახლიდან და დარჩება უსახლკაროდ. ქარტიის 31§2 და მე-
16 მუხლები მხარე სახელმწიფოებს აკისრებს ვალდებულებას, რომ ეტაპობრივად 
შეამცირონ და აღმოფხვრან უსახლკარობა და მიიღონ ზომები მისი გამეორების ასა-
ცილებლად.218 კომიტეტმა განმარტა, რომ „უსახლკაროდ“ მიიჩნევა პირი, რომელსაც 
სამართლებრივად არ აქვს საცხოვრებელი ადგილი ან სხვა სახის შესაბამისი სა-
ცხოვრებელი, ქარტიის 31§1 მუხლის შესაბამისად.219

ცხოვრების ღირებულების კრიზისის პირობებში, მხარე სახელმწიფოებმა უნდა მი-
იღონ ზომები, რომლებიც გამორიცხავს გამოსახლებას საბინაო ხარჯების დავალი-
ანების გამო (მაგ: გამოსახლებაზე მორატორიუმის დაწესება, ვალებზე მორიგების 
მექანიზმების შემოღება). ასევე უნდა გატარდეს ზომები, რათა გამოსახლება გამო-
იყენებოდეს მხოლოდ უკიდურეს შემთხვევაში. გამოსახლების წინაშე მყოფ პირთა 
სამართლებრივი დაცვა უნდა მოიცავდეს დაზარალებულებთან კონსულტაციების 
ვალდებულებას გამოსახლების ალტერნატიული გზების მოსაძიებლად, მათ შორის, 
არსებული დავალიანების რეგულირებით. როდესაც გამოსახლება გარდაუვალია, 
ყველა შემთხვევაში უნდა უზრუნველყონ შესაბამისი ალტერნატიული საცხოვრე-
ბელი, რათა ოჯახები და ინდივიდები უსახლკაროდ არ დარჩნენ. ეს ვალდებულება 
თანაბრად მოქმედებს ცხოვრების ღირებულების კრიზისის პირობებშიც.

216	 დასკვნები 2003, შვედეთი; დასკვნები 2019, საბერძნეთი.
217	 საერთაშორისო მოძრაობა „ATD მეოთხე მსოფლიო“ საფრანგეთის წინააღმდეგ, სარჩელი 

№33/2006, არსებითი გადაწყვეტილება, 2007 წლის 5 დეკემბერი, §§83, 100.
218	 დასკვნები 2003, იტალია.
219	 დასკვნები 2003, იტალია.

ენერგორესურსები და საკვები

ცხოვრების ღირებულების კრიზისის პირობებში, ენერგორესურსებისა და საკვების 
ფასების მკვეთრი ზრდა განსაკუთრებულად მძიმედ აისახება გარკვეულ ჯგუფებზე, 
როგორებიც არიან დაბალშემოსავლიანი ოჯახები, ბავშვიანი ოჯახები, ხანდაზმუ-
ლები და შეზღუდული შესაძლებლობის მქონე პირები. მათ ხშირად უწევთ არჩევანის 
გაკეთება საცხოვრებლის გათბობასა და სხვა აუცილებელი ხარჯების (მაგ: საკვების 
ან ჯანდაცვის) დაფარვას შორის, რაც, რეალურად,  არღვევს ქარტიით დადგენილ 
უფლებებს.

ენერგორესურსები

ენერგომოხმარების ფასების მკვეთრი მატება, რომელიც ახასიათებს ცხოვრების 
ღირებულების კრიზისს, იწვევს ენერგეტიკული სიღარიბის გაზრდას. ენერგეტიკული 
სიღარიბე არის მდგომარეობა, როდესაც ოჯახს არ შეუძლია საყოფაცხოვრებო ენე-
რგეტიკული საჭიროებების დაკმაყოფილება.220

კომიტეტი მიიჩნევს, რომ სტაბილური, უწყვეტი და უსაფრთხო წვდომა ადეკვატურ 
ენერგორესურსებზე წინაპირობაც არის და არსებითი ელემენტიც ქარტიით გათვა-
ლისწინებული უფლებებით სარგებლობისათვის. მათ შორისაა უფლება საცხოვრე-
ბელზე (31-ე და მე-16 მუხლები), ჯანმრთელობის დაცვის უფლება (მე-11 მუხლი), 
ოჯახის უფლება სოციალურ, იურიდიულ და ეკონომიკურ დაცვაზე (მე-16 მუხლი), ხა-
ნდაზმულთა უფლებები (23-ე მუხლი), შეზღუდული შესაძლებლობის მქონე პირთა 
უფლებები (მე-15 მუხლი) და ბავშვებისა და ახალგაზრდების უფლება სოციალურ, იუ-
რიდიულ და ეკონომიკურ დაცვაზე, მათ შორის, განათლებაზე (მე-17 მუხლი). 

გათბობისა და საკვების მომზადებისათვის საჭირო ენერგორესურსებს კომიტეტი, 
ძირითადად, განიხილავს შესაბამისი საცხოვრებლის უფლების ფარგლებში (ქა-
რტიის 31-ე და მე-16 მუხლები), რაც მოიცავს წვდომას შესაბამისი სტანდარტის სა-
ცხოვრებელსა და აუცილებელ მომსახურებებზე.221 სწორედ ამიტომ, სტაბილური, 
უწყვეტი და უსაფრთხო წვდომა ადეკვატურ ენერგიაზე საცხოვრებლისა და თავშესა-
ფრის კონტექსტში, ქარტიის 31-ე და მე-16 მუხლებით დაწესებულ ვალდებულებათა 
საკვანძო კომპონენტია.222

ენერგორესურსებზე წვდომა ასევე უკავშირდება ქარტიის მე-11 მუხლს – ჯანმრთე-
ლობის დაცვის უფლებას. წყლის, ელექტროენერგიისა და გათბობის არქონა სერიო-
ზულად აუარესებს ჰიგიენის, სანიტარიისა და ფიზიკური თუ მენტალური ჯანმრთელო-
ბის დაცვას, მათ შორის, კლინიკურ და პრევენციულ მომსახურებებს.223 შესაბამისად, 

220	 ევროკავშირის ენერგეტიკული სიღარიბის საკონსულტაციო ჰაბი მიუთითებს, რომ „სათანადო 
გათბობა, გაგრილება, განათება და ენერგია საყოფაცხოვრებო ტექნიკისთვის მიეკუთვნება აუ-
ცილებელ სერვისებს, ენერგოეფექტური საცხოვრებლის, თერმული კომფორტისა და მოქალა-
ქეთა ჯანმრთელობის უზრუნველსაყოფად.“ ენერგეტიკული სიღარიბის პირობებში მცხოვრები 
ოჯახები მოკლებულნი არიან ამ სერვისების მიღების შესაძლებლობას. ამდენად, უფრო მაღალი 
ენერგეტიკული საჭიროების მქონე ოჯახები (მათ შორის, სადაც ცხოვრობენ ბავშვები, შშმ პირები 
და ხანდაზმულები) მეტად განიცდიან ენერგეტიკულ სიღარიბესა და მის შედეგებს (კომისიის 
რეკომენდაცია (EU)2023/2407 ენერგეტიკული სიღარიბის შესახებ, 2023 წლის 20 ოქტომბერი).

221	  შესაბამისი საცხოვრებელი, სხვა საკითხებთან ერთად, გულისხმობს მდგრად წვდომას ბუნებ-
რივ და საერთო რესურსებზე, სუფთა სასმელ წყალზე, ენერგიაზე საკვების მოსამზადებლად, 
გასათბობად და განათებისთვის, სანიტარიასა და სარეცხ საშუალებებზე, ასევე, საკვების შე-
სანახ საშუალებებზე  (ადამიანის უფლებათა საერთაშორისო ფედერაცია (FIDH) ირლანდიის 
წინააღმდეგ, სარჩელი №110/2014, არსებითი გადაწყვეტილება, 2017 წლის 12 მაისი, §118).

222	  იქვე, §118 და გაეროს ეკონომიკური, სოციალური და კულტურული უფლებების კომიტეტის ზო-
გადი კომენტარი №4, §8(b).

223	  საერთაშორისო იურისტთა კომისია (ICJ) და ლტოლვილთა და გაძევებულთა ევროპული საბჭო 
(ECRE) საბერძნეთის წინააღმდეგ, სარჩელი №173/2018, გადაწყვეტილება დასაშვებობისა და 
გადაუდებელი ზომების შესახებ, 2019 წლის 23 მაისი, §14.

კომიტეტი მიიჩნევს, რომ ადეკვატური ენერგია აუცილებელია ჯანმრთელობასთან 
დაკავშირებული საბაზისო საჭიროებების დასაკმაყოფილებლად.

ქარტია მხარე სახელმწიფოებს უწესებს როგორც პოზიტიურ, ისე ნეგატიურ ვალდე-
ბულებებს, რომ უზრუნველყონ სტაბილური, უწყვეტი და უსაფრთხო წვდომა ადეკვა-
ტურ ენერგორესურსებზე. ცხოვრების ღირებულების კრიზისის დროს, მხარე სახელ-
მწიფოებმა უნდა მიიღონ შესაბამისი ზომები, მათ შორის, შეაფასონ ენერგეტიკულ 
სიღარიბეში მყოფი ოჯახების რაოდენობა და შეიმუშაონ შესაბამისი ინდიკატორები. 
ეს კრიტიკულად მნიშვნელოვანია მიზნობრივი პოლიტიკისა და მხარდაჭერის მექა-
ნიზმების დასაგეგმად და გასატარებლად, რათა ეკონომიკური გაჭირვებისას მძიმე 
ფინანსური ტვირთი შეუმსუბუქდეთ მოწყვლად ოჯახებს, ქარტიით გათვალისწინე-
ბული სტანდარტების შესაბამისად. გარდა ამისა, რეგულარულად უნდა შეფასდეს 
ენერგეტიკული ხარჯების გავლენა ქარტიით დაცულ უფლებებზე, განსაკუთრებით, 
მოწყვლადი ჯგუფებისა და დაბალშემოსავლიანი ოჯახების შემთხვევაში. ეს შეფა-
სება დაუყოვნებლივ უნდა ჩატარდეს, თუ იკვეთება ენერგომოხმარების ხარჯების 
ზრდასთან დაკავშირებული განსაკუთრებული სირთულეები.

ცხოვრების ღირებულების კრიზისის დროს, განსაკუთრებით მნიშვნელოვანია, მხარე 
სახელმწიფოებმა მიიღონ ზომები, რათა აიკრძალოს მოწყვლადი/დაბალშემოსა-
ვლიანი ჯგუფების გათიშვა ენერგეტიკული სერვისებიდან, როდესაც ასეთი წვდომა 
აუცილებელია ენერგიის სტაბილური, თანმიმდევრული და უსაფრთხო ხელმისაწ-
ვდომობისათვის, ქარტიით გათვალისწინებულ უფლებათა სარგებლობის მიზნით. 
ასევე, სახელმწიფოებმა უნდა წაახალისონ ენერგოეფექტურობის გაუმჯობესება 
(გრანტებით, საგადასახადო შეღავათებით, ფასდაკლებებით, სესხებით) და მხარი 
დაუჭირონ ბინების თბოიზოლაციასა და გათბობის ეფექტიანი სისტემების დანე-
რგვას, რომლებიც ამცირებს ენერგომოხმარებას და ენერგორესურსების არასტაბი-
ლურ ფასებზე დამოკიდებულებას. 

კომიტეტი ასევე ხაზს უსვამს მჭიდრო კავშირს ენერგომოხმარების უფლებებსა და 
გარემოსდაცვით/კლიმატურ სამართლიანობას შორის. ცხოვრების ღირებულების 
კრიზისები კიდევ უფრო ამძაფრებს კლიმატის ცვლილების არაპროპორციულ გა-
ვლენას მარგინალიზებულ ჯგუფებზე, რადგან ენერგომოხმარების ფასების ზრდა 
მათ უზღუდავს წვდომას ენერგიის სუფთა და მდგრად წყაროებზე. შესაბამისად, აუ-
ცილებელია სამართლიანი გადასვლა განახლებადი ენერგიის სისტემებზე, რათა 
ერთდროულად შემცირდეს კლიმატზე ზემოქმედებაც და დაუცველი ჯგუფების ფი-
ნანსური ტვირთიც. შედეგად, ყველასათვის უზრუნველყოფილი იქნება ფინანსუ-
რად ხელმისაწვდომი და სანდო ენერგორესურსები.224 უაღრესად მნიშვნელოვანია, 
მხარე სახელმწიფოებმა მიიღონ მიზნობრივი პოლიტიკა და ინკლუზიური სტრატე-
გიები, რომლებიც უზრუნველყოფს სამართლიან გადასვლას განახლებად ენერგიაზე. 
ამასთან, პრიორიტეტი უნდა მიენიჭოს დაუცველი და დაბალშემოსავლიანი ჯგუფე-
ბის ფინანსურ და ფიზიკურ ხელმისაწვდომობას. ეს უნდა მოიცავდეს სუბსიდიების 
უზრუნველყოფას, რომლებიც ხელს შეუწყობს წვდომას განახლებად ენერგიაზე  და 
გადასვლას მოკლევადიანი კრიზისული რეაგირებიდან მდგრადი და გრძელვადიანი 
მხარდაჭერის მექანიზმებზე. 

224	  ECSR აღნიშნავს, რომ კვების უფლება გარანტირებულია ეკონომიკური, სოციალური და კულ-
ტურული უფლებების საერთაშორისო პაქტის მე-11 მუხლში, რომელიც რატიფიცირებული აქვს 
ევროპის საბჭოს ყველა წევრ სახელმწიფოს. შესაბამისად, ისინი ვალდებულნი არიან, პატივი 
სცენ, დაიცვან და განახორციელონ იგი.



76

საკვები

ცხოვრების ღირებულების კრიზისის ცენტრალური ასპექტია საკვების ფასების მკვე-
თრი ზრდა, რის გამოც ბევრმა ადამიანმა ვერ შეძლო სასურსათო და კვებით უსა-
ფრთხოებასთან დაკავშირებული საჭიროებების დაკმაყოფილება. სათანადო და 
მდგრად საკვებზე წვდომის არქონა პირდაპირი გავლენას ახდენს ქარტიით გათვა-
ლისწინებულ არაერთ უფლებაზე, კერძოდ, ჯანმრთელობის დაცვის (მუხლი 11), გა-
ნათლების (მუხლი 17) და სიღარიბისა და სოციალური გარიყულობისგან დაცვის (მუ-
ხლი 30) უფლებებზე. სამართლიანი ანაზღაურებისა და სოციალური დაცვის ჭრილში 
გათვალისწინებული „ცხოვრების ღირსეული დონე“ ვერ მიიღწევა, თუ ყველას არ ექ-
ნება წვდომა სათანადო და მდგრად საკვებზე.

სათანადო და მდგრად საკვებზე წვდომა მჭიდროდ უკავშირდება ჯანმრთელობას, 
ვინაიდან კვებას გადამწყვეტი როლი აქვს როგორც ფიზიკური, ისე ფსიქიკური ჯა-
ნმრთელობის შენარჩუნებაში. არასრულფასოვანი კვება იწვევს ჯანმრთელობის 
სერიოზულ პრობლემებს, მათ შორის, განვითარების შეფერხებას და ქრონიკულ და-
ავადებებს. შესაბამისად, ჯანმრთელობის დაცვის უფლების რეალიზება (გარანტირე-
ბული ქარტიის მე-11 მუხლით) საჭიროებს სასურსათო უსაფრთხოების უზრუნველყო-
ფას უფლებათა მფლობელთათვის. გარდა ამისა, მხარე სახელმწიფოებს ევალებათ, 
შეძლებისდაგვარად აღმოფხვრან ჯანმრთელობის გაუარესების მიზეზები, მათ შო-
რის, ისეთი პოლიტიკის გატარებით, რომელიც უზრუნველყოფს საყოველთაო წვდო-
მას საკმარის და ჯანსაღ საკვებზე.225

კომიტეტი ყურადღებას ამახვილებს იმაზე, რომ სიღარიბეში მცხოვრები პირები და 
ოჯახები ხშირად აწყდებიან დაბრკოლებებს სათანადო საკვებზე წვდომის კუთხით. 
მან მკაფიოდ აღნიშნა, რომ სიღარიბესა და სოციალური გარიყულობის პირობებში 
ცხოვრება ლახავს ადამიანის ღირსებას. ქარტიის 30-ე მუხლის თანახმად, მხარე სა-
ხელმწიფოებმა უნდა უზრუნველყონ სიღარიბისა და სოციალური გარიყულობისგან 
დაცვის უფლება, მათ შორის, ისეთი ზომების მიღებით, რომელთა მიზანია სოციალურ 
უფლებებზე წვდომის ხელშემშლელი ფაქტორების პრევენცია და აღმოფხვრა. ეს გა-
ნსაკუთრებულად ეხება წვდომას დასაქმებაზე, საცხოვრებელზე, პროფესიულ მომ-
ზადებაზე, განათლებაზე, კულტურასა და სოციალურ თუ სამედიცინო დახმარებაზე.226 
აღნიშნული მოთხოვნა, ბუნებრივია, ვრცელდება საკვებზეც. 

კომიტეტი მიიჩნევს, რომ სასურსათო და კვებითი დაუცველობა227 ბავშვებს ხელს 
უშლის, რომ ისარგებლონ ისეთ გარემოში ცხოვრების უფლებით, რომელიც ხელს 
შეუწყობს მათი პიროვნული, ფიზიკური და ფსიქიკური შესაძლებლობების სრულფა-
სოვან განვითარებას, ქარტიის მე-17 მუხლის შესაბამისად. ამასთან, ზიანდება მათი 
განათლების უფლება, რადგან სასურსათო დაუცველობის შედეგად, მზარდია იმ ბავ-
შვთა რაოდენობა, რომლებიც სკოლაში მშივრები მიდიან, რაც პირდაპირ უარყოფი-
თად აისახება მათ აკადემიურ მოსწრებაზე. ამ მხრივ, განსაკუთრებით მნიშვნელოვა-
ნია უფასო სასკოლო სასადილოების პროგრამათა არსებობა და გაფართოება.

კომიტეტი აღნიშნავს, რომ დახმარების უკიდურესი ფორმების გრძელვადიანი დაფი-
ნანსება და ინსტიტუციონალიზაცია, ნაცვლად იმისა, პრიორიტეტულად დაინერგოს 
ზომები, რომელთა მეშვეობითაც ადამიანებს ამგვარი დახმარება აღარ დასჭირ-
დებათ, რეგრესული ნაბიჯია ქარტიით გარანტირებული უფლებებით სარგებლობი-
სათვის. კომიტეტი სახელმწიფოებს შეახსენებს, რომ ევროპის სოციალური ქარტია 

225	 ECSR აღნიშნავს, რომ კვების უფლება გარანტირებულია ეკონომიკური, სოციალური და კულ-
ტურული უფლებების შესახებ საერთაშორისო პაქტის მე-11 მუხლში, რომელიც რატიფიცი-
რებული აქვს ევროპის საბჭოს ყველა წევრ სახელმწიფოს. შესაბამისად, ისინი ვალდებულნი 
არიან, პატივი სცენ, დაიცვან და განახორციელონ იგი.

226	 განცხადება 30-ე მუხლის განმარტების შესახებ (დასკვნები 2013, ციტირებული განმარტებითი 
განცხადება 30-ე მუხლის შესახებ (დასკვნები 2003)).

227	 იხ. დასკვნები 2023, მუხლი 17§1.

გულისხმობს გადასვლას დახმარების ტრადიციული კონცეფციიდან (რომელიც უკა-
ვშირდება ქველმოქმედების მორალურ მოვალეობას)228 ადამიანის უფლებებზე და-
ფუძნებულ მიდგომაზე, მათ მიმართ, ვისაც ეს სჭირდება. 

ცხოვრების ღირებულების კრიზისით განსაკუთრებულად დაზა-
რალებული ჯგუფები

კომიტეტი ითვალისწინებს, რომ გარკვეული ჯგუფები მხარე სახელმწიფოებში გან-
საკუთრებით მოწყვლადნი არიან და, შედეგად, მეტად ზარალდებიან ცხოვრების ღი-
რებულების კრიზისით. მათ შორის არიან: დაბალშემოსავლიანი ოჯახები (მაგ: ერთმ-
შობლიანი ოჯახები, უმუშევარი პირები, უსახლკაროები, სიღარიბისა და სოციალური 
გარიყულობის რისკის ქვეშ მყოფი პირები), ბავშვები, ახალგაზრდები, შშმ პირები, ხა-
ნდაზმულები, ლგბტქი პირები, მარგინალიზებული თემები, ეთნიკური უმცირესობები, 
ბოშები და მიგრანტი ოჯახები. ამ ჯგუფებს შორის განსაკუთრებით მძიმე მდგომარე-
ობაში არიან ქალები.229

ქარტია განსაკუთრებულ ყურადღებას უთმობს მარგინალიზებული და მოწყვლადი 
ჯგუფების დაცვას და  მხარე სახელმწიფოებს ავალდებულებს ქარტიის E მუხლით გა-
ნმტკიცებული თანასწორი მოპყრობის პრინციპის დაცვას, რათა არცერთი ჯგუფი არ 
აღმოჩნდეს უთანასწორო მდგომარეობაში. გარდა ამისა, ქარტია კონკრეტული და ყო-
ვლისმომცველი დაცვით უზრუნველყოფს ბავშვებსა და ოჯახებს (მუხლები 7, 16 და 17), 
შეზღუდული შესაძლებლობის მქონე პირებს (მუხლი 15) და ხანდაზმულებს (მუხლი 
23), სახელმწიფოებს კი უწესებს შესაბამის ვალდებულებებს, მათ შორის, ცხოვრების 
ღირებულების კრიზისების პირობებშიც. ქარტია პირდაპირ აღიარებს სიღარიბისა 
და სოციალური გარიყულობისგან დაცვის უფლებასაც (მუხლი 30), რაც კრიტიკულად 
მნიშვნელოვანია მარგინალიზებული და მოწყვლადი ჯგუფების დასაცავად ცხოვრე-
ბის ღირებულების კრიზისში.

ქარტიის E მუხლით განსაზღვრული თანასწორობის პრინციპის თანახმად, ასევე, კომი-
ტეტის მიერ COVID-19-ისა და ეკონომიკური კრიზისის კონტექსტში გამოყენებული მი-
დგომის შესაბამისად, მხარე სახელმწიფოები ვალდებულნი არიან, ყველა დაუცველი 
ჯგუფი გაძლიერებულად დაიცვან ცხოვრების ღირებულების კრიზისში და კრიზისის 
გავლენის არსებობამდე.230

სახელმწიფოებს მოეთხოვებათ იმ ჯგუფების გამოვლენა, განსაზღვრა და მონიტო-
რინგი, რომლებიც განსაკუთრებით მოწყვლადნი არიან ცხოვრების ღირებულების 
კრიზისების შედეგების მიმართ, ან რომლებზეც უარყოფით გავლენას ახდენს ეს შე-
დეგები. სახელმწიფოებმა უნდა შეაგროვონ ყოვლისმომცველი რაოდენობრივი და 
ხარისხობრივი მონაცემები, თუ როგორ აისახება კრიზისი ასეთ ჯგუფებზე, მათ შორის, 
ჩაშლილი გენდერის, რასის, შშმ სტატუსის, ასაკის, ოჯახური მდგომარეობისა და შე-
მოსავლის მიხედვით. ეს მონაცემები უნდა გამოიყენებოდეს კრიზისზე რეაგირების 
ღონისძიებათა შემუშავება-განხორციელებისთვის. ასევე საჭიროა თანასწორობისა 
და ადამიანის უფლებების ex ante (წინასწარი) და post facto (შემდგომი) შეფასების 
ჩატარება, რათა დადგინდეს, რამდენად უზრუნველყოფს ეს ზომები ქარტიით გათვა-
ლისწინებულ უფლებათა ეფექტიანად რეალიზებას. 

228	 დასკვნები I (1969). რაც შეეხება შეღავათების დონეს ქარტიის 13§1 მუხლის კონტექსტში, კო-
მიტეტმა დაადგინა,  რომ მე-13 მუხლი აღკვეთს დახმარების ტრადიციულ კონცეფციას, რომე-
ლიც ეფუძნება ქველმოქმედების მორალურ ვალდებულებას. ხელშემკვრელ მხარეებს აქვთ 
დახმარების გაწევის არა მხოლოდ უფლებამოსილება, არამედ ვალდებულებაც, რომლის შეს-
რულება შესაძლოა სასამართლომ განიხილოს (დასკვნები 2021).

229	 ამ სპეციალური მიმოხილვის ფარგლებში, კომიტეტი განსაკუთრებულ ყურადღებას უთმობდა 
ცხოვრების ღირებულების კრიზისის ზემოქმედებას დაბალშემოსავლიან ოჯახებზე, ბავშვებზე, 
შშმ პირებსა და ხანდაზმულებზე.

230	 დასკვნები 2019, ბოსნია და ჰერცეგოვინა. 

მაღალი ინფლაციისა და პირველად საჭიროებებზე გაზრდილი ფასების პირობებში, 
ზომები, რომლებიც გატარდა ცხოვრების ღირებულების კრიზისისადმი განსაკუთრე-
ბით მოწყვლადი პირებისა ან განსაკუთრებულად დაზარალებული ჯგუფების დასახ-
მარებლად (მაგ: ერთჯერადი ფინანსური დახმარება, ენერგოგრანტები, დროებითი 
საგადასახადო შეღავათები, ფასის ზედა ზღვრის დაწესება, ან შეღავათების დროე-
ბითი გაზრდა საბინაო ხარჯების შესამსუბუქებლად), ხშირ შემთხვევაში, შემოიფარგ-
ლება მხოლოდ გადაუდებელი ან მოკლევადიანი მოქმედებით. მართალია, ამ ზომებს 
შეიძლება დადებითი გავლენა ჰქონდეს აღნიშნული ჯგუფების მიერ ქარტიით გათ-
ვალისწინებული უფლებებით სარგებლობაზე, თუმცა საჭიროა უფრო გრძელვადიანი 
და უფლებებზე დაფუძნებული პოლიტიკის დაგეგმვა, რათა ეს ოჯახები კრიზისის და-
სრულების შემდეგაც იღებდნენ შესაბამის დახმარებას და არ დარჩნენ ყურადღების 
მიღმა. ამ კონტექსტში, მნიშვნელოვანია, გამარტივდეს სოციალურ შეღავათებზე გა-
ნაცხადის წარდგენის პროცესი, ციფრული უნარების მოთხოვნა კი არ იქცეს ბარიე-
რად, რომელიც შეზღუდავს მხარდამჭერ ღონისძიებათა ეფექტიანობას მოსახლეო-
ბის ცხოვრების დონის დასაცავად. ამ მხრივ, კომიტეტი ხაზგასმით მიუთითებს, რომ 
სოციალურ დახმარებაზე განაცხადის წარმდგენმა პირებმა უნდა მიიღონ საჭირო კო-
ნსულტაციები და რჩევები, რათა შეძლონ არსებული სერვისებით სარგებლობა, თავი-
ანთი საჭიროებების შესაბამისად.231

დაბალშემოსავლიანი ოჯახები

ენერგორესურსების, საკვების, საცხოვრებლისა და ბავშვებზე ზრუნვის ხარჯების 
ზრდამ განსაკუთრებით მძიმე გავლენა იქონია დაბალშემოსავლიან ოჯახებზე (მაგ: 
ერთმშობლიანი ოჯახები, ძირითადად, ქალებით; უმუშევარი პირები; უსახლკაროები; 
სიღარიბისა და სოციალური გარიყულობის რისკქვეშ მყოფი პირები). ეს ოჯახები შე-
მოსავლის შედარებით დიდ ნაწილს ხარჯავენ საკვებზე, საცხოვრებელსა და კომუ-
ნალურ მომსახურებაზე, რაც მათ უფრო დაუცველს ხდის ინფლაციის ზემოქმედების 
მიმართ.232 ცხოვრების ღირებულების კრიზისის პირობებში ენერგომოხმარებასთან 
დაკავშირებული ხარჯების ზრდამ უშუალო გავლენა იქონია ოჯახებზე, რომელთაგან 
ბევრი ენერგოსიღარიბეში აღმოჩნდა. მიუხედავად ინფლაციისა და ენერგორესურსე-
ბის ფასების კლებისა, კრიზისი კვლავ სერიოზულ გავლენას ახდენს არაერთ ჯგუფზე. 
მეტიც, ცხოვრების ღირებულების კრიზისმა გაზარდა იმ დაბალშემოსავლიანი ოჯახე-
ბის რიცხვი, რომლებიც აღმოჩნდნენ გამოსახლებისა და უსახლკარობის საფრთხის 
წინაშე.233

ბავშვები

ცხოვრების ღირებულების კრიზისს ახლავს ბავშვთა სიღარიბისა და სოციალური გა-
რიყულობის წარმოქმნის ან გამწვავების რისკი, რაც უარყოფით გავლენას ახდენს ქა-
რტიით გათვალისწინებული მრავალფეროვანი უფლებებით სარგებლობაზე. მხარე 
სახელმწიფოთა მიერ ცხოვრების ღირებულების კრიზისის საპასუხოდ მიღებული 
ზომების ეფექტიანობა მნიშვნელოვან გავლენას ახდენს ბავშვთა მიერ უფლებებით 
სარგებლობაზე, რომლებსაც ითვალისწინებს ქარტიის მე-7, მე-16 და მე-17 მუხლები 
(ბავშვების, ახალგაზრდებისა და ოჯახების უფლება სოციალურ, იურიდიულ და ეკონო-
მიკურ დაცვაზე), მე-11 მუხლი (ჯანმრთელობის დაცვის უფლება), 30-ე მუხლი (სიღა-
რიბისა და სოციალური გარიყულობისგან დაცვის უფლება) და 31-ე მუხლი (უფლება 
საცხოვრებელზე).

231	 იქვე. 
232	 ევროკავშირის ფუნდამენტურ უფლებათა სააგენტო, ანგარიში  ფუნდამენტური უფლებების შე-

სახებ, 2024, გვ. 28 და შემდგომ.
233	 იხ. სექცია საცხოვრებლის შესახებ. 

ბავშვთა სიღარიბის გავრცელება მხარე სახელმწიფოში – მონეტარულად იქნება 
განსაზღვრული  ან გაზომილი, თუ მრავალგანზომილებიანი ფაქტორების მიხედვით 
– მნიშვნელოვნად აჩვენებს სახელმწიფოს ძალისხმევის ეფექტიანობას ქარტიით 
დადგენილი ბავშვთა უფლებების უზრუნველსაყოფად.234 ეს განსაკუთრებით მნიშვნე-
ლოვანია ცხოვრების ღირებულების კრიზისის პირობებში. კომიტეტმა უკვე განმარტა, 
რომ ბავშვთა სიღარიბე მრავალგანზომილებიანი ფენომენია, რომლის ფესვებიც 
ოჯახის სიღარიბიდან მოდის. შესაბამისად, დაბალშემოსავლიანი ოჯახები, ერთმ-
შობლიანი ოჯახები (ძირითადად, ქალებითა და მათი შვილებით), მრავალშვილიანი, 
დაუცველი ოჯახები, სოციალურად დაუცველ რეგიონებში მცხოვრები ოჯახები, ეთნი-
კურ უმცირესობათა ოჯახები და ოჯახები შშმ ბავშვით ან მშობლით, განსაკუთრებული 
რისკის ქვეშ იმყოფებიან სიღარიბისა და სოციალური გარიყულობის თვალსაზრისით 
და მაღალია შანსი, რომ სიღარიბე თაობიდან თაობას.235

მხარე სახელმწიფოთა ვალდებულება, მიიღონ ყველა შესაბამისი და აუცილებელი 
ზომა ბავშვებისა და ახალგაზრდებისთვის საჭირო მხარდაჭერის გასაწევად (ქარტიის 
17§1 მუხლის შესაბამისად), მჭიდროდ უკავშირდება ზომებს, რომლებიც მიმართულია 
ბავშვთა სიღარიბისა და სოციალური გარიყულობის აღმოფხვრაზე.

კომიტეტი აღნიშნავს, რომ ბავშვის უფლებებზე დაფუძნებული მიდგომა ბავშვთა სი-
ღარიბისა და სოციალური გარიყულობის მიმართ, რაც განსაკუთრებით მნიშვნელო-
ვანია ცხოვრების ღირებულების კრიზისის პირობებში, მოითხოვს არა მხოლოდ ასეთ 
კრიზისებზე რეაგირებისთვის აუცილებელი ზომების მიღებას, არამედ ამ ზომების 
ეფექტიანობის (ან არარსებობის) პრაქტიკაში დადასტურებასაც.236 აღნიშნული მი-
დგომა მხარე სახელმწიფოებს ასევე ავალდებულებს ბავშვთა ჩართვას სიღარიბესა 
და სოციალურ გარიყულობასთან ბრძოლის ინიციატივებში. 

შეზღუდული შესაძლებლობის მქონე პირები

ასეთ პირებსა და მათ ოჯახებზე არაპროპორციულ ზეგავლენას ახდენს ცხოვრების 
ღირებულების კრიზისი.237 შშმ პირებს მრავალი სახის დამატებითი ხარჯი აქვთ, რაც 
მნიშვნელოვან ფინანსურ ტვირთად აწვებათ როგორც მათ, ისე ოჯახებს, ამცირებს 
მათ გადახდისუნარიანობას და ზრდის სიღარიბეში ცხოვრების რისკს. შესაბამისად, 
შშმ პირებს ხშირად უხდებათ დანახარჯების შემცირება მათთვის აუცილებელ პრო-
დუქტებსა და სერვისებზე, რის გამოც მათი საჭიროებები ვერ კმაყოფილდება.238

ქარტიის მე-15 მუხლის თანახმად, მხარე სახელმწიფოთა ვალდებულება, ხელი შე-
უწყონ შშმ პირთა სრულ სოციალურ ინტეგრაციას და საზოგადოებრივ ცხოვრებაში 
მონაწილეობას, მოიცავს ისეთ ზომებსაც, რომლებიც მიმართულია ამ პირთა სიღა-
რიბის აღმოფხვრაზე. აღნიშნული ვალდებულებები მოქმედებს მაშინაც, როდესაც 
შშმ პირთა სიღარიბე და სოციალური გარიყულობა გამოწვეული ან გამწვავებულია 
ცხოვრების ღირებულების კრიზისით.239 კომიტეტი აღნიშნავს, რომ ზოგადი ზომები, 
რომლებიც მიიღება კრიზისისგან განსაკუთრებულად დაზარალებული ჯგუფების მხა-
რდასაჭერად, შესაძლოა ვერ ითვალისწინებდეს შშმ პირთა სპეციფიკურ, დამატებით 
საჭიროებებს. შესაბამისად, კრიტიკულად მნიშვნელოვანია შშმ პირებისა და მათი წა-

234	 განმარტებითი განცხადება, 2013, მუხლი 30.
235	  ევროპარლამენტის რეზოლუცია, 2023 წლის 21 ნოემბერი – უთანასწორობის შემცირება და სო-

ციალური ჩართულობის ხელშეწყობა ბავშვებისა და მათი ოჯახებისთვის კრიზისულ პერიოდში 
(2023/2066(INI))

236	 „ბავშვის დაცვა სიღარიბისგან: უფლებების როლი ევროპის საბჭოში“, 2019 წლის ნოემბერი, გვ. 
11

237	 Eurostat, „შშმ პირების სტატისტიკა – სიღარიბე და შემოსავლის უთანასწორობა“, 2023.
238	 ბირტა, მ., ზოლიომი, ე., ვოჰლგემუტი, ფ., და ჯილშენი, ს., მიზნობრივი ზომები შშმ პირებისთვის, 

ცხოვრების ღირებულების კრიზისის დასაძლევად, ევროპარლამენტი, ევროკავშირის შიდა პო-
ლიტიკის გენერალური დირექტორატი, ბრიუსელი, 2023.

239	 დასკვნები 2020, ანდორა.

რმომადგენელი ორგანიზაციების მონაწილეობა/კონსულტაციები შეზღუდული შესაძ-
ლებლობის პოლიტიკის შემუშავების, განხორციელებისა და გადახედვის პროცესში, 
ცხოვრების ღირებულების კრიზისის კონტექსტში. 

ხანდაზმულები

ქარტია, ზოგადად, ხაზს უსვამს, რომ სოციალური უფლებები უნდა გამოიყენებოდეს 
პერსონალური ავტონომიის განსამტკიცებლად, ასევე, ხანდაზმულთა ღირსებისა და 
საზოგადოებაში აქტიური მონაწილეობის უფლების დასაცავად. 23-ე მუხლი  მხარე 
სახელმწიფოებს ავალდებულებს, რომ ხანდაზმულ პირებს ჰქონდეთ სათანადო სახ-
სრები, რომლებიც მათ მისცემს ღირსეულად ცხოვრებისა და საზოგადოებრივ, სოცია-
ლურ თუ კულტურულ ცხოვრებაში აქტიური მონაწილეობის საშუალებას.

ხანდაზმულები განსაკუთრებით მოწყვლადნი არიან ცხოვრების ღირებულების კრი-
ზისის მიმართ, რადგან პირველად საჭიროებებზე ფასების ზრდის გამო, პენსიების რე-
ალური ღირებულება იკლებს. ასეთ პირობებში, ერთჯერადი ფინანსური დახმარებები 
შესაძლოა გარკვეულ შვებას აძლევდეს ხანდაზმულ პირებს მოკლევადიან პერიოდში, 
თუმცა საჭიროა უფრო გრძელვადიანი, სისტემური და უფლებებზე დაფუძნებული 
გადაწყვეტილებები, განსაკუთრებით, როდესაც კრიზისის შედეგები ნარჩუნდება. 
ქარტიის 23-ე მუხლის თანახმად, ხანდაზმულ პირებსა და მათ წარმომადგენელ ორ-
განიზაციებთან კონსულტაციები უნდა გაიარონ იმ პოლიტიკასა და ზომებთან დაკავ-
შირებით, რომლებიც უშუალოდ ეხება მათ. აქ იგულისხმება ის  სპეციალური ზომებიც, 
რომლებიც მიიღება ცხოვრების ღირებულების კრიზისზე რეაგირებისთვის და მისი 
შემდგომი შედეგების დასაძლევად.

დასკვნა

კომიტეტს არაერთხელ აღუნიშნავს, რომ კონკრეტული კრიზისების არსებობა არ 
ამცირებს სახელმწიფოთა მიერ ქარტიით ნაკისრ ვალდებულებებს. 2009 წელს მან გა-
ნაცხადა, რომ „ეკონომიკურმა კრიზისმა არ უნდა შეამციროს ქარტიით აღიარებული 
უფლებების დაცვა. შესაბამისად, მთავრობებს ევალებათ ყველა აუცილებელი ნაბი-
ჯის გადადგმა ქარტიით გათვალისწინებულ უფლებათა ეფექტიანად უზრუნველყო-
ფისათვის იმ პერიოდში, როცა ბენეფიციარებს ყველაზე მეტად სჭირდებათ დაცვა.“240

2021 წელს, COVID-19-ის პანდემიასთან დაკავშირებით, კომიტეტმა დამატებით განმა-
რტა, რომ „თითოეულმა მხარე სახელმწიფომ უნდა შეაფასოს თავისი სამართლებრივი 
და პოლიტიკური ჩარჩოების ადეკვატურობა COVID-19-ის გამოწვევებზე ქარტიის შე-
საბამისი რეაგირებისთვის. თუ არსებული ჩარჩოები არასათანადოა, სახელმწიფომ 
უნდა განაახლოს ისინი, მათ შორის, ნებისმიერი დამატებითი ზომის მიღებით, რომ-
ლებითაც შეძლებს ქარტიით ნაკისრი ვალდებულებების შესრულებას ისეთ რისკებ-
თან მიმართებით, რომლებსაც COVID-19-ის კრიზისი უქმნის სოციალურ უფლებებს.“241 
ეს სამართლებრივი პრეცედენტები თანაბრად მოქმედებს ცხოვრების ღირებულების 
კრიზისის პირობებში.

ქარტიით ნაკისრი ვალდებულებები უნდა იქცეს ადამიანის უფლებათა  გზამკვლევად 
ისეთი გადაწყვეტილებების მიღებისათვის, რომლებიც შეეხება კანონმდებლობას, 
პოლიტიკას და რესურსების განაწილებას ცხოვრების ღირებულების კრიზისის პი-
რობებში. ამ გადაწყვეტილებებმა უნდა უპასუხოს არა მხოლოდ ცხოვრების ღირებუ-
ლების კრიზისის გავლენას ქარტიით დაცულ უფლებებზე, არამედ იმ სოციალურ, პო-
ლიტიკურ და ეკონომიკურ პირობებსაც, რომლებიც წინ უსწრებდა კრიზისს და კიდევ 

240	 ზოგადი შესავალი, დასკვნები XIX-2, (2009).
241	 განცხადება COVID-19-ისა და სოციალური უფლებების შესახებ.

უფრო ამწვავებს მის უარყოფით გავლენას სოციალურ უფლებებზე.242

სახელმწიფოთა მიერ მიღებული ზომები არ უნდა შემოიფარგლებოდეს მხოლოდ 
კრიზისის პერიოდით და უნდა გაგრძელდეს მანამ, სანამ ნარჩუნდება ცხოვრების ღი-
რებულების კრიზისის პირდაპირი ან ირიბი შედეგები, მათ შორის, იმ შემთხვევაშიც, 
როდესაც ინფლაციის დონე კლებას იწყებს. კრიტიკულად მნიშვნელოვანია, რომ სა-
ხელმწიფოთა რეაგირება ცხოვრების ღირებულების კრიზისებზე არ შემოისაზღვროს 
მხოლოდ მოკლევადიანი ზომებით.

კომიტეტი ასევე მიიჩნევს, რომ ცხოვრების ღირებულების კრიზისის პირობებში გადა-
მწყვეტი მნიშვნელობა აქვს ყველაზე დაზარალებული ჯგუფების არსებით მონაწილე-
ობას/კონსულტაციებს ქარტიით დადგენილ უფლებებზე გადაწყვეტილებათა მიღე-
ბის პროცესში. კომიტეტი აცხადებს, რომ აუცილებელია, კრიზისზე რეაგირებისთვის 
მიღებული ზომები რეგულარულად შეფასდეს ყველა შესაბამისი დაინტერესებული 
მხარის მონაწილეობით, რადგან ეს უზრუნველყოფს გატარებულ ღონისძიებათა შესა-
ფერისობას. 

სოციალურ უფლებათა ეფექტიანად რეალიზება პირდაპირ უწყობს ხელს სიღარიბისა 
და სოციალური გარიყულობის შემცირებას, საცხოვრებელი პირობების გაუმჯობესე-
ბას და უფრო ფართო შესაძლებლობების შექმნას ყველასთვის, რათა არავინ დარჩეს 
ყურადღების მიღმა, გაეროს მდგრადი განვითარების მიზნების შესაბამისად.243 რეიკი-
ავიკის დეკლარაცია244 ხაზს უსვამს, რომ სოციალური სამართლიანობა აუცილებელია 
დემოკრატიული სტაბილურობისა და უსაფრთხოებისათვის. ამ კუთხით, ევროპის საბ-
ჭოს წევრმა სახელმწიფოებმა კიდევ ერთხელ დაადასტურეს თავიანთი ერთგულება 
ევროპის სოციალური ქარტიის სისტემით გარანტირებული უფლებების დაცვისა და 
განხორციელებისადმი.245 ვილნიუსის დეკლარაცია246 განსაკუთრებულ ყურადღე-
ბას ამახვილებს იმაზე, თუ რამდენად მნიშვნელოვანია სახელმწიფოთა რეაგირება 
ახალ და ახლად გამოვლენილ გამოწვევებზე, ასევე, სოციალურ უფლებათა დაცვის 
შემდგომი შესუსტებისა და უთანასწორობის გაზრდის არიდება სოციალური ინკლუ-
ზიის შესანარჩუნებლად. ქარტიით გათვალისწინებულ უფლებათა დაცვა თითოეული 
ადამიანის სასარგებლოდ ხელს უწყობს ეკონომიკურ აღდგენასა და სოციალურ სამა-
რთლიანობას და განამტკიცებს დემოკრატიულ სტაბილურობას. 

242	 იქვე. 
243	 გაეროს გენერალური ასამბლეის დოკუმენტი A/70/L1 – „ჩვენი სამყაროს გარდაქმნა: მდგრადი 

განვითარების 2030 წლის დღის წესრიგი“.
244	 ევროპის საბჭოს სახელმწიფოებისა და მთავრობების მეთაურთა რეიკიავიკის დეკლარაცია – 

„გაერთიანებულნი ჩვენი ღირებულებების გარშემო.“
245	 იქვე. 
246	 ვილნიუსის დეკლარაცია. 

დასკვნა

წინამდებარე მიმოხილვა პირველი შემთხვევაა, როცა კომიტეტმა შეაფასა მხარე სა-
ხელმწიფოთა სპეციალური (ad hoc) ანგარიშები. როგორც შესავალში აღინიშნა, ასეთი 
ანგარიშების განხილვა ერთ-ერთი ძირითადი ინოვაციაა, რომელიც ევროპის საბჭოს 
მინისტრთა კომიტეტმა შემოიღო 2022 წელს დამტკიცებული რეფორმის პაკეტით.

როგორც შესავალშია ითქვა, ეს არ არის ამომწურავი შეფასება. დოკუმენტი გვაცნობს 
იმ ზომების მაგალითებს, რომლებიც მხარე სახელმწიფოებმა მიიღეს ცხოვრების 
ღირებულების კრიზისის შედეგების შესამსუბუქებლად. მასში ხაზგასმულია კარგი 
პრაქტიკის მაგალითები და, ამავდროულად, მითითებულია ხარვეზები, რომლებიც მი-
ღებულ ზომებში გამოიკვეთა. დოკუმენტის მიზანია ერთგვარი მიმართულების მიცემა 
სახელმწიფოებისთვის. ამის მისაღწევად, წარმოდგენილია რეკომენდაციები, ასევე, 
განმარტებითი განცხადება, რომელიც ეფუძნება სპეციალური ანგარიშების მიმო-
ხილვას. 

კომიტეტს არაერთხელ აღუნიშნავს, რომ კონკრეტული კრიზისების არსებობა არ 
ამცირებს ქარტიით გათვალისწინებულ ვალდებულებებს. 2009 წელს მან განაცხადა, 
რომ „ეკონომიკურმა კრიზისმა არ უნდა შეამციროს ქარტიით აღიარებული უფლებე-
ბის დაცვა. შესაბამისად, მთავრობებს ევალებათ ყველა აუცილებელი ნაბიჯის გა-
დადგმა ქარტიით გათვალისწინებულ უფლებათა ეფექტიანად უზრუნველყოფისათ-
ვის იმ  პერიოდში, როცა ბენეფიციარებს ყველაზე მეტად სჭირდებათ დაცვა.“247 2021 
წელს, COVID-19-ის პანდემიასთან მიმართებით, კომიტეტმა დამატებით განმარტა, 
რომ „თითოეულმა მხარე სახელმწიფომ უნდა შეაფასოს თავისი სამართლებრივი 
და პოლიტიკური ჩარჩოების ადეკვატურობა COVID-19-ის გამოწვევებზე ქარტიის შე-
საბამისი რეაგირებისათვის. თუ არსებული ჩარჩოები არასათანადოა, სახელმწიფომ 
ისინი უნდა განაახლოს, მათ შორის, ნებისმიერი დამატებითი ზომის მიღებით, რომ-
ლებითაც შეძლებს ქარტიით ნაკისრი ვალდებულებების შესრულებას ისეთ რისკებ-
თან მიმართებით, რომლებსაც COVID-19-ის კრიზისი უქმნის სოციალურ უფლებებს.“248 
წინამდებარე მიმოხილვა ცხადყოფს, რომ ეს სამართლებრივი პრეცედენტები თანა-
ბრად მოქმედებს ცხოვრების ღირებულების კრიზისის პირობებში.

ქარტიით ნაკისრი ვალდებულებები უნდა იქცეს ადამიანის უფლებათა  გზამკვლევად 
ისეთი გადაწყვეტილებების მიღებისათვის, რომლებიც შეეხება კანონმდებლობას, 
პოლიტიკას და რესურსების განაწილებას ცხოვრების ღირებულების კრიზისის პი-
რობებში. ამ გადაწყვეტილებებმა უნდა უპასუხოს არა მხოლოდ ცხოვრების ღირებუ-
ლების კრიზისის გავლენას ქარტიით დაცულ უფლებებზე, არამედ იმ სოციალურ, პო-
ლიტიკურ და ეკონომიკურ პირობებსაც, რომლებიც წინ უსწრებდა კრიზისს და კიდევ 
უფრო ამწვავებს მის უარყოფით გავლენას სოციალურ უფლებებზე.249

სახელმწიფოთა მიერ მიღებული ზომები არ უნდა შემოიფარგლებოდეს მხოლოდ 
კრიზისის პერიოდით და უნდა გაგრძელდეს მანამ, სანამ ნარჩუნდება ცხოვრების ღი-
რებულების კრიზისის პირდაპირი ან ირიბი შედეგები, მათ შორის, იმ შემთხვევაშიც, 
როდესაც ინფლაციის დონე იწყებს კლებას. კრიტიკულად მნიშვნელოვანია, რომ სა-
ხელმწიფოთა რეაგირება ცხოვრების ღირებულების კრიზისებზე არ შემოიფარგლე-
ბოდეს მხოლოდ მოკლევადიანი ზომებით.

გარდა ზემოთ განხილულ თემატურ თავებში გამოკვეთილი საკითხებისა, კომიტეტი 
შეშფოთებას გამოხატავს იმ ბარიერებთან მიმართებითაც, რომლებიც აფერხებს 
წვდომას ცხოვრების ღირებულების კრიზისთან დაკავშირებულ მხარდაჭერაზე და 
უშუალო გავლენას ახდენს ქარტიით გათვალისწინებული უფლებებით სარგებლო-

247	  ზოგადი შესავალი, დასკვნები XIX-2 (2009).
248	  განცხადება COVID-19-ისა და სოციალური უფლებების შესახებ.
249	  იქვე. 

ბაზე. ამ ბარიერებს შორის აღსანიშნავია განცხადების წარდგენის რთული პროცე-
დურა ცხოვრების ღირებულების კრიზისის საპასუხო შეღავათებისა თუ დახმარებების 
მისაღებად. კიდევ ერთი გამოწვევაა ის, რომ ელექტრონული განცხადების წარდგენა 
ხშირად მოითხოვს კომპიუტერულ უნარებს, ეს კი არახელსაყრელ მდგომარეობაში 
აყენებს პირებს, რომელთაც არ აქვთ შესაბამისი ცოდნა, ან წვდომა ინტერნეტზე. 
დახმარების მისაღებად დაწესებული მკაცრი კრიტერიუმების გამო, შესაძლოა, ადა-
მიანებმა ასევე შეიკავონ თავი განცხადების წარდგენისგან – ჩათვალონ, რომ არ 
აკმაყოფილებენ მოთხოვნებს, ან პროცესი  ზედმეტად ერთულოთ. მსგავსი პრობლე-
მები უარყოფითად აისახება მოსახლეობის ცხოვრების დონის დასაცავად მიღებულ 
ზომათა ეფექტიანობაზე. მხარე სახელმწიფოებმა უნდა უზრუნველყონ, რომ დახმარე-
ბის მიღების კრიტერიუმები იყოს მკაფიო და გონივრული. პირებს, რომლებიც სირთუ-
ლეებს აწყდებიან, უნდა შესთავაზონ მოქნილი მექანიზმები, ან დამატებითი მხარდა-
ჭერა. განაცხადის წარდგენის გამარტივება ან პროცესში მუდმივი დახმარება ხელს 
შეუწყობს იმას, რომ მეტმა ადამიანმა მიიღოს მათთვის აუცილებელი დახმარება.

კომიტეტი ასევე მიიჩნევს, რომ ცხოვრების ღირებულების კრიზისის პირობებში გადა-
მწყვეტი მნიშვნელობა აქვს ყველაზე დაზარალებული ჯგუფების არსებით მონაწილე-
ობას/კონსულტაციებს ქარტიით დადგენილ უფლებებზე გადაწყვეტილებათა მიღე-
ბის პროცესში. კომიტეტი აცხადებს, რომ აუცილებელია, კრიზისზე რეაგირებისთვის 
მიღებული ზომები რეგულარულად შეფასდეს ყველა შესაბამისი დაინტერესებული 
მხარის მონაწილეობით, რადგან ეს უზრუნველყოფს გატარებულ ღონისძიებათა შესა-
ფერისობას. 

და ბოლოს, კომიტეტი ხაზს უსვამს, რომ სოციალურ უფლებათა ეფექტიანად რეალი-
ზება პირდაპირ უწყობს ხელს სიღარიბისა და სოციალური გარიყულობის შემცირე-
ბას, საცხოვრებელი პირობების გაუმჯობესებას და უფრო ფართო შესაძლებლობების 
შექმნას ყველასთვის, რათა არავინ დარჩეს ყურადღების მიღმა, გაეროს მდგრადი გა-
ნვითარების მიზნების შესაბამისად.250 რეიკიავიკის დეკლარაცია251 ხაზს უსვამს, რომ 
სოციალური სამართლიანობა აუცილებელია დემოკრატიული სტაბილურობისა და 
უსაფრთხოებისათვის. ამ კუთხით, ევროპის საბჭოს წევრმა სახელმწიფოებმა კიდევ 
ერთხელ დაადასტურეს თავიანთი ერთგულება ევროპის სოციალური ქარტიის სისტე-
მით გარანტირებული სოციალური უფლებების დაცვისა და განხორციელებისადმი.252 
ვილნიუსის დეკლარაცია253 განსაკუთრებულ ყურადღებას ამახვილებს იმაზე, თუ 
რამდენად მნიშვნელოვანია სახელმწიფოთა რეაგირება ახალ და ახლადგამოვლე-
ნილ გამოწვევებზე, ასევე, სოციალურ უფლებათა დაცვის შემდგომი შესუსტებისა და 
უთანასწორობის გაზრდის აცილება სოციალური ინკლუზიის შესანარჩუნებლად. ქა-
რტიით გათვალისწინებულ უფლებათა დაცვა თითოეული ადამიანის სასარგებლოდ 
ხელს უწყობს ეკონომიკურ აღდგენასა და სოციალურ სამართლიანობას და განამტკი-
ცებს დემოკრატიულ სტაბილურობას.

250	 გაეროს გენერალური ასამბლეის დოკუმენტი A/70/L.1 – „ჩვენი სამყაროს გარდაქმნა: მდგრადი 
განვითარების 2030 წლის დღის წესრიგი“

251	 ევროპის საბჭოს სახელმწიფოებისა და მთავრობების მეთაურთა რეიკიავიკის დეკლარაცია – 
„გაერთიანებულნი ჩვენი ღირებულებების გარშემო.“

252	 იქვე. 
253	 ვილნიუსის დეკლარაცია. 

ანდორა - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ანდორაში კანონმდებლობის დონეზე მოქმედებს მინიმალური ხელფასი, რომელიც 
მიბმულია სამომხმარებლო ფასების მაჩვენებელზე. ეს მაჩვენებელი ყოველწლიუ-
რად გამოითვლება, ინფლაციის დონის გათვალისწინებით. ანგარიშში აღნიშნულია, 
რომ მინიმალური ხელფასი 2021, 2022, 2023 და 2024 წლებში დაკორექტირდა შესა-
ბამისი წლის სამომხმარებლო ფასების მაჩვენებლის მიხედვით, ცხოვრების ღირებუ-
ლების მკვეთრი ზრდის კომპენსირებისათვის.

დასაქმებულთა მსყიდველუნარიანობის დაცვის ზომები [კითხვები 2-4]

შესაბამისი ინფორმაცია არ არის წარმოდგენილი. 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ანგარიში შეიცავს ინფორმაციას რიგი ზომებზე, რომლებიც გატარდა საბინაო ხარ-
ჯების ზრდის დასაბალანსებლად. მათ შორისაა: საბინაო შემწეობები, იჯარის დეპო-
ზიტის გადახდის სქემები (ახალგაზრდებისთვის) და სოციალურად დაუცველ პირთა 
სპეციალური საბინაო პროგრამები. სოციალური პენსიები, რომელთა ოდენობა მინი-
მალურ ხელფასზე ნაკლები იყო, გაიზარდა: 2022 წლის 1 იანვრიდან – 3.5%-ით, 2022 
წლის 1 იანვრიდან – 3.2%-ით, 2022 წლის 1 ივნისიდან – 3.67%-ით, ხოლო 2023 წლის 1 
იანვრიდან – 7.1%-ით. ანგარიშში ასევე აღნიშნულია შემდეგი ღონისძიებები: უფასო 
საზოგადოებრივი ტრანსპორტის შემოღება ანდორის რეზიდენტებისთვის, საგანმა-
ნათლებლო გრანტების გამოყოფა, გადასახადების შემცირება ქალთა ჰიგიენურ პრო-
დუქტებსა და მცირეწლოვანი ბავშვებისთვის განკუთვნილ ნივთებზე. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

სოციალური შეღავათები შენატანების გარეშე, როგორიცაა ხანდაზმულთა და შეზღუ-
დული შესაძლებლობის მქონე პირთა სოლიდარობის შემწეობა, მიბმულია „სოცი-
ალური ერთიანობის ეკონომიკურ ზღვარზე“ (economic threshold for social cohesion), 
რომელიც, თავის მხრივ, უკავშირდება მინიმალურ პროფესიათშორის ხელფასს (inter-
professional minimum wage) და ყოველწლიურად კორექტირდება. რაც შეეხება შენა-
ტანებზე დაფუძნებულ სოციალურ უზრუნველყოფას: ვინც იღებდა ასაკობრივ  პენსიას, 
ქვრივობის პენსიას, ან შეზღუდული შესაძლებლობის (რომელიც გამოწვეულია/არ 
არის გამოწვეული სამუშაო სივრცეში მომხდარი უბედური შემთხვევით ან პროფე-
სიული დაავადებით) პენსიას, რომლის ოდენობაც ჩამორჩებოდა მინიმალურ „პრო-
ფესიათშორის ხელფასს“, ბენეფიციარს კი შეეძლო დადასტურება, რომ, სულ მცირე, 
25 წლის განმავლობაში იხდიდა შენატანებს, 2022 წელს პენსია 3.67%-ით გაეზარდა, 
ხოლო 2023 წელს – 7.1%-ით. 

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში აღნიშნულია, რომ სოციალურად დაუცველ ოჯახებს გადაეცათ ერთჯერადი 
ფინანსური დახმარება გათბობის ხარჯების დასაფარად. გასათბობ დიზელზე „მწვანე 
გადასახადის“ გაზრდა, რომელიც 2023 წლის იანვრიდან უნდა შესულიყო ძალაში, 
დროებით შეჩერდა. გარდა ამისა, გატარდა დამცავი ზომები, რათა სოციალურად და-
უცველი აბონენტები არ გაეთიშათ ენერგოსისტემიდან. სოციალური კეთილდღეობის 
სამინისტრო ახორციელებს პროგრამას, რომელიც ითვალისწინებს ერთჯერად დახ-
მარებებს მარგინალიზაციის აღკვეთისა და ინდივიდუალური ავტონომიის გაძლიერე-
ბისთვის, მათ შორის, ისეთი გადაუდებელი საჭიროებების დაფინანსებით, როგორიცაა 
საცხოვრებლის მოვლა-პატრონობა, ტანსაცმელი, წარმოშობის ადგილას დასაბრუნე-

ბელი ბილეთები და სამედიცინო კონსულტაცია. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [Q8–Q9]

ანგარიში შეიცავს ინფორმაციას რამდენიმე პროექტზე, რომლებიც 2023 წელს და-
იწყო და მიზნად ისახავს უმუშევარ პირთა დასაქმების შესაძლებლობების შექმნას. 
გადაწყვეტილებები ხელფასების ზრდაზე, დასაქმებასა და საბინაო პროგრამებზე, 
ასევე, შშმ პირთა და ხანდაზმულთა საკითხებზე, მიიღება შესაბამის სამოქალაქო ორ-
განიზაციებთან კონსულტაციებით, როგორიცაა ეკონომიკური და სოციალური საბჭო 
(CES) და შშმ პირთა ეროვნული საბჭო (CONADIS). 

კონსულტაცია და მონაწილეობა [Q10]

შესაბამისი ინფორმაცია არ არის წარმოდგენილი. 

ავსტრია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ანგარიში მიუთითებს მონაცემებზე, რომელთა მიხედვითაც 2022 წელს შეთანხმე-
ბული მინიმალური ხელფასები, წინა წელთან შედარებით, 3%-ით გაიზარდა, ხოლო 
2023 წელს, წინა წელთან შედარებით – 8%-ით. ზრდა განსაკუთრებით შესამჩნევი იყო 
დაბალი ხელფასების კატეგორიებში.

დასაქმებულთა მსყიდველუნარიანობის დაცვის ზომები [კითხვები 2–4]

შესაბამისი ინფორმაცია არ არის წარმოდგენილი.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

„სოციალური დახმარების (პრინციპების) კანონი“, რომელიც ძალაში შევიდა 2019 
წლის 1 ივნისიდან, ადგენს თანხების მაქსიმალურ ოდენობებს, მინიმალური სტანდა-
რტების ნაცვლად. 2022 წელს აქტში შეტანილი ცვლილებებით, გაფართოვდა გარ-
კვეულ შეღავათებზე წვდომის პირობები ფედერალურ დონეზე და ფედერალურ  მი-
წებს (Laenders) დამატებითი უფლებამოსილებები მიენიჭათ ამ სფეროში კანონების 
შექმნისათვის. ანგარიშში მოყვანილია ფედერალურ დონეზე გატარებულ ღონისძი-
ებათა მაგალითები, როგორიცაა სოციალური დახმარების ინდექსაცია, ერთჯერადი 
ფინანსური დახმარებები განსაკუთრებული საჭიროებების დასაფარად ან საგანგებო 
სირთულეების ასაცილებლად, ჯანმრთელობის დაზღვევის შენატანები, ახალი საარ-
სებო შემწეობები, მათ შორის, რომელთა მიზანია მოწყვლადი ჯგუფების, მაგალითად, 
ერთმშობლიანი და მრავალშვილიანი ოჯახების მხარდაჭერა. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

სოციალური შეღავათები და პენსიები ყოველწლიურად კორექტირდება ინფლაციის 
შესაბამისად. გარდა ამისა, სოციალური დახმარება და მინიმალური შემოსავლის 
მხარდაჭერის სქემები მიბმულია „გამათანაბრებელი დანამატის“ (net equalisation 
supplement) მაჩვენებელზე, რომელიც 2022 წელს, დაახლოებით, 3%-ით გაიზარდა, 
ხოლო 2023 წელს – 7.7%-ით. ანგარიშში ასევე აღნიშნულია, რომ  ინდექსაციის მსგავს 
მექანიზმებს იყენებენ ფედერალური მიწებიც. 

დახმარება ენერგომოხმარებისა და საკვების ხარჯების დასაფარად [კითხვა 7]

2021 წლის ბოლოდან, უმუშევრობის დაზღვევის ფონდიდან გაიცა სამი ერთჯერადი 
ფინანსური დახმარება, COVID-19-ის პანდემიით წარმოშობილი განსაკუთრებული სა-
ჭიროებების დასაფარად, ასევე, ცხოვრების ღირებულებისა და ენერგომოხმარების 
ხარჯების ზრდის საკომპენსაციოდ. 2023 წელს დაწყებული პროგრამა მიზნად ისახავს 
ქირის დავალიანების მქონე პირთა მხარდაჭერას, რომლებიც გამოსახლების რისკის 
ქვეშ არიან. დახმარება მოიცავს როგორც ენერგომოხმარების ხარჯების დაფინანსე-
ბას, ისე კონსულტაციების გაწევას. ასევე შემოღებულია ელექტროენერგიის ფასის 
შეზღუდვის სქემა, მკვეთრი გაძვირების შესაჩერებლად და მოხმარების შემცირების 
სტიმულირებისთვის. ფედერალურმა მიწებმა მიიღეს დამატებითი ზომებიც, როგორი-
ცაა საცხოვრებლის, გათბობისა და/ან ელექტროენერგიის სუბსიდიების გაცემა ფასე-
ბის ზრდის საკომპენსაციოდ და განაცხადის წარდგენის პროცედურების გამარტივება 
გადაუდებელი დახმარების მისაღებად. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში აღნიშნულია, რომ ფედერალური მთავრობა უფლებამოსილია, შეიმუშაოს 

სიღარიბესთან ბრძოლის ზომები, რომლებიც აღსრულდება ფედერალური მიწების 
დონეზე. ანგარიშში წარმოდგენილია ფედერალურ დონეზე გატარებულ ღონისძიე-
ბათა მაგალითებიც, როგორიცაა: სოციალური დახმარება, საბინაო შეღავათი, კონ-
სულტაციების გაწევა ვალებთან გასამკლავებლად, ზომები უსახლკარობის რისკქვეშ 
მყოფ პირთა დასახმარებლად, უსახლკაროებზე ზრუნვა და მათი მხარდაჭერა, ინიცი-
ატივები, რომლებიც ხელს უწყობს სიღარიბის ზღვარზე მყოფ პირთა სოციალურ ჩა-
რთულობას.

ანგარიშში აღნიშნულია, რომ ფედერალურმა მთავრობამ ჩამოაყალიბა ექსპერტთა 
ფართო ჯგუფი ინფლაციის მონიტორინგისა და გაანალიზებისათვის, რომელშიც 
არიან სამოქალაქო ორგანიზაციების წარმომადგენლებიც. ჯგუფის მიზანია კვლევე-
ბის ჩატარება და რეკომენდაციების შემუშავება ინფლაციის შესამცირებლად. ასევე 
მოყვანილია პოლიტიკის კოორდინაციის სხვა მაგალითები ფედერალური მიწების 
დონეზე.

კონსულტაცია და მონაწილეობა [კითხვა 10]

შესაბამისი ინფორმაცია არ არის წარმოდგენილი. 

სომხეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

სომხეთში მოქმედებს კანონით დადგენილი მინიმალური ხელფასი, რომელიც 2020 
წლის იანვარში 23.6%-ით გაიზარდა, ხოლო 2023 წლის იანვარში – 10.3%-ით. მისი კო-
რექტირება ეფუძნება შრომისა და სოციალური საკითხების სამინისტროს შრომისა 
და სოციალური კვლევის ეროვნული ინსტიტუტის კვლევებს, რომლებიც ფოკუსირე-
ბულია შემდეგ კრიტერიუმებზე: მინიმალური სამომხმარებლო კალათა, სიღარიბის 
დონე, ინფლაცია და სხვა მაკროეკონომიკური მაჩვენებლები, სოციალურ პარტნიო-
რებთან კონსულტაციით მიღებული მონაცემები.

დასაქმებულთა მსყიდველუნარიანობის დაცვის ზომები [კითხვები 2–4]

შესაბამისი ინფორმაცია არ არის წარმოდგენილი. 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

ანგარიშში აღნიშნულია რამდენიმე ღონისძიება, რომლებიც უკავშირდება ცხოვრე-
ბის ღირებულების კრიზისს, მათ შორისაა: ოჯახების შემწეობა, სოციალური შეღავა-
თებისა და გადაუდებელი დახმარების გაზრდა, შეღავათები მესამე და შემდგომი ბავ-
შვებისთვის და უნაღდო გადახდები. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

2021 წელს მიღებული კანონმდებლობის თანახმად, გარანტირებული მინიმალური 
შემოსავლის ან შეღავათის მინიჭების ზღვარი მიბმულია მინიმალური სასურსათო კა-
ლათის ღირებულებაზე.

დახმარება ენერგომოხმარებისა და საკვების ხარჯების დასაფარად [კითხვა 7]

2021 წელს მიღებული კანონმდებლობის საფუძველზე, სოციალურად დაუცველი ოჯა-
ხებისთვის შესაძლებელი გახდა ტარიფების შემცირება ბუნებრივ აირზე, ელექტროე-
ნერგიაზე, წყალსა და სანიტარიაზე. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში აღნიშნულია, რომ მთავრობა რეგულარულად მართავს კონსულტაციებს 
სოციალურ პარტნიორებთან ცხოვრების ღირებულების საკითხებზე.

კონსულტაცია და მონაწილეობა [კითხვა 10]

შესაბამისი ინფორმაცია არ არის წარმოდგენილი. 

https://rm.coe.int/arm-ad-hoc-report-cost-of-living-2023/1680ae6939

აზერბაიჯანი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ანგარიშის მიხედვით, 2022 წლის 1 იანვარს აზერბაიჯანში მინიმალური თვიური ხელ-
ფასი 30%-ით გაიზარდა, ხოლო 2023 წლის 15 იანვარს – 15%-ით, რის შედეგადაც 
40.2%-ით გადააჭარბა საარსებო მინიმუმს.

დასაქმებულთა მსყიდველუნარიანობის დაცვის ზომები [კითხვები 2-4]

შესაბამისი ინფორმაცია არ არის წარმოდგენილი.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ანგარიშში აღნიშნულია ზომები, რომელთა მიზანია შეღავათების ხელმისაწვდომო-
ბის გაუმჯობესება, მათ შორის, სოციალური სერვისების გაციფრულება და სოციალური 
შეღავათებისა და შემწეობების პროაქტიულად განსაზღვრა სახელმწიფოს მიერ.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის თანახმად, აზერბაიჯანში საბაზისო სოციალური დახმარება გამოითვლება 
სხვაობით ოჯახის საშუალო ყოველთვიურ შემოსავალსა და თითოეული წევრის საჭი-
როებათა კრიტერიუმების ჯამს შორის. აღნიშნული საჭიროებები განისაზღვრება ყო-
ველწლიურად, მაკროეკონომიკური ინდიკატორებისა და მინიმალური საარსებო საჭი-
როებების საფუძველზე. საჭიროებათა კრიტერიუმი 2022 წელს 17.65%-ით გაიზარდა, 
ხოლო 2023 წელს – 23%-ით. მინიმალური ასაკობრივი პენსია 2022 წელს გაიზარდა 
20%-ით, ხოლო 2023 წელს – 16%-ით. ანგარიშში ასევე აღნიშნულია, რომ 2018-2023 
წლებში დამტკიცდა სოციალური რეფორმის ოთხი პაკეტი, რომელთა საერთო ღირე-
ბულება შეადგენს 6.8 მილიარდ მანათს (დაახლოებით 3.86 მილიარდ ევროს) და ეს 
თანხა მიმართული იყო მინიმალური ხელფასის, მინიმალური პენსიის, სახელფასო 
ფონდის, საშუალო თვიური პროფესიული პენსიისა და სოციალური შეღავათების გაზ-
რდაზე. ანგარიში ასევე შეიცავს ინფორმაციას, თუ რამდენით გაიზარდა ისინი საანგა-
რიშო პერიოდში. 

დახმარება ენერგომოხმარებისა და საკვების ხარჯების დასაფარად [კითხვა 7]

სპეციალური ღონისძიებები არ გატარებულა.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში აღნიშნულია ორი სამოქმედო დოკუმენტი – „აზერბაიჯანის 2030 წლის ერო-
ვნული პრიორიტეტები: სოციალურ-ეკონომიკური განვითარება“ და „აზერბაიჯანის 
რესპუბლიკის სოციალურ-ეკონომიკური განვითარების სტრატეგია 2022-2026 წლე-
ბისათვის“ – რომლებიც კოორდინაციას უწევს ძალისხმევას სიღარიბესა და უთანა-
სწორობასთან ბრძოლის კუთხით. ანგარიშში წარმოდგენილია ინფორმაცია იმ შეხვე-
დრებზეც, რომელთა მიზანი იყო სიღარიბესთან ბრძოლის კოორდინაცია სხვადასხვა 
სახელმწიფო უწყებას შორის, ასევე ასახულია მონაცემები მოსახლეობის სიღარიბის 
დონეზე (2019 წელს – 4.8%, 2020 წელს – 6.2%, 2021 წელს – 5.9%, ხოლო 2022 წელს – 
5.5%).

კონსულტაცია და მონაწილეობა [კითხვა 10]

შესაბამისი ინფორმაცია არ არის წარმოდგენილი.

https://rm.coe.int/aze-ad-hoc-report-on-the-cost-of-living-crisis/1680ae5f2d

ბელგია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ბელგიაში მოქმედი მინიმალური ხელფასები, როგორც წესი, განისაზღვრება ერთო-
ბლივ კომიტეტებში დადებული კოლექტიური შრომითი ხელშეკრულებებით (CCT). გა-
რანტირებული საშუალო თვიური მინიმალური შემოსავალი (RMMMG) მიბმულია სა-
მომხმარებლო ფასების ინდექსზე და რეგულარულად გადის ინდექსაციას. RMMMG 
გაიზარდა 2024 წლის 1 აპრილს, 2026 წლის 1 აპრილს კი კიდევ გაიზრდება (35 ევროთი)  
და ჩაუტარდება ინდექსაცია. 

სიღარიბესთან, მოწყვლადობასა და სოციალურ გარიყულობასთან ბრძოლის სამსა-
ხურის (Service de lutte contre la pauvreté, la précarité et l’exclusion sociale) ინფორმაციით, 
ხელფასების ინდექსაციის პრინციპი განსხვავდება CCT-ის მიხედვით. 

დასაქმებულთა მსყიდველუნარიანობის დაცვის ზომები [კითხვები 2-4]

მინიმალური ხელფასის ზრდის დასაჩქარებლად, ცხოვრების ღირებულების კრიზისში 
კონკრეტული ზომები არ გატარებულა. თუმცა, 2021-2023 წლებში ჯანმრთელობის 
ინდექსთან მიბმის შედეგად, RMMMG ექვსჯერ 2%-ით გაიზარდა. 2022 წლის 1 აპრილს 
RMMMG-ს დაემატა 80.95 ევრო (ინდექსაციის შემდეგ).

ენერგოკრიზისთან დაკავშირებით, დაიგეგმა დროებითი უმუშევრობის სპეციალური 
სქემა (2022 წლის 1 ოქტომბრიდან 2023 წლის 31 მარტამდე) იმ საწარმოებისთვის, 
რომლებიც დიდი ოდენობით ენერგიას მოიხმარდნენ. დროებით უმუშევრები იღებ-
დნენ უმუშევრობის შემწეობას, საშუალო ფიქსირებული ხელფასის 70%-ს. დამატე-
ბით, დროებითი უმუშევრობის თითოეულ დღეზე გაიცემოდა 6.47 ევრო.

2021 წლის მესამე და მეოთხე კვარტლებში, ასევე, 2022 წელს და 2023 წლის 1 ივლი-
სიდან 2025 წლის 30 ივნისამდე, დასაშვებია დამატებითი 120-საათიანი ნებაყოფლო-
ბითი ზეგანაკვეთური შრომა, რომელიც გათავისუფლებულია სოციალური შენატანე-
ბისგან. ეს ვრცელდება ყველა სექტორზე, თუმცა კონკრეტული პირობებით. 

სიღარიბესთან ბრძოლის სამსახურის ინფორმაციით, პირები, რომლებიც არ არიან 
სოციალური დაცვის სისტემაში, ვერ სარგებლობენ დროებითი უმუშევრობის სქემით.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ბრიუსელში მცხოვრები ოჯახები, ბავშვის საბაზისო შემწეობასთან ერთად, იღებენ 
დამატებით შემწეობას, თუ საოჯახო შემოსავალი (საკადასტრო შემოსავლის ჩათ-
ვლით) არ აღემატება დადგენილ ზღვარს. ბრიუსელის ბავშვთა შემწეობის სქემის 
ფარგლებში, ოჯახები, სადაც ცხოვრობს დაავადებული ბავშვი, მიიღებენ დამატებით 
დახმარებას, დაავადების სიმძიმის მიხედვით. თვითდასაქმებულებისთვის გაზრდი-
ლია დეკრეტული შვებულების ანაზღაურება: პირველი ოთხი კვირის განმავლობაში, 
სრულგანაკვეთიანი შვებულებისთვის გათვალისწინებულია 737.61 ევრო, ნახევა-
რგანაკვეთიანისთვის – 368.8 ევრო, მეხუთე კვირიდან კი სრულგანაკვეთიანი შვებუ-
ლებისთვის დაწესებულია 674.64 ევრო, ხოლო ნახევარგანაკვეთიანისთვის – 337.32 
ევრო.

ანაზღაურებად სამუშაოზე დასაქმებული პირებისთვის გათვალისწინებულია სპეცი-
ალური ბონუსი (recovery bonus), რომელიც 2023 წელს ოჯახური პასუხისმგებლობის 
მქონე დასაქმებულთათვის 80 ევროთი გაიზარდა, ხოლო ასეთი პასუხისმგებლობის 
არმქონე დასაქმებულთათვის - 40 ევროთი (ორი წლით). 

სოციალური ინტეგრაციის შემოსავლის ოდენობა გაიზარდა 2022 წლის 1 იანვარს და 
2023 წლის 1 იანვარს (თითოეულ ჯერზე – 2.6875%-ით, 2020 წლის საბაზისო თანხა-

https://rm.coe.int/belgium-ad-hoc-report-on-the-cost-of-living-crisis/1680ae13fb

სთან შედარებით). დამატებით, ის გაიზარდა 2023 წლის 1 ივლისსაც – 2%-ით.

სიღარიბესთან ბრძოლის სამსახურის შეფასებით, სოციალური ინტეგრაციის შემოსა-
ვლის დაგეგმილი ზრდა სრულად ვერ მოხერხდა. ამასთანავე, უმუშევრობის ჩამნაც-
ვლებელი შემწეობები სტრუქტურულად არადამაკმაყოფილებელია.

FGTB-CSC-CGSLB-ს მიერ ევროპის პროფკავშირთა კონფედერაციისთვის მიწოდებული 
ინფორმაციით, სოციალური შეღავათების დიდი ნაწილი არ კმარა ღირსეული დონის 
ცხოვრებისთვის. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

შეღავათები (პენსიები, საოჯახო შეღავათები, უმუშევრობის შეღავათები, საბინაო შე-
ღავათები) ავტომატურად გაიზრდება, თუ ინდექსი გადააჭარბებს გარკვეულ დონეს. 
ინდექსაციით ეფექტიანად ხერხდება პენსიების კორექტირება ცხოვრების ღირებუ-
ლების მიხედვით. მათი ბოლო ინდექსაცია ჩატარდა 2022 წლის დეკემბერში.

სიღარიბესთან ბრძოლის სამსახურის შეფასებით, საოჯახო და საბინაო შეღავათები 
ყოველთვის ერთნაირად არ ინდექსირდება, ხელფასებისა და სხვა შეღავათებისგან 
განსხვავებით. 

დახმარება ენერგომოხმარებისა და საკვების ხარჯების დასაფარად [კითხვა 7]

ფედერალურ დონეზე, 2021 წლის ბოლოდან გაიცემოდა სხვადასხვა სახის დახმარება 
ენერგომოხმარების ღირებულების დასაფარად, კერძოდ: 300 ევრო – ოჯახებისთვის, 
რომლებიც გასათბობად მოიხმარენ დიზელს ან პროპანს; ენერგოვაუჩერი 80 ევროს 
ოდენობით – ყველაზე მოწყვლადი ოჯახებისთვის; და გათბობის ბონუსი 100 ევროს 
ოდენობით – ყველა იმ ოჯახისთვის, რომლებსაც დადებული აქვთ ხელშეკრულება 
ელექტროენერგიის მოხმარების შესახებ. ფასის შესამცირებლად, გატარდა სხვადა-
სხვა ზომა: 2023 წლის 31 მარტამდე დღგ დროებით შემცირდა 6%-მდე ელექტროე-
ნერგიასა (2022 წლის მარტიდან) და ბუნებრივ აირზე (2022 წლის აპრილიდან), 2023 
წლის 1 აპრილიდან კი ეს 6%-იანი შემცირება განუსაზღვრელი ვადით შევიდა ძალაში.

ფლანდრიის მთავრობამ მაღალ ენერგომოხმარებაზე რეაგირებისათვის მიიღო 
რამდენიმე ზომა, მათ შორის იყო სახურავის ან მანსარდის იატაკის თბოიზოლაციის 
დაფინანსება ინვოისების საფუძველზე. 

ბრიუსელის რეგიონში, 2023 წელს, სოციალური საცხოვრებლის ბინადრებმა, სადაც 
ენერგოეფექტურობის მაჩვენებელი დაბალია, ისარგებლეს ყოველწლიური ენერგო-
ბონუსით, 120 ევროს ოდენობით.  

ევროპის პროფკავშირთა კონფედერაციის თანახმად, 2022 წელს, ენერგომოხმარების 
ყოველწლიური საფასურის დასაფარად, საჭირო იყო 24-დღიანი მუშაობით მიღებული 
წმინდა ანაზღაურება. ამასთან, საკვები პროდუქტების ფასი ხელფასებზე 2.1-ჯერ 
სწრაფად გაიზარდა. 

სიღარიბესთან ბრძოლის სამსახურის შეფასებით, სოციალური ტარიფები ოჯახებს 
ეფექტიანად ეხმარებოდა, თუმცა დღგ-ს შემცირება და ენერგოვაუჩერები ქმედითი 
ვერ აღმოჩნდა. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბესა და სოციალურ უთანასწორობასთან ბრძოლის მოქმედი ფედერალური 
გეგმა, რომელიც მიღებულია 2022 წელს, დაიყო სამ თემატურ ბლოკად: სიღარიბის 
ადრეული აღმოჩენა და პრევენცია; შრომით ბაზარზე აქტიური ჩართულობის წახალი-
სება, როგორც სიღარიბესა და უთანასწორობასთან ბრძოლის იარაღი; და ყველა ადა-

მიანის წვდომა უფლებებსა და ჩართულობაზე, იმ პირთა ჩათვლით, რომლებიც ვერ 
სარგებლობენ არსებული უფლებებით.

ფლანდრიის „სიღარიბის შემცირების სამოქმედო გეგმა (2020–2024)“ განახლდა 2022 
წელს და დაემატა ინფლაციასა და ენერგორესურსების ფასების ზრდასთან დაკავში-
რებული ზომები. განსაკუთრებული ყურადღება ეთმობა ბავშვთა სიღარიბეს.

ვალონიის „სიღარიბის დაძლევის გეგმა (2020–2024)“ 2021 წელს მიიღეს. 

ბრიუსელის რეგიონის „სიღარიბესთან ბრძოლის გეგმა (2022–2025)“ განსაზღვრავს 
ღონისძიებებს სიღარიბის შემცირებისა და სოციალურ თუ ჯანდაცვით უთანასწორო-
ბასთან ბრძოლისათვის.

ანგარიში მიუთითებს EU-SILC-ის სტატისტიკაზე: მოსახლეობის საერთო სიღარიბის 
რისკი 2020 წელს იყო 14.1%, ხოლო 2022 წელს – 13.2%; ბავშვების შემთხვევაში, მაჩ-
ვენებელი შემცირდა 15.6%-დან 14.1%-მდე, 65 წელზე ზემოთ პირებისთვის კი – 18.7%-
დან 17.9%-მდე. ერთმშობლიანი ოჯახების სიღარიბის რისკი გაიზარდა 29.3%-დან 
30.5%-მდე. ფედერალური დაგეგმვის ბიუროს პროგნოზით, სიღარიბის მაჩვენებელი 
2030 წლამდე შემცირდება, რის შემდეგაც ისევ დაიწყებს ზრდას.

სიღარიბესთან ბრძოლის სამსახურის განახლებული მონაცემების თანახმად (2023), 
EU-SILC-ის კვლევის შედეგები აჩვენებს, რომ AROPE არის 18.6%, ხოლო AROP – 12.3%. 
თუმცა, სამსახურის შეფასებით, EU-SILC-ის მონაცემებზე დაფუძნებული სიღარიბის 
მაჩვენებლები ნაკლებად ასახავს რეალურ სიღარიბეს.

კონსულტაცია და მონაწილეობა [კითხვა 10]

სიღარიბესა და სოციალურ უთანასწორობასთან ბრძოლის ფედერალური გეგმა შემუ-
შავდა მონაწილეობითი პროცესით, ამ სფეროში მომუშავე ორგანიზაციებსა და სიღა-
რიბეში მცხოვრებ პირებთან კონსულტაციების საფუძველზე. პროცესს კოორდინაციას 
უწევდა სიღარიბესა და სოციალურ გარიყულობასთან ბრძოლის ღია პლატფორმა 
(რომელსაც მართავს სოციალური ინტეგრაციის სერვისთა დაგეგმვის ფედერალური 
სამსახური). ბელგიის სიღარიბესთან ბრძოლის ქსელი (სადაც თავიანთ მოსაზრებებს 
გამოხატავენ სიღარიბეში მცხოვრები ადამიანები), სიღარიბესთან ბრძოლის სამ-
სახური და სოციალური კეთილდღეობის ცენტრთა ფედერაციები პროცესის ყველა 
ეტაპზე ჩართულნი იყვნენ, როგორც პრივილეგირებული პარტნიორები.

რეგიონულ დონეზე, ფლანდრიაში მიღებული ბრძანება სიღარიბესთან ბრძოლის შე-
სახებ ითვალისწინებს ამ სფეროში მომუშავე ასოციაციათა აღიარებასა და დაფი-
ნანსებას. სიღარიბესთან ბრძოლის ქსელი (Netwerk Tegen Armoede) ხელს უწყობს 
ასოციაციებს შორის გამოცდილების გაზიარებას და ორგანიზებას უწევს დიალოგს 
[ფლანდრიელ] პოლიტიკოსებსა და სიღარიბეში მცხოვრებ ადამიანებს შორის.

ბოსნია და ჰერცეგოვინა – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ბოსნია და ჰერცეგოვინის ფედერაციაში ამ ეტაპზე არ არსებობს კანონი მინიმალური 
ხელფასის შესახებ, თუმცა მოქმედი შრომის კოდექსი ითვალისწინებს მინიმალურ 
ხელფასს, რომელიც განისაზღვრება კოლექტიური ხელშეკრულებით და შიდა შრო-
მითი აქტებით. მინიმალური ხელფასი კორექტირებას გადის, სულ მცირე, წელიწადში 
ერთხელ, სამომხმარებლო ფასების ინდექსის გათვალისწინებით.

სერბთა რესპუბლიკაში მინიმალური ხელფასის ოდენობას პირდაპირ განსაზღვრავს 
მთავრობა, არსებული ეკონომიკური მაჩვენებლებისა და ინფლაციის გათვალისწინე-
ბით. 2021-2023 წლებში ეს ხელფასი გაიზარდა – 520 კონვერტირებადი მარკიდან (და-
ახლოებით €265) 630 კონვერტირებად მარკამდე (დაახლოებით €322).

დასაქმებულთა მსყიდველუნარიანობის დაცვის ზომები [კითხვები 2-4]

სერბთა რესპუბლიკაში ხელფასები სხვადასხვა სექტორში გაიზარდა, ბიზნესებმა კი 
მიიღეს სუბსიდიები ხელფასების გასაზრდელად.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ბოსნია და ჰერცეგოვინის ფედერაციაში, 2022 წლის დეკემბერში, 187,247 უმუშევარმა 
პირმა ერთჯერადად მიიღო ფულადი დახმარება,100 მარკის ოდენობით (დაახლოე-
ბით 51 ევრო). 

სერბთა რესპუბლიკაში გაიზარდა ბავშვზე ზრუნვის შემწეობის მიმღებთა წრე, ასევე, 
ბავშვთა შემწეობების ოდენობა. მზრუნველის (მშობელი ან სხვა პირი) მხარდაჭე-
რისთვის განსაზღვრული შემწეობა გაიზარდა საბაზისო ოდენობის 25%-დან 100%-
მდე, ამ დახმარების მიმღებთა რაოდენობამ კი 2022 წელს 44.67%-ით მოიმატა, 2020 
წელთან შედარებით. 2022 წელს შემოიღეს დახმარება უმუშევარი მშობლებისთვის, 
რომელთაც ჰყავთ ოთხი ან მეტი შვილი (სულ მცირე, ერთი არასრულწლოვანით). ფი-
ნანსური დახმარების ოდენობა განისაზღვრება ოჯახის წევრთა რაოდენობის მიხედ-
ვით. ამასთან, დახმარებისა და ზრუნვისთვის გათვალისწინებული შემწეობა გამოით-
ვლება წინა წლის საშუალო წმინდა ხელფასის საფუძველზე და მერყეობს 11%-დან 
22%-მდე, დამოკიდებულების დონის მიხედვით. დაკორექტირდა შშმ პირთა პენსიის 
ოდენობაც.

სოციალური შეღავათებისა  და სოციალური დახმარების ინდექსაცია/კორექტი-
რება [კითხვა 6]

ბოსნია და ჰერცეგოვინის ფედერაციაში პენსიები კორექტირდება ყოველი წლის 15 
აპრილს. კორექტირების ოდენობა შეადგენს წინა წლის სამომხმარებლო ფასების 
ზრდის 50%-ისა და მთლიანი შიდა პროდუქტის ზრდის 50%-ის ჯამს. 2023 წლის იანვა-
რში პენსიები გაიზარდა 11.1%-ით, ხოლო 2023 წლის აპრილში – დამატებით, 5.15%-ით. 
2023 წლის მაისში გატარდა პენსიის საგანგებო კორექტირება, 3.9%-ის ოდენობით.

დახმარება ენერგომოხმარებისა და საკვების ხარჯების დასაფარად [კითხვა 7]

2021 წელს სერბეთის რესპუბლიკის მთავრობამ გამოსცა ბრძანება ნავთობპრო-
დუქტთა ფასების მარჟის განსაზღვრაზე. 2023 წელს სერბეთის რესპუბლიკამ მიიღო 
დასავლეთ ბალკანეთის ენერგეტიკული მხარდაჭერის პაკეტი. სერბეთის რესპუბლი-
კის ჯანმრთელობისა და სოციალური კეთილდღეობის სამინისტრომ გამოაცხადა ღია 
კონკურსი, რომელიც ეხებოდა ენერგოსიღარიბეში მყოფი ოჯახების დაფინანსებას, 
„ფინანსური მხარდაჭერის გეგმის“ ფარგლებში. სერბეთის რესპუბლიკის ელექტრო-
ენერგიის მომწოდებელმა კომპანიამ 2022 წელს  პირველი ნაბიჯები გადადგა განა-

ხლებადი ენერგიის წყაროთა გამოყენებისკენ, რაც მოქალაქეებს მისცემს ენერგეტი-
კული მდგრადობის პროგრამაში ჩართვის საშუალებას.

2022 წლის თებერვალსა და დეკემბერში სერბეთის რესპუბლიკამ ცხრა უფასო სასა-
დილო დააფინანსა.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

შესაბამისი ინფორმაცია არ არის წარმოდგენილი.

კონსულტაცია და მონაწილეობა [კითხვა 10]

სერბეთის რესპუბლიკაში მინიმალურ ხელფასს განსაზღვრავს მთავრობა, ეკონომი-
კური და სოციალური საბჭოს წინადადების საფუძველზე. ამასთან, ნებისმიერი პო-
ლიტიკის, სამართლებრივი რეგულაციისა ან სტრატეგიის შემუშავებისას, შესაბამისი 
სამინისტროები რეგულარულად მართავენ კონსულტაციებს დაინტერესებულ მხა-
რეებთან, სამოქალაქო გაერთიანებებსა და პროფკავშირებთან. სამოქალაქო საზო-
გადოების ყველა ორგანიზაციას, ასევე, ბიზნესის, აკადემიური წრეებისა და პროფ-
კავშირების წარმომადგენლებს, უფლება აქვთ, დაესწრონ კონსულტაციებს. საჯარო 
კონსულტაციები ტარდება ისეთი აქტების შესაბამისად, როგორიცაა კანონი „სტრა-
ტეგიული დაგეგმვისა და განვითარების მართვის შესახებ“ (სერბეთის რესპუბლიკის 
ოფიციალური მაცნე №63/21) და ბრძანებულება „განხორციელების დოკუმენტების 
შესახებ“ (ოფიციალური მაცნე №8/22). სამუშაო დოკუმენტები ქვეყნდება შესაბამის 
უწყებათა ოფიციალურ ვებგვერდებზე.

ბულგარეთი – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

2022 წლის აპრილში მინიმალური თვიური ხელფასი ბულგარეთში განისაზღვრა 710 
ლევის ოდენობით (დაახლოებით €363), 2023 წლის იანვარში – 780 ლევის ოდენობით 
(დაახლოებით €398), ხოლო 2024 წლის იანვრიდან – 933 ლევის ოდენობით (დაახლო-
ებით €477).

დასაქმებულთა მსყიდველუნარიანობის დაცვის ზომები [კითხვები 2-4]

შესაბამისი ინფორმაცია არ არის წარმოდგენილი.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2021-დან 2023 წლამდე ბულგარეთში ასაკობრივი პენსიის მინიმალური ოდენობა გა-
იზარდა 300 ლევიდან (დაახლოებით €153) 523 ლევამდე (დაახლოებით €267). ასევე 
გაიზარდა დედობისა და მამობის შემწეობა და ორ წლამდე ბავშვის აღზრდის დახ-
მარება – 2021 წელს არსებული 380 ლევიდან (დაახლოებით €194) 2023 წელს დაწე-
სებულ 780 ლევამდე (დაახლოებით €399). გაფართოვდა უმუშევრობის დახმარებაც. 
2022 წელს „სოციალური დახმარების შესახებ“ კანონში მიღებული ცვლილების სა-
ფუძველზე, სოციალური შეღავათები დაუკავშირდა სიღარიბის ზღვრულ მაჩვენებელს.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

პენსიები წლიურად განახლდება იმ პროცენტული მაჩვენებლით, რომელიც მიიღება 
წინა კალენდარული წლის სადაზღვევო შემოსავლის ზრდის 50%-ისა და სამომხმა-
რებლო ფასების ინდექსის ზრდის 50%-ის დაჯამებით. 2023 წლის 1 ივლისიდან ყველა 
პენსია გაიზარდა 12%-ით.

დახმარება ენერგომოხმარებისა და საკვების ხარჯების დასაფარად [კითხვა 7]

ეს ღონისძიებები მოიცავს ელექტროენერგიის, გაზისა და გათბობის სუბსიდიებს, 
ასევე, პირდაპირ ფინანსურ დახმარებას აუცილებელი საკვების შესაძენად. მთავრობა 
ახორციელებს პროგრამებს ხელმისაწვდომი საკვების წარმოება-განაწილების მხა-
რდასაჭერად, რათა დააკმაყოფილოს ძირითადი კვებითი საჭიროებები, მზარდი ფა-
სების მიუხედავად. 2022 წელს მან გასცა გათბობის ხარჯების დასაფარი ერთჯერადი 
ფინანსური დახმარება, 400 ლევის ოდენობით (დაახლოებით €204), იმ პირებსა და 
ოჯახებზე, რომლებიც მოწყვლად ჯგუფებს მიეკუთვნებოდნენ და არ იღებდნენ მიზნო-
ბრივ დახმარებას გათბობისთვის. ამასთანავე, 300 ლევის ოდენობის (დაახლოებით 
€153) ერთჯერადი დახმარება გადაეცათ იმ მოწყვლად პირებს, რომლებმაც ვერ მიი-
ღეს დახმარება წინა ღონისძიებათა ფარგლებში. ყოველთვიური დახმარების მიმღებ 
ოჯახებზე „ოჯახის შემწეობების შესახებ“ კანონით გაიცა დანამატები ელექტროენე-
რგიისა და გათბობის ხარჯებისთვის, უკრაინის ომის გამო გაზრდილი ფასების კომპე-
ნსირების მიზნით.

ევროპის პროფკავშირთა კონფედერაციის მონაცემებით, 2022 წლის ივლისში, ყოვე-
ლწლიური ენერგომოხმარების საფასურის დასაფარად, საჭირო იყო 21-დღიანი მუშა-
ობით მიღებული წმინდა ანაზღაურება. ამასთან, საკვები პროდუქტების ფასი 1.8-ჯერ 
უფრო სწრაფად გაიზარდა, ვიდრე ხელფასები. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

„სიღარიბის შემცირებისა და სოციალური ჩართულობის ხელშეწყობის ეროვნული 

https://rm.coe.int/bgr-ad-hoc-report-2023/1680ae6936

სტრატეგია 2030“ აერთიანებს სიღარიბისა და სოციალური გარიყულობის საწინააღ-
მდეგო ზომებს პოლიტიკის სხვადასხვა სფეროში, როგორიცაა: განათლება, ჯანდაცვა, 
სოციალური დაცვა, ეკონომიკა, ფინანსები, საცხოვრებელი და საგადასახადო პოლი-
ტიკა.

ანგარიშში მოყვანილია EU-SILC-ის კვლევის მონაცემები, რომლებიც ასახავს სიღა-
რიბეში მცხოვრები მოსახლეობის წილს 2018-2022 წლებში: 2018 წელს – 22%, 2019 
– 22.6%, 2020 – 23.8%, 2021 – 22.1%, 2022 – 22.9%.

სიღარიბეში მცხოვრები 18 წლამდე ბავშვების წილი 2022 წელს იყო 25.9%, 2021 წელს 
– 24.2%; 65 წელს ზემოთ პირების წილი 2022 წელს იყო 35.6%, 2021 წელს – 34.6%; შრო-
მისუნარიანი ასაკის მოსახლეობის (18-64 წელი) წილი 2022 წელს იყო 17.5%, 2021 
წელს კი – 17.1%.

გაზრდილია სიღარიბეში მყოფ უმუშევართა წილიც: 39.5%-მდე (2022), 37.2%-იდან 
(2021), ასევე, პენსიონერთა წილი – 36.8%-მდე (2022), 34.7%-დან (2021). მეორე მხრივ, 
სიღარიბეში მყოფ უმუშევართა წილმა მოიმატა 50.2%-დან (2021) 56.9%-მდე (2022).

სიღარიბის ყველაზე მაღალი მაჩვენებელი გამოიკვეთა ერთწევრიან ოჯახებში, 65 
წელზე უფროს პირებში (61.3% – 2022 წელს, 65% – 2021 წელს). სიღარიბე გაზრდილია 
ისეთ ოჯახებშიც, რომლებიც შედგება ორი ზრდასრულისა და სამი ან მეტი შვილისგან 
(48.5% – 2022 წელს, 47.7% – 2021 წელს), ასევე, მარტოხელა მშობლის ოჯახებში (34.9% 
– 2022 წელს, 34.1% – 2021 წელს).

სიღარიბის ან სოციალური გარიყულობის რისკქვეშ მყოფი მოსახლეობის წილი 
(AROPE) ასეთი იყო: 2018 – 33.2%, 2019 – 33.2%, 2020 – 33.6%, 2021 – 31.7%, 2022 – 32.2%. 
ბავშვების AROPE: 2018 – 34.4%, 2019 – 36.1%, 2020 – 36.2%, 2021 – 33%, 2022 – 33.9%.

კონსულტაცია და მონაწილეობა [კითხვა 10]

ნორმატიული აქტებისა და სტრატეგიული დოკუმენტების პროექტთა შემუშავები-
სას, საჯარო კონსულტაციები ტარდება მოქალაქეებსა და იურიდიულ პირებთან. სო-
ციალური დიალოგი სოციალური უზრუნველყოფის კოდექსში გაწერილი ერთ-ერთი 
ძირითადი პრინციპია. შრომით ურთიერთობებთან, დაზღვევასა და ცხოვრების სტა-
ნდარტებთან დაკავშირებული რეგულაციების ცვლილებები განიხილება სამმხრივი 
თანამშრომლობის ეროვნულ საბჭოში.

მინიმალური ხელფასის პოლიტიკა და ხელფასების კორექტირება [კითხვა 1]

მინიმალური ხელფასი ყოველწლიურად რეგულირდება მთავრობის დადგენილებით. 
2024 წლისთვის, მთლიანი მინიმალური ხელფასი შეადგენს 840 ევროს; 2023 წელს 
იყო 700 ევრო, ხოლო 2022 წელს – 622 ევრო. ბოლო ხუთი წლის განმავლობაში მინიმა-
ლური ხელფასი 68.8%-ით გაიზარდა.

დასაქმებულთა მსყიდველუნარიანობის დაცვის ზომები [კითხვები 2-4]

შესაბამისი ინფორმაცია არ არის წარმოდგენილი. 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2021 წლის 1 იანვარს შემოიღეს ხანდაზმულთა ეროვნული შემწეობა – ფულადი დახ-
მარება იმ პირებისთვის, რომლებმაც შრომითი ცხოვრებით ვერ შეძლეს  შემოსავლის 
უზრუნველყოფა სიბერისთვის. 2023 წლის 1 იანვრიდან ოჯახური პენსიები 10%-ით 
გაიზარდა, ხოლო ყველაზე დაბალი პენსიები – 3%-ით. 2023 წლის 28 დეკემბერს მთა-
ვრობამ მიიღო გადაწყვეტილება ერთჯერადი ფულადი დახმარების გაცემაზე პენსიო-
ნერთათვის, ცხოვრების ღირებულების კრიზისის შედეგების შესამსუბუქებლად. დახ-
მარება გაიცა ამავე წლის ბოლომდე. 2021 წლიდან, მთავრობამ ექვსი დადგენილება 
მიიღო პენსიონერთა ერთჯერადი ფინანსური დახმარების გაცემაზე, COVID-19-ით გა-
მოწვეული კრიზისის, ენერგორესურსებზე ფასების ზრდისა და ინფლაციის შედეგების 
შესამსუბუქებლად.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

პენსიები წლის განმავლობაში ორჯერ კორექტირდება (1 იანვარსა და 1 ივლისს), 
ცხოვრების ღირებულების შესაბამისად. კორექტირების ფორმულა პრევენციას უწევს 
პენსიების შემცირებას და უზრუნველყოფს, რომ პენსია გაიზარდოს ფასების ზრდის 
მაჩვენებლის 70%-ით და ხელფასების ზრდის მაჩვენებლის 30%-ით, თუკი სამომხმა-
რებლო ფასები ხელფასებზე სწრაფად იზრდება, ან პირიქით, ხელფასები მატულობს 
ფასებზე სწრაფად. ეს სავალდებულო საპენსიო ანგარიშებიდან გადასახდელ პენსი-
ებს ზრდის სამომხმარებლო ფასების ინფლაციის მაჩვენებლის შესაბამისად. 2023 
წლის 1 ივლისის მდგომარეობით, პენსიის მიმდინარე ზრდა შეადგენს 8.42%-ს.

დახმარება ენერგომოხმარებისა და საკვების ხარჯების დასაფარად [კითხვა 7]

2022 წლის 8 სექტემბერს შემოიღეს ფასების ზრდის საწინააღმდეგო საშემოდგომო 
პაკეტი, რომლის ფარგლებშიც გატარდა ენერგეტიკული ფასების სტაბილიზაციის ზო-
მები, მათ შორის, დღგ-ს შემცირება გარკვეულ ენერგორესურსებზე და სუბსიდიების 
გამოყოფა საოჯახო მეურნეობებისა და მცირე ბიზნესებისთვის.

ETUC-ის მონაცემებით, 2022 წლის ივლისში, ყოველწლიური ენერგომოხმარების სა-
ფასურის დასაფარად, საჭირო იყო 27-დღიანი მუშაობით მიღებული წმინდა ანაზღაუ-
რება. ამასთან, საკვები პროდუქტების ფასი ხელფასებზე 2.6-ჯერ სწრაფად გაიზარდა.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიში შეიცავს ინფორმაციას ბოლო პერიოდის საკანონმდებლო ცვლილებათა 
შესახებ, რომლებიც მიზნად ისახავს კონკრეტული შეღავათების გაზრდას ან მისაწ-
ვდომობის გაფართოებას. მოსალოდნელია, რომ ეს ცვლილებები დადებით გავლენას 
იქონიებს სიღარიბის მაჩვენებლებზე, კერძოდ, გაიზრდება სოციალური ინკლუზიის 

https://rm.coe.int/hrv-ad-hoc-report-cost-of-living-crises-2023/1680ae6935

დანამატი, ბავშვის შემწეობა, გარანტირებული მინიმალური კომპენსაცია, საბინაო 
ხარჯების კომპენსაცია, პერსონალურ საჭიროებათა კომპენსაცია, მზრუნველისა და 
მშობლის კომპენსაცია და მინდობით აღმზრდელის ანაზღაურება. 

ევროპის სოციალური ფონდის მიერ დაფინანსებული „Zaželi – ქალთა დასაქმების 
პროგრამა“ თითქმის 150,000 ხანდაზმულს აწვდის შინ მოვლის სერვისს, ამასთანავე, 
ხელს უწყობს დასაქმების მაჩვენებელთა გაუმჯობესებას. 2023 წელს კანონის მიღება 
„ინკლუზიური შემწეობის შესახებ“ კიდევ ერთხელ უსვამს ხაზს სახელმწიფოს მონდო-
მებას, დაეხმაროს შშმ პირებს. კანონი აერთიანებს არსებულ შეღავათებს და 100%-
მდე ზრდის ფინანსურ დახმარებას. 

AROP-ის მაჩვენებლები ასეთი იყო:

•	 მთლიანი მოსახლეობა: 2018 – 19.3%, 2019 – 18.3%, 2020 – 18.3%, 2021 – 19.2%, 
2022 – 18%;

•	 18 წლამდე ასაკის ბავშვები: 2018 – 19.7%, 2019 – 17.1%, 2020 – 16.8%, 2021 – 
17.1%, 2022 – 16%;

•	 65 წლის ასაკის და უფროსი პირები: 2018 – 28.1%, 2019 – 30.1%, 2020 – 31%, 2021 
– 32.4%, 2022 – 32.4%;

•	 ერთწევრიანი ოჯახები: 2018 – 44.4%, 2019 – 44.7%, 2020 – 45.1%, 2021 – 47.4%, 
2022 – 47.8%;

•	 ოჯახები ორი ზრდასრულით, რომელთაგან ერთი მაინც არის 65 წლის ან უფროსი 
ასაკის: 2018 – 23.5%, 2019 – 26.9%, 2020 – 28.2%, 2021 – 29%, 2022 – 28.2%;

•	 ოჯახები ერთი მშობლით და ერთი ან რამდენიმე შვილით: 2018 – 36.7%, 2019 – 
33.8%, 2020 – 30.5%, 2021 – 37.5%, 2022 – 24.9%.

კონსულტაცია და მონაწილეობა [კითხვა 10]

პოლიტიკის შემუშავების პროცესში რეგულარული კონსულტაციები მნიშვნელოვანია, 
რათა პასუხი გაეცეს მოსახლეობის სხვადასხვა ჯგუფის საჭიროებებს. პენსიონერთა 
და ხანდაზმულთა ეროვნული საბჭო მთავრობის საკონსულტაციო ორგანოა, რომელიც 
შედგება როგორც მთავრობის, ასევე პენსიონერებისა და ხანდაზმულების წარმომა-
დგენელთაგან.

მინიმალური ხელფასის პოლიტიკა და ხელფასების კორექტირება [კითხვა 1]

მთავრობამ და სოციალურმა პარტნიორებმა მიაღწიეს შეთანხმებას მინიმალური 
ეროვნული ხელფასის შემოღებასთან დაკავშირებით. 2023 წლის იანვრიდან ეროვ-
ნული მინიმალური ხელფასი შეადგენს 885 ევროს დასაქმების პირველი ექვსი თვის 
განმავლობაში, შემდეგ კი იზრდება 940 ევრომდე. მისი ოდენობა ყოველ ორ წელი-
წადში ერთხელ გადაისინჯება.

დასაქმებულთა მსყიდველუნარიანობის დაცვის ზომები [კითხვები 2-4]

2023 წლის ივნისიდან სასტუმროების სექტორისთვის გამოიცა ბრძანებულება მინი-
მალური ხელფასის შესახებ, რომელიც ითვალისწინებს სამომხმარებლო ფასების 
ინდექსის 66.7%-ის კომპენსირებას 2020 წლის 1 იანვრიდან დღემდე.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

კანონი № 214(I)/2022 უზრუნველყოფს ანაზღაურებად დეკრეტულს, ასევე, დაზღვევის 
კრედიტებს იძულებითი განაცდურისა (7 დღე) და მზრუნველის შვებულების (5 დღე) 
შემთხვევაში. კანონის თანახმად, მშობლის შეღავათით სარგებლობა შეუძლია ყველა 
მამას, ოჯახური მდგომარეობის მიუხედავად. თუ დედა მშობიარობის ან დეკრეტული 
შვებულების დროს გარდაიცვლება, მამისთვის განკუთვნილი შეღავათი იზრდება 
იმდენი კვირის შესაბამისად, რამდენიც დარჩენილი იყო დედის დეკრეტული შვებუ-
ლებიდან. 2021 წლიდან გატარდა მნიშვნელოვანი სტრუქტურული რეფორმა, რომლის 
მიხედვითაც, 4 წლამდე ბავშვები სუბსიდიებს იღებენ საბავშვო ბაღში წასასვლელად, 
მაქსიმუმ, 350 ევროს ოდენობით. 2022 წელს მთავრობა მოწყვლად ჯგუფებს ინფლა-
ციასთან ადაპტაციაში დაეხმარა და გასცა ერთჯერადი ფინანსური დახმარება, 100 
ევროს ოდენობით. 

სოციალური  შეღავათებისა და სოციალური დახმარების ინდექსაცია/კორექტი-
რება [კითხვა 6]

ბავშვთა და მარტოხელა მშობელთა შემწეობები ყოველწლიურად კორექტირდება სა-
მომხმარებლო ფასების ინდექსის შესაბამისად. 

პენსიონერთა დახმარება 2023 წელს 5%-ით გაიზარდა, ინფლაციის ზრდის საკომპენ-
საციოდ. 

შშმ პირთა ყოველთვიური შემწეობა ინდექსირდება ცხოვრების ღირებულების შე-
საბამისად. კერძოდ, მობილობის მწვავე შეზღუდვის მქონე პირებისა და უსინათლო-
ებისთვის ის 2.5%-ით გაიზარდა 2022 წლის 1 იანვრიდან და 8.7%-ით – 2023 წლის 1 
იანვრიდან. 

მინიმალური გარანტირებული შემოსავალი ავტომატურად არ კორექტირდება, თუმცა 
ბოლოს შესწორდა 2019 წლის აგვისტოში, როდესაც საბინაო შეღავათი დაახლოებით 
50%-ით გაიზარდა. 

დაზღვეული საბაზისო შემოსავალი ყოველწლიურად იზრდება, ხელფასებისა და ანა-
ზღაურების ყოველწლიური კვლევის შესაბამისად. 

დახმარება ენერგომოხმარებისა და საკვების ხარჯების დასაფარად [კითხვა 7]

2021 წლის ბოლოდან, მთავრობამ შემოიღო მიზნობრივი და ჰორიზონტალური ზომები 
ენერგორესურსებზე ფასების ზრდის დასაბალანსებლად. მათ შორისაა: დღგ-ს შემცი-
რება ელექტროენერგიის მოხმარებაზე, საწვავის აქციზის შემცირება (2022 წლის 
მარტიდან 2023 წლის ივნისის ბოლომდე), დახმარება დაბალშემოსავლიანი პენსი-

ონერებისა და მთიანი რეგიონების მცხოვრებთათვის, ბავშვთა მოვლის დახმარება 
დაბალშემოსავლიანი ოჯახებისთვის, სოფლის მეურნეობის სექტორის მხარდაჭერა 
და ახალი სქემა 4 წლამდე ბავშვის საბავშვო ბაღში სწავლის სუბსიდირებისთვის. 
2022 წელს გადაწყდა, რომ ელექტროენერგიის გაზრდილ ტარიფებს 50%-დან 85%-
მდე სახელმწიფო დაფარავდა, ხოლო სოციალურად დაუცველი ოჯახებისთვის დაფა-
რვა მიაღწევდა 100%-ს. 2023 წლის მაისიდან 2024 წლის აპრილის ბოლომდე ძირი-
თად პროდუქტებზე მოქმედებს 0%-იანი დამატებითი ღირებულების გადასახადი.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

გარანტირებული მინიმალური შემოსავალი და პენსიონერთა დახმარება სიღარიბესა 
და მატერიალურ გაჭირვებასთან ბრძოლის ზომებია, რომლებიც მიზნად ისახავს ცხო-
ვრების მინიმალური დონის შენარჩუნებას მატერიალური გაჭირვებისა და უკიდუ-
რესი სიღარიბის ზღვარს ზემოთ. 

მონაცემები ასეთია:

AROPE-ის (სიღარიბისა და სოციალური გარიყულობის რისკქვეშ მყოფ პირთა წილი) 
მაჩვენებელი: 2018 – 19.1%, 2019 – 18.6%, 2020 – 17.6%, 2021 – 17.3%, 2022 – 16.7%.

AROP-ის (სიღარიბის რისკის ქვეშ მყოფთა წილი) მაჩვენებელი: 2018 – 15.4%, 2019 – 
14.7%, 2020 – 14.3%, 2021 – 13.8%, 2022 – 13.9% (დაახლოებით 125,000 ადამიანი).

AROP 18 წლამდე ბავშვების შემთხვევაში: 2019 – 16.7%, 2020 – 16.1%, 2021 – 15.8%, 
2022 – 14.9%.

AROP ხანდაზმულთა შემთხვევაში (65+): 2019 – 24.6%, 2020 – 21.9%, 2021 – 19.5%, 2022 
– 20.8%.

კონსულტაცია და მონაწილეობა [კითხვა 10]

შშმ პირთა ინტერესებს კვიპროსში აქტიურად იცავს სხვადასხვა ორგანიზაცია, შშმ 
პირთა ორგანიზაციების კონფედერაციის ქოლგის ქვეშ. ხანდაზმული პირები წარმო-
დგენილნი არიან საკონსულტაციო საბჭოს (Advisory Body on Third Age) საშუალებით, 
რომელიც კონსულტაციას უწევს სოციალური კეთილდღეობის მინისტრის მოადგი-
ლეს. 

მინიმალური ხელფასის პოლიტიკა და ხელფასების კორექტირება [კითხვა 1]

ჩეხეთში მინიმალური ხელფასი რეგულირდება კანონით. კერძო სექტორში, სადაც 
ხელფასები განისაზღვრება კოლექტიური ხელშეკრულებით, შესაძლებელია შეთა-
ნხმება კანონით დადგენილზე მაღალ მინიმალურ ხელფასზე. ასეთ შემთხვევაში, კო-
ლექტიური ხელშეკრულებით განსაზღვრული მაღალი მინიმალური ხელფასი სავა-
ლდებულო ხდება შეთანხმების მხარეებისთვის.

მინიმალური ხელფასი არ იზრდება ავტომატურად, ინდექსაციის გზით, ეს მთავრობის 
პრეროგატივაა. მანამდე მიმდინარეობს სამმხრივი კონსულტაციები – მთავრობის, 
დამსაქმებლებისა და დასაქმებულების წარმომადგენლებს შორის. 2015 წლიდან მი-
ნიმალური ხელფასი რეგულარულად იზრდება, ყოველი წლის 1 იანვრიდან.

დასაქმებულთა მსყიდველუნარიანობის დაცვის ზომები [კითხვები 2-4]

გარდა მინიმალური ხელფასის სტანდარტული ზრდისა, რაც, ნაწილობრივ, ასახავდა 
ინფლაციის ზრდის ტემპს, 2021 წლის ბოლოდან არ გატარებულა დამატებითი სპეცი-
ალური ზომები მისი მსყიდველუნარიანობის შესანარჩუნებლად.

არ არსებობს სპეციალური შეღავათები დაბალშემოსავლიანი პირებისთვის. ხელი-
სუფლების მიერ გამოყენებული ერთ-ერთი მექანიზმია საგადასახადო შეღავათები, 
თუმცა ეს შეღავათები არ გაზრდილა ცხოვრების ღირებულების კრიზისის გათვა-
ლისწინებით.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2022 წლის 1 იანვრიდან, მამებისთვის განკუთვნილი დახმარების ხანგრძლივობა გა-
იზარდა 1-დან 2 კვირამდე. გარდა ამისა, 2022 წლის 1 დეკემბრიდან დახმარება ვრცე-
ლდება ბავშვის გარდაცვალების შემთხვევებზეც – მშობიარობის დროს, ან მის შემდეგ, 
პირველი 6 კვირის განმავლობაში. აქტი № 203/2022 Coll. ითვალისწინებს მშობელთა 
შემწეობის მაქსიმალური თვიური ოდენობის გაზრდას 10,000 ჩეხური კრონიდან (€397) 
15,000 კრონამდე (€595).

2021 წელს პენსიების დაზღვევის შესახებ კანონში შევიდა ცვლილება, რომელიც ით-
ვალისწინებს სპეციალურ დამატებით შემწეობას ბავშვის აღზრდის ხარჯებისთვის.

№ 196/2022 Coll. აქტის მიღებით, დაწესდა ბავშვთა ერთჯერადი დახმარება – 5,000 ჩე-
ხური კრონის ოდენობით (€198). ის გათვალისწინებულია 18 წლამდე ბავშვებისთვის, 
რომელთა ოჯახების წლიური შემოსავალი არ აღემატება მილიონ ჩეხურ კრონას 
(€39,690).

ანგარიშში ასევე აღნიშნულია, რომ „სოციალური დახმარების შესახებ“ კანონში 2022 
წელს შეტანილი ცვლილებების შედეგად, მეტ ადამიანს აქვს შესაძლებლობა, სახელ-
მწიფოსგან მიიღოს დახმარება საბინაო ხარჯების დასაფარად. 

№ 277/2022 Coll. დადგენილების თანახმად, პირებს, რომელთაც ჯანმრთელობის 
მდგომარეობის გამო სპეციალური კვება ესაჭიროებათ, საარსებო შემწეობა, დაახლო-
ებით, 10%-ით გაეზარდათ.

№ 252/2021 Coll. აქტის თანახმად, გაფართოვდა იმ დაავადებათა ჩამონათვალი, რომ-
ლებზეც ვრცელდება სპეციალური შემწეობა. № 358/2022 Coll. აქტის თანახმად, გაი-
ზარდა მობილობის მძიმე შეზღუდვის მქონე პირთა შემწეობა, ხოლო № 328/2021 Coll. 
აქტით გაუქმდა ზრუნვის შემწეობის დიფერენცირება დამოკიდებულების III და IV დო-
ნეების მიხედვით.   

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ასაკობრივი პენსიები ინდექსირდება ინფლაციისა და რეალური ხელფასის ზრდის შე-
საბამისად. 2023 წლის ივნისში, მაღალი ინფლაციის გამო, ეს გასაცემლები 11.5%-ით 
გაიზარდა.

შენატანების გარეშე სოციალური შეღავათების სისტემაში არ არსებობს მკაფიოდ გა-
ნსაზღვრული წესი, რომლის მიხედვითაც შეღავათები ავტომატურად გაიზრდება გარ-
კვეული პირობების დადგომისას, თუმცა ყოველწლიურად, 1 იანვარს კორექტირდება 
საბინაო შემწეობა.

შეღავათები, რომლებიც დამოკიდებულია საარსებო მინიმუმის ოდენობაზე, ინდექ-
სირდება ამ მინიმუმის ზრდის შესაბამისად. ბოლოს ისინი გაიზარდა 2023 წლის 1 ია-
ნვარს.

სხვა სოციალური შეღავათები (შენატანების გარეშე) იზრდება წინასწარი დაგეგმვის 
გარეშე. მაგალითად, 2022 წლის 1 ივლისს  დაუზღვეველ მშობლებს გაეზარდათ მაქ-
სიმალური ყოველთვიური შემწეობა, ხოლო 2023 წლის იანვარში მოიმატა ბავშვე-
ბისთვის განკუთვნილმა შემწეობამ. 

დახმარება ენერგომოხმარებისა და საკვების ხარჯების დასაფარად [კითხვა 7]

მთავრობამ რიგი ნაბიჯები გადადგა ენერგოსექტორში, რათა შეემსუბუქებინა ენერგო-
რესურსების ფასების ზრდის გავლენა მოქალაქეებსა და ბიზნესზე. მათ შორისაა: (ა) 
ენერგომოხმარების სუბსიდირება (2022 წლის სექტემბერი–დეკემბერი) 3,500 (€139) 
ან 2,000 (€80) ჩეხური კრონის ოდენობით; (ბ) განახლებადი ენერგიის გადასახადის გა-
უქმება (2022 წლის მეოთხე კვარტალი + 2023 წელი) – 495 ჩეხური კრონა/MWh (გადა-
სახადის გარეშე); (გ) ელექტროენერგიისა და გაზის ფასებზე ზედა ზღვრის დაწესება 
(2023 წლის 1 იანვრიდან 31 დეკემბრამდე); (დ) შეღავათების შემოღება მოწყვლადი 
მომხმარებლებისთვის (ძირითადად, შშმ პირებისთვის), რომლებიც ელექტროენე-
რგიაზე მომუშავე სამედიცინო აპარატურას იყენებენ (ძალაში შევიდა 2024 წლის 1 
იანვრიდან).

ანგარიშში აღნიშნულია, რომ მოწყვლადი პირები, რომლებსაც დამოუკიდებლად არ 
შეუძლიათ ენერგომოხმარებისა და საცხოვრებლის ხარჯების დაფარვა, იღებენ დახ-
მარებას საბინაო შეღავათების სქემის ფარგლებში, რაც მოიცავს ორ რეგულარულ შე-
ღავათს – საბინაო შემწეობასა და საბინაო დანამატს, ან ერთჯერად დახმარებას გადა-
უდებელი შემთხვევებისთვის. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში მოყვანილია ინფორმაცია სიღარიბის რისკის მაჩვენებელზე 2018 წლიდან, 
სხვადასხვა ჯგუფის შემთხვევაში (18 წლამდე ბავშვები, შშმ პირები, ხანდაზმულები 
და სხვა), რომლის წყაროა ჩეხეთის სტატისტიკის სამსახური. მაგალითად, ROP-ის მაჩ-
ვენებელი მთლიანი მოსახლეობისთვის 9.6% იყო 2018 წელს, 10.1% – 2019 წელს, 9.5% 
–2020 წელს, 8.6% – 2021 წელს და 10.2% – 2022 წელს. 

სოციალური ინკლუზიის კომისია – შრომისა და სოციალური საკითხების მინისტრის 
საკონსულტაციო ორგანო – 2003 წელს შეიქმნა და აერთიანებს სხვადასხვა სახელ-
მწიფო უწყების წარმომადგენლებს, რომელთა ფუნქციაა ბრძოლა სიღარიბესა და სო-
ციალურ გარიყულობასთან. კომისიამ შეიმუშავა სოციალური ჩართულობის ოთხწლი-
ანი სტრატეგია და სამოქმედო გეგმა.

კონსულტაცია და მონაწილეობა [კითხვა 10]

სოციალური ჩართულობის კომისია მოიცავს იმ ადამიანთა წარმომადგენელ სამო-
ქალაქო ორგანიზაციებს, რომლებზეც გავლენა იქონია ცხოვრების ღირებულების 
კრიზისში გატარებულმა ღონისძიებებმა. მათ შორისაა: Caritas Czechia, Salvation Army, 
People in Need.

დანია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

დანიაში ანაზღაურების პირობები, ძირითადად, რეგულირდება საჯარო და კერძო 
სექტორებში გაფორმებული კოლექტიური ხელშეკრულებებით. ქვეყანაში არ მოქმე-
დებს კანონით დადგენილი მინიმალური ხელფასი და არ არსებობს საყოველთაო 
(erga omnes) კოლექტიური ხელშეკრულებები. კოლექტიური ხელშეკრულებები სავა-
ლდებულოა მხოლოდ იმ მხარეებისთვის, რომლებიც ხელს აწერენ ან უერთდებიან 
მას, თუმცა ასეთ შეთანხმებას ხშირად გავლენა აქვს იმ შრომით ბაზარზეც, რომელსაც 
პირდაპირ არ მოიცავს. 

ანგარიშში აღნიშნულია, რომ რადგან კოლექტიურ ხელშეკრულებაზე ხელახალი მო-
ლაპარაკება წარიმართება მისი ვადის გასვლის შემდეგ, ხელფასები კორექტირდება 
ფასების მიმდინარე ცვლილებათა შესაბამისად, დასაქმებულთა მსყიდველუნარი-
ანობის შესანარჩუნებლად. ჩვეულებრივ, ასეთი შეთანხმებები გადაიხედება ყოველ 
2-4 წელიწადში ერთხელ, მათ ხანგრძლივობას კი განსაზღვრავენ მოლაპარაკების 
მხარეები.

დასაქმებულთა მსყიდველუნარიანობის დაცვის ზომები [კითხვები 2-4]

არასრულწლოვანთა შემწეობა, საბინაო შეღავათი და სხვა ანალოგიური კომპენსაცი-
ები, რომლებიც მიზნად ისახავს დაბალშემოსავლიან დასაქმებულთა მხარდაჭერას, 
არ შეცვლილა ცხოვრების ღირებულების კრიზისის გათვალისწინებით. კრიზისთან 
დაკავშირებული ყველა ინიციატივა მიმართულია დაბალშემოსავლიანი ოჯახებისა 
და ხანდაზმულების დახმარებაზე, რათა ამ ჯგუფებმა შეძლონ ენერგომოხმარების 
ხარჯების დაფარვა და შემცირდეს ინფლაციის ზემოქმედება მათზე. ეს ინიციატივები 
აღწერილია ქვემოთ, მე-5 და მე-7 კითხვების პასუხებში.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ანგარიშის თანახმად, დანიის მთავრობა აგრძელებს პირის მიერ დროის კონკრეტულ 
მონაკვეთში მიღებული სხვადასხვა შეღავათის კორექტირებას, დადგენილი პროცე-
ნტული მაჩვენებლების შესაბამისად. ეს ხდება ყოველწლიურად, რათა რეგულირე-
ბული შეღავათები შეესაბამებოდეს ხელფასების ყოველწლიურ ზრდას. შეღავათების 
კორექტირებას არ აქვს უშუალო კავშირი ცხოვრების ღირებულების კრიზისთან.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ზოგადად, სოციალური შეღავათები ყოველწლიურად რეგულირდება ორი წლის წინა-
ნდელი სახელფასო დინამიკის საფუძველზე. ამ მიზნით, გამოიყენება სამი განსხვა-
ვებული მაჩვენებელი, რომლებიც განისაზღვრება თითოეულ საბიუჯეტო წელს: ადაპ-
ტაციის პროცენტული წილი, მაჩვენებლის კორექტირების პროცენტული წილი და 
მაჩვენებლის ადაპტაციის პროცენტული წილი. 2022 წელს მაჩვენებლის კორექტირე-
ბის პროცენტული წილი იყო 1.2% (2020 წლის დაბალი სახელფასო ზრდის გამო), 2023 
წელს – 2.7%, ხოლო 2024 წელს – 3.2%.

დახმარება ენერგომოხმარებისა და საკვების ხარჯების დასაფარად [კითხვა 7]

დანიაში, ინფლაციის ზრდის შედეგების შესამსუბუქებლად, მთავრობამ  რიგი ზომები 
მიიღო ფინანსურად დაუცველ მოქალაქეთა მხარდასაჭერად, რომლებიც არაპრო-
პორციულად დაზარალდნენ ფასების ზრდის გამო. ანგარიშში აღნიშნულია სამი ძი-
რითადი შეთანხმება: (i) შეთანხმება ენერგეტიკული ფასების ზრდის კომპენსაციის 
შესახებ (2022 წლის ივნისი), რომლის ფარგლებშიც 3.1 მილიარდი დანიური კრონა 
(დაახლოებით 415 მილიონი ევრო) გამოიყო დროებითი ზომების გასატარებლად, 

https://rm.coe.int/denmark-ad-hoc-report-on-the-cost-of-living-crisis/1680ae1a83

ენერგორესურსების ფასების ზრდის კომპენსირებისათვის;  (ii) ზამთრის დახმარების 
შეთანხმება (2022 წლის სექტემბერი), რომლის ფარგლებშიც 2022-2023 წლებში გა-
მოიყო 5 მილიარდი დანიური კრონა (დაახლოებით 670 მილიონი ევრო), უკრაინაში 
ომის შედეგად ენერგორესურსების მიწოდებაში არსებული შეფერხებისა და ფასების 
ზრდის საკომპენსაციოდ; (iii) შეთანხმება ინფლაციის დახმარებაზე  (2023 წლის თებე-
რვალი), რომელიც მიზნად ისახავდა მომხმარებლებისა და კომპანიების მხარდაჭე-
რას მაღალი ფასების პირობებში.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

დანიის სოციალური დაცვის სისტემა მოიცავს საყოველთაო და მიზნობრივ ღონის-
ძიებებს პოლიტიკის სხვადასხვა სფეროში, როგორიცაა ჯანმრთელობა, დასაქმება 
და სოციალური დახმარება. სოციალურ სერვისებს უმეტესწილად აწვდიან ადგილო-
ბრივი მუნიციპალიტეტები. სოციალური პოლიტიკა შემუშავდება შესაბამის დაინტე-
რესებულ მხარეებთან მჭიდრო კონსულტაციებით, გრძელვადიანი და კომპლექსური 
პროცესის ფარგლებში.

ანგარიშში აღნიშნულია, რომ დანიას არ აქვს სიღარიბის ოფიციალური განმარტება, 
თუმცა მოყვანილია EU-SILC-ის მონაცემები სიღარიბის რისკის შედარებითი მაჩვენებ-
ლის (ROP) შესახებ. კერძოდ, მთლიან მოსახლეობაში ეს მაჩვენებელი 2018 წელს იყო 
12.7%, 2022 წელს –  12.4% (ანუ შედარებით სტაბილური); 60 წლის და უფროს პირებში 
აღინიშნა ზრდა, 4%-დან (2018) 11.7%-მდე (2022), ხოლო ბავშვებში გამოიკვეთა კლება 
– 11%-დან (2018) 10.1%-მდე (2022). ანგარიშის თანახმად, ROP არ ზომავს სიმდიდრეს 
ან სიღარიბეს, ის ასახავს დაბალ შემოსავალს დანარჩენ მოსახლეობასთან მიმართე-
ბით, რაც აუცილებლად არ გულისხმობს ცხოვრების დაბალ სტანდარტს. დანიის შემ-
თხვევაში, ამ ჯგუფის დიდი ნაწილი შედგება სტუდენტებისა და თვითდასაქმებულე-
ბისგან, რომელთაც დაბალი განკარგვადი შემოსავალი აქვთ. 

კონსულტაცია და მონაწილეობა [კითხვა 10]

ანგარიშის თანახმად, კანონპროექტებზე – მათ შორის, ცხოვრების ღირებულების კრი-
ზისის საპასუხო ზომების შესახებ – პარლამენტში წარდგენამდე გარე კონსულტაციები 
იმართება დაინტერესებულ მხარეებთან. ამ ორგანიზაციებს შეუძლიათ წერილობითი 
კომენტარების წარდგენა და პოზიციის გამოხატვა კანონპროექტების ან შესატანი 
ცვლილებების შესახებ. ასეთი კონსულტაციების მაგალითებად ანგარიშში მოყვანი-
ლია კანონპროექტი ფინანსურად დაუცველი ოჯახების დახმარებაზე ინფლაციის პი-
რობებში და კანონპროექტი ენერგეტიკული ფასების ზრდის კომპენსაციის შესახებ. 
კონსულტაციების შედეგად, ამ აქტებში ცვლილებები არ შესულა.

ესტონეთი – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ესტონეთში მოქმედებს კანონით დადგენილი მინიმალური ხელფასი, რომლის ოდე-
ნობა განისაზღვრება სოციალური პარტნიორების – ესტონეთის პროფკავშირთა კო-
ნფედერაციისა და დამსაქმებელთა კონფედერაციის შეთანხმებით, შემდგომ კი მას 
ამტკიცებს მთავრობა. მომდევნო წლის მინიმალური ხელფასის ოდენობა განისა-
ზღვრება ყოველი წლის შემოდგომაზე. ავტომატური ინდექსაცია არ მოქმედებს.

დასაქმებულთა მსყიდველუნარიანობის დაცვის ზომები [კითხვები 2-4]

2023 წლის მაისში, ესტონეთის პროფკავშირთა კონფედერაციამ, დამსაქმებელთა კო-
ნფედერაციამ და ეკონომიკისა და კომუნიკაციების მინისტრმა გააფორმეს  ხელშეკ-
რულება, რომელიც ითვალისწინებს მინიმალური ხელფასის გაზრდას 2027 წლამდე.

ესტონეთში არ არსებობს დასაქმებულთა შეღავათები, თუმცა მოქმედებს საარსებო 
შემწეობა დაბალშემოსავლიანი პირებისა ან უმუშევრებისთვის. შეღავათების ოდე-
ნობა გამოითვლება შემოსავლის ან მისი არარსებობის გათვალისწინებით. პირს/
ოჯახს, რომლის თვიური წმინდა შემოსავალი (საბინაო ხარჯების გამოკლებით)  საარ-
სებო მინიმუმზე ნაკლებია, აქვს საარსებო შემწეობის მიღების უფლება.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ანგარიშში დეტალურად არის აღწერილი ცვლილებები, რომლებიც გატარდა ზრუნ-
ვის რეფორმის, სტომატოლოგიური დახმარების, პენსიების, საარსებო შემწეობისა და 
უმუშევრობის შემწეობის კუთხით.

2023 წლის 1 ივლისს ამოქმედდა ზრუნვის რეფორმა, რომლის მიზანია „ჯიბიდან გა-
დახდების“ შემცირება მოხუცთა სახლების 24-საათიანი მომსახურებისთვის, საჯარო 
დაფინანსების გაზრდით; ასევე, ზრუნვის ხარისხის გაუმჯობესება და ადგილობრივი 
თვითმმართველობების წახალისება შინ მოვლის სერვისების გასაუმჯობესებლად, 
რათა გადავადდეს ინსტიტუციური ზრუნვის საჭიროება.

2022 წლის 1 ივნისიდან საარსებო შემწეობა გაიზარდა. კერძოდ: მარტოხელა პირის 
ან ოჯახის პირველი წევრისთვის – 150-დან 200 ევრომდე; 18 წლამდე ასაკის თითოე-
ული ბავშვისთვის – 180-დან 240 ევრომდე; ოჯახის მეორე და შემდგომი წევრებისთვის 
– 120-დან 160 ევრომდე. 2023 წელს უმუშევრობის დაზღვევა შეადგენდა დღეში 10.9 
ევროს, უმუშევრობის დახმარება – დღეში 10.55 ევროს, ხოლო შრომისუნარიანობის 
შემწეობა (work ability allowance) – დღეში 18.60 ევროს.

2022 წელს ესტონეთმა გააფართოვა სოციალური დახმარება სტომატოლოგიური მო-
მსახურებისთვის და მისი მიღების უფლება მიანიჭა იმ პირებსაც, რომლებიც იღებენ 
საარსებო შემწეობას, ან დარეგისტრირებულნი არიან უმუშევართა ბაზაში. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

შეზღუდული შესაძლებლობის მქონე პირთა შეღავათები არ ინდექსირდება ცხოვრე-
ბის ღირებულების მიხედვით და ბოლოს გაიზარდა 2020 წელს.

ასაკობრივი პენსიები ბოლოს გაიზარდა 2023 წლის 1 იანვარს და მიაღწია 13.9%-ს –
ბოლო ათწლეულში ყველაზე მაღალ მაჩვენებელს. საშუალო ასაკობრივი პენსია შეა-
დგენდა 700 ევროს. მარტოხელა პენსიონერის დახმარება 2022 წელს გაიზარდა 115-
დან 200 ევრომდე და გაიცა 90,000 პირზე.

https://rm.coe.int/est-ad-hoc-report-on-the-cost-of-living-crisis-2023/1680ae693a

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში წარმოდგენილია ინფორმაცია ზომებზე, რომლებიც ესტონეთმა მიიღო ენე-
რგიის ფასების ზრდის შედეგების შესამსუბუქებლად. მაგალითად, 2021 წლის ოქტო-
მბრიდან 2022 წლის მარტამდე სახელმწიფომ ნაწილობრივ დაუფინანსა ელექტრო-
ენერგიის, გაზისა და ცენტრალური გათბობის ხარჯები ოჯახებს, რომელთა პირველი 
წევრის წმინდა შემოსავალი 2021 წელს იყო თვეში 1,126 ევროზე ნაკლები. სახელმწი-
ფომ 2022 წლის ოქტომბრიდან 2023 წლის მარტამდე გასცა სხვა დროებითი სუბსიდი-
ებიც და ნაწილობრივ დაფარა ენერგომოხმარების ხარჯები ზოგადი ზრუნვის თავშე-
საფრებში.  

2022 წლის ნოემბერში მთავრობამ გასცა ფასების შემცირების ერთჯერადი სუბსიდია 
(price reduction subsidy), 50 ევროს ოდენობით, საპენსიო ასაკს მიღწეული (სულ მცირე, 
64 წელი და 3 თვე), შრომისუუნარო და ბავშვის შემწეობის მიმღები პირებისთვის. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში წარმოდგენილია ინფორმაცია 2023 წელს მიღებულ „სოციალური კეთილ-
დღეობის განვითარების გეგმაზე (2023–2030)“, რომელიც განსაზღვრავს შრომისა და 
სოციალური პოლიტიკის ზოგად მიდგომებს. დოკუმენტი შეიცავს დეტალურ დებულე-
ბებს განხორციელებისა და მონიტორინგის შესახებ, ითვალისწინებს საკოორდინაციო 
კომიტეტის შექმნას და ეფუძნება ყოველწლიურ სამუშაო პროგრამებს, რომლებიც 
მოიცავს  დებულებებს ზომების, ინდიკატორების, აქტივობებისა და დაფინანსების 
წყაროების შესახებ. 2023 წელს სოციალურ საკითხთა სამინისტროს დაევალა, შეემუ-
შავებინა სიღარიბესა და უთანასწორობასთან ბრძოლის უწყებათაშორისი კონცეფ-
ცია და სამოქმედო გეგმა. ანგარიში დამატებით ინფორმაციას გვაწვდის იმ ზომებზეც, 
რომლებიც ქვეყანამ 2023 წელს მიიღო არსებულ სიტუაციაზე რეაგირების მიზნით. 
ესენია: ასაკობრივი პენსიებისა და შრომისუნარიანობის შემწეობის გაზრდა, მოხუცთა 
თავშესაფრების სუბსიდირება და ბავშვისთვის განკუთვნილი შემწეობების გაზრდა.  

ანგარიში შეიცავს სიღარიბის რისკის მაჩვენებლებს მთლიანი მოსახლეობისთვის, 
ასევე, ბავშვების, სიღარიბის რისკქვეშ მყოფი ოჯახების, შშმ პირებისა და ხანდაზ-
მულებისთვის. მონაცემები ეფუძნება 2019-2023 წლებში ჩატარებულ სოციალურ გა-
მოკითხვას. მაგალითად, ROP-ის მაჩვენებელი მთლიანი მოსახლეობის შემთხვევაში 
2019 წელს იყო 21.7%, ხოლო 2023 წელს – 22.5%. 

კონსულტაცია და მონაწილეობა [კითხვა 10]

ანგარიშის თანახმად, „სოციალური კეთილდღეობის განვითარების გეგმის (2023–
2030)“ შემუშავებაში, რაც დაიწყო 2021 წელს, აქტიურად იყვნენ ჩართულნი სამი-
ნისტროები, პარტნიორები, ექსპერტები და დაინტერესებული ჯგუფები. შესაბამისად, 
გაიმართა არაერთი დისკუსია. ესტონეთში მინიმალურ ხელფასი განისაზღვრება სო-
ციალურ პარტნიორთა შეთანხმებით და შემდგომ მას ამტკიცებს მთავრობა.

ფინეთი – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ფინეთში არ მოქმედებს კანონით დადგენილი მინიმალური ხელფასი. ხელფასის 
დონე, მათ შორის, მინიმალური ხელფასი, დგინდება სექტორული კოლექტიური ხელ-
შეკრულებებით. სადაც კოლექტიური ხელშეკრულება არ მოქმედებს, ხელფასები 
ინდივიდუალურად თანხმდება დამსაქმებელსა და დასაქმებულს შორის. 2021–2023 
წლებში ფინეთში ხელფასები 1.8%-დან 6.1%-მდე გაიზარდა, სექტორების მიხედვით 
და კოლექტიური შეთანხმებების საფუძველზე. მათი კორექტირებაც ეფუძნებოდა მო-
ლაპარაკებებს.

დასაქმებულთა მსყიდველუნარიანობის დაცვის ზომები [კითხვები 2–4]

ქვეყანამ 2023 წელს შემოიღო დროებითი ზომა, რომელიც ითვალისწინებდა ბავშვის 
(18 წლამდე ასაკის პირი) საბაზისო სოციალური დახმარების გაზრდას. 

სოციალური უზრუნველყოფისა და სოციალური დახმარების სისტემაში  [კითხვა 
5]

2022 წლის დეკემბერში ფინეთმა ბავშვის დახმარება ორმაგი ოდენობით გასცა ამ 
დახმარების ბენეფიციარ ყველა ოჯახზე. დამატებით, გაიზარდა რიგი შეღავათები 
(მათ შორის, სტუდენტური გრანტები და უმუშევრობის შემწეობები), კრიზისის პირო-
ბებში დამატებითი ფინანსური დახმარების გასაწევად. 2023 წლის აგვისტოში ძი-
რითადი შეღავათების ოდენობა ასე განისაზღვრა: გარანტირებული პენსია – €922; 
შრომის ბაზრის სუბსიდია – €800; უმუშევრობის შემწეობა – €800; ავადმყოფობის მი-
ნიმალური შემწეობა – €799; მშობლის მინიმალური შემწეობა – €799; რეაბილიტაციის 
მინიმალური შემწეობა – €799; სოციალური დახმარება მარტოხელა პირისთვის – €555. 

2023 წელს, მედიკამენტთა ხარჯებისთვის დაწესდა „ჯიბიდან გადახდის“ მაქსიმა-
ლური ყოველწლიური ლიმიტი, რამაც სარგებელი მოუტანა პირებს, რომლებიც დიდი 
ოდენობით თანხებს ხარჯავდნენ მედიკამენტებზე. 2023 წლის დასაწყისიდან ნაწი-
ლობრივი შრომისუუნარობის შემწეობის ხანგრძლივობა 120-დან 150 სამუშაო დღე-
მდე გაიზარდა.

2024 წლის იანვრიდან შემცირდა რიგი სოციალური შეღავათები, მათ შორის, უმუშე-
ვრობის შემწეობები, საბინაო შეღავათები და სოციალური დახმარება.

მესამე მხარის მიერ წარმოდგენილ მასალებში მოყვანილია საკანონმდებლო ცვლი-
ლებები, რომლებმაც შეასუსტა სოციალური უზრუნველყოფის სისტემა – მათ შორის, 
გამკაცრდა ხელმისაწვდომობის კრიტერიუმები, გაიზარდა ლოდინის პერიოდი და 
შემცირდა დახმარებების დონე. 2024 წლის შემცირებებმა უარყოფითად იმოქმედა 
დაბალშემოსავლიან დასაქმებულებზე, უმუშევრებსა და სხვა დაუცველ ჯგუფებზე, მა-
ღალი ინფლაციის პირობებში.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

სოციალური შეღავათები რეგულარულად გადაიხედება ყოველი წლის დასაწყისში, 
მათი მსყიდველუნარიანობის შესანარჩუნებლად. ეროვნულ საპენსიო ინდექსზე მიბ-
მული შეღავათები გაიზარდა. კერძოდ: 2020 წელს – 1%-ით, 2021 წელს – 0.4%-ით, 2022 
წელს – 2.1%-ით, ხოლო 2023 წელს – 4.2%-ით. 2022 წლის აგვისტოში დამატებით გაიზა-
რდა ინდექსზე მიბმული სოციალური შეღავათები, ფასების ზრდის საკომპენსაციოდ. 
ინდივიდუალური შეღავათები, დაახლოებით, 3.5%-ით გაიზარდა. 

მთავრობის უფლებამოსილების მთლიანი ვადის განმავლობაში, სოციალური შეღა-

https://rm.coe.int/fin-ad-hoc-report-on-cost-of-living-crisis-2023/1680ae60ff

ვათების უმრავლესობის ინდექსაცია „გაყინულია“, რის შედეგადაც, მათი რეალური 
დონე ოთხწლიან პერიოდში არ გადააჭარბებს 10.2%-ს. 

პენსიონერთა საბინაო შეღავათების შემთხვევაში, საცხოვრებლის ხარჯების მაქსიმა-
ლური ზღვარი გაიზარდა, დაახლოებით, 8%-ით. 2020 წლის 1 აგვისტოდან 2023 წლის 1 
აგვისტოს ჩათვლით, სასწავლო გრანტები გაიზარდა ეროვნული საპენსიო ინდექსის 
მიხედვით – ჯამში 11.6%-ით.

სამოქალაქო ორგანიზაციები აღნიშნავენ, რომ ინდექსაციის შეჩერება მნიშვნელო-
ვან გავლენას მოახდენს დაბალშემოსავლიან ოჯახებზე, რომელთაც მცირეწლოვანი 
ბავშვები ჰყავთ. მესამე მხარეები შეშფოთებას გამოხატავენ იმის გამო, რომ სოცი-
ალური შეღავათები 2023 წლის ნიშნულზეა გაყინული 2027 წლის ბოლომდე. ისინი 
აცხადებენ, რომ ინდექსაციის შეჩერება განსაკუთრებულად მწვავე გავლენას იქონი-
ებს უჩვეულოდ ხანგრძლივი ვადის გამო, თითოეული შეღავათის რეალური ღირებუ-
ლება კი 10%-ზე მეტით შემცირდება.  

დახმარება ენერგომოხმარებისა და საკვების ხარჯების დასაფარად [კითხვა 7]

2022 წლის დეკემბრიდან 2023 წლის აპრილამდე ელექტროენერგიაზე დაკისრებული 
დღგ 24%-დან 10%-მდე შემცირდა.

2023 წლის ფისკალური წლის განმავლობაში ელექტროენერგიაზე მოქმედებდა დრო-
ებითი საგადასახადო შეღავათი: მოქალაქეებს შეეძლოთ, მოეთხოვათ ელექტრო-
ენერგიის მოხმარებისთვის გადასახდელი თანხის შემცირება, თუ გადასახადის გა-
დამხდელის მუდმივ საცხოვრებელში მოხმარებული ელექტროენერგია 2023 წლის 
1 იანვრიდან 2023 წლის 30 აპრილამდე აღემატებოდა 2,000 ევროს, მაგრამ არ აჭარ-
ბებდა 6,000 ევროს. გადასახადის გადამხდელს უფლება აქვს, მოითხოვოს ელექტრო-
ენერგიის ხარჯების 60%-ის მიღება საგადასახადო კრედიტის სახით, მაქსიმუმ 2,400 
ევრომდე. 

2023 წლის იანვრიდან აპრილამდე, მგზავრთა შიდა გადაყვანაზე დაწესებული დღგ-ის 
განაკვეთი დროებით შემცირდა 10%-დან 0%-მდე. 2022 და 2023 წლებში დროებით გა-
იზარდა დასაქმებულთა სატრანსპორტო ხარჯებთან დაკავშირებული საგადასახადო 
შეღავათი. გადასახადის შემცირება შესაძლებელი გახდა მაქსიმუმ 7,000-8,400 ევროს 
ოდენობით, ხოლო მინიმალური გადასახდელი თანხა კვლავ 750 ევრო დარჩა. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბის რისკის მაჩვენებლები (AROP) ასეთია:

•	  მთლიანი მოსახლეობა: 2017 წელს 6%, ხოლო 2021 წელს – 6.2%; 

•	 18 წლამდე ბავშვები: შესაბამისად – 11.1% (2017) და 9.5% (2021); 

•	 მარტოხელა მშობლების ოჯახში მცხოვრები პირები: 11.2% (ორივე წელს); შე-
ზღუდული შესაძლებლობის მქონე პირები: 5.8% (2017) და 7.5% (2021); 

•	 65 წელს ზემოთ პირები: 3.8% (2017) და 3.9% (2021).

კონსულტაცია და მონაწილეობა [კითხვა 10]

კანონპროექტების შემუშავებისას, სოციალურ საქმეთა და ჯანდაცვის სამინისტრო 
ცდილობს კონსულტაციების გავლას დაინტერესებული მხარეების, ორგანიზაციე-
ბისა და პარტნიორების ფართო სპექტრთან, მათი მოსაზრებების გასათვალისწინებ-
ლად. პარლამენტში წარდგენილ საფინანსო და საბიუჯეტო კანონპროექტებზე კონ-
სულტაციები წარმატებით ჩატარდა.

მესამე მხარის მიერ წარმოდგენილ მასალებში მითითებულია, რომ ბოლო პერიოდში 
სოციალური უზრუნველყოფის შემცირებასთან დაკავშირებული კანონპროექტები ძა-
ლიან მოკლე ვადებში განიხილეს და შესაბამისი საკანონმდებლო რეფორმები გატა-
რდა იმ პირებისა და ჯგუფების მონაწილეობის გარეშე, რომლებიც ყველაზე მეტად 
დააზარალა კრიზისმა. გაკრიტიკებულია ის ფაქტიც, რომ კანონმდებლობის მომზადე-
ბისას არ შეფასებულა ზემოქმედება ფუნდამენტურ უფლებებსა და ადამიანის უფლე-
ბებზე.

საფრანგეთი – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

საფრანგეთში მინიმალური ხელფასი (SMIC), ჩვეულებრივ, კორექტირდება ყოველი 
წლის 1 იანვარს. SMIC  ინდექსირდება ინფლაციის მიხედვით – თუ ინფლაცია 2%-ზე 
მეტით გაიზრდება, მინიმალური ხელფასი ავტომატურად მოიმატებს. ეს მექანიზმი 
ამოქმედდა 2021, 2022 და 2023 წლებში. 2023 წლის მაისში მინიმალური ხელფასი 
ავტომატურად გაიზარდა 2.22%-ით (€1,383.08 წმინდა თანხა), ხოლო 2024 წლის იანვა-
რში – 1.13%-ით (€1,398.69 წმინდა თანხა).

დასაქმებულთა მსყიდველუნარიანობის დაცვის ზომები [კითხვები 2-4]

საფინანსო კოდექსის საფუძველზე, დაწესდა ერთჯერადი, 100-ევროიანი დახმარება 
იმ დასაქმებულთათვის, რომელთა ხელფასიც თვეში 2000 ევროზე (წმინდა თანხა) 
ნაკლებია. ასევე გაიცა 28 ევროს ფინანსური დახმარება იმ ოჯახებზე, რომლებიც 
აქტივობის ბონუსს იღებენ. დასაქმებულები, რომლებიც შემოსავლის სახით იღებენ 
მინიმალური ხელფასის, მაქსიმუმ, სამმაგ ოდენობას, სარგებლობენ დამატებითი ბო-
ნუსით, რომელიც გათავისუფლებულია ყველა სოციალური და საშემოსავლო გადა-
სახადისგან („ღირებულების გაზიარების ბონუსი“). აქტივობის ბონუსი, რომელიც 2016 
წელს დაწესდა, საშუალო შემოსავლის მქონე პირთა დანამატია, რომლის მიღებაც 
შესაძლებელია 18 წლიდან. 2022 წელს ამ ბონუსზე დაიხარჯა 10.03 მილიარდი ევრო. 
2023 წლის 31 მარტის მდგომარეობით, მას იღებდა 4.7 მილიონი ოჯახი.

სახელმწიფო სექტორში დასაქმებულთათვის მთავრობამ მიიღო გადაწყვეტილება, 
რომ 2022 წლის ივლისიდან ინდექსის ქულა გაეზარდა 3.5%-ით, ხოლო 2023 წლის 
ივლისიდან – დამატებით 1.5%-ით. 2023 წლის მეორე ნახევარში დაწესდა  მსყიდვე-
ლუნარიანობის ერთჯერადი ბონუსი, 300-დან 800 ევრომდე (დაუბეგრავი). 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2021 წლის 1 ივლისიდან მამობის შვებულება გაიზარდა 28 დღემდე. დასაქმებულები 
იღებენ დღიურ ანაზღაურებას, შემოსავლის მიხედვით (მაქსიმუმ €95.22 დღეში). სრულ 
განაკვეთსა და მინიმალურ ხელფასზე მომუშავე პირთათვის, პენსია განისაზღვრება 
მინიმალური ხელფასის 85%-ის ოდენობით. ჯანდაცვის სექტორში, პენსიონერე-
ბისთვის მოქმედებს მოქნილი რეჟიმი, რომელიც საშუალებას აძლევთ, პენსიასთან 
ერთად, შემოსავალიც ჰქონდეთ. 2023 წელს სამედიცინო სფეროში დაბრუნებულ 
პენსიონერ ექიმებს არ ევალებათ სავალდებულო საპენსიო შენატანების გადახდა 
(80,000 ევრომდე).

2026 წლის 1 იანვრიდან, აგრარული მუშაკების შემთხვევაში, რომლებიც არ იღებენ 
ხელფასს, პენსია გამოითვლება საქმიანობის ხანგრძლივობის შესაბამისად. 2023 
წლის 1 ოქტომბრიდან, შეზღუდული შესაძლებლობის მქონე პირთა დახმარება (AAH) 
აღარ ითვალისწინებს მეუღლის შემოსავალს, რაც, საშუალოდ, 350 ევროთი ზრდის 
დახმარებას დაახლოებით 120,000 ბენეფიციარისთვის. 2022 წლის ნოემბრიდან, ერ-
თშვილიანი მშობლების დახმარება გაიზარდა 50%-ით (თვეში €184.41 ერთ ბავშვზე), 
ხოლო მზრუნველობაში მყოფი ბავშვებისთვის გახდა თვიურად €245.80.

2025 წლის 1 დეკემბრიდან, №2022-1616 კანონით გაფართოვდა დახმარება 12 წლამდე 
ასაკის ბავშვებზე ზრუნვისათვის. 2022 წლის სექტემბერში 100 ევროს ბონუსი გაიცა  
მინიმალური სოციალური და საბინაო შეღავათის მიმღები ოჯახებისა და სტიპენდი-
ატი მოსწავლეებისთვის. 

https://rm.coe.int/fra-ad-hoc-report-2023/1680ae6a79

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

საფრანგეთში მოქმედებს სოციალური დახმარებებისა და შემოსავლის ჩამნაცვლე-
ბელი შეღავათების (მაგ. პენსიების) ავტომატური ინდექსაციის მექანიზმი. ყოველწ-
ლიურად, აპრილში, დახმარებები კორექტირდება წინა 12 თვის ინფლაციის მიხედვით. 
პენსიები და შშმ პირთა დახმარებები იზრდება წლის დასაწყისში და ბოლოს 5.3%-ით 
გაიზარდა 2024 წლის იანვარში. მინიმალური სოციალური შეღავათები ყოველი წლის 
აპრილში იმატებს და ბოლოს 1.6%-ით გაიზარდა 2023 წელს, შემდეგი ზრდა კი მოსა-
ლოდნელია 2024 წლის აპრილში.

დახმარება ენერგომოხმარებისა და საკვების ხარჯების დასაფარად [კითხვა 7]

მთავრობამ მიიღო ერთჯერადი და მიზნობრივი ზომები, როგორიცაა: ენერგეტიკული 
ვაუჩერები და საწვავის დახმარება დაბალშემოსავლიან ოჯახებში მცხოვრები და-
საქმებულებისთვის, რომლებიც ავტომობილით დადიან სამსახურში (2023 წლის იან-
ვრიდან); ასევე, „საინფორმაციო კომპენსაცია“, რომელიც გაიცა დაბალშემოსავლიან 
პირებზე (2021 წლის დეკემბრიდან 2022 წლის თებერვლამდე). „სატარიფო ფარმა“, 
რომელიც ემსახურებოდა ფასების შეზღუდვას ბუნებრივ აირსა და ელექტროენერგი-
აზე, ხელი შეუწყო ბუნებრივი აირის გასაყიდი ფასის „გაყინვას“ 2021 წლის ოქტომბ-
რის დონეზე. 2021-2023 წლებში ბუნებრივი აირის ფასის გაყინვა ჯამურად, დაახლოე-
ბით. 9.4 მილიარდი ევრო დაჯდა. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბის რისკის მაჩვენებელი 6.8%-დან (2004) 8.3%-მდე (2021) გაიზარდა. მატერი-
ალურ სიდუხჭირეში ცხოვრობს უმუშევართა 35.15%, მარტოხელა მშობელთა ოჯახე-
ბის 32.3%, 18 წლამდე ასაკის ბავშვების 20.6% და 18-დან 30 წლამდე ახალგაზრდების 
16.4%. 2018 წელს 2 მილიონამდე ადამიანი ცხოვრობდა მატერიალურ სიდუხჭირეში. 
2024 წლის 1 იანვრიდან ამოქმედდა „სოლიდარობის პაქტი“, რომელმაც ჩაანაცვლა 
2024-2027 წლების სიღარიბესთან ბრძოლის ეროვნული სტრატეგია. დოკუმენტი მომ-
ზადდა ყველა შესაბამისი უწყების მონაწილეობით და ადგილობრივი ხელისუფლე-
ბის წარმომადგენლებთან გამართულ დისკუსიებზე დაყრდნობით. პაქტი ეფუძნება 
ოთხ პრიორიტეტს: ბავშვთა სიღარიბე, დასაქმების საყოველთაო ხელმისაწვდომობა, 
უფლებათა განხორციელების ხელშეწყობა და ეკოლოგიური საკითხები. 

კონსულტაციები და მონაწილეობა [კითხვა 10]

მთავრობა ხელს უწყობდა „ღირებულების გაზიარების მექანიზმთა“ გამოყენებას და 
კონსულტაციებს მართავდა დასაქმებულთა და დამსაქმებელთა წარმომადგენლებ-
თან, მისაღები ზომების შესახებ. 2023 წლის 10 თებერვალს სოციალურ პარტნიორებს 
შორის დაიდო შეთანხმება, რომელიც შემდგომ კანონად გარდაიქმნა (კანონი №2023-
1107, 2023 წლის 29 ნოემბერი). 2023 წლის 16 ოქტომბერს პრემიერ-მინისტრმა ყველა 
პროფკავშირი და დამსაქმებელთა ორგანიზაცია მიიწვია სოციალურ კონფერენციაზე, 
რომელიც შეეხებოდა კარიერული განვითარების დინამიკას და ანაზღაურებას. 

საქართველო - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

საქართველოში კანონით დადგენილი მინიმალური ხელფასი – 20 ლარი (€6.6), 1999 
წელს შემოიღეს, თუმცა პრაქტიკაში არ გამოიყენება. 2023 წლის 1 იანვარს ოკუპირე-
ბული ტერიტორიებიდან დევნილთა, შრომის, ჯანმრთელობისა და სოციალური და-
ცვის სამინისტრომ შემოიღო სექტორული მინიმალური საათობრივი ანაზღაურება 
ექიმებისა და მედდებისთვის.

სახალხო დამცველის ოფისის მიხედვით, 2023–2024 წლებში მიღებული რეგულაცი-
ები, რომელთა მიზანია მედიცინის სფეროში დასაქმებულთა მინიმალური ხელფასის 
ზღვრის დადგენა, საყოველთაოდ არ მოქმედებს. 

„სოციალური სამართლიანობის ცენტრის“ მიხედვით, დასაქმების გარკვეულ სფე-
როებში მოქმედებს სპეციალური მინიმალური ხელფასები, თუმცა ეს მხოლოდ გა-
მონაკლისი შემთხვევებია, შედარებით გაუმჯობესებული სტანდარტით. 2023 წლის 
იანვარში 57,014 დასაქმებულის ხელფასი 200 ლარზე (€66.6) ნაკლები იყო. კაცებსა 
და ქალებს შორის მნიშვნელოვანი სახელფასო სხვაობაა – ქალებს კაცებზე 36.2%-ით 
დაბალი ანაზღაურება აქვთ.

დასაქმებულთა მსყიდველუნარიანობის დაცვის ზომები [კითხვები 2-4]

მთავრობამ კორექტირება შეიტანა მაღალმთიან რეგიონებში მომუშავე მედიკოსე-
ბისა და პედაგოგების ხელფასებში, მათ შორის, ბონუსებში.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2021 წელს საპენსიო დანამატს 78,511 ბენეფიციარი იღებდა, 2023 წელს კი მათი რაო-
დენობა 81,619-მდე გაიზარდა. სოციალურად დაუცველი ბავშვებისთვის გასაცემელი 
გაიზარდა 150 ლარიდან (€50) (2022 წელს) 200 ლარამდე (€67) (2023 წელს). 2022 წელს 
დამხმარე საშუალებებით უზრუნველყოფის ქვეპროგრამას დაემატა საშუალო და მა-
ღალი მორგების პედიატრიული ეტლები და სმენის აპარატები, რაც მნიშვნელოვნად 
გააუმჯობესებს შშმ ბავშვთა მდგომარეობას. 2023 წლიდან, კრიზისულ მდგომარეო-
ბაში მყოფი ბავშვიანი ოჯახების გადაუდებელი დახმარების ქვეპროგრამას დაემატა 
საკვები ვაუჩერი, 200 ლარის ოდენობით (€67), ფენილკეტონურიისა და ცელიაკიის 
მქონე ბავშვებისთვის. 2023 წელს დამტკიცდა სოციალური დახმარება მიწისქვეშა 
მოპოვებით სამუშაოებზე დასაქმებულთათვის.

სახალხო დამცველის ოფისის ცნობით, 2023 წელს შემცირდა უსახლკარო ბავშვთა 
დღის ცენტრებისა და თავშესაფრების რაოდენობა.

„სოციალური სამართლიანობის ცენტრი“ აკრიტიკებს ერთჯერად ფულად დახმარე-
ბებს გარკვეული მოწყვლადი ჯგუფებისთვის და მიიჩნევს, რომ მათ გრძელვადიანი 
მხარდაჭერა სჭირდებათ.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

2021 წლიდან ძალაში შევიდა პენსიის ინდექსაციის წესი, რომლის მიხედვითაც პე-
ნსია ყოველწლიურად იზრდება, სულ მცირე, ინფლაციის პროცენტული ოდენობით. 
70 წელს გადაცილებული პენსიონერებისთვის ინფლაციის პროცენტულ ოდენობას 
ემატება  ეკონომიკური ზრდის 80%. მთიან რეგიონებში მუდმივად მცხოვრები პირები, 
რომლებიც იღებენ სახელმწიფო პენსიას ან სარგებლობენ სოციალური პაკეტით, მი-
იღებენ დანამატს, სახელმწიფო პენსიის 20%-ის ოდენობით.

https://rm.coe.int/geo-ad-hoc-report-on-the-cost-of-living-crisis/1680ae60b7

2022 წლიდან, მკვეთრად გამოხატული შშმ პირებისთვის სოციალური პაკეტის გა-
ზრდილი ოდენობა გამოითვლება ბოლო ექვსი კვარტლის რეალური ეკონომიკური 
ზრდის არითმეტიკული საშუალოს 80%-ისა და ბოლო 12 თვის ინფლაციის საშუალო 
მაჩვენებლის დაჯამებით, არანაკლებ 25 ლარის (€8.5) ოდენობით წელიწადში. ყველა 
სხვა კატეგორიის შშმ პირებისთვის სოციალური პაკეტი გაიზრდება ბოლო 12 თვის 
ინფლაციის საშუალო პროცენტული წილით, არანაკლებ 20 ლარის ოდენობით (€6.8).

დახმარება ენერგომოხმარებისა და საკვების ხარჯების დასაფარად [კითხვა 7]

სოციალურად დაუცველი ოჯახების ერთიან ბაზაში რეგისტრირებული ოჯახები, სო-
ციალური ქულიდან გამომდინარე, იღებენ სუბსიდიას ელექტროენერგიის, სასმელი 
წყლის, ასევე, მაღალმთიან დასახლებებში ელექტროენერგიის გადასახადებზე. ოთხ 
ან მეტ არასრულწლოვანზე მშობლები იღებენ ყოველთვიურ დახმარებას ელექტრო-
ენერგიის გადასახადისთვის. „კრიზისულ მდგომარეობაში მყოფი ოჯახების დახმარე-
ბის ქვეპროგრამა“ მოიცავს საკვებით უზრუნველყოფასაც.

სახალხო დამცველის ოფისის განცხადებით, ქვეყანაში არ არსებობს ერთიანი სტა-
ნდარტი უფასო კვების მომსახურების მართვისა და მიწოდებისათვის.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ადგილობრივ ხელისუფლებას მნიშვნელოვანი როლი აკისრია სიღარიბესა და სო-
ციალურ გარიყულობასთან ბრძოლაში. ამ კონტექსტში, ანგარიშში განხილულია შშმ 
პირთა მხარდამჭერი რამდენიმე სერვისი, რომელთა განვითარებაც იგეგმება ადგი-
ლობრივ დონეზე (მაგ: პერსონალური ასისტენტის სერვისები, ან დამოუკიდებლად 
ცხოვრების ცენტრები).

აბსოლუტური სიღარიბის ზღვარს ქვემოთ მყოფი მოსახლეობის პროცენტული წილი 
ასეთია: 

•	 მთლიანი მოსახლეობა: 20.1% (2018), 19.5% (2019), 21.3% (2020), 17.5% (2021), 
15.6% (2022);

•	 სოფლად მცხოვრები მოსახლეობა: 23.1% (2018), 23.7% (2019), 27.5% (2020), 
21.3% (2021), 20.6% (2022);

•	 18 წლამდე ასაკის ბავშვები: 25.5% (2018), 24.4% (2019), 26.4% (2020), 22.7% 
(2021), 20.4% (2022);

•	 65 წელს გადაცილებული პირები: 14.4% (2018), 13.8% (2019), 15.4% (2020), 11.9% 
(2021), 10.5% (2022).

„სოციალური სამართლიანობის ცენტრის“ მიხედვით, ღარიბი ოჯახების მხარდაჭერა 
საგრძნობლად ჩამორჩება საარსებო მინიმუმს და არ კმარა საბაზისო საჭიროებათა 
დასაკმაყოფილებლად. სისტემის ერთ-ერთ მთავარ ნაკლად სახელდება იმ ჯგუფე-
ბისა და ოჯახების გამორიცხვა, რომლებსაც შესაძლოა ყველაზე მეტად სჭირდებო-
დეთ დახმარება. 2024 წლის მაისის მდგომარეობით, 35,700 შშმ პირი ითვლება უკიდუ-
რეს სიღარიბეში მცხოვრებად. შშმ პირთა საერთო რაოდენობის მხოლოდ 3.5% იღებს 
სოციალურ პაკეტს, რომელიც უკიდურესად დაბალია მკვეთრად გამოხატული შეზღუდ-
ვის მქონე პირებისთვის – 195 ლარი (€64.9). ქვეყანაში არ აღირიცხება მონაცემები 
უსახლკაროებზე, „უსახლკაროს“ დეფინიცია კი ზედმეტად შემზღუდავია. ბავშვები და 
ბავშვიანი ოჯახები ერთ-ერთ ყველაზე მოწყვლად ჯგუფად მიიჩნევიან.

კონსულტაციები და ჩართულობა [კითხვა 10]

შშმ პირთა საკითხების სპეციალური საკოორდინაციო საბჭო ექვს კომიტეტთან 
ერთად  გეგმავს ინკლუზიურ და მონაწილეობით პოლიტიკას. შრომითი, ეკონომიკური 

და სოციალური საკითხების განხილვა (მინიმალური ხელფასის ჩათვლით) სამმხრივი 
სოციალური პარტნიორობის კომისიის პირდაპირი ფუნქციაა.

სახალხო დამცველის ოფისის მონაცემებით, საქართველოს სტატისტიკის ეროვნუ-
ლმა სამსახურმა და პერსონალურ მონაცემთა დაცვის სამსახურმა 2023 წელს თავი-
ანთი გეგმები შეიმუშავეს შშმ პირთა ჩართულობის გარეშე. გაეროს CRPD-ის კომიტე-
ტის წევრი შეირჩა საზოგადოების სათანადო მონაწილეობის გარეშე.

„სოციალური სამართლიანობის ცენტრის“ თანახმად, ბევრი გადაწყვეტილების მი-
ღებისას არ არის გათვალისწინებული გულწრფელი კომუნიკაცია დამოუკიდებელ 
ორგანიზაციებთან, ჯგუფებსა ან პირებთან, რომლებსაც პირდაპირი გამოცდილება 
და სპეციალიზებული ცოდნა აქვთ განსახილველ საკითხებთან მიმართებით. ბოლო 
პერიოდში მიღებული კანონი „უცხოური გავლენის გამჭვირვალობის შესახებ“ ქმნის 
კრიტიკული ხმების მარგინალიზაციის საფრთხეს, ასევე, რისკებს, რომ შესუსტდება 
მთავრობის უნარი, ეფექტიანად უპასუხოს ცხოვრების ღირებულების კრიზისით ყვე-
ლაზე დაზარალებულ ადამიანებს. 

გერმანია – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

გერმანიაში მინიმალური ხელფასი რეგულარულად გადაისინჯება და ყოველ ორ წელი-
წადში ერთხელ კორექტირდება მინიმალური ხელფასის დამოუკიდებელი კომისიის 
რეკომენდაციათა საფუძველზე. ის გაიზარდა 2022 წლის 1 ოქტომბერს (12 ევრო სა-
ათში), მზარდი ინფლაციის პირობებში მსყიდველუნარიანობის შესანარჩუნებლად, შე-
მდეგ – 2024 წლის 1 იანვარს, მომდევნო ზრდა კი დაგეგმილია 2025 წლის იანვრისთვის.

გერმანიის პროფკავშირთა გაერთიანება აღნიშნავს, რომ მინიმალური ხელფასის 
მხოლოდ 41 ცენტით გაზრდის გადაწყვეტილება მაინც მიიღეს, პროფკავშირთა წა-
რმომადგენლების წინააღმდეგობის მიუხედავად. ორგანიზაცია ამტკიცებს, რომ ეს 
ცვლილება არ კმარა მზარდი ცხოვრებისეული ხარჯების პირობებში და ვერ უზრუნვე-
ლყოფს შრომის ღირსეულ ანაზღაურებას, რომლითაც მოსახლეობა შეძლებს მსყიდ-
ველუნარიანობის შენარჩუნებას და სოციალურ მონაწილეობას.

დასაქმებულთა მსყიდველუნარიანობის დაცვის ზომები [კითხვები 2-4]

გერმანიის ბუნდესტაგმა 2022 წლის 1 ოქტომბერს დაამტკიცა მინიმალური ხელფა-
სის არაგეგმური ზრდა, საათში 12 ევრომდე.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ნაადრევი პენსიის მიმღებთათვის დამატებით შემოსავალზე დაწესებული შეზღუდ-
ვები 2023 წლის 1 იანვრიდან გაუქმდა და მათ მიეცათ დამატებითი შემოსავლის 
გამომუშავების საშუალება, პენსიის შემცირების გარეშე. დამატებითი შემოსავლის 
ზღვარი გაიზარდა შშმ პირთა შემთხვევაშიც. 

2022 წლის ივლისში, მინიმალური სოციალური შეღავათების მიმღებ პირებს გადაე-
ცათ ერთჯერადი ფინანსური დახმარება, 200 ევროს ოდენობით. „მოქალაქეთა შეღა-
ვათების შესახებ“ კანონის ფარგლებში, 2023 წლის 1 ივლისიდან უმუშევართა დახმა-
რების ბენეფიციართათვის შემოიღეს  150-ევროიანი ბონუსი, უწყვეტი განათლებისა 
და გადამზადების მიზნით. 2023 წელს საბინაო შეღავათის ყოველთვიური ოდენობა 
180-დან 370 ევრომდე გაიზარდა. 2023 წლის იანვრიდან ბავშვზე გასაცემელი გახდა 
250 ევრო (თითო ბავშვზე). 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

პენსიები ყოველწლიურად იზრდება ხელფასებისა და ანაზღაურების (გადასახადე-
ბის ჩათვლით) ზრდის შესაბამისად და მათ ნომინალურ შემცირებას გამორიცხავს 
სპეციალური დამცავი დებულებები. 2023 წლის ივლისში, დასავლეთ გერმანიის მხა-
რეში პენსიები 4.39%-ით გაიზარდა, ხოლო აღმოსავლეთ გერმანიის მხარეში – 5.86%-
ით. მინიმალური შემოსავლის ბაზაზე დაწესებული ერთჯერადი ფულადი დახმარება 
ყოველწლიურად, 1 იანვარს ახლდება, შერეული ინდექსის საფუძველზე. 2023 წელს, 
ოფიციალური სტანდარტით დადგენილი მარტოხელა პირის საჭიროებები 12%-ით გა-
იზარდა. ბავშვებზე გასაცემელი ინდექსირებული არ არის.

DGB-ის შეფასებით, მიუხედავად იმისა, რომ სოციალური შეღავათები ინდექსირებულია 
ინფლაციის შესაბამისად, ამ დახმარების რეალურმა ზრდამ შესაძლოა ვერ გადაფაროს 
პირველადი მოხმარების პროდუქტებისა და მომსახურებების ფაქტობრივი გაძვირება.

დახმარება ენერგომოხმარებისა და საკვების ხარჯების დასაფარად [კითხვა 7]

გერმანიაში მთავარ საკვებ პროდუქტებზე მოქმედებს შემცირებული, 7%-იანი დღგ. 
კვების ინდუსტრიაში (სასმელების გამოკლებით) დღგ 2023 წლის დეკემბრამდე 

https://rm.coe.int/deu-ad-hoc-report-on-cost-of-living-crisis-2023/1680ae6237

19%-დან 7%-მდე შემცირდა.  ეს შეღავათი პირველად შემოიღეს 2020 წლის ივლისში, 
COVID-19-ის პანდემიის დროს.

ენერგომოხმარების ხარჯებთან დაკავშირებით, გაიცა ერთჯერადი, 300 ევროს ოდე-
ნობის დახმარება (გადასახადების ჩათვლით) ყველა დასაქმებულისა (2022 წლის 
სექტემბერი) და პენსიონერისთვის (2022 წლის დეკემბერი), ხოლო სტუდენტებმა და 
პროფესიული საგანმანათლებლო დაწესებულების მოსწავლეებმა (2023 წლის მარტი-
დან) ისარგებლეს 200-ევროიანი დახმარებით. 2022 წლის დეკემბერში, ბუნებრივი 
აირისა და გათბობის მომხმარებლებს ჩამოეწერათ გადასახდელი თანხები. ეს იყო 
შუალედური ღონისძიება, რომელიც ამოქმედდა ენერგომოხმარების ფასების შემცი-
რებამდე. 2023 წლის იანვრიდან დეკემბრამდე  ბუნებრივი აირისა და ცენტრალური 
გათბობის მომხმარებლებმა ისარგებლეს მომწოდებელ კომპანიათა ფასდაკლებით 
(პირველი კრედიტები მარტში გაიცა). 

„გათბობის ხარჯების სუბსიდია I“ საბინაო შეღავათის ბენეფიციარების, სტუდენტე-
ბის, შეგირდებისა და მოსწავლეებისთვის უტოლდებოდა 230-560 ევროს, ოჯახის შე-
მადგენლობის მიხედვით. „გათბობის ხარჯების სუბსიდია II“ შეადგენდა 415 ევროს (1 
პირზე), 540 ევროს (2 პირზე) და, დამატებით, 100 ევროს თითოეულ დამატებით წევრზე 
(ვრცელდებოდა საბინაო შეღავათის ბენეფიციარებზე 2022 წლის მე-3-4 კვარტალში).

2022 წლის ოქტომბრიდან 2023 წლის დეკემბრამდე, ბუნებრივი აირის დღგ შემცირდა 
7%-მდე. გარდა ამისა, 2022 წლის ივლისიდან სახელმწიფო აფინანსებს „განახლე-
ბადი ენერგიის წყაროების შესახებ“ კანონით გათვალისწინებულ გადასახადს. 2022 
წლის ივნისიდან აგვისტომდე გერმანიაში საზოგადოებრივი ტრანსპორტის მომხმა-
რებლები სარგებლობდნენ შეღავათიანი ყოველთვიური ბილეთით, რომელიც ღირდა 
9 ევრო. 2023 წლის მაისიდან, ადგილობრივი საზოგადოებრივი ტრანსპორტისთვის 
შემოიღეს ე. წ. Deutschland-Ticket, თვეში 49 ევროს ღირებულებით. 2022 წლის ივნისი-
დან აგვისტომდე, 1 ლიტრ დიზელსა და ბენზინზე დაწესებული ენერგოგადასახადი 
დროებით შემცირდა: დიზელზე – 14 ცენტით და ბენზინზე – 30 ცენტით.

DGB-ის შეფასებით, მიუხედავად იმისა, რომ მთავრობამ სხვადასხვა ღონისძიება გაა-
ტარა ენერგომოხმარების სუბსიდირებისთვის და საცხოვრებლის ხარჯების შესამცი-
რებლად, ეს ღონისძიებები დროებითი იყო და შესაძლოა, ვერ უზრუნველყოს გრძე-
ლვადიანი სტაბილურობა ყველაზე დაუცველი ჯგუფებისთვის. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8–9]

სიღარიბის რისკის ქვეშ ყოფნის მაჩვენებლები ასეთია: 

•	 მთლიანი მოსახლეობა: 16% (2018), 14.7% (2022); 

•	 18 წლამდე ბავშვები: 14.5% (2018), 14.8% (2022); 

•	 65 წელს ზემოთ პირები: 18.2% (2018 და 2022); 

•	 ოჯახები დამოკიდებული შვილებით: 12.9% (2018), 10.6% (2019), 13.4% (2022).

კონსულტაცია და მონაწილეობა [კითხვა 10]

გერმანიაში ფედერალურ სამინისტროთა ერთობლივი პროცედურული წესების შესა-
ბამისად, კანონმდებლობის შემუშავებაში რეგულარულად არიან ჩართულნი მიწვე-
ული მხარეები, მათ შორის, ფედერალური მთავრობები (Länder), ადგილობრივ თვი-
თმმართველობათა გაერთიანებები და დაინტერესებული ჯგუფები/ასოციაციები, 
განსაკუთრებით, როდესაც შესაბამის რეგულაციას პირდაპირი გავლენა აქვს მათ 
ინტერესებზე.

მინიმალური ხელფასის პოლიტიკა და ხელფასების კორექტირება [კითხვა 1]

საბერძნეთში მინიმალური ხელფასი ავტომატურად არ ინდექსირდება. მინიმალური 
და დღიური ანაზღაურების განსაზღვრის პროცედურას დეტალურად აღწერს მოქმედი 
4172/2013 კანონის 103-ე მუხლი, რომლის თანახმადაც, მინიმალური ხელფასის ოდე-
ნობა უნდა განისაზღვროს ეკონომიკური ვითარებისა და მისი ზრდის პერსპექტივის 
გათვალისწინებით, კერძოდ, პროდუქტიულობის, ფასების, კონკურენტუნარიანობის, 
დასაქმების, უმუშევრობის მაჩვენებლის, შემოსავლებისა და ხელფასების მიხედვით.

ETUC-ის კვლევაზე დაყრდნობით, კომიტეტი აღნიშნავს, რომ 2022 წელს ინფლაციის 
დონე შეადგენდა 11.6%-ს, მაშინ, როცა ნომინალური მინიმალური ხელფასი  მხოლოდ 
9.7%-ით გაიზარდა. 2023 წლის დეკემბერში ჰარმონიზებული სამომხმარებლო ფასე-
ბის ინდექსის (HICP) წლიური ცვლილება შეადგენდა 3.7%-ს, ხოლო მინიმალური ხელ-
ფასის ზრდა – 9.5%-ს.

ცხოვრების ხარჯების კრიზისის შესამსუბუქებლად და დასაქმებულთა ეკონომიკური 
კეთილდღეობის გასაუმჯობესებლად, შრომის გენერალურმა კონფედერაციამ გასცა 
რეკომენდაცია, რომ საჭიროა: კოლექტიური მოლაპარაკებების გაძლიერება – კო-
ლექტიური მოლაპარაკების უფლების აღდგენა და განმტკიცება, რათა დასაქმებუ-
ლებს ჰქონდეთ სამართლიან ხელფასებსა და უკეთეს სამუშაო პირობებზე მოლაპა-
რაკების საშუალება; და მინიმალური ხელფასის გაზრდა – მინიმალური ხელფასის 
არსებითად მომატება, რათა ასახავდეს ცხოვრების ხარჯების ზრდას და უზრუნვე-
ლყოფდეს ცხოვრების ღირსეულ დონეს ყველა დასაქმებულისთვის.

დასაქმებულთა მსყიდველუნარიანობის დაცვის ზომები [კითხვები 2-4]

„საოჯახო კალათა“: ამ ინიციატივის მიზანია პირველადი მოხმარების პროდუქტებზე 
ფასების სტაბილიზაცია სუპერმარკეტებში, დაცული პროდუქციის საოჯახო კალათის 
შექმნით. მათი ფასები არ უნდა აღემატებოდეს ინფლაციის დონეს, რათა ხელმისაწ-
ვდომი იყო მომხმარებლებისთვის. ეს ზომა დროებითია.

კანონმდებლობა სპეკულაციური მოგების წინააღმდეგ: 4818/2021 კანონის 58-ე მუ-
ხლი მნიშვნელოვან შეზღუდვას აწესებს მოგების მარჟაზე პირველადი მოხმარების 
პროდუქტებსა და მომსახურებებთან დაკავშირებით (კერძოდ, ის არ უნდა აღემატებო-
დეს 2021 წლის სექტემბრამდე არსებულ დონეს). აღნიშნული ზომა, თავდაპირველად, 
Covid-19-ის პანდემიის დროს შემოიღეს და გაგრძელდა უკრაინის ომის ეკონომიკური 
გავლენის გამო. მოქმედების ვადა განისაზღვრა 2023 წლის დეკემბრის ბოლომდე.

ფასების შემცირების ინიციატივები: სახელმწიფომ განახორციელა „გრძელვადიანი 
ფასდაკლების“ პროგრამა, რომლის მიხედვითაც კომპანიებს ევალებათ შერჩეულ 
პროდუქტებზე ფასების არანაკლებ 5%-ით შემცირება, სულ მცირე, ექვსი თვის განმა-
ვლობაში. ამის მიზანია ინფლაციური წნეხის შემცირება და სამომხმარებლო ხარჯე-
ბის დაწევა.

დახმარება დაბალშემოსავლიანი ჯგუფებისთვის: მოწყვლადმა ჯგუფებმა, განსაკუთ-
რებით, პენსიონერებმა, ისარგებლეს ფინანსური დახმარებით ცხოვრების ღირებუ-
ლების ზრდის საკომპენსაციოდ. ეს ერთჯერადი დახმარება გაიცა სადღესასწაულო 
პერიოდში (აღდგომა, შობა და ა.შ.), ინფლაციისგან გამოწვეული ფინანსური ტვირთის 
შესამსუბუქებლად. 

საბერძნეთის ადამიანის უფლებათა ეროვნული კომისია (GNCHR) ხაზს უსვამს, რომ 
ცხოვრების ღირებულების კრიზისი ყველაზე მეტად აისახება მოწყვლად ჯგუფებზე 
და გატარებული დროებითი ზომები არ კმარა სიღარიბესა და უთანასწორობასთან 
დაკავშირებული  გრძელვადიანი პრობლემების მოსაგვარებლად. კომისიის თქმით, 

https://rm.coe.int/greece-ad-hoc-report-on-the-cost-of-living-crisis/1680ae13f8

გარკვეული დახმარების მიუხედავად, გაღებული ძალისხმევა საკმარისი არ არის კრი-
ზისგან გაღრმავებული სოციალური პრობლემების გადასაჭრელად.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ანგარიშში აღნიშნულია, რომ 4865/2021 კანონის შესაბამისად, 2021 წელს პენსიონე-
რთა მოწყვლად კატეგორიაზე გაიცა ერთჯერადი ფინანსური დახმარება. ანალოგიურად, 
მათ 4917/2022 კანონის შესაბამისადაც გაეწიათ ერთჯერადი დახმარება 2022 წლის 
აღდგომისა და შობის დღესასწაულებზე. 5036/2023 კანონის თანახმად, 2022 წელს, პე-
ნსიების ინფლაციისგან დასაცავად, კვლავ გაიცა ერთჯერადი ფინანსური დახმარება.

საბერძნეთის შრომის გენერალური კონფედერაცია (GSEE) მთავრობას მოუწოდებს 
სოციალური ხარჯების გაზრდას და სოციალური დაცვის პროგრამათა დაფარვის გა-
ფართოებას, რათა ყველა მოქალაქეს ჰქონდეს წვდომა პირველად საჭიროებებზე და 
ყველა მათგანი იყოს დაცული ეკონომიკური კრიზისის პირობებში.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

პენსიის საერთო თანხა ყოველწლიურად იზრდება შემდეგი ფორმულით: მთლიანი 
შიდა პროდუქტის წლიურ პროცენტულ ცვლილებას დამატებული წინა წლის  სამო-
მხმარებლო ფასების საშუალო წლიური ინდექსის პროცენტული ცვლილება და გა-
ყოფილი ორზე. საბოლოო ზრდა არ უნდა აღემატებოდეს სამომხმარებლო ფასების 
ინდექსის საშუალო წლიურ ცვლილებას. 2023 წლის 1 იანვარს 7.75%-ით გაიზარდა 
2022 წლის 31 დეკემბრამდე დანიშნული პენსიების (ასაკობრივი, შშმ პირების, მარჩე-
ნალდაკარგული პირების) ოდენობა.

2023 წლის 1 მაისიდან შშმ პირთა გასაცემელი გაიზარდა 8%-ით, ინფლაციისა და ცხო-
ვრების ხარჯების ზრდის საკომპენსაციოდ. გარანტირებული მინიმალური შემოსა-
ვლის (GMI) ინდექსაციის წესი არ არსებობს, თუმცა მთავრობამ განაცხადა, რომ 2024 
წლიდან შესაბამისი ფულადი დახმარება 8%-ით მოიმატებს. არც საბინაო შეღავათის 
ინდექსაციის წესი არსებობს და მისი ოდენობა უცვლელია 2019 წლიდან.

დახმარება ენერგომოხმარებისა და საკვების ხარჯების დასაფარად [კითხვა 7]

5007/2022 კანონის 115-ე მუხლის თანახმად, 2023 წლის თებერვლიდან ივლისამდე, 
მცირე და საშუალოშემოსავლიან ოჯახებს გაეწიათ ფინანსური დახმარება, ყველა 
ტიპის საქონელზე ფასების ზრდის საკომპენსაციოდ.  ყოველთვიური დახმარება შე-
ადგენს საყიდლების საერთო თანხის 10%-ს და დამოკიდებულია ოჯახის წევრთა რა-
ოდენობაზე (ერთწევრიანი ოჯახისთვის – €220, თითოეული დამატებითი წევრისთვის 
კი €100, მაქსიმუმ 1000 ევრომდე).

4950/2022 კანონის 67-ე მუხლის მიზანია დამატებითი მხარდაჭერის გაწევა საწვავის 
ფასის სუბსიდირებით. საოჯახო შემოსავლის ზღვრული ოდენობა  3,000 ევრომდე იზ-
რდება თითოეული წევრის შემთხვევაში (მეუღლე/ პარტნიორი/ დამოკიდებული ბავ-
შვი), რაც ზრდის დახმარების მიმღებთა რაოდენობას.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბის ზღვარი ერთი ადამიანის შემთხვევაში გაიზარდა 4,560 ევროდან (2017) 
5,712 ევრომდე (2022), ხოლო ორი ზრდასრული და ორი 14 წლამდე ბავშვისგან შემ-
დგარი ოჯახის შემთხვევაში – 9,576 ევროდან (2017) 11,995 ევრომდე (2022). სიღარი-
ბის რისკქვეშ მყოფი ოჯახების წილი ოდნავ შემცირდა: 2017 წელს ისინი შეადგენ-
დნენ მოსახლეობის 20.2%-ს (789,585 ოჯახი და 2,153,691 ადამიანი), ხოლო 2022 წელს 
– 18.8%-ს (742,235 ოჯახი და 1,945,199 ადამიანი).

ანგარიში მოიცავს მონაცემებს სიღარიბისა და სოციალური გარიყულობის რისკქვეშ 
მყოფ პირების (AROPE), სიღარიბის რისკქვეშ მყოფი პირებისა (AROP) და მატერია-
ლური დეპრივაციის მაჩვენებლებზე მთლიან მოსახლეობაში, რომლებიც კლების ტე-
ნდენციაზე მიუთითებს:

•	 AROPE: 34.8% – 2017 წელს, 26.3% – 2022 წელს;

•	 AROP: 20.2% – 2017 წელს, 18.8% – 2022 წელს;

•	 მატერიალური დეპრივაცია: 21.1% – 2017 წელს, 13.9% – 2022 წელს.

AROP ბავშვებში 22.7%-დან (2018) 22.4%-მდე (2022) შემცირდა, ხოლო ხანდაზმულ პი-
რებში  11.6%-დან (2018) 15.8%-მდე (2022) გაიზარდა.

ანგარიშის თანახმად, GMI არის საგადასახადო რესურსებით დაფინანსებული სოცი-
ალური კეთილდღეობის პროგრამა, რომელიც მიმართულია უკიდურეს სიღარიბეში 
მყოფი ოჯახების დახმარებაზე და განამტკიცებს სიღარიბისა და სოციალური გარი-
ყულობის საწინააღმდეგო პოლიტიკას. საბინაო შეღავათი სოციალური დახმარების 
ცალკე სქემაა, რომლის მიზანია ქირით მცხოვრები დაბალშემოსავლიანი ოჯახების 
დახმარება ძირითადი საბინაო ხარჯების დაფარვაში. პროგრამა ცენტრალური ბიუჯე-
ტიდან ფინანსდება და ორგანიზებულია შრომისა და სოციალურ საქმეთა სამინისტ-
როს მიერ, ხოლო დახმარების მიღება ეფუძნება სუბიექტურ უფლებას. 

„საბინაო და სამუშაო შესაძლებლობები უსახლკარო პირებისთვის“ არის Housing-
First-ის მოდელის პროგრამა, რომლის მიზანია უსახლკარო პირებისა და ოჯახების 
დახმარება. პროგრამა ხორციელდება 2015 წლიდან, გარანტირებულად ფინანსდება 
ყოველ ორ წელიწადში ერთხელ და ფარავს, სულ მცირე, 600 ოჯახს და 800 ბენეფიცი-
არს.

კონსულტაცია და მონაწილეობა [კითხვა 10]

სოციალური სოლიდარობისა და სიღარიბესთან ბრძოლის გენერალურმა სამდივნომ 
შექმნა ხუთი სამუშაო ჯგუფი, შემდეგი სამიზნე კატეგორიებისთვის: შეზღუდული შე-
საძლებლობის მქონე პირები, ბავშვები, ხანდაზმულები, უსახლკარო პირები და ოჯა-
ხები, ბოშა მოსახლეობა. ამ ჯგუფებს რეგულარული შეხვედრები აქვთ 2022 წლის ივ-
ნისიდან, სადაც ფართოდ არიან წარმოდგენილნი დაინტერესებული მხარეები, მათ 
შორის: სოციალური შეღავათებისა და სოლიდარობის ორგანიზაცია (OPEKA), სოცია-
ლური კეთილდღეობის ცენტრები, ჯანდაცვის სამინისტრო, ომბუდსმენი, საბერძნე-
თის სოციალურ მუშაკთა ასოციაცია, ადამიანის უფლებათა ეროვნული კომიტეტი, სა-
ბერძნეთის მუნიციპალიტეტთა ცენტრალური კავშირი, ასევე, ბავშვების, შშმ პირების, 
ბოშა თემისა და უსახლკაროთა უფლებების დამცველი ორგანიზაციები.

GNCHR ხაზს უსვამს თანამშრომლობის გაძლიერების საჭიროებას სამთავრობო 
სტრუქტურებსა და არასამთავრობო ორგანიზაციებს შორის, ეკონომიკურ კრიზისთან 
ეფექტიანად გამკლავებისათვის. კომიტეტი ემხრობა სისტემურ ცვლილებებს არსე-
ბულ სოციალურ და ეკონომიკურ უთანასწორობათა გადასაჭრელად და ყოვლისმომ-
ცველი, გრძელვადიანი პოლიტიკის გატარებას ყველა მოქალაქის, განსაკუთრებით, 
ყველაზე მოწყვლადი ჯგუფების უფლებათა დასაცავად.

უნგრეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

შრომის კოდექსის მიხედვით, კანონით დადგენილ მინიმალურ ხელფასსა და გარა-
ნტირებულ მინიმალურ ხელფასს განსაზღვრავს მთავრობა და მათი ოდენობები შე-
იძლება განსხვავდებოდეს დასაქმებულთა სხვადასხვა ჯგუფისთვის. მინიმალური 
ხელფასი ავტომატურად არ ინდექსირდება, თუმცა ყოველწლიურად გადაიხედება. 
მისი დადგენა, ძირითადად, სოციალურ პარტნიორთა მოლაპარაკებისა და შეთანხმე-
ბის საგანია, რასაც შემდეგ მთავრობა ითვალისწინებს. ასევე ფასდება ცვლილებები 
ცხოვრების ღირებულებაში. 2023 წელს მინიმალური ხელფასი 16%-ით გაიზარდა, 
წინა წელთან შედარებით.

დასაქმებულთა მსყიდველუნარიანობის დაცვის ზომები [კითხვები 2-4]

ასეთ ღონისძიებებში შედის პროგრამები, რომლებიც დასაქმების სახელმწიფო 
პროგრამის ფარგლებში ხორციელდება სოფლად მცხოვრები დაუცველი ოჯახებისა 
და უმუშევარი პირების საარსებო პირობების გასაუმჯობესებლად. 2019 წლის ივლი-
სიდან 2022 წლის იანვრამდე ჯანდაცვის მუშაკთა ხელფასები 72%-ით გაიზარდა.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2020 წელს მთავრობამ მიიღო გადაწყვეტილება მეცამეტე პენსიის ხელახლა შემოღე-
ბაზე. ამ ყოველთვიური პენსიის 25% 2021 წელს გაიცა, ხოლო სრული ოდენობა – 2022 
და 2023 წლებში.

2023 წლის იანვრიდან ბავშვის მოვლის შემწეობა გაიზარდა მინიმალურ ხელფასა-
მდე (232,000 ფორინტი – დაახლოებით 568 ევრო). 2022 წლის 1 იანვრიდან გაუქმდა 
შვილის გამოსაკვები თანხის წინასწარ გადახდაზე მოქმედი საშემოსავლო ზღვარი. 
2022 წლის სექტემბრიდან, ბავშვის დაცვის დახმარების მისაღებად, შემოსავლის მაქ-
სიმალური ზღვარი 20%-ით გაიზარდა.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

2012 წლიდან პენსიები ყოველწლიურად კორექტირდება ინფლაციის მაჩვენებლის 
მიხედვით. 2022 წლის იანვარში პენსია 5%-ით გაიზარდა, რასაც მოჰყვა დამატებითი 
3.9%-იანი ზრდა ივლისში და 4.5%-იანი ზრდა ნოემბერში, რეტროაქტიული (უკუძალის 
მქონე) მოქმედებით იანვრამდე. შედეგად, მთლიანობაში, პენსია 2022 წელს 14%-მდე 
გაიზარდა. 2023 წლის იანვარში პენსიები და მსგავსი შეღავათები 15%-ით გაიზარდა, 
ხოლო ნოემბერში – დამატებით 3.5%-ით (უკუძალით იანვრამდე). შედეგად, 2024 წლის 
იანვრისთვის ზრდა შეადგენს 6%-ს.

2023 წლის იანვრიდან გაიზარდა ზრუნვის შემწეობა (5.2%-ით), ასევე, ბავშვის მოვლის, 
ხანდაზმულობის, შშმ პირებისა და შრომისუუნარობისა შემწეობები (15%-ით).

დახმარება ენერგომოხმარებისა და საკვების ხარჯების დასაფარად [კითხვა 7]

დაწესდა საწვავის ფასის ზედა ზღვარი. ელექტროენერგიის სისტემური ხარჯების 
ზრდის შედეგად, 2023 წლიდან საჭირო გახდა თანხების გამოყოფა ცენტრალური 
ბიუჯეტიდან.  გარდა ამისა, 2023 წლის 1 აგვისტოდან მთავრობა გასცემს ელექტ-
როენერგიის მოხმარების დამატებით შეღავათს – იმ პირებისთვის, რომლებიც ყო-
ველდღიურად იყენებენ სამედიცინო მოწყობილობებს. ბინაში მოხმარებაზე (თითო 
გამოყენების ადგილზე, წლიურად, 2,523 კვტ-მდე) ვრცელდება შეღავათიანი ტარიფი. 
გათბობის მიმართულებით, სოციალურად დაუცველი პირებისთვის ხორციელდება შე-
შის სოციალური პროგრამა, ადგილობრივ მუნიციპალიტეტთა მეშვეობით. პროგრამის 

ფარგლებში, სახელმწიფო სატყეო სამსახური თითოეულ ბენეფიციარს აწვდის გარ-
კვეული ოდენობის შეშას. 

ამასთან, გარკვეულ საკვებ პროდუქტებზე დაწესდა ფასების ზედა ზღვარი. 

ETUC-ის მონაცემებით, 2022 წელს საშუალო წმინდა ხელფასზე დასაქმებულ ადამიანს 
19 დღე უნდა ემუშავა ენერგიის წლიური ხარჯების გადასახდელად. საკვების ფასები 
ხელფასებზე 3.1-ჯერ სწრაფად გაიზარდა.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9].

ანგარიშში აღნიშნულია სხვადასხვა ინიციატივა: „ეკონომიკური განვითარებისა და 
ინოვაციის ოპერატიული პროგრამა“ მიზნად ისახავდა ზრდასრული მოსახლეობის 
განათლებასა და გადამზადებაში ჩართვის გაუმჯობესებას. რამდენიმე პროგრამა ით-
ვალისწინებდა საკვები და საყოფაცხოვრებო პროდუქტების რეგულარულ მიწოდებას 
და საგანმანათლებლო მასალების განაწილებას ღარიბი, ბავშვიანი ოჯახებისთვის, 
მატერიალური სიდუხჭირის აღმოსაფხვრელად. მოქმედებდა პროგრამები, რომლე-
ბიც საბავშვო ბაღების, დაწყებითი და საშუალო სკოლების მოსწავლეების, ასევე, 
უკრაინაში ომის გამო იძულებით გადაადგილებული პირების შვილებისთვის ითვა-
ლისწინებდა უფასო ან სუბსიდირებულ კვებას და/ან უფასო ქეითერინგს დაწესებუ-
ლებებსა თუ სადღესასწაულო პერიოდებში. მოქმედებდა შრომის ბაზრის სხვადასხვა 
პროგრამა და სამუშაო ადგილების შექმნის სქემა, რომელიც ითვალისწინებდა სოცი-
ალური კოოპერატივების მხარდაჭერას. გარკვეული ღონისძიებები მიზნად ისახავდა 
მხარდაჭერას სეგრეგირებულ საცხოვრისებსა და უკიდურეს სიღარიბეში მცხოვრები 
პირების სოციალური ჩართულობისა და ინტეგრაციისთვის, ახალი სოციალური სა-
ცხოვრისების მშენებლობით, არსებულის გარემონტებით და საბინაო მობილობის 
ხელშეწყობით.

მრავალგანზომილებიანი სიღარიბის მაჩვენებელი, რომელსაც სიღარიბისა და სოცი-
ალური გარიყულობის რისკის ინდიკატორსაც უწოდებენ, შემდეგნაირად გამოიყურე-
ბოდა: 

•	 საერთო მოსახლეობაში: 20.6% – 2017 წელს, 20% – 2018 წელს, 19.4% – 2019 
წელს, 19.4% – 2020 წელს, 18.4% – 2021 წელს და 19.6% – 2022 წელს;

•	 18 წლამდე ასაკის ბავშვებში: 26.4% – 2017 წელს, 24.1% – 2018 წელს, 21.7% – 
2019 წელს, 23.2% – 2020 წელს, 18.1% – 2021 წელს და 24.4% – 2022 წელს;

•	 ბავშვიან ოჯახებში: 22.2% – 2017 წელს, 20.7% – 2018 წელს, 18.7% – 2019 წელს, 
19.8% – 2020 წელს, 16.4% – 2021 წელს და 20.4% – 2022 წელს;

•	 მარტოხელა მშობლის ოჯახებში: 43.1% – 2017 წელს, 34.7% – 2018 წელს, 42.7% – 
2019 წელს, 40.7% – 2020 წელს, 39.8% – 2021 წელს და 36.9% – 2022 წელს;

•	 ორი ზრდასრულისა და სამი ან მეტი შვილისგან შემდგარ ოჯახებში: 31.4% – 
2017 წელს, 28.6% – 2018 წელს, 24% – 2019 წელს, 27.9% – 2020 წელს, 21.6% – 
2021 წელს და 30.4% – 2022 წელს;

•	 65 წლის და უფროს ადამიანებში: 9.1% – 2017 წელს, 9.8% – 2018 წელს, 11.1% – 
2019 წელს, 15% – 2020 წელს, 15.4% – 2021 წელს და 13.4% – 2022 წელს.

კონსულტაცია და მონაწილეობა [კითხვა 10].

2011 წლიდან მოქმედი ბოშათა საკოორდინაციო საბჭო (ROK-T) არის დიალოგისა და 
თანამშრომლობის პლატფორმა ბოშების ეფექტიანი ჩართულობის ხელშესაწყობად. 
ROK-T იკრიბება საჭიროებისამებრ, თუმცა, სულ მცირე, წელიწადში ორჯერ. 

ისლანდია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1].

ისლანდიაში არ არსებობს საკანონმდებლო დონეზე განსაზღვრული მინიმალური 
ხელფასი.

დასაქმებულთა მსყიდველუნარიანობის დაცვის ზომები [კითხვები 2-4].

ინფორმაცია არ არის წარმოდგენილი. 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5].

ხანდაზმულ და შშმ პენსიონერთა მსყიდველუნარიანობის დასაცავად, სოციალური 
შეღავათები 2023 წლის შუა პერიოდში 2.5%-ით გაიზარდა. იმისათვის, რომ საბინაო 
სუბსიდიის მიღების კრიტერიუმები არ შეცვლილიყო, ასევე 2.5%-ით გაიზარდა შემო-
სავლის ზღვარი, რომლის ზემოთაც საბინაო შეღავათი აღარ გაიცემა. ეს ცვლილება 
ძალაში შევიდა 2023 წლის 1 იანვარს, რეტროაქტიული მოქმედებით.

სპეციალური დანამატი გაიცა იმ პირებზე, რომლებიც იღებდნენ შემოსავალზე და-
ფუძნებულ ბავშვის დახმარებას. 

სოციალური შეღავათები თითქმის 9%-ით  გაიზარდა 2022 წელს და 7.4%-ით – 2023 
წლის იანვარში. 2023 წლის დასაწყისიდან, დასაქმებით მიღებული წლიური შემოსა-
ვალი 2,400,000 ისლანდიურ კრონამდე (€16,449), არ იმოქმედებს შშმ პირებისთვის 
დანიშნულ და სარეაბილიტაციო პენსიებზე (მანამდე ეს ზღვარი ამ თანხის ნახევარი 
იყო). საბინაო შეღავათი 2022 წლის შუა პერიოდიდან 25%-ით გაიზარდა.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6].

ზოგადად, სოციალური შეღავათები ყოველწლიურად კორექტირდება, სახელმწიფო 
ბიუჯეტის შესაბამისად. იგივე წესები ვრცელდება სხვა სახის შეღავათებსა და შემო-
სავლის ჩამნაცვლებელ დახმარებაზე. 

დახმარება ენერგომოხმარებისა და საკვების ხარჯების დასაფარად [კითხვა 7].

ამ მიზნით, რამე განსაკუთრებული ზომები არ გატარებულა. მოსახლეობის, დაახლო-
ებით, 90% ცხოვრობს სახლებში, რომლებიც თბება ცხელი წყლით. შესაბამისად, სა-
ხლის გათბობისთვის ენერგია არ იმპორტირდება. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9].

ანგარიშში მითითებულია ისლანდიის პრემიერ-მინისტრის მიერ 2023 წლის მაისში 
გამოქვეყნებული პუბლიკაცია სიღარიბის შესახებ, რომლის მიხედვითაც, სიღარიბე 
არის რაღაცის არქონა – უმეტესად, ფინანსური ან ცხოვრებისთვის აუცილებელი პი-
რობების/რესურსების, მაგალითად, წყლის ან საკვების. პუბლიკაციის თანახმად, 2000 
წელს დაბალი შემოსავლის მაჩვენებელი იყო 15.3%, ხოლო 2021 წელს – 13.5%. გა-
ნსაკუთრებულად ხაზგასმულია ბავშვთა სიღარიბე, რადგან პოპულაციის 19.6% ცხო-
ვრობდა დაბალი შემოსავლის ზღვარს ქვემოთ. ამავდროულად, 67 წლის და უფროს 
მოსახლეობაში დაბალშემოსავლიანთა წილი 2000-2020 წლებში 16.5%-დან 6%-მდე 
შემცირდა.

ისლანდიის სტატისტიკის სამსახურის მიხედვით, AROP-ის წილი 18 წლის ზემოთ მო-
სახლეობაში 9.9% იყო 2017 წელს, 8.4% – 2018 წელს, 8.8% – 2019 წელს, 7.2% – 2020 
წელს და 7.6% – 2021 წელს. 0-5 წლის ბავშვებში: 16% – 2017 წელს, 16.2% – 2018 წელს, 

15.4% – 2019 წელს, 14.2% – 2020 წელს და 12.1% – 2021 წელს; 6–11 წლის ბავშვებში: 
11% – 2017 წელს, 9.3% – 2018 წელს, 14.1% – 2019 წელს, 12% – 2020 წელს და 17.2% – 
2021 წელს; 12-17 წლის ასაკობრივ ჯგუფში: 8.1% – 2017 წელს, 6.7% – 2018 წელს, 10.2% 
– 2019 წელს, 7.8% – 2020 წელს და 11.2% – 2021 წელს.

ანგარიშში ასევე მითითებულია ისლანდიის სტატისტიკის სამსახურის 2021 წლის ივ-
ნისის პუბლიკაცია ოჯახების ფინანსების შესახებ. 2019 წელს მათი სიღარიბის რისკის 
მაჩვენებელი ასე გამოიყურებოდა: ოჯახები მარტოხელა მშობლით – 37.5%, ერთი 
უშვილო ზრდასრულით – 13.7%, ორი შვილიანი ზრდასრულით – 8.4% და ორი ან მეტი 
უშვილო ზრდასრულით – 6.5%. 2019 წელს მატერიალური სიდუხჭირის მაჩვენებელი 
ოჯახებისთვის ასე გამოიყურებოდა: ოჯახები  მარტოხელა მშობლით – 9.5%, ერთი 
უშვილო ზრდასრულით – 8.6%, ორი შვილიანი ზრდასრულით – 3.1% და ორი ან მეტი 
უშვილო ზრდასრულით – 3.2%.

კონსულტაცია და მონაწილეობა [კითხვა 10].

შესაბამისი დაინტერესებული მხარეები მონაწილეობენ საკანონმდებლო წინადადე-
ბათა განხილვაში, მათ შორის, ცხოვრების ღირებულების კრიზისზე რეაგირებასთან 
მიმართებით. კანონპროექტები საჯაროდ განიხილება საკონსულტაციო პორტალზე 
(Samráðsgátt), სადაც დაინტერესებულ პირები იგებენ, რომ პროექტი გამოქვეყნდა და 
შეუძლიათ წერილობითი შენიშვნების წარდგენა. ასეთი შენიშვნების წარდგენის შე-
საძლებლობა აქვს ნებისმიერ მოქალაქეს, იმავე ვადაში. შემდეგ ისინი განიხილება 
და, საჭიროების შემთხვევაში, პროექტში შედის ცვლილებებიც. მას შემდეგ, რაც კა-
ნონპროექტი წარედგინება პარლამენტს (Althingi), დაინტერესებულ პირებს/მოქალა-
ქეებს კიდევ ეძლევათ წერილობითი მოსაზრებების წარდგენის საშუალება.

ირლანდია – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1].

ირლანდიაში ეროვნული მინიმალური ხელფასი ამჟამად არ ინდექსირდება. მთავრო-
ბის 2022 წლის ნოემბრის გადაწყვეტილებით, 2026 წლის იანვრიდან მინიმალური 
ხელფასი უნდა შეადგენდეს საშუალო საათობრივი ხელფასის 60%-ს. 2024 წლის 1 
იანვრიდან  მინიმალური ეროვნული ხელფასი გაიზარდა 1.40 ევროთი და შეადგინა 
€12.70 საათში. ეს ზრდა (12.4%) ყველაზე დიდი ერთჯერადი მატებაა 2000 წლის შე-
მდეგ, როდესაც ირლანდიაში შემოიღეს მინიმალური ხელფასი. 2024 წელს მინიმა-
ლური ხელფასი, 2021 წელთან შედარებით, 2.50 ევროთი ანუ 24.5%-ით გაიზარდა. 

დასაქმებულთა მსყიდველუნარიანობის დაცვის ზომები [კითხვები 2–4].

დასაქმებული ოჯახების შემწეობა (Working Family Payment), რომლის მიზანია იმ 
მცირეშემოსავლიანი დასაქმებული ოჯახების დახმარება, რომლებსაც ჰყავთ ბავ-
შვები, 2024 წლის იანვრიდან  კვირაში 54 ევროთი გაიზარდა. „სამსახურში დაბრუნე-
ბის საოჯახო დივიდენდი“ (Back to Work Family Dividend), რომლის მიზანია ოჯახების 
დახმარება სოციალური დახმარების სისტემიდან დასაქმებაზე გადასვლაში, ასევე 
გაიზარდა 2024 წლის იანვრიდან. გაფართოვდა სოციალური დაზღვევა თვითდასაქმე-
ბულთათვის. 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5].

რაც შეეხება სახელმწიფო პენსიას, 2023 წლის იანვარში მისი ოდენობა კვირაში 12 
ევროთი გაიზარდა (ცხოვრების ღირებულების ზრდის ასანაზღაურებლად), ხოლო 
2024 წლის იანვარში – კიდევ 12 ევროთი.

2023 წლის იანვარში „კვალიფიციური ბავშვის“ შემწეობა თითოეული არასრულწლო-
ვნისთვის 2 ევროთი გაიზარდა, ბიუჯეტის თანახმად კი, 2024 წელს კიდევ 4 ევროთი 
გაიზრდება. ამ გასაცემელის მიმღებმა ოჯახებმა 2023 წლის ნოემბერში ერთჯერადად 
მიიღეს €100, თითოეულ ბავშვზე. ბავშვის შემწეობის ბენეფიციარებმა 2023 წლის ივ-
ნისში თითოეული ბავშვისთვის ერთჯერადად მიიღეს €100, ხოლო დეკემბერში – გა-
ორმაგებული ოდენობა. 2024 წლის ბიუჯეტის თანახმად, 2024 წლის სექტემბრიდან 
ბავშვის შემწეობა გავრცელდება 18 წლის პირებზეც, რომლებიც სრულ განაკვეთზე 
სწავლობენ.

2023 წლის იანვარში დედობის, მამობის, შვილად აყვანისა და მშობლის შემწეობები 
4.8%-ით გაიზარდა, ხოლო 2024 წლის იანვრიდან – დამატებით 4.6%-ით. 2023 წლის 
იანვარში ერთმშობლიან ოჯახზე გამოყოფილი დახმარება 5.8%-ით გაიზარდა. მისმა 
ბენეფიციარებმა 2023 წლის აპრილში ისარგებლეს 200 ევროს ოდენობის ერთჯე-
რადი დახმარებითაც, საბინაო ხარჯების დასაფარად. დამატებითი 5.5%-იანი ზრდა 
აღინიშნა 2024 წლის იანვარში. ამ პირებს 2023 წლის დეკემბერში გადაეცათ საშობაო 
ბონუსიც (დახმარების ორმაგი ოდენობით). მსგავსი ცვლილებები შეეხო სამუშაოს მა-
ძიებელთა დახმარების მიმღებ პირებსაც. 

რაც შეეხება შშმ პირებს, 2024 წლის ბიუჯეტში გათვალისწინებული იყო 400-ევროი-
ანი ერთჯერადი დახმარება იმ პირთა საბინაო ხარჯების დასაფარად, რომლებიც იღე-
ბენ შშმ პირთა შემწეობას, ქმედუნარიანობის პენსიას, ან უსინათლობის პენსიას. შშმ 
პირთა გრძელვადიანი დახმარების მიმღებ ბენეფიციარებს გადაეცათ საშობაო ბო-
ნუსი (დახმარების ორმაგი ოდენობით); მარტოხელობის დახმარებით მოსარგებლე 
პირებმა მიიღეს ერთჯერადი ფულადი დახმარება, 200 ევროს ოდენობით; შშმ პირთა 
ყოველკვირეული გასაცემელი გაიზარდა 12 ევროთი; მოიმატა მზრუნველის შემწე-
ობამაც, რომელიც 450 ევრო გახდა მარტოხელა პირის შემთხვევაში და 900 ევრო – 
წყვილის შემთხვევაში; შინ მოვლის შემწეობა თვიურად 10 ევროთი გაიზარდა და ა.შ. 

არასამთავრობო ორგანიზაცია The Wheel-ის თანახმად, დამატებითი შეღავათების პა-
კეტი არ კმარა გრძელვადიან პერსპექტივაში მოსახლეობის ადეკვატურად დახმარე-
ბისათვის. ირლანდიაში მცხოვრებ ადამიანებს გაღარიბებისგან მხოლოდ სოციალურ 
დახმარებათა ბენჩმარკინგი დაიცავს, ვინაიდან მხოლოდ ეს ასახავს ცხოვრების რე-
ალურ ხარჯებს. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6].

სოციალური დაცვის გადახდები არ არის ინდექსირებული ცხოვრების ხარჯების, 
ინფლაციისა ან ხელფასების მიხედვით. 

2022 წლიდან ბიუჯეტის დაგეგმვის პროცესში შემოიღეს „გათანაბრებული ხელფასე-
ბის მეთოდი“, სახელმწიფო პენსიის ფულადი ოდენობის ბენჩმარკინგისთვის/ინდექ-
სირებისთვის. 

ცხოვრების ღირებულების ზრდის გათვალისწინებით, სახელმწიფო პენსიის განა-
კვეთი კვირაში 12 ევროთი გაიზარდა. ამასთან, 2022 და 2023 წლების დეკემბერში პე-
ნსიონერებმა მიიღეს გაორმაგებული პენსია. განაკვეთების ზრდა იგეგმება 2024 წელ-
საც.

დახმარება ენერგომოხმარებისა და საკვების ხარჯების დასაფარად [კითხვა 7].

2023 წლის დეკემბერში, ასევე, 2024 წლის იანვარსა და თებერვალში გაიცა სამი ენე-
რგოკრედიტი, თითო 150 ევროს ოდენობით. ირლანდიის მდგრადი ენერგიის სააგე-
ნტო უფასოდ უუმჯობესებს საცხოვრებლის ენერგოეფექტურობას ოჯახებს, რომლე-
ბიც იღებენ გარკვეული სახის სოციალურ დახმარებას და განიცდიან ენერგეტიკული 
სიღარიბეს (ან ასეთი რისკის ქვეშ არიან). 

2021 წლის ბოლოდან, საწვავის დახმარების პროგრამა მნიშვნელოვნად გაფართოვდა, 
რათა მეტ ადამიანს ესარგებლა ამ შეღავათით. 2021 წლის 11 ოქტომბრიდან პროგრა-
მის ფარგლებში გადასახდელი ყოველკვირეული თანხა  28-დან 33 ევრომდე გაიზარდა. 
2022 წლის მარტში, მაისსა და ნოემბერში, ასევე, 2023 წლის ნოემბერში, საწვავის დახ-
მარების ყველა ბენეფიციარმა მიიღო ერთჯერადი დახმარება 100-დან 400 ევრომდე. 

ოჯახების დახმარების პაკეტი (Household Benefits Package, HBP) ითვალისწინებს 
ელექტროენერგიის ან გაზის მოხმარების სუბსიდირებას. 2021 წლიდან ამ პაკეტის 
ბიუჯეტი 274.2-დან 285 მლნ. ევრომდე გაიზარდა, ხოლო ბენეფიციართა რაოდენობა – 
484,338-დან 511,000 ოჯახამდე.

2024 წლის აპრილიდან 450,000 ბავშვს ექნება წვდომა უფასო სასკოლო პროგრამაზე, 
რომელიც მოიცავს ცხელი კვებასაც. 

2023 წლის ბიუჯეტის ფარგლებში, Meals on Wheels-ის ინიციატივით გაერთიანებულმა 340-
ზე მეტმა ორგანიზაციამ მიიღო დამატებით დაფინანსება, 1.75 მლნ. ევროს ოდენობით. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9].

ირლანდია თავის ანგარიშში აღნიშნავს, რომ SILC-ის გამოკითხვის მონაცემები ასახავს 
2021 წლის შემოსავლებს და არ მოიცავს ზომებს, რომლებიც მთავრობამ მიიღო და 
გამოაცხადა 2022, 2023 და 2024 წლების ბიუჯეტებში, არც ცხოვრების ღირებულების 
პაკეტებს, რომლებიც პრიორიტეტულად განსაზღვრავს სიღარიბეზე დადებითი გა-
ვლენის მქონე ზომების განხორციელებას. 2023 წლის ივნისში გამოქვეყნებულმა შუ-
ალედურმა მიმოხილვამ აჩვენა, რომ თავდაპირველი გზამკვლევით გათვალისწინე-
ბული 66 ვალდებულებიდან 44 სრულად შესრულდა, დანარჩენი კი განხორციელების 
სხვადასხვა ეტაპზე იყო. 

2022 წლის ივლისში გამოქვეყნებული ანგარიში „კვებითი სიღარიბე – მთავრობა, 
პროგრამები, მხარდაჭერები და სქემები“ მიმოიხილავდა კვებითი სიღარიბის დაძ-
ლევაზე მიმართულ სამთავრობო პროგრამებს, სქემებსა და სერვისებს. 

პრემიერ-მინისტრის ოფისთან არსებულმა ბავშვთა სიღარიბესთან ბრძოლისა და 
კეთილდღეობის პროგრამების ოფისმა ცოტა ხნის წინათ გამოაქვეყნა პირველი სა-
მოქმედო გეგმა – „სიღარიბიდან პოტენციალამდე: ბავშვთა სიღარიბისა და კეთილ-
დღეობის სამოქმედო გეგმა, 2023–2025.“

ბავშვთა ცხოვრების გასაუმჯობესებელ სხვა ინიციატივებს შორისაა: Young Ireland: 
The National Policy Framework for Children and Young People 2023 – 2028, რომელიც 
ეხება ბავშვთა სიღარიბეს, ფსიქიკურ ჯანმრთელობასა და კეთილდღეობას და შშმ 
პირთა სერვისებს; First 5 – ათწლიანი გეგმა მცირეწლოვან ბავშვებში სიღარიბესთან 
საბრძოლველად; Breaking the Cycle: New Measures in Budget 2024 to Reduce Child, რომ-
ლის ფარგლებშიც მთავრობა დგამს ნაბიჯებს ბავშვთა მხარდასაჭერად, რათა  მათ 
გამოავლინონ საკუთარი პოტენციალი და გადალახონ თაობათაშორისი სიღარიბის 
ციკლი. 

ანგარიშის თანახმად, EU-SILC-ის გამოკითხვის მონაცემებში 2019 წელს აღინიშნა 
წყვეტა მონაცემთა შეგროვების მეთოდის ცვლილების გამო, რაც შეუძლებელს ხდის 
2019 წლამდე და შემდგომ პერიოდში არსებული მდგომარეობის შედარებას.

AROP-ის მაჩვენებლები ასეთია:

•	 მთლიანი მოსახლეობა: 17.5% – 2017 წელს, 14% – 2018 წელს, 12.8% – 2019 წელს, 
13.2% – 2020 წელს, 11.6% – 2021 წელს და 13.1% – 2022 წელს;

•	 18 წლამდე ბავშვები: 18.4% – 2017 წელს, 15.9% – 2018 წელს, 15.3% – 2019 წელს, 
16.4% – 2020 წელს, 13.6% – 2021 წელს და 15.2% – 2022 წელს;

•	 ხანდაზმულები: 8.6% – 2017 წელს, 11.4% – 2018 წელს, 10.5% – 2019 წელს, 9.8% – 
2020 წელს, 11.9% – 2021 წელს და 19% – 2022 წელს;

•	 მარტოხელა მშობლები: 39.9% – 2017 წელს, 33.5% – 2018 წელს, 29.7% – 2019 
წელს, 31% – 2020 წელს, 22.8% – 2021 წელს და 23.8% – 2022 წელს;

•	 ადამიანები, რომლებიც ვერ მუშაობენ ჯანმრთელობის ხანგრძლივი პრობლე-
მების გამო: 33.4% – 2020 წელს, 39.1% – 2021 წელს და 35.2% – 2022 წელს.

ორგანიზაცია The Wheel-ის თანახმად, ირლანდია საცხოვრებლებისა და უსახლკა-
რობის სერიოზულ კრიზისს განიცდის. სიღარიბის რისკის ქვეშ არის 560,000-ზე მეტი 
ადამიანი, ხოლო 900,000-ზე მეტი ეკონომიკურ სიდუხჭირეში ცხოვრობს. ყოველი მე-
თორმეტე საქველმოქმედო ორგანიზაცია სიღარიბის ან ეკონომიკური გაჭირვების შე-
მსუბუქებას ემსახურება. 

კონსულტაცია და მონაწილეობა [კითხვა 10].

„სოციალური ინკლუზიის გზამკვლევი, 2020-2025“ ითვალისწინებს „დამოუკიდებელი 
მხარის მიერ გადასინჯვას შუალედურ პერიოდში.“ დამოუკიდებელ კონტრაქტორს და-
ევალა დაინტერესებულ მხარეთა ჩართვა პროცესში, მათ შორის, საჯარო კონსულტა-
ციის ჩატარება. საჯარო კონსულტაციის ფარგლებში, დამოუკიდებელმა ინსპექტორმა, 
ჯამურად, 42 შეტყობინება მიიღო სხვადასხვა პირისა და ორგანიზაციისგან. გარდა 
ამისა, სოციალური დაცვის დეპარტამენტი რეგულარულად ატარებს ოფიციალურ შე-
ხვედრებს დაინტერესებულ მხარეებთან. მათ შორისაა ორმხრივ შეხვედრები თემის 
წარმომადგენლებსა და მოხალისეებთან და საბიუჯეტო ფორუმი, რომლის ფარგლებ-
შიც განიხილება საკითხთა ფართო სპექტრი.

სიღარიბის შემცირების ეროვნული პოლიტიკის განსახილველად, სოციალური ჩა-

რთულობის წლიურ ფორუმში ერთიანდებიან პოლიტიკის განმსაზღვრელი პირები, 
მომსხურების მიმწოდებლები, მომხმარებლები, არასამთავრობო ორგანიზაციები, 
სათემო ჯგუფები, მოხალისეები და იმ ადამიანთა წარმომადგენლები, რომლებიც გა-
ნიცდიან სიღარიბეს და/ან სოციალურ გარიყულობას. 

ყოველწლიურად, ბიუჯეტის წარდგენამდე, ტარდება ფორუმი, სადაც დაინტერესებულ 
მხარეებს შეუძლიათ თავიანთი მოსაზრებების გამოხატვა სამომავლო ბიუჯეტზე. ბი-
უჯეტის წარდგენის დღეს კი იმართება შემდგომი ფორუმი, რომელზეც დაინტერესე-
ბულ მხარეებს შეუძლიათ დამატებითი ინფორმაციის მიღება, თუ რა გავლენა ექნება 
საბიუჯეტო ზომებს ადამიანებზე, რომლებსაც ისინი წარმოადგენენ. 

The Wheel-ის თანახმად, სასიცოცხლოდ მნიშვნელოვანია სამოქალაქო ორგანიზაციე-
ბის დაცვა და მათთან თანამშრომლობის გაუმჯობესება თემში არსებულ მზარდ საჭი-
როებებზე რეაგირებისთვის. 

იტალია – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1].

იტალიაში არ არსებობს კანონით დადგენილი მინიმალური ხელფასის სისტემა. თუ-
მცა, 90%-ზე მეტ დასაქმებულს იცავს ეროვნული კოლექტიური ხელშეკრულებები, რო-
მელთა მიზანია სამართლიანი ანაზღაურების განსაზღვრა ეკონომიკური სექტორე-
ბისა და დასაქმებულთა კლასიფიკაციის მიხედვით. ეს ხელშეკრულებები შეიძლება 
მოიცავდეს დებულებებს ხელფასების კორექტირებაზე ინფლაციის შესაბამისად.

თუ კოლექტიური ხელშეკრულება ვერ უზრუნველყოფს სამართლიან ანაზღაურებას, 
საქმე შეიძლება გადაეცეს მოსამართლეს, კონსტიტუციის 36-ე მუხლის სავარაუდო 
დარღვევის გამო, რომელიც იცავს დასაქმებულის უფლებას შრომის მოცულობისა და 
ხარისხის შესაბამის ანაზღაურებაზე.

დასაქმებულთა მსყიდველუნარიანობის დაცვის ზომები [კითხვები 2-4].

იტალიაში 2021 წლის ბოლოსა და 2022 წლის დასაწყისიდან გატარებული ფისკა-
ლური და ეკონომიკური პოლიტიკა ითვალისწინებდა სპეციფიკურ ქმედებებს, რო-
მელთა მიზანი იყო ენერგეტიკულ კრიზისთან ბრძოლა და მისი გავლენის აღმოფხვრა 
ინფლაციის ზოგად ინდექსზე. გატარებულ ძირითად ზომებს შორის იყო: ელექტრო-
ენერგიისა და გაზის გადასახადების შემცირება, საგადასახადო კრედიტების გაცემა 
ელექტროენერგიისა და გაზის გაზრდილი ხარჯების დასაბალანსებლად, სოციალური 
შენატანებისგან გათავისუფლება და სხვა.

ინფლაციისა და მზარდი ხარჯების საპასუხო ზომებში შედიოდა გარკვეულ პროდუქ-
ტებზე დღგ-ს შემცირება, ელექტროენერგიისა და ბუნებრივი აირის სოციალური ბონუ-
სების გაზრდა და საწვავის ვაუჩერების გაცემა. ინიციატივა, სახელწოდებით Dedicata 
a Te 2023, პირდაპირ ფინანსურ დახმარებას სთავაზობდა დაბალშემოსავლიან ოჯა-
ხებს, პირველადი მოხმარების პროდუქტების შესაძენად.

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5].

2022 წლის 1 იანვრიდან 31 დეკემბრამდე, 0.8%-იანი შეღავათი დაწესდა სოციალური 
კონტრიბუციების კვოტაზე, შშმ, ხანდაზმული და მარჩენალდაკარგული პირებისთვის, 
რომელთაც დაბალი და საშუალო შემოსავალი აქვთ. შემდგომი ცვლილებები მოიცა-
ვდა პენსიაზე ადრე გასვლის შესაძლებლობას, „კვოტა 102“ და „კვოტა 103“ სქემების 
ფარგლებში, რომლებიც დასაქმებულებს სთავაზობდა უფრო მოქნილ სისტემას, მათი 
ასაკისა და შეტანილი საპენსიო შენატანების გათვალისწინებით. 2022 წელს შემოი-
ღეს „ერთიანი საყოველთაო შემწეობა“ (AUU) 21 წლამდე პირებისა (გარკვეული პი-
რობებით) და შშმ ბავშვებისთვის (ასაკობრივი შეზღუდვის გარეშე). და ბოლოს, განხო-
რციელდა შეღავათების რესტრუქტურიზაცია გართობისა და სპორტის ინდუსტრიაში 
მომუშავე პირებისთვის. კერძოდ, შემოიღეს შემწეობა არასტაბილურ სამუშაოზე და-
საქმებულთათვის. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6].

სოციალური შეღავათები, პენსიების ჩათვლით, ინდექსირდება ცხოვრების ღირებუ-
ლების შესაბამისად და ყოველწლიურად გადის კორექტირებას ინფლაციის მაჩვე-
ნებლის მიხედვით, რომელსაც ადგენს იტალიის სტატისტიკის ეროვნული ინსტიტუტი 
(ISTAT). მაგალითად, 2022 წლის ნოემბერში პენსიები 1.9%-ით გაიზარდა და განისა-
ზღვრა კორექტირების დროებითი მაჩვენებელი – 7.3%. კორექტირების მიზანია პენ-
სიონერთა მსყიდველუნარიანობის შენარჩუნება ცხოვრების ღირებულების ზრდის 
ფონზე. პროცესი გაგრძელდა 2023 წელს და იგეგმება 2024 წელსაც.

https://rm.coe.int/ita-ad-hoc-report-on-cost-of-living-crisis-2023/1680ae60f9

დახმარება ენერგომოხმარებისა და საკვების ხარჯების დასაფარად [კითხვა 7]

ენერგომოხმარებისა და საკვების ხარჯების ზრდის ფონზე, მოქალაქეთა დასახმა-
რებლად მიღებულ ზომებს შორის იყო: დღგ-ის შემცირება მეთანის გაზზე, ენერგომოხ-
მარების გადასახადებთან დაკავშირებული სოციალური ბონუსების გაფართოება და 
ფასდაკლებათა სქემის დანერგვა პირველადი მოხმარების პროდუქტებზე (ე. წ. „ანტი-
ინფლაციური პაქტი“), რათა შემცირებულიყო ოჯახების ხარჯები. ეს პაქტი მოქმე-
დებდა 2023 წლის ოქტომბრიდან დეკემბრამდე და ითვალისწინებდა ფასდაკლებებს 
სხვადასხვა აუცილებელ პროდუქტზე, როგორიცაა მაკარონი, რძე და ხორცი.

2022 წლის 21 მარტს უკრაინის კრიზისის საპასუხოდ მიღებული განკარგულება – „გა-
დაუდებელი ზომები უკრაინის კრიზისის ეკონომიკურ და ჰუმანიტარულ შედეგებთან 
საბრძოლველად“ – ითვალისწინებდა კომპანიების მიერ საწვავის ვაუჩერების ან სხვა 
ეკვივალენტური დახმარების გაცემას თანამშრომლებისთვის, საიდანაც 200 ევრო 
თავისუფალი იყო გადასახადებისგან.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9].

შეიქმნა „მოქალაქეობის შემოსავალი“ (Reddito di Cittadinanza, RDC) – დაბალშემოსა-
ვლიანი პირებისა და ოჯახების ფინანსური დახმარებისა და სოციალური ჩართულო-
ბის მექანიზმი. RDC-ს ფარგლებში ყოველთვიურად გაიცემა თანხა ოჯახის ზომისა და 
ფინანსური საჭიროებების მიხედვით, ასევე, დამატებითი დახმარება საბინაო ხარჯე-
ბის დასაფარად. ეს ღონისძიება, რომლის მიზანია სიღარიბისა და სოციალური გარი-
ყულობის შემცირება, გაფართოვდა და მოიცავს დემოგრაფიული ჯგუფების ფართო 
სპექტრს. 

2024 წლიდან, „მოქალაქეობის შემოსავალი“ ჩაანაცვლა „ინკლუზიურმა დახმარებამ“, 
პროფესიული მომზადებისა და დასაქმების ახალ პროგრამასთან ერთად. 

გრძელვადიანი სტრატეგიები ფოკუსირებულია სოციალური ჩართულობისა და ეკო-
ნომიკური სტაბილურობის გაუმჯობესებაზე, ყოვლისმომცველი სოციალური რეფო-
რმების გატარებით. მათ შორისაა: საგადასახადო რეფორმები დასაქმებულთა და 
პენსიონერთა გადასახადების შესამცირებლად, დასაქმების წამახალისებელი ინიცი-
ატივები და ბინის შეძენის მხარდამჭერი პოლიტიკა. გარდა ამისა, იტალიამ გაატარა 
რეფორმები, რომელთა მიზანია  არადამოუკიდებელ პირთა სოციალური სერვისების 
გაუმჯობესება, შშმ პირთა მხარდაჭერის გაძლიერება და ინსტიტუციონალიზაციის 
პრევენცია, თემზე დაფუძნებული და შინ მოვლის სერვისების განვითარებით.

კონსულტაცია და მონაწილეობა [კითხვა 10].

მუნიციპალიტეტები უზრუნველყოფენ ინკლუზიურ მონაწილეობას და უწყვეტ დია-
ლოგს მოქალაქეებსა და სამოქალაქო ორგანიზაციებთან, როდესაც განისაზღვრება 
საზოგადოებისთვის სასარგებლო ზომები და ქმედებები. კონსულტაციის პროცესის 
ნაწილია საჯარო შეხვედრები და შეკრებები, გამოკითხვები, საკონსულტაციო სისტე-
მათა დანერგვა და ჰორიზონტალური სუბსიდიარულობისა თუ მონაწილეობრივი მმა-
რთველობის უფრო სტრუქტურირებული ფორმების გამოყენება. ამ მიზნით, გამოიყე-
ნება ერთობლივი დაგეგმვისა და პროგრამირების ინსტრუმენტები, „მესამე სექტორის 
კოდექსის“ შესაბამისად. 



134

ლატვია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1].

შრომის სამინისტრო, ფინანსთა და ეკონომიკის სამინისტროებთან ერთად, ყოველწ-
ლიურად აფასებს ქვეყნის ეკონომიკურ მდგომარეობას და მინისტრთა კაბინეტს წა-
რუდგენს წინადადებებს მომდევნო წლის მინიმალური ხელფასის ოდენობაზე. 2022 
წელს შრომის კოდექსში შევიდა ცვლილება, რომლის თანახმადაც მინიმალური ყო-
ველთვიური ხელფასი 2023 წელს არ უნდა ყოფილიყო 620 ევროზე ნაკლები, ხოლო 
2024 წელს – 700 ევროზე ნაკლები. შესაბამისად, მინიმალური ყოველთვიური ხელ-
ფასი სრულ განაკვეთზე დასაქმებულთათვის 2023 წლის 1 იანვრიდან გაიზარდა 500-
დან 620 ევრომდე, ხოლო 2024 წლის 1 იანვრიდან – 700 ევრომდე.

ლატვიის სახალხო დამცველის თანახმად, ყოველთვიური მინიმალური ხელფასი 
არარეგულარულად გადაიხედება და, მატების მიუხედავად, არ შეესაბამება ქარტი-
აში გათვალისწინებულ სტანდარტს, რომლის მიხედვითაც ის არ უნდა იყოს საშუალო 
ეროვნული მაჩვენებლის 60%-ზე ნაკლები. 

დასაქმებულთა მსყიდველუნარიანობის დაცვის ზომები [კითხვები 2-4].

ანგარიშის თანახმად, ლატვიაში ფიზიკური პირები და ოჯახები დახმარებით სარგებ-
ლობენ ცხოვრების ღირებულების კრიზისის შემთხვევაში. ანგარიშში არაფერია ნა-
თქვამი დასაქმებულთა შეღავათებზე, რომლებიც მოქმედებს ლატვიაში. 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5].

2021 წელს ლატვიამ გარანტირებული მინიმალური შემოსავალი ოჯახის პირველი წე-
ვრისთვის 64-დან 109 ევრომდე გაზარდა, ხოლო სხვა წევრებისთვის – 76 ევრომდე. 
ადგილობრივი თვითმმართველობების მიერ ოჯახებზე გაცემული ფინანსური დახ-
მარება 50%-ით დააფინანსა ცენტრალურმა მთავრობამ, თითო ოჯახისთვის (ან პი-
რისთვის). 

მინიმალური ასაკობრივი პენსია შეადგენს 136 ევროს (მანამდე იყო €80), იმ შშმ პი-
რთა პენსია კი, რომლებსაც ბავშვობიდან აღენიშნებათ შეზღუდული შესაძლებლობა 
– 163 ევროს (მანამდე იყო €122.69). ასევე გაიზარდა შშმ პირთა მინიმალური პენსია, 
2022 წლის 1 იანვრიდან კი იმ ოჯახების დახმარებაც, სადაც ორი ან მეტი ბავშვია (ყო-
ველთვიური დახმარება ერთი ბავშვისთვის არის €25, ორი ბავშვისთვის – €100, სამი 
ბავშვისთვის – €225, ხოლო ოთხი და მეტი ბავშვისთვის – თითოეულზე €100). 2022 
წლის 1 აპრილიდან, დამსაქმებელი ანაზღაურებს ბიულეტენზე ყოფნის (დროებითი 
შრომისუუნარობის) ცხრა დღეს, მეათე დღიდან კი დასაქმებული ანაზღაურებას იღებს 
სახელმწიფოსგან.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6].

ლატვიაში პენსიები ერთადერთი სოციალური გასაცემელია, რომელიც ინდექსირ-
დება ცხოვრების ღირებულების ზრდის შესაბამისად. 2022 წელს ინდექსაცია ჩატა-
რდა 1 აგვისტოს, 1 ოქტომბრის ნაცვლად, და შეეხო 534 ევრომდე ოდენობის ყველა 
პენსიას (ასაკობრივს, შშმ პირის, მარჩენალდაკარგული პირის). 534 ევროზე ზემოთ 
პენსიების შემთხვევაში, ინდექსაცია გავრცელდა მხოლოდ 534 ევროზე. შშმ პირე-
ბის, ასაკობრივი და მარჩენალდაკარგული პირების პენსიების შემთხვევაში, ასევე, 
სადაზღვევო შეღავათებთან მიმართებით (თუ თანხის ოდენობა არ აღემატებოდა 
534 ევროს), გამოყენებულია ინდექსი 1.2287, სადაზღვევო პერიოდის მიუხედავად. ამ 
ინდექსით გაიზარდა 1995 წლის 31 დეკემბრამდე დამსახურებული სტაჟისთვის მინი-
ჭებული დანამატებიც. 

https://rm.coe.int/latvia-ad-hoc-report-on-the-cost-of-living-crisis/1680ae1aa8

სახალხო დამცველი აღნიშნავს, რომ სოციალური შეღავათებისა და სახელმწიფო 
დახმარებების გადასინჯვა პირდაპირ არ ითვალისწინებს ინფლაციის მაჩვენებელს, 
რამაც შეიძლება შეამციროს ბენეფიციართა მსყიდველუნარიანობა.

დახმარება ენერგომოხმარებისა და საკვების ხარჯების დასაფარად [კითხვა 7].

ლატვიაში დროებით გაიზარდა საბინაო შეღავათი და სახელმწიფო დახმარება დაბა-
ლშემოსავლიანი მოსახლეობისა და სოციალური გარიყულობის მაღალი რისკის ქვეშ 
მყოფი სხვა ჯგუფებისთვის, რათა დაბალანსებულიყო ენერგორესურსების ღირებუ-
ლება 2021–2022 და 2022–2023 წლების გათბობის სეზონებზე. ელექტროენერგიის, 
ბუნებრივი აირის, ცენტრალიზებული და დეცენტრალიზებული გათბობის ფასების 
ზღვრული მაჩვენებლები დადგინდა წინა წლის საშუალო მოხმარების საფუძველზე. 
ოჯახებმა/აბონენტებმა კომპენსაციით ისარგებლეს ისეთ შემთხვევებში, როდესაც 
ფაქტობრივი ფასები დადგენილ ზღვრულ ოდენობებს აჭარბებდა. 2022 წლის 1 ია-
ნვრიდან 30 აპრილამდე დროებითი შეღავათები გაიცა ხანდაზმულ და შშმ პირებზე 
(თვეში €20), ასევე, ოჯახებზე, რომლებსაც ჰყავთ 3 ან მეტი შვილი (თვეში €50). 2022 
წლის ნოემბრიდან 2023 წლის მაისამდე, პენსიონერები, შშმ ბავშვთა ოჯახები, ლტოლ-
ვილები და ალტერნატიული სტატუსის მქონე პირები იღებდნენ ყოველთვიურ დახმა-
რებას, პენსიასა ან სოციალურ შეღავათთან ერთად. 2014–2020 წლების „ოპერაციული 
პროგრამისა“ და 2021–2027 წლების „ევროპული სოციალური ფონდის პროგრამის“ 
ფარგლებში,  მატერიალურ სიდუხჭირეში მცხოვრები ოჯახები სამ თვეში ერთხელ 
იღებენ სასურსათო პაკეტებს, ჰიგიენური და საყოფაცხოვრებო ნივთების პაკეტებს და 
საბავშვო კვების პაკეტებს 6-24 თვის ბავშვებისთვის. 

ომბუდსმენის თანახმად, ზოგიერთი მომხმარებელი (ბინებსა და სოციალურ საცხოვ-
რისში მცხოვრები, ან ელექტროენერგიის მომწოდებლის პირდაპირი კონტრაქტორი) 
ვერ სარგებლობს მხარდაჭერით, ვინაიდან მათი ელექტროენერგიის მომწოდებლები 
ვერ აკმაყოფილებენ შესაბამის მოთხოვნებს. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9].

ანგარიში შეიცავს შემდეგ მონაცემებს სიღარიბის რისკის მაჩვენებლის შესახებ:

•	 მთლიანი მოსახლეობა: 23.3% – 2017 წელს და 22.5% – 2021 წელს; 

•	 18 წლამდე ასაკის ბავშვები:17.5% – 2017 წელს და 16.2% – 2021 წელს; 

•	 65 წელზე უფროსი ადამიანები: 45.7% – 2017 წელს და 40.5% – 2021 წელს;

•	 ერთწევრიანი ოჯახები: 52.6% – 2017 წელს და 47.1% – 2021 წელს; 

•	 ერთწევრიანი ოჯახები (65+ პირით): 74% – 2017 წელს და 68.4% – 2021 წელს; 

•	 ორი ზრდასრულისგან შემდგარი ოჯახები (სულ მცირე, ერთი 65+ პირით), დამოკი-
დებული შვილების გარეშე: 33.5% – 2017 წელს და 27.7% – 2021 წელს; 

•	 ერთი მშობლისა და დამოკიდებული შვილებისგან შემდგარი ოჯახები: 32.6% – 2017 
წელს და 29.4% – 2021 წელს; 

•	 შეზღუდული შესაძლებლობების მქონე პირები: 37.3% – 2017 წელს და 36% – 2021 
წელს.

კონსულტაცია და მონაწილეობა [კითხვა 10].

ანგარიშის თანახმად, კრიზისის პერიოდში ნაკლები დრო რჩება ფართომასშტაბიანი 
და ხარისხიანი განხილვებისთვის, თუმცა კონსულტაციები და მოსაზრებების გამოთ-
ქმა, ჩვეულებრივ, მიმდინარეობს სამართლებრივი აქტების კოორდინაციის ოფიცი-
ალური პროცესის ფარგლებში, რა დროსაც ყველას, არასამთავრობო ორგანიზაცი-
ებისა და სხვა დაინტერესებული მხარეების ჩათვლით, აქვს საკუთარი მოსაზრების 
წარდგენის შესაძლებლობა. 

ლიეტუვა – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1].

მინიმალური სახელფასო განაკვეთი, როგორც წესი, ყოველწლიურად კორექტირ-
დება (1 იანვარს). შრომის კოდექსის თანახმად, მინიმალური საათობრივი და თვი-
ური ხელფასის ოდენობას ამტკიცებს მთავრობა, სამმხრივი საბჭოს რეკომენდაციით 
(მთავრობა, დამსაქმებლების წარმომადგენლები და პროფკავშირების წარმომა-
დგენლები). 2021 წლის ბოლოდან, კანონით დადგენილი მინიმალური ხელფასი სა-
მჯერ გაიზარდა. 2023 წლის მაისში, ბოლო კორექტირებისას, სამმხრივმა საბჭომ მი-
ნიმალური თვიური ხელფასი 2024 წლის 1 იანვრიდან 10%-ით გაზარდა. მინიმალური 
ხელფასის ზრდის მაჩვენებლები ბოლო წლებში ასე გამოიყურება: 13.7% – 2022 წელს, 
15.1% – 2023 წელს და 10% – 2024 წლის იანვრიდან.

დასაქმებულთა მსყიდველუნარიანობის დაცვის ზომები [კითხვები 2-4].

დაუბეგრავი შემოსავლის ოდენობა 2022 წელს 17.4%-ით გაიზარდა, 2023 წელს – 15.7%-
ით, 2024 წელს კი მოსალოდნელია 19.5%-იანი ზრდა. დაუბეგრავი შემოსავლის ზრდამ 
გადააჭარბა მინიმალური თვიური ხელფასის ზრდის ტემპს. მიუხედავად იმისა, რომ 
ლიეტუვას არ აქვს „დასაქმებულთათვის განკუთვნილი“ პირდაპირი შეღავათი, სო-
ციალური დახმარების ბენეფიციარს, დასაქმების დაწყების შემთხვევაში, შეიძლება 
დაენიშნოს დამატებითი სოციალური დახმარება. 2020 წლის 1 ივნისიდან გაიზარდა 
დასაქმების დაწყების შემდგომი სოციალური დახმარება, რომლის ოდენობაც განისა-
ზღვრება სოციალური დახმარების ხანგრძლივობის მიხედვით: კერძოდ, თუ ბენეფი-
ციარი სოციალურ დახმარებას იღებდა 4-6 თვის განმავლობაში, დაენიშნება ბოლო 6 
თვეში მიღებული დახმარების საშუალო ოდენობის 80%, ხოლო თუ 7-12 თვის განმა-
ვლობაში იღებდა – ამ პერიოდში მიღებული დახმარების 50%.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5].

ბავშვებზე გაცემული შეღავათი სტაბილურად იზრდება. 2023 წელს ბავშვის საყო-
ველთაო გასაცემელი გაიზარდა 80.5-დან 85.65 ევრომდე, ხოლო დამატებითი გასაცე-
მელი – 47.38-დან 50.47 ევრომდე. 2023 წლის 1 იანვრიდან თითოეულ მშობელს აქვს 
უფლება, ისარგებლოს ორთვიანი, არაგადაცემადი ანაზღაურებადი შვებულებით. 
არაგადაცემადი შვებულების დროს ბენეფიციარს ერიცხება ანაზღაურებადი შემოსა-
ვლის 78%. 2024 წლის 1 ივლისიდან დედობის, მამობისა და ბავშვის მოვლის დახმა-
რების მინიმალური ოდენობა გაიზარდა და გახდა 392 ევრო. 2024 წლის 1 იანვრიდან 
გახანგრძლივდა ავადმყოფობის შეღავათების გადახდის საერთო ვადა.  2021 წლის 1 
ივლისიდან პირებს, რომლებიც იღებენ პენსიას და კომპენსაციას სამუშაო ადგილზე 
უბედური შემთხვევის შედეგად დაკარგული შრომისუნარიანობის გამო, ასევე, სოცი-
ალური კეთილდღეობის დახმარებას, უფლება აქვთ, სრულად მიიღონ უმუშევრობის 
დახმარება. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6].

2021 წელს დაინერგა სოციალური შეღავათების ახალი ინდიკატორი და დამტკიცდა 
„მინიმალური სამომხმარებლო საჭიროების მაჩვენებელი“ (AMCN). 2021-დან 2023 
წლამდე AMCN 260-დან 354 ევრომდე გაიზარდა. ძირითადი სოციალური შეღავათი 
(BSB) არ უნდა იყოს AMCN-ის 16%-ზე ნაკლები, სოციალური დახმარების პენსია – 54%-
ზე ნაკლები, მიზნობრივი კომპენსაციის ბაზა – 47%-ზე ნაკლები, ხოლო სახელმწიფოს 
მიერ მხარდაჭერილი შემოსავალი (SSI) – წინა წლის AMCN-ის 50%-ზე ნაკლები. AMCN 
ყოველწლიურად გამოითვლება და სოციალური შეღავათები ყოველწლიურად იზ-
რდება, ინფლაციისა და საკვები/არასაკვები პროდუქტების ფასების ზრდის შესაბა-
მისად. საბაზისო პენსიისა და საპენსიო ქულების მნიშვნელობის (pension point value) 

https://rm.coe.int/ltu-ad-hoc-report-on-cost-of-living-crisis-2023/1680ae60e5

ინდექსაცია ყოველწლიურად ტარდება, ეკონომიკაში ასაკობრივი/საპენსიო ფონდის 
ზრდის შესაბამისად.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9].

ლიეტუვა კომპლექსურ პოლიტიკას ახორციელებს სიღარიბის შესამცირებლად და 
შრომისუნარიანი მოსახლეობის სოციალური დახმარების გასაძლიერებლად. ცვლი-
ლებებს შორისაა: სახელმწიფოს მიერ მხარდაჭერილი შემოსავლის (state-supported 
income) ზრდა; მინიმალური სამომხმარებლო საჭიროების მაჩვენებელთა ინდექსა-
ცია 2019 წლიდან; ცვლილებები უმუშევრობის დახმარებაში, ბენეფიციართა რაოდე-
ნობისა და დახმარების მოცულობის გასაზრდელად; და ცვლილებები ოჯახებისთვის 
განკუთვნილ შეღავათებში, განსაკუთრებით, საყოველთაო საბავშვო გასაცემელთა 
შემოღებით. 

სიღარიბის რისკის მაჩვენებელი ასეთია:

•	 მთლიანი მოსახლეობა: 2022 წელს – 20-21% და 2023 წელს – 19.9%. 

•	 18 წლამდე პირები: 2022 წელს – 17.8% და 2023 წელს –17%; 

•	 65 წლის და უფროსი პირები: 2022 წელს – 39.5% და 2023 წელს – 36.5%; 

•	 ერთწევრიანი ოჯახები: 2022 წელს – 43%; 

•	 მარტოხელა მშობლის ოჯახები: 2022 წელს – 35.6%.

კონსულტაცია და მონაწილეობა [კითხვა 10].

ლიტვაში რეგულარული კონსულტაციები ტარდება ეროვნულ და ადგილობრივ ხელი-
სუფლებას შორის, „სიღარიბის შემცირებაზე მომუშავე ორგანიზაციათა ეროვნული 
ქსელის“ მეშვეობით, რომელიც აერთიანებს 61 არასამთავრობო ორგანიზაციას. ისინი 
წარმომადგენლობას უწევენ სხვადასხვა სოციალურ ჯგუფს, მათ შორის, მოწყვლად 
ოჯახებს, შშმ პირებს, ნარკოდამოკიდებულ ადამიანებს და ა.შ. ეს არასამთავრობო 
ორგანიზაციები ერთობლივად განიხილავენ ზომებს სიღარიბისა და შემოსავლის 
კუთხით არსებული უთანასწორობის შესამცირებლად და მონაწილეობენ მათ განხო-
რციელებაში. 

ლუქსემბურგი – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1].

ხელფასებთან, ანაზღაურებასა და სოციალურ შეღავათებთან მიმართებით, ლუქსე-
მბურგში მოქმედებს ავტომატური კორექტირების სისტემა, რომელიც ირთვება მა-
შინვე, როგორც კი ინფლაციის კუმულაციური დონე აღწევს ცხოვრების ღირებულების 
ინდექსის (სამომხმარებლო ფასების) 2.5%-ს. STATEC (სტატისტიკისა და ეკონომიკური 
კვლევების ეროვნული ინსტიტუტი) ყოველთვიურად ადგენს სამომხმარებლო ფასე-
ბის ინდექსს და ითვლის ექვსთვიან საშუალო მაჩვენებელს.

დასაქმებულთა მსყიდველუნარიანობის დაცვის ზომები [კითხვები 2-4].

Solidaritéitspak-ის ფარგლებში მიღებულ ზომებს შორისაა მთავრობის გადაწყვეტი-
ლება, რომ ფიზიკური პირის საშემოსავლო გადასახადის განაკვეთი მოერგოს ინფლა-
ციის დონეს. გადაწყვეტილება მიღებულია სოციალურ პარტნიორებთან თანამშრომ-
ლობით, 2022 წლის სექტემბრის სამმხრივი შეთანხმების საფუძველზე. ანგარიშში 
დამატებით მითითებულია ინფორმაცია ხელფასებისა და სოციალური დახმარებების 
ავტომატურ ინდექსაციაზე.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5].

დაინერგა საგადასახადო კრედიტის ეკვივალენტი, რომლის მიზანია ხელფასებისა 
და პენსიების ინდექსაციის მოდულაციით დაკარგული მსყიდველუნარიანობის კომპე-
ნსირება. მას იღებს საბაზისო დახმარების ფიქსირებული ოდენობით მოსარგებლე 
ყველა პირი, სოციალური ინკლუზიის შემოსავლის შესახებ 2018 წლის 28 ივლისის 
შესწორებული კანონის საფუძველზე და 2024 წლის 31 დეკემბრამდე. 2021 წლის 1 
ოქტომბრიდან აღდგა საოჯახო შემწეობების ინდექსაცია და 2022 წლის იანვრიდან 
ისინი ინდექსირდება ცხოვრების ღირებულების შესაბამისად.

სოციალური შეღავათების და სოციალური დახმარების ინდექსაცია/მოდიფიკა-
ცია [კითხვა 6] 

ლუქსემბურგში სოციალური შეღავათები ინდექსირდება ცხოვრების ღირებულების 
მიხედვით და ბოლოს გადაისინჯა 2023 წლის 1 სექტემბერს. პენსიები ყოველწლი-
ურად კორექტირდება ხელფასების დინამიკის შესაბამისად და საპენსიო სისტემის 
ფინანსური მდგომარეობის გათვალისწინებით. სოციალური ინკლუზიის შემოსავალი 
და მკვეთრად გამოხატული შეზღუდული შესაძლებლობის მქონე პირთა შემოსავალი 
2023 წლის 1 იანვარს 3.2%-ით გაიზარდა. 

დახმარება ენერგომოხმარებისა და საკვების ხარჯების დასაფარად [კითხვა 7]

2023 წლის თებერვალში, ცხოვრების ღირებულების ზრდის გათვალისწინებით და-
ნიშნული შემწეობის ბენეფიციარებმა მიიღეს ერთჯერადი ენერგობონუსი, რომლის 
მინიმალური ოდენობა იყო 200 ევრო, ხოლო მაქსიმალური – 400 ევრო (განისაზღვრე-
ბოდა ოჯახის შემადგენლობის მიხედვით). 

საყოფაცხოვრებო მოხმარებისთვის, ელექტროენერგიის ფასი დასტაბილურდა ან 
მცირედით შემცირდა, რაც გამოწვეული იყო სახელმწიფოს მიერ განახლებადი ენე-
რგიების განვითარების დაფინანსებით, ბუნებრივი აირის ფასი კი შემცირდა მას შე-
მდეგ, რაც სახელმწიფომ დაიწყო განაწილების ხარჯების დაფარვა და ეს მნიშვნელო-
ვანწილად აისახა ბუნებრივი აირის საბოლოო ფასზე. 

მთავრობამ გააძლიერა ფინანსური დახმარების ზომები ისეთი კუთხით, როგორიცაა 
ბინების ენერგოეფექტურობა, განახლებადი ენერგიების გამოყენება გასათბობად, 
მდგრადი მობილურობა და განახლებადი ენერგიების ინსტალაცია, რათა ოჯახებს და-

https://rm.coe.int/lux-ad-hoc-report-2023/1680ae693d

ეხმაროს გარდამავალ ეტაპზე. 2022 წლის 29 ივნისის კანონის თანახმად, 2023 წლის 
მარტის ბოლომდე იმოქმედებს სოციალური მიზნობრიობის ენერგეტიკული საგადა-
სახადო კრედიტი, რომელიც დააბალანსებს მსყიდველუნარიანობის შემცირებას იმ 
დასაქმებულისთვის, ვისი წლიური ანაზღაურებაც 100,000 ევროზე ნაკლებია. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

2022 წელს, ქვეყნის მასშტაბით მოქმედმა 30-მა სოციალური კეთილდღეობის ცენ-
ტრმა გამოყო არაანაზღაურებადი გრანტები, ჯამში 4,338,702.29 ევროს ოდენობით. 
მათი მიზანი იყო იმ ოჯახების დახმარება, რომლებიც გარკვეულ სირთულეებს აწყდე-
ბიან პანდემიის სოციალურ-ეკონომიკური გავლენის შედეგად, ასევე, ენერგომოხმა-
რების ღირებულების ან საბინაო ხარჯების გაზრდის გამო. 

2022 წლის 16 დეკემბერს მიღებული კანონი სახელმწიფოს ანიჭებდა უფლებამოსი-
ლებას, რომ დაეფარა ხანდაზმულთა რეზიდენტული დაწესებულებების მიერ მოხმა-
რებული ენერგორესურსების ღირებულება (2022 წლის 1 ოქტომბრიდან 2024 წლის 31 
დეკემბრამდე). უსახლკარობასა და საბინაო გარიყულობასთან ბრძოლის მიზნით, გა-
ტარდა რამდენიმე ზომა, მათ შორის, 2022 წლის ოქტომბერსა და 2023 წლის ივნისში 
ლუქსემბურგში ჩატარდა უსახლკარო პირთა აღწერა; 2024 წლის იანვარში გაიხსნება 
სახელმწიფოს მიერ დაფინანსებული ახალი რეზიდენტული დაწესებულება ხანდაზ-
მული უსახლკაროებისთვის; ხოლო 2023 წლის ბოლოს ამოქმედებულ მობილურ ღა-
მის თავშესაფარს 2024 წელს დაემატება სტატიკური ღამის თავშესაფარი.

კონსულტაცია და მონაწილეობა [ კითხვა 10]

ყოველწლიური გამოკითხვა შინამეურნეობების/ოჯახების შემოსავალსა და ცხოვრე-
ბის პირობებზე (ევროკავშირის სტატისტიკა შემოსავალსა და ცხოვრების პირობებზე 
– SILC) ერთ-ერთი მთავარი წყაროა საზოგადოებრივი ცვლილებებისა და მოსახლეო-
ბის კეთილდღეობის გასაზომად. ის გამოიყენება სხვადასხვა პოლიტიკის, ასევე, სი-
ღარიბესა და სოციალურ გარიყულობასთან ბრძოლის ეფექტიანობის შესაფასებლად. 
STATEC ორგანიზებას უწევს გამოკითხვას, რომლის მიზანია სიღარიბის, უთანასწორო-
ბისა და სოციალური გარიყულობის საწინააღმდეგო ზომების შემუშავება, შეგროვე-
ბულ მონაცემთა საფუძველზე.



141

მალტა - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ცხოვრების ღირებულების ინდექსაცია (Cost-of-Living Adjustment – COLA) ეფუძნება სა-
ცალო ფასების ინდექსის (Retail Price Index – RPI) პროცენტულ ზრდას და გამოიყენება 
სოციალური ხელფასების მიმართ. 2023 წლიდან კორექტირდება კანონმდებლობით 
განსაზღვრული მინიმალური ხელფასი, იმ კრიტერიუმებთან შესაბამისობისათვის, 
რომლებსაც ადგენს „დაბალი ხელფასების კომისიის“ საქმიანობის მარეგულირე-
ბელი სამართლებრივი აქტი. 2023 წელს, სოციალურ პარტნიორებსა და მთავრობას 
შორის შეთანხმებით, რომლის მიღწევაც მოხერხდა „დაბალი ხელფასების კომისიის“ 
მედიაციით, გაიწერა კანონით დადგენილი მინიმალური ხელფასის ეტაპობრივი ზრდა 
2024-2027 წლებში. 2024 წლის იანვრიდან, არსებული ეროვნული მინიმალური ხელ-
ფასი –192.73 ევრო კვირაში – გაიზრდება და გახდება 200.73 ევრო. მომდევნო წლებში 
დაგეგმილია შემდგომი მატება: 2025 წელს მინიმალური ხელფასი მიაღწევს 203.73 
ევროს, ხოლო 2026 წელს – 206.73 ევროს.

დასაქმებულთა მსყიდველუნარიანობის დაცვის ზომები [კითხვები 2-4]

2023 წელს მთავრობამ დანერგა მექანიზმი, რომლის მიზანია, შემცირდეს ფასების 
ზრდის ზემოქმედება დაბალშემოსავლიან ოჯახებზე. მექანიზმი განკუთვნილია იმ 
ოჯახებისთვის, რომელთა შემოსავალი არ აღემატება ეროვნულ მედიანურ გათანა-
ბრებულ შემოსავალს. ამ დახმარების ოდენობის დასადგენად, მთავრობა ითვალისწი-
ნებს ინფლაციის მაჩვენებლის გავლენას დაბალშემოსავლიან ოჯახებზე, საშუალო-
შემოსავლიან ოჯახებთან შედარებით.

2016 წელს დანერგილი დასაქმებულთა შეღავათები გაფართოვდა და მოიცვა ის ოჯა-
ხებიც, სადაც მხოლოდ ერთი მშობელი იყო დასაქმებული. წლების განმავლობაში გაი-
ზარდა როგორც შეღავათების ოდენობა, ასევე შემოსავლის ზღვრული მაჩვენებლები. 
2020 წლის ივნისში ქვეყანამ დასაქმებულთათვის შემოიღო დამატებითი ერთჯერადი 
კომპენსაცია – 250 ევრო თითო ოჯახზე. 2020, 2021 და 2022 წლებში შემოსავლის ზედა 
ზღვარი კიდევ უფრო გაფართოვდა. ამასთანავე, მთავრობამ დააწესა ანალოგიური 
კომპენსაცია იმ დასაქმებულთათვის, რომლებიც მუშაობენ მორიგეობით, შაბათ-კ-
ვირას, ან 18:00 საათის შემდეგ, და რომელთა საბაზისო წლიური ხელფასი არ აღემა-
ტება 20,000 ევროს. ეს სქემა 2023 წელს განახლდა.

პირებს, რომლებიც იხდიან საშემოსავლო გადასახადს, უფლება აქვთ, ყოველწლიუ-
რად დაიბრუნონ 60-დან 140 ევრომდე (ყველაზე მეტი ენიჭებათ დაბალშემოსავლიან 
პირებს). ამ ღონისძიების სავარაუდო წლიური ღირებულებაა, დაახლოებით, 26 მილი-
ონი ევრო. და ბოლოს, 2020 წლიდან ეტაპობრივად შემცირდა ზეგანაკვეთური სამუ-
შაოს ანაზღაურებაზე დაწესებული გადასახადი. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

2021 წლის ბოლოდან ეტაპობრივად გაიზარდა მარჩენალდაკარგული პირის პენსია, 
2024 წლის იანვრიდან კი ის გათავისუფლდა საშემოსავლო გადასახადისგან. 

2024 წლის იანვრიდან, ოჯახის დახმარება, რომელიც ეფუძნება საპენსიო შენატანებს, 
გავრცელდა იმ მშობლებზეც, რომელთაც ჯერ ოჯახი შექმნეს და შემდეგ შევიდნენ 
შრომის ბაზარზე. რაც შეეხება შშმ პირის პენსიას, 2024 წლის იანვრიდან მისი მიღე-
ბის უფლება აქვს მძიმე ფსიქიკური დაავადების მქონე პირს, რომელსაც, სულ მცირე, 
50 კვირის საპენსიო შენატანი აქვს გაკეთებული (ნაცვლად 250 კვირისა). 

გაიზარდა საპენსიო გრანტის ოდენობაც: კერძოდ, მას, ვინც ერთი წლის განმავლო-
ბაში იხდიდა საპენსიო შენატანს, გრანტი გაეზარდა 250-დან 450 ევრომდე, ხოლო 

https://rm.coe.int/mlt-ad-hoc-report-2023/1680aeb3e0

ვინც ერთ წელზე მეტხანს იხდიდა – 350-დან 550 ევრომდე. 2022 წლიდან, იმ შეღა-
ვათების 7,700-მა ბენეფიციარმა, რომლებიც არ ეფუძნება შენატანებს, სრულად ისა-
რგებლა ცხოვრების ღირებულების ზრდის კომპენსაციით. 

შშმ ბავშვებზე გაცემული ყოველკვირეული დახმარება გაიზარდა 25-დან 30 ევრომდე, 
ახალშობილის ბონუსი კი – 300-დან 400 ევრომდე. 2021 წელს მზრუნველის გრანტი 
დაუწესდათ მშობლებს, რომლებსაც შშმ ბავშვის გამო არ შეუძლიათ მუშაობა. 2021–
2023 წლებში ეს გრანტი 200-დან 4,500 ევრომდე გაიზარდა წელიწადში. 2021 წელს შე-
მოიღეს ბავშვის დამატებითი დახმარებაც, რომლის ოდენობა დაბალშემოსავლიანი 
ოჯახებისთვის 2023 წელს იყო წლიურად 160 ევრო თითო ბავშვზე (თავდაპირველად 
შეადგენდა 70 ევროს), ხოლო იმ ოჯახებისთვის, რომელთა შემოსავალიც აღემატება 
დადგენილ ზღვარს – 140 ევრო (თავდაპირველად შეადგენდა 50 ევროს).

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

დახმარებები ყოველწლიურად კორექტირდება და მიბმულია კანონმდებლობით და-
დგენილ მინიმალურ ხელფასზე. ისინი იზრდება ყოველწლიურად, ცხოვრების სრული 
ღირებულების 2/3-ით. 2022 წლიდან, ნებისმიერი ტიპის სოციალური დახმარების ბე-
ნეფიციარები სრულად იღებენ ცხოვრების ღირებულების ზრდის კომპენსაციას. პენ-
სიები შემდეგნაირად ინდექსირდება: 70% ეყრდნობა ეროვნული საშუალო ხელფასის 
ზრდას, 30% კი – ინფლაციის მაჩვენებელს, რომელსაც აქვეყნებს სტატისტიკის ერო-
ვნული სამსახური. 

დახმარება ენერგომოხმარებისა და საკვების ხარჯების დასაფარად [კითხვა 7]

2021 წლიდან მთავრობა აკომპენსირებს ენერგორესურსებისა და საწვავის ფასების 
ზრდას, მომხმარებელზე გავლენის გარეშე. ამ სუბსიდიების წლიური ღირებულება 
დაახლოებით 350 მილიონი ევროა. ასევე მოქმედებს ენერგოდახმარება დაბალშე-
მოსავლიანი პირებისთვის, რომელიც ვრცელდება მოხმარებული ელექტროენერგიის 
30%-ზე (ეკოშემცირების გამოყენების შემდეგ). მისი მაქსიმალური ოდენობაა 75 ევრო 
წელიწადში, ოჯახის თითო წევრზე. 2024 წლის იანვრიდან მთავრობამ შემოიღო ფა-
სების სტაბილიზების სქემა, რომლის ფარგლებშიც 15 კატეგორიის იმპორტირებული 
საბაზისო საკვების ღირებულება შემცირდება 2023 წლის 31 ოქტომბრის მდგომარეო-
ბით რეკომენდებული საცალო ფასის (RRP), სულ მცირე, 15%-ით. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბის რისკის მაჩვენებლები სხვადასხვა ჯგუფისთვის ასე გამოიყურება: 

•	 საერთო მოსახლეობა: 16.8% (2018) და 16.7% (2022); 

•	 16 წლამდე ასაკის პირები: 21.3% (2018) და 20.8% (2022); 

•	 ჯანმრთელობის პრობლემის გამო მსუბუქი ან მძიმე შეზღუდვის მქონე პირები: 
23.6% (2018) და 29% (2022); 

•	 65 წლის და უფროსი პირები – 25.4% (2018) და 30% (2022).

კონსულტაცია და მონაწილეობა [კითხვა 10]

ანგარიშში არ არის წარმოდგენილი პასუხი მე-10 კითხვაზე.

მოლდოვის რესპუბლიკა - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ყოველთვიური და საათობრივი მინიმალური ხელფასის ოდენობა, რომელიც განისა-
ზღვრება 2000 წლის №1432 კანონის შესაბამისად („მინიმალური ხელფასის დაწესე-
ბისა და გადახედვის შესახებ“), მტკიცდება მთავრობის დადგენილებით, მოლდოვის 
პროფკავშირთა კონფედერაციასა და დამსაქმებელთა ეროვნულ კონფედერაცია-
სთან კონსულტაციის საფუძველზე. მინიმალური ხელფასი გადაისინჯება, სულ მცირე, 
წელიწადში ერთხელ. მისი ოდენობა განისაზღვრება ეკონომიკური მდგომარეობის, 
ეროვნული საშუალო ხელფასისა და პროგნოზირებული ინფლაციის მაჩვენებლის 
გათვალისწინებით.

2021 წელს მინიმალური ხელფასი შეადგენდა 2950 მოლდოვურ ლეის (დაახლოებით 
152 ევროს). 2022 წელს ის გაიზარდა 3500 ლეიმდე (დაახლოებით 182 ევრო), ხოლო 
2023 წელს – 4000 ლეიმდე (დაახლოებით 206 ევრო). სოციალურ პარტნიორთა კონ-
სულტაციების შედეგად, 2023 წლის 1 იანვრიდან დამტკიცდა ახალი მინიმალური 
ხელფასი – 5000 ლეი (დაახლოებით 258 ევრო), რაც, 2021 წელთან შედარებით, 70%-
იან ზრდას გულისხმობს.

დასაქმებულთა მსყიდველუნარიანობის დაცვის ზომები [კითხვები 2-4]

2021 წელს მთავრობამ დაამტკიცა №316 დადგენილება – „Covid-19-ის პანდემიის პი-
რობებში დამსაქმებელთა და დასაქმებულთა მხარდაჭერის ღონისძიებათა შესახებ“, 
რომელიც ითვალისწინებს დახმარებას ტექნიკური უმუშევრობის პერიოდში. გარდა 
ამისა, დასაქმების ეროვნული სააგენტო განაგრძობს სუბსიდიების გამოყოფას იმ 
უმუშევარ პირთა დამსაქმებლებისთვის, რომლებიც საჭიროებენ დამატებით მხარდა-
ჭერას. მათ შორის არიან: შეზღუდული შესაძლებლობის მქონე პირები, ერთი წელზე 
მეტი ხნის უმუშევრები, ადამიანებით ვაჭრობისა და ოჯახში ძალადობის მსხვერპლნი. 

ანგარიშში წარმოდგენილია ინფორმაცია სოციალური დახმარების პროგრამაზე, 
რომლის მიზანია მინიმალური გარანტირებული შემოსავლის უზრუნველყოფა შეჭირ-
ვებული ოჯახებისთვის. ამ დახმარების თვიური ოდენობა განისაზღვრება სხვაობით 
ოჯახისთვის დადგენილ მინიმალურ გარანტირებულ შემოსავალსა და მის ჯამურ შე-
მოსავალს შორის.

მოლდოვის სახალხო დამცველის ოფისის მონაცემებით, მინიმალური ხელფასის 
ზრდის დადებითი ტენდენციის მიუხედავად, არსებული მაჩვენებელი ჯერაც არ კმარა 
ცხოვრების ღირსეული დონისათვის. სახალხო დამცველი მთავრობას ურჩევს, რომ 
მინიმალური ხელფასის დადგენისას გაითვალისწინოს მოქალაქეთა სოციალური და 
კულტურული საჭიროებები.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

2021 წლის ოქტომბერში მინიმალური ყოველთვიური პენსია გაიზარდა 2,000 მო-
ლდოვურ ლეიმდე (დაახლოებით 103 ევრო). 2022 წლის იანვრიდან შესაძლებელი 
გახდა ნაადრევ პენსიაზე გასვლა. ქვეყანაში მოქმედებს სამართლებრივი მექანი-
ზმი, რომლის მიხედვითაც შესაძლებელია შეზღუდული შესაძლებლობის პენსიის გა-
დახედვა იმ პირთათვის, რომელთაც ის დაუწესდათ 2022 წლის 1 იანვრამდე. ინდექ-
საციის შედეგად, მინიმალური ასაკობრივი პენსია, რომელიც 2021 წელს იყო 1,188.05 
ლეი (დაახლოებით 61 ევრო), 2023 წელს გაიზარდა 2,620.62 ლეიმდე (დაახლოებით 
135 ევრო). 2022 წლის 1 ოქტომბრიდან, სახელმწიფო პენსიისა ან სოციალური დახ-
მარების მიმღებ პირებს, რომელთა ყოველთვიური შემოსავალი 5,000 ლეიზე (დაა-
ხლოებით 258 ევრო) ნაკლები იყო, გადაეცათ ერთჯერადი ფინანსური დახმარება, 
1,500 ლეის ოდენობით (დაახლოებით 77 ევრო).

https://rm.coe.int/mda-ad-hoc-cost-of-living-2023/1680ae693b

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

პენსიები ინდექსირდება წინა წლის ბოლოს აღრიცხული ინფლაციის მაჩვენებლის 
შესაბამისად, რომელიც გამოხატავს სამომხმარებლო ფასების ზრდას დეკემბერში, 
წინა წლის დეკემბერთან შედარებით. 2022 წლის 1 აპრილიდან ყველა პენსია ინდექ-
სირდა 13.94%-ით, 2023 წლის 1 აპრილიდან კი – 15%-ით. ინდექსაციის კოეფიციენტი 
გამოიყენებოდა პენსიის იმ ნაწილთან მიმართებით, რომელიც არ აღემატებოდა 
2022 წლის პროგნოზირებულ საშუალო თვიურ ხელფასს. 2023 წლის 1 აპრილიდან 
პენსიები და ზოგიერთი სოციალური შეღავათი 15%-ით ინდექსირდა იმ ნაწილში, რო-
მელიც არ აღემატებოდა 11,700 ლეის (დაახლოებით 604 ევრო).

გარანტირებული მინიმალური ყოველთვიური შემოსავალი ინდექსირდება ყოველწ-
ლიურად, 1 აპრილს.

დახმარება ენერგომოხმარებისა და საკვების ხარჯების დასაფარად [კითხვა 7]

2022 წელს მთავრობამ დანერგა ენერგოსიღარიბის შესამცირებელი მიზნობრივი 
მექანიზმი. კანონი უზრუნველყოფს კომპენსაციის მექანიზმს, რომელიც ითვალისწი-
ნებს გაზის, თბოენერგიისა და ელექტროენერგიის ხარჯების ანაზღაურებას საჭირო-
ებაზე დაფუძნებული მიდგომით. თითოეული ოჯახი განაწილდა ენერგეტიკული მო-
წყვლადობის 5 კატეგორიაში, შემდეგი ფაქტორების მიხედვით: ოჯახის შემოსავალი, 
ენერგოხარჯების თანაფარდობა შემოსავლებთან, გათბობის სისტემის ტიპი, ოჯახის 
შემადგენლობა და სხვა კრიტერიუმები. 2022/23 წლის ცივ სეზონზე ენერგოსუბსი-
დიით ისარგებლა 895,000-ზე მეტმა ოჯახმა, სპეციფიკური საჭიროებების შესაბამი-
სად. ენერგეტიკული ბაზრის არასახარბიელო ვითარების გამო, რეგისტრირებული 
ოჯახების, დაახლოებით, 80% მოხვდა „ძალიან მაღალი მოწყვლადობის“ კატეგორი-
აში. ამ ოჯახებისთვის ანაზღაურდებოდა გადასახადების მაქსიმუმ 60%.

2023/24 წლის ცივ სეზონზე სისტემა გაფართოვდა და მოიცვა მერქნისა და სხვა 
მყარი საწვავის მონეტარული კომპენსაცია. მას დაემატა ენერგეტიკული მოწყვლა-
დობის ახალი კატეგორიებიც – „უკიდურესი“ და „ძირითადი“ მოწყვლადობა. 

მიმდინარე ცივ სეზონზე ენერგოკომპენსაციის მისაღებად დარეგისტრირდა 777,000-
ზე მეტი ოჯახი, რომელთაგან თითქმის 260,000-მა (წინა სეზონთან შედარებით 30,000-
ით მეტმა) მიიღო ფულადი კომპენსაცია. 

სახალხო დამცველი აღნიშნავს, რომ მთავრობის მიერ ცივ სეზონზე გატარებულმა 
სოციალური დახმარების ღონისძიებებმა ნაწილობრივ გააუმჯობესა დაბალშემოსა-
ვლიანი ოჯახების ეკონომიკური მდგომარეობა, თუმცა ვერ შეძლო ცხოვრების სტა-
ნდარტის სრულფასოვნად დაცვა.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

მოსახლეობის სიღარიბის მაჩვენებლები ასეთია: 23% – 2018 წელს, 25.2% – 2019 
წელს, 26.8% – 2020 წელს, 24.5% – 2021 წელს და 31.1% – 2022 წელს. უკიდურესი სიღა-
რიბის დონე გაიზარდა 2021 წლის 9.5%-დან 2022 წლის 13.5%-მდე.

შეზღუდული შესაძლებლობის მქონე პირებისთვის AROP-ის მაჩვენებელი 25.8%-დან 
(2018) 41.2%-მდე (2022) გაიზარდა, ხანდაზმულთათვის კი – 25.4%-დან (2018) 43.9%-
მდე (2022).

სიღარიბის დონის ზრდა, ძირითადად, განპირობებული იყო ენერგორესურსებისა 
და, შესაბამისად, პროდუქტების/მომსახურებების ფასების (განსაკუთრებით, კომუ-
ნალური გადასახადების) მკვეთრი ზრდით. 2022 წლის დეკემბერში საშუალო სამო-
მხმარებლო ფასები 30.2%-ით აღემატებოდა 2021 წლის დეკემბრის მაჩვენებელს. 

კერძოდ, სასურსათო პროდუქტები გაძვირდა 31.8%-ით, არასასურსათო პროდუქტები 
– 19.9%-ით, ხოლო მოსახლეობისთვის გაწეული მომსახურებები – 44.0%-ით.

კონსულტაცია და მონაწილეობა [კითხვა 10]

ანგარიშში წარმოდგენილია ინფორმაცია გარკვეულ ღონისძიებებზე, რომელთა 
მიზანია ცხოვრების ღირებულების კრიზისით ყველაზე დაზარალებულ პირთა მხა-
რდაჭერა. თუმცა, ის არ გვაწვდის ინფორმაციას ნაბიჯებზე, რომლებიც მთავრობამ 
გადადგა  ყველაზე დაზარალებული პირებისა და/ან მათი წარმომადგენელი ორგა-
ნიზაციების ჩასართავად კრიზისის საპასუხო ზომების შემუშავებაში. 



146

მონტენეგრო – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

მონტენეგროში 2022 წლის 1 იანვრამდე მინიმალური ხელფასის წმინდა ოდენობა 
შეადგენდა 250 ევროს.  შრომის კოდექსში შეტანილი ცვლილებების შედეგად (რომ-
ლებიც ამ თარიღიდან ამოქმედდა), მინიმალური ხელფასი გაიზარდა 450 ევრომდე.

მინიმალური ხელფასის ოდენობას წელიწადში ერთხელ ადგენს მთავრობა, სოცია-
ლური საბჭოს წინადადების საფუძველზე და შემდეგი კრიტერიუმების გათვალისწი-
ნებით:

–	 ხელფასების ზოგადი დონე ქვეყანაში;

–	 ცხოვრების ღირებულება და მისი ცვლილებები; 

–	 ეკონომიკური ფაქტორები, მათ შორის, ეკონომიკური განვითარების მოთხოვნები, 
პროდუქტიულობის დონე და დასაქმების მაღალი დონის მიღწევის მიზანი.

დასაქმებულთა მსყიდველუნარიანობის დაცვის ზომები [კითხვები 2-4]

საკვების ფასების ზრდისა და მაღალი ინფლაციის ფონზე, მონტენეგროს მთავრო-
ბამ, ქვეყნის მსხვილ საცალო ვაჭრობის ქსელებთან ერთად, დაიწყო რამდენიმეთ-
ვიანი კამპანია, სახელწოდებით „შეაჩერე ინფლაცია“, რომელიც ითვალისწინებს ე. 
წ. „ანტიინფლაციური კალათების“ შექმნას. ამ კალათების დანიშნულებაა ინფლაცი-
ური წნეხის შემცირება მოქალაქეთა ცხოვრების დონეზე და ძირითადი საკვები პრო-
დუქტების ფასების სტაბილიზაცია. 

„ანტიინფლაციური კალათა“ მოიცავს, სულ მცირე, ერთ პროდუქტს შეთანხმებული 25 
სახეობიდან. თითოეული კატეგორიიდან კონკრეტულ პროდუქტს ირჩევს თავად მო-
ვაჭრე, ფასები კი განისაზღვრება ეკონომიკური განვითარებისა და ტურიზმის სამი-
ნისტროსთან მიღწეულ წინასწარ შეთანხმებაზე დაყრდნობით (საცალო ვაჭრობაში 
მარჟა არ უნდა აღემატებოდეს 5%-ს, საბითუმო ვაჭრობაშიც ის შეზღუდულია 5%-ით).

„შეაჩერე ინფლაცია 100+“ კამპანიის განხორციელებით, რიგი პროდუქციის საცალო 
ფასები მნიშვნელოვნად შემცირდა. ამავდროულად, ამან ხელი შეუწყო კონკურენ-
ციის გაძლიერებას – როგორც საცალო, ისე საბითუმო ბაზარზე – რაც, საბოლოოდ, 
დადებითად აისახა მომხმარებლებზე.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

ანგარიშის მიხედვით, 2021 წლიდან ბავშვის შემწეობა ხელმისაწვდომია 18 წლამდე 
ასაკის პირებისთვის (არაუმეტეს ხუთი შვილისთვის თითოეულ ოჯახზე) და მისი ყო-
ველთვიური ოდენობა შეადგენს 30 ევროს.

2023 წელს ერთჯერადი დახმარების ოდენობა ახალშობილისთვის გაიზარდა 900 
ევრომდე, ხოლო საბაზისო სოციალური დახმარების მიმღებთათვის – 1,000 ევრომდე.

2022 წლის ნოემბერში გარკვეული კატეგორიის პენსიონერებზეც გაიცა ერთჯერადი 
დახმარება, პენსიის ოდენობის მიხედვით (50-დან 200 ევრომდე).

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშში აღნიშნულია, რომ სოციალური დახმარების ოდენობა წელიწადში ორჯერ 
კორექტირდება, ცხოვრების ღირებულებისა და დასაქმებულთა საშუალო ხელფასის 
ცვლილებათა შესაბამისად, ასევე, წინა ექვსთვიანი სტატისტიკური მონაცემების სა-

ფუძველზე. ინდექსაცია ხდება ცხოვრების ღირებულების ზრდის ნახევრისა და ხელ-
ფასების ზრდის ნახევრის პროცენტული მაჩვენებლების მიხედვით. 

პენსიები ინდექსირდება წელიწადში სამჯერ – 1 იანვარს, 1 მაისსა და 1 სექტემბერს, 
წინა ოთხი თვის სამომხმარებლო ფასებისა და საშუალო ხელფასების ცვლილე-
ბათა საფუძველზე, შემდეგი ფორმულით: თუ სამომხმარებლო ფასების ინდექსის 
ცვლილება უტოლდება ან აღემატება ხელფასების ინდექსის ცვლილებას, პენსია 
კორექტირდება სამომხმარებლო ფასების ზრდის/კლების 75%-ისა და ხელფასების 
ზრდის/კლების 25%-ის დაჯამებით; თუ მომხმარებლის ფასების ინდექსის ცვლი-
ლება ნაკლებია ხელფასების ინდექსის ცვლილებაზე, ინდექსაცია ხდება ფასების 
ზრდის 25%-ისა და ხელფასების ზრდის 75%-ის დაჯამებით. 

2023 წლის 1 სექტემბერს პენსიებს შეეხო 2.45%-იანი ინდექსაცია და, დამატებით, 
საგანგებო ინდექსაცია, 2.55%-ის ოდენობით.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშის მიხედვით, ენერგოხარჯების დასაფარად, 2007 წელს მთავრობამ მოსა-
ხლეობის ყველაზე მოწყვლადი კატეგორიისთვის დაამტკიცა გადასახადების სუბსი-
დირების პროგრამა, რომელიც უწყვეტად ხორციელდება ყოველ წელს.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბის რისკის მაჩვენებელი საერთო მოსახლეობაში 23.6% იყო 2017 წელს, 
23.8% – 2018 წელს, 24.5% – 2019 წელს, 22.6% – 2020 წელს, 21.9% – 2021 წელს და 
20.3% – 2022 წელს.

ანგარიშში ასევე აღნიშნულია, რომ ბავშვის შემწეობები წელიწადში ორჯერ კო-
რექტირდება, ცხოვრების ღირებულებისა და საშუალო ხელფასების ზრდის შესაბა-
მისად.

გარდა ამისა, შრომისა და სოციალური დაცვის სამინისტრომ 22 ლიცენზია გასცა სო-
ციალური მომსახურების მიმწოდებელ ორგანიზაციებზე, რომლებიც მომსახურებებს 
აწვდიან ბავშვებს, ხანდაზმულებს, შეზღუდული შესაძლებლობის მქონე ბავშვებსა 
და მოზრდილებს.

კონსულტაცია და მონაწილეობა [კითხვა 10]

ანგარიშის თანახმად, სოციალური დაცვისა და ბავშვთა დაცვის სფეროში კანონპ-
როექტების, პოლიტიკისა და სტრატეგიების შემუშავებისას, სამუშაო ჯგუფებში ჩა-
რთულნი არიან შესაბამისი არასამთავრობო ორგანიზაციებიც, რომლებიც საჯარო 
განხილვების ეტაპზე წარადგენენ შენიშვნებსა და რეკომენდაციებს.

ნიდერლანდები – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ნიდერლანდებში კანონმდებლობით დადგენილი მინიმალური ხელფასი კორექტირ-
დება წელიწადში ორჯერ – 1 იანვარს და 1 ივლისს – კოლექტიური ხელშეკრულებე-
ბით განსაზღვრული საშუალო ხელფასის ზრდის შესაბამისად. 2021 წლის ბოლოდან 
მინიმალური ხელფასი ინდექსირდა ოთხჯერ და გაიზარდა 1.41%-დან 3.13%-მდე. 
დამატებით, 2023 წლის იანვარში, მინიმალური ხელფასი 8.05%-ით გაიზარდა ცხო-
ვრების ღირებულების კრიზისის ფონზე, რის შედეგადაც მთლიანმა ზრდამ 10.15% 
შეადგინა, რეგულარული ინდექსაციის ჩათვლით.

კარიბის ნიდერლანდებში მინიმალური ხელფასი ყოველწლიურად ინდექსირდება 
1 იანვარს, წინა წლის მესამე კვარტლიდან მიმდინარე წლის მესამე კვარტლამდე 
CPI-ის ცვლილების მიხედვით. 2019 წლიდან, სოციალურ პარტნიორებთან კონსულ-
ტაციის საფუძველზე, მინიმალური ხელფასი ინფლაციაზე მეტად იზრდება, მინიმა-
ლური შემოსავლის სტანდარტის დასაწესებლად.

კიურასაოში მინიმალური ხელფასი ჯერ კიდევ არ შეესაბამება სიღარიბის ზღვარს.

დასაქმებულთა მსყიდველუნარიანობის დაცვის ზომები [კითხვები 2-4]

ინფლაციისა და ხარჯების ზრდის საპასუხოდ, გატარდა რამდენიმე ღონისძიება, მათ 
შორის:

•	 2023 წელს გაიზარდა დასაქმებულთა საგადასახადო კრედიტი (employed 
person’s tax credit), რომელიც 2024 წელს კიდევ უფრო გაიზრდება და შეამცი-
რებს საშემოსავლო გადასახადს, განსაკუთრებით, მინიმალურ ხელფასზე და-
საქმებული პირებისთვის; 

•	 2024 წელს, კორექციის ფაქტორის გამოყენებით, ცვლილებები შევიდა საგადა-
სახადო კატეგორიებში, საგადასახადო კრედიტებსა და ბავშვთა დამატებით 
გასაცემელში, რაც მიზნად ისახავს ტვირთის შემსუბუქებას ოჯახებისთვის.

მზარდი ინფლაციის პირობებში, დასაქმებულთა მსყიდველუნარიანობის დასაცა-
ვად მიღებული ზომები, როგორიცაა ენერგოშემწეობა, გავრცელდა კარიბის ნიდერ-
ლანდებში დასაქმებულებზეც. გარდა ამისა, დაინერგა მუდმივი სუბსიდიები ფიქ-
სირებული ინტერნეტისა და სასმელი წყლის მოხმარებისათვის, საოჯახო ხარჯების 
შესამცირებლად.

კიურასაოში ინიცირებული Makuto Básiko (ძირითადი სასურსათო კალათა) მოიცა-
ვდა პროდუქციის ფართო ასორტიმენტს, პირველადი მოხმარების პროდუქტებზე ხე-
ლმისაწვდომობის გასაზრდელად (ფასების მატების მიუხედავად). 

ETUC-ის მონაცემებით, 2022 წელს ნომინალური მინიმალური ხელფასი 3.3%-ით გა-
იზარდა, მაშინ, როდესაც ინფლაციის დონემ 9.9% შეადგინა. შესაბამისად, მინიმა-
ლური ხელფასის რეალური ზრდა იყო -6.6%.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

დაცული ჯგუფების მხარდასაჭერად, გატარდა რამდენიმე ცვლილება, მათ შორის:

•	 2023 წელს მიიღეს კანონი, სახელწოდებით „ფართო ინიციატივა“, რომელიც 
მიზნად ისახავდა შრომისუნარიანობის შეზღუდვის მქონე პირთა დასაქმების 
შესაძლებლობათა გაზრდას; ასევე ითვალისწინებდა ცვლილებებს „მონაწი-
ლეობის შესახებ აქტის“ იმ წესებში, რომლებიც ეხება საერთო საცხოვრებელ 

ხარჯებს: კერძოდ, 27 წლამდე ასაკის ოჯახის წევრები აღარ ითვლებიან „ხარ-
ჯების გამზიარებლებად“.

•	 გაიზარდა სოციალური დახმარების სხვადასხვა ფორმა, როგორიცაა საბინაო 
სუბსიდია, დასაქმებულთა საგადასახადო კრედიტი და ბავშვის დამატებითი 
დახმარება, საშუალოზე დაბალშემოსავლიანი ოჯახების დასახმარებლად. 

ანგარიშში წარმოდგენილია ცხრილიც, რომელიც ასახავს დახმარებების ზრდას კა-
რიბის ნიდერლანდებში. 2023 წლის ივლისიდან კიურასაოში გაიზარდა ხანდაზმულ 
პენსიონერთა სპეციალური დანამატი და კეთილდღეობის სტანდარტი (30%-ით), 
ასევე, ბავშვის შეღავათის ოდენობა.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ნიდერლანდებში სოციალური შეღავათები, მათ შორის, ასაკობრივი პენსია და სოცი-
ალური დახმარება, მიბმულია კანონით დადგენილ მინიმალურ ხელფასზე და ინდექ-
სირდება ყოველ ექვს თვეში ერთხელ. ინდექსაციის მაჩვენებლები შეესაბამება მი-
ნიმალური ხელფასის ზრდას.

კარიბის ნიდერლანდებში სოციალური დახმარება და პენსიები ყოველწლიურად 
ინდექსირდება CPI-ის შესაბამისად, თუმცა ბავშვებზე გასაცემლები არ არის მიბ-
მული პოლიტიკით განსაზღვრულ მინიმალურ ხელფასზე და მისი კორექტირება 
ეფუძნება საჭიროებათა შეფასებას.

რაც შეეხება ნიდერლანდების კიურასაოს, 2023 წლის მაისში გაიზარდა ხანდაზ-
მულთა პენსია, მარტოხელა პირთა ფინანსური მხარდაჭერის გასაძლიერებლად. 
ცვლილებამ ასახა ინფლაციისა და ცხოვრების ხარჯების ზრდა.

დახმარება ენერგომოხმარებისა და საკვების ხარჯების დასაფარად [კითხვა 7]

ენერგოკრიზისისა და ინფლაციის საპასუხო ღონისძიებებს შორის იყო:

•	 2022 წელს 1,300 ევროს ოდენობის ენერგოდახმარების დაწესება დაბალშე-
მოსავლიანი ოჯახებისთვის, რომელიც გაგრძელდა 2023 წელსაც.

•	  დღგ-ის დროებით შემცირება ენერგიაზე (2022 წელს – 21%-დან 9%-მდე); ასევე, 
აქციზური გადასახადის შემცირება დიზელსა და ბენზინზე, ოჯახებისთვის მა-
ღალი ენერგოხარჯების შესამსუბუქებლად;

•	 ენერგორესურსების ფასზე შეზღუდვის ამოქმედებამდე, 2022 წლის ნოემბე-
რსა და დეკემბერში ყველა ოჯახმა მიიღო დამატებითი 190 ევრო. 

კარიბის ნიდერლანდებში ძალისხმევა მიემართებოდა ენერგიის ხელმისაწვდომო-
ბის გაზრდას, სუბსიდირებისა და პირდაპირი ფასდაკლებების მეშვეობით.

ნიდერლანდების კიურასაოში გატარებულ ზომებს შორის იყო: ბენზინსა და დიზელზე 
ფასების შემცირება, წყალსა და ელექტროენერგიაზე სუბსიდიების გამოყოფა და 
დაბალშემოსავლიანი ოჯახების უფასოდ გადაერთება წყლის ქსელზე. („სასურსათო 
კალათის“ შესახებ იხ. ზემოთ).

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

სიღარიბესა და უთანასწორობასთან ბრძოლისთვის გატარებული ღონისძიებები, 
რომელთა მიზანია ბავშვთა სიღარიბის განახევრება 2025 წლამდე და საერთო სიღა-
რიბისა და ვალების შემცირება 2030 წლამდე, მოიცავს:

•	 მინიმალური ხელფასის ზრდას;

•	 სოციალური დახმარების გაუმჯობესებას;

•	 ჯანდაცვისა და განათლების ხელმისაწვდომობის გაფართოებას;

•	 ვალებთან დაკავშირებული კონსულტაციებისა და მხარდაჭერის გაუმჯობესე-
ბას.

მოსალოდნელია, რომ ამ ღონისძიებათა შედეგად, ბავშვთა სიღარიბე 2025 წლისთვის 
4.55%-მდე შემცირდება (შედარებისთვის, 2015 წელს ეს მაჩვენებელი 9% იყო). 

რაც შეეხება კარიბის ნიდერლანდებსა და ნიდერლანდების კიურასაოს, ანგარიშში 
აღნიშნულია, რომ სიღარიბის ფართოდ გავრცელების მიუხედავად, არ არსებობს 
ზუსტი სტატისტიკა პრობლემის მასშტაბის შესახებ. 2021 წელს მოსახლეობის 28%-
ის შემოსავალი სიღარიბის ზღვარს ჩამოუვარდებოდა, თუმცა ბენჩმარკინგი არ ით-
ვალისწინებდა ხარჯების შემცირების ფაქტორს, რის გამოც სიღარიბეში მყოფი 
ოჯახების რეალური რაოდენობა, სავარაუდოდ, უფრო მაღალია. ამ პრობლემებთან 
საბრძოლველად, შემუშავდა მრავალწლიანი სტრატეგიული გეგმა, რომლის მიზანია: 
ეკონომიკური უსაფრთხოების გაძლიერება, ფინანსური გაჭირვების პრევენცია, მა-
რტივი წვდომა ფინანსურ დახმარებაზე, ვალებთან ბრძოლის ეფექტიანი მექანიზმე-
ბის დანერგვა და ღონისძიებათა გატარება სიღარიბის მანკიერი წრის გასარღვევად.

კონსულტაცია და მონაწილეობა [კითხვა 10]

გრძელვადიანი სტრატეგიები ორიენტირებულია ეკონომიკურ სტაბილურობასა და 
სოციალურ სამართლიანობაზე და მოიცავს შემდეგ ზომებს:

•	 მინიმალური შემოსავლის სტანდარტის გადახედვა და საჭირო კორექციის 
შეტანა მასში;

•	 ეკონომიკის აღდგენის მხარდამჭერი ზომების კომპლექსური პაკეტის ამოქმე-
დება, მათ შორის, შრომის ბაზარში ინვესტირება და ინიციატივების განხო-
რციელება საცხოვრებლის ხელმისაწვდომობისთვის; 

•	 განათლებისა და შრომის ბაზრის მოთხოვნათა თავსებადობის უწყვეტად გა-
უმჯობესება, რაც ხელს შეუწყობს მდგრად ეკონომიკურ ზრდას და დასაქმებას.

ჩრდილოეთ მაკედონია – მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

მინიმალური ხელფასის ოდენობა უწყვეტად იზრდება 2017 წლიდან: ამ წელს მისი 
წმინდა ოდენობა შეადგენდა 12,000 მაკედონიურ დინარს (დაახლოებით €194), ხოლო 
2023 წლის მარტში – 20,175 დინარს (€327).

2022 წლის დასაწყისში, დასაქმებულთა და დამსაქმებელთა წარმომადგენლებსა 
და მთავრობას შორის მიმდინარეობდა ინტენსიური მოლაპარაკებები და კონსულ-
ტაციები 2022 წლის მინიმალური ხელფასის განსაზღვრაზე. სოციალური დიალოგის 
შედეგად, ეკონომიკური და სოციალური საბჭოს ფარგლებში მოხერხდა კონსენსუსის 
მიღწევა 2022 წლის მარტიდან მინიმალური ხელფასის გაზრდაზე; შეიცვალა მინიმა-
ლური ხელფასის კორექტირების კრიტერიუმებიც. დამსაქმებლებს 2022 წლის ბო-
ლომდე გამოეყოთ სუბსიდიები სავალდებულო სოციალური შენატანებისთვის, წმი-
ნდა მინიმალური ხელფასის გაზრდით გამოწვეული სხვაობის დასაფარად. 

დადგენილი მეთოდოლოგიისა და კრიტერიუმების საფუძველზე, 2023 წლის მარტში 
მინიმალური წმინდა ხელფასის ოდენობამ შეადგინა 20,175 დინარი (€327), რაც, წინა 
წელთან შედარებით, 12.1%-იან ზრდაზე მიუთითებდა. 

დასაქმებულთა მსყიდველუნარიანობის დაცვის ზომები [კითხვები 2-4]

ანგარიშის მიხედვით, მთავრობამ 2020 წლის 18 მარტს, 31 მარტს, 17 მაისსა და 27 
სექტემბერს მიიღო ანტიკრიზისულ ღონისძიებათა ოთხი პაკეტი, რომელთა ფარგ-
ლებშიც განისაზღვრა და განხორციელდა, დაახლოებით, 70 მიზნობრივი ღონისძი-
ება, მათ შორის:

•	 სუბიექტები, რომელთა შემოსავალიც 30%-ით შემცირდა წინა პერიოდთან შე-
დარებით, გათავისუფლდნენ საშემოსავლო და მოგების გადასახადებისგან;

•	 კრიზისის შედეგად დაზარალებულ კომპანიებს თითო დასაქმებულზე გამოე-
ყოთ სოციალური შენატანების 50%-იანი სუბსიდია;

•	 მხარდაჭერა დასაქმების შესანარჩუნებლად და ხელფასების გადასახდე-
ლად: კომპანიები და თვითდასაქმებულები, რომელთაც შემოსავალი, სულ 
მცირე, 30%-ით შეუმცირდათ, სამი თვის განმავლობაში იღებდნენ მინიმა-
ლური ხელფასის ოდენობის დახმარებას თითო დასაქმებულზე (ამ ზომით, 
რომლის ღირებულებამაც შეადგინა 84 მილიონი ევრო, ისარგებლა 120,000-მა 
დასაქმებულმა);

•	 ფულადი დახმარება სამსახურის დაკარგვის შემთხვევაში, საშუალო ხელფა-
სის 50%-ის ოდენობით (ბიუჯეტი, დაახლოებით, 900,000 ევრო);

•	 ფინანსური მხარდაჭერა სპორტსმენებისა და ხელოვანებისთვის – სამიზნე 
ჯგუფებისთვის, რომლებიც განსაკუთრებულად დაზარალდნენ (ბიუჯეტი – 
508,000 ევრო);

•	 საშინაო ტურიზმის ვაუჩერები: 6,000 დინარი (€97) იმ დასაქმებულთათვის, 
რომელთა ხელფასი თვეში 15,000 დინარზე (€243) ნაკლებია (ბიუჯეტი – 16 მი-
ლიონი ევრო);

•	 „მწვანე საწვავის“ 50%-ით სუბსიდირება ფერმერებისთვის (ბიუჯეტი – 4.6 მი-
ლიონი ევრო);

•	 ახალგაზრდების მხარდაჭერა: გაიცა 3,000 დინარის (€48) ღირებულების ვაუ-
ჩერები IT-ისა და ციფრული უნარების კურსების თანადაფინანსებისთვის (ბი-
უჯეტი – 12 მილიონი ევრო);

https://rm.coe.int/mkd-ad-hoc-report-cost-of-living-2023/1680ae7b5c

•	 ხელოსნების მიერ ხელსაწყოებსა და ნედლეულში გადახდილი თანხების თა-
ნადაფინანსება (€145,000 გადანაწილდა 225 ხელოსანზე).

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

ანგარიშში აღწერილია ბავშვთა დაცვის სფეროში გატარებული რეფორმა, რომელიც 
2019 წელს შევიდა ძალაში და დაეხმარა სიღარიბის დონის შემცირებას. „ბავშვთა 
დაცვის კანონში ცვლილებათა შეტანის შესახებ“ კანონის (№236/22) მიხედვით, სპე-
ციალური დახმარება 15%-ით გაეზარდათ შემდეგ ჯგუფებს: 

•	 შშმ ბავშვთა მშობლები;

•	 მარტოხელა მშობლები;

•	 სოციალური დახმარების მიმღები დაუცველი ოჯახები, რომელთაც ჰყავთ 26 
წლამდე ასაკის შშმ შვილები. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის მიხედვით, ბავშვის დახმარება ყოველწლიურად კორექტირდება წინა 
წლის ცხოვრების ხარჯების ინდექსის ზრდის შესაბამისად, რომელსაც ყოველი 
წლის იანვარში აქვეყნებს სახელმწიფო სტატისტიკის სააგენტო. 2023 წელს კო-
რექტირება მოხდა 14.2%-ით.

პენსიების ინდექსაციაზე ინფორმაცია წარმოდგენილი არ არის.

ანგარიში არ შეიცავს ინფორმაციას სხვა ფულად დახმარებებზე, თუმცა სოციალური 
შეღავათების ოდენობა ყოველწლიურად იზრდება წინა წლის ცხოვრების ღირებუ-
ლების ინდექსის მიხედვით, რომელსაც სახელმწიფო სტატისტიკის სამსახური აქვე-
ყნებს ყოველი წლის იანვარში. 

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიში ვრცელ ინფორმაციას გვაწვდის 2022 წელს ენერგეტიკული და სასურსათო 
კრიზისის საპასუხოდ მიღებულ ღონისძიებათა ორ პაკეტზე, რომლებიც მიზნად ისა-
ხავდა ყველაზე მოწყვლადი ჯგუფების დაცვას, ასევე, ეკონომიკის მხარდაჭერას. 
პირველი პაკეტი 2022 წლის მარტში მიიღეს და მიემართებოდა მოქალაქეთა ცხო-
ვრების სტანდარტის დაცვას და კომპანიათა ლიკვიდურობის შენარჩუნებას. მეორე 
პაკეტი, რომელიც 2022 წლის ოქტომბერში მიიღეს, ფოკუსირებული იყო ენერგოე-
ფექტურობისა და განახლებადი ენერგიის წყაროებში ინვესტირების წახალისებაზე.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში აღნიშნულია, რომ 2020 წელს სიღარიბის რისკის მაჩვენებელი იყო 21.8%. 
სოციალური ტრანსფერები და პენსიები რომ არ ჩათვლილიყო საოჯახო შემოსა-
ვლებში, სიღარიბის რისკის მაჩვენებელი 42.1%-მდე გაიზრდებოდა. პროგნოზის მი-
ხედვით, სიღარიბის რისკი დაუბრუნდება პანდემიამდე არსებულ ტენდენციას: დაა-
ხლოებით, ერთი პროცენტული პუნქტით დაიკლებს (20.3%-მდე) და 2019 წლის დონეს 
დაუახლოვდება.

ანგარიშში წარმოდგენილია 2022 წელს გატარებული რამდენიმე ღონისძიება, რო-
მელთა მიზანი იყო ცხოვრების ღირებულების კრიზისის გავლენის შერბილება ყვე-
ლაზე დაუცველ ჯგუფებთან მიმართებით: „სოციალური დაცვის შესახებ“ კანონის 
ცვლილებათა თანახმად, გარანტირებული მინიმალური დახმარების მიმღებ პირებს, 
2022 წლის მარტში, აპრილსა და მაისში, მიენიჭათ დამატებითი ყოველთვიური დახ-

მარება, 1,000 დინარის (€16) ოდენობით. „ენერგოკრიზისთან გასამკლავებლად სო-
ციალურად დაუცველ მოქალაქეთა ფინანსური მხარდაჭერის შესახებ“ კანონით, სო-
ციალური დახმარების მიმღებ პირებს, რომლებსაც ჰყავთ შშმ ბავშვები, 2022 წლის 
დეკემბრიდან ოთხი თვის განმავლობაში გადაეცემოდათ 3,000 დინარის (€48) ოდე-
ნობის თვიური დახმარება. ამ დახმარების ფარგლებში, ფინანსური მხარდაჭერა მი-
იღო 177,000-ზე მეტმა მოქალაქემ.

„პენსიებისა და შშმ პირთა დაზღვევის შესახებ“ კანონის ცვლილებათა საფუძველზე, 
შემოიღეს პენსიების კორექტირების ახალი მეთოდოლოგია, რომელიც ითვალისწი-
ნებს როგორც საშუალო ხელფასის, ისე ცხოვრების ღირებულების ინდექსის ზრდას. 
შედეგად, 2022 წლის სექტემბერში პენსიები 9.7%-ით გაიზარდა, 2023 წლის მარტში 
კი – დამატებით, 8.4%-ით. გარდა ამისა, 2022 წლის აპრილში, მაისსა და ივნისში 
ყველა პენსიონერზე გაიცა სპეციალური ფულადი დახმარება, 1,000 დინარის (€16) 
ოდენობით, ცხოვრების სტანდარტის შესანარჩუნებლად და ინფლაციის გავლენის 
შესარბილებლად.

კონსულტაცია და მონაწილეობა [კითხვა 10]

მთავრობის მიერ გატარებული კონკრეტული ღონისძიებები და პოლიტიკა, რომ-
ლებიც მიემართებოდა ცხოვრების ღირებულების კრიზისზე რეაგირებას, ფართო 
კონსულტაციებისა და განხილვების საგანი გახდა. პროცესი, ძირითადად, მიმდინა-
რეობდა სოციალური პარტნიორების, სავაჭრო-სამრეწველო პალატებისა და სხვა 
შესაბამისი მხარეების ჩართულობით. ეს საკითხები აქტიურად განიხილებოდა ეკო-
ნომიკურ და სოციალურ საბჭოშიც და კიდევ უფრო ფართო ფორმატითაც.

ნორვეგია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ანგარიშის მიხედვით, ნორვეგიაში არ არსებობს კანონით დადგენილი მინიმალური 
ხელფასი. ხელფასების, მათ შორის, დაბალშემოსავლიან დასაქმებულთა ანაზღაუ-
რების დადგენაზე პასუხისმგებლობა ეკისრებათ სოციალურ პარტნიორებს. სახელ-
მწიფოს ამ პროცესში არ აქვს ფორმალური როლი.

დასაქმებულთა მსყიდველუნარიანობის დაცვის ზომები [კითხვები 2-4]

ანგარიშში აღნიშნულია, რომ ნორვეგიაში არ მოქმედებს დასაქმებულთა შეღავა-
თები. 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

2022 წლის დეკემბერში, ცხოვრების ხარჯების ზრდაზე რეაგირების მიზნით, სოცია-
ლური დახმარების მიმღებ პირებს გადაეცათ ერთჯერადი დახმარება – 1,000 ნორვე-
გიული კრონის (დაახლოებით €85) ოდენობით. 2023 წლის თებერვალში შშმ პირთა 
მინიმალური დახმარების ბენეფიციარებს გადაეცათ ერთჯერადი კომპენსაცია, 3,000 
კრონის (დაახლოებით €255) ოდენობით. საბინაო შემწეობასთან დაკავშირებით, 
ანგარიშში აღნიშნულია, რომ 2021 წლის ბოლოდან იზრდება დახმარება მრავალშვი-
ლიანი ოჯახებისთვის; ასევე გაზრდილია ანაზღაურებადი საბინაო ხარჯების მაქსიმა-
ლური ოდენობა და დროებით შემცირდა ბენეფიციართა თანამონაწილეობის წილი.

2022 წლის სექტემბრიდან, ფინანსურ სოციალური დახმარების გამოთვლაში აღარ 
ითვალისწინებენ ბავშვთა საყოველთაო დახმარებას. მარტოხელა მშობლები სა-
რგებლობენ ბავშვთა გაფართოებული შეღავათებით, რომელთა ოდენობაც 2023 
წლის 1 მარტიდან გაიზარდა წელიწადში 5,000 კრონით (დაახლოებით €425). 2023 
წლის შესწორებულ ბიუჯეტში 6 წელზე უფროსი ბავშვების დახმარება გაიზარდა წე-
ლიწადში 2,400 კრონით (€204). 

2022 წელს შემოიღეს შვებულების დანამატი, გასული წლის უმუშევრობის დახმარე-
ბის 9.5%-ის ოდენობით, კერძოდ, იმ პირებისთვის, რომლებიც დახმარებას 8 კვირაზე 
მეტხანს იღებდნენ. 2023 წლის 1 თებერვლიდან ბავშვის დანამატი 17 კრონით (€1.45) 
გაიზარდა და ორივე მშობელზე გაიცემა, თუ ორივე მათგანი იღებს უმუშევრობის 
დახმარებას. 

2023 წლის იანვრიდან, მარტოხელა პენსიონერთა პენსიის მინიმალური დონე გაიზა-
რდა 4,000 კრონით (€340). 2024 წლის 1 იანვრიდან, მარჩენალდაკარგული მეუღლის 
პენსია იცვლება დროებითი შემწეობით, რომელიც 2.25-ჯერ აღემატება საბაზისო 
ოდენობას. შეიცვალა და გამარტივდა მარჩენალდაკარგული შვილის პენსიის მიღე-
ბის წესები და გაიზარდა მისი განაკვეთი. 

შემცირდა დასაქმებულთა სოციალური შენატანები ხელფასებზე, სოციალურ შეღა-
ვათებსა და თვითდასაქმებულთა შემოსავალზე. მაგალითად, სოციალური შეღავა-
თების შემთხვევაში, შენატანების განაკვეთი შემცირდა 8.2%-დან (2021 წელს) 7.9%-
მდე (2023 წელს), თუმცა 2023 წელს დაწესდა დამატებითი სოციალური შენატანი 
დასაქმებულის ხელფასის იმ ნაწილისთვის, რომელიც აღემატება 750,000 კრონს 
(€63,761), 5%-ის ოდენობით. 

ანგარიშში ჩამოთვლილია სხვა დამატებითი ზომებიც, რომლებმაც ხელი შეუწყო 
ცხოვრების ღირებულების შემცირებას: კერძოდ, 2022–2023 წლებში შემცირდა საბა-
ვშვო ბაღის მაქსიმალური გადასახადი და გახდა თვეში 3,000 კრონი (€255). შემცი-
რებული გადასახადით სარგებლობენ დაბალშემოსავლიანი და მრავალშვილიანი 
ოჯახები.

https://rm.coe.int/nor-ad-hoc-report-on-cost-of-living-crisis-2023/1680ae60b8


155

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის მიხედვით, ეროვნული დაზღვევის სქემით განსაზღვრული მრავალი შეღა-
ვათი დამოკიდებულია საბაზისო ოდენობაზე, რომელიც ყოველწლიურად კორექტირ-
დება ხელფასების ზრდის შესაბამისად და ძალაში შედის 1 მაისიდან. 2023 წლის 1 
მაისიდან საბაზისო ოდენობა გაიზარდა 6.41%-ით.

ასაკობრივი, გარანტირებული და მინიმალური პენსიები ინდექსირდება 1 მაისიდან, 
ხელფასებისა და ფასების ზრდის საშუალო მაჩვენებელთა შესაბამისად. 2023 წლის 
1 მაისიდან ეს პენსიები გაიზარდა 8.54%-ით. საბინაო შემწეობის განაკვეთები 2017 
წლიდან ინდექსირდება ცხოვრების ღირებულების მიხედვით. ბავშვებზე გასაცე-
მელთა განაკვეთები არ კორექტირდება ყოველწლიურად, თუმცა 2023 წელს გაიზა-
რდა ფასების მოსალოდნელი ზრდის გათვალისწინებით.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში აღნიშნულია, რომ 2021 წლის ბოლოდან ნორვეგიის პარლამენტმა მიიღო 
რამდენიმე ღონისძიება, რომლებიც მიზნად ისახავდა ოჯახების დამატებით მხა-
რდაჭერას ენერგომოხმარების ღირებულების ზრდის საპასუხოდ. მათ შორისაა:

•	 ენერგომოხმარების ღირებულების დასაფარი ფინანსური დახმარება: 2021 
წელს შემოიღეს დროებითი ფინანსური დახმარება ელექტროენერგიის ხარ-
ჯების დასაფარად. თუ ელექტროენერგიის ფასი გადააჭარბებს 70 ოირეს ერთ 
კილოვატსაათზე (გადასახადის გარეშე), სახელმწიფო ვალდებულია, დაფა-
როს ამ ზღვარს ზემოთ არსებული ფასის 90%. დამატებით, მთავრობამ შემო-
იღო ელექტროენერგიის მაღალი ფასების საკომპენსაციო სქემები კერძო 
კომპანიების, სტუდენტების, ფერმერების, მოხალისეობრივი ორგანიზაციე-
ბისა და ეკლესიებისთვის.

•	 ცვლილებები საბინაო შემწეობის სქემაში: საბინაო შემწეობის მიმღები პი-
რები ისარგებლებენ დამატებითი ფინანსური დახმარებით, რათა შეძლონ 
ელექტროენერგიის გაზრდილი ხარჯების დაფარვა. ეს დახმარება არ იქნება 
დამოკიდებული ოჯახის მიერ რეალურად მოხმარებული ელექტროენერგიის 
მოცულობაზე. ანგარიშში მოყვანილია შესაბამისი მონაცემებიც: 2021 წლის 
ნოემბერში  2,950 ნორვეგიული კრონი (€250) გაიცა 63,900 ბენეფიციარზე, 
2023 წლის მარტში კი – 1,500 კრონი (€127) 110,000 ბენეფიციარზე.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიში შეიცავს ინფორმაციას სიღარიბის რისკის მაჩვენებლებზე სხვადასხვა 
ჯგუფში (მაქსიმალური ზღვარი – მედიანური გათანაბრებული შემოსავლის 60%, სო-
ციალური ტრანსფერების მიღების შემდეგ):

•	 მთლიანი მოსახლეობა: 2015/2017 წლებში – 9.6%, 2016/2018 წლებში – 9.8%, 
2017/2019 წლებში – 10.1%, 2018/2020 წლებში – 10.1%, 2019/2021 წლებში – 
9.9%.

•	 67 წელს ზემოთ ასაკის პირები: 2015/2017 წლებში – 9.0%, 2016/2018 წლებში – 
8.9%, 2017/2019 წლებში – 8.9%, 2018/2020 წლებში – 8.9%, 2019/2021 წლებში 
– 8.9%.

•	 18 წლამდე პირები: 2015/2017 წლებში – 10.7%, 2016/2018 წლებში – 11.3%, 
2017/2019 წლებში – 11.7%, 2018/2020 წლებში – 11.7%, 2019/2021 წლებში – 
11.3%.

ანგარიშში აღნიშნულია, რომ პროგნოზები ნორვეგიაში სიღარიბის რისკის მაჩვენე-
ბელზე არ არის ხელმისაწვდომი. 

ასევე ხაზგასმულია სექტორთაშორისი მიდგომების მნიშვნელობა სიღარიბისა და 
საცხოვრებელი პირობების გაუმჯობესების მიმართ. აღწერილია რამდენიმე მექანი-
ზმი, რომლებიც ხელს უწყობს კოორდინაციასა და თანამშრომლობას, როგორც მუ-
ნიციპალურ, ისე სახელმწიფო დონეზე. მიმდინარეობს მუშაობა პოლიტიკის დოკუმე-
ნტებსა (white papers) და ექსპერტთა ანგარიშებზე, რომელთა მიზანია პოლიტიკის 
გაუმჯობესება სიღარიბისა და ცხოვრების პირობების შესახებ. მათ შორისაა დოკუ-
მენტები „სოციალური მობილობისა და თანასწორობის“, „სოციალური ინტეგრაცი-
ისა“ და „შრომის ბაზრის პოლიტიკის“ შესახებ. ამჟამად ხორციელდება სტრატეგია, 
რომელიც მიზნად ისახავს დაბალშემოსავლიან ოჯახებში მცხოვრები ბავშვებისა და 
ახალგაზრდების მხარდაჭერას. სტრატეგია 2020 წელს ამოქმედდა და მასში ჩართუ-
ლნი არიან შესაბამისი სამინისტროები.

კონსულტაცია და მონაწილეობა [კითხვა 10]

ანგარიშის მიხედვით, შრომისა და სოციალური ჩართულობის სამინისტრო რეგულა-
რულად მართავს შეხვედრებს მთავრობასა და სიღარიბის წინააღმდეგ თანამშრომ-
ლობის ფორუმს შორის. ეს ფორუმი აერთიანებს სიღარიბეში მცხოვრები მოსახლე-
ობის ინტერესთა დამცველ 10 ადგილობრივ ორგანიზაციას. შეხვედრები, როგორც 
წესი, წელიწადში სამჯერ იმართება. გარდა ამისა, ბავშვებისა და ოჯახების მინისტრი 
რეგულარულად მართავს შეხვედრებს არასამთავრობო ორგანიზაციებთან, რომლე-
ბიც წარმოადგენენ ბავშვებისა და ოჯახების ინტერესებს. 

პოლონეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ანგარიშის თანახმად, „მინიმალური ხელფასის შესახებ“ კანონით (10 ოქტომბერი, 
2002) გარანტირებულია მინიმალური ხელფასის წლიური ზრდა, სულ მცირე, სამო-
მხმარებლო პროდუქტებსა და მომსახურებებზე ფასების პროგნოზირებული ზრდის 
(ინფლაციის) მაჩვენებლის მიხედვით. 

ანგარიში დეტალურად აღწერს მინიმალური ხელფასის განსაზღვრის პროცესს, რო-
მელსაც უძღვება მინისტრთა კაბინეტი, სოციალური დიალოგის საბჭოსთან კონსულ-
ტაციით. წარმოდგენილია შემდეგი მინიმალური სახელფასო განაკვეთები: 2021 წელი 
– 2,800 ზლოტი (€664); 2022 წელი – 3,010 ზლოტი (€714); 2023 წლის 1 იანვრიდან – 3,490 
ზლოტი (€828); 2023 წლის 1 ივლისიდან – 3,600 ზლოტი (€854); 2024 წლის 1 იანვრიდან 
– 4,242 ზლოტი (€1,006); 2024 წლის 1 ივლისიდან – 4,300 ზლოტი (€1,020).

დასაქმებულთა მსყიდველუნარიანობის დაცვის ზომები [კითხვები 2-4]

2022 წელს გატარდა საშემოსავლო გადასახადთან დაკავშირებული რეფორმა, რომე-
ლიც ითვალისწინებდა წლიური დაუბეგრავი შემოსავლის გაზრდას  30,000 ზლოტა-
მდე (€7,102) და პირველ საშემოსავლო კატეგორიაზე მოქმედი საგადასახადო განა-
კვეთის შემცირებას 17%-დან 12%-მდე. ანგარიშის თანახმად, ამ რეფორმას არ ჰქონია 
გავლენა დასაქმებულთა შეღავათებზე (in-work benefits). 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

ანგარიშში აღნიშნულია, რომ 2019 წლიდან პენსიონერები იღებენ მე-13 პენსიას, 2021 
წლიდან კი – მე-14-საც. 2023 წლის 26 მაისის კანონით გარანტირებული მე-14 პენ-
სია შეადგენს 2,650 ზლოტს (€629). პენსიის მინიმალური ოდენობა გაიზარდა 1,250.88 
ზლოტიდან (€296) (2021 წელს) 1,588.44 ზლოტამდე (€376) (2023 წელს).

2022 წლის 1 იანვრიდან, ჰოსპიტალიზაციის შემთხვევაში, ავადმყოფობის შემწეობა 
გაიზარდა 70%-დან 80%-მდე. ჯანმრთელობის დაზღვევის უფლება გავრცელდა ადამი-
ანთა გარკვეულ კატეგორიებზე. 

ბავშვზე ზრუნვის შემწეობა გაიზარდა 500 ზლოტიდან (€118) 800 ზლოტამდე (€189).

2023 წელს, უმუშევრობის შემწეობა პირველ 90 დღეში 1,240.80 ზლოტიდან (€294) 
1,491.9 ზლოტამდე (€353) გაიზარდა, ხოლო დარჩენილი დღეებისთვის – 974.4 ზლო-
ტიდან (€231) 1,171.6 ზლოტამდე (€277). 

2024 წლის 1 იანვრიდან შშმ პირები იღებენ დამატებით დახმარებას, რომლის ოდე-
ნობა დამოკიდებულია სოციალური პენსიის პროცენტზე და მერყეობს თვეში 636 
ზლოტიდან (€150) 3,495 ზლოტამდე (€829).

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის თანახმად, პენსიები და შშმ პირთა დახმარებები ყოველწლიურად ინდექ-
სირდება 1 მარტს. ინდექსაცია ეფუძნება წინა კალენდარული წლის სამომხმარებლო 
ფასების ინდექსის საშუალო წლიურ დონეს და იზრდება წინა წლის საშუალო ხელფა-
სის რეალური ზრდის 20%-ით. თუმცა, 2022 წელს ინდექსაცია განხორციელდა ინფლა-
ციის მაჩვენებლის შესაბამისად და საშუალო ხელფასის ზრდის წილიც მნიშვნელო-
ვნად გაიზარდა (20%-დან 63.33%-მდე), რამაც პენსიების ინდექსაციის მაჩვენებელი 
105.7%-დან 107%-მდე გაზარდა. 2023 წელს გადაიხედა როგორც ასაკობრივი, ისე შშმ 
პირთა პენსიები. 

https://rm.coe.int/pol-ad-hoc-report-2023/1680ae8885

უმუშევრობის შემწეობა ინდექსირდება ყოველ წელს, 1 ივნისს, წინა წლის სამომხმა-
რებლო ფასების საშუალო ინდექსის შესაბამისად.

სოციალური დახმარების მისაღებად, შემოსავალთან დაკავშირებული კრიტერიუმები 
გადაიხედება ყოველ სამ წელიწადში ერთხელ და ბოლოს გადაისინჯა 2021 წელს.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში აღნიშნულია, რომ 2021 და 2022 წლებში მთავრობამ მიიღო რამდენიმე 
ანტიკრიზისული ღონისძიება, მათ შორისაა:

•	 „სოლიდარობის ფარი“ (Solidarity Shield) – რომელიც ელექტროენერგიის ფა-
სებს იცავდა მკვეთრი ზრდისგან;

•	 „ენერგეტიკული ფარი“ (Energy Shield) – კომპლექსურ ღონისძიებათა პაკეტი 
ენერგიისა და ენერგომატარებლების მაღალი ფასების წინააღმდეგ;

•	 „ანტიინფლაციური ფარი“ – შეამცირა დღგ-ის განაკვეთები შემდეგ პროდუქ-
ციაზე: ძირითადი საკვები პროდუქტები, საწვავი (23%-დან 8%-მდე), სასუქები 
და მცენარეთა დაცვის საშუალებები (8%-დან 0%-მდე), ბუნებრივი აირი (8%-
მდე), ელექტროენერგია (5%-მდე) და თბოენერგია (2022 წლის 1–31 იანვარი: 
8%-მდე). 0%-იანი განაკვეთით დაიბეგრა ხორცი, თევზი, რძე/რძის პროდუქ-
ტები, კვერცხი და სხვა. ეს შეღავათი გაგრძელდა 2024 წლის 1 იანვრიდან 31 
მარტამდე.

ოჯახებისთვის შემოიღეს შემდეგი სახის ფინანსური დახმარებები:

•	 ენერგოშემწეობა (shield allowance) – ენერგიის, გაზისა და საკვების ფასების 
ზრდის საკომპენსაციოდ იმ ოჯახებისთვის, სადაც ერთ სულზე საშუალო თვი-
ური წმინდა შემოსავალი არ აღემატება 2,100 ზლოტს (€498) ერთწევრიანი ოჯა-
ხებისთვის, ან 1,500 ზლოტს (€356) – რამდენიმეწევრიანი ოჯახებისთვის; 

•	 ქვანახშირის მოხმარების შემწეობა (coal allowance) – 3,000 ზლოტი (€712) 
2022 წელს;

•	 შემწეობა სითბოს სხვა წყაროებისთვის – 2022 წელს გაცემული სუბსიდიები 
ისეთი საწვავის შესაძენად, როგორიცაა პელეტები (გრანულა), ხის ნაფოტები 
და სხვა. თანხის ოდენობა დამოკიდებული იყო გამოყენებულ ენერგომატარე-
ბელზე და მერყეობდა 500-დან 3,000 ზლოტამდე (€118–€712);

•	 ელექტროენერგიის სუბსიდირება 2023 წელს – იმ ოჯახებისთვის, სადაც გათ-
ბობის მთავარი წყარო ელექტროენერგიაა (მათ შორის, თბოტუმბოები); დახმა-
რების ოდენობა დამოკიდებული იყო ელექტროენერგიის მოხმარების დონეზე;

•	 ბუნებრივ აირზე გადახდილი დღგ-ის დაბრუნება 2023 წელს – განკუთვნილი 
იყო ყველაზე მოწყვლადი ადამიანებისთვის და გაიცემოდა ყოველთვიური 
წმინდა საშუალო შემოსავლის მიხედვით. დღგ-ს დაბრუნება გაგრძელდა 2024 
წელსაც, 1 იანვრიდან 30 ივნისამდე. 

ანგარიშის მიხედვით, 2021 წლის 17 დეკემბრის კანონის შესაბამისად, დაწესდა არა-
მატერიალური მხარდაჭერის მექანიზმებიც ელექტრობისა და აირადი საწვავის მო-
წყვლადი მომხმარებლებისთვის. კერძოდ: ზამთრის თვეებში აიკრძალა ენერგიის შე-
წყვეტა მოწყვლად მომხმარებელთათვის, მათ შორის, ქრონიკული რესპირატორული 
უკმარისობის მქონე პირთათვის, რომლებიც საჭიროებენ მექანიკურ ვენტილაციას. 
2022 წელს, ენერგეტიკის მარეგულირებელი უწყების (URE) გადაწყვეტილების სა-
ფუძველზე, ბუნებრივი აირის ტარიფები დაფიქსირდა 2022 წლის ბოლოს მოქმედ დო-
ნეზე. 2023 წელს, აირადი საწვავის მაქსიმალურ ფასად (საყოფაცხოვრებო მოხმარე-
ბის შემთხვევაში) განისაზღვრა 200 ზლოტი (€47)/მგვტ. ამას გარდა, 2023 წელს, 2022 

წელთან შედარებით, მოწყვლადი მომხმარებლებისთვის არ გაზრდილა განაწილების 
მომსახურების გადასახადი. აირადი საწვავის მაქსიმალური ფასი ძალაში დარჩა 2023 
წლის 1 იანვრიდან 30 ივნისამდე.  

რაც შეეხება ელექტროენერგიის ფასებს:

•	 „გაყინული“ დარჩა 2022 წლის დონეზე, მოხმარების ფიქსირებული ზღვრული 
ოდენობის ფარგლებში;

•	 2022 წლის 27 ოქტომბრის „საგანგებო ზომების შესახებ“ კანონით დადგინდა 
მაქსიმალური ფასი – 693 ზლოტი (€160)/მგვტ. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში წარმოდგენილია სიღარიბისა ან სოციალური გარიყვის რისკის მაჩვენებ-
ლები (AROPE):

•	 მთლიანი მოსახლეობა: 2018 წელს – 18.2%, 2019 წელს – 17.9%, 2020 წელს – 
17%, 2021 წელს – 16.8%, 2022 წელს – 15.9%.

•	 18 წლამდე ასაკის პირები: 2018 წელს – 16.9%, 2019 წელს – 16.2%, 2020 წელს – 
16.1%, 2021 წელს – 16.5%, 2022 წელს – 16.7%.

•	 65 წელს ზემოთ პირები: 2018 წელს – 17.8%, 2019 წელს – 18.8%, 2020 წელს – 
19.2%, 2021 წელს – 18.6%, 2022 წელს – 16.8%.

ექსტრემალური სიღარიბის დონე ასეთი იყო: 2019 – 4.2%, 2020 – 5.2%, 2021 – 4.72%, 
2022 – 4.7%. ანგარიშს მიხედვით, პროგნოზირებული მონაცემები პოლონეთში სიღა-
რიბის რისკის სამომავლო მაჩვენებელზე, ხელმისაწვდომი არ არის. 

ანგარიშის თანახმად, ბოლო წლებში მიიღეს რამდენიმე სტრატეგიული დოკუმენტი 
სიღარიბის შემცირების შესახებ, მათ შორისაა „სოციალური სერვისების განვითა-
რების სტრატეგია – საზოგადოებრივი პოლიტიკა 2030 წლამდე“. სტრატეგია მიღე-
ბულია 2022 წელს და ყურადღებას ამახვილებს პირებზე, რომლებსაც ესაჭიროებათ 
ყოველდღიური მხარდაჭერა. მათ შორის არიან შშმ პირები, ხანდაზმულები, ფსი-
ქიკური პრობლემის მქონე პირები და უსახლკაროთა ჯგუფები. ანგარიშში წარმო-
დგენილია ინფორმაცია რამდენიმე ინიციატივაზე, რომელთა მიზანია სოციალური 
ეკონომიკის ხელშეწყობა, რაც, თავის მხრივ, სოციალური ინკლუზიის მნიშვნელოვან 
ელემენტად მიიჩნევა. 2022 წლის 5 აგვისტოს კანონი „სოციალური ეკონომიკის შესა-
ხებ“ დეტალურად არეგულირებს სოციალურ ეკონომიკას. მისი მხარდამჭერი ზომები 
განამტკიცებს სიღარიბესთან ბრძოლას და ინტეგრირებულია სიღარიბის შემცირე-
ბასთან დაკავშირებულ  ძირითად პოლიტიკის დოკუმენტებში. 

კონსულტაცია და მონაწილეობა [კითხვა 10]

ანგარიშში აღნიშნულია, რომ სოციალური დაცვის საკითხებზე პასუხისმგებელი 
მინისტრი, სოციალური ეკონომიკის განვითარების ეროვნული კომიტეტის ფარგ-
ლებში, დიალოგს მართავს სოციალური ეკონომიკის სფეროს წარმომადგენლებთან. 
ამ კომიტეტში არიან ისეთი ჯგუფების/უწყებების წარმომადგენლები, როგორიცაა 
საჯარო ადმინისტრაცია, სოციალური ეკონომიკის სუბიექტები, სამეცნიერო წრეები, 
ბანკი Gospodarstwa Krajowego, პროფკავშირები, დამსაქმებელთა ორგანიზაციები, 
ეროვნულ კოოპერატივთა საბჭო და კოოპერატივთა კავშირები. დიალოგის ფარგ-
ლებში განიხილება სოციალური ეკონომიკის საკითხთა ფართო სპექტრი, მათ შორის, 
ცხოვრების ღირებულების ზრდით ყველაზე დაზარალებული ჯგუფების მხარდაჭერა.

2021 წლის თებერვალში, კლიმატისა და გარემოს დაცვის მინისტრის ინიციატივით, 
შეიქმნა ჯგუფი მოწყვლად მომხმარებელთა მხარდაჭერისა და ენერგეტიკული სი-
ღარიბის შემცირებისათვის. ეს არის ცენტრალური და ადგილობრივი ხელისუფლე-
ბის, სამეცნიერო წრეების, არასამთავრობო სექტორის, ასევე, სამრეწველო და მო-
მხმარებელთა ორგანიზაციების წარმომადგენელთა ერთობლივი პლატფორმა, 
რომელიც ემსახურება ცოდნისა და გამოცდილების გაცვლას. ჯგუფის საქმიანობის 
შედეგად, მიღებულია 2021 წლის 17 დეკემბრის კანონი „ენერგოშემწეობის შესახებ“. 

პორტუგალია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

პორტუგალიაში ეროვნულ მინიმალურ ხელფასს (SMN) ან გარანტირებულ მინი-
მალურ თვიურ ანაზღაურებას (RMMG) ყოველწლიურად განსაზღვრავს მთავრობა, 
სოციალურ პარტნიორთა კონსულტაციებისა და მოლაპარაკებების საფუძველზე. 
მინიმალური ხელფასი გადაიხდება წელიწადში 14-ჯერ. მისი ინდექსაცია არ არის 
ავტომატური პროცესი და ხორციელდება მთავრობასა და სოციალური დიალოგის 
მუდმივმოქმედ კომისიას შორის თანამშრომლობით. 2022 წელს მთავრობამ მიიღო 
„საშუალოვადიანი შეთანხმება შემოსავლების, ხელფასებისა და კონკურენტუნარი-
ანობის გაუმჯობესების შესახებ“, რომლის მიზანი იყო 2026 წლამდე მინიმალური 
ხელფასის გაზრდა, სულ მცირე, 900 ევრომდე, შრომის პროდუქტიულობისა და ანა-
ზღაურების საერთო ზრდის პარალელურად. 2022 წელს მინიმალური ხელფასი ნო-
მინალურად 6.1%-ით გაიზარდა, თუმცა 9%-იანმა ინფლაციამ შეამცირა ხელფასის 
რეალური ღირებულება (დაახლოებით 3%-ით). 2023 და 2024 წლებში მინიმალური 
ხელფასი 7.8%-ით გაიზარდა.

დასაქმებულთა მსყიდველუნარიანობის დაცვის ზომები [კითხვები 2-4]

პორტუგალიაზე იმოქმედა COVID-19-ის პანდემიითა და რუსეთის უკრაინაში შეჭრით 
გამოწვეულმა გარე მიწოდების კრიზისმა, რაც გამოიხატა ინფლაციის ზრდით. მთა-
ვრობამ 2022 წელს მიიღო Families First Plan, რომლის მიზანი იყო შემოსავლების გა-
ზრდა და ინფლაციის უარყოფითი ეფექტების შემსუბუქება. ძირითად ინიციატივებს 
შორის იყო: საჯარო სექტორში დასაქმებულთა ხელფასების 1%-იანი შუალედური 
ზრდა; დღგ-ის შემცირება (მაგ. 0%-იანი განაკვეთის დაწესება ძირითად საკვებ პრო-
დუქტებზე); ფინანსური მხარდაჭერა მოწყვლადი ოჯახებისთვის; ქირის ოდენობის 
გაზრდაზე წლიური ზედა ზღვრის დაწესება (2%); ელექტროენერგიის სოციალური 
ტარიფების ბენეფიციართა სპეციალური დახმარების გაცემა; სატრანსპორტო ტა-
რიფების ზრდის შეჩერება (0%); ელექტროენერგიაზე დღგ-ის განაკვეთის შემცირება 
13%-დან 6%-მდე; დანამატებისა და ერთჯერადი დახმარებების გაცემა მათთვის, 
ვინც ცხოვრების ღირებულების ზრდის ან ინფლაციის გამო დაკარგა შემოსავალი.

დასაქმებულთა მხარდასაჭერად, პორტუგალიამ 2023 წელს მინიმალური ხელფასი 
760 ევრომდე გაზარდა და შემოიღო დამატებითი ფინანსური მხარდაჭერა, მათ შო-
რის, საჯარო სექტორში ხელფასების შუალედური 1%-იანი ზრდა; ასევე გაზარდა კვე-
ბის დანამატი (meal allowance). Family First Plan ვრცელდებოდა უმუშევრებსა და სტი-
პენდიატ მკვლევრებზეც. 

პორტუგალიის პროფკავშირთა გაერთიანებამ 2022 წლის ოქტომბერში ხელი მოა-
წერა შუალედურ სამმხრივ შეთანხმებას შემოსავლის, ხელფასებისა და კონკურე-
ნტუნარიანობის გაუმჯობესებაზე, რომელიც მიზნად ისახავს ეკონომიკური ზრდის 
სამართლიან განაწილებას და დასაქმებულთა საცხოვრებელი პირობების გაუმჯო-
ბესებას. შეთანხმებით გათვალისწინებულია: ხელფასების არანაკლებ 20%-იანი 
ზრდა 2026 წლამდე; ნომინალური ანაზღაურების წლიური ზრდა, კერძოდ, 2023 წელს 
– 5.1%-ით, 2024 წელს – 4.8%-ით, 2025 წელს – 4.7%-ით, 2026 წელს კი – 4.6%-ით; ეროვ-
ნული მინიმალური ხელფასის გაზრდა 2022 წელს 6%-ით და 2023 წელს 7.8%-ით, რაც 
2026 წლისთვის 900 ევრომდე მიაღწევს (ჯამში 27.6%-იანი ზრდა); პირადი საშემო-
სავლო გადასახადის (IRS) სკალის ყოველწლიური კორექტირება, რათა ხელფასების 
კორექტირებაზე გავლენა არ იქონიოს საშემოსავლო გადასახადმა; პროგრესული 
საგადასახადო შეღავათების გაცემა, რაც ხელს შეუწყობს სამართლიანობას; კვების 
დანამატის გაზრდა, 5.20 ევრომდე – ნაღდი ანგარიშსწორების შემთხვევაში და 8.32 
ევრომდე – ბარათით გადახდისას (გათავისუფლებულია გადასახადისგან). ახალგა-
ზრდა დასაქმებულთა მხარდასაჭერად, შეთანხმება ითვალისწინებს ათწლიან პე-
რიოდში პროგრესულ გათავისუფლებას გადასახადებისგან, კერძოდ: პირველ წელს 

დასაქმებული გადასახადებისგან სრულად გათავისუფლებულია, მომდევნო 4 წელი 
იხდის გადასახადის მხოლოდ 25%-ს, მეხუთედან მეცხრე წლამდე – 50%-ს, მეათე 
წელს კი – 75%-ს. წახალისდებიან კომპანიებიც, რათა დაასაქმონ კვალიფიციური 
ახალგაზრდები, ხელფასები კი შეადგენდეს 1,320+ ევროს.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

პორტუგალიამ გააფართოვა უმუშევრობის დახმარება და გააძლიერა სოციალური 
დაცვის მექანიზმები, როგორიცაა დახმარება არაფორმალური მზრუნველებისა 
და საზრუნავი პირებისთვის, ოჯახის შემწეობა, მშობლის დახმარება და სხვა. სო-
ციალური მხარდაჭერის ინდექსი (IAS) 2023 წელს 8.4%-ით გაიზარდა და შეადგინა 
€480.43. პორტუგალიის მთავრობის დადგენილება №301/2021 ითვალისწინებდა პე-
ნსიებისა და სოციალური შეღავათების კორექტირებას, კერძოდ: პენსიების 1%-ით 
გაზრდას იმ პირებისთვის, ვისთვისაც ეს გასაცემელი არ აღემატება IAS-ის ორმაგ 
ოდენობას (€886.4); 0.49%-ით გაზრდას იმ პირებისთვის, ვისი პენსიაც აღემატება IAS-
ის ორმაგ ოდენობას, მაგრამ არ აღემატება IAS-ის ექვსმაგ ოდენობას (€2,659.2); და 
0.24%-ით გაზრდას იმ პირებისთვის, ვისი პენსიაც აღემატება IAS-ის ექვსმაგ ოდენო-
ბას, მაქსიმუმ თორმეტმაგ ოდენობამდე (€5,318.4).

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის თანახმად, IAS ძირითადი საზომი ერთეულია სოციალური დახმარების 
დადგენისა და კორექტირებისათვის. როგორც წესი, ის განახლდება ყოველი წლის 1 
იანვარს და ეფუძნება ორ ინდიკატორს: სამომხმარებლო ფასთა ინდექსის 12-თვიან 
საშუალო ცვლილებას (საბინაო ფასთა ინდექსის გარეშე) და მთლიანი შიდა პრო-
დუქტის (მშპ) რეალურ ზრდას. ამავდროულად, პენსიები ბოლოს გაიზარდა 2023 წლის 
1 ივლისს, ფასების შუალედური ზრდის გამო. 

დახმარება ენერგომოხმარებისა და საკვების ხარჯების დასაფარად [კითხვა 7]

ინფლაციისა და ენერგორესურსების ფასების ზრდასთან საბრძოლველად, პორტუ-
გალიამ აამოქმედა რამდენიმე მნიშვნელოვანი ზომა: გადასახადების შემცირება 
ბენზინისა და დიზელის საწვავზე, რაც საცალო ფასების შემცირებას ისახავდა მიზ-
ნად; ტრანსპორტის ფასების გაყინვა 2023 წელს, რამაც აირიდა ფასების ზრდა სა-
ქალაქთაშორისო გადაადგილებასა და სარკინიგზო ბილეთებზე; ელექტროენერგი-
აზე დღგ-ის შემცირება 13%-დან 6%-მდე (2022 წლის 1 ოქტომბრიდან 2023 წლის 31 
დეკემბრამდე); ელექტროენერგიის სოციალური ტარიფის ბენეფიციართა დახმარე-
ბის გაფართოება თხევადი აირის შესაძენად (solidarity bottle), რაც გაგრძელდა 2023 
წლის დეკემბრამდე; დღგ-ის ნულოვანი განაკვეთის დაწესება 46 აუცილებელ საკვებ 
პროდუქტზე, რაც ამოქმედდა 2023 წლის აპრილიდან; განსაკუთრებული და დროე-
ბითი ფინანსური დახმარების გაცემა ყველაზე მოწყვლად ოჯახებზე, ერთჯერადი 
სუბსიდიის სახით. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

2018–2022 წლებში, პორტუგალიაში სიღარიბის დონე მცირედით მერყეობდა და მო-
ნაცემები ასე გამოიყურება: 

•	 მთლიანი მოსახლეობა: ყველაზე დაბალი იყო 2020 წელს – 16.2%, ყველაზე მა-
ღალი კი 2018 წელს – 17.3%;

•	 პენსიონერები: ყველაზე დაბალი იყო 2022 წელს – 14.9%, ყველაზე მაღალი კი 
2021 წელს – 18%;

•	 მარტოხელა პირები: ყველაზე დაბალი იყო 2022 წელს – 22.5%, ყველაზე მა-
ღალი კი 2019 წელს – 26.2%;

•	 არასრულწლოვნები: ყველაზე დაბალი იყო 2022 წელს – 15.2%, ყველაზე მა-
ღალი კი 2019 წელს – 18.55%;

•	 65 წლის და უფროსი პირები: ყველაზე დაბალი იყო 2022 წელს – 12.4%, ყვე-
ლაზე მაღალი კი 2019 წელს – 17.3%.

2022 წელს, სოციალურმა ტრანსფერების შედეგად, სიღარიბის მაჩვენებელი 5.1 
პროცენტული პუნქტით შემცირდა. 

2021 წელს პორტუგალიამ დაამტკიცა „სიღარიბესთან ბრძოლის ეროვნული სტრა-
ტეგია, 2021–2030“, რომლის მიზანია სიღარიბის აღმოფხვრა საჯარო პოლიტიკის 
სხვადასხვა მიმართულებაში ინტეგრირებული ქმედებებით. განსაკუთრებული აქ-
ცენტი გაკეთდა ბავშვთა სიღარიბის შემცირებასა და ახალგაზრდების დასაქმების 
ხელშეწყობაზე. სტრატეგიის პირველი სამოქმედო გეგმა (2022–2025) დამტკიცდა 
2023 წელს. ასევე დამტკიცდა „ენერგეტიკულ სიღარიბესთან ბრძოლის გრძელვა-
დიანი სტრატეგია“, რომელიც მოიცავს ზომებს საცხოვრებელი გარემოს ენერგოე-
ფექტურობისა და მდგრადობის გასაუმჯობესებლად, ენერგიაზე წვდომისათვის და 
ინფორმირებულ გადაწყვეტილებათა მიღების ხელშესაწყობად.

კონსულტაციები და მონაწილეობა [კითხვა 10]

„სიღარიბესთან ბრძოლის ეროვნული სტრატეგიის“ შემუშავებისას, 2023 წელს გაი-
მართა „ცოცხალი ლაბორატორიის“ (Living Lab) სამი სესია, რომლებშიც მონაწილე-
ობდნენ როგორც სოციალური ორგანიზაციები, ისე მოქალაქეები. სესიები დაეხმარა 
ერთობლივი გზამკვლევის შემუშავებას სტრატეგიის პროგრესის მონაწილეობრი-
ვად შეფასებისათვის.

მინიმალური ხელფასის პოლიტიკა და ხელფასების კორექტირება [კითხვა 1]

ანგარიშის თანახმად, რუმინეთში მინიმალური ხელფასის ავტომატური ინდექსა-
ციის ფორმულა არ არსებობს. შრომის კოდექსის (№ 53/2003 კანონი) თანახმად, მი-
ნიმალური მთლიანი ხელფასი განისაზღვრება მთავრობის დადგენილებით, სოცი-
ალურ პარტნიორებთან – პროფკავშირებსა და დამსაქმებელთა ორგანიზაციებთან 
კონსულტაციის შემდეგ.

მთავრობის გადაწყვეტილებათა თანახმად, 2022 წლის იანვრიდან მინიმალური 
მთლიანი ხელფასი გაიზარდა 2,550 რუმინულ ლეიმდე (€512), რაც 10.9%-იანი მატე-
ბაა, 2021 წლის დეკემბერთან შედარებით (RON 2,300 (€461)); 2023 წლის იანვრიდან, 
მინიმალური ხელფასი კვლავ გაიზარდა და გახდა 3,000 ლეი (€602), რაც 17.6%-იანი 
მატებაა, წინა წელთან შედარებით; 2023 წლის ოქტომბრიდან, მთავრობის № 900/28 
დადგენილების საფუძველზე, მინიმალური ხელფასი გახდა 3,300 რუმინული ლეი 
(€662).

მშენებლობის სფეროში, 2023 წლის იანვრიდან ნოემბრამდე, მინიმალური ხელფასი 
იყო 4,000 ლეი (€803), ხოლო ნოემბრიდან გაიზარდა 4,582 ლეიმდე (€920); სასოფლო-
-სამეურნეო და კვების მრეწველობის სექტორებში, 2023 წლის ნოემბრიდან, მინიმა-
ლური ხელფასი განისაზღვრა 3,436 ლეის ოდენობით (€960), მანამდე იყო 3,000 ლეი 
(€602). ყველა ეს ზრდა ითვალისწინებს 2022 წლის ინფლაციის მაჩვენებელს. 

დასაქმებულთა მსყიდველუნარიანობის დაცვის ღონისძიებები [კითხვები 2-4]

2023 წლის საგანგებო განკარგულებით (№67/2023), რუმინეთის მთავრობამ შემოიღო 
დროებითი ზომები, რომელთა მიზანია საკვებსა და სასოფლო-სამეურნეო პროდუქ-
ტებზე ფასების მკვეთრი ზრდის შეკავება. ამ განკარგულებით შეიზღუდა გადამამუ-
შავებელთა, დისტრიბუტორთა და საცალო მოვაჭრეთა კომერციული ფასნამატები. 
ფასების შეზღუდვა ვრცელდება 12 ძირითად პროდუქტზე: თეთრი პური, ძროხის რძე, 
ძროხის ყველი, იოგურტი, ხორბლის ფქვილი, სიმინდის ფქვილი, ქათმის კვერცხი, 
მზესუმზირის ზეთი, ქათმის ახალი ხორცი, ღორის ახალი ხორცი, ახალი ბოსტნეული 
და ახალი ხილი.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

დახმარება 2-18 წლის ბავშვებისა და 18 წელზე უფროსი ახალგაზრდებისთვის, რომ-
ლებიც სწავლობენ ზოგად ან პროფესიულ საგანმანათლებლო დაწესებულებებში, 
ასევე, შშმ ახალგაზრდებისთვის, 2021-2023 წლებში გაიზარდა 214 ლეიდან (€43) 256 
ლეიმდე (€51). ამავე პერიოდში, ორ წლამდე ბავშვებისა და 18 წლამდე შშმ ბავშვების 
დახმარება გაიზარდა 427 ლეიდან (€85) 631 ლეიმდე (€126), ხოლო ბავშვის აღზრდის 
მინიმალური დახმარება – 1,250 ლეიდან (€251) 1,496 ლეიმდე (€300).

2021-2023 წლებში გაიზარდა ყოველთვიური შეღავათები იმ პირთათვის, რომლებიც 
ზრდიან შშმ ბავშვებს. ასევე მოიმატა შშმ პირთა ყოველთვიურმა დახმარებამ. გარდა 
ამისა, 2022 და 2023 წლების იანვარში შშმ პირებზე გაიცა ერთჯერადი ფულადი დახ-
მარება. 

გარანტირებული მინიმალური შემოსავლის თვიური ოდენობა 2021-2023 წლებში გაი-
ზარდა 142 რუმინული ლეიდან (€28) 170 ლეიმდე (€34).

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშში აღნიშნულია, რომ ასაკობრივი პენსიები ავტომატურად არ ინდექსირდება 

https://rm.coe.int/rou-ad-hoc-report-2023/1680ae6ae9

და მათი პერიოდული ზრდა დამოკიდებულია მთავრობის გადაწყვეტილებაზე. 2024 
წლიდან პენსიის ღირებულება გაიზრდება ინფლაციის საშუალო წლიური მაჩვენებ-
ლის შესაბამისად, რომელსაც შესაძლოა დაემატოს საშუალო მთლიანი ხელფასის 
რეალური ზრდის არაუმეტეს 50%. ბოლოს პენსიები გაიზარდა 2023 წლის 1 იანვარს, 
12.5%-ით, და გახდა 1,785 რუმინული ლეი (€358).

2023 წლის იანვრიდან ბავშვთა დახმარება ყოველწლიურად ინდექსირდება  ინფლა-
ციის საშუალო წლიური მაჩვენებლის შესაბამისად.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში წარმოდგენილია ინფორმაცია შემდეგ ზომებზე:

	სახელმწიფო საპენსიო სისტემის პენსიონერებმა და ბენეფიციარებმა ისა-
რგებლეს შემდეგი ფინანსური დახმარებით: (ა) 2022 წლის იანვარში გაიცა 
1,200 რუმინული ლეის (€241) ფინანსური დახმარება იმ პენსიონერებისთვის, 
რომელთა შემოსავალიც 1,600 ლეიზე (€321) ნაკლებია; (ბ) 2022 წლის ივლისში 
გაიცა 700 ლეის (€140) დახმარება იმ პენსიონერებისთვის, რომელთა შემოსა-
ვალი 2,000 ლეიზე (€401) ნაკლებია; (გ) 2023 წლის იანვარსა და ოქტომბერში 
დახმარება ორ თანაბარ ნაწილად გაიცა იმ პენსიონერებზე, რომელთა შემოსა-
ვალი არ აღემატება 3,000 ლეის (€602).

	კანონი № 226/2021, რომელიც ადგენს მოწყვლად ენერგომომხმარებელთა 
სოციალური დაცვის ზომებს, ითვალისწინებს ოჯახებისა და მარტოხელა პირე-
ბის მოწყვლად ენერგომომხმარებლად კლასიფიცირების კრიტერიუმებს და 
უზრუნველყოფს სოციალური დაცვის ზომებს, რათა მათ ჰქონდეთ წვდომა ენე-
რგორესურსებზე და დაკმაყოფილდეს ოჯახის ძირითადი საჭიროებები.

	მთავრობის საგანგებო განკარგულება № 118/2021, რომელიც ადგენს ელექტ-
როენერგიისა და ბუნებრივი აირის მოხმარების სუბსიდირების სქემას და მოი-
ცავს პერიოდს 2021 წლის 1 ნოემბრიდან 2022 წლის 31 მარტამდე.

	მთავრობის საგანგებო განკარგულება № 27/2022, რომელიც შეეხება ელექტ-
როენერგიისა და ბუნებრივი აირის ბაზარზე მოქმედ ზომებს (ძალაში იყო 2022 
წლის 1 აპრილიდან 2023 წლის 31 მარტამდე), ასევე, ცვლილებებისა და დამა-
ტებების შეტანას ენერგოსექტორის მარეგულირებელ წესებში (GEO 27/2022).

	2022 წლის 1 სექტემბრიდან 2022 წლის 31 დეკემბრამდე, ელექტროენერგიის 
მოხმარებისთვის დარიცხულ საბოლოო გადასახადზე დაწესდა მაქსიმალური 
ზღვარი, ხოლო 2022 წლის 1 აპრილიდან 2025 წლის 31 მარტამდე ასეთი 
ზღვარი დაწესდა ბუნებრივი აირის მოხმარებისთვის დარიცხულ საბოლოო 
გადასახადზეც. ანგარიშში წარმოდგენილია შესაბამისი პირობები და მონაცე-
მები. 

	ენერგობარათი: მთავრობის № 166/2022 საგანგებო განკარგულების თანახმად, 
მოწყვლადი პირები (პენსიონერები და შშმ პირები, რომელთა ყოველთვიური 
შემოსავალი არ აღემატება 2,000 ლეის (€401)), ოჯახის შემწეობის ბენეფიცია-
რები და სოციალური დახმარების მიმღები ოჯახები/მარტოხელა პირები, იღე-
ბენ ბარათს, რომელიც ფარავს ელექტროენერგიის, ბუნებრივი აირისა და ცე-
ნტრალური გათბობის გადასახადებს, ასევე, შეშის ღირებულებას. დახმარების 
საერთო ღირებულება იყო 1,400 რუმინული ლეი (€281) და გაიცა ორ ტოლ ნაწი-
ლად (2023 წლის თებერვალსა და 2023 წლის სექტემბერში).

	ელექტრონული სოციალური ბარათები: მოწყვლადი კატეგორიის პირებს ენი-
ჭებათ ელექტრონული სოციალური ვაუჩერები საკვების შესაძენად და/ან 
ცხელი სადილისთვის. თითო ვაუჩერის ნომინალური ღირებულებაა 250 რუმი-
ნული ლეი (€50) და გაიცემა ყოველ ორ თვეში ერთხელ.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში აღნიშნულია, რომ Eurostat-ის მონაცემებით, ევროკავშირის ფარგლებში, 
სიღარიბისა და სოციალური გარიყულობის რისკქვეშ მყოფი მოსახლეობის წილი ყვე-
ლაზე მაღალია რუმინეთში – 34.4% (ევროკავშირის საშუალო მაჩვენებელია 21.6%). 
ანგარიში ასევე ასახავს EU-SILC გამოკითხვით შეგროვებულ მონაცემებს სიღარიბის 
რისკის შესახებ: 

•	 მთლიანი მოსახლეობა: 2018 წელს – 23.5%, 2019 წელს – 23.8%, 2020 წელს – 
23.4%, 2021 წელს – 22.5%, 2022 წელს – 21.2%;

•	 18 წლამდე ასაკის პირები: 2018 წელს – 32%, 2019 წელს – 30.8%, 2020 წელს – 
30.1%, 2021 წელს – 29.8%, 2022 წელს – 27%;

•	 65 წლის და უფროსი პირები: 2018 წელს – 22.8%, 2019 წელს – 25.1%, 2020 წელს 
– 24.5%, 2021 წელს – 21.9%, 2022 წელს – 19.5%.

ანგარიშში მოყვანილია ინფორმაცია „სოციალური ჩართულობისა და სიღარიბის შე-
მცირების ეროვნულ სტრატეგიაზე (2022–2027)“, რომლის მიზანია სიღარიბისა ან სო-
ციალური გარიყულობის რისკქვეშ მყოფ პირთა, სულ მცირე, 7%-ით შემცირება 2027 
წლისთვის, 2020 წელთან შედარებით. დოკუმენტს აქვს ოთხი სტრატეგიული მიზანი: 
ცხოვრების ღირსეული პირობები ყველასთვის; სოციალური ინვესტიციები სოცია-
ლური ერთიანობის ხელშეწყობისთვის; ადამიანის სოციალური დაცვა სიცოცხლის 
ბოლომდე; და ეროვნული პოლიტიკის კოორდინაციისთვის საჭირო ადმინისტრაცი-
ული უნარების გაუმჯობესება, ევროპულ მოთხოვნათა შესაბამისად.

ანგარიშში ასევე აღნიშნულია, რომ სიღარიბის შემცირების ეროვნული სტრატეგია და 
სამოქმედო გეგმა მოიცავს ნიშნულებს სიღარიბის შესამცირებლად განსაკუთრებუ-
ლად მოწყვლად ჯგუფებში (მაგ: მატერიალურ სიდუხჭირეში მცხოვრები პირები; ოჯა-
ხები, რომელთა წევრების დასაქმების მაჩვენებელი დაბალია; მოწყვლად ჯგუფებს 
მიკუთვნებული ადამიანები; და პირები, რომლებიც გაუთვალისწინებელი გარემოებე-
ბის გამო აღმოჩნდნენ სიღარიბესა ან სოციალურ გარიყულობაში). 

კონსულტაცია და მონაწილეობა [კითხვა 10]

სოციალური დახმარების სფეროში ნორმატიული აქტების შემუშავებისა და შესა-
ბამისი პროგრამების დაგეგმვისას, შრომისა და სოციალური სოლიდარობის სამი-
ნისტრო (MoLSS) იყენებს № 52/2003 კანონს „ადმინისტრაციულ საქმიანობაში გა-
დაწყვეტილების მიღების გამჭვირვალობის შესახებ“, რომლის თანახმადაც, ასეთი 
საკანონმდებლო ინიციატივების შემუშავებისას საჭიროა კონსულტაციის გავლა მო-
ქალაქეებთან. 

ანგარიშში აღნიშნულია, რომ სოციალური ჩართულობისა და სიღარიბის შემცირების 
ეროვნული სტრატეგია 2022-2027 წლებისათვის და მისი სამოქმედო გეგმა შეიმუ-
შავა შრომისა და სოციალური სოლიდარობის სამინისტრომ, პოლიტიკური და ადმი-
ნისტრაციული სწავლების ეროვნული სკოლის ექსპერტიზასა და ფართო საზოგადო-
ებრივ კონსულტაციებზე დაყრდნობით. ანგარიშში წარმოდგენილია ინფორმაცია 
კონსულტაციის პროცესზეც.

სერბეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

მინიმალური ხელფასის განსაზღვრა ეყრდნობა შრომის მინიმალურ ფასს, სამუშაოზე 
გატარებულ დროს და ხელფასიდან გადასახდელ შენატანებს/გადასახადებს. შრომის 
კანონის თანახმად, შრომის მინიმალური ფასი არ შეიძლება იყოს წინა წელს განსა-
ზღვრულ ფასზე ნაკლები. 

2022 წელს მინიმალური ხელფასი, 2021 წელთან შედარებით, 9.4%-ით გაიზარდა; 2023 
წელს, 2022 წელთან შედარებით – 14%-ით; ხოლო 2024 წელს – 17.8%-ით (და გახდა 
241 დინარი (€2.03) საათში). ანგარიშში აღნიშნულია, რომ, საშუალოდ, 174 სამუშაო სა-
ათისთვის მინიმალური ხელფასი 2023 წელს შეადგენდა 40,020 დინარს (€341), 2022 
წელს – 35,012 დინარს (€298), ხოლო 2021 წელს – 32,003 დინარს (€273).

დასაქმებულთა მსყიდველუნარიანობის დაცვის ზომები [კითხვები 2-4]

ანგარიშში წარმოდგენილია ინფორმაცია ზომებზე, რომლებიც გატარდა დასაქმებუ-
ლთა მსყიდველუნარიანობის შესანარჩუნებლად. მათ შორისაა: ფასების შეზღუდვა 
ძირითად საკვებ პროდუქტებზე, როგორიცაა პური, შაქარი, რძე; ნავთობპროდუქტების 
ფასებზე ზღვრის დაწესება; ღონისძიებათა პაკეტის მიღება ხის მასალების უსაფრ-
თხო მიწოდებასთან დაკავშირებით; შეშისა და პელეტების ფასების კონტროლი და 
ა.შ. 

ანგარიში ინფორმაციას გვაწვდის დასაქმებულებისა და სხვა ჯგუფებისთვის 2021 
წლიდან გაწეულ დახმარებაზეც. მათ შორისაა: ერთჯერადი დახმარება, 10,000 დი-
ნარის ოდენობით (დაახლოებით €85), რომელიც გაიცა შემდეგ კატეგორიებზე: სა-
მედიცინო დაწესებულებებში დასაქმებულები; დაწყებითი და საშუალო სკოლების, 
უმაღლესი საგანმანათლებლო დაწესებულებებისა და სტუდენტური საერთო საცხო-
ვრებლების თანამშრომლები; და სოციალურ დაწესებულებებში დასაქმებული სამე-
დიცინო პერსონალი. ყველა ზრდასრულისთვის რამდენჯერმე გაიცა ერთჯერადი დახ-
მარება (2020 წელს – ერთხელ, €100 ოდენობით, ხოლო 2022 წელს – ორჯერ, €30-€30 
ევროს ოდენობით).

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

ანგარიშის მიხედვით, სიღარიბის შემცირებაზე ორიენტირებული ყველაზე მნიშვნე-
ლოვანი ფულადი დახმარებებია ფინანსური სოციალური დახმარება და ბავშვის შე-
მწეობა, რომლებიც გაიცემა გადახდისუნარიანობის შეფასების საფუძველზე. ანგა-
რიშში ვრცლად არის მიმოხილული სოციალური უზრუნველყოფისა და სოციალური 
დახმარების სისტემები, თუმცა არაფერია მითითებული 2021 წლის ბოლოდან გატა-
რებულ კონკრეტულ ცვლილებებზე.

ანგარიშში წარმოდგენილია ინფორმაცია და მონაცემები მშობლის შემწეობაზე. 
2023 წლის 1 ივლისიდან, მისი ოდენობა პირველი შვილის შემთხვევაში შეადგენდა 
366,122 დინარს (€3,125) და ერთჯერადად გაიცა; მეორე შვილისთვის – 324,772 დინარს 
(€2,772) და გაიცემოდა თვეში ერთხელ, 24 თვის განმავლობაში; მესამე შვილისთვის 
– 1,948,632 დინარს (€16,635) და გაიცემოდა თვეში ერთხელ, 120 თვის განმავლობაში; 
ხოლო მეოთხე შვილისთვის – 2,922,948 დინარს (€24,953) და ასევე თვეში ერთხელ გა-
იცემოდა 120 თვის განმავლობაში. დედას, რომელმაც ისარგებლა მშობლის შემწეო-
ბით 2022 წლის 1 იანვარს ან შემდგომ დაბადებული მეორე ან მესამე შვილისთვის, 
ასევე უფლება აქვს, მიიღოს 100,000 დინარის (€853) ოდენობის ერთჯერადი დახმა-
რება, რომელიც 2023 წლის 1 ივლისიდან გაიზარდა 122,040.87 დინარამდე (€1,041).

2023 წლის 1 ივლისიდან ბავშვის შემწეობა შეადგენს 4,059.65 დინარს (€35).

https://rm.coe.int/srb-ad-hoc-report-2023-eng/1680ae6ae2

პენსიონერებისთვის გაიცა ერთჯერადი დახმარება – 2021 წლის სექტემბერს (5,900 
დინარი/€50) და 2022 წლის თებერვალში (20,000 დინარი/€170).

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის მიხედვით, მშობლის შემწეობა და ბავშვის შემწეობა კორექტირდება ყოვე-
ლწლიურად, 1 იანვარსა და 1 ივლისს.

პენსიების რეგულარული ინდექსაცია მოქმედებს 2020 წლიდან და ტარდება ყოველი 
წლის 1 იანვარს. ანგარიშში აღწერილია პენსიების ინდექსაციის ახალი ფორმულა, 
რომელიც 2023 წელს დაინერგა. 2022 წლის 1 ნოემბერს და 2023 წლის 1 ოქტომბერს 
ჩატარდა პენსიების საგანგებო ინდექსაცია, შესაბამისად, 9%-ით და 5.5%-ით. 2024 
წლის 1 იანვარს პენსიები ინდექსირდა 14.8%-ით.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში წარმოდგენილია ინფორმაცია გატარებულ ზომებზე: 2022 წლის დეკემბე-
რში მოწყვლად ენერგომომხმარებლებზე მიღებული რეგულაციით შეიცვალა ამ სტა-
ტუსის მიღების კრიტერიუმები, რათა მეტ ოჯახს შესძლებოდა ელექტროენერგიის, 
გაზის, ან ცენტრალური გათბობის გადასახადების შემცირება. ამ რეგულაციის მიხედ-
ვით, მოქალაქეები, რომლებიც ვერ იხდიან ყოველდღიური საჭიროების შესაბამისი 
ენერგორესურსების ღირებულებას, შეძლებენ გადასახდელი თანხის 50%-მდე შემცი-
რებას. ამ შესაძლებლობით, დაახლოებით, 72,000-მა ოჯახმა ისარგებლა. მეორე, 2023 
წლის ოქტომბერში მიღებული რეგულაციის თანახმად, მოქალაქეები, რომლებიც 
ელექტროენერგიის მოხმარებას, წინა წელთან შედარებით, 5%-ზე მეტით შეამცირე-
ბენ, მიიღებენ 20%-დან 40%-მდე ფასდაკლებას.

ანგარიშის მიხედვით, ყველა იმ პირს, რომლებიც იღებენ გაზრდილ სოციალურ დახმა-
რებას, ასევე, პენსიონერებს, რომელთა პენსიაც არ აღემატება 21,766 დინარს (€185), 
ელექტროენერგიის გადასახადი 1,000 დინარით (€8.5) შეუმცირდებათ გათბობის სე-
ზონის ბოლომდე.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში აღნიშნულია, რომ სიღარიბის რისკის (AROP) მაჩვენებელი მთლიან მოსა-
ხლეობაში იყო: 25.7% – 2017 წელს, 24.3% – 2018 წელს, 23.2% – 2019 წელს, 21.7% –2020 
წელს და 21.2% – 2021 წელს, ხოლო სიღარიბისა და სოციალური გარიყულობის რისკის 
(AROPE) მაჩვენებელი: 36.7% – 2017 წელს, 34.3% – 2018 წელს, 31.7% – 2019 წელს და 
21.2% – 2021 წელს.

ანგარიში ასევე ასახავს AROP-ის მაჩვენებლებს სხვადასხვა ჯგუფისთვის:

•	 შვილებიანი ოჯახები: 28% – 2017 წელს, 26.8% – 2018 წელს, 26.1% – 2019 წელს, 
22.3% – 2020 წელს, 21.4% – 2021 წელს;

•	 ერთწევრიანი ოჯახები: 33% – 2017 წელს, 34.3% – 2018 წელს, 31.8% – 2019 წელს, 
34% – 2020 წელს და 36.5% – 2021 წელს;

•	 ერთმშობლიანი ოჯახები: 30.6% – 2017 წელს, 36.5% – 2018 წელს, 41.6% – 2019 
წელს, 31.9% – 2020 წელს და 34.7% – 2021 წელს.

ანგარიშში მოყვანილია ინფორმაცია მთავრობისა და გაეროს სააგენტოების მიერ 
2022 წელს განხორციელებულ პროექტზე – Extending Social Protection to Families in 
Serbia with Enhanced Shock-Responsiveness – რომლის ერთ-ერთი კომპონენტი იყო 
მონაცემთა შეგროვება. პროექტის ფარგლებში შეგროვებულ მონაცემთა მიხედვით, 
კრიზისმა არაპროპორციულად დააზარალა: მცირეწლოვანი ბავშვების ოჯახები (გან-

საკუთრებით, რომლებსაც ჰყავთ ოთხზე მეტი შვილი), ხანდაზმულები, ლტოლვილები, 
თავშესაფრის მაძიებლები, მოქალაქეობის დაკარგვის რისკქვეშ მყოფი პირები, იძუ-
ლებით გადაადგილებულები, სოფლებსა ან მოშორებულ ადგილებში მცხოვრები 
ადამიანები და მინიმალური შემოსავლის მქონე პირები. ბავშვებს შორის ყველაზე 
მოწყვლადნი არიან დიდ ოჯახებში, სოფლად და ბოშურ დასახლებებში მცხოვრები 
არასრულწლოვნები. ცალკე კვლევამ აჩვენა, რომ სოფლად და შორეულ რეგიონებში 
ხანდაზმულ პირებს ყველაზე მეტად უჭირთ საკვებთან, ჰიგიენასა ან მედიცინასთან 
დაკავშირებული საჭიროებების დაკმაყოფილება. 

ანგარიშში ასევე აღნიშნულია, რომ 2022 წელს „სოციალური ბარათის შესახებ“ კანო-
ნით შექმნილმა სოციალური ბარათის რეესტრმა გააუმჯობესა სოციალური დახმარე-
ბის განაწილება მარგინალიზებულ თემებში და გაზარდა წვდომა დახმარებაზე. გარდა 
ამისა, ყველა მოქალაქემ 2020, 2021, 2022 და 2023 წლებში ისარგებლა ერთჯერადი 
ფინანსური დახმარებით, კრიზისის შედეგების შესამსუბუქებლად. ანგარიში დამატე-
ბით ინფორმაციას გვაწვდის სტიპენდიების სისტემაზე, რომელიც ხელს უწყობს სტუ-
დენტთა წვდომას განათლებასა და სხვა სიკეთეებზე. მათ შორისაა საზოგადოებრივ 
ტრანსპორტზე ფასდაკლება და საბინაო სესხები სტუდენტური ბარათის გამოყენე-
ბით. 

კონსულტაცია და მონაწილეობა [კითხვა 10]

ანგარიშის მიხედვით, ყველა დონეზე რეგულარულად ტარდება კონსულტაციები 
პროფკავშირებსა და დამსაქმებელთა ორგანიზაციებთან. 

ანგარიშში აღნიშნულია, რომ ყველა საჯარო პოლიტიკის დოკუმენტის მიღებისას, სა-
მუშაო ჯგუფებში მონაწილეობენ შესაბამისი სამოქალაქო გაერთიანებები, რომლე-
ბიც წარმოადგენენ გარკვეული მოწყვლადი ჯგუფების ინტერესებს, მათი ინტერესე-
ბის განსახილველად და გასათვალისწინებლად.

გარდა ამისა, ყველა დოკუმენტი (კანონპროექტი, სტრატეგიის პროექტი, პროგრამა, 
სამოქმედო გეგმა და ა.შ.) გადის საჯარო განხილვის ეტაპს, „დაგეგმვის სისტემის შე-
სახებ“ კანონის შესაბამისად. ეს მათ ხელმისაწვდომს ხდის როგორც ექსპერტების, 
ისე ფართო საზოგადოებისთვის, შემდგომ კი დოკუმენტებში შედის შესაბამისი ცვლი-
ლებები, საჯარო განხილვის შედეგების საფუძველზე.

სლოვაკეთის რესპუბლიკა - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

კანონმდებლობის შესაბამისად, მომდევნო წლის მინიმალური ხელფასი შეადგენს 
ეკონომიკაში წინა წელს არსებული საშუალო ნომინალური ხელფასის 57%-ს. სოცი-
ალურ პარტნიორებს შეუძლიათ, მოლაპარაკების გზით შეთანხმდნენ განსხვავებულ 
მინიმალურ ხელფასზე. 2022 წელს მინიმალური ხელფასი ზემოხსენებული ფორმუ-
ლით განისაზღვრა, ხოლო 2023 და 2024 წლებში – სოციალურ პარტნიორთა მოლაპა-
რაკების შედეგად. ETUC-ის მონაცემებით, 2021 წლის მეორე კვარტლიდან 2022 წლის 
მეორე კვარტლამდე რეალური მინიმალური ხელფასი 8.9%-ით შემცირდა, რაც ერთ-ე-
რთი ყველაზე მაღალი მაჩვენებელია ევროკავშირის მასშტაბით.

დასაქმებულთა მსყიდველუნარიანობის დაცვის ზომები [კითხვები 2-4]

2023 წლის 1 იანვრიდან, შაბათ-კვირას ან ღამის საათებში მუშაობისთვის განსა-
ზღვრული დანამატები დაექვემდებარა ინდექსაციას, მანამდე მათი ოდენობა მთა-
ვრობის განკარგულებით იყო განსაზღვრული. 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

2022 და 2023 წლებში პენსიონერებმა მიიღეს ერთჯერადი დანამატები, გაზრდილი 
სამომხმარებლო ფასების საკომპენსაციოდ. ანგარიში დამატებით ინფორმაციას გვა-
წვდის შემდეგ ცვლილებებზე: მამობის შვებულების შემოღება 2022 წლის 1 ნოემბრი-
დან; 2023 წლის 1 იანვრიდან პენსიაზე ნაადრევად გასვლის შესაძლებლობის მიცემა 
დაზღვეული პირისთვის, რომელსაც, სულ მცირე, 40-წლიანი სამუშაო სტაჟი დაუგრო-
ვდა; უფრო ხელსაყრელი კრიტერიუმების შემოღება მშობლისა და ქვრივობის პენ-
სიის მისაღებად. ანგარიშში აღნიშნულია, რომ ბავშვზე გასაცემელი, დამატებითი გა-
საცემელი, მშობლის შემწეობა, ბავშვის მოვლის შემწეობა და მშობიარობის შემწეობა 
2022 და 2023 წლებში რამდენჯერმე გაიზარდა. მაგალითად, 2021 წელს ბავშვზე გა-
საცემელი ერთი შვილისთვის შეადგენდა 25.80 ევროს, რაც 2022 წელს 30 ევრომდე 
გაიზარდა, ხოლო 2023 წელს – 60 ევრომდე. 2022 წლის 1 ივლისიდან მოქმედებს ორი 
ახალი დახმარება ბავშვზე ზრუნვისთვის. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

პენსიები ინდექსირდება წინა წლის პირველ ნახევარში სამომხმარებლო ფასების 
წლიური ზრდის შესაბამისად. მითითებულ პერიოდში ამ მექანიზმმა გამოიწვია პენ-
სიების ზრდა, კერძოდ: 2022 წლის 1 იანვრიდან – 1.3%-ით, 2023 წლის 1 იანვრიდან – 
11.8%-ით და 2023 წლის 1 ივლისიდან – 10.6%-ით. ფასების სწრაფი ზრდის საპასუხოდ 
შემოღებულ საგანგებო ინდექსაციის ფორმულას 2023 წლის 1 ივლისიდან მოჰყვა 
დამატებითი 10.6%-იანი ზრდა. ზოგიერთი უბედური შემთხვევის გასაცემელიც ინდექ-
სირდა სამომხმარებლო ფასების შესაბამისად და გაიზარდა საანგარიშო პერიოდში. 
2023 წლის 1 ივლისსა და 1 ოქტომბერს დაკორექტირდა დაბალი პენსიები. სხვა სოცი-
ალური შეღავათები, როგორიცაა ავადმყოფობისა და უმუშევრობის შემწეობები, რე-
გულარულად არ კორექტირდება.

ძირითადი სოციალური დახმარება („მატერიალურ გაჭირვებაში მყოფ პირთა დახმა-
რება“) რეგულარულად კორექტირდებოდა საანგარიშო პერიოდში: კერძოდ, მისი ოდე-
ნობა 2023 წლის 1 იანვრიდან 7.5%-ით გაიზარდა, ხოლო 2023 წლის 1 ოქტომბრიდან – 
14.7%-ით. ამ დახმარებას ახლავს საბინაო შემწეობის კომპონენტიც, რომელმაც ასევე 
გაიარა კორექტირება საანგარიშო პერიოდში. ცვლილებები შევიდა საკვალიფიკაციო 
პირობებშიც, დახმარების მიღების მსურველი ოჯახის ზომის გასათვალისწინებლად. 

https://rm.coe.int/slovak-republic-ad-hoc-report-on-the-cost-of-living-crisis/1680ae13f9

დახმარება ენერგომოხმარებისა და საკვების ხარჯების დასაფარად [კითხვა 7]

სამომხმარებლო ფასების ზრდის ასანაზღაურებლად, შემოიღეს დამატებითი ერთ-
ჯერადი ფინანსური დახმარება, მათ შორის, სუროგატი მშობლების, ბავშვების, ობლე-
ბის, გაჭირვებული ოჯახების, რთულ მდგომარეობაში მყოფი ოჯახების, პერსონალური 
ასისტენტების, შშმ პირებისა და უკრაინელი ლტოლვილებისთვის. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში მითითებულია EU-SILC გამოკითხვის მონაცემები, მოსახლეობის სხვადას-
ხვა ჯგუფის მიხედვით. ამ მონაცემებზე დაყრდნობით, სიღარიბის რისკის მაჩვენებ-
ლები, ხანგრძლივი კლების შემდეგ, კვლავ იწყებს ზრდას 2020 წლიდან. მაგალითად, 
AROP-ის მაჩვენებლები ასეთია:

•	 მთლიანი მოსახლეობა: 2018 წელს – 12.2%, 2019 წელს – 11.9%, 2020 წელს – 
11.4%, 2021 წელს – 12.3% და 2022 წელს – 13.7%; 

•	 ერთმშობლიანი ოჯახები: 2018 წელს – 36.7%, 2019 წელს – 32.1%, 2020 წელს – 
33.9%, 2021 წელს – 33.7% და 2022 წელს – 45.9%.

•	 65 წლის და უფროსი პირები: 2018 წელს – 6.4%, 2019 წელს – 8.7%, 2020 წელს – 
9.5%, 2021 წელს – 10.3% და 2022 წელს – 8.1%.

ETUC-ის მონაცემებით, სიღარიბეში მცხოვრებ ბავშვთა რაოდენობა 2019 წელს 207,000 
იყო, ხოლო 2022 წელს – 252,000-მდე გაიზარდა. სლოვაკეთის ადამიანის უფლებათა 
ეროვნული ცენტრის (SNCHR) მონაცემებით, ბევრი ოჯახი, რომლებსაც სჭირდებათ 
საბინაო მხარდაჭერა (მაგ. მცხოვრებნი არაფორმალურ ან ისეთ საცხოვრებლებში, 
რომლებიც ვერ აკმაყოფილებს ხარისხის სტანდარტებს), ვერ სარგებლობს საბინაო 
შემწეობით, კრიტერიუმებთან შეუსაბამობის გამო. შედეგად, ისინი საცხოვრებლის 
დაკარგვის რისკქვეშ არიან. SNCHR აღნიშნავს, რომ მთავრობამ მინიმალური პროგ-
რესი აჩვენა თავისი ვალდებულების შესრულებაში ახალი სოციალური საცხოვრი-
სების აშენების კუთხით. ამასთან, მსგავს საცხოვრისებში მყოფ პირებს (ძირითადად, 
ბოშებს) არ აქვთ მათი ფლობის უფლება, „გარიყულ თემებში“ მოსახლე ბოშებს კი 
არაადეკვატურ პირობებში უწევთ ყოფნა. 

ბოლო წლებში ქვეყანამ მიიღო რამდენიმე პოლიტიკის დოკუმენტი, რომლებსაც 
ახლავს სიღარიბის შემცირების კომპონენტები. მათ შორისაა: „სოციალური ჩართუ-
ლობის ხელშეწყობისა და სიღარიბესთან ბრძოლის ეროვნული ჩარჩო სტრატეგია“ 
(2020), „უსახლკარობის პრევენციისა და აღმოფხვრის კონცეფცია“ (2023) და „ბოშათა 
თანასწორობის, ჩართულობისა და მონაწილეობის სტრატეგია“ (2021).

კონსულტაცია და მონაწილეობა [კითხვა 10]

შესაბამისი ინფორმაცია არ არის წარმოდგენილი.

სლოვენია - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

სლოვენიაში მოქმედებს კანონით დადგენილი ყოველწლიური მინიმალური ხელ-
ფასი, რომელსაც ყოველ წელს აკორექტირებს მთავრობა, სოციალურ პარტნიორებ-
თან კონსულტაციით. მინიმალური ხელფასი, ძირითადად, ანგარიშდება შემდეგი ფო-
რმულით: საარსებო მინიმუმს დამატებული 20-40% და შესაბამისი გადასახადები და 
სავალდებულო სოციალური შენატანები კონკრეტულ საგადასახადო წელს. ამასთან, 
გათვალისწინებულია ფასების ზრდა, ხელფასების დინამიკა და ეკონომიკური პირო-
ბები/ტენდენციები. 2023 წლის დასაწყისში მინიმალური ხელფასი 12%-ით გაიზარდა 
და შეადგინა €1203.36 (დაუბეგრავად). ETUC-ის მონაცემებით, რეალური მინიმალური 
ხელფასი 5.8%-ით შემცირდა 2021 წლის II კვარტლიდან 2022 წლის II კვარტლამდე, 
მაშინ, როდესაც ევროკავშირში ეს მაჩვენებელი 4.8% იყო.

დასაქმებულთა მსყიდველუნარიანობის დაცვის ზომები [კითხვები 2–4]

ანგარიშის თანახმად, 2021 წელს გაიზარდა დაუბეგრავი პერსონალური შემწეობა, 
ხოლო უმუშევრობის დახმარების ბენეფიციარები, რომლებიც იწყებენ დასაქმებას, 
ხელფასთან ერთად, იღებენ დასაქმების წამახალისებელ ახალ დანამატს. 

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

2021 წლის ბოლოდან, სოციალური უზრუნველყოფისა და სოციალური დახმარების 
სისტემებში (ფულადი სოციალური დახმარება და შემწეობა) საკანონმდებლო ცვლი-
ლებები არ გატარებულა, თუმცა ცნობიერების ასამაღლებელი კამპანიების მეშვეო-
ბით, საანგარიშო პერიოდში გაიზარდა მათი ათვისების მაჩვენებელი.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის თანახმად, სოციალური შეღავათები და სხვა გასაცემლები ყოველწლიუ-
რად კორექტირდება წინა წლის სამომხმარებლო ფასების ზრდის მიხედვით. იმ შემ-
თხვევებისთვის, როცა დახმარება ეფუძნება გადახდისუნარიანობის შემოწმებას, 
გათვალისწინებულია შესაბამისი კრიტერიუმები. პენსიები კორექტირდება ყოველწ-
ლიურად, საშუალო ხელფასისა (დაუბეგრავი) და სამომხმარებლო ფასების საშუალო 
ზრდის მიხედვით. მაგალითად, 2023 წლის 1 იანვარს მინიმალური პენსია (€310.11), 
გარანტირებული პენსია (€687.75) და შშმ პირის მინიმალური პენსია (€431) 5.2%-ით 
გაიზარდა.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშის თანახმად, 2022 წლის ნოემბრიდან 2023 წლის ოქტომბრამდე, ერთჯერადი 
„სოლიდარობის ბონუსი“ გაიცა ფულადი სოციალური დახმარებისა და შემოსავლის 
მხარდაჭერის მიმღებ პირებზე, შშმ პირებსა და დაბალშემოსავლიან პენსიონერებზე, 
ენერგიის ფასების ზრდის საკომპენსაციოდ. ბავშვის შეღავათის მიმღებმა პირებმა 
2022 და 2023 წლებში ისარგებლეს ინფლაციის დანამატითაც. ამავე პერიოდში, თი-
თოეულ ახალშობილზე გაიცა ერთჯერადი სოლიდარობის ბონუსი.

2022 და 2023 წლებში მთავრობამ დროებითი ზღვარი დააწესა ელექტროენერგიის, 
ნავთობპროდუქტებისა და ბუნებრივი აირის ფასებზე და შემოიღო სუბსიდია პელეტე-
ბის (ბიოსაწვავის) შესაძენად. გარდა ამისა, საგანმანათლებლო სივრცეებში მთავრო-
ბამ მაქსიმალური ზღვარი დააწესა წასახემსებლების ფასებზე, ასევე, ცხოვრებისა და 
განთავსების ღირებულებაზე, რამაც შეუმსუბუქა ტვირთი მოსწავლეებს, სტუდენტებსა 
და მათ ოჯახებს. 2022 წლის ოქტომბერში მთავრობამ მიიღო დადგენილება ენერგო-
სიღარიბეში მცხოვრები ოჯახების გამოსავლენად და შესაფასებლად, ენერგეტიკის 

https://rm.coe.int/svn-ad-hoc-report-2023/1680ae8aa4

მინისტრს კი დაავალა სამწლიანი სამოქმედო გეგმის შემუშავება ენერგოეფექტუ-
რობის გასაუმჯობესებლად. შეიქმნა ვებგვერდიც, რომელიც მომხმარებლებს საშუა-
ლებას აძლევს, ფასები შეადარონ ოთხი ძირითადი სავაჭრო ქსელის მიერ გაყიდულ 
17,000-ზე მეტ პროდუქტზე.

ETUC-ის მიერ ჩატარებული კვლევის თანახმად, რომელიც 2022 წლის დეკემბერში გა-
მოქვეყნდა, ევროკავშირის წევრ ქვეყნებს შორის საკვების ფასები ყველაზე მეტად 
სლოვენიაში გაიზარდა (ხელფასებთან შედარებით, 7.6-ჯერ სწრაფად).

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშის მიხედვით, 2015-2021 წლებში AROP-ის მაჩვენებელი ეტაპობრივად შე-
მცირდა, თუმცა 2022 წელს მცირედით ისევ გაიზარდა. სიღარიბემ ყველაზე მეტად 
დააზარალა ხანდაზმული ქალები, არასრული განათლების მქონე ხანდაზმულები, უმუ-
შევრები, მარტოხელა პირები, შშმ პირები, არასრული განათლების მქონე მშობელთა 
შვილები და ქირით მცხოვრები პირები. 

ქარტიის 30-ე მუხლის ჭრილში, სიღარიბესთან ბრძოლის კოორდინირებული მიდგო-
მის მაგალითად მოყვანილია „ბავშვთა გარანტიის სამოქმედო გეგმა 2022–2030“ და 
„რეზოლუცია ეროვნული სოციალური დაცვის პროგრამის შესახებ, 2022–2030“. 

კონსულტაცია და მონაწილეობა [კითხვა 10]

შესაბამისი ინფორმაცია არ არის წარმოდგენილი. 

ესპანეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

მინიმალურ პროფესიათშორის ხელფასს (SMI) ყოველწლიურად განსაზღვრავს მთა-
ვრობა, სოციალურ პარტნიორებთან კონსულტაციით და ისეთი ფაქტორების გათვა-
ლისწინებით, როგორიცაა სამომხმარებლო ფასების ინდექსი, ქვეყნის საშუალო პრო-
დუქტიულობა, შრომის წილის ზრდა ეროვნულ შემოსავალში და ზოგადი ეკონომიკური 
ვითარება. 2022 წლის 22 თებერვალს SMI 8%-ით გაიზარდა და გახდა €1,080 (დაუბე-
გრავი), 2024 წელს კი 5%-ით გაიზარდა და გახდა €1,134.

ETUC-ის მონაცემებით, რეალური მინიმალური ხელფასი 2021 წლის II კვარტლიდან 
2022 წლის II კვარტლამდე 4.7%-ით შემცირდა, რაც თითქმის თანხვდება ევროკავში-
რის საშუალო მაჩვენებელს (4.8%). შრომითი კომისიების კონფედერაციისა (CCOO) და 
მუშაკთა გენერალური კავშირის (UGT) კომენტარების თანახმად, ესპანეთში არ არსე-
ბობს სამართლებრივი გარანტიები მინიმალური ხელფასის ავტომატურად ინდექსა-
ციისთვის (ცხოვრების ღირებულების ზრდის მიხედვით). 

დასაქმებულთა მსყიდველუნარიანობის დაცვის ზომები [კითხვები 2-4]

ანგარიშში წარმოდგენილია ინფორმაცია შემდეგ ღონისძიებებზე: დასაქმების წა-
ხალისება მინიმალური საარსებო შემწეობის (MLI) მიმღებ პირებში, რომლებიც უბ-
რუნდებიან შრომით საქმიანობას; ერთჯერადი თანხის (€200) გაცემა დაბალშემოსა-
ვლიან დასაქმებულებზე; ერთჯერადი თანხის (€600) გაცემა ხელოვნების სექტორში 
დასაქმებულებზე; და გრანტი გენდერული ძალადობის მსხვერპლთათვის, რომლებიც 
იძულებული გახდნენ, დაეტოვებინათ სამუშაო ადგილი.

გალისიის პროფკავშირთა კონფედერაციის კომენტარში ყურადღება მახვილდება 
„დასაქმებულთა სიღარიბის“ მასშტაბებზე, რასაც განაპირობებს არასტაბილური და-
საქმება, არასრული ან სეზონური სამუშაო და დაბალი ხელფასები.

ცვლილებები სოციალური უზრუნველყოფისა და სოციალური დახმარების სისტე-
მებში [კითხვა 5]

საანგარიშო პერიოდში გაიზარდა მინიმალურ საპენსიო შენატანზე დაფუძნებული 
ასაკობრივი პენსია, ქვრივი/მარჩენალდაკარგული პირის პენსია და დამოკიდებული 
მეუღლის პენსია. მინიმალური საარსებო შემწეობა (MLI) შემოღებულია 2022 წლის ია-
ნვარში, როგორც შენატანების გარეშე სოციალური შეღავათი, რომლის მიზანია ბენე-
ფიციართა სოციალური გარიყულობის შემცირება და ჩართულობის ხელშეწყობა. 

CCOO და UGT აღნიშნავენ, რომ MLI-ის სქემის ეფექტიანობას ზღუდავს კომპლექსური 
საკვალიფიკაციო მოთხოვნები და განაცხადის წარდგენის რთული პროცედურა. გა-
ლისიის პროფკავშირთა კონფედერაცია მიუთითებს შეღავათების არმიღების მნიშ-
ვნელოვან პრობლემაზე. 

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

სოციალური პენსიები, მინიმალური პენსიის ჩათვლით, ყოველწლიურად ინდექსირ-
დება ფორმულით, რომელიც ითვალისწინებს სამომხმარებლო ფასების ზრდას. 2023 
წელს პენსიები გაიზარდა 8.5%-ით, ხოლო შენატანების გარეშე პენსიები და მინიმა-
ლური საარსებო შემწეობა – 15%-ით.

დახმარება ენერგომოხმარებისა და საკვების ხარჯების დასაფარად [კითხვა 7]

ანგარიშში წარმოდგენილია რამდენიმე ღონისძიება, რომლებიც მიემართებოდა სა-
მომხმარებლო ფასების ზრდის შემსუბუქებას. მათ შორისაა: საწვავზე ფასების კლება, 

https://rm.coe.int/spain-ad-hoc-report-on-the-cost-of-living-crisis/1680ae13cd


175

საზოგადოებრივი დახმარება სატრანსპორტო სექტორისთვის, ერთჯერადი 200-ევრო-
იანი დახმარება საშუალო ფენის ოჯახებისთვის, ზოგიერთი კატეგორიის საკვებზე 
დღგ-ს განაკვეთის შემცირება, უფასო ან შეღავათიანი ბილეთები საზოგადოებრივი 
ტრანსპორტისთვის, ქირის ზედა ზღვრის დაწესება, იჯარის ხელშეკრულებების გახან-
გრძლივება და გამოსახლების შეჩერება.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშის თანახმად, შვილების ყოლა სიღარიბისა და/ან სოციალური გარიყულობის 
(AROPE) მნიშვნელოვანი რისკფაქტორია, რაც განსაკუთრებულად აზარალებს მარტო-
ხელა მშობლებს: 2022 წელს მათი 49.2% იყო სიღარიბისა და/ან სოციალური გარიყუ-
ლობის რისკქვეშ, 2021 წელს კი – 54.3%. ბავშვებისა და მოზარდების მესამედი (თით-
ქმის 2.6 მილიონი ბავშვი) იმყოფება სიღარიბისა და/ან სოციალური გარიყულობის 
რისკქვეშ (AROPE – 32.2%). მათ შორის, მილიონზე მეტი ბავშვი და მოზარდი ცხოვრობს 
მძიმე სიღარიბეში, რაც 18 წლამდე მოსახლეობის 13.5%-ია. ანგარიშში აღნიშნულია 
ბავშვთა სიღარიბის შემცირებაზე მიმართული რამდენიმე ზომაც, მათ შორის, 2023 
წელს ბავშვებისა და ახალგაზრდობის საქმეთა სამინისტროს მიერ შემუშავებული 
„ეროვნული სამოქმედო გეგმა ბავშვთა დაცვის ევროპული გარანტიის დასანერგად 
2022–2030 წლებში“. ეს გეგმა მოიცავს მიზნობრივ მაჩვენებლებს ბავშვთა და მოზარ-
დთა სიღარიბისა და სოციალური გარიყულობის შესამცირებლად და მნიშვნელოვანი 
თანხით ფინანსდება სახელმწიფო ბიუჯეტიდან. 

2019 წელს მთავრობამ დაამტკიცა „სიღარიბესა და სოციალურ გარიყულობასთან 
ბრძოლის სტრატეგია 2019–2023“. ანგარიშის მიხედვით, ხელისუფლებამ გაიღო ძა-
ლისხმევა ისეთი ზომების უკეთ ასათვისებლად, როგორიცაა მინიმალური საარსებო 
შემწეობა (MLI), კერძოდ, პოტენციურ ბენეფიციართა ინფორმირებით SMS შეტყობი-
ნებების მეშვეობით, გამოკითხვების ჩატარებით, MLI ავტობუსის პროგრამის შემოღე-
ბით და ქვეყნის მასშტაბით განხორციელებული პროექტით Acceso Vital.

კონსულტაცია და მონაწილეობა [კითხვა 10]

ანგარიშში წარმოდგენილია რამდენიმე მაგალითი, თუ როგორ ერთვებიან საჯარო პო-
ლიტიკის შემუშავებაში დაინტერესებული მხარეები, სახელმწიფო უწყებები და მოსა-
ხლეობა, სხვადასხვა ფორუმის/ფორმატის მეშვეობით. მაგალითად, ესპანეთის „შშმ 
პირთა სტრატეგიის (2022–2030)“ შემუშავება ითვალისწინებდა სრულად მისაწვდომ 
გამოკითხვას, რომელშიც 8,000-ზე მეტი ადამიანი მონაწილეობდა; ასევე მოიცავდა 13 
ფოკუსჯგუფს სხვადასხვა ძირითადი საკითხის განსახილველად, როგორიცაა განათ-
ლება, ჯანმრთელობა, დასაქმება და დამოუკიდებელი ცხოვრება. ფოკუსჯგუფებში ჩა-
ერთო 190 ადამიანი, რომელთაგან 60%-ზე მეტი იყო შშმ პირი. 

შვედეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

ინფორმაცია არ არის ხელმისაწვდომი. 

დასაქმებულთა მსყიდველუნარიანობის დაცვის ზომები [კითხვები 2-4]

შვედეთში ხელფასები და შრომითი პირობები, მათ შორის, მინიმალური ხელფასები, 
რეგულირდება კოლექტიური ხელშეკრულებებით. 2023 წლის მოლაპარაკებების 
დროს, მაღალი ინფლაციის ფონზე, განსაკუთრებული ყურადღება დაეთმო ყველაზე 
დაბალი ხელფასების ზრდას. მაგალითად, წარმოების ინდუსტრიაში გაიზარდა ყვე-
ლაზე დაბალი ხელფასები. ETUC-ის მონაცემებით, 2021 წლის II კვარტლიდან 2022 
წლის II კვარტლამდე რეალური მინიმალური ხელფასი შემცირდა 4.7%-ით, რაც თით-
ქმის უტოლდება ევროკავშირის საშუალო მაჩვენებელს (4.8%). 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

ანგარიშში მითითებულია საანგარიშო პერიოდში გატარებული რამდენიმე ცვლი-
ლება, მათ შორის: დროებითი დანამატის დაწესება საბინაო შეღავათის მიმღები ბა-
ვშვიანი ოჯახებისთვის; მარტოხელა მშობელთა მხარდაჭერის (maintenance support) 
გაზრდა შვილის სარჩენად; ახალი დამატებითი საპენსიო შეღავათის დაწესება; გარა-
ნტირებული პენსიის გაზრდა; და პერსონალური ასისტენტით სარგებლობის მარეგუ-
ლირებელი კრიტერიუმების გაფართოება შშმ პირთათვის.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

ანგარიშის მიხედვით, რამდენიმე სოციალური დახმარება და დანამატი ყოველწლიუ-
რად კორექტირდება სამომხმარებლო ფასების ზრდის მიხედვით. შემოსავლის ჩამნა-
ცვლებელი შეღავათები, როგორიცაა მშობლის დახმარება, ორსულობის დახმარება, 
ავადმყოფობისა და მშობლობის დროებითი დახმარება, ასევე ყოველწლიურად კო-
რექტირდება საბაზისო ფასების შესაბამისად. სოციალური დახმარება არ ინდექსირ-
დება ავტომატურად, ის კორექტირდება ეროვნული ნორმის მიხედვით და ბოლოს გა-
იზარდა 2024 წლის 1 იანვარს, 8.7%-ით.

დახმარება ენერგომოხმარებისა და საკვების ხარჯების დასაფარად [კითხვა 7]

2022 და 2023 წლებში შვედეთში შემოიღეს რამდენიმე ღონისძიება, მათ შორის: დრო-
ებითი სუბსიდიები ელექტროენერგიის გადასახადებზე ყველა ოჯახისთვის და საწვა-
ვზე ფასების შეზღუდვა. ETUC-ის მიერ 2022 წლის დეკემბერში გამოქვეყნებული კვლე-
ვის თანახმად, ევროკავშირის ქვეყნებს შორის შვედეთი მეორე ადგილზეა საკვების 
ფასების ზრდის თვალსაზრისით: კერძოდ, შვედეთში სურსათის ფასები, ხელფასებ-
თან შედარებით, 6.4-ჯერ სწრაფად გაიზარდა, რაც  მხოლოდ სლოვენიის მაჩვენებელს 
ჩამოუვარდება (7.6-ჯერ სწრაფი ზრდა).

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიშში მოყვანილია AROP-ის მონაცემები, EU SILC კვლევაზე დაყრდნობით (მაქსი-
მალური ზღვარი: საშუალო გათანაბრებული შემოსავლის 60%, სოციალური ტრანსფე-
რების მიღების შემდეგ), რომელიც ასახავს შერეულ ტენდენციებს. მაგალითად, AROP-
ის მაჩვენებელი საერთო მოსახლეობაში შედარებით სტაბილური იყო (2018 წელს 
– 16.4%, ხოლო 2022 წელს – 16%), მაშინ, როდესაც მარტოხელა მშობელთა შემთხვევაში 
შემცირდა (2018 წელს – 34.6%, ხოლო 2022 წელს – 23.6%), ხოლო 64 წელს გადაცილებულ 
პირებში გაიზარდა (2018 წელს – 14.6%, 2019 – 15.2%, 2020 – 15.3%, 2021 – 12.9%, 2022 – 15.7%).

https://rm.coe.int/sweden-ad-hoc-report-on-the-cost-of-living-crisis/1680ae1068

კონსულტაცია და მონაწილეობა [კითხვა 10]

ანგარიშის თანახმად, არსებობს რამდენიმე საკონსულტაციო მექანიზმი, რომელთა 
ფარგლებშიც მთავრობა სხვადასხვა დაინტერესებულ მხარეს (სოციალურ პარტნიო-
რებსა და სამოქალაქო ორგანიზაციებს) სთხოვს მოსაზრებათა წარდგენას მათთვის 
მნიშვნელოვან საკითხებზე. დაინტერესებული მხარეები ხშირად ერთვებიან შესა-
ბამის სამუშაო ჯგუფებში და შეუძლიათ, საკონსულტაციო პროცესის ფარგლებში, სა-
კუთარი პოზიციები წარადგინონ სხვადასხვა ინიციატივაზე მათთვის მნიშვნელოვან 
სფეროებში. პერიოდულად, მთავრობა ატარებს მოსმენებს კონკრეტულ საკითხებზე. 
ამის მაგალითია 2001 წლიდან მოქმედი „შშმ საკითხების დელეგაცია“ – მთავრობასა 
და შშმ პირთა ორგანიზაციებს შორის თანამშრომლობის ეროვნული საკოორდინაციო 
ორგანო – რომელიც ხელს უწყობს კონსულტაციებს და ინფორმაციის ორმხრივ გაცვ-
ლას შშმ პირთა მნიშვნელოვან საკითხებზე.

თურქეთი - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

შრომის შესახებ №4857 კანონის 39-ე მუხლისა და პრეზიდენტის №1 დადგენილების 
(მუხლი 522.1.f) თანახმად, მინიმალურ ხელფასს არეგულირებს მინიმალური ხელფა-
სის განმსაზღვრელი კომისია, შესაბამისი წესების მიხედვით. მინიმალური ხელფასი 
დგინდება, სულ მცირე, ორ წელიწადში ერთხელ, არსებული ეკონომიკური მდგომარე-
ობის, ცხოვრების ღირებულებისა და ფაქტობრივი ხელფასების გათვალისწინებით. 
კომისია თანამშრომლობს შესაბამის დაწესებულებებთან და კონსულტაციისთვის 
მიმართავს დასაქმებულთა და დამსაქმებელთა ორგანიზაციებს. 2023 წლის 20 ივნი-
სის მდგომარეობით, ამავე წლის 1 ივლისიდან 31 დეკემბრამდე დღიურ მინიმალურ 
ხელფასად განისაზღვრა 447 თურქული ლირა (€12).

„ღია სივრცის ასოციაციის/ღრმა სიღარიბის ქსელის“ (Açık Alan Derneği/Derin 
Yoksulluk Ağı) თანახმად, თურქეთში არსებობს რამდენიმე მნიშვნელოვანი სოცი-
ალური და ეკონომიკური პრობლემა, განსაკუთრებით, მინიმალური ხელფასის კო-
რექტირების პროცესში. კორექტირებაზე პასუხისმგებელი კომისიის შემადგენლო-
ბაში შედის მხოლოდ TÜRK-İŞ – პროფკავშირი, რომელიც არ წარმოადგენს მინიმალურ 
ხელფასზე დასაქმებულ პირთა უმრავლესობას, კომისიის გადაწყვეტილებები კი არ 
საჩივრდება. ორგანიზაციის შეფასებით, მინიმალური ხელფასი უფრო ხშირად უნდა 
დაკორექტირდეს, თუმცა მთავრობა ამას არ ითვალისწინებს და, 2024 წლის პოლიტი-
კის ფარგლებში, ზღუდავს ხელფასების ზრდას ინფლაციის შესაკავებლად. სამომხმა-
რებლო ფასების ინდექსსა და ცხოვრების მზარდ ღირებულებას შორის დისბალანსმა, 
რომელიც გამოწვეულია მუდმივი ინფლაციით, კიდევ უფრო დაამძიმა მინიმალური 
შემოსავლის მქონე დასაქმებულთა მდგომარეობა. მთავრობისთვის პრიორიტეტია 
მზარდ ინფლაციასთან ბრძოლა, რაც კიდევ უფრო აუარესებს დაბალშემოსავლიანი 
ჯგუფების ეკონომიკურ მდგომარეობას. 

დასაქმებულთა მსყიდველუნარიანობის დაცვის ზომები [კითხვები 2–4]

2022 წელს თურქეთმა გააუქმა საშემოსავლო გადასახადი და შტამპის მოსაკრებელი 
იმ ხელფასებზე, რომლებიც არ აღემატება მინიმალურ ხელფასს. თუ დასაქმებუ-
ლის ხელფასი მინიმალურზე მაღალია, ამ ზღვრამდე არსებული ნაწილი თავისუფა-
ლია გადასახადებისგან, რაც ზრდის წმინდა ხელფასს. დამსაქმებელზე უარყოფითი 
გავლენის შესამსუბუქებლად, 2016 წლიდან მინიმალური ხელფასის მხარდაჭერის 
პროგრამა ყოველთვიურ მხარდაჭერას სთავაზობს ყველა დამსაქმებელს, დასაქმე-
ბულთა რაოდენობისა ან სექტორის მიუხედავად. 2022 წელს ეს მხარდაჭერა შეადგე-
ნდა თვეში 100 თურქულ ლირას (€2.6) ერთ დასაქმებულზე. მიუხედავად ინფლაციისა, 
2022 და 2023 წლებში მინიმალურ ხელფასში აღინიშნა მნიშვნელოვანი ნომინალური 
ზრდა (55%-მდე).

2022 წელს დაწყებული „ოჯახის მხარდაჭერის პროგრამა“, რომელიც 2023 წელსაც 
გაგრძელდა, სიღარიბის ზღვარს ქვემოთ მყოფ მოქალაქეებს ყოველთვიურ ფულად 
დახმარებას სთავაზობს. ბავშვიანი ოჯახებისთვის გათვალისწინებულია დამატე-
ბითი ფულადი დახმარება, რომელიც გაიცემა „ბავშვის მხარდაჭერის პროგრამის“ 
საშუალებით. დასაქმების წამახალისებელი პროგრამები, როგორიცაა „პროფესი-
ული ორიენტაციის ხელშეწყობა“ და „დახმარება მუშაობის დაწყებაში“, ერთი წლის 
განმავლობაში უზრუნველყოფდა სოციალურ მხარდაჭერას ბენეფიციართა სამუშაო 
ძალაში ინტეგრაციისთვის. „საჯარო მოხელეთა კანონის“ (no.657) თანახმად, სახელ-
მწიფო სექტორში მოქმედებს ვალდებულება, რომ ვაკანსიების, სულ მცირე, 3%-ზე შშმ 
პირები დასაქმდნენ, რაც მიიღწევა ცენტრალიზებული გამოცდებისა და ლატარიის 
მეშვეობით. 

„ღია სივრცის ასოციაციის/ღრმა სიღარიბის ქსელის“ ცნობით, 2022 წელს მთლიან 
ეროვნულ შემოსავალში რეკორდულ ნიშნულამდე შემცირდა დასაქმებულთა შრომის 

https://rm.coe.int/tur-ad-hoc-cost-of-living-2023/1680ae693c

ანაზღაურების წილი (23.7%), ხოლო „უთანასწორობის შემცირების ინდექსში“ თურ-
ქეთი ბოლო ადგილზე აღმოჩნდა OECD-ის წევრ ქვეყნებს შორის. ამ გამოწვევათა 
მიუხედავად, მთავრობის პროგრამა კვლავ ფოკუსირებული იყო მონეტარული პოლი-
ტიკისა და სახელმწიფო ფინანსების კონტროლის გამკაცრებაზე. შედეგად, 2025-2026 
წლებისთვის ფისკალური პოლიტიკა 1.2 პროცენტული პუნქტით შემცირდება, რასაც 
ბევრი არაადეკვატურ რეაგირებად აღიქვამს მოქალაქეთა გადაუდებელი საჭიროე-
ბების ფონზე.  

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2023 წელს სოციალური უზრუნველყოფის სფეროში რამდენიმე მნიშვნელოვანი კო-
რექტირება შევიდა, მათ შორისაა: მინიმალური ასაკობრივი პენსიის გაზრდა 3,500 
ლირიდან (€93) 7,500 ლირამდე (€201); ავადმყოფობის საშუალო შემწეობის გაზრდა 
861 ლირიდან (€23) 1,709 ლირამდე (€45); და სამუშაო ადგილზე უბედური შემთხვე-
ვებისა და პროფესიული დაავადებების საშუალო შემწეობის გაზრდა 1,120 ლირიდან 
(€30) 2,939 ლირამდე (€78). ამასთანავე, გაორმაგდა პენსიონერთა სადღესასწაულო 
ბონუსი, რომელმაც შეადგინა 2,000 ლირა (€53). მნიშვნელოვნად გაიზარდა სხვა დახ-
მარებებიც, როგორიცაა ძუძუთი კვების მხარდაჭერა და ქორწინების დახმარება.

„ღია სივრცის ასოციაცია/ღრმა სიღარიბის ქსელი“ აკრიტიკებს მთავრობის სოცი-
ალური დახმარების პროგრამებს. მისი შეფასებით, ბავშვზე ზრუნვის სუბსიდიები, 
პენსიის არაადეკვატური ინდექსაცია და არათანაბარი საგადასახადო პოლიტიკა 
დაბალშემოსავლიანი ჯგუფების მიმართ, აღრმავებს ეკონომიკურ უთანასწორობას. 
ასოციაციის მტკიცებით, თურქეთი თავის ისტორიაში ყველაზე მძიმე საბინაო კრი-
ზისს განიცდის და, მიუხედავად იმისა, რომ 50-ზე მეტი სოციალური პროგრამა მოქმე-
დებს, ისინი ვერ აკმაყოფილებენ რიგი ჯგუფების საბაზისო საჭიროებებს. Covid-19-ის 
პანდემიის პერიოდში, დახმარების მიღმა დარჩა არაოფიციალურად დასაქმებულთა 
დიდი ნაწილი, მათ შორის, ბოშათა თემი. 2023 წლის თებერვლის მიწისძვრის შემდეგ, 
დისკრიმინაციასთან დაკავშირებულმა ბრალდებებმა დახმარების განაწილების 
პროცესში, კიდევ ერთხელ წარმოაჩინა მოწყვლადი ჯგუფების სისტემური მარგინა-
ლიზაცია. ასოციაციის მითითებით, მთავრობა არ აღიარებს უკიდურეს სიღარიბეს, რაც 
აისახება მის მაკროეკონომიკურ პოლიტიკაზე და ზღუდავს დისკუსიას სიღარიბის შე-
მცირებაზე. სკოლების კვების პროგრამის გაუქმება, რომელიც 5 მილიონ მოსწავლეს 
ეხმარებოდა, ასევე, უფასო კვებაზე სარჩელთა განუხილველად დატოვება აჩვენებს, 
რომ მთავრობა უარს ამბობს ბავშვთა სიღარიბესთან დაკავშირებულ რეაგირებაზე. 
ასოციაცია აცხადებს, რომ სოციალური დახმარების პროგრამები არ იძლევა ისეთ 
ეფექტიან შედეგს, როგორსაც მთავრობა წარმოაჩენს.

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

სოციალური შეღავათები, მათ შორის, პენსიები და შშმ პირთა მხარდაჭერა, წლიურად 
ორჯერ იზრდება, ინფლაციის გათვალისწინებით. 2023 წლის ივლისში პენსიები 25%-
ით გაიზარდა.

დახმარება ენერგომოხმარებისა და საკვების ხარჯების დასაფარად [კითხვა 7]

თურქეთმა შემოიღო სხვადასხვა ღონისძიება ცხოვრების ღირებულების ზრდის შესა-
მსუბუქებლად. ძირითად საკვებ პროდუქტებზე დღგ შემცირდა 8%-დან 1%-მდე. ასევე 
შემცირდა ელექტროენერგიასა და საწვავზე დაწესებული გადასახადები. დაბალშე-
მოსავლიანი ოჯახებისთვის მოქმედებს ელექტროენერგიისა და ბუნებრივი აირის 
მოხმარების მხარდამჭერი პროგრამები, რომლებიც ითვალისწინებს ფინანსურ დახ-
მარებას. 2022-2023 წლებში ქირის ფასის ზრდაზე დაწესდა 25%-იანი ზღვარი, რომე-
ლიც ერთი წლით გახანგრძლივდა.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ბოლო წლებში სიღარიბის მაჩვენებელი მეტ-ნაკლებად სტაბილურია და მთლიან 
მოსახლეობაში, დაახლოებით, 21%-ის ფარგლებში მერყეობს, თუმცა სიღარიბისა და 
სოციალური გარიყულობის (AROPE) რისკის მაჩვენებელი 2018-დან 2022 წლამდე მცი-
რედით გაიზარდა.

სოციალური დახმარების ათვისების ხელშესაწყობად, განხორციელდა სახლებში ვი-
ზიტები, 29 სახელმწიფო უწყებას შორის კოორდინირებული მუშაობისთვის კი გამო-
ყენებული იქნა „სოციალური დახმარების ინტეგრირებული საინფორმაციო სისტემა“. 
„განვითარების მეთორმეტე გეგმა (2024–2028) სოციალური სერვისების, სოციალური 
დახმარებისა და სიღარიბესთან ბრძოლის შესახებ“ ყურადღებას ამახვილებს სხვა-
დასხვა სოციალური სერვისისა და სიღარიბესთან ბრძოლის გაუმჯობესებაზე, მათ 
შორის, შინ მოვლის სერვისებისა და მოსახლეობის მედეგობის გაძლიერებაზე ბუ-
ნებრივი კატასტროფების, ფინანსური, სოციალური თუ ეკოლოგიური გამოწვევებისა 
და კლიმატის ცვლილების მიმართ. 

„17 მაისის ასოციაციის“ (ანკარაში დაფუძნებული ლგბტქი+ ორგანიზაცია) შეფასე-
ბით, ლგბტქი+ პირები თურქეთში მწვავე ეკონომიკურ და სოციალურ სირთულეებს 
აწყდებიან, მათ შორის, სიღარიბისა და უმუშევრობის მაღალი მაჩვენებლების გამო. 
ცხოვრების ღირებულების ზრდის საპასუხო ზომები სათანადოდ არ ითვალისწინებს 
ლგბტქი+ ადამიანთა საჭიროებებს. მათი ხელფასები ხშირად მინიმალურ ზღვარსაც 
ჩამორჩება, დასაქმება კი, ძირითადად, მოიცავს დაბალანაზღაურებად და არასტაბი-
ლურ სექტორებს. ინფლაცია, განსაკუთრებით საკვებისა და ქირის მიმართულებით, 
მნიშვნელოვნად აუარესებს მათ საცხოვრებელ პირობებს. დისკრიმინაცია და სოცი-
ალურ უფლებათა მიუწვდომლობა კიდევ უფრო ამძაფრებს მათ სოციალურ გარიყუ-
ლობას. მიუხედავად იმისა, რომ მინიმალური ხელფასი გაიზარდა, თურქული ლირის 
გაუფასურების ფონზე, ის მაინც ვერ ფარავს საბაზისო საჭიროებებს. სოციალური მხა-
რდაჭერის პროგრამები, მათ შორის, „თურქეთის ოჯახების მხარდაჭერის პროგრამა“, 
ვერ აკმაყოფილებს ლგბტქი+ პირთა საჭიროებებს, ვინაიდან ასეთი ოჯახები სამა-
რთლებრივად არ არის აღიარებული. ასოციაციის მტკიცებით, მიზნობრივი სახელ-
მწიფო პოლიტიკის არარსებობის გამო, ეს ჯგუფი განსაკუთრებით დაუცველი რჩება 
სიღარიბისა და გარიყულობის საფრთხის წინაშე.

კონსულტაცია და მონაწილეობა [კითხვა 10]

მინიმალური ხელფასის განმსაზღვრელი კომისია შედგება დასაქმებულთა, დამ-
საქმებელთა და მთავრობის წარმომადგენელთაგან. შშმ პირთა და ხანდაზმულთა 
უფლებების ეროვნული სამოქმედო გეგმების შემუშავებისას, კონსულტაციები გაიმა-
რთა სამოქალაქო საზოგადოებასა და სხვა დაინტერესებულ მხარეებთან. მუნიციპა-
ლიტეტები ცხოვრების ღირებულების კრიზისზე რეაგირებაში მოსახლეობას რთავენ 
ცხელი ხაზების, პლატფორმებისა და ადგილობრივი ასამბლეების მეშვეობით. ეს ინი-
ციატივები მხარდაჭერილია საერთაშორისო თანამშრომლობის ფარგლებში (მაგ. რო-
გორიცაა ევროკავშირის მიერ დაფინანსებული პროექტი „სამოქალაქო ჩართულობის 
განმტკიცება ადგილობრივი დემოკრატიული მმართველობის გასაუმჯობესებლად“).

მინიმალური ხელფასის პოლიტიკა და ხელფასების კორექტირება [კითხვა 1]

გაერთიანებულ სამეფოში მოქმედებს კანონით დადგენილი ორი მინიმალური ხელ-
ფასი: ეროვნული მინიმალური ხელფასი (NMW) და ეროვნული საარსებო ხელფასი 
(NLW). NMW ვრცელდება თითქმის ყველა დასაქმებულზე, ხოლო უფრო მაღალი NLW 
– მხოლოდ იმ დასაქმებულებზე, რომელთაც შეუსრულდათ 23 წელი (ბოლო ცვლილე-
ბით – 21 წელი). ორივე განაკვეთი ყოველი წლის 1 აპრილს კორექტირდება, ისეთი 
ფაქტორების გათვალისწინებით, როგორიცაა ინფლაცია, პროდუქტიულობა და ეკო-
ნომიკური ზრდა.

2024 წლის 1 აპრილიდან, 21 წელს გადაცილებული პირებისთვის NLW 9.8%-ით გაი-
ზრდება და გახდება 11 გირვანქა სტერლინგი საათში (€13), რაც წლიურ მთლიან შე-
მოსავალს სრულ განაკვეთზე მომუშავე პირებისთვის 1,800 გირვანქა სტერლინგით 
(€2,154) გაზრდის. შემოღების შემდეგ (2015), NLW-ის ზრდამ, მთლიანობაში, 8,600 გირ-
ვანქა სტერლინგით (€10,291) გაზარდა მუშაკთა შემოსავალი.

ხელფასის კორექტირებაზე რეკომენდაციებს გასცემს „დაბალი ანაზღაურების კომი-
სია“ (Low Pay Commission/LPC) – დამოუკიდებელი ორგანო, რომელიც შედგება აკადე-
მიური წრეების, ასევე, დამსაქმებელთა და დასაქმებულთა წარმომადგენლებისგან. 
კომისია გადაწყვეტილებებს იღებს კვლევების, კონსულტაციებისა და ეკონომიკური 
ანალიზის საფუძველზე. ბოლო წლებში NLW შემდეგი სახით გაიზარდა: 2022 – 6.6%, 
2023 – 9.6% და 2024 – 9.8%.

დასაქმებულთა მსყიდველუნარიანობის დაცვის ზომები [კითხვები 2-4]

დასაქმებულთა მსყიდველუნარიანობის შესანარჩუნებლად, გაერთიანებული სა-
მეფო ყოველწლიურად აკორექტირებს NMW-ისა და NLW-ის განაკვეთებს. 2016 წლი-
დან დღემდე, NLW გაიზარდა 45%-ით, მაშინ, როცა ამავე პერიოდში სამომხმარებლო 
ფასების ინდექსის ზრდა შეადგენდა მხოლოდ 30%-ს. 2024 წლისთვის დაგეგმილი 
9.8%-იანი ზრდით (GBP 11, €13), NLW გაუთანაბრდება 21+ დასაქმებულთა მედიანური 
შემოსავლის 2/3-ს, რაც ამ ჯგუფში ეფექტიანად აღმოფხვრის დაბალ საათობრივ ანა-
ზღაურებას. 

„საყოველთაო კრედიტი“ (Universal Credit/UC) არის სოციალური დახმარების პროგ-
რამა, რომელიც საბაზისო შემოსავლით უზრუნველყოფს შრომისუუნარო ან დაბალშე-
მოსავლიან პირებს და, ამავდროულად, ხელს უწყობს შრომისუნარიანთა დასაქმებას. 
ამ პროგრამამ ჩაანაცვლა და ერთ ყოველთვიურ ფინანსურ დახმარებაში გააერთიანა 
ექვსი სოციალური შეღავათი და კრედიტი. ბოლოდროინდელი ცვლილებებით, UC-ის 
გადახდების ეტაპობრივი შემცირების კოეფიციენტი 63%-დან 55%-ზე ჩამოვიდა, წლი-
ური სამუშაო შემწეობები კი 500 გირვანქით (€588) გაიზარდა, რამაც ბევრ ოჯახს მისცა 
საშუალება, მეტი შემოსავალი ჰქონოდა დახმარების ეტაპობრივად შემცირებამდე.  

2023 წლის ნოემბერში მთავრობამ დააანონსა მინიმალურ სამუშაო ასაკს მიღწეულთა 
შეღავათების 6.7%-ით გაზრდა, ინფლაციის მაჩვენებლის შესაბამისად. ეს კორექტი-
რება შეეხება UC-ის მიმღებ 5.5 მილიონ ოჯახს, რის შედეგადაც თითოეული მათგანი 
2024/25 წლებში დამატებით მიიღებს, საშუალოდ, 470 გირვანქას (€562). ასევე იზ-
რდება UC-ის პროგრამით გათვალისწინებული სამუშაო შემწეობა შშმ პირთა ოჯახე-
ბისთვის. 

გაუმჯობესდა „საყოველთაო კრედიტის“ (UC) ბავშვზე ზრუნვის ელემენტიც, რამაც 
მშობლებს დასაქმების საშუალება მისცა, ვინაიდან, ცვლილების შედეგად, გაზრდილ 
თანხებს იღებენ ბავშვზე ზრუნვის ხარჯების დასაფარად (ერთ ბავშვზე – თვეში, და-
მატებით, 300 გირვანქა სტერლინგი (€359), ხოლო ორ ან მეტ ბავშვზე – 500 გირვან-
ქაზე მეტი (€598)). ქვეყანამ ასევე შემოიღო უფასო ზრუნვის საათები მცირეწლოვა-

ნთა მშობლებისთვის, რომლებიც შესაბამის კრიტერიუმებს დააკმაყოფილებენ, და ეს 
დახმარება 2025 წელს კიდევ უფრო გაფართოვდება. მსგავსი პოლიტიკის მიზანია ბავ-
შვზე ზრუნვის ბარიერების აღმოფხვრა, რომლებიც აფერხებს მშობელთა დასაქმებას. 

დასაქმებულთა შეღავათებს, როგორიცაა UC და საგადასახადო კრედიტები, არეგუ-
ლირებს გაერთიანებული სამეფოს მთავრობა. ამავდროულად, რეგიონული ადმი-
ნისტრაციები უზრუნველყოფენ დამატებით მხარდაჭერას. მაგალითად, ჩრდილოეთ 
ირლანდიაში მოქმედებს დისკრეციული მხარდაჭერის სქემა – ფინანსური დახმარება 
კრიზისულ ვითარებაში მყოფი პირებისთვის, ხოლო მენის კუნძულზე შემოღებულია 
დასაქმებულთა შემწეობა (Employed Person’s Allowance) და შემოსავლის მხარდაჭერა 
(Income Support) დაბალშემოსავლიანი ოჯახებისა და იმ პირებისთვის, რომლებიც 
ვერ უმკლავდებიან საწვავისა და საკვების ხარჯებს.

შოტლანდიის ადამიანის უფლებათა კომისია აცხადებს, რომ პოლიტიკა, როგორიცაა 
Scottish Child Payment, მიზნად ისახავს ბავშვთა სიღარიბის შემცირებას, თუმცა ბავ-
შვზე ზრუნვის მაღალი ხარჯები კვლავაც მნიშვნელოვან დაბრკოლებად რჩება და 
ზღუდავს მშობელთა დასაქმების შესაძლებლობას. ამასთან, ეს გასაცემელი არ კმარა 
სიღარიბის მაჩვენებელთა მნიშვნელოვნად შესამცირებლად.

ესექსის უნივერსიტეტის შეფასებით, „საყოველთაო კრედიტის“ შემოღება, რომლის 
მიზანიც იყო სოციალური დახმარების სისტემის გამარტივება (სოციალური დახმარე-
ბის რეფორმის 2012 წლის აქტის ფარგლებში), მრავალი გამოწვევის წინაშე დადგა. 
მისი ციფრული ფორმატი გამორიცხავს ადამიანებს, რომლებსაც შეზღუდული აქვთ 
წვდომა ტექნოლოგიებზე. ძველი შეღავათები, რომლებიც „საყოველთაო კრედიტმა“ 
ჩაანაცვლა, კვლავაც სისტემის მნიშვნელოვანი ნაწილია – დაახლოებით 2.2 მილიონი 
ადამიანი მათზეა დამოკიდებული. ადგილობრივი სოციალური დახმარება მნიშვნე-
ლოვანი მხარდაჭერაა ფინანსური კრიზისისას, თუმცა რეგიონებში არათანაბრად ფი-
ნანსდება, რაც იწვევს უთანასწორო წვდომას მასზე. ეს პროგრამები, არასამთავრობო 
სექტორის ინიციატივათა ჩათვლით, მნიშვნელოვან როლს ასრულებს ხარვეზების 
აღმოფხვრაში, თუმცა პრობლემური საკითხია  ეროვნულ დონეზე არსებული დაფინა-
ნსების შემცირება მათთვის. 

უნივერსიტეტის შეფასებით, ბავშვთა რაოდენობაზე დაწესებული შეზღუდვა სოცი-
ალური დახმარების მიღების შესაძლებლობას ართმევს ოჯახებს, რომლებსაც ორზე 
მეტი შვილი ჰყავთ. აღნიშნული შეზღუდვა 2017 წელს დაწესდა და მესამე და შემდგომ 
შვილებს ართმევს, დაახლოებით, 3,200 გირვანქა სტერლინგის (€3,829) მიღების შე-
საძლებლობას. დიდ ოჯახებში, სადაც ისედაც მაღალია გაჭირვებისა და სასურსათო 
დაუცველობის დონე, სავარაუდოდ, 2028-29 წლებისთვის გაიზრდება ბავშვთა სიღა-
რიბის მაჩვენებელი. არასამთავრობო ორგანიზაციები აცხადებენ, რომ ამ შეზღუდვის 
გაუქმება დაახლოებით ნახევარ მილიონ ბავშვს ამოიყვანს სიღარიბიდან,  რაც შეესა-
ბამება გაერთიანებული სამეფოს საერთაშორისო ვალდებულებებს ადამიანის უფლე-
ბათა დაცვის კუთხით. ორგანიზაცია Resolution Foundation-ის შეფასებით, აღნიშნული 
პოლიტიკის გაუქმება ქვეყანას, წლიურად, 2.5 მილიარდი გირვანქა სტერლინგი (€2.9 
მილიარდი) დაუჯდება, 2024/25 წლამდე კი ეს რიცხვი 3.6 მილიარდ გირვანქას (€4.3 
მილიარდი) მიაღწევს. 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

გაერთიანებულმა სამეფომ, ცხოვრების ღირებულების ზრდის საპასუხოდ, დაბალშე-
მოსავლიანი ჯგუფებისთვის შემოიღო მიზნობრივი დახმარება. 2023/2024 წლებში, 
გადახდისუნარიანობის შეფასების საფუძველზე, 900 გირვანქა სტერლინგის (€1,077) 
დახმარება გაიცა სამ ეტაპად:  2023 წლის გაზაფხულსა და შემოდგომაზე და 2024 წლის 
გაზაფხულზე. პენსიონერებს დამატებით 300 გირვანქა (€359) დაერიცხათ 2023/2024 
წლების ზამთარში, ხოლო შშმ პირებმა 2023 წლის ზაფხულში მიიღეს 150 გირვანქა 

(€179). ამ ღონისძიებებს წინ უძღოდა 2022 წლის დახმარების პაკეტი, რომლის ფარგ-
ლებშიც გაიცა: 650 გირვანქა (€777) – სოციალური დახმარების მიმღებთათვის, 300 
გირვანქა (€359) – პენსიონერთათვის, 150 გირვანქა (€179) – შშმ პირებისთვის, 150 
გირვანქა (€179) – უძრავი ქონების გადასახადის საკომპენსაციოდ და 400 გირვანქა 
(€478) – ელექტრომოხმარების სუბსიდიის სახით (2022 წლის ოქტომბრიდან 2023 
წლის მარტამდე). 

შოტლანდიაში, 2022 წლის ნოემბრიდან, ბავშვებზე გასაცემელი გაიზარდა 25 გირვან-
ქამდე (€29)/კვირაში და მოიცვა 6-დან 15 წლამდე ბავშვებიც. შედეგად, პროგრამა Best 
Start Grant-ის ფარგლებში, შოტლანდიელ ბავშვთა დახმარების ბენეფიციარმა ოჯა-
ხებმა ავტომატურად მიიღეს „ადრეული სწავლების დახმარება“ და სასკოლო ასაკის 
ბავშვთა გრანტები. 2022 წლის ივლისიდან, ორსულთა პარტნიორებსაც შეუძლიათ სა-
რგებლობა Best Start Foods-ის პროგრამით (დახმარება ჯანსაღი საკვების შესაძენად). 
შშმ ზრდასრულთა დახმარება 2022 წლის მარტში დაინერგა და მოიცავდა კვირაში 
26-დან (€31) 172 გირვანქამდე (€205) თანხის გაცემას 2023/2024 წლებში. ჩრდილოეთ 
ირლანდიაში გაიზარდა დახმარება გადაუდებელ ფინანსურ საჭიროებათა დასაკ-
მაყოფილებლად, დამატებითი სოციალური შეღავათების პროგრამა კი გაგრძელდა 
2022 წელსაც. მენის კუნძულზე 2023 წლის აპრილში გაიზარდა ფულადი სოციალური 
დახმარების ოდენობა.  

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

გაერთიანებულ სამეფოში სოციალური შეღავათები და დახმარება ყოველწლიურად 
კორექტირდება ცხოვრების ღირებულების შესაბამისად. სახელმწიფო პენსიების მი-
მართ გამოიყენება ე. წ. „სამმაგი საკეტის“ მოდელი – ანუ ზრდა ეფუძნება უმაღლესს 
შემდეგ სამ ინდიკატორს შორის: საშუალო წლიური ხელფასების ზრდა, ინფლაცია 
(სამომხმარებლო ფასების ინდექსს/CPI), ან 2.5%. 2021 წელს, მონაცემთა დამახინჯე-
ბის გამო (რაც პანდემიით იყო გამოწვეული), დროებით გაუქმდა ხელფასების ელე-
მენტი და პენსიები იზრდებოდა CPI-ის ინდექსით ან 2.5%-ით. 2022 წელს პენსიები და 
კანონით გათვალისწინებული ფულადი დახმარებები გაიზარდა 3.1%-ით (2021 წლის 
სექტემბრის CPI), ხოლო 2023 წელს – 10.1%-ით (2022 წლის სექტემბრის CPI); 2024 
წელს, სახელმწიფო პენსიები გაიზარდა 8.5%-ით, ხოლო სხვა დახმარებები – 6.7%-ით.

შოტლანდიაში სოციალური შეღავათების ტარიფები ბოლოს 2023 წლის აპრილში გა-
ნახლდა. მიუხედავად იმისა, რომ ისინი ოფიციალურად არ ინდექსირდება ცხოვრების 
ღირებულების მიხედვით, გათვალისწინებულია წლიური ინფლაცია. 2022 წელს ფინა-
ნსურ დახმარებათა ოდენობა გაიზარდა 6%-ით, ხოლო ბავშვებზე გასაცემლები – 25%-
ით (ნოემბერში). ჩრდილოეთ ირლანდიაში სოციალური შეღავათები 2022 წლის აპრი-
ლში გაიზარდა 3.1%-ით, 2023 წლის აპრილში კი – 10.1%-ით, ინფლაციის მაჩვენებლის 
შესაბამისად. მენის კუნძულზე სოციალური შეღავათები ბოლოს 2023 წლის აპრილში 
გაიზარდა. ასევე გატარდა საკანონმდებლო ცვლილებები მოწყვლადი ჯგუფების და-
სახმარებლად.

Human Rights Watch აღნიშნავს, რომ 2016–2020 წლებში სოციალურ დახმარებათა გა-
ყინვის შედეგად და 2020-21 წლებში პანდემიასთან დაკავშირებული მატების მიუხე-
დავად, შემდგომ პერიოდში ამ დამატებათა გაუქმებამ და 10.1%-იანმა ზრდამ „საყო-
ველთაო კრედიტის“ რეალური ღირებულება 2015-2022 წლებში შეამცირა. 

ორგანიზაცია ასევე აღნიშნავს, რომ 2021 წლის ნოემბერში გაერთიანებული სამეფოს 
მთავრობამ წელიწადში 500 გირვანქით (€598) გაზარდა „საყოველთაო კრედიტით“ 
ხელმისაწვდომი დასაქმებულთა შემწეობის ზღვარი და 63%-დან 55%-მდე დაიყვანა 
ეტაპობრივი შემცირების კოეფიციენტი, რისი მიზანიც იყო დასაქმებულთა შეღავა-
თების გაზრდა. ამ ცვლილებას მოჰყვა „საყოველთაო კრედიტის“ მნიშვნელოვანი 
შემცირება 2021 წლის ოქტომბერში, კერძოდ, გაუქმდა პანდემიისას შემოღებული 

წლიური დანამატი, 1,040 გირვანქის (€1,244) ოდენობით. შედეგად, შემცირდა დაბა-
ლშემოსავლიანი ოჯახების საერთო შემოსავალიც. ექსპერტთა ანალიზის მიხედვით, 
მართალია, ეტაპობრივი შემცირების კლებამ სარგებელი მოუტანა შედარებით მაღა-
ლშემოსავლიან დასაქმებულებს დაბალშემოსავლიანთა კატეგორიაში, თუმცა იგი უა-
რყოფითად აისახა ყველაზე დაბალშემოსავლიან დასაქმებულებზე.  

დახმარება ენერგომოხმარებისა და საკვების ხარჯების დასაფარად [კითხვა 7]

გაერთიანებულმა სამეფომ 94 მილიარდ გირვანქაზე (112 მილიარდ ევრო) მეტი გა-
მოყო 2022–2024 წლებში, რათა მოსახლეობას დახმარებოდა გაზრდილ კომუნალურ 
ხარჯებთან გამკლავებაში. ძირითად  სქემებს შორისაა: ოჯახების მხარდაჭერის ფო-
ნდი, რომლის მოქმედებაც 2024 წლის მარტამდე გაგრძელდა და გამოეყო დამატე-
ბითი დაფინანსება, მილიარდი გირვანქის (€1.1 მილიარდი) ოდენობით. დახმარე-
ბის მიზანია ენერგორესურსების, წყლისა და საკვების ღირებულების ანაზღაურება. 
ინგლისში ეს დახმარება 2023 წლის 1 აპრილიდან 2024 წლის 31 მარტამდე გაიცა და 
დაფინანსდა 842 მილიონი გირვანქით (€1 მილიარდი). კომუნალური გადასახადების 
მხარდაჭერის სქემის ფარგლებში, 2022 წელს ყველა ოჯახზე გაიცა დახმარება, 400 
გირვანქის (€478) ოდენობით, რასაც გადასახადებზე ფასდაკლების ფორმა ჰქონდა. 
„ენერგომოხმარების ფასის გარანტიის“ (EPG) ფარგლებში, 2022–2023 წლების ზამთა-
რში ენერგომოხმარების გადასახადზე დაწესდა მაქსიმალური ზღვარი, 2,500 გირვან-
ქის ოდენობით (€2,992), ხოლო 2023 წლის ივლისიდან ეს ზღვარი 3,000 გირვანქამდე 
(€3,590) გაიზარდა. 

საერთო ჯამში, 2022–2024 წლებში მოსახლეობის კომუნალური გადასახადების და-
საფარად გაცემული დახმარება შეადგენს 94 მილიარდ გირვანქას (€112 მილიარდი) 
– თითო ოჯახზე, საშუალოდ 3,300 გირვანქას (€3,949). ეს ევროპაში ოჯახების სოცია-
ლური მხარდაჭერის ერთ-ერთი უმსხვილესი პაკეტია.

შოტლანდიამ 2021 წელს შექმნა ფონდი Winter Support Fund, რომლის მოცულობაც 
იყო 41 მილიონი გირვანქა (€49 მილიონი). მოსახლეობამ მიიღო დამატებითი დახმა-
რებაც, პროგრამების Home Energy Scotland-ისა და Fuel Insecurity Fund-ის ფარგლებში, 
რისთვისაც 2023-2024 წლებში გამოიყო 30 მილიონი გირვანქა (€35 მილიონი). ასევე 
დაწესდა ქირის მაქსიმალური ზღვარი და გამოსახლების საწინააღმდეგო მექანი-
ზმები. უელსში, Winter Fuel Support Scheme-ის ფარგლებში, დაბალშემოსავლიან ოჯა-
ხებზე 2021/22 და 2022/23 წლებში გაიცა 200 გირვანქა. უელსის მთავრობამ დააფი-
ნანსა „თბილი ცენტრებიც“ და შექმნა საწვავის ვაუჩერებისა და სითბოს ეროვნული 
ფონდი, რითაც 380,000-ზე მეტ ოჯახს დაეხმარა. კერძოდ, ბენეფიციარებს შეეძლოთ, 
აერჩიათ: ფულადი დახმარება, 200 გირვანქის (€239) ოდენობით – საწვავის ხარჯების 
დასაფარად; ქვითარი ან ვაუჩერი, 200 გირვანქის (€239) ოდენობით; ან საგადასახადო 
კრედიტი, 200 გირვანქის ოდენობით. ჩრდილოეთ ირლანდიამ 2021/22 წლებში გასცა 
200 გირვანქის (€239) ერთჯერადი დახმარება, Energy Payment Support-ის სქემის ფა-
რგლებში, 2023 წელს კი – 600 გირვანქის (€717) დახმარება, საწვავის ხარჯების დასა-
ფარად. მენის კუნძულმა 2023 წლის აპრილში გაზარდა სოციალური შეღავათები და 
გაატარა საკანონმდებლო ცვლილებები მოწყვლადი ჯგუფების დასაცავად.

შოტლანდიის ადამიანის უფლებათა კომისიის განცხადებით, ცხოვრების ღირებულე-
ბის კრიზისმა კიდევ უფრო გააღრმავა სიღარიბე ქვეყანაში. ენერგიის ფასების ზრდა, 
ენერგოსიღარიბე და სასურსათო დაუცველობა განსაკუთრებულად აისახა მოწყვლად 
ოჯახებზე, მათ შორის, ხანდაზმულებსა და შშმ პირებზე. გადაუდებელი დახმარების 
ფონდები გადატვირთულია, ხოლო გრძელვადიანი გადაწყვეტები, როგორიცაა სა-
წვავის უსაფრთხოების ფონდი, გაუქმდა. საცხოვრებლის ხელმისაწვდომობა ასევე 
მწვავე პრობლემად რჩება, რაც უკავშირდება ხელმისაწვდომი ბინების ნაკლებობას, 
განსაკუთრებით, სოფლად. შოტლანდიის მთავრობის მიერ საბინაო ბიუჯეტის შემცი-
რებამ კიდევ უფრო გაართულა მდგომარეობა და ძირი გამოუთხარა ძალისხმევას სი-
ღარიბესთან ბრძოლისა და შესაბამისი საცხოვრებლის უზრუნველყოფის კუთხით. 

ესექსის უნივერსიტეტი აღნიშნავს, რომ ადგილობრივ სოციალური დახმარების 
პროგრამებს კრიტიკული მნიშვნელობა აქვს, თუმცა პანდემიის შემდეგ, აღინიშნება 
მათი დაფინანსების პრობლემები. „საოჯახო მხარდაჭერის ფონდმა“ გარკვეული 
შვება მისცა ოჯახებს, თუმცა არსებული ფინანსური მდგომარეობა საჭიროებს გრძე-
ლვადიან და მდგრად გადაწყვეტილებებს. უნივერსიტეტის შეფასებით, თუ ეროვნული 
დაფინანსება არ გაგრძელდება, ადგილობრივი თვითმმართველობები იძულებულნი 
იქნებიან, შეამცირონ დახმარების პროგრამები, რის შედეგადაც, კრიზისის პირო-
ბებში, მილიონობით ადამიანი დარჩება დახმარების გარეშე. ესექსის უნივერსიტეტის 
რეკომენდაციით, გაერთიანებულმა სამეფომ უნდა გააგრძელოს „საოჯახო მხარდაჭე-
რის ფონდის“ მოქმედება 2025 წლის მარტამდე და უწყვეტად დააფინანსოს ადგილო-
ბრივი სოციალური დახმარება, რათა ოჯახებმა შეძლონ სტაბილურობის აღდგენა ფი-
ნანსური კრიზისის შემდეგ.

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

ანგარიში მოიცავს სიღარიბის მაჩვენებლებს სხვადასხვა ჯგუფში: 

•	 ზოგადი მოსახლეობა: 19% (2017/18), 20% (2018/19), 18% (2019/20), 17% 
(2020/21) და 17% (2021/22) – რაც 2021/22 წლებში შეადგენდა 11.4 მილიონ 
ადამიანს.

•	 ბავშვები: 26% (2017/18), 26% (2018/19), 25% (2019/20), 23% (2020/21) და 23% 
(2021/22) – რაც 2021/22 წლებში შეადგენდა 3.3 მილიონ ბავშვს.

•	 შრომის ასაკის პირები: 18% (2017/18), 19% (2018/19), 17% (2019/20), 16% 
(2020/21) და 16% (2021/22) – რაც 2021/22 წლებში შეადგენდა 6.6 მილიონ ადა-
მიანს.

•	 პენსიონერები: 14% (2017/18), 13% (2018/19), 13% (2019/20), 11% (2020/21) და 
12% (2021/22) – რაც 2021/22 წლებში შეადგენდა 1.4 მილიონ პენსიონერს.

•	 შშმ პირთა ოჯახები: 23% (2017/18), 23% (2018/19), 22% (2019/20), და 21% 
(2021/22) – რაც 2021/22 წლებში შეადგენდა 5.2 მილიონ ადამიანს. 

ანგარიშის მიხედვით, გაერთიანებულმა სამეფომ 2023 წლის გაზაფხულის ბიუჯეტის 
ფარგლებში გამოაცხადა დახმარების პაკეტი, 101.5 მილიონი გირვანქის ღირებულე-
ბით, რომელიც მიზნად ისახავს სოციალური, სამოქალაქო და მოხალისეობრივი ორ-
განიზაციების (VCSE) მხარდაჭერას ცხოვრების ღირებულების კრიზისში. ამ დაფინა-
ნსებიდან 76 მილიონი გირვანქა განკუთვნილია „საზოგადოებრივ ორგანიზაციათა 
ცხოვრების ღირებულების ფონდისთვის“ (CCLF), საქველმოქმედო და საზოგადოებრივ 
ორგანიზაციათა დასახმარებლად მაღალი მოთხოვნისა და გაზრდილი მიწოდების 
ღირებულების პირობებში, განსაკუთრებით, ისეთი მიმართულებებით, როგორიცაა 
საკვები, მარაგები გადაუდებელი შემთხვევებისთვის და საცხოვრებლით უზრუნვე-
ლყოფა. 25 მილიონ გირვანქაზე მეტი გამოყოფილია ენერგოეფექტურობისა და გრძე-
ლვადიანი მდგრადობის პროექტებისთვის, რომლებსაც მომდევნო ორ წელიწადში ეს 
ორგანიზაციები განახორციელებენ. დამატებით, მთავრობამ გამოყო 18 მილიარდი 
გირვანქა (€21 მილიარდი) ენერგეტიკული დახმარების პაკეტის სახით, რომელიც 
განკუთვნილია ორგანიზაციებისა და ბიზნესებისთვის. 2024 წლის მარტამდე, საქვე-
ლმოქმედო ორგანიზაციები განაგრძობენ დახმარების მიღებას ელექტროენერგიის 
გადასახადებისთვის (Energy Bills Discount Scheme-ის მეშვეობით) და სარგებლობენ 
20%-დან 5%-მდე შემცირებული დღგ-ით. 

შოტლანდიაში სიღარიბესთან ბრძოლა მთავარი პრიორიტეტია და ასახულია „შოტ-
ლანდიის აქტში ბავშვთა სიღარიბის შესახებ“ (2017), რომელიც მიზნად ისახავს ბავ-
შვთა სიღარიბის მნიშვნელოვნად შემცირებას 2030-2031 წლებისთვის. ქვეყნის მთა-

ვრობამ გამოაქვეყნა სტრატეგიული დოკუმენტი „საწვავის სიღარიბესთან ბრძოლა 
შოტლანდიაში“, ასევე, დაამტკიცა Cash-First Plan, რომლის მიზანია მოსახლეობის 
დამოკიდებულების შემცირება საკვების ბანკებზე. 1.8 მილიონი გირვანქის (€2.1 მი-
ლიარდი) ღირებულების Cash-First პროგრამა, რომლის განხორციელებაც 2023 წელს 
დაიწყო, კრიზისულ პირობებში გააუმჯობესებს ადამიანთა წვდომას ნაღდ ფულზე. 
დამატებით, 2023–2024 წლებში გამოიყო 12.3 მილიონი გირვანქა (€12.7 მილიარდი), 
შემოსავლის მაქსიმიზაციის მხარდასაჭერად, სოციალური კეთილდღეობისათვის და  
ვალზე კონსულტაციების გასაწევად. 

უელსში, პროგრამა Supporting Advice Services (SAF) მნიშვნელოვან როლს ასრულებს 
სიღარიბის შემცირებასა და უსახლკარობის პრევენციაში. 2020 წლის იანვრიდან SAF 
დაეხმარა 200,000-მდე ადამიანს, რომლებმაც დაძლიეს 920,000-ზე მეტი სოციალური 
საკითხი და დამატებითი შემოსავლის სახით მიიღეს 116.6 მილიონი გირვანქა (€139.4 
მლნ), ასევე, მათ ჩამოეწერათ 30.8 მილიონი გირვანქის (€36.8 მლნ) დავალიანება. 
უელსის მთავრობამ 2022/23 და 2023/24 წლებში მხარი დაუჭირა სექტორთშორის პა-
რტნიორობას კვებით სფეროში (ადგილობრივ თვითმმართველობებთან თანამშრომ-
ლობით), კვებით სიღარიბესთან ბრძოლისათვის. მოსალოდნელია, რომ ბავშვთა სი-
ღარიბის სტრატეგია გამოქვეყნდება 2023 წლის ბოლოს.

ჩრდილოეთ ირლანდიაში, 2022/23 წლებში, პროგრამა Make the Call Wraparound 
Service, დაახლოებით, 12,000 ადამიანს დაეხმარა 55 მილიონი გირვანქის (€65 მილი-
ონი) დამატებითი წლიური შეღავათების მიღებაში (საშუალოდ, 90 გირვანქა (€107)/
კვირაში თითო ბენეფიციარზე). 2017 წლიდან მოქმედებს „სოციალური სუპერმარკე-
ტის საპილოტე პროგრამა“, რომელიც, საკვებთან ერთად, დამატებით მხარდაჭერასაც 
აწვდის (მაგ: კონსულტაციას ვალის შესახებ და დახმარებას ბიუჯეტის დაგეგმვაში). 
პროგრამის გასაგრძელებლად, 2023/24 წლისთვის გამოიყო 2 მილიონი გირვანქა 
(€2.3 მილიონი). 

მენის კუნძულის მთავრობის სტრატეგიული დოკუმენტი – Island Plan, რომელიც 2023 
წელს გამოქვეყნდა, მოიცავს სიღარიბესთან ბრძოლის რამდენიმე მნიშვნელოვან 
მიმართულებას. მათ შორისაა: მინიმალური ხელფასის გათანაბრება საარსებო ხელ-
ფასთან, ხელმისაწვდომობის გაუმჯობესება უფასო სასკოლო კვებაზე და ციფრული 
წვდომის გაფართოება სოციალურ დახმარებაზე.

Human Rights Watch-ის თანახმად, მიუხედავად იმისა, რომ 76 მილიონი გირვანქაა (€90 
მილიონი) გამოყოფილი CCLF-ისთვის, რაც, სავარაუდოდ, მნიშვნელოვნად შეუწყობს 
ხელს გადაუდებელ საჭიროებათა დაკმაყოფილებას, მთავრობის რეაგირება კვლავ 
მიმართულია დახმარების უკიდურესი ფორმების დაფინანსებაზე და ის არ ცდილობს 
მსგავს დახმარებაზე დამოკიდებულების შემცირებას. მეორე მხრივ, შოტლანდიის 
რეგიონული ადმინისტრაცია განსაკუთრებულ ყურადღებას ამახვილებს Cash First-ის 
პროგრამათა მხარდაჭერაზე, რაც გულისხმობს საგანგებო ვითარებაში ფულადი დახ-
მარების გაცემას და ემსახურება საკვების ბანკებზე დამოკიდებულების შემცირებას. 

კონსულტაცია და მონაწილეობა [კითხვა 10]

ანგარიშის მიხედვით, გაერთიანებული სამეფოს მთავრობა რეგულარულად გადის კო-
ნსულტაციებს სამოქალაქო საზოგადოებასთან, იმ ადამიანთა შეხედულებების გასა-
გებად, რომლებიც ყველაზე მეტად დააზარალა ცხოვრების ღირებულების კრიზისმა. 
შრომისა და პენსიების დეპარტამენტი მართავს კვარტალურ ფორუმებს, 10-ზე მეტი 
ორგანიზაციის მონაწილეობით, რომელთა საქმიანობაც უკავშირდება სიღარიბესთან 
ბრძოლას და ცხოვრების ღირებულებას. ეროვნული მინიმალური ხელფასისა და საა-
რსებო ხელფასის განსაზღვრისას, მთავრობა წარმართავს სოციალურ დიალოგს, „და-
ბალი ანაზღაურების კომისიის“ (Low Pay Commission) მეშვეობით. ეს დამოუკიდებელი 
ორგანო შედგება ცხრა კომისრისგან, რომლებიც წარმოადგენენ დამსაქმებლებსა და 
დასაქმებულებს, ასევე, დამოუკიდებელ წევრებს.

შოტლანდიაში მთავრობამ კონსულტაცია გამართა ისეთ ორგანიზაციებთან, როგო-
რიცაა Poverty Alliance და Children’s Neighbourhood Scotland. ბავშვთა სიღარიბესთან 
ბრძოლის კონტექსტში, გამოიკითხნენ დაბალშემოსავლიან ოჯახებში მცხოვრები 
ბავშვებიც. მთავრობამ იმუშავა საწვავის სიღარიბის საკონსულტაციო პანელთან 
(Scottish Fuel Poverty Advisory Panel), რათა პროცესში გაეთვალისწინებინათ პირდა-
პირი გამოცდილების მქონე პირთა მოსაზრებები, მათ შორის, სასურსათო დაუცველო-
ბისა და ენერგეტიკული სიღარიბის მიმართულებით.

უელსის მთავრობამ შექმნა „კაბინეტის ქვეკომიტეტი“, რომელიც კოორდინაციას 
უწევს ცხოვრების ღირებულების კრიზისზე რეაგირებას. კომიტეტი მუშაობს ექსპე-
რტთა რეკომენდაციებსა და მომსახურების მიმწოდებელთა მონაცემებზე დაყრდნო-
ბით, პერიოდულად კი მართავს შეხვედრებს, პარტნიორთა მონაწილეობით, როგორც 
საკაბინეტო, ისე მულტისექტორულ დონეზე. 3,358-ზე მეტი პირი, რომლებიც პირადად 
განიცდიან სიღარიბეს (მათ შორის, 1,400 ბავშვი და 1,300 მშობელი/მზრუნველი), ჩა-
რთული იყო კონსულტაციებში „ბავშვთა სიღარიბის სტრატეგიის“ სამუშაო ვერსია-
სთან დაკავშირებით.

ჩრდილოეთ ირლანდიაში, „დისკრეციული მხარდაჭერის სქემის“ ცვლილებათა თანა-
სწორობაზე ზეგავლენის შეფასებისას, ფიზიკურ პირებსა და ორგანიზაციებს მიეცათ 
საკუთარი მოსაზრებების ელფოსტით ან ონლაინპლატფორმებით წარდგენის შესაძ-
ლებლობა (2023 წლის ივლისიდან სექტემბრამდე). მიღებული პასუხები გამოიყენება 
სქემის შემდგომი შეფასებებისთვის. 

მენის კუნძულზე მთავრობა რეგულარულად ატარებს კონსულტაციებს Consultation 
Hub-ის პლატფორმით და მოქალაქეებს, ბიზნესებსა და დაინტერესებულ მხარეებს 
სთავაზობს მონაწილეობის შესაძლებლობას. ფართო ჩართულობისთვის, ხელმისაწ-
ვდომია არაელექტრონული პლატფორმებიც. 

უკრაინა - მოკლე შინაარსი

მინიმალური ხელფასის პოლიტიკა და ხელფასების კორექტირება [კითხვა 1]

კანონი „შრომის ანაზღაურების შესახებ“ განსაზღვრავს, რომ მინიმალური ხელფასი 
(თვიური ან საათობრივი) არ უნდა იყოს საარსებო მინიმუმზე დაბალი, რადგან მისი 
მიზანია ცხოვრების ღირსეული დონის უზრუნველყოფა. სახელმწიფო ბიუჯეტის შესა-
ხებ კანონებით დადგენილია შემდეგი მინიმალური ხელფასები: 2022 წლის 1 იანვრი-
დან – 6,000 გრივნა (€138); 2022 წლის 1 დეკემბრიდან – 6,500 გრივნა (€149); 2024 წლის 
1 იანვრიდან – 7,100 გრივნა (€163); 2024 წლის 1 აპრილიდან – 8,000 გრივნა (€184). 
შემოსავლის ინდექსაცია რეგულირდება კანონებით „მოსახლეობის ფულადი შემო-
სავლის ინდექსაციის შესახებ“ და „პირადი შემოსავლის ინდექსაციის შესახებ“, რისი 
მიზანიც არის კორექტირების ჩატარება ხარჯების ზრდის შესაბამისად.

დასაქმებულთა მსყიდველუნარიანობის დაცვის ზომები [კითხვები 2-4]

სოციალური მხარდაჭერის არსებული მექანიზმები გადახედვის პროცესშია, რათა გა-
მარტივდეს და ერთ სისტემაში მოექცეს სოციალური დახმარების მექანიზმები მოსა-
ხლეობის ფართო ჯგუფებისთვის. სოციალური პოლიტიკის სამინისტრომ შეიმუშავა 
კანონპროექტი „საბაზისო სოციალური დახმარებისა და სოციალური სტიპენდიების 
უზრუნველყოფის შესახებ უკრაინის ზოგიერთ კანონში ცვლილებების შეტანის თაო-
ბაზე“, რომლის მიზანია ყველაზე მოწყვლადი ჯგუფების მხარდაჭერის პროგრამათა 
კონსოლიდაცია და რთულ სოციალურ მდგომარეობაში მყოფი ოჯახების დახმარება. 
საბაზისო სოციალური დახმარება გადააჭარბებს 2024 წლისთვის დადგენილ და 2025 
წლისთვის დაგეგმილ საარსებო მინიმუმს.  

გატარდა გარკვეული ზომები, კერძოდ: მიღებულია კანონი №2622-IX/2022, რომელიც 
უმუშევრობის შემწეობის ზედა ზღვრად 2023 წლის აპრილიდან ადგენს 8,000 გრივნას 
(€184); დამსაქმებლები, რომლებსაც სამსახურში აჰყავთ ახალგაზრდები ან საპენსიო 
ასაკს მიახლოებული პირები, იღებენ კომპენსაციას. 2023 წლის ივლისში უმუშევრობის 
დახმარება სხვადასხვა კატეგორიის დასაქმებულთათვის გაიზარდა 1,000-დან (€23) 
1,500 გრივნამდე (€35) და 1,800-დან (€41) 2,500 გრივნამდე (€57), მთავრობამ 2022 
წლის მარტში წამოიწყო იძულებით გადაადგილებულ პირთა პროგრამა და შემოიღო 
ერთჯერადი ფულადი დახმარება ხანგრძლივად უმუშევარ პირთა დასაქმებისთვის, 
რომელთაც ოჯახური მოვალეობები აქვთ. 

ცვლილებები სოციალური უზრუნველყოფისა და სოციალური დახმარების სისტე-
მებში  [კითხვა 5]

2022 წელს, სოციალური დაცვის სისტემის რეფორმის შედეგად, სრულად ანაზღაურდა 
2018 წელს ბიულეტენზე გასულ პირთა მიმართ დაგროვებული დავალიანება. რეფო-
რმის შედეგად, შემცირდა ვადა დაზღვევის მიერ ხარჯების ანაზღაურებისთვის და 
გახდა 1-2 სამუშაო დღე. გამარტივდა დახმარების მისაღებად განაცხადის წარდგენის 
პროცედურა. 2023 წლისთვის, სამუშაო ადგილზე უბედური შემთხვევის მსხვერპლთა 
თითქმის 73%-ის შემთხვევაში, გაიზარდა კომპენსაცია, რომელსაც იხდიდა საპენ-
სიო ფონდი. 2022 წლის იანვრიდან გაიზარდა მძიმე დაავადების მქონე ბავშვების 
დახმარება: 6 წლამდე ასაკისთვის – 1,934 გრივნიდან (€44) 4,402 გრივნამდე (€101), 
18 წლამდე ასაკისთვის კი – 3,927 გრივნიდან (€90) 5,488 გრივნამდე (€126). მნიშვნე-
ლოვნად გაიზარდა იმ ბავშვთა დროებითი დახმარება, რომელთა მშობლებიც ალი-
მენტის არ იხდიან. 2023 წლის იანვრიდან, დაბალშემოსავლიან ოჯახებში მცხოვრებ 
უმუშევარ პირებს შეუძლიათ დახმარების მიღება ბიზნესის დასაწყებად, მინიმალურ 
ხელფასზე 15-ჯერ მეტი ოდენობით. გარდა ამისა, კახოვკის ჰესის აფეთქების შედე-
გად დაზარალებულებზე გაიცა ერთჯერადი თანხა, 5,000 გრივნის (€115) ოდენობით.

https://rm.coe.int/ukraine-ad-hoc-report-on-the-cost-of-living-crisis/1680b0724f

სოციალური შეღავათებისა და სოციალური დახმარების ინდექსაცია/კორექტი-
რება [კითხვა 6]

სოციალური დაცვის სახელმწიფო სისტემის პენსიები და შეღავათები რეგულარუ-
ლად ინდექსირდება. 2024 წლისთვის საარსებო მინიმუმი გაიზარდა 12.8%-ით, რამაც 
გავლენა იქონია პენსიების დაანგარიშებაზე. პენსიები ყოველწლიურად გადაიხედება 
სპეციალური ფორმულით, რომელიც ითვალისწინებს წინა წლის სამომხმარებლო ფა-
სების ინდექსის 50%-ს და ხელფასების ზრდას ბოლო სამ კალენდარულ წელიწადში. 
2022 წლის მარტში პენსიები გაიზარდა 14%-ით, 2023 წლის მარტში – 19.7%-ით, ხოლო 
2024 წლის მარტში – 7.96%-ით. ასეთი რეგულარული კორექტირებების მიზანია პენსი-
ონერთა და სხვა ბენეფიციართა მსყიდველუნარიანობის შენარჩუნება.

დახმარება ენერგომოხმარებისა და საკვების ხარჯების დასაფარად [კითხვა 7]

საბინაო სუბსიდიის პროგრამა მთავარი მექანიზმია მოწყვლადი ჯგუფების დასახ-
მარებლად საბინაო და კომუნალური (ელექტროენერგიისა და გაზის ჩათვლით) გა-
დასახადების გადახდაში. სუბსიდია მაშინ გაიცემა, თუ ოჯახის შემოსავლის გათვა-
ლისწინებით, კომუნალური გადასახადები აღემატება გადახდის შესაძლებლობას. 
2021 წელს საბინაო სუბსიდიის დანიშვნის კრიტერიუმები გადაისინჯა და, პროცესის 
გასამარტივებლად, დაიწყო ექსპერიმენტული პროექტი, რომელიც ითვალისწინებს 
საჭირო მონაცემთა შეგროვებას საპენსიო ფონდიდან. 2023 წლის 1 აპრილიდან სუბ-
სიდიები დაკორექტირდა გათბობის სეზონის მიხედვით, ხოლო 1 ივნისიდან – ელექტ-
როენერგიის ტარიფის ზრდის გამო. გარდა ამისა, 1 აგვისტოდან სუბსიდიები ხელახლა 
დაანგარიშდა იმ შემთხვევებისთვის, როდესაც ოჯახის შემოსავალი 50%-ზე მეტით 
შემცირდა, ხოლო 1 ნოემბრიდან სუბსიდიებმა გათბობის მთლიანი თვე მოიცვა.

დადგენილების პროექტი  „მოწყვლადი კატეგორიის ელექტროენერგიის მომხმარე-
ბელთა დასაცავად სპეციალური დამატებითი ღონისძიებების დამტკიცების წესის 
შესახებ“ ითვალისწინებს დამატებით ზომებს, მათ შორის, მექანიზმებს გადაუხდე-
ლობის შემთხვევაში ელექტროენერგიის გათიშვისგან დასაცავად. საწვავის ფასების 
ზრდის საპასუხოდ, გაიცა დამატებითი დახმარება მყარი საყოფაცხოვრებო საწვავის 
შესაძენად (როგორიცაა ნახშირი და შეშა), საბაზრო ფასების მიხედვით. 2023 წლის 
ექსპერიმენტული პროექტის მიზანია, ოჯახებს ჰქონდეთ საჭირო ენერგომატარებლე-
ბის შეძენის საშუალება, განსაკუთრებით, ზამთრის/გათბობის სეზონისთვის. 

კოორდინირებული ძალისხმევა და სტრატეგიები სიღარიბესა და უთანასწორო-
ბასთან ბრძოლისათვის [კითხვები 8-9]

Covid-19-მდე პერიოდთან შედარებით, სიღარიბის დონე 2021 წელს შემცირდა და შე-
ადგინა 39.1%. თუმცა, ომმა ტენდენცია შეცვალა და სიღარიბე მნიშვნელოვნად გაიზა-
რდა. მიუხედავად იმისა, რომ 2022 წლის ზუსტი მონაცემები არ არის ხელმისაწვდომი, 
2023 წლის შეფასებების მიხედვით, მთლიანი მოსახლეობის 57.6% და ბავშვიანი ოჯა-
ხების 62.6% სიღარიბეში იმყოფება.

ანგარიშში განხილულია იძულებით გადაადგილებული პირებისთვის ხელმისაწვდომი 
სოციალური შეღავათები, მათ შორის, უპროცენტო სესხები, რეაბილიტაციის სერვი-
სები, ბავშვზე ზრუნვისა და საბინაო სუბსიდიები. მთავრობამ ასევე გადადგა ნაბიჯები 
საერთაშორისო დონორთა ჰუმანიტარული დახმარების ასათვისებლად და ყველაზე 
მოწყვლადი ჯგუფების სოციალური დახმარების გასაუმჯობესებლად. ეს სტრატე-
გიები უკრაინის პასუხია ომის სოციალურ და ეკონომიკურ შედეგებზე და მიზნად ისა-
ხავს დაზარალებული მოსახლეობის მნიშვნელოვან მხარდაჭერას, თუმცა ანგარიში 
უშუალოდ არ პასუხობს დასმულ კითხვას.

კონსულტაცია და მონაწილეობა [კითხვა 10]

ანგარიშში აღნიშნულია, რომ ახალი კანონპროექტების/რეგულაციების შემუშავებაში 

მონაწილეობენ უკრაინის ადგილობრივი თვითმმართველობის ორგანოთა ასოცია-
ციები, პროფკავშირები, დამსაქმებელთა ორგანიზაციები, მთავრობის კომისარი შშმ 
პირთა უფლებების საკითხებში, ასევე, შშმ პირთა არასამთავრობო ორგანიზაციებისა 
და სხვა კავშირების კომპეტენტური წარმომადგენლები. კანონპროექტები და რეგუ-
ლაციები ქვეყნდება სოციალური პოლიტიკის სამინისტროს ვებგვერდზე, საჯარო გა-
ნხილვებისთვის. ამასთანავე, სოციალური პოლიტიკის სამინისტრო აქტიურად რთავს 
არასამთავრობო ორგანიზაციების წარმომადგენლებს კანონებისა და რეგულაციების 
მომზადებაში.

დანართი II 

მესამე მხარეთა კომენტარები 

ზოგადი კომენტარები 2024 წლის ცხოვრების ღირებულების კრიზისთან დაკავში-
რებით

 
ILGA-Europe-ის კომენტარები, 2024.

 
ETUC-ის კომენტარები, 2024.

ბელგია

Commentaire du Service de lutte contre la pauvreté, la précarité et l’exclusion sociale sur le 
Rapport ad hoc concernant la crise du coût de la vie (მხოლოდ ფრანგულ ენაზე).

კვიპროსი

კვიპროსის მუშათა კონფედერაციის კომენტარები სპეციალურ ანგარიშზე ცხოვრე-
ბის ღირებულების კრიზისის შესახებ.

ფინეთი

5 არასამთავრობო ორგანიზაციის კომენტარები სპეციალურ ანგარიშზე ცხოვრების 
ღირებულების კრიზისის შესახებ.

ადამიანის უფლებათა ეროვნული ინსტიტუტის (NHRI) კომენტარები სპეციალურ 
ანგარიშზე.

საფრანგეთი

Kimbé Rèd – FWI-ის კომენტარები სპეციალურ ანგარიშზე ცხოვრების ღირებულების 
კრიზისის შესახებ.

საქართველო

საქართველოს სახალხო დამცველის აპარატის კომენტარები სპეციალურ ანგა-
რიშზე ცხოვრების ღირებულების კრიზისის შესახებ.

 „სოციალური სამართლიანობის ცენტრის“ კომენტარები სპეციალურ ანგარიშზე.

გერმანია

გერმანიის პროფკავშირთა კონფედერაციის (DGB) კომენტარები სპეციალურ ანგა-
რიშზე ცხოვრების ღირებულების კრიზისის შესახებ. 

საბერძნეთი

საბერძნეთის ადამიანის უფლებათა კომისიის (GNCHR) კომენტარები სპეციალურ 
ანგარიშზე ცხოვრების ღირებულების კრიზისის შესახებ.

საბერძნეთის პროფკავშირების გენერალური კონფედერაციის კომენტარები სპეცი-
ალურ ანგარიშზე.

http://ILGA-Europe-ის კომენტარები, 2024.  ETUC-ის კომენტარები, 2024. 
http://ILGA-Europe-ის კომენტარები, 2024.  ETUC-ის კომენტარები, 2024. 
http://ILGA-Europe-ის კომენტარები, 2024.  ETUC-ის კომენტარები, 2024. 
http://Commentaire du Service de lutte contre la pauvreté, la précarité et l’exclusion sociale sur le Rappo
http://Commentaire du Service de lutte contre la pauvreté, la précarité et l’exclusion sociale sur le Rappo
http://კვიპროსის მუშათა კონფედერაციის კომენტარები სპეციალურ ანგარიშზე ცხოვრების ღირებულების კრიზისის შესახე
http://კვიპროსის მუშათა კონფედერაციის კომენტარები სპეციალურ ანგარიშზე ცხოვრების ღირებულების კრიზისის შესახე

ირლანდია

Weel-ის კომენტარები სპეციალურ ანგარიშზე ცხოვრების ღირებულების კრიზისის 
შესახებ.

ლატვია

ლატვიის ომბუდსმენის ოფისის კომენტარები სპეციალურ ანგარიშზე ცხოვრების 
ღირებულების კრიზისის შესახებ.

მოლდოვის რესპუბლიკა

მოლდოვის სახალხო ადვოკატის ოფისის კომენტარები სპეციალურ ანგარიშზე ცხო-
ვრების ღირებულების კრიზისის შესახებ.

თანასწორობის საბჭოს კომენტარები სპეციალურ ანგარიშზე.

სლოვაკეთის რესპუბლიკა

სლოვაკეთის ადამიანის უფლებათა ეროვნული ცენტრის კომენტარები სპეციალურ 
ანგარიშზე ცხოვრების ღირებულების კრიზისის შესახებ.

ესპანეთი

გალისიის პროფკავშირთა კონფედერაციის (CIG) კომენტარები სპეციალურ 
ანგარიშზე ცხოვრების ღირებულების კრიზისის შესახებ.
CCOO-სა და UGT-ს კომენტარები სპეციალურ ანგარიშზე (ინგლისურად). 
CCOO-სა და UGT-ს კომენტარები სპეციალურ ანგარიშზე (ესპანურად).

თურქეთი

„17 მაისის ასოციაციის“ კომენტარები სპეციალურ ანგარიშზე ცხოვრების ღირებუ-
ლების კრიზისის შესახებ.

„ღრმა სიღარიბის ქსელის“ კომენტარები სპეციალურ ანგარიშზე.

გაერთიანებული სამეფო

ესექსის უნივერსიტეტის კომენტარები სპეციალურ ანგრიშზე ცხოვრების ღირებუ-
ლების კრიზისის შესახებ. 
Quaker Social Action-ის კომენტარები სპეციალურ ანგარიშზე. 
Human Rights Watch-ის კომენტარები სპეციალურ ანგარიშზე. 
შოტლანდიის ადამიანის უფლებათა კომისიის კომენტარები სპეციალურ ანგარიშზე.

1996, is the counterpart of the European Convention on Human 
Rights in the field of economic and social rights. It guarantees a 
broad range of human rights related to employment, housing, 
health, education, social protection and welfare.

body of the Charter. It rules on the conformity of the situation in 

through collective complaints lodged by the social partners 
and non-governmental organisations (collective complaints 
procedure), and through national reports drawn up by the States 
Parties (reporting procedure).

ევროპის სოციალური ქარტია, მიღებული 1961 წელს და 
შესწორებული 1996 წელს, ადამიანის უფლებათა ევრო-
პული კონვენციის ანალოგია სოციალურ და ეკონომიკურ 
უფლებათა სფეროში. ქარტიით გარანტირებულია ადამია-
ნის უფლებათა ფართო სპექტრი, რომლებიც უკავშირდება 
დასაქმებას, საცხოვრებელს, ჯანმრთელობას, განათლებას, 
სოციალურ დაცვასა და კეთილდღეობას. 

შესაბამისად, ქარტია აღიქმება ევროპის სოციალურ კონ-
სტიტუციად და ადამიანის უფლებათა სისტემის განუყო-
ფელი ნაწილია კონტინენტზე.

სოციალურ უფლებათა ევროპული კომიტეტი ქარტიაზე 
მონიტორინგის ორგანოა. იგი აფასებს სახელმწიფოში არ-
სებული მდგომარეობის შესაბამისობას ქარტიასთან, ერთ-
მანეთის შემავსებელი ორი მექანიზმის მეშვეობით: სოცი-
ალურ პარტნიორთა და არასამთავრობო ორგანიზაციათა 
მიერ წარდგენილი კოლექტიური საჩივრებით (კოლექტი-
ური საჩივრების პროცედურა) და მხარე სახელმწიფოთა 
მიერ მომზადებული ეროვნული ანგარიშებით (ანგარიშგე-
ბის პროცედურა). 

ევროპის საბჭო ადამიანის უფლებათა წამყვანი ორგანიზაციაა 
კონტინენტზე. იგი შედგება 46 წევრი სახელმწიფოსგან, 
რომელთა შორისაც არის ევროკავშირის ყველა წევრი. ევროპის 
საბჭოს ყველა წევრმა ქვეყანამ ხელი მოაწერა ადამიანის 
უფლებათა ევროპულ კონვენციას, ხელშეკრულებას, რომელიც 
შექმნილია ადამიანის უფლებების, დემოკრატიისა და კანონის 
უზენაესობის დასაცავად. ადამიანის უფლებათა ევროპული 
სასამართლო ზედამხედველობს კონვენციის შესრულებას წევრ 
სახელმწიფოებში.

